
ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XI SESSİYASI İCLASININ 

 

PROTOKOLU № 105 
 

Milli Məclisin iclas salonu. 

5 noyabr 2022-ci il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 104 deputatı iştirak etmişdir. 
 

Qeydiyyat (saat 11.01 dəq.) 

İştirak edir 92 

Yetərsay 83 

 

İclasa dəvət olunmuşdur: 

 

Elnur Əliyev, Azərbaycan Respublikası iqtisadiyyat 

nazirinin birinci müavini. 

 

İclasın gündəliyinə aşağıdakı məsələlər daxil idi: 

 

1. 8 Noyabr − Zəfər Günü ilə əlaqədar Azərbaycan 

Respublikası Milli Məclisinin Bəyanatı. 

2. Dövlət-özəl tərəfdaşlığı haqqında Azərbaycan Res-

publikası qanununun layihəsi (birinci oxunuş). 

3. “Təhsil haqqında” Azərbaycan Respublikasının Qa-

nununda dəyişiklik edilməsi barədə Azərbaycan Respubli-

kası qanununun layihəsi (birinci oxunuş). 

4. Azərbaycan Respublikasının İnzibati Xətalar Məcəl-

ləsində dəyişiklik edilməsi haqqında Azərbaycan Res-

publikası qanununun layihəsi (ikinci oxunuş). 

5. “İcra haqqında” Azərbaycan Respublikasının Qa-

nununda dəyişiklik edilməsi barədə Azərbaycan Respubli-

kası qanununun layihəsi (ikinci oxunuş). 

6. Azərbaycan Respublikasının Mülki Prosessual Mə-

cəlləsində, Azərbaycan Respublikasının Ailə Məcəllə-

sində, Azərbaycan Respublikasının 1994-cü il 8 fevral ta-

rixli 782 nömrəli Qanunu ilə təsdiq edilmiş “Azərbaycan 

Respublikasının Konsul Nizamnaməsi”ndə və “Dövlət 

rüsumu haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (ikinci oxunuş). 

7. Azərbaycan Respublikasının İnzibati Xətalar Məcəl-

ləsində dəyişiklik edilməsi haqqında Azərbaycan Res-

publikası qanununun layihəsi (ikinci oxunuş). 

8. “İnsan alverinə qarşı mübarizə haqqında” Azərbay-

can Respublikasının Qanununda dəyişiklik edilməsi barə-

də Azərbaycan Respublikası qanununun layihəsi (üçüncü 

oxunuş). 

9. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (üçüncü oxunuş). 

10. Azərbaycan Respublikasının Cəzaların İcrası Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (üçüncü oxunuş). 

11. Azərbaycan Respublikasının Cinayət Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

12. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (üçüncü oxunuş). 

13. “Dövlət müəssisəsinin səhmdar cəmiyyətinə çevril-

məsinin qaydaları haqqında Əsasnamə”nin təsdiq edilməsi 

haqqında”, “Maliyyə-sənaye qrupları haqqında” və “Tor-

paq icarəsi haqqında” Azərbaycan Respublikasının qanun-

larında dəyişiklik edilməsi barədə Azərbaycan Respub-

likası qanununun layihəsi (üçüncü oxunuş). 

14. “Dövlət rüsumu haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

15. “Prokurorluq orqanlarında qulluqda fərqlənməyə 

görə” və “Prokurorluq orqanları ilə səmərəli əməkdaşlığa 

görə” Azərbaycan Respublikası medallarının təsis edil-

məsi ilə əlaqədar “Azərbaycan Respublikasının orden və 

medallarının təsis edilməsi haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (üçüncü oxunuş). 

16. “Prokurorluq haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

17. “Prokurorluq orqanlarında qulluq keçmə haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikası qanununun layihəsi 

(üçüncü oxunuş). 

18. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

19. “Əmək pensiyaları haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (üçüncü oxunuş). 

20. “Dövlət qulluğu haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

21. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

22. “Şəhid adının əbədiləşdirilməsi və şəhid ailələrinə 

edilən güzəştlər haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (üçüncü oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişdir:  Sahibə Qafarova 

 
Təklif: Gündəlik qəbul edilsin 

Səsvermənin nəticələri (saat 11.01 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

 

1. 8 Noyabr − Zəfər Günü ilə əlaqədar Azərbaycan 

Respublikası Milli Məclisinin Bəyanatı. 

 

Çıxış etmişlər: Sahibə Qafarova, Ramil Həsən, Qənirə 

Paşayeva, Fəzail Ağamalı, Musa Qasımlı, Azay Quliyev, 

Elşən Musayev, Elman Nəsirov, Şahin İsmayılov  

Təklif: Qərar qəbul edilsin 

Səsvermənin nəticələri (saat 11.42 dəq.) 

Lehinə 94 

Əleyhinə 1 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

2. Dövlət-özəl tərəfdaşlığı haqqında Azərbaycan 

Respublikası qanununun layihəsi (birinci oxunuş). 

 

Çıxış etmişlər: Sahibə Qafarova, Tahir Mirkişili, Sabir 

Rüstəmxanlı, Əli Məsimli, Siyavuş Novruzov, Azay Quli-

yev, Vüqar Bayramov, Ziyafət Əsgərov, Etibar Əliyev, 

Aydın Mirzəzadə, Vahid Əhmədov  

 
Təklif: Layihə birinci oxunuşda qəbul edilsin 

Səsvermənin nəticələri (saat 12.22 dəq.) 

Lehinə 86 

Əleyhinə 0 

Bitərəf 0 

Səs vermədi 0 

İştirak edir 86 

Nəticə: Qəbul edildi 

 

3. “Təhsil haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Çıxış etmişlər: Sahibə Qafarova, Bəxtiyar Əliyev, Eti-

bar Əliyev, Ceyhun Məmmədov, Siyavuş Novruzov  

Təklif: Layihə birinci oxunuşda qəbul edilsin 

Səsvermənin nəticələri (saat 12.42 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

4. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş). 

 

Çıxış etmişlər: Sahibə Qafarova, Nizami Səfərov, Ta-

hir Kərimli  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.43 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: 1–3-cü maddələr qəbul edilsin 

Səsvermənin nəticələri (saat 12.45 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

Təklif: 4–6-cı maddələr qəbul edilsin 

Səsvermənin nəticələri (saat 12.45 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə: Qəbul edildi 
 

Təklif: 7–9-cu maddələr qəbul edilsin 

Səsvermənin nəticələri (saat 12.46 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.46 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 
 

5. “İcra haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi (ikinci oxunuş). 
 

Çıxış etmişlər:  Sahibə Qafarova, Nizami Səfərov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.47 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.48 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.48 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.49 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

6. Azərbaycan Respublikasının Mülki Prosessual 

Məcəlləsində, Azərbaycan Respublikasının Ailə Məcəl-

ləsində, Azərbaycan Respublikasının 1994-cü il 8 fev-

ral tarixli 782 nömrəli Qanunu ilə təsdiq edilmiş 

“Azərbaycan Respublikasının Konsul Nizamnamə-

si”ndə və “Dövlət rüsumu haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 
 

Çıxış etmişlər: Sahibə Qafarova, Bəhruz Məhərrəmov, 

Hicran Hüseynova, Səməd Seyidov, Tahir Mirkişili 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.51 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 
 

Təklif: 1-ci və 2-ci maddələr qəbul edilsin 

Səsvermənin nəticələri (saat 12.51 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Təklif: 3-cü və 4-cü maddələr qəbul edilsin 

Səsvermənin nəticələri (saat 12.52 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.52 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

7. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş). 

 

Çıxış etmişlər:  Sahibə Qafarova, Bəhruz Məhərrəmov  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.53 dəq.) 

Lehinə 91 

Əleyhinə 0 

Bitərəf 0 

Səs vermədi 2 

İştirak edir 93 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.54 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.54 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.54 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

       

8. “İnsan alverinə qarşı mübarizə haqqında” Azər-

baycan Respublikasının Qanununda dəyişiklik edil-

məsi barədə Azərbaycan Respublikası qanununun la-

yihəsi (üçüncü oxunuş). 

 

Çıxış etmişlər: Sahibə Qafarova, Əli Hüseynli, Zahid 

Oruc  

 
Təklif: Qanun qəbul edilsin 

Səsvermənin nəticələri (saat 12.56 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

9. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 

 

Çıxış etmişlər: Sahibə Qafarova, Əli Hüseynli, Sadiq 

Qurbanov 

 
Təklif: Qanun qəbul edilsin 

Səsvermənin nəticələri (saat 12.57 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

10. Azərbaycan Respublikasının Cəzaların İcrası 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 

 

Çıxış etmişlər: Sahibə Qafarova, Nizami Səfərov 

 
Təklif: Qanun qəbul edilsin 

Səsvermənin nəticələri (saat 12.58 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

11. Azərbaycan Respublikasının Cinayət Məcəlləsin-

də dəyişiklik edilməsi haqqında Azərbaycan Respub-

likası qanununun layihəsi (üçüncü oxunuş). 

 

Çıxış etmişlər: Sahibə Qafarova, Əli Hüseynli  

 
Təklif: Qanun qəbul edilsin 

Səsvermənin nəticələri (saat 12.59 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

12. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 

 

Çıxış etmişdir:  Sahibə Qafarova 
 

Təklif: Qanun qəbul edilsin 

Səsvermənin nəticələri (saat 13.00 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 



 16 

13. “Dövlət müəssisəsinin səhmdar cəmiyyətinə 

çevrilməsinin qaydaları haqqında Əsasnamə”nin təs-

diq edilməsi haqqında”, “Maliyyə-sənaye qrupları 

haqqında” və “Torpaq icarəsi haqqında” Azərbaycan 

Respublikasının qanunlarında dəyişiklik edilməsi ba-

rədə Azərbaycan Respublikası qanununun layihəsi 

(üçüncü oxunuş). 
 

Çıxış etmişlər: Sahibə Qafarova, Anar Məmmədov, 

Tahir Rzayev 
 

Təklif: Qanun qəbul edilsin 

Səsvermənin nəticələri (saat 13.01 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 
 

14. “Dövlət rüsumu haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (üçüncü oxunuş). 
 

Çıxış etmişlər:  Sahibə Qafarova, Tahir Mirkişili 
 

Təklif: Qanun qəbul edilsin 

Səsvermənin nəticələri (saat 13.02 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 



 17 

15. “Prokurorluq orqanlarında qulluqda fərqlənmə-

yə görə” və “Prokurorluq orqanları ilə səmərəli əmək-

daşlığa görə” Azərbaycan Respublikası medallarının 

təsis edilməsi ilə əlaqədar “Azərbaycan Respublika-

sının orden və medallarının təsis edilməsi haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (üçüncü oxunuş). 
 

Çıxış etmişlər:  Sahibə Qafarova, Əminə Ağazadə  
 

Təklif: Qanun qəbul edilsin 

Səsvermənin nəticələri (saat 13.03 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 
 

16. “Prokurorluq haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (üçüncü oxunuş). 
 

Çıxış etmişlər: Sahibə Qafarova, Əminə Ağazadə  
 

Təklif: Qanun qəbul edilsin 

Səsvermənin nəticələri (saat 13.05 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

17. “Prokurorluq orqanlarında qulluq keçmə 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (üçüncü oxunuş). 

 

Çıxış etmişdir:  Sahibə Qafarova 
 

Təklif: Qanun qəbul edilsin 

Səsvermənin nəticələri (saat 13.05 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə: Qəbul edildi 

 

18. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

 

Çıxış etmişlər:  Sahibə Qafarova, Musa Quliyev 

 
Təklif: Qanun qəbul edilsin 

Səsvermənin nəticələri (saat 13.06 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

19. “Dövlət qulluğu haqqında” Azərbaycan Respub-

likasının Qanununda dəyişiklik edilməsi barədə Azərbay-

can Respublikası qanununun layihəsi (üçüncü oxunuş). 
 

Çıxış etmişlər:  Sahibə Qafarova, Əli Hüseynli 
 

Təklif: Qanun qəbul edilsin 

Səsvermənin nəticələri (saat 13.09 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 
 

20. “Əmək pensiyaları haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 
 

Çıxış etmişlər: Sahibə Qafarova, Musa Quliyev 
 

Təklif: Qanun qəbul edilsin 

Səsvermənin nəticələri (saat 13.08 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

21. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

 

Çıxış etmişlər: Sahibə Qafarova, Ziyad Səmədzadə, 

Musa Quliyev, Hicran Hüseynova  

Təklif: Qanun qəbul edilsin 

Səsvermənin nəticələri (saat 13.10 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

22. “Şəhid adının əbədiləşdirilməsi və şəhid ailələ-

rinə edilən güzəştlər haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (üçüncü oxunuş). 

 

Çıxış etmişlər:  Sahibə Qafarova, Musa Quliyev 

 
Təklif: Qanun qəbul edilsin 

Səsvermənin nəticələri (saat 13.11 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

5 noyabr 2022-ci il. Saat 11. 

 

Azərbaycan Respublikası Milli Məclisinin sədri 

Sahibə Qafarova sədrlik edir. 
 

Sədrlik edən. Xoş gördük, hörmətli deputatlar, hör-

mətli media nümayəndələri. Hörmətli həmkarlar, xahiş 

edirəm, qeydiyyatdan keçək. Buyurun.   

 
Qeydiyyat (saat 11.01 dəq.) 

İştirak edir 92 

Yetərsay 83 
                

Çox sağ olun, yetərsay var, iclasa başlaya bilərik.  

Hörmətli həmkarlar,  gündəlik sizə paylanıb. Xahiş 

edirəm, gündəliyə də münasibət bildirin.   
 

Səsvermənin nəticələri (saat 11.01 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

Çox sağ olun, gündəlik qəbul edildi.   

Hörmətli həmkarlar,  gündəliyin 1-ci məsələsi 8 noyabr – 

Zəfər Günü ilə əlaqədar Milli Məclisin bəyanatı ilə bağlıdır.   

Hörmətli həmkarlar! 8 noyabr Zəfəri Azərbaycan Res-

publikasının Prezidenti, müzəffər Ali Baş Komandan 

İlham Əliyevin yenilməz iradəsinin və böyük sərkərdəlik 

məharətinin, Silahlı Qüvvələrimizin döyüş əzminin və 

peşəkarlığının, “dəmir yumruğ”a çevrilmiş milli birliyimi-

zin nəticəsi olmuşdur. Azərbaycan BMT-nin və digər bey-

nəlxalq təşkilatların müvafiq sənədlərinin icrasını öz gücü 

ilə təmin edərək Cənubi Qafqaz bölgəsinin geosiyasi mən-

zərəsini dəyişdirmişdir.   

Möhtərəm cənab Prezidentin dediyi bu sözlər, hesab 

edirəm ki, bütün xalqımızın ürəyindən xəbər verir: “Biz 

xoşbəxt nəsilik ki, bu şərəfli missiya bizim üzərimizə 

düşüb. Xoşbəxt nəsilik ki, biz bu tarixi hadisənin həm 

şahidləriyik, həm də iştirakçılarıyıq. Bizdən sonra gələn 

nəsillər həmişə bu şanlı tarixlə fəxr edəcəklər”.  

Hörmətli həmkarlar! Bu gün Qarabağ və Şərqi Zən-

gəzur öz həyatının yeni dövrünü – bərpa və quruculuq 

dövrünü yaşayır. Vandalların viran qoyduğu yaşayış mən-

təqələri bərpa olunur, infrastruktur yenidən yaradılır, hava 

limanları, yollar, körpülər, tunellər, digər obyektlər inşa 

olunur. Məcburi köçkünlər ata-baba yurdlarına qaytarılır.    

Bunu da xüsusi qeyd etməliyəm ki, dövlət başçısı cənab 

İlham Əliyev və Birinci vitse-prezident Mehriban xanım 

Əliyeva vaxtaşırı bölgəyə səfərlər edir, aparılan işlərə 

gündəlik diqqət göstərir və nəzarət edirlər.  

Hörmətli həmkarlar! Ermənistan–Azərbaycan münaqi-

şəsinə son qoyulması iki ölkə arasında münasibətləri 

normallaşdırmaq üçün sülh danışıqlarına başlamağa şərait 

yaratmışdır. Biz Ermənistan Respublikasını danışıqlar 

prosesində sülh prosesini poza bilən hərəkətlərdən çəkin-

məyə çağırırıq. Əminəm ki, Ermənistan tərəfindən mə-

suliyyətli münasibət nümayiş etdirilərsə, iki dövlət ara-

sında sülh müqaviləsi qısa müddətdə imzalana bilər.   

Hörmətli həmkarlar! İcazə verin, xalqımıza Zəfər 

sevincini yaşadan, onun ədalətə və özünə inamını qaytaran 

möhtərəm Prezidentimizə, qəhrəman əsgər və zabitləri-

mizə minnətdarlığımızı bildirək, onları ürəkdən təbrik 

edək.  Təklif edirəm, Zəfər Günü münasibəti ilə möhtərəm 

cənab Prezident İlham Əliyevə və Birinci vitse-prezident 

Mehriban xanım Əliyevaya Milli Məclis adından təbrik 

məktubları ünvanlayaq. (Alqışlar.) 

Mən hesab edirəm, bu alqışlar bizim təbrik məktub-

larını dəstəkləyən alqışlardır.   

İcazə verin, Azərbaycan xalqının və dövlətinin bu günü 

və sabahı naminə dəyərli fəaliyyətlərində onlara yeni 

böyük uğurlar arzulayaq.  

Hörmətli deputatlar! Təəssüf ki, müharibə itkisiz olmur. 

Biz də bu müharibədə şəhidlər vermişik. Allah şəhidləri-

mizə rəhmət eləsin. Qazilərimizə möhkəm can sağlığı, 

yaralı hərbiçilərimizə də şəfa diləyirik.  

Hörmətli həmkarlar, bir məlumatı da nəzərinizə çatdır-

maq istəyirəm.  Dünən Milli Məclisdə Vətən müharibə-

sində qələbəmizə həsr edilən Zəfər guşəsinin açılışı ol-

muşdur. Tədbirdə Milli Məclisin rəhbərliyi və Milli 

Məclisdə dövlət qulluğuna qəbul olunmuş 4 qazimiz və 

şəhid  anası da iştirak etmişlər.  

İndi isə, hörmətli həmkarlar,  8 noyabr – Zəfər Günü ilə 

əlaqədar Milli Məclisin bəyanatının layihəsi hazırdır, mən 

mətni oxumaq üçün həmkarımız hörmətli Ramil Həsənə 

söz verirəm.  

Ramil müəllim, buyurun.  

R.Həsən. Hörmətli xanım sədr, hörmətli rəyasət, 

hörmətli millət vəkilləri, dəyərli media mənsubları. İca-

zənizlə, Azərbaycan Respublikası Milli Məclisinin bəya-

natını diqqətinizə təqdim edim.   

Azərbaycan Respublikasının Prezidenti, müzəffər Ali 

Baş Komandan İlham Əliyevin rəhbərliyi ilə Azərbaycan 

Silahlı Qüvvələrinin 2020-ci ilin sentyabr–noyabr ayların-

da 44 günlük Vətən  müharibəsində əldə etdiyi möhtəşəm 

Zəfər Azərbaycan tarixinin müstəsna əhəmiyyətli ha-

disələrindən biridir. Döyüş meydanında Ermənistan Silahlı 

Qüvvələrinin darmadağın edilməsi, 30 ilə yaxın işğal 

altında saxlanılan Azərbaycan torpaqlarının əsarətdən qur-

tarılması, dövlətimizin ərazi bütövlüyünün bərpa olunması 

ilə nəticələnmiş tarixi qələbə xalqımızın bəzən açıq, bəzən 

də gizli şəkildə ona qəbul etdirməyə çalışdıqları əda-

lətsizliklə barışmadığını, həyati milli maraqlarını qorumaq 

üçün hər bir fədakarlığa hazır olduğunu nümayiş etdirdi.  

Son iki yüz ilə yaxın dövrdə davakar erməni millətçili-

yinin həyata keçirdiyi qəsbkarlıq və etnik təmizləmələr 

silsiləsinə birdəfəlik son qoyulması Azərbaycan dövlətçili-

yinin tarixində yeni inkişaf dövrünün başlanmasına təkan 

vermişdir. Yenilməz sərkərdəsinin və uzaqgörən liderinin 

rəhbərliyi ilə möhtəşəm qələbəni əldə edən xalqımız 

bundan belə heç kəsin onunla güc və təzyiq dili ilə danışa 

bilməyəcəyini qətiyyətlə  bəyan  etmişdir.  

Təəssüf ki, böyük Zəfərə gedən yol xalqımıza çox 

böyük qurbanlar və itkilər hesabına başa gəlmişdir. On 

minlərcə azərbaycanlı qətlə yetirilmiş, yaralanmış və 

şikəst edilmiş, kütləvi etnik təmizləmə nəticəsində 1 

milyondan artıq soydaşımız 30 ildən artıq qaçqınlıq və 

köçkünlük həyatı yaşamağa məhkum edilmişdir. Hələ 

Birinci Qarabağ müharibəsi dövründə itkin düşmüş 4 minə 

yaxın azərbaycanlının taleyi bu günədək məlum deyildir.   

Həm Birinci, həm də İkinci Qarabağ müharibələrinin 

gedişində düşmən beynəlxalq konvensiyaların tələblərini 

kobudcasına pozaraq hərbi qulluqçulara və dinc əhaliyə 

qarşı çoxsaylı müharibə cinayətləri, o cümlədən soyqırımı 

və dövlət terrorizmi aktları törətmişdir. İşğal olunmuş 

ərazidə erməni vandalları bütün şəhər və kəndlərimizi 

qarət etmiş, dağıtmış və yandırmış, milli-mədəni və tarixi 

irsimizi xüsusi qəddarlıqla məhv etmişlər. İşğal bölgə-

sində mövcud olmuş 67 məsciddən 65-nin dağıdılması, 

ibadət yerlərinin təhqir edilməsi xalqımızın məruz qaldığı 

etnik nifrət və düşmənçilik aktlarının miqyasını göstərən 

çoxsaylı faktlardan yalnız bəziləridir.  İşğaldan azad edil-

miş ərazidə Ermənistanın mina terroru hələ də davam edir. 

2020-ci ilin noyabrında hərbi əməliyyatların başa çatma-

sından sonrakı dövrdə 260 nəfərdən çox azərbaycanlı 

minaların partlaması nəticəsində həlak olmuş və ya yara-

lanmışlar.   

Lakin düşmənin vəhşiliyi və qəddarlığı xalqımızın mü-

barizə əzmini qıra bilməzdi və qıra da bilmədi. Azərbay-

can şəhid və qazilərinin canı və qanı bahasına BMT Təh-

lükəsizlik Şurasının, Qoşulmama Hərəkatının, ATƏT-in, 

Avropa Şurası Parlament Assambleyasının, Avropa Par-

lamentinin, İslam Əməkdaşlığı Təşkilatının və  digər bey-

nəlxalq təşkilatların qərarlarının icrasını təmin edərək 

tarixi ədaləti və beynəlxalq hüquq normalarının və prin-

siplərinin qüvvəsini bərpa etdi.   

Xalqımızı məğlubiyyət sindromundan qurtararaq qalib 

xalqa çevirmiş bu şanlı qələbənin təməlində dayanan 

başlıca amil son 29 il ərzində Azərbaycanda bərqərar ol-

muş səriştəli, etibarlı və məsuliyyətli siyasi rəhbərlik feno-

menidir. Azərbaycan Respublikasının Prezidenti cənab 

İlham Əliyev Ulu Öndər Heydər Əliyevin həyata keçir-

məyə başladığı quruculuq və inkişaf strategiyasını za-

manın çağırışlarına uyğun şəkildə davam etdirərək Azər-

baycanı öz tarixinin ən qüdrətli dövlətinə çevirmişdir.   

Azərbaycan hərtərəfli inkişaf etmiş, onun böyük siyasi, 

iqtisadi və hərbi potensialı yaradılmış, doğma torpaqlarını 

işğaldan azad etməyə hazır olan gənc nəsil yetişdiril-

mişdir. Düşünülmüş hərbi konsepsiyanın həyata keçiril-

məsi müasir dövrün ən yüksək standartlarına cavab verən 

Silahlı Qüvvələrin formalaşdırılmasına da imkan vermiş-

dir. Yenilməz döyüş əzmi, misilsiz rəşadəti və yüksək 

peşəkarlığı sayəsində Şuşanı, digər şəhər və kəndlərimizi 

düşməndən təmizləyən əsgər və zabitlərimizin qəhrəman-

lığı xalqımızın qürur mənbəyidir. Silahlı Qüvvələrimiz bu 

gün də Azərbaycanın müstəqilliyinin və ərazi bütövlüyü-

nün keşiyində ayıq-sayıq dayanmışlar.  

Xalqın maraqları və tələbatı üzərində qurulan daxili və 

xarici siyasət digər məsələlərlə yanaşı, cəmiyyətin və döv-

lətin bütün qüvvələrinin ümumi məqsəd ətrafında birləş-

məsinə gətirib çıxarmışdır. Azərbaycançılıq ideallarından 

güc alan xalqımızın milli birliyi döyüş meydanında düş-

mənə endirilən “dəmir yumruğ”a çevrilərək qələbənin 

mühüm amillərindən biri olmuşdur.    

Beləliklə, Azərbaycan xalqına qarşı düşmənçilik siya-

səti yeridən erməni şovinizmi və ekspansionizmi ağır 

məğlubiyyətə uğradılmışdır.  2020-ci il noyabrın 10-da 

Azərbaycan, Ermənistan və Rusiya liderləri tərəfindən 

imzalanan Üçtərəfli Bəyanat münaqişəyə son qoyulmasını 

təsbit edərək Ermənistanla Azərbaycan arasında sivil döv-

lətlərarası münasibətlər qurulmasının əsas parametrlərini 

müəyyənləşdirmişdir.  

Bu gün qalib Azərbaycan xalqı Vətən müharibəsində 

göstərdiyi hünəri Qarabağda və Şərqi Zəngəzurda geniş 

vüsət alan bərpa-quruculuq işlərində də göstərir. İşğal 

dövründə viran qoyulmuş torpaqlarımıza yeni həyat gəlir. 

Məcburi köçkünlərin doğma yurdlarına qaytarılmasına 

yönələn nəhəng layihələr həyata keçirilir. Şəhər və kənd-

lərin təməli qoyulur, yeni yaşayış məntəqələri ilk sakin-

lərini qəbul edir. İnfrastruktur yaradılır, sənaye müəssisə-

ləri, digər obyektlər istifadəyə verilir, kənd təsərrüfatı 

dirçəldilir. Yollar, körpülər, tunellər çəkilir. Artıq həmin 

bölgədə iki beynəlxalq hava limanı istifadəyə verilmişdir. 

Zəngəzur dəhlizinin açılmasına hazırlıq görülür. Bütün 

bunlar Şərqlə Qərb arasında əlaqələndirici rol oynayan 

Azərbaycanın tranzit ölkə kimi potensialının daha da 

güclənməsini təmin edəcəkdir. Şübhə yoxdur ki, regionda 

yerləşən ölkələr arasında iqtisadi və nəqliyyat əlaqələrinin 

bərpa edilməsi, yeni nəqliyyat kommunikasiyalarının 

inşası, bölgənin logistika mərkəzinə çevrilməsi Azərbay-

canla bərabər, qonşu dövlətlərin də iqtisadi inkişafına 

kömək göstərəcəkdir.    

Şərh edilənlərlə əlaqədar olaraq Azərbaycan Respubli-

kasının Milli Məclisi Ermənistan tərəfini yaranmış tarixi 

imkanı və şəraiti düzgün dəyərləndirməyə və sülh prose-

sini təhlükəyə məruz qoyan aktlardan çəkinməyə çağırır. 

Azərbaycan Respublikasının Milli Məclisi hesab edir ki, 

Azərbaycan tərəfinin təklif etdiyi 5 təməl prinsip əsasında  

aparılan sülh danışıqları prosesində əldə edilən razılaş-

maların və götürülən öhdəliklərin yerinə yetirilməsi tərəf-

lər arasında etimadın güclənməsinə və qısa müddət ərzin-

də sülh sazişinin imzalanmasına kömək göstərərdi. Ermə-

nistanla Azərbaycan arasında dövlətlərarası münasibətlər 

yalnız bir-birinin suverenliyinin, ərazi bütövlüyünün və 

beynəlxalq sərhədlərinin toxunulmazlığının qarşılıqlı ta-

nınması və bunlara hörmət edilməsi əsasında qurula bilər.  

Azərbaycan Respublikası Vətən müharibəsində qazanıl-

mış tarixi Zəfərin nailiyyətlərini qorumaq, xalqımıza və 

dövlətimizə qarşı yeni düşmənçilik hərəkətlərinə yol ver-

məmək üçün bundan sonra da bütün tədbirləri görəcəkdir.    

Təşəkkürlər. (Alqışlar.) 

Sədrlik edən. Çox sağ olun, Ramil müəllim.  

Hörmətli həmkarlar, biz 1-ci məsələnin müzakirəsinə 

keçməzdən əvvəl sizi Zəfər Gününə həsr olunmuş və Milli 

Məclisin Aparatı tərəfindən hazırlanmış videoçarxa bax-

mağa dəvət edirəm. Hamınız buyurun.  

(Videoçarx nümayiş etdirilir.)(Alqışlar.) 

Sədrlik edən. Çox sağ olun, hörmətli həmkarlar.  

Biz qaziləri dəvət etmədik. Onlar bir az utanırlar. Ona 

görə də siz sonra onlarla tanış olarsınız.  

Hörmətli həmkarlar, biz 1-ci məsələ – bəyanatla bağlı 

müzakirəyə başlayırıq. Kimsə çıxış etmək istəyirsə, bu-

yursun, yazılsın. Sonra mən bəyanatı səsə qoyacağam. 9 

nəfər yazılıb. Xahiş edirəm, çıxışlar 5 dəqiqə, 5 dəqiqəyə 

qədər olsun.  

Qənirə Paşayeva. Qənirə xanım, buyurun.  

Q.Paşayeva. Hörmətli xanım sədr, hörmətli həmkar-

larımız, mətbuat və media nümayəndələri. Bu, Milli 

Məclisin tarixindəki ən önəmli hadisələrdən biridir. Biz 

Ali Baş Komandanımızın rəhbərliyi altında qazandığımız 

böyük Zəfər Gününün 2-ci ildönümünü qeyd edirik. Dü-

şünürəm ki, bu hadisənin şahidi olan sadəcə millət vəkil-

ləri deyil, bütün xalqımız həyatının ən xoşbəxt günlərini 

yaşadığının fərqindədir. Biz bütün şəhidlərimizin qarşı-

sında baş əyirik. Bunu bir daha buradan bəyan edirik. Qa-

zilərimizi sevgi, sayğı ilə salamlayırıq.  

Təbii ki, bu Zəfər Ali Baş Komandanımızın rəhbərliyi 

altında qazanıldı. Ali Baş Komandanımızın adı Azərbay-

can tarixində hər zaman xüsusi olaraq böyük hərflərlə 

keçəcək və gələcək nəsillər də onun adını hər zaman ən 

yüksək səviyyədə anacaqlar. Çünki son 200 ildə biz 

Azərbaycandan zorla alınmış torpaqlarımızın bir parçasını 

geri qaytardıq. Bu, Azərbaycan üçün geri qayıdışın ən 

önəmli mərhələsi oldu. Cocuq Mərcanlıda cənab Prezident 

elan etmişdi ki, bu, böyük qayıdışın başlanğıcıdır. O bö-

yük qayıdışın başlanğıcı davam etdi və biz bu günə, Zəfər 

gününə qədər gəldik. Bütün xalqımız Ali Baş Komandanın 

ətrafında harada doğulmasından asılı olmayaraq bütün 

azərbaycanlıların birliyini, həmrəyliyi nümayiş etdirdi, biz 

bu birliyi bu gün də, sabah da nümayiş etdirməliyik. 

Çünki Azərbaycanın qazandığı bu Zəfəri həzm etməyən 

güclər, qüvvələr var. İşğalçı Ermənistanla, yəni revanşist 

duyğularla yaşayan bir ölkə ilə yanaşı, çox təəssüf, bəzi 

güclər, qüvvələr var ki, Ermənistanın arxasında açıq və ya 

gizli dayanırlar, hər vəchlə Azərbaycana zərər verməyə 

çalışırlar. Ona görə o günlərdə, düz 2 il əvvəl bu birliyi-

mizi nümayiş etdirdiyimiz kimi, hamımız Ali Baş Koman-

dana dedik ki, biz bir nəfər kimi Sizin arxanızdayıq. Bu 

məsələdə fərqli fikir ola bilməz. Bu birlik bundan sonra da 

davam etməlidir. Çünki bizi daha böyük uğurlar gözləyir.  

Xanım sədr, Sizə təşəkkür edirik. Biz – Mədəniyyət 

komitəsi ilə Elm və təhsil komitəsi bu günlərdə birlikdə 

Şuşada iclasımızı keçirdik.  Biz gördük ki, bu 2 il ərzində 

cənab Prezidentin rəhbərliyi altında, hörmətli Mehriban 

xanımın rəhbərliyi altında nə qədər quruculuq işləri gedib, 

nə qədər önəmli işlər həyata keçirilib. Tamamilə dağıdıl-

mış rayonlarımız, şəhərlərimiz yenidən bərpa olunur. Ona 

görə də bu birlik həm düşmənə qarşı daha möhkəm birliyi-

mizi nümayiş etdirmək, həm də abadlıq, quruculuq işlərin-

də daha güclü şəkildə təmsil olunmağımız üçün lazımdır.  

Mən bunu da buradan səsləndirməliyəm ki, bəzi ölkələr 

tərəfindən səsləndirilən açıqlamalar seçicilərimiz tərəfin-

dən də çox böyük narahatlıqla qarşılanır. Bunun biri qonşu 

İran İslam Respublikasının Qafanda baş konsulluğunu aç-

ması, Ermənistanın Təbrizdə baş konsulluğunun açılması 

düşüncələri... İranın Qafanda baş konsulluq açması nə 

qonşuluq münasibətlərinə, nə dinimizin dəyərlərinə, nə də 

iki ölkə arasındakı münasibətlərə sığmayan yanaşmadır. 

Ona görə düşünürük ki, burada da biz seçicilərimizin 

etirazını, bu məsələyə qarşı fikirlərini bildirməliyik. 

Fransa tərəfindən səsləndirilən və heç bir ədalətə uyğun 

olmayan açıqlamalar Minsk qrupunun həmsədri olmuş bir 

dövlətə, bir zamanlar sədri olmuş ölkəyə qarşı xalqımızda 

hiddət doğurur. Cənab Prezidentin Rusiya Prezidenti 

Vladimir Putinlə görüşünü bütün xalqımız izlədi və bütün  

azərbaycanlılar qürur duydu. Cənab Prezident birmənalı 

şəkildə vurğuladı: “Qarabağ müharibəsi bitmişdir. Bu, 

artıq müzakirə mövzusu deyildir. Azərbaycan öz torpaq-

larını işğaldan azad edib və bu mövzu heç bir çərçivədə 

müzakirə  oluna bilməz”. 

Ona görə mən də bütün dünyadakı azərbaycanlıları 

çağırıram ki, dövlətimizin ətrafında, Ali Baş Komandan 

ətrafında daha möhkəm olaq və düşmənlərə qarşı... 

Sədrlik edən. Çox sağ olun, Qənirə xanım.  

Fəzail Ağamalı. Fəzail müəllim, sualınız, təklifiniz, bu-

yurun.  

F.Ağamalı.  Təşəkkür edirəm, hörmətli xanım sədr. 

Mən yazıldım, 5-ci idim. Sadəcə öz səhvimdən çıxmalı 

oldum. Çox xahiş edirəm, mənə də imkan yaradardınız, 

çıxış edərdim. Çox sağ olun. 

Sədrlik edən. Musa müəllim, buyurun. Musa Qasımlı.  

M.Qasımlı. Hörmətli xanım sədr, hörmətli millət 

vəkilləri.  8 noyabr – Zəfər Günü ilə əlaqədar Milli Məcli-

sin bəyanatı hər birimizin arzu və istəyini ifadə edir. Mən 

də Zəfər bayramı münasibəti ilə bütün həmkarlarımı təbrik 

edirəm. Bu tarix bizim qədim, zəngin, minillik tariximizin 

ən şərəfli, ən parlaq səhifələrindən biridir. Bu səhifəni 

yaradan, onu millətimizə bəxş edən cənab Prezidentimiz, 

müzəffər Ali Baş Komandan İlham Əliyevin rəhbərliyi 

altında Azərbaycan dövləti, Azərbaycan milləti və millə-

timizin bağrından çıxan ordumuzdur. Allahdan bütün şə-

hidlərimizə rəhmət diləyirəm, qazilərimizə can sağlığı 

arzulayıram.  

Bu Zəfəri bizə Naxçıvandan Ağstafaya, Astaradan 

Qusara qədər ölkəmizin bütün kəndlərində, qəsəbələrində, 

şəhərlərində yaşayan vətəndaşlarımız nəsib etdi. Bu Zəfər 

səngərdə yeni, böyük, qalib bir millət doğurdu. Bu qalib 

millətin qarşısında bu qələbədən sonra yeni üfüqlər açıldı. 

İlk dəfə olaraq bizim bir neçə yüzillik tariximizdə 

millətimizin qarşısında yeni üfüqlər açan, kənarlara 

boylanmağımıza strateji hədəfləri verən möhtərəm cənab 

Prezidentimiz, böyük strateq İlham Əliyevdir. İlham 

Əliyev sübut etdi ki, yalnız güclü dövlət şəraitində millət 

öz qarşısına qoyduğu hədəflərə çata bilər. 2003-cü ildən 

bəri, hələ Baş nazir olanda BMT Baş Məclisində çıxış 

edərkən hansı sözləri dedisə, 17 ildən sonra həmin 

hədəflərə nail oldu. İlk cümləsi o oldu ki, biz torpaqları-

mızın işğal altında qalmasına heç bir zaman imkan 

verməyəcəyik. Onu hansı vasitələrlə olursa-olsun, azad 

edəcəyik. 2020-ci il sentyabrın 27-dən başlayan Vətən 

müharibəsi, ədalətli müharibəmiz noyabrın 8-də milli 

mənəvi ruhumuzun şəhəri olan Şuşanın işğaldan azad 

edilməsi ilə başa çatdı. Millətimizin üzərindəki ləkə 

silindi, qaməti düzəldi və millətimiz təkcə Azərbaycanda 

deyil, dünyanın hər yerində başını dik tutaraq gəzməyə 

başladı. Bu qüruru bizə yaşadan möhtərəm cənab Prezi-

dentimiz İlham Əliyev oldu.  

Bu qələbə bizə böyük ibrət dərsləri verir. O dərs ondan 

ibarətdir ki, yalnız böyük millət, güclü dövlət hədəflərinə 

çata bilər. Biz bundan sonra da hədəflərimizə çatmaq 

istəyiriksə, – mən inanıram çatmaq istəyirik, – möhtərəm 

cənab Prezidentimizin və dövlətimizin yanında olmalıyıq.  

Uca Yaradan üçrəngli gözəl bayrağımızı göy üzündən 

heç bir zaman endirməsin, dövlətimizi daim qüdrətli, əzə-

mətli eləsin. Cənab Prezidentimizə də uzun ömür, möh-

kəm can sağlığı, dövlət və millət naminə işlərində uğurlar 

arzulayıram. Diqqətinizə görə sağ olun.     

Sədrlik edən. Çox sağ olun, Musa müəllim.  

Azay Quliyev. Azay müəllim, buyurun.  

A.Quliyev. Təşəkkür edirəm. Hörmətli xanım sədr, 

hörmətli həmkarlar. Bu gün biz çox mühüm tarixi bir gün 

ərəfəsində iclas keçiririk. 3 gündən sonra Zəfər bayramını 

qeyd edəcəyik. Mən də təbriklərə qoşularaq Ali Baş Ko-

mandan başda olmaqla bütün xalqımızı təbrik etmək istə-

yirəm. Şəhidlərimizə Allahdan rəhmət diləyirəm. Şəhid-

lərimizin və qazilərimizin, bütövlükdə, müharibədə iştirak 

edən qəhrəmanlarımız hesabına bu gün biz bu tarixi günü 

qeyd edirik. Tapdanan heysiyyətimizi dirçəldərək qürurla 

bu günü yaşayırıq. Ali Baş Komandan cənab İlham Əliyev 

çox tarixi missiyanı yerinə yetirərək, xalqla ordunu səfər-

bər edərək 44 gündə Azərbaycan torpaqlarını işğaldan 

azad etdi, Ulu Öndər Heydər Əliyevin vəsiyyətini yerinə 

yetirdi və xalqımızın uzun müddət əziyyət çəkdiyi işğala 

son qoydu. Çox sevindirici haldır ki, biz 2020-ci ilin 

sentyabrına qədər, demək olar ki, hər ay bir rayonumuzun 

işğalı gününü böyük bir faciə ilə qeyd edirdik. Məhz 

Azərbaycanın qəhrəman övladları həmin təqvimi dəyi-

şərək, bu faciəvi, qara günləri silərək onları zəfər günləri 

ilə əvəz etdi. Doğrudan da, biz xoşbəxt xalqıq ki, məhz öz 

gücümüzə güvənərək belə bir qəhrəmanlığa, belə bir qə-

ləbəyə nail olduq.  

Əlbəttə, qələbədən sonra ikinci mühüm məsələ, burada 

da qeyd olunduğu kimi, Qarabağın, Şərqi Zəngəzurun 

quruculuğu prosesidir. Çox sevindirici haldır ki, biz hansı 

sürətlə, hansı əzmlə torpaqlarımızı işğaldan azad etdiksə, 

o yüksəkliklə də bu gün Qarabağı qururuq, yaradırıq. İki 

böyük beynəlxalq hava limanının tikilməsi, minlərcə kilo-

metr dəmir yolu və avtomobil yollarının, tunellərin tikil-

məsi ondan xəbər verir ki, tezliklə bizim keçmiş məcburi 

köçkünlər öz yurd-yuvalarına qayıdacaqlar. Artıq şəhər-

lərimizin yenidən qurulma planları hazırlanır. Ermənilər 

nə qədər vandallıq etsə də, oranı dağıtsa da, daşı daş 

üstündə qoymasa da, Azərbaycan xalqı və Azərbaycan 

dövləti məhz o iradəni nümayiş etdirir ki, qısa müddətdə 

bu torpaqlar yenidən qurulsun, dirçəlsin.  

Bu gün biz qazi və şəhid ailələrinə qayğıdan danışırıq. 

Əlbəttə, şəhid ailələrinə və qazilərə ən böyük qayğını 

cənab Prezident və hörmətli Birinci vitse-prezident 

Mehriban xanım Əliyeva göstərirlər. Bu gün təqdirə-

layiqdir ki, hörmətli xanım sədr, Milli Məclisdə də onlar 

xüsusi yer tuturlar. Biz çox böyük sevinc hissi və böyük 

bir maraqla bugünkü təqdimata qulaq asdıq. 4 nəfər 

qazimizin, şəhid anasının Milli Məclisdə işə qəbul olun-

ması da təqdir olunmalıdır. Bu, sadəcə, bir iş məsələsi de-

yil, bu həm də onlara göstərilən yüksək etimaddır, inam-

dır. Bu, digər cəmiyyət üzvlərinə, digər dövlət qurumla-

rına bir mesajdır ki, biz bunu yüksək qiymətləndirməliyik.  

Son olaraq sülh prosesi ilə bağlı məsələyə toxunmaq 

istəyirəm. Siz də toxundunuz, hörmətli xanım sədr. Bizim 

müraciətdə də var. Əlbəttə, Azərbaycan ərazi bütövlüyünü 

bərpa etdikdən sonra qarşıda duran ən böyük məsələ sülh 

prosesini sürətlə başa çatdırmaqdır. Cənab Prezident dəfə-

lərlə dedi ki, biz qalib olmağımıza baxmayaraq, keçmiş 

bütün düşmənçiliyi, münaqişənin səhifəsini qapadaraq 

yeni bir səhifə açmaq istəyirik. Cənubi Qafqazı yenidən 

dirçəltmək istəyirik. Azərbaycan bu inamla irəliyə gedir. 

Ancaq təəssüflər olsun ki, bu gün biz Azərbaycanın sülh 

gündəliyinə Ermənistan tərəfindən o qədər də adekvat 

reaksiya görmürük. Müəyyən siyasi oyunbazlıqlarla məş-

ğul olanları görürük. Məsələn, Ruben Vardanyan kimi 

avantüristləri gətirib bizim sülhməramlıların müvəqqəti 

yerləşdiyi ərazidə proseslərə maneçilik törətməyə çalışan-

lar var. Ancaq bir şey bilinməlidir, Azərbaycan bu prosesi 

çox təmkinlə, səbirlə işləyir. Əlbəttə ki, zamanı gələndə bü-

tün məsələlərlə bağlı çox qətiyyətli addımlarını atacaqdır.  

Biz hələ də gözləyirik ki, son iki ayda  Brüssel sülh 

formatı çərçivəsində sülh prosesi, nəhayət, bəlli bir 

məntiqi yekunla nəticələnəcək. Bununla bağlı Azərbaycan 

dövləti, Azərbaycanın  Prezidenti lazım olan bütün addım-

ları atır. Amma əgər bu sülh prosesi süni şəkildə pozu-

larsa, bunun bütün məsuliyyəti Ermənistanın üzərində 

qalacaq. Ermənistan bütün dünyada Azərbaycanla bağlı 

təbliğat aparır, Azərbaycanın əleyhinə təbliğat maşınını 

gücləndirir. Elə bir paytaxt yoxdur ki, Azərbaycanla bağlı 

yalanlarını, böhtanlarını orada yağdırmasın. Yaxşı, sən bir 

tərəfdən sülh istəyirsən, digər tərəfdən isə Azərbaycanla 

bağlı belə təbliğat aparırsan, Azərbaycana qarşı olmazın 

yalan böhtanlarını yağdırırsan. Biz çox ümid edirik ki, 

yaxın aylarda bu sülh prosesi, nəhayət, öz bəhrəsini verə-

cəkdir və Cənubi Qafqaza  daimi sülh və barışıq gələcək-

dir. Təşəkkür edirəm, xanım sədr.       

Sədrlik edən. Çox sağ olun, Azay müəllim.  

Elşən Musayev. Elşən müəllim, sual, təklif. Buyurun.  

E.Musayev. Təşəkkür edirəm, xanım sədr. Zəfər günü 

ərəfəsində mənim bir təklifim var. Həmin təklif ondan 

ibarətdir ki, birinci qrup şəhid ailəsi üzvləri dövlət qulluğu 

imtahanından azad edilsinlər. Çünki bizə çox müraciətlər 

olur və biz o müraciətlərin cavablarını verməkdə bəzən 

aciz qalırıq. Heç olmasa, onların işə qəbulu ilə bağlı 

müəyyən kvota yaradılsın. Düşünürəm ki, ümumiyyətlə, 

bu insanlar həyatda bundan sonra heç bir imtahan 

verməməlidirlər. Çünki onların əvəzinə ən böyük imtahanı 

ailə üzvləri artıq veriblər.  

Sonda, Sahibə xanım, mən dəyərli qazilərimizin işə 

qəbulu ilə bağlı sərgilədiyiniz son dərəcə həssas və 

təqdirəlayiq münasibətdən dolayı Sizə öz təşəkkürümü 

bildirirəm. Diqqətinizə görə minnətdaram.  

Sədrlik edən. Çox sağ olun. Biz, sadəcə, cənab 

Prezidentin çağırışını həyata keçirdik. Qaziləri və şəhid 

anasını işə qəbul etdik.  

Elman Nəsirov. Buyurun, Elman müəllim.   

E.Nəsirov. Hörmətli xanım sədr, hörmətli rəyasət, 

hörmətli həmkarlar.  Mən də hər birinizi bu tarixi bayra-

mımız – Zəfər bayramı münasibəti ilə səmimi qəlbdən təb-

rik edirəm. Bu, sözün həqiqi mənasında, Azərbaycan 

tarixinin ən şanlı səhifələrindən biri, bəlkə də birincisidir.  

Bizə bu qələbəni hədiyyə etmədilər, biz bu qələbəni 

danışıqlar yolu ilə əldə etmədik, biz bu qələbəni, bu tarixi 

Zəfəri məhz döyüş meydanında qan tökərək əldə etdik. Bu 

tarixi Zəfərin qəhrəmanı Ali Baş Komandan cənab İlham 

Əliyevdir, onun formalaşdırdığı yenilməz ordudur və 

böyük xalqımızdır. Bu birlik bizim tarixi qələbəmizi  

şərtləndirən amil oldu. Cənab Prezident elə bir tarixi 

Zəfərə imza atdı ki, həm ölkəmizin, həm də dünyanın hərb 

tarixinə öz adını əbədi həkk etmiş  oldu.  

Bu tarixi qələbənin çox nəticələri var. Ərazi bütöv-

lüyümüz bərpa edilib, Qarabağın bərpası və yenidən qu-

rulması işləri sürətlə getməkdədir. Biz onun çoxlu nəticə-

lərini söyləyə bilərik. Amma buna vaxtımız çatmaz. Mən 

bir nəticə üzərində xüsusən dayanmaq istəyirəm. Bu da 

onunla bağlıdır ki, bu tarixi Zəfər həm də bir çox mas-

kaları yırtmış oldu. Məlum oldu ki, bizim dostlarımız 

kimdir, bizim üçün dost olmayan ölkələr kimdir. Bu gün 

mən çox təəssüf hissi ilə qeyd edirəm ki,  qonşu İran 

dövləti və onun ali rəhbərliyi İkinci Qarabağ müharibəsi 

zamanı da bir çox hallarda gizli, indi isə tamamilə açıq 

şəkildə Ermənistanı müdafiə edir, “Ermənistan bizim üçün 

qırmızı xətdir” mövqeyini bildirir. Hər il İran Ermənistana 

sutkada 1 milyon kubmetr qaz verirdi, bundan sonra 1 

milyon deyil, sutkada 2 milyon kubmetr qaz verəcək. Bu 

günə kimi iki dövlətin – Ermənistan və İranın ticarət 

dövriyyəsi 560 milyon dollar idisə, indi razılaşıblar ki, 1 

milyard dollar səviyyəsinə qaldırsınlar.  

Bu cür işğalçı dövlətə münasibətdə bu davranış İranın 

özünün ideologiyasına daban-dabana ziddir. İranda xo-

meynizm ideologiyası var. Onun birinci postulatı odur ki, 

müsəlmanın müsəlmandan  yaxın dostu yoxdur. Onda nə 

baş verir? Bizmi başqa dinin daşıyıcısıyıq? Ermənistanmı 

müsəlman ölkəsi olub? Bu gün seçicilərimiz də  görüşləri-

mizdə tez-tez bu sualı səsləndirirlər. Mən hesab edirəm ki, 

bu, nankorluqdur. Çünki 16 il bundan öncə  2003-cü ilin 

aprel ayında Azərbaycan Prezident cənab İlham Əliyevin 

Amerika Birləşmiş Ştatlarına ilk rəsmi səfəri oldu.  

Yadınızdadırsa, o zaman deyirdilər ki, şənbə günü, 

bazar günü, filan dəqiqədə, filan saatda Amerika Birləşmiş 

Ştatları və müttəfiqləri İranı bombalayacaq. Həmin zaman 

Azərbaycan Prezidentinin Ağ Evdə Amerika Birləşmiş 

Ştatlarının Prezidenti ilə danışıqlarında mühüm mə-

sələlərdən biri də bu oldu. Rəsmi Vaşinqton istəyirdi ki, 

Azərbaycan İrana qarşı prosesdə iştirak etsin və İran Azər-

baycan ərazisindən bombalansın. Amma cənab Prezident 

qətiyyətli, prinsipial şəkildə mövqe bildirdi ki, biz heç bir 

üçüncü dövlətin Azərbaycan ərazisindən qonşu İran 

dövlətinə qarşı güc tətbiqinə izin verməyəcəyik. Bunu Ağ 

Evdə söylədi, hətta Ağ Evin həyətində, yadımdadır, bir 

brifinq də təşkil etdi və dünya mətbuatına da eyni möv-

qeni bildirdi. İrana qarşı Azərbaycan ərazisi heç bir zaman 

plastarm kimi istifadə olunmayacaq. Biz buna imkan 

vermərik. Düz 16 il bundan qabaq bu mövqeyi bildirib, 16 

il üstündən keçib, bu gün  də eyni mövqedədir.  

Biz imkan verməmişik, dövlətimizin rəhbəri imkan 

verməyib ki, İrana qarşı Azərbaycan ərazisindən bu və ya 

digər təcavüz baş versin, biz İrana qarşı heç bir sanksi-

yalara qoşulmamışıq. Bəs onda nə baş verməkdədir? He-

sab edirəm ki, bunun bir adı var, bu da nankorluqdur. 

Bizim bu çıxışlarımıza, mövqeyimizə İran tərəfində də 

diqqətlə baxırlar, dinləyirlər və orada yaşayan 35 milyon 

soydaşımız da bunları eşidir. Qoy, İranın ali siyasi rəhbər-

liyi bir daha yaddaşını təzələsin və bilsin ki, Azərbaycan 

dövləti və onun rəhbəri o zaman da, bu gün də İrana qarşı 

ən dəhşətli ssenarilərin qarşısının alınmasında xüsusi rol 

oynayıb. Bu gün İranın ali siyasi rəhbərliyi şəxsən Azər-

baycan Prezidenti cənab İlham Əliyevə bu mövqeyinə 

görə minnətdar olmalıdır. Amma təəssüf, görünür ki, ... 

Sədrlik edən. Sağ olun, Elman müəllim.  



 38 

İki sual və ya təklif var. Şahin İsmayılov, buyurun. 

Ş.İsmayılov. Çox sağ olun, hörmətli  sədr. Təklifim 

var. Bu 8 noyabr elə bir tarixdir ki, hər bir millət vəkili, 

həmkarlarımız müəyyən sahələr üzrə öz fikirlərini bildir-

mək istəyirlər. Əgər etiraz olmazsa və Siz dəstəklə-

yərsinizsə, çıxışları 3 dəqiqəyə qədər azaldaq, hər bir kəsə 

imkan yaransın ki, çıxış eləsin. 

Sədrlik edən. Şahin müəllim, çox sağ olun.  

Hörmətli həmkarlar, hələ 23 nəfər yazılan var. Dü-

şünürəm ki, hər birimizin ürəyi doludur, demək istədik-

lərimizin hamısı bizim bəyənatda əks olunub. İcazə ver-

səniz, bəyənatı səsə qoyum. Buyurun. 

 
Səsvermənin nəticələri (saat 11.42 dəq.) 

Lehinə 94 

Əleyhinə 1 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

Çox sağ olun, bəyənat qəbul edildi.  

Hörmətli həmkarlar, növbəti məsələlərə keçirik. Bizim 

2-ci və 3-cü məsələlərimiz birinci oxunuşda olan qanun 

layihələridir. Ona görə də xahiş edirəm, çıxışlarınızda bi-

rinci oxunuşun tələblərini nəzərə alasınız. Biz indi gün-

dəliyin ikinci məsələsinə keçirik. Bu məsələ Dövlət-özəl 

tərəfdaşlığı haqqında qanun layihəsidir. Onu da qeyd edim 

ki, bu gün Azərbaycan Respublikası iqtisadiyyat nazirinin 

birinci müavini Elnur müəllim Əliyev buradadır. Xoş gəl-

misiniz, Elnur müəllim.  

Layihəni təqdim etmək üçün mən İqtisadi siyasət, sə-

naye və sahibkarlıq komitəsinin sədri hörmətli Tahir Mir-

kişiliyə söz verirəm.  

Tahir müəllim, buyurun. 

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Çox sağ olun. Hörmətli xanım sədr, mən də fürsətdən 

istifadə edərək, Sizi, hörmətli həmkarlarımı, qonaqları və 

media nümayəndələrini qarşıdan gələn Zəfər bayramı 

münasibəti ilə təbrik edirəm. Xanım sədr, Sizin, Milli 

Məclis Aparatının və  hörmətli deputat həmkarlarımın şə-

hid ailələrinə və qazilərə göstərdiyi dəstək, qeyd etdiyiniz 

kimi, dövlət başçısı tərəfindən aparılan siyasətə verilən 

mühüm bir dəstəkdir. Mən düşünürəm ki, bu dəstək həm 

də Zəfərimizin daimi olmasına və hər bir sahədə təmin 

olunmasına verilən böyük bir təminatdır.  

Hörmətli həmkarlar, Dövlət-özəl tərəfdaşlığı haqqında 

qanun layihəsi möhtərəm cənab Prezident tərəfindən Milli 

Məclisə daxil olmuşdur. Mən qanun layihəsi  haqqında 

aşağıdakıları demək istəyərdim. İlk öncə qeyd edim ki, 

Dövlət-özəl tərəfdaşlığı dövlətin özəl sektorunun resurs-

larından və təcrübəsindən istifadə edərək dövlət infras-

trukturunun və ya xidmətlərinin satın alınması və həyata 

keçirilmə mexanizmidir. Hökumətlərin infrastruktur çatış-

mazlığı və ya köhnəlməsi ilə üzləşdiyi və daha səmərəli 

xidmətlərə ehtiyac duyduğu sahələrdə bu mexanizm 

dövlətin özəl sektorları ilə  tərəfdaşlıq edərək yeni həllərin 

təşviqinə və maliyyə vəsaitlərinin cəlb edilməsinə kömək-

lik edir. Dövlət-özəl tərəfdaşlığı alətləri hökumətlərə özəl 

sektorun təcrübəsindən bəhrələnməyə imkan verir və gün-

dəlik əməliyyatları onlara həvalə etməklə diqqəti siyasət, 

planlaşdırma tənzimləmə üzərində cəmləşdirməyə imkan 

yaradır.  



 40 

Bu qanun layihəsi ölkə ərazisində dövlət xidmətlərinin 

göstərilməsi, eləcə də həmin xidmətlərin göstərilməsi 

üçün infrastrukturun yaradılması və idarə edilməsi ilə bağ-

lı dövlət-özəl tərəfdaşlığı layihələrinin icrasında dövlət, 

səlahiyyətli orqan, dövlət tərəfdaş, özəl tərəfdaş, habelə 

iddiaçı arasında yaranan münasibətləri tənzimləyir. Dövlət-

özəl tərəfdaşlığı haqqında qanun layihəsinin hazırlanması 

möhtərəm cənab Prezident tərəfindən bu ilin iyul ayında 

təsdiq edilmiş “Azərbaycan Respublikasının 2022–2026-cı 

illərdə sosial-iqtisadi inkişaf Strategiyası”nda da bir hədəf 

kimi öz əksini tapmışdır. Beynəlxalq Valyuta Fondu Döv-

lət İnvestisiyalarının İdarə Edilməsinin Qiymətləndi-

rilməsi adlanan “PİMA” diaqnostik aləti bu istiqamət üzrə 

hökumətin səyini və ayrıca bir qanun qəbul etməsini 

dünyada qabaqcıl təcrübə olaraq qəbul edir.  

Qeyd edim ki, qanun 8 fəsildən və 40 maddədən ibarət-

dir. Qanunun hazırlanmasında beynəlxalq təcrübədən 

istifadə edilərək Asiya İnkişaf Bankı, Beynəlxalq Maliyyə 

Korporasiyası, Avropa Yenidənqurma və İnkişaf Bankı ilə 

sıx əməkdaşlıq edilmişdir. Əvvəlcə qeyd edim ki, qanuna 

görə, “dövlət-özəl tərəfdaşlığı” deyəndə dövlət xidmət-

lərinin göstərilməsinə, eləcə də həmin xidmətlərin gös-

tərilməsi ilə bağlı infrastrukturun yaradılmasına və idarə 

edilməsinə dair dövlət tərəfdaş ilə özəl tərəfdaşın birgə 

fəaliyyəti başa düşülür. Eyni zamanda, “dövlət-özəl tərəf-

daşlığı” deyəndə ümumi dəyəri müəyyən olunmuş məb-

ləğdən yuxarı olan dövlət-özəl tərəfdaşlığının həyata 

keçirilməsinə yönəlmiş təşkilati, hüquqi, elmi, texnoloji və 

iqtisadi tədbirlərin məcmusu başa düşülür.  

Qanun layihəsinin hazırlanmasında əsas məqsədlər 

nədən ibarətdir? Birincisi, dövlət vəsaitlərindən istifadənin 

səmərəliliyinin artırılması, dövlət xidmətlərinin səmərəli-

liyinin və keyfiyyətinin yüksəldilməsi və onlara əlçatanlı-

ğın artırılması, iqtisadiyyatın ayrı-ayrı sahələrinin davamlı 

inkişafının stimullaşdırılması, iqtisadiyyata cəlb olunmuş 

özəl investisiyaların, o cümlədən birbaşa xarici investisi-

yaların həcminin artırılması, sosial-iqtisadi və biznesyö-

nümlü  infrastrukturun qurulması və idarə edilməsi, yeni 

tikililərin yaradılması və rəqabət qabiliyyətinin məsul 

ixracının artırılmasıdır.   

Qanunda əsas istiqamətlər nələrdən ibarətdir? Birincisi, 

Dövlət-özəl tərəfdaşlığı layihəsində dövlətin iştirak for-

ması və üsulları səlahiyyətli orqan tərəfindən Dövlət-özəl 

tərəfdaşlığı layihəsinin texniki iqtisadi əsaslandırılmasına 

əsasən müəyyən ediləcəkdir. İkincisi, dövlət-özəl tərəf-

daşlığı ilə bağlı dövlətin öhdəliyinin yuxarı həddi hər 

layihə üzrə səlahiyyətli orqan tərəfindən müəyyən edilə-

cəkdir. Üçüncüsü, dövlət-özəl tərəfdaşlığı layihələrinin 

siyahısı qüvvədə olan strateji sənədlər əsasında hazırlana-

caq və müvafiq icra hakimiyyəti orqanının müəyyən etdiyi 

orqan tərəfindən təsdiq edildikdən sonra hər il özünün 

rəsmi internet səhifəsində yerləşdiriləcək, habelə mediada 

dərc ediləcəkdir. Dördüncüsü, layihələr əhəmiyyətlilik, 

səmərəlilik və maliyyə riskləri kimi meyarlar nəzərə 

alınmaqla seçiləcəkdir. Beşincisi, layihələrin maksiumum 

müddəti 49 il olacaqdır. Bu müddət müvafiq orqan tərəfin-

dən infrastrukturun yararlılıq müddəti, investisiya qoyulu-

şunun forması və həcmi, o cümlədən cəlb edilmiş vəsaitin 

qaytarılması müddəti, şərtləri və layihələr üzrə gərəkdən 

asılı olaraq azaldıla bilər. Altıncısı, səlahiyyətli orqan layi-

hənin həyata keçirilməsində iştirak etmək istəyən şəxslərin 

niyyətləri əsasında və ya öz təşəbbüsü ilə layihəni mü-

sabiqəyə hazırlayır, layihə təkliflərini qiymətləndirir, 

dövlət tərəfdaşı ilə özəl tərəfdaş arasında müqavilə 

bağlanmasını təşkil edəcəkdir. Yeddincisi, qanunda bu 

proseslərin icra müddəti konkret olaraq göstərilmişdir. So-

nuncusu, icra edilən layihələrin monitorinqi və hesabatlılı-

ğın təmin olunması məsələləri də qanunda öz əksini tap-

mışdır.  

Hörmətli həmkarlar, dövlət-özəl tərəfdaşlığı layihələri-

nin uğurlu icra edilməsində mühüm məsələlərdən biri 

dövlət dəstəyi və onun icraat mexanizmidir. Qanunun VI 

fəsli, bütövlükdə, dövlət dəstəyinin formalarına həsr olun-

muşdur.  

Qanunda özəl tərəfdaşa dövlət tərəfindən hansı dövlət 

dəstəyi və təminatları verilə biləcək? Birincisi, layihənin 

həyata keçirilməsi üçün dövlət tərəfindən mal-material, 

xammal və avadanlığın verilməsi təşkil olunacaq. İkincisi, 

layihənin gəlirlərinin miniumum səviyyəsinə təminat 

veriləcək. Üçüncüsü, layihə çərçivəsində istehsal edilən 

məhsulların, göstərilən xidmətlərin və görülən işlərin 

müəyyən həcmdə alınmasına dair dövlət tərəfindən tə-

minat verilə biləcək. Dördüncüsü, subsidiyaların və kredit-

lərin verilməsi  və kapital qoyuluşu təmin edilə biləcək. 

Beşincisi, tənzimlənən qiymətlərin səviyyəsinə dair tə-

minat veriləcək. Altıncısı, müqavilədə nəzərdə tutulmuş 

hallarda özəl tərəfdaşlığın çəkdiyi xərclərin və əldən çıxıl-

mış faydanın əvəzinin ödənilməsi təmin olunacaqdır.  

Eyni zamanda, qanunda özəl tərəfdaşın investisiyası, 

məhsulları və gəlirləri üzərində müstəqil sərəncam ver-

mək, Dövlət-özəl tərəfdaşlığı layihəsinə aid olan əmlakı 

və fəaliyyəti idarə etmək və ona nəzarət etmək hüquqlarını 

məhdudlaşdıran və ya özəl tərəfdaşın fəaliyyətinə mane 

olan Azərbaycan Respublikasının qanunları ilə qadağan 

olunan hər hansı bir formada müdaxiləyə yol verilməməsi 

haqqında ayrıca bir maddə də mövcuddur.  

Bu qanun layihəsi “Yerin təki haqqında” Azərbaycan 

Respublikasının Qanununa uyğun olaraq, neft, qaz sa-

həsində fəaliyyətə şamil edilməyəcəkdir. Eyni zamanda, 

elektrik enerjisi istehsalında bərpa olunan enerji mənbələ-

rindən istifadə ilə bağlı dövlət-özəl tərəfdaşlığı “Elektrik 

enerjisi istehsalında bərpa olunan enerji mənbələrindən 

istifadə haqqında” Azərbaycan Respublikasının Qanununa 

uyğun olaraq həyata keçiriləcəkdir.  

“Dövlət satınalmaları haqqında” və “Dövlət əmlakının 

özəlləşdirilməsi haqqında” qanunlar da bu qanunla 

tənzimlənən münasibətlərə şamil edilməyəcəkdir.  

Beləliklə, qanun layihəsinin qəbul olunmasında göz-

ləntilərimiz nədən ibarətdir? Birincisi, özəl kapitalın ilk 

növbədə daxili investisiyaların dövlət məqsədləri üçün 

cəlb edilməsi; ikincisi, məhdud resurslar çərçivəsində  

dövlət vəsaitlərindən səmərəli istifadə edilməsi; üçüncüsü, 

özəl sektorun təcrübəsindən və resurslarından istifadə; 

dördüncüsü, dövlət xidmətlərinin keyfiyyətinin yüksəl-

dilməsi və beşincisi də, risklərin özəl sektorla bir yerdə 

bölüşdürülməsidir. Bununla yanaşı, biz bu qanun layihə-

sinin həm də özəl sektorun potensialının yüksəlməsinə və 

ölkəyə xarici investisiya axının artmasına bu qanunun 

şərait yaradacağına ümid edirik.  

Qanun layihəsi  Milli Məclisin İqtisadi siyasət, sənaye 

və sahibkarlıq komitəsinin iclasında İqtisadiyyat Nazirli-

yinin rəhbərliyi və nümayəndələrinin  iştirakı ilə geniş 

müzakirə edilmiş, komitə üzvlərinin rəy və təklifləri 

səslənmişdir. Daha sonra bu rəy və təkliflər nazirliyin nü-

mayəndələri ilə birlikdə işgüzar qaydada yenidən geniş 

müzakirə edilmiş və müvafiq orta mövqe əldə edilmişdir.  

Hörmətli həmkarlar, müzakirələr zamanı qanunun icra 

mexanizmlərində əlavə alətlərə ehtiyac yaranacağı qəna-

ətinə gəlinmiş və gələcəkdə bu layihələrin uğurlu icrası 

üçün maliyyə təminatının yuxarı həddinin dövlət büd-

cəsində nəzərə alınmasını, təminatın icra edilməsi me-

xanizmlərinin dəqiq müəyyən edilməsini və ölkədən 

valyuta çıxarışlarının  nəzarətdə saxlanmasını vacib hesab 

edirik. İlkin olaraq, hesab edirik ki, bu qanun layihəsi 

iqtisadi siyasətin səmərəli həyata keçirilməsi yolunda yeni 

mühit formalaşdıracaqdır. Bu qanun layihəsinin qəbul 

edilməsi ilə ölkə iqtisadiyyatının inkişafı üçün yeni səhifə 

açaraq özəl sektora əsaslanan iqtisadi artım üçün yeni 

alətlər formalaşdırılacağına inanırıq. Deputat həmkar-

larımdan qanun layihəsini birinci oxunuş üçün dəstək-

ləmələrini və layihəyə səs vermələrini xahiş edirəm. Diq-

qətinizə görə minnətdaram.  

Sədrlik edən. Çox sağ olun. Hörmətli Tahir müəllim, 

çox mühüm və vacib bir qanun layihəsidir. Belə bir təq-

dimata görə mən Sizə öz təşəkkürümü bildirirəm.  

Sabir Rüstəmxanlı. Sabir müəllim, buyurun. Düşü-

nürəm, sualınız var. 

S.Rüstəmxanlı. Qanun layihəsi haqqında danışmaya-

cam. Cari məsələlərdə də, təbii ki, söz çatmadı. 1 də-

qiqəlik sözüm var. Deməli, mən də bütün həmkarlara 

qoşulub Zəfər bayramı münasibəti ilə bütün millətimizi 

ürəkdən təbrik edirəm. Burada fasilə zamanı həmkarımız 

İsa Həbibbəyli Azərbaycan Milli Elmlər Akademiyasının 

prezidenti seçildi. Bu, çox ciddi bir işdir. Bizim həm-

karımızın belə bir şərəfli vəzifəyə seçilməsi məni və gü-

man edirəm, həmkarlarımı ürəkdən sevindirir. Mən onu 

təbrik eləmək istəyirəm. Bu, birinci.  

İkincisi, hörmətli Sahibə xanım, mən Sizin Səmərqənd 

görüşündəki çıxışınızı dinlədim. Çıxış önəmli deyil, çıxış 

həmişə elədiyiniz çıxışdır. Amma sonra orada ermənis-

tanlı həmkarın, Ermənistan nümayəndəsinin o atmacala-

rından sonra Sizin anındaca onların hamısını qeyd edib və 

son dərəcə yüksək səviyyədə cavab verməyiniz, deyim ki, 

məni ürəkdən qürurlandırdı. Mən mədhiyyə deməyi, həm-

karların bir-birinə tərif deməyini, ümumiyyətlə, sevmirəm. 

Amma həmin o sözün, o çıxışın qarşısında mən bu sözü 

bu Məclisdə Sizə çatdırmağı özümə borc saydım. Sizə 

təşəkkürümü bildirirəm. Çox sağ olun. 

Sədrlik edən. Çox sağ olun, Sabir müəllim.  

Hörmətli həmkarlar, əziz dostlar, onu da deyim, mə-

nim bütün çıxışlarım möhtərəm cənab Prezidentin tezis-

lərinin üzərində dayanır. Əli Məsimli. Əli müəllim, bu-

yurun. 

Ə.Məsimli. Çox sağ olun, hörmətli sədr. Əvvəlcə, Zə-

fər Günü münasibəti ilə hamınızı təbrik edirəm, ən xoş ar-

zularımı bildirirəm. Çıxışım bu qanun layihəsinin dəstək-

lənməsinə yönəlib. Ona görə ki, bu, çox vacib qanun 

layihəsidir, amma onun mətnində, sətirlərində deyil, 

mahiyyətində maraqların konflikti durduğuna görə adətən 

birmənalı qarşılanmır. Fikirdə, sözdə bu qanun layihəsinin 

dəstəklənməsi vacib olduğuna görə bəzi məqamları qeyd 

eləmək istəyərdim. Xüsusən kiçik və orta sahibkarlığa aid 

bir qanundan sonra belə bir qanunun qəbul edilməsi iqti-

sadi fəallığın artırılması istiqamətində rol oynayacaq. 

Çünki biz inkişafın yeni mərhələsinə çatmışıq. 30 il 

ərzində düşmən tapdağı altında olan ərazilərimizi işğaldan 

azad edəndən sonra biz həmin əraziləri artıq oyunbazlıq 

arenasından tikinti meydanına, əməkdaşlıq arenasına 

çevirmişik. Ona görə də bu cür qanunların qəbul edilməsi 

və dövlət vəsaitindən səmərəli, keyfiyyətli istifadə edil-

məsi, optimal müddətdə layihələrin yerinə yetirilməsi, bu 

istiqamətdə özəl təşəbbüslərin dəstəklənməsi və özəl in-

vestisiyanın cəlb edilməsi vacibdir.  

Hörmətli sədr, bir rəqəmi qeyd eləmək kifayətdir... Biz 

bir vaxtlar həmişə qeyd edirdik ki, Azərbaycana qoyulan 

sərmayələrin 80 faizinə qədəri xarici sərmayələrdir. Am-

ma indi Azərbaycana qoyulan sərmayələrin, məsələn, 

2021-ci ildə 27 faizi xarici sərmayədir, 2023-cü ildə, – 

büdcə müzakirə ediləcək, – 21,9 faizi xarici sərmayədir, 

2026-cı ildə isə 22,1 faizdir. Ona görə də mütləq bir sual 

işlənib hazırlanmalıdır ki, belə bir qanunun qəbul edilməsi 

investisiya cəlbediciliyini artıracaq və xarici sərmayələrin 

mən dediyimdən nə qədər yaxşı mənada payının artmasına 

təkan verəcək. Bilirəm ki, bu istiqamətdə təkan verəcək.  

İkinci məqam ondan ibarətdir ki, biz 2016-cı ildə bən-

zər qanun layihələri və əhatə dairəsi buna uyğun normativ 

hüquqi aktlar qəbul elədik. Amma hörmətli sədr, reallaş-

ma mexanizmi normal işlənmədi. Çox təəssüf olsun ki, hə-

min zaman itirildi. O səhv burada buraxılmamalıdır. Həm 

Azərbaycanın təcrübəsindən, təkcə beynəlxalq aləmdə 

olan yaxşı təcrübədən deyil, həm də Sovet məkanında olan 

o təcrübələrdən də istifadə eləmək lazımdır ki, bir daha 

zaman itirməyək. Bu nöqteyi-nəzərdən qanunun işlənməsi 

üçün əlverişli mühitin yaradılması çox vacibdir. Çox işlək 

reallaşma mexanizminə ehtiyac var. Həmin reallaşma 

mexanizmində isə, mən bir də təkrar edirəm, kiçik və orta 

bizneslə bağlı qanunun qəbul edilməsini alqışlayıram. Bu 

qanunla o, yaxşı fəaliyyət göstərəcək.  

Hörmətli sədr, mən bir də müraciət edirəm. Bu qanunun 

işləməsi üçün əlverişli rəqabət mühiti lazımdır. Əlverişli 

rəqabət mühitinin yaranmasının  hüquqi bazası isə bila-

vasitə rəqabət  məcəlləsindən keçir. Ona görə də rəqabət 

məcəlləsinin qəbulunun sürətlənməsi istiqamətində məq-

sədyönlü addımların atılmasına bir də çağırış edirəm. Bu, 

çox vacibdir, çünki elə bir zamanda yaşayırıq ki,  biz həm 

dövlət vəsaitindən, həm də bilavasitə xarici sərmayə... 

Azərbaycana xarici sərmayə üçün  cəlbediciliyin artma-

sına heç bir miqdarda yol verilməməlidir. Biz indi yalnız 

Ələt azad iqtisadi zonasından danışırıq. Bu qanun işləsə, 

biz bütün Azərbaycanı azad iqtisadi zonaya çevirə bilərik. 

Burada heç bir mübarizə yoxdur. Əgər normal bir me-

xanizm yaranmasa, onda bu, birtərəfli qaydada işləyəcək,  

hamı üçün şərait olmayacaq, kiçik şirkətlər üçün olacaq. 

Bu, yenə də, necə deyərlər, tormozlanmaya aparacaq. Bu 

arada olan seçimdə biz mütləq və mütləq hamı üçün şə-

raitin yaradılması, rəqabətin yaradılması və eyni zamanda 

da, hər manatdan səmərəli istifadə eləmək, o vəsaitdən 

istifadənin səmərəliliyini artırmaq...  

Qeyd eləmək kifayətdir ki, Azərbaycana qoyulan sər-

mayələrin 68 faizi tikinti-quraşdırma işlərinə yönəldilir. 

Bu qanun layihəsinin qəbul edilməsi bunun strukturunu 

müsbət mənada dəyişəcək və ona daha işlək istiqamətlər 

yönələcək, bütövlükdə, həm Azərbaycanda, həm də işğal-

dan azad olunmuş ərazilərimizdə çox gözəl və vacib 

layihələrin həyata keçirilməsinin yaxşı bir hüquqi bazasını 

təşkil edəcək. Diqqətinizə görə təşəkkür edirəm. Hamını 

bu qanuna səs verməyə çağırıram. Sağ olun.    

Sədrlik edən. Sağ olun, Əli müəllim.  

Siyavuş Novruzov. Siyavuş müəllim, buyurun. 

S.Novruzov. Təşəkkür edirəm, hörmətli sədr. Hörmətli 

deputatlar, mən də bütün təbriklərə qoşuluram, Zəfər 

Günü münasibəti ilə başda Prezidentimiz olmaqla, hər bir 

şəxsi təbrik edirəm, uğurlar arzulayıram. Mən qanun 

layihəsinə səs verəcəyəm. Bu, çox vacib qanundur.  

Bir neçə məsələ var ki, onlara toxunmaq istəyirəm. Ona 

görə də əvvəlcədən Sizdən üzr istəyirəm. Burada söhbət 

nədən gedir? Mən qanundan danışmayacam. Bu gün 

ölkəmizdə və Azərbaycanda gedən erməni təbliğatına, 

erməni dəyirmanına su tökən bir qrup insanın ortaya atdığı 

bir məsələdən danışmaq istəyirəm. Dövlətçilik məsələsi 

olduğuna görə mən məhz bu barədə danışıram. Bu gün 

Naxçıvan Muxtar Respublikasının statusunun ləğv olun-

ması ilə bağlı mövzu ortaya atıblar. Geniş müzakirələr 

gedir. Sual olunur: Bu gün Azərbaycan Prezidenti Zən-

gəzur dəhlizinin açılması, sülh müqaviləsinin imzalan-

ması, sərhədlərin dəqiqləşdirilməsi üçün və digər məsə-

lələrlə bağlı iş apardığı zamanda belə bir mövzunun 

yeridir? Bunu edənlər erməni dəyirmanına, Fransa dəyir-

manına su tökənlərdir, su bulandıranlardır. Hesab edirəm 

ki, biz bu insanlara qarşı kəskin mövqeyimizi qoymalıyıq.  

1921-ci ildə Qars–Moskva müqaviləsi ilə Naxçıvanın 

statusu müəyyən olunub. 5 dövlət bunun təhlükəsizliyinə 

zəmanət veribdir. Biri İran, o biri Ermənistan və Türkiyə 

ilə cəmi 11 kilometr sərhədi olan Naxçıvan Muxtar Res-

publikasının bu statusunu götürməklə burada nə güdürlər? 

Bu adamlar nə düşünürlər? Hansı azərbaycançılıqdan, 

hansı millətçilikdən danışırlar? Bəlli məsələdir ki, Nax-

çıvanın muxtariyyət statusu nə millidir, nə də etnikdir. Bu, 

siyasi statusdur. O vaxt Zəngəzur dəhlizi veriləndə Naxçı-

van Azərbaycandan ayrı düşübdür. Ona görə də orada 

idarəetmə mexanizminin yüngülləşdirilməsi üçün bu 

status verilibdir. Dünyada belə statusa malik çox az yer 

mövcuddur. Hər iş qurtarıb, bircə qalıb ki, biz Naxçıvanın 

statusunu bu gün ləğv etməliyik.  

Mən xatırlayıram, Ümummilli Lider Naxçıvan Ali 

Məclisinin sədri olanda AXC–Müsavat hakimiyyəti o vaxt 

da cəhd göstərdi ki, Naxçıvanın statusunu ləğv etsin və 

Naxçıvanı Ermənistana təhvil versin. Ümummilli Lider 

tərəfindən bunun qarşısı alındı, Qars müqaviləsinə ye-

nidən baxıldı, yenidən təsdiq olundu. Bu gün həmin 

AXC–Müsavatın tör-töküntüləri, törəmələri yenidən bu 

məsələni ortaya atıb. Mən hesab edirəm ki, Milli Məclis 

olaraq burada hər bir deputat mövqe bildirməlidir. 

Jurnalistlər sual verir, hərə bir tərəfə çəkir. Əgər belə bir 

hal baş verəcəksə, birinci növbədə referendum keçiril-

məlidir. Bunun üçün Azərbaycan Respublikasının Prezi-

denti referendumu çağırır, yaxud da əhalinin müəyyən 

hissəsi imza toplayır və referendum çağırır. İkincisi, 

beynəlxalq müqavilə yerli, daxili qanunlardan üstündür. 

Biz beynəlxalq müqaviləyə qoşulmuşuq. Bu müqavilə 

ləğv olunmalıdır.  

Bir də təkrar edirəm ki, neçə illərdir, blokada şəraitində 

yaşayan və inkişaf edən, bu gün hər bir quruculuq işində 

öndə gedən Naxçıvan Muxtar Respublikasına qarşı ya-

yılan bu təxribat xarakterli informasiyaya son qoyulsun. 

Naxçıvanın statusu yerindədir, Ümummilli Lider tərəfin-

dən təsdiq olunub və cənab Prezident tərəfindən diqqət və 

qayğı ilə davamlı şəkildə aparılır. Başqaları da suyu bu-

landırmasın. Təşəkkür edirəm, mövzudan kənara çıxdı-

ğıma görə üzr istəyirəm. 

Sədrlik edən. Siyavuş müəllim, sağ olun. Heç kimin 

şübhəsi yoxdur. Naxçıvan Muxtar Respublikasının statusu 

ilə bağlı mediada çox şey yazılır.  

Azay Quliyev. Azay müəllim, sualınız var, buyurun. 

A.Quliyev. Təşəkkür edirəm, hörmətli xanım sədr. Qa-

nun layihəsi çox mühüm müddəalara həsr olunub, çox va-

cib məsələni tənzimləyir. Mən çıxış edib vaxt almaq istə-

mədim. Ancaq burada bir komponentin olmadığı diq-

qətimi çəkdi. Bu da “korporativ sosial məsuliyyət” anlayı-

şının olmamasıdır. Bilirsiniz, korporativ sosial məsuliyyət 

özəl sektorun cəmiyyət qarşısında götürdüyü öhdəliklərin 

məcmusudur. Bu öhdəliklər ətraf mühitdən tutmuş cəmiy-

yətin yararına olan layihələrin dəstəklənməsinə qədər 

böyük bir siyahını əhatə edir. İndi mən bilmirəm, bəlkə 

bizim mütəxəssislərin və qanun layihəsini hazırlayanların 

başqa arqumenti ola bilər. Ancaq mən təklif edərdim, əgər 

uyğun olarsa, ya “Dövlət-özəl tərəfdaşlığının əsas prinsip-

ləri” maddəsində, ya da digər maddələrdə bununla bağlı 

bir müddəa olsun ki, gələcəkdə dövlət-özəl tərəfdaşlığında 

məhz bu komponent, sosial tərəfdaşlıq, “korporativ sosial 

məsuliyyət” anlayışı öz əksini tapsın. Təşəkkür edirəm.  

Sədrlik edən. Sağ olun, Azay müəllim.  

Vüqar Bayramov. Vüqar müəllim, buyurun.  

V.Bayramov. Çox təşəkkür edirəm, hörmətli xanım 

sədr. Hörmətli xanım sədr, mən də Sizi və həmkarlarımı 

Zəfər Günü münasibəti ilə təbrik edirəm. Xüsusən qeyd 

etmək istərdim ki, Zəfər Günü mənim təmsil etdiyim 

rayon üçün, o cümlədən mənim üçün xüsusi gündür. Çün-

ki məhz möhtərəm Ali Baş Komandanımızın rəhbərliyi ilə 

şanlı ordumuz uzun müddət işğal altında olan, doğulub 

boya-başa çatdığım kəndi işğaldan azad edib. Ona görə bir 

daha Ali Baş Komandanımıza öz minnətdarlığımı bil-

dirirəm.  

Hörmətli xanım sədr, Sizin qeyd etdiyiniz kimi, təqdim 

olunan qanun layihəsi kifayət qədər mühüm və vacib 

layihədir. O baxımdan qanun layihəsi birmənalı şəkildə 

özəl sektorun cəlb edilməsi və qeyri-neft sektorunun inki-

şafı baxımından vacib hesab olunur. Birinci oxunuşun 

tələblərinə uyğun olaraq, bir neçə konseptual məsələyə 

diqqəti cəlb etmək istərdim. Əvvəla, nəzərə alaq ki, 

beynəlxalq çərçivədə oxşar qanunlar və ya aktlar tətbiq 

olunur. Bəzi ölkələrdə,  məsələn, Almaniyada dövlət-özəl 

tərəfdaşlığı ilə bağlı qanun deyil, aktlar var. Yaxud bir sıra 

ölkələrdə, o cümlədən Cənubi Koreyada xüsusi qanunlar 

qəbul edilir və Azərbaycan dövlət-özəl tərəfdaşlığını qa-

nun halına gətirməklə, həmçinin bu istiqamətə xüsusi 

diqqətin nümayiş olunduğunu bir daha təsdiq edir. O 

baxımdan, təbii ki, qanun birmənalı şəkildə qeyri-neft 

sektorunda icra edilən, reallaşan və gələcəkdə reallaşacaq 

infrastruktur layihələrinə özəl sektorun birbaşa cəlb 

edilməsi üçün imkan verəcək.  

Bu gün xeyli sayda infrastruktur var ki, onların idarə 

edilməsinə özəl sektorun cəlb edilməsi vacibdir. Bir sıra 

infrastruktur layihələri maliyyələşdirilib və həmin maliy-

yələşdirmənin davam etdirilməsinə ehtiyac var. Özəl sek-

torun bu istiqamətə cəlb edilməsi, təbii ki, dövlət büd-

cəsindən ayırmalara qənaət edilməsinə və özəl sektorun bu 

prosesdə daha aktiv şəkildə iştirakına imkan yaradacaq. 

Hətta Avropa İttifaqına üzv olan bəzi ölkələrin təcrübəsi 

göstərir ki, bir sıra hallarda dövlət tərəfindən layihələrin 

icra edilməsi özəl sektorun inkişafı üçün müəyyən 

çətinliklər yarada bilir. Bu baxımdan Azərbaycanda yeni 

bir qanunun qəbul edilməsi, həmçinin dövlət-özəl tərəf-

daşlığı fonunda özəl sektorun bu prosesdə daha yaxından 

iştirakına imkan verəcək. Bu, təbii ki, qeyri-neft sekto-

runun inkişafı baxımından vacibdir. Bu bizim strateji 

hədəflərimizin reallaşması üçün çox vacib qanun layi-

həsidir və nəticədə, xüsusən 2022–2026-cı illəri əhatə 

edən strateji hədəflərimizin reallaşmasına və qeyri-neft 

sektorunun inkişafına xüsusi bir dəstək nümayiş etdirəcək.  

Çox qısa olaraq bir sıra konseptual məsələlərin qanun 

layihəsində nəzərə alınmasını təklif edərdim. Əvvəla, 

qanuna əsasən dövlət-özəl tərəfdaşlığı kontekstində mər-

hələlər daxil olmaqla bağlanacaq müqavilələrin müddəti 

kifayət qədər çoxdur. Nəzərə alsaq ki, qanun layihəsi ilə 

bir müqavilənin bağlanması təxminən 270 gün vaxt tələb 

edəcək, düşünürəm, səmərəlilik meyarı gözlənilməklə 

müddətə baxılması və müddətin azaldılması, konseptual 

olaraq məhz bu tərəfdaşlığın əsasında formalaşacaq mü-

qavilələrin daha qısa zamanda və sözsüz, səmərəlilik 

nəzərə alınmaqla reallaşması məqsədəuyğun olardı.  

Eyni zamanda, birbaşa müqavilələrin bağlanması ilə 

bağlı prosedurların daha da təkmilləşdirilməsi çox vacib-

dir. Hörmətli Tahir müəllim də qeyd etdi. Biz işçi 

qaydasında İqtisadiyyat Nazirliyinin əməkdaşları ilə bir 

sıra məsələləri müzakirə etdik və o məsələlərlə bağlı ilkin 

olaraq razılaşmalar əldə edildi. Amma burada təqdim 

edilən məsələlər birinci oxunuşun tələblərinə konseptual 

baxımdan uyğundur. Belə ki, birbaşa müqavilələrin bağ-

lanması mexanizminin layihədə daha təkmil olaraq qeyd 

edilməsi daha məqsədəuyğun olardı.  

Qaydalar səlahiyyətli orqan tərəfindən müəyyənlə-

şəcək. Daha məqsədəuyğun olardı ki, səlahiyyətli orqanın 

müəyyənləşdirəcəyi qaydalarla bağlı, bütövlükdə, bu 

çərçivə qanununda müəyyən meyarlar olsun və məhz hə-

min meyarlar əsasında qaydaların müyyənləşməsi reallaş-

sın. Növbəti mərhələdə qanunun qaydalarının müəyyən-

ləşməsi səlahiyyətli orqan tərəfindən veriləcək qərarlara 

təsir imkanlarını çərçivə və konseptual olaraq qoruyub 

saxlaya bilər.  

Bütövlükdə, qanun layihəsi qeyri-neft sektorunun 

inkişafına birmənalı şəkildə müsbət təsir göstərəcək, özəl 

sektorun infrastrukturunun formalaşmasında və idarə edil-

məsində daha fəal şəkildə iştirakına təminat verəcək. Təbii 

ki, mən də hörmətli həmkarlarımızı bu qanun layihəsini 

dəstəkləməyə dəvət edirəm. Çox təşəkkür edirəm.  

Sədrlik edən. Çox sağ olun.  

Ziyafət Əsgərov. Ziyafət müəllim, deyəsən, sualınız 

var. Buyurun.  

Z.Əsgərov. Çox təşəkkür edirəm, hörmətli xanım sədr. 

Əgər icazə versəydiniz, hörməti xanım sədr, arayış xarak-

terli bir məlumat vermək istəyirdim. Siyavuş müəllim 

bayaq Naxçıvanın statusu ilə bağlı tamamilə əsaslandırıl-

mış bir çıxış etdi. Siz qeyd etdiniz, hesab edirəm ki, bu 

qaldırılan məsələnin heç bir siyasi və hüquqi əsası yoxdur. 

Tamamilə cəfəng söhbətdir. Amma burada mənim yadıma 

nə düşür? Bilirsiniz, Azərbaycan Respublikasının Prezi-

denti 5 prinsip ilə bağlı Ermənistana müraciət edib ki, biz 

bu 5 prinsip əsasında sizinlə müqavilə bağlamaq istəyirik. 

Ermənilər dövriyyəyə nə atıblar? Nə ilə alver edirlər? 

Deyirlər ki, Qarabağın Ermənistanla birləşən hissəsi, – biz 

ona Laçın dəhlizi deyirik, – koridor olmalıdır, amma Nax-

çıvanla Azərbaycanın qalan hissəsi arasında olan hissə isə 

yol adlanır. Erməni mövqeyi belədir. Onlar hesab edirlər 

ki, yol ilə koridorun statusu fərqli şeylərdir. Mən soru-

şuram, beynəlxalq hüquqda, – burada hörmətli hüquqşü-

naslar oturub, ermənilərlə bizim bu barədə mübahisələri-

miz olub, – beynəlxalq hüquqda “koridor” anlayışı varmı?  

Siz “koridor” deyəndə nəyi nəzərdə tutursunuz? Ək-

sinə, əgər biz  2020-ci il noyabrın 10-da imzalanmış üçtə-

rəfli Bəyanatın 9-cu maddəsinə baxsaq, orada rus mət-

nində “сообщение” sözü var, orada “дорога”, “путь” 

sözləri yoxdur. “Сообщение” sözü isə tamamilə geniş 

mənalı bir anlayışdır. Koridor özü də “сообщение” ifadə-

sinə daxil olan sinonimdir. Yəni “koridor” “сообще-

ние”nin sinonimidir, “сообщение” “koridor”un sinonimi 

deyil. Misal üçün, “авиасообщение” ifadəsi var. Üzr 

istəyirəm, mən rus ifadələrindən istifadə edirəm, çünki 

bəyanat rusca imzalanıb. Orada belə bir ifadə var: 

“Сообщениe между Нахичеваном и остальной частью 

Азербайджана...” Orada “дорога” sözündən istifadə 

olunmayıb. Yəni “сообщениe” ifadəsinə nə daxildir? 

Bura koridor da, “дорога” da, “путь” da və sair daxildir.  

Deməli, nə beynəlxalq hüquq nöqteyi-nəzərindən, nə də 

linqvistlik baxımdan Ermənistanın bu məsələni qaldır-

masının heç bir mənası yoxdur. Çünki onlar deyirlər ki, 

əgər biz Naxçıvana yol versək, – söhbət  Zəngəzur dəhli-

zindən gedir, – orada üç yerdə nəzarət-buraxılış məntə-

qəsi... Hansı əsasla? Onlar hesab edirlər ki, “dəhliz” anla-

yışı guya bu “сообщениe” anlayışından daha yüksəkdir. 

“Cообщениe” ifadəsinin beynəlxalq hüquqi mənası, 

dəhlizin beynəlxalq hüquqi statusu haradadır? Belə şeylər 

yoxdur. Üzr istəyirəm, mən özümə borc bildim ki, bu 

arayışı verim. Təşəkkür edirəm, sağ olun.  

Sədrlik edən. Sağ olun.  

Etibar Əliyev. Etibar müəllim, buyurun. 

E.Əliyev. Təşəkkür edirəm, hömətli xanım sədr. Hör-

mətli deputatlar, mən də hamı kimi deyirəm, Zəfərimiz 

mübarək! Dövlət-özəl sektor tərəfdaşlığı son 30-40 ildə 

dünyada kifayət qədər geniş yayılmış bir mexanizmdir. 

Hökumət ictimai əhəmiyyətli infrastrukturun qurulmasına 

hər hansı vəsait xərcləmədən özəl investisiyaları cəlb edə 

bilir. Şübhəsiz ki, bu, sözügedən modelin əsas üstünlü-

yüdür. Digər üstünlük odur ki, özəl sektorun bilik və 

təcrübəsi, tətbiq etdiyi qabaqcıl texnologiyalar xidmətlərin 

daha keyfiyyətli, daha ucuz göstərilməsinə imkanlar 

yaradır. Digər ölkələrin də təcrübəsi göstərir ki, dövlət ən 

pis sahibkardır və özəl biznesin fəaliyyət meydanının 

genişlənməsi baxımından dövlət-özəl sektor tərəfdaşlığı 

son dərəcə mühüm mexanizmdir. Bu baxımdan təqdim 

olunan layihə çox önəmlidir. Lakin sənədlə bağlı vacib bir 

məqamı qeyd etmək istərdim. Əvvəla, 2016-cı ildə 

“Tikinti və infrastruktur obyektləri ilə əlaqədar investisiya 

layihələrinin xüsusi maliyyələşmə əsasında həyata keçiril-

məsi haqqında” Qanun qəbul olunub. Bu qanun da dövlət-

özəl sektor tərəfdaşlığı mexanizminin tətbiqini nəzərdə 

tutur. İndiki halda yeni qanunla həmin qanunun vahid 

qanun halında birləşdirilməsi məqsədəuyğun olmazmı? 

Çünki 2016-cı ildə qəbul edilən sözügedən qanun “Tik–

idarə et–təhvil ver” modelinin tətbiqini nəzərdə tutur ki, 

bu da dövlət-özəl sektor tərəfdaşlığının bir formasıdır.  

İkincisi, dünya təcrübəsində dövlət-özəl sektor tərəfdaş-

lığının müxtəlif formaları var. Bura təkcə bizim mövcud 

qanunumuzda əksini tapan “Tik–idarə et–təhvil ver” 

modeli deyil, həmçinin “tik–icarəyə götür– təhvil ver”, 

“Tik–işlət” işlətmə hüququnun transfer modelləri daxildir. 

Məsələn, xarakterinə görə bu modeldən biri enerji sekto-

runda, başqa biri təhsil müəssisələri üçün yataqxanaların 

və səhiyyə müəssisələrinin qurulmasında, digəri isə avto-

mobil yollarının qurulmasında daha səmərəli və cəlbedici 

olur. Bu baxımdan həmin təcrübələrin hər birinin müxtəlif 

ölkələrin təcrübəsində dərindən araşdırılması və indi 

təqdim olunan qanun layihəsində həmin modellərin tətbiqi 

üçün şərt və meyarların əks etdirilməsi dövlət-özəl sektor 

tərəfdaşlığının daha çeşidli modellərinin seçilməsinə şərait 

yaradardı.  

Yeri gəlmişkən, hazırda Azərbaycanda minlərcə 

tələbənin yataqxana problemi var. Dövlət bu məqsədlə yüz 

milyonlarla manat vəsait yönəltməkdə sıxıntı yaşaya bilər. 

Bu baxımdan dövlət-özəl sektor tərəfdaşlığı çərçivəsində 

tələbə yataqxanalarının sürətlə tikintisi mümkün ola bilər. 

Təşəkkür edirəm, sağ olun.  

Sədrlik edən. Sağ olun, Etibar müəllim.  

Aydın Mirzəzadə. Aydın müəllim, buyurun.  

A.Mirzəzadə. Təşəkkür edirəm, xanım sədr. İlk növ-

bədə deputat həmkarlarımı və bizi dinləyənlərin hər birini 

Zəfər Günü münasibəti ilə ürəkdən təbrik edirəm. Bu, 

tarixi hadisədir. Bu tarixi hadisəni Azərbaycan xalqı, 

Azərbaycan əsgəri yaradıb. Şəhidlərimizə Allah rəhmət 

etsin. Qələbənin əldə edilməsində hər bir kəsə, ilk 

növbədə cənab Prezidentə öz təşəkkürümüzü bildiririk. 

Azərbaycan xalqı nəinki Zəfər əldə etdi, eyni zamanda, 

Zəfərin qarşıya qoyduğu məqsədləri həyata keçirdi. Qısa 

zamanda işğaldan azad olunan torpaqlarda böyük bərpa 

işlərinin aparılması, ilk yaşayış məntəqəsinə məcburi 

köçkünlərin köçürülməsi Azərbaycan xalqının qurucu xalq 

olduğunu və torpağına, tarixinə bağlı olduğunu göstərir.  

Məsələ ilə bağlı deyə bilərəm ki, bu qanun layihəsinin 

qəbul edilməsi zamanı artıq yetişib. Bunun üçün müvafiq 

şərait vardır. Bu, artıq zamanın, iqtisadiyyatın tələbidir. 

Onun vaxtaşırı artıq özəl sektorun, dövlətin monopoli-

yasında olan sahələrə buraxılması ilə bağlı müzakirələr 

gedir. Mən hesab edirəm ki, zaman keçdikcə bu məsə-

lələrə baxmaq olur. Bunun hüquqi əsası olmalıdır.  

İlk növbədə mən qanun layihəsinin adının dəyişilməsini 

təklif edirəm. Çünki dövlət-özəl tərəfdaşlığı geniş sahəni 

əhatə edir. Bu, politoloji bir termindir. Bu, əslində, vətən-

daş cəmiyyətinin məfhumudur. Nəzərə alsaq ki, qanun 

layihəsi iqtisadi mahiyyət daşıyır, mən “İqtisadi sahədə döv-

lət-özəl tərəfdaşlığı” adı ilə dəyişilməsini təklif edirəm.  

İkincisi. Burada mahiyyətlə tanış olduqda bir çox də-

yərli fikirlərə rast gəldim. Amma bunların bəzilərinin də-

qiqləşdirilməsinə çox böyük ehtiyac var. Birincisi, azad 

rəqabət prinsipi irəli sürülür. Mən hesab edirəm ki, bu, 

dəqiqləşdirilmədir. Əgər biz özəl sektoru iqtisadi sahədə 

səmərəli əməkdaşlığa dəvət ediriksə, orada dövlətlə özəl 

sektor arasında rəqabət ola bilməz. Burada iddiaçılar 

arasında rəqabət olmalıdır. Ona görə də orada mütləq id-

diaçılar arasında rəqabətin görülməsi göstərilməlidir. Əgər 

dövlət özəl sektorla əməkdaşlıqda rəqabətə girsə, mən 

hesab edirəm ki, azad sektorun burada marağı olmayacaq.  

Üçüncü təklifim. Hesab edirəm ki, hansı isə sahədə 

Azərbaycan milli kapitalı ilə xarici kapital arasında eyni 

təkliflər varsa, o zaman Azərbaycan sahibkarlarına üstün-

lük verilməlidir. Düzdür, bu o demək deyildir ki, iqtisa-

diyyatın zərərinə, yaxud da mütləq Azərbaycan sahibkar-

larına dəstək... Amma hesab edirəm, burada qırmızı bir 

xətt kimi getməlidir ki, təkliflər bərabər olduqda, hətta 

müəyyən cüzi üstünlük xarici kapitalın tərəfində olduqda 

belə Azərbaycan özəl sektoruna üstünlük verməlidir.  

Hesab edirəm, bu qanun layihəsinin müzakirə edilməsi 

göstərir ki, konkret sahələr var və bu sahələrdə özəl sek-

torun iştirakı mütləq vacibdir. Birincisi, deputat həmkarım 

hörmətli Etibar müəllim tələbə yataqxanalarının tikilməsi 

ilə bağlı dedi. Xaricdə Azərbaycan universitetlərində oxu-

mağa çox böyük maraq var. Universitet rektorları ilə söh-

bətdə hamısı, demək olar, eyni problemi bildirirlər. 

Müraciət edilir, yataqxanalar olmadıqda isə imtina edirlər. 

Bu, bir tərəfdən xarici tələbənin gəlməsi ilə Azərbaycan 

universitetlərinin möhkəmlənməsinin qarşısını alır. İkin-

cisi, onların xarici reytinqdə aşağı yerlər tutmasına səbəb 

olur. Çünki reytinqdə əsas faktorlardan biri xarici tələ-

bələrin oxumasıdır. Üçüncüsü, Azərbaycana təhsil vasitəsi 

ilə investisiya gəlməsinin qarşısını alır. Hesab edirəm ki, 

bu sahədə Təhsil Nazirliyi və İqtisadiyyat Nazirliyi əmək-

daşlıq edərək universitetlərimiz üçün, o cümlədən özəl 

universitetlərə də dəstək üçün yataqxanaların tikintisi 

məsələsini önə gətirməlidirlər.  

İqtisadiyyat sahəsində dövlət-özəl tərəfdaşlığı məsələsi, 

hesab edirəm ki, Bakı şəhərində avtomobil tıxaclarının 

qarşısının alınmasında böyük əməkdaşlıq edə bilər. Tıxac-

ların yaranmasının əsas mənbələrindən biri yol kənarında 

özəl avtomobillərin, demək olar, gün ərzində dayanacaq 

kimi saxlanmasıdır. Niyə biz əsas tıxac olan yerlərdə 

hündür mərtəbəli dayanacaqlar tikmirik? Düzdür, özəl 

sektorun nümayəndələri ilə söhbətdə onlar bunun baha 

başa gəldiyini və sonradan avtomobillərin həmin dayana-

caqda saxlanılmasının xərcinin böyük olduğunu göstərir-

lər. Hesab edirəm ki, dövlət burada böyük bir güzəşt proq-

ramı edə bilər. Birincisi, həmin sektordan uzun müddət 

vergi alınmasın, ikincisi, nəinki onlardan vergi alınmasın, 

hətta hesab edirəm, belə bir radikal addıma getmək olar və 

həmin yerüstü dayanacaq obyektlərinə dövlət özü hər il 

maddi yardım göstərə bilər ki, ora çəkilən xərclər 

çıxarılsın və orada avtomobilləri saxlamaq  xərci...  

Növbəti təklifim isə... 

Sədrlik edən. Aydın müəllim, çox sağ olun. Siz 

növbəti təklifinizi yazılı surətdə verə bilərsiniz.  

Vahid Əhmədov. Vahid müəllim, buyurun, sualınız var. 

V.Əhmədov.  Çox sağ olun, Sahibə xanım. Bu, çox 

vacib bir qanun layihəsidir. Tahir müəllim geniş məlumat 

verdi. Biz komitənin iclasında cənab Mikayıl Cabbarovun 

da iştirakı ilə geniş müzakirə aparmışıq. Bir sıra suallara 

da aydınlıq gətirmişik. Bu qanun layihəsinin qəbul edil-

məsində əsas məqsəd ölkəmizin indiki şəraitində böyük 

investisiyaların Azərbaycana cəlb edilməsidir. Böyük in-

vestisiyaların gəlməsi üçün də həmin investorlar müəyyən 

zəmanət istəyirlər. Həmin zəmanət məhz bu qanun layi-

həsində öz əksini tapıb. Biz xüsusən işğaldan azad olmuş 

ərazilərə böyük investorları cəlb etmək istəyiriksə, onlara 

bu zəmanəti verməliyik. Ona görə də hesab edirəm ki, bu, 

birinci oxunuş üçün normal bir qanun layihəsidir. İkinci 

və üçüncü oxunuşda, yəqin ki, müəyyən suallar olacaq. 

Biz aydınlıq gətirərik. Hesab edirəm ki, səsə qoyaq və 

qəbul edək. Sağ olun.   

Sədrlik edən. Çox sağ olun, Vahid müəllim.  

Etiraz etmirsinizsə, hörmətli həmkarlar, qanun 

layihəsini səsə qoyuruq. Buyurun.  

 
Səsvermənin nəticələri (saat 12.22 dəq.) 

Lehinə 86 

Əleyhinə 0 

Bitərəf 0 

Səs vermədi 0 

İştirak edir 86 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, biz gündəliyin 3-cü məsələsinə 

keçirik. Bu, “Təhsil haqqında” Qanunda dəyişiklik edil-

məsi barədə qanun layihəsidir. Məsələyə dair məlumat 

vermək üçün mən Elm və təhsil komitəsinin sədri hörmətli 

Bəxtiyar Əliyevə söz verirəm.  

Bəxtiyar müəllim, buyurun, söz Sizindir.  

B.Əliyev, Milli Məclisin Elm və təhsil komitəsinin 

sədri.  

Təşəkkür edirəm. Hörmətli xanım sədr, hörmətli de-

putatlar. Müzakirənizə təqdim edilən “Təhsil haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikasının qanun layihəsi 

birinci oxunuşda Elm və təhsil komitəsində geniş mü-

zakirə edilmişdir. Qanun layihəsinə “Təhsil haqqında” 

Azərbaycan Respublikası Qanununun “Təhsil sahəsində 

dövlətin vasitələri” adlı 29-cu maddəsinə aşağıdakı 

dəyişikliklərin edilməsi nəzərdə tutulur.    

1. Aşağıdakı məzmunda 29.0.10-1-ci və 29.0.10-2-ci 

maddələr əlavə edilsin.  29.0.10-1-ci maddə: ali təhsil 

müəssisələrinin bakalavriat (əsas (baza ali) tibb təhsilində) 

və magistratura səviyyələrində təhsil alanlar tərəfindən 

təhsil müəssisəsinin, ixtisasın, təhsilalma formasının 

dəyişdirilməsi, onların təhsil müəssisəsindən xaric və ya 

təhsil müəssisəsinə bərpa olunması, habelə təhsil alanların 

təhsilini müvəqqəti dayandırması (onlara akademik 

məzuniyyətin verilməsi) qaydalarını müəyyən etmək;  

29.0.10-2-ci  maddə: orta ixtisas təhsil müəssisələrində 

təhsil alanlar tərəfindən təhsil müəssisəsinin, ixtisasın, 

təhsilalma formasının dəyişdirilməsi, onların təhsil müəs-

sisəsindən xaric və ya təhsil müəssisəsinə bərpa olunması, 

habelə təhsil alanların təhsilini müvəqqəti dayandırması 

(onlara akademik məzuniyyətin verilməsi) qaydalarını 

müəyyən etmək; 

2. “Təhsil alanların hüquq və vəzifələri” adlı 32.3.7-ci 

maddədə “ixtisasını dəyişmək” sözləri “ixtisasını və təhsil 

alma formasını dəyişmək, təhsil müəssisəsindən xaric və 

ya təhsil müəssisəsinə bərpa olunmaq” sözləri ilə əvəz 

edilsin;  

3. “Təhsil alanların hüquq və vəzifələri” adlı 32.3.12-ci 

maddədə “dayandırmaq” sözündən sonra “akademik mə-

zuniyyət götürmək” sözləri əlavə edilsin.  

Hörmətli deputatlar,  təklif edilən dəyişikliklərin məq-

sədi haqqında qısa məlumatı diqqətinizə çatdırmaq istər-

dim. 2017-ci ildə Təhsil Nazirliyi Azərbaycan Respubli-

kası  Nazirlər Kabinetinin 2011-ci il 21 yanvar tarixli 9 

nömrəli Qərarı ilə təsdiq edilmiş “Ali təhsil müəssisəsinin  

Nümunəvi Nizamnaməsi”nin 3.9-cu bəndini nəzərə alaraq 

ali təhsil müəssisəsinin bakalavriat və magistratura səviy-

yələrində (əsas (baza ali) tibb təhsilində) təhsil alanların 

köçürülməsi, xaric edilməsi, bərpa olunması və akademik 

məzuniyyət götürməsinə dair qaydaları təsdiq etmişdir.   

Azərbaycan Respublikasının Nazirlər Kabineti 2011-ci 

il 21 yanvar tarixli 9 nömrəli Qərarı ilə təsdiq etdiyi “Ali 

təhsil müəssisəsinin  Nümunəvi Nizamnaməsi”ni 2019-cu 

ildə ləğv etmiş, amma Ali təhsil müəssisəsinin  Nümunəvi 

Nizamnaməsinin 2009-cu ildə təsdiq etdiyi yeni varian-

tında qaydalar hazırlanarkən istinad edilən maddə çıxarıl-

mışdır. Beləliklə, qaydaların hazırlanmasının hüquqi əsası 

ləğv edilmişdir.  Bu baxımdan təhsil alanların “Təhsil haq-

qında” Qanunda  təsbit edilmiş hüquqlarının təmin edil-

məsini tənzimləyən qaydaların hazırlanması üçün yeni hü-

quqi əsasın yaradılması zərurəti yaranmışdır. Hesab edirik 

ki, bu məsələlərlə bağlı qaydaların müəyyən edilməsi döv-

lətin vəzifələrinə aid edilməli, qaydalar müvafiq icra haki-

miyyəti orqanının müəyyən etdiyi orqan (qurum) tərəfin-

dən təsdiq edilməli, ali təhsil müəssisələri həmin qaydalara 

uyğun olaraq, təhsil alanların hüquqlarını təmin etməlidir.  

Bir məsələni diqqətə çatdırmaq istərdik ki, “Ali təhsil 

müəssisəsinin Nümunəvi Nizamnaməsi”ndən çıxarılmış 

həmin müddəaya yenidən baxılması və Nümunəvi Nizam-

namədə olması, əlbəttə ki, daha yaxşı olardı. Təsəvvür 

edək ki, bir tələbə əyanidən qiyabiyə keçmək istəyir və ya 

əksinə, müəyyən səbəbdən akademik məzuniyyət götür-

mək istəyir, yaxud da hansısa kursda təhsilini müvəqqəti 

dayandırıb və sonra davam etdirmək istəyir və sair. 

Fikrimizcə, bu kimi məsələlərin həlli üçün müvafiq 

qaydalara əsaslanaraq nazirliyə müraciət etmədən də ali 

təhsil müəssisələri bu məsələləri operativ həll edə bilərlər. 

İkinci məsələ isə onunla əlaqədardır ki, “Təhsil haq-

qında” Qanunun 17.1.5-ci  maddəsində ali təhsilin aşağı-

dakı üç səviyyəsi müəyyən edilir: bakalavriat, magistra-

tura və doktorantura. Eyni zamanda, Azərbaycan Res-

publikasının Nazirlər Kabineti  2018-ci il 18 iyul 311 saylı 

Qərarı ilə təsdiq edilmiş “Azərbaycan Respublikasının 

ömür boyu təhsil üzrə  milli kvalivikasiyalar” çərçivəsində 

və 2014-cü ildə təsdiq edilmiş “Milli  təhsil təsnifatı”nda 

ali təhsilin  eyni səviyyələri də müəyyən edilir. Ona görə 

də biz “Təhsil haqqında” Qanuna təklif edilən 29.0.10-1-ci 

maddəni olduğu redaksiyada qəbul etsək, doktorantların 

təhsil alan kimi hüquqları qaydalarda təsbit edilməyəcək-

dir. Bu məsələ Elm və Təhsil Nazirliyinin, Milli Məclis 

Aparatının müvafiq şöbəsinin əməkdaşlarının iştirakı ilə 

komitədə müzakirə edilmişdir. Bu halın nəzərə alınması 

diqqətə çatdırılmışdır.  

Elm və təhsil komitəsi təklif edir ki, qanun layihəsi təşəb-

büsçüsünün təklif etdiyi 29.0.10-1-ci maddədən “müəs-

sisələrinin bakalavriat (əsas (baza ali) tibb təhsilində) və 

magistratura” sözləri çıxarılsın və aşağıdakı redaksiyada 

verilsin. 29.0.10-1-ci maddə: “Ali təhsil səviyyələrində 

təhsil alanlar tərəfindən təhsil müəssisəsinin, ixtisasın, təh-

silalma formasının dəyişdirilməsi, habelə təhsil alanların 

təhsilini müvəqqəti dayandırması (onlara akademik 

məzuniyyətin verilməsi) qaydalarını müəyyən  etmək”. 

Yeni redaksiya həm də “Təhsil haqqında” Qanunun 

32.3.7-ci və 32.3.12-ci maddələrində təklif edilən dəyişik-

liklərə tam uyğundur və ali təhsil səviyyəsində təhsil alan-

ların hamısının hüququnu tam təmin edir.  

“Təhsil haqqında” Qanuna təklif edilən 29.0.10-1-ci 

maddənin bu redaksiyada qəbul edilməsi maddənin 

mahiyyətinə qətiyyən xələl gətirmir və ali təhsilin hər bir 

səviyyəsində təhsil alanların, o cümlədən doktorantların 

hüquqlarının da tam təmin edilməsi üçün qaydaların hazır-

lanmasına imkan verir. 

Bir məsələni də qeyd etmək istərdik. Qanuna təklif edi-

lən 29.0.10-2-ci maddədə yalnız orta ixtisas təhsil müəs-

sisələrində təhsil alanlar nəzərdə tutulur. Halbuki “Təhsil 

haqqında” Qanunun 20.2-3-cü maddəsində  göstərilir ki, 

“yüksək texniki peşə təhsili və orta ixtisas təhsili bərabər 

tutulur və hər ikisi subbakalavrdır”.  Ona görə də hesab 

edirik ki, həmin maddədə “orta ixtisas təhsili müəs-

sisələrində” sözləri “orta ixtisas təhsili və yüksək texniki 

peşə təhsili səviyyəsində  təhsil alanlar” sözləri ilə əvəz 

edilərsə, həmin təhsil səviyyələrində təhsil alanlarla bağlı 

açıq qalan məsələlər qaydalarda öz həllini tapmış olar. 

Müzakirəyə təqdim olunan dəyişikliklər qəbul edilərsə,  

qanunun yeni müddəalarına əsaslanaraq yeni qaydalar 

hazırlanar və təhsil alanların hüquqları təmin edilə bilər. 

Diqqətinizə görə təşəkkür edirəm.  

Sədrlik edən. Sağ olun, Bəxtiyar müəllim.  

Çıxış etmək istəyənlər var. Etibar Əliyev. Etibar 

müəllim, buyurun.  

E.Əliyev. Təşəkkür edirəm, hörmətli Sahibə xanım. 

Bəxtiyar müəllim hərtərəfli məlumat verdi. Lakin bir neçə 

məsələni qeyd etmək istəyirəm. Dəyişikliyin qeyd olan 

hissəsində yazılır ki, Azərbaycan Respublikası Nazirlər 

Kabinetinin 2019-cu il 13 may tarixli 219 nömrəli  və 

2019-cu il 15 yanvar tarixli 7 nömrəli qərarları ilə təhsil 

alanların  bir təhsil proqramından və ya bir ali təhsil müəs-

sisəsindən digərinə köçürülməsi, xaric edilməsi, akademik 

məzuniyyət verilməsi və ali təhsil müəssisəsinə bərpa 

olunması qaydalarının hüquqi əsasını təşkil edən müvafiq 

qərarlar ləğv edilmişdir.  Bu baxımdan qanunvericilikdə 

orta ixtisas və ali təhsil pillələrində təhsil alanların bir 

təhsil müəssisəsindən digərinə köçürülməsi, təhsil müəs-

sisələrindən xaric və ya təhsil müəssisəsinə bərpa olun-

ması və akademik məzuniyyət götürməsinin hüquqi əsas-

larının formalaşmasına zərurət vardır. Belə çıxır ki, yeni 

formalaşır. 

Hörmətli xanım sədr, 1998-ci ildən 2013-cü ilə qədər 

bir ali məktəbdən digərinə 30 min tələbə köçürülüb. Bu, 

Dövlət  İmtahan Mərkəzinin bir tədris ilində keçirdiyi 

qəbulda ali məktəblərin 1-ci kursuna daxil olan tələbələrin 

sayı qədərdir. Yalnız rəhmətlik Lidiya Rəsulova işlədiyi 6 

illik dövrdə bu köçürmələri qadağan etmişdi. Yəqin ki, 

1992-ci ildə qəbul olunan “Təhsil haqqında” Qanunda bu 

barədə bir müddəa olmadığı üçün bu addımı atmışdır. 

Mənə elə gəlir ki, həmin addımı düz atmışdı. 

Elm və Təhsil Nazirliyində 2016-cı ildən fəaliyyətə 

başlayan portal vasitəsi ilə 2019-cu ilədək, ümumilikdə, 

5959 tələbənin köçürülməsi həyata keçirilib. 2016-cı ildə 

köçürülənlərin sayı 83 min, 2017-ci ildə 1333, 2018-ci 

ildə 1897, 2019-cu ildə isə 2646 nəfər təşkil edib. Nazirlər 

Kabineti qaydaları ləğv edəndən sonra 2646 nəfər  tələbə 

köçürülüb. Beləliklə, 5959 nəfərdən 61-i magistratura 

səviyyəsində, 129-u xaricdə yerləşən ali təhsil müəssisə-

lərindən, 816-sı orta ixtisas müəssisəsindən, 4953 nəfər  

isə ölkə daxilində yerləşən ali təhsil müəssisələrindən 

köçürülən və ya ixtisası dəyişdirilən tələbələrdir.  

Dövlət İmtahan Mərkəzi abituriyentlərə 15 ixtisas 

seçimi imkanı yaradır. Elm və Təhsil Nazirliyi  isə  köçür-

mə zamanı tələbənin topladığı balı əsas götürür. Yəni bal 

fərqi olmamalıdır, eyniyyət olmalıdır. Belə olan halda bu 

rəqəmlər xeyli dərəcədə şübhə doğurur. 2019-cu ildə 

qəbul olunmuş “Təhsil haqqında” Qanun Balonya məzmu-

nuna inteqrasiya baxımından və  çağımızda ali təhsilin  

qarşımızda qoyduğu yeni tələblər baxımından özünü doğ-

rultmur. Bu baxımdan Ali təhsil haqqında qanun layi-

həsinin qəbul olunması tezləşdirilməlidir.  

Dissertasiya müdafiələrinin birmərhələli olması tətbiq 

edilməlidir. Dünyanın əksər ölkələrində belədir. Bu bizim 

müzakirə etdiyimiz Ali təhsil haqqında qanun layihəsində 

öz əksini tapıb. Qanunlardakı boşluqlar qaydalarla işləmək 

vərdişləri yaradıb. Bir qayda ilə ali məktəblərin maliyyə 

müstəqilliyini əllərindən aldılar. Balonya bəyannaməsinin 

əsas şərtlərindən biri ali təhsil müəssisələrində təhsilin 

keyfiyyətinin yerli və beynəlxalq səviyyədə qiymətlən-

dirilməsidir. Təəssüflər olsun ki, hələ də akkreditasiya 

prosesini normal şəkildə həyata keçirə bilməmişik. 

Hazırlanan qanun layihəsində bu prosesin hüquqi əsasları 

çox dəqiq və hərtərəfli işlənib. Ali məktəblərə   publik 

hüquqi şəxs statusu verilib. Bu özünü doğruldubmu? 

Qanun layihəsində təhsilin bütün pillə və səviyyələri vahid 

Avropa milli kvalifikasiyaları çərçivəsinə uyğunlaşdırılıb. 

Bu baxımdan Ali təhsil haqqında qanunun qəbulu, təkrar 

edirəm, tezləşdirilməlidir ki, ölkə təhsili qaydalarla  çalış-

masın, dəyişikliklərə ara verilsin. 

“Dövlət qulluğu haqqında” Qanunda 174 dəyişiklik 

olunub. “Təhsil haqqında” Qanundakı dəyişiklikləri isə 

saymaqla qurtarmaq olmur. Təşəkkür edirəm.  

Sədrlik edən. Sağ olun.  

Ceyhun Məmmədov. Buyurun, Ceyhun müəllim. 

C.Məmmədov. Hörmətli Sahibə xanım, məndən əvvəl 

Bəxtiyar müəllim geniş məlumat verdi, Etibar müəllim də 

bir çox vacib məqamlara toxundu. Köçürmə ilə bağlı 

qanunda edilən dəyişikliklər önəmlidir.  Amma illər öncə 

bizim təhsilimizdə ən çox əziyyət çəkdiyimiz məsələ-

lərdən biri köçürmə idi. Rəqəmlər də səsləndirildi. Əv-

vəlki dövrdə kütləvi şəkildə köçürmələr baş verirdi. Hətta 

tələbə xarici ölkələrdə təhsil alır, sonra isə bəzi uni-

versitetlər məqsədli şəkildə bu köçürmələri həyata keçirir-

dilər. Burada çoxlu sayda köçürmədən söhbət gedir. Qay-

daların müəyyənləşdirilməsi önəmlidir, vacibdir. Amma 

burada elə bir sistem qoyulmalıdır, müəyyənləşdirilməlidir 

ki, biz yenidən eyni problemləri yaşamayaq. Yəni indiki 

mərhələdə ildə, əsasən, 2 dəfə transfer.edu.az portalı vasi-

təsi ilə tələbələr universitetlərdə köçürməni həyata ke-

çirirdilər. Amma növbəti mərhələdə bu hansı formada 

olacaq, o baxımdan qaydaların çox dəqiq olması və bu 

məqamların nəzərə alınması önəmlidir.  

Mən fürsətdən istifadə edib digər bir məsələyə də to-

xunmaq istəyirəm. Təhsillə bağlı məsələləri müzakirə et-

mək üçün bu gün bizə tez-tez müraciətlər olur. Təhsildə 

narahatlıq doğuran məsələlərdən biri universitetlər arasın-

da maaşlarda fərqlərin böyük olmasıdır. Ayrı-ayrı görüş-

lərdə olarkən də bu məsələ tez-tez vurğulanır. Bəzi univer-

sitetlərdə rəqəmlər iki-üç dəfə fərqlənir, bəzi universitet-

lərdə isə maaşlar aşağıdır. Bu gün qiymət artımına da ba-

xanda, düşünürəm ki, biz həm müəllimlərimizin maddi və-

ziyyətinin yaxşılaşdırılması istiqamətində addımlar atma-

lıyıq, həm də təqaüdlərin artırılması məsələsi gündəmdə 

olmalıdır.  

Bu gün Azərbaycan təhsilində müşahidə olunan ten-

densiyalardan biri odur ki, kişilər elm sahəsində müəllim 

kimi fəaliyyətə o qədər də meyil göstərmirlər. Onlar daha 

çox özəl sahəyə meyil göstərirlər. O baxımdan burada 

maaşların, eləcə də tələbə təqaüdlərinin artırılması, hesab 

edirəm ki, önəmli məsələlərdən biridir. Sağ olun.  

Sədrlik edən. Sağ olun.  

Siyavuş Novruzov. Buyurun, Siyavuş müəllim.  

S.Novruzov. Təşəkkür edirəm. Hörmətli xanım sədr, 

hörmətli deputatlar. Mən də qanun layihəsinə səs verəcə-

yəm. Hörmətli Bəxtiyar müəllim ətraflı şəkildə məlumat 

verdi. Digər həmkarlarım da bu barədə çıxış edib öz fikir-

lərini bildirdilər. Mən də onlarla razıyam. Amma hesab 

edirəm ki, bəzi məsələlərə birbaşa, elə həminki qaydada 

baxmaq olmaz. Məsələn, köçürmələrlə əlaqədar elə hallar 

olur ki, zərurət yaranır. Seçildiyim Naxçıvan Muxtar 

Respublikasında universitetdə təhsil almaq üçün test yolu 

ilə imtahan keçirilir. Yəni eyni fakültə Naxçıvan Muxtar 

Respublikasında da varsa, yaşayış şəraiti ilə, digər vəziy-

yətlə əlaqədar tələbə köçürmə həyata keçirmək istəyir ki, 

orada təhsil alsın və digər xərclərdən də azad olunsun. 

Belə olan halda, yəni zərurət qarşısında olanların köçürül-

məsini də qapatmaq olmaz.  

Burada müəyyən dövrlərdə olan çatışmazlıqdan danış-

dılar. Hamımız da şahidik ki, Gürcüstandan, Dağıstandan, 

başqa filiallardan köçürmələr həyat keçirilirdi. Lakin 

Harvard Universitetindən köçürmələr həyata keçirilmir. 

Aydın məsələdir ki, Harvarddan Azərbaycanın hansısa 

universitetinə gəlirsə, təbii ki, onu qəbul etmək lazımdır.  

Digər bir məsələ. Axşam növbəsi və qiyabi fakültələr 

universitetlərin bir çoxlarında bağlanıb. Əgər bizdə distant 

təhsilə üstünlük verilirsə, belə bir təhsil proqramı həyata 

keçirilirsə, hətta tələbə burada işləyə-işləyə xarici univer-

sitetlərdə təhsil alırsa, – hərdən tərcümeyi-hallarda oxuyu-

ruq, şəxsi işlərdə də çox geniş şəkildə yazırlar ki, 5 ilə 7 

institut bitirib, – bununla bağlı qiyabi və axşam təhsilinə 

üstünlük verilməsinə, hesab edirəm, ehtiyac var. Tələbələr 

işləyib özünü təmin edərək təhsil də ala bilərlər.   

Bilirsiniz ki, geniş sayda kampuslar və yataqxanalar 

hələ fəaliyyət göstərmir. Ona görə burada ali məktəblərə 

qəbul olunan tələbələr məcburiyyət qarşısında qalıb kirayə 

evlərdə yaşayırlar. Kirayə evlərin də qiyməti gündən-günə 

qalxır. Nəticə etibarı ilə həm təhsil haqqının, həm də digər 

məsələlərin ödənilməsi problemlər yaradır.  

Bir məsələni də hörmətli Bəxtiyar müəllimin diqqətinə 

çatdırım, gələcəkdə bu məsələlərə baxılsın. İndi bir çox 

universitetlər tələbə kəsirlərini ödənişli sistemə keçiriblər. 

Elə bu da dolayısı ilə rüşvətin  başqa formasıdır. Əvvəl 

müəllim alırdı, qiymət yazırdı. İndi bu, mərkəzləşmiş 

şəkildə təşkil olunur. Bir imtahanın qiyməti 150-200 

manatdır. Əgər tələbə imtahandan keçməyibsə, deməli, 

150-200 manat ödəyib təzədən imtahan verməlidir. Guya 

o, həmin dövrə hazırlaşmalıdır. Bu necə ola bilər, mən 

başa düşmürəm? O, bir tərəfdən təhsil haqqı ödəyir, təhsil 

haqqının da illik miqdarını hər inistitut özü müəyyən-

ləşdirib. Birində 2000 manat, birində 4500 manat, digə-

rində 5000 manatdır. Valideyn də bu pulun hara sərf  

olunduğu ilə bağlı açıqlama istəyəndə bu məlumat təqdim 

olunmur ki, təhsilə nə qədər sərf olunur, müəllimə nə 

qədər əməkhaqqı verilir, təmirə nə qədər xərclənir. O 

baxımdan da mən hesab edirəm, bu məsələyə baxılmalıdır 

ki, tələbə həm təhsil haqqı ödəyir, həm də kəsirləri. Əgər 

bir tələbənin 6 kəsiri varsa, elə təhsil haqqının yarısını 

kəsirlərə ödəməlidir. Bu məsələ nəzərə alınmalıdır.  

Dünən biz büdcənin müzakirəsində bu məsələyə toxun-

duq ki, tələbə təqaüdləri artırılmalıdır, minimum yaşayış 

həddinə çatdırılmalıdır. Təşəkkür edirəm.  

Sədrlik edən. Sağ olun, Siyavuş müəllim.  

Hörmətli həmkarlar, müzakirələr bu məsələ ilə bitdi. 

Mən sizi səsverməyə çağırıram. Buyurun, məsələyə 

münasibət bildirin.  

 
Səsvermənin nəticələri (saat 12.42 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə, hörmətli həmkarlar, biz növbəti məsələlərə 

keçirik. Bizim növbəti 4 məsələmiz ikinci oxunuşda olan 

qanun layihələridir. Onu da qeyd edim ki, gündəliyin 4-cü 

və 5-ci məsələləri cənab Prezidentin bir məktubu ilə Milli 

Məclisə daxil olub. Bu layihələrdə müxtəlif məsələlər tən-

zimlənir və ona görə də mən təklif edirəm ki, müzakirələr 

ayrılıqda keçirilsin. Gündəliyin 4-cü məsələsi İnzibati 

Xətalar Məcəlləsində dəyişiklik edilməsi haqqında qanun 

layihəsidir. Məsələyə dair məlumat vermək üçün mən 

Hüquq siyasəti və dövlət quruculuğu komitəsinin üzvü 

hörmətli Nizami Səfərova söz verirəm. Nizami müəllim, 

buyurun.  

N.Səfərov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli xanım sədr, hörmətli Milli Məclisin depu-

tatları. Azərbaycan Respublikasının İnzibati Xətalar Mə-

cəlləsində dəyişiklik edilməsi barədə qanun layihəsi bi-

rinci oxunuşda qəbul edilmişdir. Müzakirələr zamanı 

hörmətli deputatlar tərəfindən hər hansı bir təklif irəli 

sürülməmişdir. Xahiş edirəm, ikinci oxunuşda qəbul 

edilməsinə səs verəsiniz.  

Sədrlik edən. Çox sağ olun, Nizami müəllim.  

Hörmətli həmkarlar, biz ikinci oxunuş olduğuna görə qa-

nun layihəsini əvvəlcə əsas kimi qəbul etməliyik. Buyurun, 

qanun layihəsinə əsas kimi münasibət bildirin. Buyurun.  

     
Səsvermənin nəticələri (saat 12.43 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Bu məsələ ilə bağlı çıxış etmək istəyən varmı? Tahir 

Kərimli, Tahir müəllim, buyurun. Elə başa düşürəm ki, 

sualınız, ya da təklifiniz olacaq, buyurun.  

T.Kərimli. Təşəkkür edirəm, hörmətli sədr. Əvvəllər 

də bu məsələyə toxunmuşam. Milli Məclisin Daxili 

Nizamnaməsinin 18-ci maddəsinə əsasən ikinci oxunuş 

zamanı qanun layihəsi qəbul olunandan sonra heç bir 

halda nəzərdə tutulmur ki, o, maddə-maddə səsə qoyulsun. 

Əgər həmin maddələrə təkliflər, dəyişikliklər varsa, həmin 

halda bu məsələ müzakirə edilir. Hətta məntiqə əsasən 

əgər dəyişiklik varsa, onda müzakirə olunsun, səsə qo-

yulsun. Çünki bəzən olur ki, heç bir dəyişiklik olmadan 

biz bir qanun layihəsinə 4, 5, bəlkə də artıq sayda səs ve-

ririk. Qanunun belə bir tələbi yoxdur, əvvəl də demişdim. 

Yəni əgər heç bir dəyişiklik yoxdursa, biz elə əsasdan 

sonra dərhal o qanun layihəsinə dəyişiklik olmadığı kimi 

səs verməklə bunu qəbul edə bilərik. Əgər əks arayış 

verilsə, məmnun olaram, amma mən bilirəm ki, belə bir 

arayış yoxdur və məncə, qanunun tələbini bu cür yerinə 

yetirsək, yaxşı olar. Təşəkkür edirəm. 

Sədrlik edən. Çox sağ olun. Mən düşünürəm, elə Sizə 

dəstək olan insan da var. İkinci dəfədir, bu məsələni qal-

dırırsınız.  

Hörmətli həmkarlar, ikinci oxunuşa uyğun olaraq, biz 

qanun layihəsini maddələr üzrə qəbul etməliyik. 9 maddə 

var və mən onları üç-üç səsə qoyacağam. 1-ci, 2-ci və 3-cü 

maddələrə münasibət bildirin. Buyurun.  

 
Səsvermənin nəticələri (saat 12.45 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Çox sağ olun, bu maddələr qəbul olundu.  

İndi isə 4-cü, 5-ci və 6-cı maddələri səsə qoyuram. Bu-

yurun.  

 
Səsvermənin nəticələri (saat 12.45 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə: Qəbul edildi 

Çox sağ olun, qəbul edildi.  

Xahiş edirəm, 7-ci, 8-ci və 9-cu maddələrə münasibət 

bildirin. Buyurun.  

 
Səsvermənin nəticələri (saat 12.46 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Çox sağ olun, qəbul edildi.  

İndi isə, hörmətli həmkarlar, xahiş edirəm, qanun 

layihəsinə bütövlükdə münasibət bildirin. Buyurun.  

 
Səsvermənin nəticələri (saat 12.46 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Ziyafət müəllim, mən Sizdən xahiş edirəm, Sizinlə da-

nışdığımız məsələni sonra Tahir müəllimə bir-bir, nöqtə-

bənöqtə başa salın.  

Hörmətli həmkarlar, biz gündəliyin 5-ci məsələsinə 

keçirik. Bu, “İcra haqqında” Qanunda dəyişiklik edilməsi 

barədə qanun layihəsidir.  

Məsələyə dair məlumat vermək üçün Nizami müəllim, 

mən Sizdən xahiş edirəm, buyurun, məlumat verin.  

N.Səfərov. Hörmətli xanım sədr, hörmətli Milli Məcli-

sin deputatları, Azərbaycan Respublikasının “İcra haqqın-

da” Qanununda dəyişiklik edilməsi haqqında qanun layi-

həsi birinci oxunuşda qəbul edilmişdir. Müzakirələr za-

manı deputatlar tərəfindən hər hansı bir təklif irəli sürül-

məmişdir. Mətndə dəyişikliklərin edilməməsini nəzərə 

alaraq ikinci oxunuşda qəbul edilməsinə səs verməyinizi 

xahiş edirəm.  

Sədrlik edən. Çox sağ olun.  

Hörmətli həmkarlar, qanun layihəsini əsas kimi qəbul 

etməliyik. Buyurun, münasibət bildirin.  
 

Səsvermənin nəticələri (saat 12.47 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 
 

Çox sağ olun, əsas kimi qəbul edildi.  

Çıxış etmək istəyən yoxdursa, mən qanun layihəsini 

maddələr üzrə səsə qoyacağam. Qanun layihəsi 2 mad-

dədən ibarətdir. Xahiş edirəm, 1-ci maddəyə münasibət 

bildirin. Buyurun.  
 

Səsvermənin nəticələri (saat 12.48 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

Çox sağ olun, qəbul edildi.  

2-ci maddəni səsə qoyuram. Buyurun.  

 
Səsvermənin nəticələri (saat 12.48 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Çox sağ olun, bu maddə də qəbul edildi.  

Mən qanun layihəsini bütövlükdə səsə qoyuram. Bu-

yurun.  

 
Səsvermənin nəticələri (saat 12.49 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, gündəliyin növbəti iki məsələsi, 

yəni  6-cı və 7-ci məsələlər də cənab Prezidentin bir mək-

tubu ilə Milli Məclisə daxil olmuşdur. 6-cı məsələ Mülki 

Prosessual Məcəllədə, Ailə Məcəlləsində, “Azərbaycan 

Respublikasının Konsul Nizamnaməsi”ndə və “Dövlət 

rüsumu haqqında” Qanunda dəyişiklik edilməsi barədə 

qanun layihəsidir. Məsələyə dair məlumat vermək üçün 

mən Hüquq siyasəti və dövlət quruculuğu komitəsinin 

üzvü hörmətli Bəhruz Məhərrəmova söz verirəm. Bəhruz 

müəllim, buyurun.  

B.Məhərrəmov, Milli Məclisin Hüquq siyasəti və 

dövlət quruculuğu komitəsinin üzvü.  

Çox sağ olun, Sahibə xanım. Birinci oxunuşdan sonra 

qanun layihəsi ilə bağlı hər hansı təklif daxil olmadığı 

üçün mövcud mətni olduğu kimi  səsə qoymağınızı xahiş 

edirəm.  

Sədrlik edən. Çox sağ olun, Bəhruz müəllim.  

Hörmətli həmkarlar, bu qanun layihəsinə 3 komitədə də 

baxılmışdır. Mən indi komitə sədrlərinə bir-bir söz ve-

rəcəyəm. Ailə, qadın və uşaq məsələləri komitəsinin rəyi 

barədə komitənin sədri hörmətli Hicran Hüseynova.  

H.Hüseynova, Milli Məclisin Ailə, qadın və uşaq 

məsələləri komitəsinin sədri.  

Çox sağ olun, xanım sədr. Hörmətli həmkarlar, mən də, 

icazənizlə, Zəfər bayramı münasibəti ilə bütün təbriklərə 

qoşuluram.  

Hörmətli sədr, bizim komitəmizdə oktyabrın 17-də 

keçirilən müzakirələrdə qanun layihəsinə baxılıb. Heç bir 

təklif yoxdur və təklif olunub ki, qəbul olunsun. Sağ olun. 

Sədrlik edən. Çox sağ olun, Hicran xanım.  

Beynəlxalq münasibətlər və parlamentlərarası əlaqələr 

komitəsinin rəyini bildirmək üçün mən komitənin sədri 

hörmətli Səməd Seyidova söz verirəm. Səməd müəllim, 

buyurun.  

S.Seyidov, Milli Məclisin Beynəlxalq münasibətlər və 

parlamentlərarası əlaqələr komitəsinin sədri.  

Çox sağ olun, Sahibə xanım.  Birinci oxunuşdan sonra 

komitəyə hər hansı bir təklif daxil olmayıb. Ona görə də 

komitə yekdilliklə bunun qəbul olunmasını tövsiyə edir. 

Sağ olun.  

Sədrlik edən. Çox sağ olun, Səməd müəllim.  

Tahir Mirkişili, sizin komitədə də baxılıb. Buyurun, 

münasibətinizi bildirin.  

T.Mirkişili. Çox sağ olun. Hörmətli xanım sədr, bizim 

komitənin də rəyi müsbətdir. Səsə qoymağınızı xahiş edi-

rəm.  

Sədrlik edən. Çox sağ olun.  

İndi biz qanun layihəsini əsas kimi qəbul etməliyik. Bu-

yurun, münasibət bildirin.  

 
Səsvermənin nəticələri (saat 12.51 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

Çox sağ olun, əsas kimi qəbul edildi.  

Çıxış etmək istəyən yoxdur. Mən qanun layihəsini 

maddələr üzrə səsə qoyacağam. 4 maddə var. Mən onları 

iki-iki səsə qoyacağam. Buyurun, 1-ci və 2-ci maddələrə 

münasibət bildirin.  

 
Səsvermənin nəticələri (saat 12.51 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Çox sağ olun,  bu maddələr qəbul edildi.  

Mən 3-cü və 4-cü maddələri səsə qoyuram. Buyurun.  

 
Səsvermənin nəticələri (saat 12.52 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Çox sağ olun, qəbul edildilər.  

İndi isə mən qanun layihəsini bütövlükdə səsə qo-

yacağam. Buyurun.  

 
Səsvermənin nəticələri (saat 12.52 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Növbəti məsələyə keçirik. 7-ci məsələ İnzibati Xətalar 

Məcəlləsində dəyişiklik edilməsi haqqında qanun layi-

həsidir.  

Məsələyə dair məlumat vermək üçün Bəhruz müəllim, 

mən yenə də Sizə söz verirəm, buyurun.  

B.Məhərrəmov. Təşəkkür edirəm. Hörmətli Sahibə xa-

nım, İnzibati Xətalar Məcəlləsində  dəyişikliklər edilməsi 

haqqında qanun layihəsinə hər hansı dəyişiklik, əlavə 

təklif olunmamışdır. Ona görə də olduğu kimi səsə qoyul-

masını xahiş edirəm.  

Sədrlik edən. Çox sağ olun, Bəhruz müəllim.  

Hörmətli həmkarlar, qanun layihəsini əsas kimi qəbul 

etməliyik. Buyurun.   

 
Səsvermənin nəticələri (saat 12.53 dəq.) 

Lehinə 91 

Əleyhinə 0 

Bitərəf 0 

Səs vermədi 2 

İştirak edir 93 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Mən qanun layihəsini mad-

dələr üzrə səsə qoyacağam. 2 maddədən ibarətdir. Xahiş 

edirəm, 1-ci maddəyə səsə verin.  

 
Səsvermənin nəticələri (saat 12.54 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Çox sağ olun, 1-ci maddə qəbul edildi.  

2-ci maddəni səsə qoyuram. Buyurun.  

 
Səsvermənin nəticələri (saat 12.54 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

Çox sağ olun, qəbul edildi.  

İndi isə mən qanun layihəsini bütövlükdə səsə qoyu-

ram. Xahiş edirəm, münasibət bildirin.  

 
Səsvermənin nəticələri (saat 12.54 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Çox sağ olun, qanun layihəsi ikinci oxunuşda  qəbul 

edildi. 

Hörmətli həmkarlar, bizim gündəliyimizdə 15 məsələ 

qalır. Bu məsələlərin hamısı üçüncü oxunuşda olan qanun 

layihələridir. Təklif var, fasiləsiz işləyək. Hamı razıdır?  

Yerdən. (Eşidilmir.)  

Sədrlik edən. Çox sağ olun. Biz gündəliyin 8-ci mə-

sələsinə keçirik. “İnsan alverinə qarşı mübarizə haqqında” 

Qanunda dəyişiklik edilməsi barədə qanun layihəsi 

müzakirəyə təqdim edilir. Məsələyə dair məlumat vermək 

üçün mən Milli Məclis sədrinin birinci müavini, Hüquq 

siyasəti və dövlət quruculuğu komitəsinin sədri hörmətli 

Əli Hüseynliyə söz verirəm.  

Əli müəllim, buyurun.    

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri.  

Çox sağ olun, hörmətli xanım sədr. Bu məsələ İnsan 

alverinə qarşı Milli Koordinatorun yanında işçi qrupunun 

yaradılması ilə bağlıdır. Həm birinci, həm də ikinci oxu-

nuşlarda deputatlar tərəfindən dəstəklənmişdir. Əlavə tək-

liflər daxil olmamışdır. Üçüncü oxunuşda səsə qoyulma-

sını xahiş edirəm.   

Sədrlik edən. Çox sağ olun, Əli müəllim.  

Qanun layihəsinə İnsan hüquqları komitəsində baxılıb. 

Mən komitənin sədri hörmətli Zahid Oruca söz verirəm.  

Zahid müəllim, buyurun.  

Z.Oruc, Milli Məclisin İnsan hüquqları komitəsinin 

sədri.  

Çox sağ olun, hörmətli sədr. İnsan hüquqları komitəsi 

bu layihənin lehinədir. Üçüncü oxunuşda səsə qoyula 

bilər. Çox sağ olun.  

Sədrlik edən.  Çox sağ olun, Zahid müəllim.  

Heç kimin çıxış etmək istəyi yoxdur. Ona görə də mən 

məsələni səsə qoyuram. Buyurun, üçüncü oxunuşda qanun 

layihəsinin qəbul edilməsinə münasibət bildirin.  

 
Səsvermənin nəticələri (saat 12.56 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 
Çox sağ olun, qanun layihəsi üçüncü oxunuşda qəbul 

edildi. 

9-cu məsələ İnzibati Xətalar Məcəlləsində dəyişiklik 

edilməsi haqqında qanun layihəsidir. Məsələyə dair mə-

lumat vermək üçün Əli müəllim, mən yenə də Sizdən 

xahiş edirəm, buyurun, məlumat verin.  

Ə.Hüseynli. Çox sağ olun, xanım sədr. İnzibati Xətalar 

Məcəlləsinin 279-cu maddəsinin dispozisiyasına bir 

dəyişiklik təklif olunub. Əlavə təkliflər daxil olmamışdır. 

Üçüncü oxunuşda səsə qoyulmasını xahiş edirəm.  

Sədrlik edən. Çox sağ olun, Əli müəllim.  

Hörmətli həmkarlar,  qanun layihəsinə  Təbii ehtiyatlar, 

energetika və ekologiya komitəsində də baxılıb. Mən 

komitənin sədri hörmətli Sadiq Qurbanovdan xahiş edirəm 

ki, komitənin rəyini bildirsin.    

Sadiq müəllim, buyurun. 

S.Qurbanov, Milli Məclisin Təbii ehtiyatlar, energe-

tika və ekologiya komitəsinin sədri.  

Çox sağ olun, dəyərli Sahibə xanım. Komitənin rəyi 

100 faiz müsbətdir. Səsə qoymağınızı xahiş edirəm.  

Sədrlik edən. Çox sağ olun.  

Çıxış etmək istəyən yoxdur. Mən məsələni səsə qoyu-

ram. Buyurun, qanun layihəsinə üçüncü oxunuşda müna-

sibət bildirin.  

 
Səsvermənin nəticələri (saat 12.57 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

Növbəti 10-cu məsələ Cəzaların İcrası Məcəlləsində 

dəyişiklik edilməsi haqqında qanun layihəsidir. Məsələyə 

dair məlumat vermək üçün mən yenə də Nizami Səfərova 

müraciət edirəm. Nizami müəllim, buyurun, məlumat 

verin.  

N.Səfərov. Hörmətli xanım sədr, hörmətli deputatlar,  

Azərbaycan Respublikasının Cəzaların İcrası Məcəlləsin-

də dəyişiklik edilməsi haqqında qanun layihəsi iki oxu-

nuşda qəbul edilmişdir. Mətndə hər hansı bir dəyişiklik 

olunmamışdır. Xahiş edirəm, üçüncü oxunuşda qəbul edil-

məsinə səs verəsiniz.   

Sədrlik edən. Çox sağ olun.  

Çıxış etmək istəyən yoxdur. Mən qanun layihəsini səsə 

qoyuram. Buyurun, münasibət bildirin.  

 
Səsvermənin nəticələri (saat 12.58 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

Hörmətli deputatlar, gündəliyin 11-ci və 12-ci məsə-

lələri cənab Prezidentin bir məktubu ilə Milli Məclisə 

daxil olub və mahiyyətcə də bir-birinə yaxındırlar. 11-ci 

məsələ Cinayət Məcəlləsində dəyişiklik edilməsi haq-

qında, 12-ci məsələsi isə İnzibati Xətalar Məcəlləsində də-

yişiklik edilməsi haqqında qanun layihələridir.  

Əli müəllim, mən Sizdən xahiş edəcəyəm ki, hər iki 

layihə haqqında məlumat verin. Müzakirə olsa, birgə, 

səsverməni isə həmişə olduğu kimi ayrılıqda aparacağıq.  

Əli müəllim, buyurun. 

Ə.Hüseynli. Çox sağ olun, xanım sədr. Bu məsələ 

xaricə və xaricdən qanunsuz pul köçürmələrinə qarşı mü-

barizə ilə bağlı həm Cinayət Məcəlləsinə, həm də İnzibati 

Xətalar Məcəlləsinə irəli sürülmüşdür. Oxunuşlar zamanı 

deputatlar tərəfindən dəstəklənmişdir. Ona görə səsə 

qoyulmasını xahiş edirəm.   

Sədrlik edən. Çox sağ olun.  

Çıxış etmək istəyən yoxdur. Mən qanun layihələrini 

bir-bir səsə qoyacağam. Xahiş edirəm, 11-ci məsələyə, yə-

ni Cinayət Məcəlləsində dəyişiklik edilməsi haqqında qa-

nun layihəsinə münasibət bildirin.   
 

Səsvermənin nəticələri (saat 12.59 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 
 

Çox sağ olun, qanun layihəsi üçüncü oxunuşda qəbul 

edildi.  

İndi isə, hörmətli həmkarlar, xahiş edirəm, 12-ci mə-

sələyə münasibət bildirin. Buyurun.  
 

Səsvermənin nəticələri (saat 13.00 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 

Çox sağ olun, qanun layihəsi üçüncü oxunuşda qəbul 

edildi.  

13-cü məsələyə keçirik. Bu, “Dövlət müəssisəsinin 

səhmdar cəmiyyətinə çevrilməsinin qaydaları haqqında 

Əsasnamə”nin təsdiq edilməsi haqqında” Qanunda və 

digər 2 qanunda dəyişiklik edilməsi barədə qanun layi-

həsidir. Məsələyə dair məlumat vermək üçün İqtisadi 

siyasət, sənaye və sahibkarlıq komitəsinin üzvü hörmətli 

Anar Məmmədova söz verirəm. Anar müəllim, buyurun.  

A.Məmmədov, Milli Məclisin İqtisadi siyasət, sənaye 

və sahibkarlıq komitəsinin üzvü.  

Təşəkkür edirəm. Çox hörmətli sədr, hörmətli həm-

karlar, bu qanun layihəsinin predmeti ilə bağlı birinci və 

ikinci oxunuşlar zamanı heç bir irad və təklif olmamışdır. 

Komitənin rəyi də müsbətdir. Hörmətli həmkarlarımızdan 

qanun layihəsinə səs verib dəstəkləmələrini xahiş edirəm.  

Sədrlik edən. Çox sağ olun, Anar müəllim.  

Hörmətli həmkarlar, qanun layihəsinə Aqrar siyasət  

komitəsində də baxılıb. Hörmətli Tahir Rzayevdən xahiş 

edəcəyəm. Məlumat verin, komitənin rəyini bildirin.  

T.Rzayev, Milli Məclisin Aqrar siyasət komitəsinin 

sədri.  

Hörmətli sədr, komitənin rəyi müsbətdir, səsə qoyul-

masını xahiş edirəm. Çox sağ olun.  

Sədrlik edən. Çox sağ olun, Tahir müəllim.  

Çıxış etmək istəyən yoxdur. Mən qanun layihəsini səsə 

qoyacağam. Buyurun.  

 
Səsvermənin nəticələri (saat 13.01 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.   

Hörmətli həmkarlar, gündəliyin 14-cü məsələsi “Dövlət 

rüsumu haqqında” Qanunda dəyişiklik edilməsi barədə 

qanun layihəsidir. Məsələyə dair məlumat vermək üçün 

mən İqtisadi siyasət, sənaye və sahibkarlıq komitəsinin 

sədri Tahir Mirkişiliyə söz verirəm. Tahir müəllim, 

buyurun.  

T.Mirkişili. Hörmətli sədr, qanun layihəsi barədə hər 

hansı bir təklif daxil olmadığına görə mətn olduğu kimi 

saxlanılmışdır. Səsə qoymağınızı xahiş edirəm. Çox sağ 

olun. 

Sədrlik edən. Çox sağ olun, Tahir müəllim.  

Çıxış etmək istəyən yoxdur. Mən qanun layihəsini səsə 

qoyuram. Buyurun.  

 
Səsvermənin nəticələri (saat 13.02 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

15-ci məsələyə keçirik. Bu, “Prokurorluq orqanlarında 

qulluqda fərqlənməyə görə” və “Prokurorluq orqanları ilə 

səmərəli əməkdaşlığa görə” Azərbaycan Respublikası 

medallarının təsis edilməsi ilə əlaqədar “Azərbaycan Res-

publikasının orden və medallarının təsis edilməsi haq-

qında” Qanunda dəyişiklik edilməsi barədə qanun layihə-

sidir. Məsələyə dair məlumat vermək üçün mən Hüquq 

siyasəti və dövlət quruculuğu komitəsinin üzvü hörmətli 

Əminə xanım Ağazadəyə söz verirəm. Əminə xanım, 

buyurun.  

Ə.Ağazadə, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli Sahibə xanım, hörmətli həmkarlar,  qanun 

layihəsi ilə bağlı hər hansı təklif olmadığına görə mətnin 

olduğu kimi səsə qoyulmasını xahiş edirəm. Təşəkkür edi-

rəm.  

Sədrlik edən. Çox sağ olun, Əminə xanım.  

Çıxış etmək istəyən yoxdur. Mən qanun layihəsini səsə 

qoyuram. Buyurun, qanun layihəsinə münasibət bildirin.   

 
Səsvermənin nəticələri (saat 13.03 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

Hörmətli həmkarlar, gündəliyin növbəti 2 məsələsi, 

yəni 16-cı və 17-ci məsələlər cənab Prezidentin bir mək-

tubu ilə Milli Məclisə daxil olub. Mahiyyətcə də bir-birinə 

yaxındırlar. 16-cı məsələ “Prokurorluq haqqında” Qanun-

da, 17-ci məsələ isə “Prokurorluq orqanlarında qulluq-



 87 

keçmə haqqında” Qanunda dəyişiklik edilməsi barədə 

qanun layihələridir. Əminə xanım, xahiş edirəm, Siz bu 

məsələlərlə bağlı yenə də məlumat verin.  

Ə.Ağazadə. Hörmətli Sahibə xanım, qanun layihələri 

barədə birinci və ikinci oxunuşlar zamanı ətraflı məlumat 

verilmişdir. Hər hansı bir təklif daxil olmadığından səsə 

qoyulmasını xahiş edirəm.  

Sədrlik edən. Çox sağ olun, Əminə xanım.  

Çıxış etmək istəyən yoxdur. Mən qanun layihələrini 

bir-bir səsə qoyacağam. Beləliklə, 16-cı məsələyə, yəni 

“Prokurorluq haqqında” Qanunda dəyişiklik edilməsi 

barədə qanun layihəsinə münasibət bildirin. 

 
Səsvermənin nəticələri (saat 13.05 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 
Çox sağ olun, qanun layihəsi üçüncü oxunuşda qəbul 

edildi.  

İndi isə “Prokurorluq orqanlarında qulluqkeçmə haq-

qında” Qanunda dəyişiklik edilməsi barədə qanun layihə-

sinə üçüncü oxunuşda münasibət bildirin. Buyurun. 

 
Səsvermənin nəticələri (saat 13.05 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.   

18-ci məsələyə keçirik. Bu, Əmək Məcəlləsində dəyi-

şiklik edilməsi haqqında qanun layihəsidir. Layihəyə dair 

məlumat vermək üçün mən Əmək və sosial siyasət ko-

mitəsinin sədri hörmətli Musa Quliyevə söz verirəm. 

Musa müəllim, buyurun.  

M.Quliyev, Milli Məclisin Əmək və sosial siyasət 

komitəsinin sədri.  

Çox sağ olun. Hörmətli xanım sədr, hörmətli millət və-

killəri. Təklif olunan dəyişikliklər işçilərin ixtisas dərə-

cəsinin artırılması, peşə hazırlığının yüksəldilməsi sahə-

sində hüquqi bazanın genişləndirilməsini nəzərdə tutur. 

Layihə ilə bağlı birinci və ikinci oxunuşlarda müzakirə 

zamanı heç bir əlavə və dəyişikliklər, etirazlar olmamışdır. 

Xahiş edirəm, üçüncü oxunuşda layihəni dəstəkləyəsiniz. 

Sağ olun.  

Sədrlik edən. Çox sağ olun, Musa müəllim.  

Çıxış etmək istəyən yoxdur. Mən qanun layihəsini səsə 

qoyuram. Buyurun, münasibət bildirin.   

 
Səsvermənin nəticələri (saat 13.06 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

Çox sağ olun, qanun layihəsi üçüncü oxunuşda qəbul 

edildi. 

İndi isə biz 19-cu və 20-ci məsələlərə keçirik. Bu iki 

qanun layihəsi cənab Prezidentin bir məktubu ilə Milli 

Məclisə daxil olub. Mahiyyətcə bir-birinə yaxındırlar. 19-cu 

məsələ “Əmək pensiyaları haqqında” Qanunda, 20-ci 

məsələ isə “Dövlət qulluğu haqqında” Qanunda dəyişiklik 

edilməsi barədə qanun layihələridir. Təklif edirəm, 

layihələrin təqdimatı ayrılıqda edilsə də, müzakirəsi bir 

yerdə aparılsın. Səsverməni də həmişə olduğu kimi ayrıca 

keçirəcəyik. Musa müəllim, 19-cu məsələ ilə bağlı, xahiş 

edirəm, məlumat verin. 

M.Quliyev. Çox sağ olun. Hörmətli xanım sədr, hör-

mətli millət vəkilləri.  “Əmək pensiyaları haqqında” Qa-

nuna təklif olunan dəyişiklik mahiyyətcə proqressiv bir 

dəyişiklikdir. Pensiya artımlarının vahid indeksasiya me-

todunun tətbiq edilməsinin hüquqi bazasının yaradılma-

sına xidmət edir. Birinci və ikinci oxunuş zamanı layihə 

millət vəkilləri tərəfindən dəstəklənmişdir. Xahiş edirəm, 

üçüncü oxunuşda da layihəni dəstəkləyəsiniz. Təşəkkür 

edirəm. 

Sədrlik edən. Çox sağ olun, Musa müəllim.  

Əli müəllim, mən Sizdən xahiş edəcəyəm, 20-ci məsələ 

barədə məlumat verin.  

Ə.Hüseynli. Çox sağ olun. Hörmətli xanım sədr, 

hörmətli həmkarlar, bizə aid olan hissə hörmətli Musa 

müəllimin təqdim etdiyi layihəyə, əslində, uyğunlaşdırma 

xarakterli bir düzəliş idi. Ona görə üçüncü oxunuşda səsə 

qoyulmasını xahiş edirəm.  

Sədrlik edən. Çox sağ olun, Əli müəllim.  

Çıxış etmək istəyən yoxdur. Mən qanun layihələrini 

bir-bir səsə qoyacağam. 19-cu məsələyə münasibət bil-

dirin. Buyurun.  

 
Səsvermənin nəticələri (saat 13.08 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 
Çox sağ olun, qanun layihəsi üçüncü oxunuşda qəbul 

edildi.  

İndi isə xahiş edirəm, 20-ci məsələyə münasibət bildirək.  

 
Səsvermənin nəticələri (saat 13.09 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 
Çox sağ olun, qanun layihəsi üçüncü oxunuşda qəbul 

edildi. 

21-ci məsələyə keçirik. Bu, Əmək Məcəlləsində dəyi-

şiklik edilməsi haqqında qanun layihəsidir. Musa müəllim, 

mən yenə də xahiş edirəm, sizin komitənizin məsələsidir, 

məlumat verin. Buyurun.  

M.Quliyev. Çox sağ olun. Hörmətli xanım sədr, hör-

mətli millət vəkilləri. Birinci və ikinci oxunuş zamanı 

layihənin mahiyyəti barədə ətraflı məlumat vermişik. Bir 

daha xatırlatmaq istəyirəm ki, Əmək Məcəlləsinə edilən 

dəyişiklik qadınların məşğulluq imkanlarının genişləndi-

rilməsi, onların daha çox əmək haqqı ödənilən sahələrə 

çıxış imkanlarının asanlaşdırılması üçün dəyişikliklər tək-

lif olunur. Bunlar mütərəqqi dəyişikliklərdir. İndiyə qədər 

olan müzakirələrdə heç bir əlavə təklif və dəyişiklik 

olmamışdır. Xahiş edirəm, üçüncü oxunuşda qanunu  

dəstəkləyəsiniz. Təşəkkür edirəm.  

Sədrlik edən. Çox sağ olun, Musa müəllim.  

Hicran xanım, bu məsələyə sizin komitədə də baxılıb. 

Siz də məlumat verin, buyurun.  

H.Hüseynova. Bizim də komitəmizdə müzakirə olu-

nub. Keçirilən iclasda üçüncü oxunuş üçün Milli Məclisin 

plenar iclasının müzakirəsinə tövsiyə edilmişdir. Çox sağ 

olun. 

Sədrlik edən. Çox sağ olun, Hicran xanım.  

Çıxış etmək istəyən yoxdur. Mən qanun layihəsini səsə 

qoyuram. Buyurun, münasibət bildirin.  

 
Səsvermənin nəticələri (saat 13.10 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

Hörmətli həmkarlar, gündəliyin sonuncu 22-ci mə-

sələsinə keçirik. “Şəhid adının əbədiləşdirilməsi və şəhid 

ailələrinə edilən güzəştlər haqqında” Qanunda dəyişiklik 

edilməsi barədə qanun layihəsinə baxırıq.  

Musa müəllim, mən yenə də Sizə müraciət edirəm. 

Xahiş edirəm, sizin komitənizin məsələsidir, məlumat 

verin.  

M.Quliyev. Çox sağ olun. Hörmətli xanım sədr, hör-

mətli millət vəkilləri. Birinci və ikinci oxunuşlar zamanı 

geniş müzakirə olunmuşdur. Heç bir əlavə təklif edil-

məmişdir. Layihənin mətnində dəyişiklik yoxdur. Xahiş 

edirəm, üçüncü oxunuşda dəstəkləyəsiniz. Təşəkkür edi-

rəm.  

Sədrlik edən. Musa müəllim, çox sağ olun.  

Çıxış etmək istəyən yoxdur. Mən qanun layihəsini səsə 

qoyuram. Buyurun.  

 
Səsvermənin nəticələri (saat 13.11 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

Hörmətli həmkarlar, bununla da bizim iclasımız başa 

çatır. Mən hamıya təşəkkür edirəm. Növbəti iclasın vaxtı 

haqqında sizə əlavə məlumat veriləcək. Sağ olun.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XI SESSİYASI İCLASININ 

 

PROTOKOLU № 106 
 

Milli Məclisin iclas salonu. 

16 noyabr 2022-ci il. 

 

İclasa Azərbaycan Respublikası Milli Məclisinin 

sədri Sahibə Qafarova  sədrlik etmişdir. 
 

İclasda Milli Məclisin 101 deputatı iştirak etmişdir. 
 

Qeydiyyat (saat 11.01 dəq.) 

İştirak edir 92 

Yetərsay 83 

 

 İclasa dəvət olunmuşlar: 

 

Əli Əsədov, Azərbaycan Respublikasının Baş naziri. 

Yaqub Eyyubov, Azərbaycan Respublikası Baş nazi-

rinin birinci müavini. 

Əli Əhmədov, Azərbaycan Respublikası Baş nazirinin 

müavini. 

Fikrət Məmmədov, Azərbaycan Respublikasının əd-

liyyə naziri. 

Samir Şərifov, Azərbaycan Respublikasının maliyyə 

naziri. 

Mikayıl Cabbarov, Azərbaycan Respublikasının iqti-

sadiyyat naziri. 

Sahil Babayev, Azərbaycan Respublikasının əmək və 

əhalinin sosial müdafiəsi naziri. 

İnam Kərimov, Azərbaycan Respublikasının kənd 

təsərrüfatı naziri. 

Teymur Musayev, Azərbaycan Respublikasının səhiy-

yə naziri. 

Rəşad Nəbiyev, Azərbaycan Respublikasının rəqəmsal 

inkişaf və nəqliyyat naziri. 

Pərviz Şahbazov, Azərbaycan Respublikasının ener-

getika naziri. 

Fərid Qayıbov, Azərbaycan Respublikasının gənclər 

və idman naziri. 

Muxtar Babayev, Azərbaycan Respublikasının 

ekologiya və təbii sərvətlər naziri. 

Səbuhi Məmmədov, Naxçıvan Muxtar Respub-

likasının Baş naziri. 

Şahin Bağırov, Azərbaycan Respublikası Dövlət 

Gömrük Komitəsi sədrinin birinci müavini, komitə sədri-

nin vəzifələrini müvəqqəti icra edən. 

Bahar Muradova, Azərbaycan Respublikası Ailə, Qa-

dın və Uşaq Problemləri üzrə Dövlət Komitəsinin sədri. 

Fuad Muradov, Azərbaycan Respublikası Diasporla İş 

üzrə Dövlət Komitəsinin sədri. 

Rövşən Rzayev, Azərbaycan Respublikası Qaçqınların 

və Məcburi Köçkünlərin İşləri üzrə Dövlət Komitəsinin 

sədri. 

Qoşqar Təhməzli, Azərbaycan Respublikası Qida Təh-

lükəsizliyi Agentliyinin sədri. 

Zaur Əliyev, Azərbaycan Respublikası İcbari Tibbi 

Sığorta üzrə Dövlət Agentliyinin İdarə Heyətinin sədri. 

İdris İsayev, Azərbaycan Respublikası elm və təhsil 

nazirinin müavini. 

Fərhad Hacıyev, Azərbaycan Respublikası gənclər və 

idman nazirinin müavini. 

Ragim Lətifov, Azərbaycan Respublikası fövqəladə 

hallar nazirinin müavini. 

Yusif Yusifov, Azərbaycan Respublikası Dövlət Statis-

tika  Komitəsi sədrinin müavini. 

Taleh Kazımov, Azərbaycan Respublikası Mərkəzi 

Bankı İdarə Heyətinin sədri. 

Ülvin Əliyev, Azərbaycan Respublikası Mərkəzi Bankı 

İdarə Heyəti sədrinin ofisinin rəhbəri. 

Vüqar Gülməmmədov, Azərbaycan Respublikası 

Hesablama Palatasının  sədri. 

Nəsir Sadıqov, Azərbaycan Respublikası Hesablama 

Palatası sədrinin müavini. 

Tamerlan Yusif-zadə, Azərbaycan Respublikası 

Hesablama Palatası Aparatının şöbə müdiri. 

Fazil Fərəcov, Azərbaycan Respublikası Maliyyə Na-

zirliyinin şöbə müdiri. 

Fikrət Şirinov, Azərbaycan Respublikası Maliyyə 

Nazirliyinin şöbə müdiri. 

Sevinc Həsənova, Azərbaycan Respublikası iqtisadiy-

yat nazirinin müavini. 

Natiq Şirinov, Azərbaycan Respublikası İqtisadiyyat 

Nazirliyi yanında Dövlət Vergi Xidmətinin baş idarə rəisi. 

İlkin Vəliyev, Azərbaycan Respublikası İqtisadiyyat 

Nazirliyinin idarə rəisi. 

Xaqani Abdullayev, Azərbaycan Respublikası iqtisa-

diyyat nazirinin müşaviri. 

Rüfət Məmmədov, Azərbaycan Respublikası Nazirlər 

Kabineti Aparatının rəhbəri. 

Ələsgər Ələsgərov, Azərbaycan Respublikası Baş nazi-

rinin Katibliyinin rəisi. 

Azər Əmiraslanov, Azərbaycan Respublikası Nazirlər 

Kabinetinin İqtisadiyyat şöbəsinin müdiri. 

Fəxri İsmayılov, Azərbaycan Respublikası Baş nazi-

rinin köməkçisi. 

İbrahim Məmmədov, Azərbaycan Respublikası Na-

zirlər Kabinetinin Mətbuat xidmətinin rəhbəri. 

Bəxtiyar Əsgərov, Naxçıvan Muxtar Respublikasının 

Bakı şəhərində Daimi nümayəndəliyinin rəhbəri. 

 

İclasın gündəliyinə aşağıdakı məsələlər daxil idi: 

 

1. Azərbaycan Respublikasının 2023-cü il dövlət 

büdcəsi haqqında Azərbaycan Respublikası qanununun 

layihəsi (birinci oxunuş). 

2. Dövlət Sosial Müdafiə Fondunun 2023-cü il büdcəsi 

haqqında Azərbaycan Respublikası qanununun layihəsi 

(birinci oxunuş). 

3. İşsizlikdən sığorta fondunun 2023-cü il büdcəsi 

haqqında Azərbaycan Respublikası qanununun layihəsi 

(birinci oxunuş). 

4. Azərbaycan Respublikasında 2023-cü il üçün yaşayış 

minimumu haqqında Azərbaycan Respublikası qanununun 

layihəsi (birinci oxunuş). 

5. Azərbaycan Respublikasında 2023-cü il üçün ehtiyac 

meyarının həddi haqqında Azərbaycan Respublikası qa-

nununun layihəsi (birinci oxunuş). 

6. Azərbaycan Respublikasının Vergi Məcəlləsində də-

yişiklik edilməsi haqqında Azərbaycan Respublikası qa-

nununun layihəsi (birinci oxunuş). 

7. Azərbaycan Respublikasının Gömrük Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

8. “Əmək pensiyaları haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

9. “Sosial sığorta haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

10. “Dövlət rüsumu haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

11. Azərbaycan Respublikasının Miqrasiya Məcəllə-

sində dəyişiklik edilməsi haqqında Azərbaycan Respubli-

kası qanununun layihəsi (birinci oxunuş). 

12. “Sosial müavinətlər haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

13. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

14. “Tibbi sığorta haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

15. “Büdcə sistemi haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

16. “Nağdsız hesablaşmalar haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

17. Azərbaycan Respublikası Milli Məclisinin 2023-cü 

il üçün xərclər smetası haqqında Azərbaycan Respublikası 

Milli Məclisinin qərarının layihəsi. 

18. Azərbaycan Respublikası Hesablama Palatasının 

2023-cü il üçün xərclər smetası haqqında Azərbaycan 

Respublikası Milli Məclisinin qərarının layihəsi. 

19. Azərbaycan Respublikası Milli Məclisinin Bəyanatı. 
 

Aşağıdakı məsələlər müzakirə edilmişdir: 
 

Gündəlik haqqında. 
 

Çıxış etmişlər:  Sahibə Qafarova, Kamran Bayramov, 

Tural Gəncəliyev, Hikmət Məmmədov, Cavanşir Fey-

ziyev, Vahid Əhmədov, Ziyafət Əsgərov, Elnur Allahver-

diyev, Ramin Məmmədov, Fəzail Ağamalı, Zahid Oruc, 

Ceyhun Məmmədov, Elşən Musayev 
 

Təklif: Gündəlik qəbul edilsin 

Səsvermənin nəticələri (saat 11.01 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 
 

Təklif: Gündəliyə yeni məsələ əlavə edilsin 

Səsvermənin nəticələri (saat 15.02 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 
 

1. Azərbaycan Respublikası Milli Məclisinin Bəyanatı. 
 

Çıxış etmişlər: Sahibə Qafarova, Sevil Mikayılova, 

Fəzail Ağamalı, Rafael Hüseynov, Cavid Osmanov, Şahin 

İsmayılov, Naqif Həmzəyev, Elnur Allahverdiyev, Tahir 

Kərimli, Aydın Mirzəzadə, Aydın Hüseynov, Qənirə 

Paşayeva, Fəzail İbrahimli, Ramin Məmmədov  

 
Təklif: Qərar qəbul edilsin 

Səsvermənin nəticələri (saat 16.17 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

2. Azərbaycan Respublikasının 2023-cü il dövlət 

büdcəsi haqqında Azərbaycan Respublikası qanunu-

nun layihəsi (birinci oxunuş). 

 

Çıxış etmişlər: Sahibə Qafarova, Tahir Mirkişili, Samir 

Şərifov, Mikayıl Cabbarov, Əli Hüseynli, Taleh Kazımov, 

Vüqar Gülməmmədov, Mahir Abbaszadə 

 

  

 

Azərbaycan Respublikası 

Milli Məclisinin sədri 

 

Sahibə Qafarova 

 



 100 

 

 

 

 

 

 

MİLLİ MƏCLİSİN İCLASI 
 

16 noyabr 2022-ci il. Saat 11. 

 

Azərbaycan Respublikası  Milli Məclisinin sədri  

Sahibə Qafarova sədrlik edir 
 

Sədrlik edən. Xoş gördük, hörmətli cənab Baş nazir, 

hökumət üzvləri, hörmətli deputatlar və media nümayən-

dələri. Hörmətli həmkarlar, xahiş edirəm, qeydiyyatdan 

keçək. Buyurun.   

 
Qeydiyyat (saat 11.01 dəq.) 

İştirak edir 92 

Yetərsay 83 

 

Çox sağ olun, yetərsay var, biz iclasa başlaya bilərik. 

İndi isə, hörmətli həmkarlar, xahiş edirəm, gündəliyə də 

münasibət bildirin. Buyurun. Gündəlik sizə paylanıb.  

 
Səsvermənin nəticələri (saat 11.01  dəq.) 

Lehinə                            95 

Əleyhinə                              0 

Bitərəf                              0 

Səs vermədi                              1 

İştirak edir                            96 

Nəticə: Qəbul edildi 

 

Çox sağ olun, gündəlik qəbul edildi.  

Hörmətli həmkarlar, gündəlikdə, gündəmdə olan mə-

sələlərlə bağlı kim çıxış etmək istəyir, yazılsın. Bizim 30 

dəqiqəmiz var. 10 nəfər çıxış eləyə biləcək. Buyurun.  

Qabaqcadan deyirəm, Elşən Musayev axırıncı çıxışçı 

olacaq. Kamran Bayramov. Buyurun, Kamran müəllim. 

K.Bayramov. Hörmətli xanım sədr, hörmətli həm-

karlar, hörmətli cənab Baş nazir, hökumət üzvləri. Məlum 

olduğu kimi, dünən Fransa Senatı ölkəmizə qarşı öz 

qərəzli və ədalətsiz mövqeyini bir daha nümayiş etdirərək, 

beynəlxalq hüquqa tam hörmətsizlik göstərərək növbəti 

anti-Azərbaycan qətnaməsi qəbul edib. Qətnamədə ölkələ-

rimiz arasında ikitərəfli münasibətlərə ciddi xələl gətirən 

məqamlar, o cümlədən qondarma kvazi dövlətin tanın-

ması, Azərbaycana qarşı sanksiyaların, qaz və neft tədarü-

künə embarqonun tətbiqi ilə bağlı çağırışlar yer alır. Heç 

kim üçün sirr deyil ki, qətnamə adlanan bu kağız parçası 

Fransada fəaliyyət göstərən türkofob, islamofob dairələrin 

və erməni lobbisinin birbaşa məhsuludur. Xatırlatmaq 

istərdim ki, bu qətnamə son iki ildə Fransa parlamentinin 

Azərbaycana qarşı qəbul etdiyi, sadəcə, üçüncü sənəddir. 

Bu da o deməkdir ki, Fransanın ölkəmizə qarşı bu cür ad-

dımları məqsədli xarakter daşıyır, onun xarici siyasətinin 

tərkib hissəsinə çevrilib, Azərbaycana qarşı aparılan nifrət 

kampaniyasının davamlı olduğunu açıq-aşkar göstərir.  

Özünü demokratiyanın beşiyi hesab edən, guya azadlıq, 

bərabərlik və qardaşlıq ideyalarını təbliğ edən, öz tarixin-

də onlarca dövləti işğal etmiş və öz müstəmləkəsinə çevir-

miş, orada müharibə cinayətləri törətmiş bir ölkə bu gün 

bizə suverenlik, müstəqillik, beynəlxalq hüquqa hörmət 

dərsi keçməyə cəhd göstərir. Bu dərsləri Ermənistana 

keçməyi daha faydalı və məqsədəuyğun olardı.  

Bəli, qəbul edilmiş qətnamə tövsiyə xarakteri daşıyır, 

heç bir hüquqi qüvvəyə malik deyil. Şübhə yoxdur ki, 

əvvəlki qətnamələrdə olduğu kimi, bu sənəddə yer almış 

tövsiyələrin də heç biri nəzərə alınmayacaq və elə kağız 

üzərində qalacaq. Lakin siyasi məna daşıdığından bu sənə-

din qəbul olunması beynəlxalq hüququn norma və prinsip-

lərini, BMT Nizamnaməsini və Təhlükəsizlik Şurasının 

məlum dörd qətnaməsini və eləcə də Azərbaycan və 

Fransa arasında mövcud olan ikitərəfli sənədləri kobud-

casına pozur. Bununla yanaşı, Fransanın bu cür addımları 

və siyasəti birmənalı olaraq regionumuzda gərginliyin 

artmasına, sülh prosesinin sarsılmasına xidmət edir. Bu və 

ondan əvvəlki qətnamələrin qəbulu onu göstərir ki, Minsk 

qrupunun həmsədri kimi Fransa keçmiş münaqişənin 

həllində heç vaxt maraqlı olmayıb, neytrallıq barədə belə 

düşünməyib. O zaman özünün əsl ermənipərəst mövqeyini 

gizlədib, indi isə bu mövqeyini açıq şəkildə və həyasız-

casına nümayiş etdirir.  

Bu məqamda belə bir sual yaranır. Sırf Azərbaycanın 

xoş niyyəti və icazəsi ilə sülh danışıqlarının müəyyən mər-

hələsinə buraxılmış Fransa növbəti qərəzli qətnamədən 

sonra özünü necə vasitəçi hesab edəcək? Güman edirəm 

ki, cavab belədir, Fransa vasitəçi deyil, şübhəli dostluq, 

etibarsız tərəfdaşlıq, ikiüzlü və riyakarlıq nümunəsidir. Bu 

ölkənin indiki qəbuledilməz davranışı onu qərəzsiz, əda-

lətli və neytral hesab edən bütün ölkələrə bir mesaj və ib-

rət olmalıdır. Hesab edirəm ki, Fransanın qəbuledilməz və 

qərəzli mövqeyinə siyasi qiymət verilməli və münasi-

bətlərə yenidən baxılmalıdır. Diqqətinizə görə təşəkkür 

edirəm.  

Sədrlik edən. Sağ olun.  

Tural Gəncəliyev, buyurun. 

T.Gəncəliyev. Hörmətli xanım sədr, hörmətli Baş 

nazir, hörmətli həmkarlar. Mən də dünən Fransa Senatı 

tərəfindən  Azərbaycan əleyhinə qəbul edilmiş bu qətnamə 

ilə bağlı fikirlərimi bildirərək, qeyd etmək istəyirəm ki, bu 

sənəd anti-Azərbaycan sənəddir və Milli Məclisin üzvü 

olaraq biz bunu rədd edirik və qınayırıq. Bu, bilavasitə 

beynəlxalq hüququn norma və prinsiplərinin kobud şəkil-

də pozulmasıdır, Fransa tərəfindən Azərbaycanın daxili iş-

lərinə, suverenliyinə, ərazi bütövlüyünə qarşı bir hörmət-

sizlikdir.   

Bildirmək istəyirəm ki, ölkələrin daxili işlərinə qarış-

mamaq beynəlxalq hüququn ən ümdə prinsiplərindən 

biridir. Fransa BMT Təhlükəsizlik Şurasının daimi üzvü, 

beynəlxalq təhlükəsizliyin, sülhün qayğısına qalmalı olan 

bir ölkə kimi, beynəlxalq hüququn prinsiplərini ayaqlar 

altına atır və biz senat tərəfindən Azərbaycan əleyhinə 

anti-Azərbaycan  sentimentli bir sənədin qəbul edildiyinin 

şahidiyik. Ümumiyyətlə, bu, eyni zamanda, Beynəlxalq 

Ədalət Məhkəməsinin statunun 38-ci maddəsində qeyd 

edildiyi kimi, beynəlxalq hüququn prinsipləri, beynəlxalq 

hüququn əsas mənbələridir. Beləliklə, Fransa beynəlxalq 

hüququn mənbələrinə çox ciddi zərbə vurur.  

Ümumiyyətlə, bundan sonra Fransanın BMT Təhlükə-

sizlik Şurasının üzvü kimi, hansı üzlə beynəlxalq hüquq-

dan, beynəlxalq təhlükəsizlikdən və sülhdən danışacağı 

çox təəccüblüdür. Biz Azərbaycan olaraq sülh istəyirik. 

Regionda daimi, əbədi, layiqli sülhün bərqərar olmasını 

istəyirik. Fransa Senatının bu kimi sənədi nəinki sülhün 

yaranmasına xidmət etmir, əksinə, Ermənistanla Azərbay-

can arasında hazırda postmünaqişə dövründə davam edən 

normallaşma prosesinə də ciddi xələl gətirir. Bu, eyni 

zamanda, Fransanın Cənubi Qafqaz regionunda destruktiv 

siyasətinin də bir təzahürüdür. Bildiyimiz kimi, hazırda 

Fransa Senatının belə bir qərar qəbul etməsi ilə  Ermənis-

tanda revanşist qüvvələrə əlavə imkan yaradılmasını 

düşünürük. Hesab edirəm, Yelisey  sarayında oturan Fran-

sa xarici siyasətini yürüdən insanlar, özlərini yeni Na-

poleon hesab edənlər unutmamalıdırlar ki, Azərbaycanla 

bu dildə, bu tərzdə danışmaq artıq yolverilməzdir. Təbii 

ki, yeni Napoleonlar Azərbaycana qarşı revanşist erməni 

qüvvələrinin əli ilə belə bir yeni savaş açacaqlarsa, onda 

öz qarşılarında yeni Vaterlo görəcəklər.  

Ümumiyyətlə, Fransa Senatının qətnaməsi həm də 

hüquqi cəhətdən çox absurddur. Çünki Azərbaycan öz 

suveren ərazisindən öz qoşunlarını çəkib çıxara bilməz. 

Azərbaycan öz ərazisində hansısa bir Fransa Senatının 

sənədində qəbul edildiyi kimi, hansı şəkildəsə digər qeyri-

qanuni hərəkətlərə yol verə bilməz. Ümumiyyətlə, çox 

yaxşı olardı ki, Fransa Senatı belə sənədləri qəbul etmə-

mişdən öncə yaxınlıqda olan Sorbonna Universitetindən 

bir hüquq tələbəsi dəvət etsin ki, bunun hüquqi eks-

pertiza... 

Sədrlik edən. Sağ olun. 

Hikmət Məmmədov. Hikmət müəllim, buyurun. 

H.Məmmədov. Hörmətli xanım sədr, hörmətli cənab 

Baş nazir, hökumət üzvləri, media nümayəndələri. Ha-

mınızı salamlayıram. Tarixi zəfərimizdən sonra yaşadı-

ğımız qürur dolu iki il bir daha göstərdi ki, biz necə böyük 

çətinliklərə, necə böyük güclərə qarşı savaşaraq möhtəşəm 

bir qələbə əldə etmişik. Azərbaycan xalqının yenidən qalib 

xalq olaraq milad etməsi kimi səciyyələndirdiyimiz  bu 

tarixi hadisə millətimizin qarşısında yeni üfüqlər açaraq, 

yeni çağırışlar və vəzifələr müəyyənləşdiribdir. Bu milli 

vəzifələr və çağırışlar Prezident İlham Əliyevin dediyi 

kimi, hər şeydən öncə, Azərbaycanın hüdudlarından kə-

narda yaşayan on milyonlarca azərbaycanlının təhlükə-

sizliyi, hüquqları, identikliyinin təmin olunması ilə əlaqə-

dardır. Qarşımızda duran vəzifələrin sosial-siyasi düsturu 

da elə bu fikirdən mövcuddur.  

Heç kəsə sirr deyil ki, bu gün İranda on milyonlarca 

azərbaycanlı yaşayır. 100 ildən çoxdur ki, onların ana 

dilində təhsil almaq hüququ da daxil olmaqla, bütün 

hüquqları məhdudlaşdırılıb. 1979-cu ildən sonra isə İran 

rejimi soydaşlarımızın mədəni hüquqlarına da təcavüz 

edərək, onların identikliyini milli dəyərlər üzərindən deyil, 

məzhəb dəyərləri üzərindən təyin etməyə çalışıb. Be-

ləliklə, İranda yaşayan on milyonlarca soydaşımızın milli 

varlığı şübhə və təhdid altına alınıb. 1945-ci ildə xalqı-

mızın Təbrizdə yaratdığı milli hökumət və onun elan etdi-

yi hüquq və azadlıqlar boğulub, azərbaycanlılar təqiblərə, 

təhdidlərə, işgəncələrə məruz qalıblar. İran Konstitusiyası-

nın 152-ci maddəsində deyilir ki, İranda rəsmi dil və xətt 

farscadır, ancaq digər dillərdə də təhsil almaq qadağan 

edilmir. Əgər belədirsə, nəyə görə bu gün azərbaycanlılar 

öz ana dilində təhsil ala bilmirlər? Əgər İran Kons-

titusiyası bütün vətəndaşlara eyni şəkildə şamil edilirsə, 

nəyə görə İranda yaşayan bir ovuc erməniyə öz ana di-

lində təhsil almaq hüququ verilir, azərbaycanlılara gəldik-

də isə bu konstitusion  norma heçə sayılır? 

Dil milli varlığın və milli identikliyin əsas göstəricisi-

dir. Bir millətin milli mənsubiyyəti ana dilində danışa bil-

məsi ilə təyin edilir. İran isə uzun illərdir, soydaşlarımıza 

dil üzərindən təzyiq edərək, onları milli və mədəni 

assimilyasiyaya məruz qoyur. Milli dildə danışa bilməmək 

milli tarixi təfəkkürdən qopmaq deməkdir. İran məhz soy-

daşlarımızın milli kimliyini əlindən almaq üçün bunları 

rəsmi dövlət siyasəti səviyyəsində qəsdən edir. Bu qəsdin 

davamı isə nəticə etibarı ilə Ermənistana hərbi-siyasi və 

iqtisadi dəstəklə  yekunlaşır. Müsəlman mədəniyyətini da-

ğıdan, islamı təhqir edən terrorçu Ermənistanla ittifaqa 

gətirib çıxarır. Bütün bunlara görə, İran orada yaşayan 

soydaşlarımıza və dindaşlarımıza hesab verməlidir. İranın 

islamı təhqir edən Ermənistanla dostluğu elə həm də onun 

özünün islamı təhqir etməsi deməkdir. Ona görə də bu gün 

hər bir azərbaycanlı bunların fərqində olmalı, hamılıqla 

dilimiz, mədəniyyətimiz, tariximiz, ortaq vətənimiz və 

milli identikliyimiz uğrunda mübarizəyə qoşulmalıyıq. 

Sədrlik edən. Sağ olun. 

Cavanşir Feyziyev. Buyurun, Cavanşir müəllim. 

C.Feyziyev. Çox sağ olun. Hörmətli xanım sədr, hör-

mətli cənab Baş nazir və hökumət üzvləri, hörmətli həm-

karlarım. Məndən əvvəl çıxış etmiş həmkarlarımın fikir-

lərini dəstəkləyərək, mən də Fransa Senatı tərəfindən növ-

bəti dəfə Azərbaycana qarşı qəbul olunmuş qərəzli qət-

naməyə münasibət bildirmək istəyirəm.  

Oxşar vəziyyət iki il əvvəl Vətən müharibəsindən, de-

mək olar ki, dərhal sonra da müşahidə olunurdu. Amma 

bildiyimiz kimi, o zaman qəbul olunmuş qətnamə Senatın 

divarlarından kənarda heç bir qüvvəyə malik ola bilmədi. 

Şübhə etmirəm ki, dünən qəbul edilmiş qətnamənin də 

aqibəti eyni olacaq. Bununla belə, bölgəmizdə yaranmış 

vəziyyətə bu cür qərəzli yanaşmalar ilk növbədə erməni 

siyasətçilərinə yanlış siqnallar verir və Ermənistanla Azər-

baycan arasında münasibətlərin normallaşdırılması üçün 

yerli və beynəlxalq səviyyədə göstərilən bütün səylərə 

ciddi zərbə vurur. Bu qətnamə Ermənistan siyasi hakimiy-

yətində yersiz ümidlər yaradır və Ermənistanın üzərinə 

götürdüyü öhdəliklərin, heç olmasa, bir qismindən yayın-

mağa sövq edir. Ermənistan hökuməti anlamır ki, Senatın 

bu qərarı heç də ermənilərin maraqlarını qorumaq istəyin-

dən irəli gəlmir, əksinə, Fransanın Avropa və dünya siya-

sətində getdikcə azalan nüfuzunu bərpa etmək cəhdlərin-

dən, eləcə də Fransanın Cənubi Qafqaz bölgəsində özünün 

geostrateji maraqlarını təmin etmək arzusundan irəli gəlir.  

26 il ərzində Minsk qrupuna həmsədrlik etmiş Fransa 

münaqişənin çözülməsi prosesində heç bir uğur nümayiş 

etdirə bilmədi. Nəticədə müharibənin sonunu və münaqi-

şənin birdəfəlik başa çatdığını təsdiq edən 2020-ci il 10 

noyabr tarixli üçtərəfli bəyanatda Fransanın imzası yer 

almadı. Münaqişə Azərbaycan xalqının iradəsi, Ali Baş 

Komandan İlham Əliyevin rəhbərliyi altında ordumuzun 

gücü ilə öz ədalətli həllini tapdı. 44 günlük  müharibənin 

nəticələri dünyanın siyasi tarixinə Azərbaycanın uğuru və 

bütövlükdə, ATƏT-in və ayrılıqda Minsk qrupunun isə 

uğursuzluğu kimi yazıldı. Öz uğursuzluqlarını həzm edə 

bilməyənlər bu gün Azərbaycana qarşı demarş siyasəti yü-

rüdürlər və bununla da ölkəmizdə sülhün bərpa olunma-

sına maneçilik törətməyə çalışırlar.  

Aydın məsələdir ki, Cənubi Qafqaz bölgəsində sülhün 

bərqərar olması xarici üzvlərin bölgəyə müdaxiləsini is-

tisna etmiş olardı. Təəssüf ki, davamlı sülh vəziyyəti bəzi 

güc mərkəzlərini, o cümlədən Fransanı qane etmir və bu 

güclər bölgədə davam edən qeyri-sabitlikdən istifadə et-

məklə bölgədə maraqlarını təmin etməyə çalışırlar. Lakin 

Fransalı həmkarlarımız nəzərə almalıdır ki, artıq iki ildir 

Cənubi Qafqaz Azərbaycan tərəfindən yaradılmış yeni 

reallıqlar şəraitində yaşayır və bu şəraitdə bu bölgədə söz 

sahibi də, güc sahibi də Azərbaycandır. Bölgədə öz ma-

raqlarını təmin etmək Azərbaycana təzyiq cəhdləri ilə 

deyil, yalnız Azərbaycanla qarşılıqlı faydalı əməkdaşlıq 

yolu ilə mümkündür. Azərbaycan bütün ölkələrlə belə 

səmimi əməkdaşlığa açıqdır.  

Sədrlik edən. Çox sağ olun, Cavanşir müəllim.  

Vahid Əhmədov. Vahid müəllim, sualınız var? 

Yerdən. (Eşidilmir.)  

Sədrlik edən.Təklifiniz var, buyurun, 1 dəqiqə. 

V.Əhmədov. Çox sağ olun, Sahibə xanım. Hörmətli 

millət vəkilləri, həmkarlarım burada Fransa Senatının 

qəbul etdiyi qərarla əlaqədar geniş məlumat verdilər. Mən 

təklif edərdim ki, Sahibə xanım, işçi qrupu yaradılsın və 

Məclisin axırına qədər, deməli, bu qərarla əlaqədar olaraq 

biz bəyanat hazırlayaq və Milli Məclis adından siyasi 

qərarımızı verək. Təklifim bundan ibarətdir. Sağ olun. 

Sədrlik edən. Təklifinizə görə çox sağ olun. Bizim 

sabah da iclasımız var. Baxarıq, nəzərə alarıq.  

Ziyafət Əsgərov. Ziyafət müəllim, buyurun. 

Z.Əsgərov. Çox sağ olun. Hörmətli xanım sədr, 

hörmətli cənab Baş nazir, hörmətli hökumət üzvləri, hör-

mətli həmkarlarım və media nümayəndələri. Məlumdur ki, 

hər bir dövlətin konstitusiya quruluşu, onun suverenliyi, 

müstəqilliyi və sərhədlərinin toxunulmazlığı ən müqəddəs 

dəyərlərdən biridir. Təbii ki, Azərbaycan üçün də bu 

belədir. Təəssüflər olsun ki, cənub qonşumuz İran 30 il ər-

zində Azərbaycan torpaqlarının 20 faizinin Ermənistan 

tərəfindən işğalı dövründə işğalçı dövləti qınayan heç bir 

addım atmamaqla yanaşı, zaman-zaman Azərbaycanla 

bağlı aqressiv siyasət yeritmişdir. Siz bilirsiniz ki, bu 

yaxınlarda, noyabrın 1-də və 14-də İranın casus şəbəkəsi 

Azərbaycan Dövlət Təhlükəsizliyi Xidməti tərəfindən ifşa 

edilmişdir.  

Azərbaycan əleyhinə kəşfiyyat-pozuculuq fəaliyyətini 

gücləndirməsi, təhdid xarakterli bəyanatlar səsləndirməsi 

ilə yanaşı, İranın radikal dairələri Azərbaycanla həm-

sərhəd bölgələrdə vəziyyəti gərginləşdirmək, o cümlədən 

hərbi qüvvələrin cəmləşməsini və irimiqyaslı təlimlərin 

təşkilini həyata keçirməklə ölkəmizə qarşı hərbi-siyasi 

təzyiq üsulunda fəaliyyət həyata keçirirlər.  

Bu yaxınlarda İran Quru Qoşunlarının Azərbaycan 

Respublikası ilə sərhəddə Araz çayı sahilində irimiqyaslı 

hərbi təlimlər keçirdiyini xatırlayaq. Bu, Vətən müharibəsi 

başa çatandan sonra İranın Azərbaycanla sərhəddə keçir-

diyi üçüncü və miqyasına görə ən böyük təlim idi. Əlbəttə, 

Azərbaycana bu hərbi təlimlər barədə əvvəlcədən məlumat 

verilmişdir. Lakin İslam Respublikasının Silahlı Qüvvə-

lərinin ən böyük qoşunu olan İran İslam İnqilabı Keşik-

çiləri Korpusunun iştirakı, hərbi təlimlərin əvvəlki 

dövrlərdən fərqli olaraq, Azərbaycanla bütün sərhəd 

zolağını əhatə etməsi, təlimlərdə ilk dəfə üzən körpülərdən 

istifadə etməsi və İran əsgərlərinin Araz çayını keçməsi, 

təlimlərdə, hərbi manevrlərdə daha çox hücum təyinatlı 

silahların sınaqdan keçirilməsi bu təlimlərin heç də İran 

rəsmilərinin açıqladıqları kimi, ölkənin ümumi müdafiə 

sistemini təkmilləşdirmək məqsədi ilə sıradan təlim 

planının bir hissəsi olmadığını göstərdi.  

İran ötən ilin oktyabrında da Azərbaycanla sərhəddə 

irimiqyaslı hərbi təlimlər keçirmişdi. Cənab Prezident elə 

həmin vaxt cəsarətlə və açıq mətnlə İranın niyə Cəbrayıl, 

Füzuli və Zəngilan bölgələrinin 30 il Ermənistanın işğalı 

altında olarkən hərbi təlimlər keçirməməsini sorğulamış 

və öz mövqeyini kəskin və qəti şəkildə ortaya qoymuşdu. 



 110 

Halbuki İran təlimləri öz sərhədinin mühafizəsi üçün təş-

kil edirsə, əslində, təlimlər elə həmin vaxt keçirilməli idi. 

Çünki 30 il erməni işğalı dövründə həmin ərazidə heç bir 

qanuni sərhəd yox idi. İran isə işğalçı ilə sərhədinin ol-

masına çox normal yanaşmış, mühafizəsini təmin etmək 

üçün heç bir təlim keçirməyə ehtiyac görməmişdir. Amma 

Azərbaycan öz ərazilərini işğaldan azad edib İranla dövlət 

sərhədlərini bərpa edəndən sonra İran Azərbaycanla sər-

həd xəttini möhkəmləndirməyə, təlimlər keçirməyə baş-

ladı. İran Prezidenti İbrahim...  

Sədrlik edən. Ziyafət müəllim, cümlənizi, fikrinizi bi-

tirin. Buyurun. 

Z.Əsgərov. Cənubi Qafqazda sərhədlərin dəyişməsinin 

Tehran üçün qəbuledilməz olduğunu vurğulamasını da 

xatırlamalıyıq. Yenə eyni məntiqi sual ortaya çıxır. Niyə 

Azərbaycan torpaqlarının 30 il erməni işğalı altında ol-

duğu müddətdə İran 1 dəfə də olsun sərhədlərin dəyişdiril-

məsinin və işğalın qəbuledilməz olduğunu bildirmədi. 

İslam dininin əxlaqi və ədaləti ilə fəaliyyət göstərdiyini 

iddia edən, hər zaman islam birliyindən və həmrəyliyindən 

dəm vuran, özünü dünya müsəlmanlarının 1 nömrəli təəs-

sübkeşi kimi qələmə verən İranın qonşu, həm də əhalisinin 

əksəriyyətini müsəlmanların təşkil etdiyi dövlətin işğalına 

etiraz etməməsinin və məscidlərdə donuz saxlayan Ermə-

nistana dost münasibətinin öz səbəbləri var. Hələ Birinci 

Qarabağ müharibəsi zamanı İranda bəzi qüvvələrin erməni 

terrorçularına yardım etməsi, erməni işğalında olan Azər-

baycan ərazilərinin talan olunmasında birbaşa iştirakı, 

İrandan Ermənistana silah, yanacaq daşınması, əli Azər-

baycan xalqının qanına batmış əvvəlki Ermənistan prezi-

dentlərinin İranda ən yüksək səviyyədə qonaq qəbul 

edilməsi, İran–Ermənistan dostluğu və qardaşlığı haqqında 

bəyanatlar verilməsi, bütün bunlar, əlbəttə, illərdir bizim 

diqqətimizdən qaçmayan məsələlərdir.  

Sədrlik edən. Ziyafət müəllim, çox sağ olun. 

3 dəqiqəlik reqlamentə gərək riayət edək. Elnur 

Allahverdiyev. Elnur müəllim, buyurun. 3 dəqiqəniz var, 

əlavə vaxt verməyəcəm.  

E.Allahverdiyev.  Hörmətli xanım sədr, hörmətli həm-

karlar, hörmətli Baş nazir, hörmətli hökumət nümayən-

dələri. Mənim həmkarım Dövlət Təhlükəsizliyi Xidmə-

tinin keçirdiyi əməliyyat barəsində geniş danışdı. Amma 

mən də məcbur deməliyəm, xəyanətkar yola düşmüş 

vətəndaşların hər biri bizim müvafiq orqanlarımız tərəfin-

dən ifşa olunacaq və lazımi cəzalarını alacaqlar. Bu, aydın 

məsələdir. Ancaq dünyaya özünü ən qatı müsəlman, islam 

dininin az qala yeganə qoruyucusu kimi təqdim edən, öz 

vətəndaşlarına – qadın, yaşlı, uşaq demədən qan udduran, 

diktatura rejimi, müsəlman, qonşu dövlət olan, onunla ən 

yüksək səviyyədə mehriban dostluq siyasətini bəyan etmiş 

Azərbaycandan nə istəyir? Tehran rejimi Azərbaycanın 

uğurlarını niyə həzm edə bilmir? Nə səbəbdən, az qala hər 

gün İranın bir neçə rəsmisi, o cümlədən parlament üzvü 

Azərbaycanın ünvanına hədyanlar və təhdidlər yağdırır? 

44 günlük Vətən müharibəsinin ilk günlərində İranın 

Ermənistana yardım etməsi, silah daşınması, ermənilərə 

dəstək olması barədə mən müharibənin 4-cü günü burada 

çıxış etmişəm. İran hərbçisinin bizim əraziyə girərək 

qoşunlarımızın Zəngilan şəhərinə doğru irəliləməsinin 

qarşısını aldıqlarından da xəbərdarıq. O vaxt bizim rəh-

bərlik səbr və müdriklik nümayiş etdirərək qoşunlarımızın 

hərəkət istiqamətini dəyişdirmək qərarını verdi. Ancaq 

İranın bu hərəkəti ermənilərin qüvvələrinin yenidən cəm-

ləşməsi və neçə-neçə qəhrəman övladlarımızın şəhid 



 112 

olması ilə nəticələndi. Bizim şəhidlərimiz, bizim övlad-

larımız müsəlman idilər və müsəlman İranın köməyi ilə 

ermənilər tərəfindən qətlə yetirilmişdilər.  

Azərbaycan tolerant və bütün dinlərə, mədəniyyətlərə 

açıq ölkədir. Ancaq bu halda bu məsələnin üzərinə gəlmək 

lazımdır. Çünki söhbət islamı dövlətinin ideologiyası elan 

etmiş bir ölkənin din qardaşlarının qətl edilməsinə baiskar 

olmasından gedir. Ermənilər məhz İranın gözləri qar-

şısında məscidlərimizdə donuz saxladılar. O vaxt İran hara 

baxırdı? Ermənistanın baş nazirini Tehrana dəvət edib, 

qucaqlayan, tarixi Azərbaycan yurdu, türk torpağı olan 

Qafanda baş konsulluq açan, erməniləri Təbrizdə konsul-

luq açmağa dəvət edən, sərhədlərimizə planlı şəkildə tank, 

top yığıb, bizə hədə-qorxu təlimləri keçən müsəlman 

sayıla bilər? Bizi heç qorxuda bilməz, bu ölkədə yaşayan 

30 milyon Azərbaycan türkü buna imkan verməz. Dönüb 

tarixlərinin son min illiyinə baxsınlar, yaddaşlarını 

təzələsinlər. Diqqətinizə görə təşəkkür edirəm. 

Sədrlik edən. Sağ olun.  

Ramin Məmmədov. Ramin müəllim, buyurun. 

R.Məmmədov. Hörmətli xanım sədr, hörmətli cənab 

Baş nazir, hörmətli həmkarlar, hökumət üzvləri və mət-

buat nümayəndələri! Fransa Senatı dünən növbəti dəfə 

Azərbaycana qarşı qərəzli mövqeyini nümayiş etdirərək 

ölkəmizin əleyhinə əsassız qətnamə qəbul etdi. Qətna-

mədə kifayət qədər absurd iddialara və ifadələrə yer veri-

lib. Bu ilin sentyabrında Ermənistanın hərbi təxribatları 

nəticəsində baş vermiş hadisələr tamamilə başqa bir rakurs-

dan qiymətləndirilir. 30 il ərzində torpaqları işğal edilmiş 

bir ölkə hərbi təcavüzdə ittiham edilir. Azərbaycanın 

ərazilərində hansı isə qondarma qurum müstəqil subyekt 

kimi təqdim olunur. Bu, açıq-aşkar Azərbaycanın ərazi 

bütövlüyünə və suverenliyinə hörmətsizlikdir. Beynəlxalq 

hüquqa, Avropa İttifaqının Xarici və təhlükəsizlik siyasəti 

üzrə qlobal strategiyasına, Avropa İttifaqı Şurasının döv-

lətlərin ərazi bütövlüyü barədə 2016-cı ildən bəri ardıcıl 

qəbul etdiyi sənədlər çərçivəsində Fransanın üzərinə gö-

türdüyü öhdəliklərə ziddir.  

13-14 sentyabrda baş vermiş hərbi təxribat zamanı 

Azərbaycan BMT Nizamnaməsinin 51-ci maddəsinə əsas-

lanaraq, öz suverenliyinə və ərazi bütövlüyünə təhlükəni 

dəf etmək, mülki şəxslərin təhlükəsizliyini təmin etmək 

üçün cavab tədbirləri həyata keçirdi. Qətnamədə gös-

tərilənlərin əksinə olaraq 2020-ci ilin 10 noyabrında im-

zalanmış Üçtərəfli Bəyanatın müddəalarını Azərbaycan 

deyil, məhz Ermənistan pozub. Çünki silahlı qüvvələrinin 

və qanunsuz hərbi birləşmələrinin Azərbaycan ərazilərini 

tərk etməsi, regionda bütün kommunikasiyaların açılması 

ilə bağlı müddəaları yerinə yetirməkdən yayınan məhz 

Ermənistandır. Ermənistan müharibə bitdikdən sonra belə 

Azərbaycan ərazilərində minaların basdırılmasını davam 

etdirib, mina xəritələrini təqdim etməkdən müxtəlif bə-

hanələrlə yayınır. Halbuki “Piyadalara qarşı minaların 

tətbiqi, ehtiyatının toplanması, istehsalı və verilməsinin 

qadağan edilməsi haqqında” Konvensiyaya görə dövlətlər 

minalardan təmizlənəcək sahələrin xəritələrinin təhvil 

verilməsi, piyadalara qarşı minalardan istifadə etməyəcək-

ləri barədə öhdəlik götürür. Ermənistan hərbi əsirlərlə 

rəftara dair və müharibə zamanı mülki şəxslərin müdafiə-

sinə dair Cenevrə konvensiyalarının və onlara əlavə proto-

kolların tələblərini pozaraq Birinci Qarabağ müharibəsin-

də itkin düşmüş azərbaycanlılar haqqında məlumatları 

vermir. Bütün bunların fonunda Fransa Senatının belə bir 

sənəd qəbul etməsi bu ölkənin beynəlxalq hüquqa əsl 

münasibətini ifadə edir.  

Keçmişində Əlcəzair soyqırımı kimi ləkə olan, Seneqal, 

Kamerun, Ruanda və Mərakeşdə qətliamların iştirakçısı 

olmuş Fransanın irqi ayrı-seçkilikdən danışmağa haqqı 

yoxdur. Hesab edirik ki, milyon yarım insanın qətli ilə 

nəticələnən Əlcəzair soyqırımı barədə Azərbaycan parla-

mentində də dinləmələrin keçirilməsi məsələsinə baxmaq 

mümkündür. Xüsusi vurğulamaq istərdim ki, Senatın səs 

çoxluğu ilə qəbul etdiyi bu qətnaməyə səs verənlər nəticə 

etibarı ilə Fransanın Azərbaycan və Ermənistan arasında 

gedən danışıqlarda, Cənubi Qafqazdakı proseslərdə iştirakı-

nın əleyhinə səs verdilər. Diqqətinizə görə təşəkkür edirəm.  

Sədrlik edən. Sağ olun.  

Fəzail Ağamalı. Fəzail müəllim, Sizin də sualınız, ya da 

təklifiniz var, elə başa düşürəm. Yoxsa? 

F.Ağamalı. Hörmətli Baş nazir, hörmətli hökumət 

üzvləri, hörmətli Sahibə xanım, həmkarlar. Siz çox haqlı 

yanaşdınız. Təklif edirəm ki, sabah ayrıca, bir saatlıq bizə 

imkan yaradasınız, həm İranın, həm də Fransanın Azər-

baycana qarşı düşmənçiliyi ilə bağlı fikirlərimizi ifadə 

edək və hər ikisinə parlament səviyyəsində rəsmi sənədi-

mizi qəbul edək. Təşəkkür edirəm. 

Sədrlik edən. Təklifinizə görə çox sağ olun.  

Zahid Oruc. Zahid müəllim, buyurun. 

Z.Oruc. Vətən müharibəsi təkcə hərbi meydanda deyil, 

həm də dövlətlərin siyasi simasını açdığına görə böyük 

qələbədir. Fransa Senatının dünənki qərarı 2020-ci ilin 

noyabrın 25-də Qarabağı tanımağa çağıranların 44 günlük 

müharibədəki məğlubiyyətidir. Qətnamənin preambu-

lasında BMT Nizamnaməsinə istinad olunur. Baxın, dünya 

təhlükəsizliyinə cavabdehlik daşıyanlar millətləri necə 

birləşdirir. Senatın qərarında 2-ci bənd Türkiyədən qorxu-

nu nümayiş etdirir. Yunanıstanda olduğu kimi, Ermənis-

tanla sərhədlərə qoşun yığmaq, Gümrüdən Rusiya hərbi 

qüvvələrini çıxarıb, Qafqazı tutmaq istəyirlər. Xalqımız 

bilməlidir ki, dünən Fransa Senatında qərar çıxaranlar 

İstanbulun mərkəzində qanlı terrorun sifarişçiləri ilə eyni 

qüvvələrdir. Siz “Şarli Ebdo” qətlindən sonra Parisdə 

çiyin-çiyinə dayanan dövlətləri Türkiyə və Azərbaycanla 

bir sırada görməzsiniz. Lakin o qətnamələr Vətən mühari-

bəsinin nəticələrini dəyişmir, əksinə, erməni xalqına bö-

yük zərbə vurur. Çünki ondan yalnız bir ovuc siyasi avan-

türistlər fayda götürür. Baxın tarixə, belə qərarların sayı 

artdıqca erməni xalqının sayı azalır.  

Fransa Senatının Xankəndi ermənilərinin təmsilçisi adı 

ilə Avanes Gevorkyan adlı birisini də dəvət etməsi ayrı bir 

hadisədir. Qərbin siyasi riyakarlığına diqqət edin. Sabah 

ölkəmizi insan hüquqları və demokratiya məsələsində 

qınayanları indi tanıyın. Ölkəmizə qarşı sanksiyalara çağı-

ranlar avropalıları soyuqdan donmağa çağırırlar. Yelisey 

sarayı ilə Strasburqun parlament binası arasında məsafə 

cəmi 460 kilometrdir. Lakin dünyaya demokratiya dərsi 

verənlər 296-dan 295 səs ilə, az qala 100 faizlə qanlı 

totalitar diktator olduqlarını sübut edirlər.  

Avropa dövlətlərində vəzifələrə yerləşən erməni şəbə-

kəsinə əsaslanıb deyə bilərik ki, Ermənistan kiçik, Fransa 

böyük Ermənistandır. İkinci Dünya müharibəsindən sonra 

ataları Almaniyaya “təslimçilik aktını, sülh müqaviləsini 

imzalamayın, biz sizi qoruyacağıq” deyənlərin övladları 

bizi təhdid edirlər. Faşizmi dirçəldən Yelisey sarayıdır. 

Lakin erməni xalqının atası Levon Ter-Petrosyan özünün 

son müraciətini yazır. O, 34 il əvvəl Parisdən başlayan 

müharibənin növbəti qurbanlarını xəbərdar edir.  

İki ay əvvəl fransız müdafiə naziri Sebastyan Lekorn 

açıq bəyan etmişdi ki, biz Ermənistana qoşun yerləşdirə-

cəyik. 6 oktyabrda Praqada Prezident İlham Əliyev onun 

qarşısını aldı. Çıxış yolu səfirliyə hücum etmək, yumurta 

və pomidor atəşinə əl atmaq deyil, ərzağa heyfdir. “Total” 

şirkətini Abşeron yatağından qovmaq da ölkəmizin iqti-

sadi təcridini istəyənlərin xeyrinədir. Əksinə, kompani-

yanın resurslarını Avropa və Fransa elitasına qarşı yönəlt-

mək gərəkdir.  

Cavab reaksiyamız. Bolqarıstandan Ağdama, Praqadan 

Səmərqəndə qədər qələbəmizi möhkəmləndirən Prezident-

lə bir olmaq, eləcə də Şərq və Azərbaycan qadınının 

etirazını ləyaqətlə ifadə edən Mehriban xanım Əliyevanın 

qərarına onlarca dövləti qoşmaqdır. Biz ermənilərə demə-

liyik, siz Türkiyə və azərbaycanlılara xidmət edəndə xilas 

olursunuz. Biz Fransa parlamentinə Şuşada yeni bəyan-

namələrlə cavab verməliyik. Çünki bizim müttəfiqlərimiz 

daha çoxdur. Sağ olun.  

Sədrlik edən. Çox sağ olun, Zahid müəllim.  

Ceyhun Məmmədov. Buyurun, Ceyhun müəllim.  

C.Məmmədov. Cənab Baş nazir, hörmətli həmkarlar, 

hörmətli hökumət üzvləri. Bu gün adını islam dövləti 

qoyan, ancaq bütün əməlləri islama zidd olan, hər zaman 

Azərbaycana qarşı xəyanətkar mövqe tutan İranın ölkə-

mizə qarşı təxribatları davam edir. Son hadisələr bir daha 

göstərdi ki, hər zaman islam birliyindən, həmrəyliyindən 

dəm vuran, özünü dünya müsəlmanlarının bir nömrəli 

təəssübkeşi kimi qələmə verən İran molla rejiminin sözü 

ilə əməlləri üst-üstə düşmür. İran bu gün “islam dövləti” 

adı altında islamı gözdən salır, müxtəlif terror dəstələri 

yaradaraq müsəlman ölkələrində, o cümlədən əhalisinin 

əksəriyyəti şiə məzhəbinə mənsub Azərbaycanda siyasi 

təşkilatlanma həyata keçirməyə, Azərbaycan dövlətinə 

qarşı xain dini-siyasi qruplaşmalar yaratmağa, sabitliyi 

pozmağa çalışır. Bu günə qədər Azərbaycanda ifşa olun-

muş bəzi dini ekstremist qrupların İranın xüsusi xidmət 

orqanlarının tapşırıqlarını yerinə yetirdikləri təkzibolun-

maz faktlarla tam sübuta yetirilib.  

Bu gün bir çox müsəlman ölkələrində gedən mühari-

bələrin arxasında İran rejimi durur. Hazırda İran inqilabın-

dan sonra həyata keçirilən siyasətdən ən çox zərər görən 

həm ölkə daxilində, həm də digər ölkələrdə yaşayan şiə-

lərdir. İranın bütün addımları göstərir ki, bu ölkə şiəlikdən 

şiə məzhəbinə məxsus insanların yaşadıqları ölkədə təsir 

gücünü artırmaq üçün yararlanır.  

Azərbaycan torpaqlarının Ermənistan işğalında olduğu 

30 il ərzində bu ərazilərdə bütün infrastruktur, mədəniy-

yət, dini obyektlər, vətəndaşlara və dövlətə məxsus mülk-

lər tamamilə dağıdılıb. Təbii sərvətə böyük zərər vurulub. 

Tehranın 30 ilə yaxın bir müddətdə erməni işğalında olan 

Azərbaycan ərazilərinin talan olunmasında birbaşa iştirakı 

heç kimə sirr deyil. İşğalçı ölkə olan Ermənistan 

Qarabağda sökdüyü evləri tikinti materialları kimi İrana 

satırdı. Əgər İran müsəlman ölkəsidirsə, niyə 30 il müd-

dətində Ermənistanın Qarabağda, Şərqi Zəngəzurda məs-

cidlərimizi dağıtmasına, orada donuz və inək saxlamasına 

göz yumdu. Dinimizə görə bir müsəlman ölkəsi təcavüzə 

məruz qaldığı halda, bütün müsəlman ölkələri həmin 

müsəlman dövlətinin yanında olmalıdırlar. İran isə öz din 

və məzhəb qardaşının yanında deyil, hər zaman onun 

düşməninin yanında oldu. İslama görə müsəlman dövləti 

müsəlman dövləti ilə dostluq və qardaşlıq etməlidir. İran 

həmişə müsəlman ölkəsi olan Azərbaycanla deyil, Er-

mənistanla dostluq və qardaşlıq etdi. İrana səfər edən Er-

mənistanın əli azərbaycanlıların qanına batmış liderləri ilə 

bütün müsəlman dünyasının gözü qarşısında qucaqlaşıb 

öpüşməkdən belə çəkinmədi. Bütün bunlar onu deməyə 

əsas verir ki, İranın dinimizdən danışmağa mənəvi haqqı 

yoxdur. Diqqətiniz üçün təşəkkür edirəm. 

Sədrlik edən. Çox sağ olun.  

Sonuncu çıxış. Elşən Musayev.  

E.Musayev. Təşəkkür edirəm, Sahibə xanım. Hər kəsi 

salamlayıram və birbaşa mövzuya keçid almaq istəyirəm. 

Mən də İran haqqında danışacağam. Xəyanətkar, riyakar 

və islam düşməni olan, erməniyə qucaq açan İran haq-

qında. Əslində, İranın bizə münasibəti həmişə belə olub. 

Onlar heç vaxt səmimi olmayıblar. Sadəcə, indi dəyişən 

nədir? Əsl sifətlərini göstərirlər və maskaları yırtılıb. Nə 

qəribədir, terror daşını qaldırırsan, altından İran çıxır, 

narkotranzit, narkomaniya daşını qaldırırsan, altından İran 

çıxır. Agentura, xəfiyyə, missioner daşını qaldırırsan, 

altından yenə İran çıxır.  

Müharibə dövründə onlar erməniyə silahdan belə bütün 

dəstəyi verdilər. Yetmədi. Qarabağda işğal boyunca nə ti-

kinti var idisə satdılar, taladılar, yedilər, həzmdən keçirdi-

lər, yenə yetmədi. Sərhədimizin bir addımlığında hərbi 

təlim keçirdilər və nə məqsədlə bunu edirdilər onu da 

bilirik, yetmədi. İndi də deyirlər ki, səfirlik açmaq istə-

yirik. Harada açmaq istəyirik? Milyonlarca soydaşımızın 

məskunlaşdığı, yaşadığı bir ərazidə. Bu səfirliyi erməniyə 

açmaq istəyirlər. Siz o səfirliyi aça bilməzsiniz, sizin 

daşınızın üstündə daş qoymazlar. Bilmirəm, orada ərsəyə 

gətirmək istədiyiniz nədir, amma onun adı dəqiq səfirlik 

olmayacaq. Bu, İran və Ermənistan adına ən böyük səfeh-

lik olacaq.  

Azərbaycan 44 günlük Vətən müharibəsindən sonra elə 

bir motivasiya halındadır ki, indiki məqamda dünyanın ən 

böyük qüvvəsi belə bizimlə hədə dilində, şantaj dilində 

danışa bilməz. Hətta hikkə ilə, prinsip formasında belə 

danışa bilməz. Çirkin, riyakar molla rejimi isə heç danışa 

bilməz. Biz bilirik, İranın qorxusu nədir, çox yaxşı bilirik. 

İran da bir şeyi bilsin. Qorxunun əcələ heç bir faydası 

yoxdur.  

Mən buradan, bu ali tribunadan Cənubi Azərbaycanda 

yaşayan milyonlarca soydaşımızı salamlamaq istəyirəm. 

Onları bağrıma basıram, eyni zamanda, arzulayıram ki, 

içlərindəki, ürəklərindəki bu azərbaycanlı ruhunu, azər-

baycanlı əzmini hər zaman, bax, beləcə qoruyub saxla-

sınlar. Diqqətinizə görə minnətdaram.  

Sədrlik edən. Sağ olun, Elşən müəllim.  

Hörmətli həmkarlar, çıxışlar başa çatdı. Mən hamıya 

təşəkkür edirəm. Biz gündəliyin məsələlərinə keçirik.  

Qeyd edim ki, gündəliyimizdə 18 məsələ var və bu mə-

sələlərin 16-sı dövlət büdcəsi və büdcə zərfinə daxil olan 

qanun layihələridir. Onu da deyim ki, qanun layihələrinin 

hamısı birinci oxunuşda müzakirə ediləcək və bununla 

əlaqədar mən xahiş edirəm, çıxışlar zamanı birinci oxu-

nuşun tələblərini nəzərə alasınız.  

Beləliklə, biz gündəliyin 1-ci məsələsinə keçirik və bu 

məsələ Azərbaycan Respublikasının 2023-cü il dövlət 

büdcəsi haqqında qanun layihəsidir.  

Hörmətli cənab Baş nazir və hökumət üzvləri! Hörmətli 

deputatlar, dövlət büdcəsinin gəlirlərinin və xərclərinin 

ildən-ilə artması ölkəmizin ardıcıl və dinamik inkişafını 

müəyyənləşdirən ən mühüm amillərdən biridir.  

Azərbaycan Respublikasının Prezidenti cənab İlham 

Əliyevin rəhbərliyi ilə həyata keçirilən sosial-iqtisadi 

inkişaf strategiyası başa çatmaqda olan 2022-ci ildə 

dövlətimizin qarşısında dayanan bütün vəzifələrin uğurla 

yerinə yetirilməsini təmin etmişdir.  

Məmnunluqla qeyd etmək olar ki, gələn ilin dövlət büd-

cəsinin həm gəlirləri, həm də xərcləri rekord həcmdə – 

müvafiq olaraq, 30,7 milyard manat və 33,3 milyard ma-

nat məbləğində proqnozlaşdırılır. Onu da deyim ki, dövlət 

büdcəsinin prioritetləri sosial müdafiə, təhsil, işğaldan 

azad olunmuş ərazilərin bərpası və Böyük qayıdışın hə-

yata keçirilməsi, ölkənin milli təhlükəsizliyinin və mü-

dafiə potensialının gücləndirilməsi, silahlı qüvvələrin 

maddi-texniki təminatının daha da yaxşılaşdırılması ilə 

bağlı olacaq.  

Əminliklə demək olar ki, Azərbaycan hökumətinin sə-

mərəli fəaliyyəti gələn il büdcə siyasətinin bütün istiqa-

mətlərində qarşıya qoyulan hədəflərin əldə olunmasına 

imkan yaradacaq.    

Hörmətli deputatlar, 2023-cü ilin dövlət büdcəsinin la-

yihəsi və büdcə zərfinə daxil olan sənədlər, bildiyiniz ki-

mi, parlament komitələrinin iclaslarında geniş müzakirə 

olunmuş və Milli Məclisin plenar iclasına tövsiyə edil-

mişdir.  

Qeyd etmək lazımdır ki, yaranmış ənənəyə uyğun ola-

raq, parlamentdə təmsil edilən siyasi partiyaların rəh-

bərləri və nümayəndələri İqtisadi siyasət, sənaye və 

sahibkarlıq komitəsinin iclasına dəvət olunmuş və iclasda 

iştirak edənlərin hər birinə öz fikirlərini ifadə etməsi üçün 

şərait yaradılmışdır. Hesablama Palatası da büdcə zərfi 

barəsində müsbət rəyini bildirmişdir.  

Mən hesab edirəm ki, bu gün aparacağımız müzakirələr 

səmərəli olacaq və burada deputatların dəyərli təkliflərini 

dinləyəcəyik. Bununla əlaqədar mən hörmətli millət 

vəkillərini müzakirələrdə fəal iştiraka dəvət edirəm. 

İndi isə, hörmətli həmkarlar, biz məruzə və çıxışların 

ardıcıllığını müəyyən etməliyik. Təklif edirəm ki, əvvəlcə 

İqtisadi siyasət, sənaye və sahibkarlıq komitəsi sədrinin, 

maliyyə və iqtisadiyyat nazirlərinin məruzələri ilə baş-

layaq, sonra isə Mərkəzi Bankın və Hesablama Palatasının 

məlumatlarını dinləyək. Daha sonra millət vəkilləri öz 

mülahizələrini söyləyərlər. 

Razısınızsa, mən istəyirəm əvvəlcə İqtisadi siyasət, sə-

naye və sahibkarlıq komitəsinin sədri hörmətli Tahir 

Mirkişiliyə söz verim. Tahir müəllim, buyurun.  

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri. 

Hörmətli xanım sədr, hörmətli cənab Baş nazir, hör-

mətli hökumət üzvləri, deputat həmkarlarım və media nü-

mayəndələri. Azərbaycan Respublikasının Prezidenti cə-

nab İlham Əliyev tərəfindən “Büdcə sistemi haqqında” 

Qanunun 12-ci maddəsinə uyğun olaraq, Azərbaycan Res-

publikasının 2023-cü il dövlət büdcəsi haqqında qanun 

layihəsi və büdcə zərfinə daxil olan digər qanun layihələri 

Milli Məclisin müzakirəsinə təqdim olunmuşdur. Eyni za-

manda, “Büdcə sistemi haqqında” Qanunun 15-ci maddə-

sinə uyğun olaraq, zərfə daxil olan layihələrə dair Hesab-

lama Palatasının hazırladığı rəy də deputat həmkarlarıma 

təqdim olunmuşdur.  

Milli Məclisin İqtisadi siyasət, sənaye və sahibkarlıq 

komitəsinin və Milli Məclisin digər komitələrinin iclasla-

rında hökumət üzvlərinin və müvafiq dövlət orqanlarının 

nümayəndələrinin iştirakı ilə qanun layihələri geniş 

müzakirə olunmuşdur. Milli Məclis sədrinin göstərişi ilə 

komitə iclasına Milli Məclisdə təmsil olunan bütün siyasi 

partiyaların, o cümlədən müxalifət partiyalarının sədrləri 

və nümayəndələri dəvət olunmuş və onlara peşəkar müza-

kirələr üçün müvafiq imkanlar yaradılmışdır. Hesab edirik 

ki, belə bir imkanın yaradılması büdcə zərfinə daxil olan 

layihələrin ətraflı müzakirəsinin inklüzivliyini təmin et-

məklə yanaşı, dövlət başçısı tərəfindən ölkədə aparılan si-

yasi islahatların və siyasi dialoq mühitinin bir daha ali qa-

nunverici orqanda öz əksini tapmasının bariz nümunəsidir.  

Hörmətli həmkarlar, başa çatmaqda olan 2022-ci il 

ölkəmizin tarixində mühüm hadisələrlə zəngin olmuşdur. 

Bir neçə gün öncə müzəffər Ali Baş Komandan cənab 

İlham Əliyevin rəhbərliyi ilə qəhrəman Azərbaycan Ordu-

sunun işğal altında olan torpaqlarımızın azad edilməsinin 

və Ermənistanın kapitulyasiya aktını imzalamasının 2-ci 

ildönümünü qeyd etdik. Hər il Zəfər bayramını qeyd 

etmək ilin indidən sonra da ən mühüm günü olacaqdır. 

Zəfərimizin əbədi olması üçün cari ildə də azad edilmiş 

ərazilərdə geniş bərpa-quruculuq işləri aparılmış, ilk dəfə 

Zəngilan rayonunun Ağalı kəndinə sakinlərin köçürülməsi 

ilə Böyük qayıdışa start verilmiş, Zəngilan Beynəlxalq 

Hava Limanı açılmış, Laçın şəhəri nəzarətimizə keçmiş, 

Laçın dəhlizinin marşrutu dəyişdirilmiş, Qarabağ və Şərqi 

Zəngəzurda yol, enerji, su və digər layihələrin həyata 

keçirilməsi davam etdirilmişdir. Qeyd edim ki, bu işlərin 

aparılması üçün son 2 il ərzində dövlət büdcəsindən 4,8 

milyard manata yaxın vəsait ayrılmışdır. Bütün çətinlik-

lərə, təzyiqlərə və təhlükələrə baxmayaraq, həyata keçiri-

lən işlər Azərbaycanın və onun dövlət başçısının qurucu 

niyyətinin, iradəsinin, siyasi və iqtisadi gücünün yenidən 

bütün dünyaya nümayişidir.  

Prezident cənab İlham Əliyevin uzaqgörən siyasətinin 

nəticəsi olaraq illər öncə həyata keçirilən infrastruktur, 

enerji marşrutları və nəqliyyat dəhlizləri bu gün ölkə 

iqtisadiyyatına mühüm yeni imkanlar yaratmaqdadırlar.  

Hörmətli həmkarlar, bu ilin əvvəlində COVID-19 

pandemiyasının neqativ təsirlərinin zəifləyəcəyi nəticə-

sində 2022-ci ilin iqtisadi cəhətdən dünya üçün uğurlu bir 

il olacağı gözlənilsə də, Rusiya–Ukrayna arasında hərbi 

əməliyyatların başlaması, qarşılıqlı iqtisadi sanksiyaların 

sayının artması, dünyada etimad mühitinin zəifləməsi 

dünyanın iqtisadi mənzərəsini xeyli çətinləşdirmişdir.  

Cari ildə qiymət artımları mürəkkəb qlobal iqtisadi 

konyunkturun əsas elementinə çevrilmiş, dünya iqtisadiy-

yatında uzun illərdir qeydə alınmayan inflyasiya qeydə 

alınmışdır. Müharibə və tətbiq edilən qarşılıqlı sanksiyalar 

istehsalda çətinliklərə, ixrac kanallarının məhdudlaşma-

sına, xammal qiymətlərinin xeyli artımına səbəb olmuş-

dur. Uzun illərdir tələbin məhdudlaşmasının təsirindən ya-

ranan böhranlarla üzləşən dünya iqtisadiyyatı bu dəfə, 

əksinə, ilk dəfə olaraq təklifin süni şəkildə məhdudlaşdırıl-

masından vərdiş etmədiyi böhranla üzə-üzə qalmışdır. Bir 

tərəfdən, inflyasiya, digər tərəfdən, zəif iqtisadi artım 

dünya iqtisadiyyatını staqflyasiya riski ilə üz-üzə qoy-

muşdur. Dünya iqtisadiyyatı yüksək inflyasiya, yoxsa sərt 

iqtisadi böhran arasında seçim etmək məcburiyyətində 

qalmış və görünən odur ki, seçim birincinin xeyrinə ol-

muşdur. Makroiqtisadi mühitin pisləşməsi nəticəsində 

Dünya Bankı 2022-ci il üçün qlobal iqtisadi artım proq-

nozunu 4,1 faizdən 2,9 faizə qədər azaltmışdır.  

Hazırda müşahidə edilən Amerika Birləşmiş Ştatları və 

Avropa mərkəzi banklarının uçot dərəcələrini qaldırmaqla 

fiskal fəzanı sıxması siyasəti klassik antiinflyasiya təd-

birləri sayılsa da, fiskal və monetar siyasətin sinxron qay-

dada sərtləşməsi dünya iqtisadiyyatı üçün heç də yaxşı bir 

şey vəd etmir. Əksinə, dünya iqtisadiyyatının təklifin bö-

yüməsini dəstəkləyəcək, istehlakı cilovlayacaq yeni çevik 

iqtisadi alətlərə ehtiyacı yaranmaqdadır.  

Hörmətli həmkarlar, bütün bu çağırışlar fonunda Azər-

baycan iqtisadiyyatı 2022-ci ildə davamlı iqtisadi artım 

nümayiş etdirmişdir. Belə ki, bu ilin 9 ayı ərzində ölkədə 

ümumi daxili məhsul 5,6 faiz artaraq 98 milyard manatı, 

qeyri-neft-qaz ümumi daxili məhsulu 10,1 faiz artaraq 50 

milyard manatı keçmiş, o cümlədən kənd təsərrüfatı 

sahəsində məhsul istehsalı 3 faiz artaraq 9 milyard manata 

yaxınlaşmışdır. Bu dövrdə ümumi ixrac idxalı 19 milyard 

dollar üstələmiş, qeyri-neft ixracı faktiki qiymətlərlə 19 

faiz, qaz ixracı 11 faiz, əhalinin nominal gəlirləri 20,2 

faiz, orta aylıq əmək haqqı isə 14,3 faiz artmışdır. Eyni 

zamanda, bu ilin 9 ayı ərzində orta illik inflyasiyanın 

səviyyəsi 13,4 faiz olmuş, idxal məhsullarının qiymət 

indeksi isə 21,9 faiz bahalaşmışdır.  

Cari ilin 8 ayı ərzində strateji valyuta ehtiyatlarımız 5,1 

faiz artaraq 56 milyard dollara yaxınlaşmışdır. İl ərzində 

xarici dövlət borcu 253,3 milyon dollar azaldılaraq, 

ümumi daxili məhsulda payı 14,9 faizdən 11,7 faizə qədər 

endirilmişdir. Qeyd etmək istəyirəm ki, qeyri-neft ümumi 

daxili məhsulunun ikirəqəmli artımına ən çox töhfə verən 

sahə nəqliyyat sahəsi olmuşdur. 2022-ci ildə büdcə gəlir-

lərinin artması cari ilin dövlət büdcəsinin dürüstləşməsini 

labüd etmiş, nəticədə büdcənin gəlir və xərcləri təqribən 

2,4 milyard manat artırılmışdır.  

Cari ildə Azərbaycan Respublikasının Prezidenti tərə-

findən “Azərbaycan Respublikasının 2022–2026-cı illərdə 

sosial-iqtisadi inkişaf Strategiyası” təsdiq edilmiş, sosial-

iqtisadi hədəflər müəyyən edilmişdir. Nazirlər Kabineti 

tərəfindən antiinflyasiya tədbirlərinin gücləndirilməsi ilə 

bağlı təxirəsalınmaz tədbirlər həyata keçirilmişdir. 

Mərkəzi Bank tərəfindən uçot dərəcələri artırılmış, ölkədə 

manatla pul bazası ilin əvvəlinə nisbətən azalmışdır.  

“Açıq Büdcə İndeksi–2021” hesabatında Azərbaycan 

100 mümkün baldan 57 bal toplamaqla 120 ölkə arasında 

mövqeyini 81-ci yerdən 44-cü yerə qədər yüksəltmişdir. 

Qeyd edim ki, Azərbaycan Açıq Büdcə İndeksi reytinqi 

üzrə ən çox irəliləyən ölkələr sırasında olmuşdur.  

Ümumiyyətlə, 2022-ci il üzrə dinamik artım tempinin 

qorunub saxlanması, büdcə gəlirlərinin və xərclərinin 

arasında qarşılıqlı nisbətin əsasən qorunub saxlanması, 

büdcə kəsirinin proqnozlaşdırılan səviyyədən xeyli aşağı 

olması, tədiyyə balansı hesablarında müsbət dinamikanın 

qorunması, qeyri-neft ixracının və qeyri-neft vergi daxilol-

malarının əhəmiyyətli dərəcədə artması, əldə olunan 

makroiqtisadi sabitlik 2023-cü ilin dövlət büdcəsinin 

planlaşdırılmasında mühüm baza rolunu oynamışdır.  

Hörmətli həmkarlar, Milli Məclisin İqtisadi siyasət, 

sənaye və sahibkarlıq komitəsində aparılan müzakirələr, 

tərəfimizdən aparılmış təhlillər və Hesablama Palatasının 

təqdim etdiyi rəy bizə dövlət büdcəsi layihəsinə rəy ver-

mək üçün lazımi imkanlar yaratmışdır. Məhz bu imkan-

lardan çıxış edərək dövlət büdcəsi layihəsinə komitənin 

rəyini sizə təqdim edirəm.  

Öncə qeyd edim ki, layihəyə makroiqtisadi rəy vermək 

üçün 2023-cü ildə ölkəmiz qarşısında duran çağırışlar, bu 

çağırışlara cavab vermək üçün mövcud olan imkanlar, 

imkanların çağırışlara cavab verməsi üçün hökumətin plan 

və proqnozları, bütün bu alətlərin dövlət büdcəsində qanun 

və qaydaların tələb etdiyi formada əks etdirilməsi bizim 

əsas diqqət mərkəzimizdə olmuşdur.  

2023-cü ildə qarşımızda ölkənin müdafiə qabiliyyətinin 

gücləndirilməsi, Qarabağ və Şərqi Zəngəzur iqtisadi ra-

yonlarının bərpası, ölkə iqtisadiyyatına reinteqrasiya olun-

ması və Böyük qayıdışın təmin olunması, “Azərbaycan 

Respublikasının 2022–2026-cı illərdə sosial-iqtisadi inki-

şaf Strategiyası”nın reallaşması kimi makrofiskal çağırış-

lar durmuşdur. Eyni zamanda, regional və qlobal siyasi 

gərginlik, qlobal miqyasda tənəzzül və böhran meyilləri, 

inflyasiya təzyiqləri və ərzaq böhranı, əsas ticarət tərəfdaşı 

olan ölkələrdə milli valyutaların dəyərsizləşməsi kimi 

daxili və xarici mühit çağırışları ilə də üz-üzəyik.  

Qeyd edim ki, 2023-cü ildə iqtisadi artımın davam et-

məsi, qeyri-neft sektorunun inkişafı, iqtisadiyyatda şəf-

faflığın artması, enerji məhsullarının ixracının və coğrafi-

yasının genişlənməsi, nəqliyyat dəhlizlərinin intensivləş-

məsi növbəti il üçün bizə yeni imkanlar vəd edir. Belə ki, 

təqdim edilmiş layihədə 2023-cü ildə ümumi daxili 

məhsulun real artım tempinin 2,7 faiz, qeyri-neft-qaz 

ümumi daxili məhsulun real artım tempinin isə 4,5 faiz 

olacağı, artımın, əsasən, qeyri-neft sektoru hesabına təmin 

olunacağı, qeyri-neft-qaz sektorunun ümumi daxili məh-

sulda payının 70 faiz, orta aylıq əmək haqqının 898 manat, 

orta illik inflyasiyanın 6,9 faiz, vergi tədiyyə balansının 

cari əməliyyatlar hesabının və xarici ticarət balansının 

profisitlə olacağı proqnozlaşdırılmışdır. Növbəti ildə döv-

lət büdcəsinə hesablanmayan vergi və gömrük rüsumları 

üzrə azadolmaların həcmi 7,8 milyard manatı keçəcəkdir. 

Xatırladım ki, bu, dövlət büdcəsinin qeyri-neft gəlirlərinin 

təqribən yarısına bərabərdir.  

Dövlət və icmal büdcənin gəlir və xərclərinin hesablan-

masında neftin 1 barelinin qiyməti 50-60 ABŞ dollarına 

bərabər götürülmüşdür. Bu makroiqtisadi göstəricilərin 

bəziləri konservativ və ehtiyatlı yanaşma ilə hazırlansa da, 

baş verə biləcək hadisələrə adekvat cavablara hazır ola 

bilmək baxımından biz onları məqbul hesab edirik.  

Sadaladığım bu imkanlar büdcə gəlirlərində də öz 

əksini tapmışdır. Belə ki, təqdim edilmiş layihədə 2023-cü 

il üçün dövlət büdcəsinin gəlirləri 2022-ci ilin dövlət 

büdcəsi gəlirlərindən 1 milyard 522,9 milyon manat çox 

olaraq 30 milyard 720,7 milyon manat həcmində nəzərdə 

tutulmuşdur. Artımın təqribən yarısı qeyri-neft sektoru-

nun, yarısı isə neft-qaz sektorunun payına düşür. Vergi və 

gömrük orqanlarının vasitəsi ilə təmin olunan gəlirlərin 1 

milyard 807 milyon manat artıq planlaşdırılmasını məqbul 

hesab edir, buna ölkədə gedən biznes mühitinin şəffaflaş-

ması, dövlət–sahibkar arasında etimad mühitinin artması, 

həmçinin inflyasiyanın və idxalın artmasının zəmin yara-

dacağını da qeyd etmək istərdim. Eyni zamanda, bu ilin 

büdcə gəlirlərinin 10 aylıq göstəriciləri 2023-cü ilin büdcə 

gəlirlərinin planlaşdırıldığından daha çox olacağını demə-

yə əsas verir.  

Qeyd edim ki, neft sektorunun dövlət büdcəsi gəlirləri-

nin artmasının əsas səbəbi “Şahdəniz” yatağından hasil 

edilən təbii qazın ixracı üzrə mənfəət vergisinin təxminən 

700 milyon manat çox, yəni 2 milyard 875 milyon manat 

planlaşdırılması olmuşdur. Ümumiyyətlə, ölkəmizin qaz 

ixracının həcm və coğrafiya olaraq genişlənməsi, bundan 

dövlət büdcəsinin, demək olar ki, həm də vətəndaşların 

faydalanması Azərbaycan Prezidentinin geoiqtisadi siya-

sətinin bəhrəsinin bariz nümunəsidir.  

Səhmlərində dövlətin payı olan müəssisələrdən alınan 

dividendlərdən gələn gəlirlərin 2022-ci ilə nisbətən 3 dəfə 

çox, yəni 321,2 milyon manat planlaşdırılmasını təqdirəla-

yiq hal hesab etməklə yanaşı, bu müəssisələrdə səmərəli-

liyin və xərclərə nəzarətin artırılması üçün davamlı işlərin 

görülməsinin də vacibliyini qeyd etmək istərdik.  

Dövlət Neft Fondundan dövlət büdcəsinə transfertin 

həcminin 2023-cü ildə 235 milyon manat azaldılmasını və 

növbəti 3 ildə də orta hesabla o qədər azaldılmasının hə-

dəflənməsini məqbul hesab edir və bunun dövlət baş-

çısının imzaladığı fərman ilə verdiyi göstərişlərə, büdcə 

qaydasının hədəflərinə və sosial-iqtisadi strategiyanın 

hədəflərinə uyğun gəldiyini hesab edirik.  

2023-cü il dövlət büdcəsi xərclərinin 2022-ci ilə nis-

bətən 996,2 milyon manat artırılaraq 33 milyard 300 mil-

yon manata çatdırılmasını yuxarıda sadaladığım çağırış-

lara cavab vermək baxımından vacib və məqbul hesab 

edirik. Dövlət büdcəsi xərclərində sosialyönümlü xərclərin 

15 milyard 218 milyon manata və ya xərclərin 45,7 faizinə 

çatdırılması dövlətin sosial siyasətinin aparılmasının ma-

liyyə resursları ilə təmin edilməsi anlamına gəlməkdədir. 

Müdafiə, təhlükəsizlik, məhkəmə, hüquq mühafizə və 

prokurorluq xərclərinin 500 milyon manatadək artırılaraq 

8 milyard manatı keçməsini ölkəmizin bu sahədə yaranan 

və yaranacaq təhlükələrdən qorunması baxımından məq-

bul hesab edirik. Ərazimizdə münaqişə bitsə də, sərhəd-

lərimizdən kənarda bizim üçün təhlükələrin hələ də 

mövcudluğu bu sahədə əlavə tədbirlərin görülməsini vacib 

etməkdədir. Doğrudur, müzakirələrdə deputat həmkar-

larım bu istiqamətdə xərclərin daha da artırılmasının 

vacibliyini qeyd etsələr də, fikrimizcə, ehtiyac yaranacağı 

təqdirdə, təhlükələrin dəf edilməsi üçün büdcədən əlavə 

maliyyə vəsaitlərinin ayrılması imkanı da mövcuddur.  

Təhsilə ayrılan xərclərin 536 milyon manat, səhiyyəyə 

ayrılan xərclərin isə təxminən 200 milyon manat artırılma-

sını təqdirəlayiq hal hesab edirik. Bu istiqamətlərdə 

aparılan islahatları, xüsusi ilə də Təhsil Tələbə Krediti 

Fonduna əlavə vəsaitin ayrılmasını, sertifikatlaşmadan 

keçən müəllimlərin əmək haqlarının artırılmasını, dövlət 

hesabına təhsil alan tələbələrin sayının 12 min 224 nəfər 

artırılaraq 128 mini keçməsini, İcbari Tibbi Sığorta Fon-

dunun büdcədənkənar fond kimi müəyyən olunmasını 

doğru addımlar hesab edirik.  

Əməyin ödənişi xərclərinin 420 milyon manatadək ar-

tırılmasını əmək haqqı fondunun ümumi daxili məhsula 

nisbətinin tədricən artırılmasının vacibliyini təmin etmək 

baxımından məqbul sayırıq. Ümumiyyətlə, qeyd etmək 

istərdim ki, bu istiqamətdə aparılan islahatlar, yeni iş 

yerlərinin açılması səyləri bu ilin 10 ayının yekunu olaraq 

qeyri-dövlət və qeyri-neft - qaz sektorunda çalışan işçilə-

rin sayının ilk dəfə olaraq 800 min nəfəri keçməsinə səbəb 

olmuşdur.  

Büdcə xərclərində həmçinin məqsədli kənd təsərrüfatı 

tədbirləri, ərzaq təhlükəsizliyi üçün ayrılan vəsaitlərin 

ümumilikdə, 350 milyon manatdan çox artırılmasını məq-

bul hesab edirik. Fikrimizcə, gələcəkdə bu sahədə yarana-

caq çağırışlar daha ciddi və əhatəli tədbirlərin görülməsinə 

ehtiyac yaradacaqdır.  

2023-cü ildə dövlət büdcəsinə ayrılan dotasiya alma-

yacaq rayonların sayının 6 rayon artaraq 57 rayona çatma-

sını təqdirəlayiq hal hesab edirik. Eyni zamanda, yerli 

büdcələrin daha da artırılması istiqamətində səylərin 

artırılmasının və bunun üçün yeni mexanizmlərin tapılma-

sının vacibliyini də qeyd etmək istərdik.  

Büdcə xərclərində qeyri-neft-qaz məhsullarının ixracı-

nın, müxtəlif iqtisadi dəstək tədbirlərinin həyata keçiril-

məsi üçün ayrılan vəsaitləri vacib hesab etməklə yanaşı, 

cari xərclərin artım dinamikasının, publik hüquqi şəxslərə 

ayrılan subsidiyaların artım dinamikasının, nəticə əsaslı 

büdcə planlaşmasının və icrasının arzu olunan həddə 

olmamasının da bizi narahat etdiyini demək istərdim. 

Yalnız büdcə vəsaitlərindən deyil, bütövlükdə, dövlət 

vəsaitlərindən istifadəyə nəzarətin gücləndirilməsini vacib 

hesab edirik. Bu istiqamətdə davamlı səylərin göstəril-

diyini də qeyd etməklə yanaşı, fikrimizcə, kollektiv səylə-

rin və kollektiv inamın əldə edilməsini vacib sayırıq.  

Qanun layihəsinə dair izahatda fiskal risklər və miti-

qasiya tədbirləri barədə geniş məlumatların verilməsini 

mühüm və təqdirəlayiq hal hesab edirik. Hesab edirik ki, 

qeyri-standart vəziyyətin hakim kəsildiyi bir dövrdə doğru 

və çevik qərarların qəbulu mexanizmi məlumat bolluğu, 

çox ssenarilik və geniş təhlillərin aparılmasını tələb edir. 

Bu mənada büdcə zərfinə daxil edilən məlumatların 3 

ssenari əsasında hesablanmasını təqdirəlayiq hal hesab 

edirik.  

Aparılmış təhlillər təqdim edilmiş layihənin büdcə 

qaydasına uyğun hazırlandığını deməyə əsas verir. Belə 

ki, Azərbaycan Respublikası Prezidentinin 2022-ci il 28 

mart tarixli Fərmanına əsasən büdcə qaydasının 2 gös-

təricisi üzrə hədləri müəyyən edilmişdir.   

Birinci göstərici, icmal büdcənin qeyri-neft baza kəsiri-

nin qeyri-neft ümumi daxili məhsula nisbət göstəricisinin 

ortamüddətli dövr üzrə hədəflənən yuxarı həddi 20 faiz, 

2022-ci ilin sonuna isə 27,5 faiz; ikinci mühüm göstərici, 

dövlət borcunun ümumi daxili məhsula nisbət göstəricisi-

nin ortamüddətli dövr üzrə hədəflənən yuxarı həddinin 20 

faiz müəyyən olunmasıdır.  

Təqdim edilmiş məlumatlara əsasən, 2023-cü il üzrə 

icmal büdcənin qeyri-neft baza kəsirinin qeyri-neft ümumi 

daxili məhsula nisbəti 24,9 faiz proqnozlaşdırılmışdır ki, 

bu da müvafiq göstəricinin büdcə qaydası çərçivəsində 

olduğunu deməyə əsas verir. Qeyd edək ki, “Azərbaycan 

Respublikasının 2022–2026-cı illərdə sosial-iqtisadi inki-

şaf Strategiyası”na əsasən icmal büdcənin qeyri-neft baza 

kəsirinin qeyri-neft ÜDM-ə nisbət göstəricisinin hədəflə-

nən yuxarı həddinin 2026-cı ilin sonuna 17,5 faizə 

çatdırılması  hədəf kimi göstərilmişdir.  

Təqdim edilən sənədlərdə 2023-cü ilin sonuna dövlət 

borcu ümumi daxili məhsulun 16,6 faizi nisbətində proq-

nozlaşdırılır ki, bu da müvafiq nisbətin ortamüddətli dövr 

üzrə hədəflənən yuxarı hədd çərçivəsində olduğunu de-

məyə əsas verir.   

Hörmətli xanım sədr, hörmətli cənab Baş nazir. Apa-

rılan müzakirələr, həyata keçirilən təhlillər iqtisadi siya-

sətdə daim çevik və bəzən qeyri-standart alətlərin tətbiqi-

ni, büdcə planlaşmasının və icrasının daim təkmilləşdiril-

məsini tələb edir. Bu baxımdan İqtisadi siyasət, sənaye və 

sahibkarlıq komitəsi olaraq iqtisadi proseslərin yaxşılaş-

masına xidmət edəcək bir neçə təklifi də diqqətinizə çat-

dırmaq istərdim.  

Birinci təklif. Uzun illərdir büdcə gəlir və xərclərinin 

icrasının təhlili, xərclərin böyük hissəsinin ilin 4-cü 

rübünə təsadüf etməsi, ilin sonuna layihələrin maliyyələş-

məsinin başa çatması zərurəti, bəzi dövlət orqanlarında, 

məsələn, xərclərdə böyük paya malik təhsil sektorunda 

fəaliyyətin sentyabr ayında başlaması, ilin 1-ci rübündə 

iqtisadi aktivliyin aşağı olması, bunun obyektiv, yoxsa 

subyektiv səbəblərdən qaynaqlandığı daim  parlamentdə 

müzakirə mövzularından biridir. Bu problemlərin həlli 

üçün müxtəlif mexanizmlərin olduğunu qəbul etməklə 

yanaşı, məsələnin makrosəviyyədə həlli üçün ölkəmizdə 

büdcə ilinin təqviminin dəyişdirilməsini təklif edirik. 

Büdcə təqvim ilinin Azərbaycanda yanvarın 1-dən deyil, 

aprelin 1-dən başlanmasını və növbəti ilin martın 31-də 

başa çatmasını təklif edirik. Belə ki, dünyanın bir çox 

ölkələrində, məsələn, Böyük Britaniya, Sinqapur, Yaponi-

ya, Küveyt kimi ölkələrdə büdcə ili təqvimi yanvarın 1-dən 

deyil, aprelin 1-i başlayır və martın 31-də başa çatır. Buna 

keçməyin mürəkkəb bir proses olduğunu anlayır, amma 

keçidin bir çox problemlərin həllinə də birdəfəlik rəvac 

verəcəyinə inanırıq. Hesab edirik ki, belə bir dəyişiklik 

layihələrin, tədbirlərin maliyyələşməsinə, büdcə planlaş-

masının və parlament müzakirələrinin daha səmərəli keç-

məsinə imkan yarada bilər.  

İkinci təklif. Hesab edirik ki, mövcud şəraitdə inflyasi-

ya ilə mübarizə nə qədər vacib olsa da, onun səviyyəsini 

istədiyimiz səviyyədə aşağı salmaq çətin olacaqdır. Çünki 

inflyasiyanın strukturunda idxalın rolu böyükdür. Dün-

yada iqtisadi artımı zəiflədəcək antiinflyasiya tədbirləri, 

xüsusi ilə də monetar və fiskal siyasətin sərtləşdirilməsi 

böyük itkilərə səbəb olmaqdadır. Ona görə, hesab edirik 

ki, istehsalla bağlı təklifin selektiv formada stimullaş-

dırılması, kütləvi istehlakın məhdudlaşdırılması üçün hib-

rid iqtisadi siyasətin aparılması vacibdir. Belə görünür ki, 

iqtisadi böhrandan qaçmağın düzgün yolu yüksək inflya-

siya şəraitində iqtisadi artımın sürətləndirilməsi olacaqdır. 

Bunun üçün yeni dəyər yaradan əsas investisiya xərcləri-

nin artırılmasını təklif edirik. Bunun üçün özəl sektorun 

imkan və bacarıqlarından daha çox istifadə edilməsini 

məqsədəuyğun hesab edirik.  

Üçüncü təklif. Büdcə strukturunda nəzarətin, təhlilin 

asanlaşdırılması üçün ilk öncə vahid büdcə təsnifatının 

təkmilləşdirilməsini, büdcə planlaşmasının struktural ola-

raq tam elektronlaşmasının vacibliyini bir daha qeyd et-

mək istərdik. Bu, həm də nəticə əsaslı büdcəyə keçid, 

qoyulan hədəflərin yerinə yetirilməsinə nəzarət baxımın-

dan da vacib və əvəzedilməz alətdir. Müşahidələrimiz gös-

tərir ki, insan faktorunun bu prosesdə həlledici olması bir 

çox texniki, qeyri-iradi səhvlərin yaranmasına səbəb olur. 

Fikrimizcə, bu səhvlərin aradan qaldırılması iqtisadi 

siyasətin səmərəliliyinə birbaşa müsbət təsir edəcək.  

Hörmətli həmkarlar, yekun olaraq, Milli Məclisin İqti-

sadi siyasət, sənaye və sahibkarlıq komitəsi büdcə zərfinə 

daxil olan qanun layihələri ilə bağlı aparılan müzakirələri 

əhatəli və məhsuldar hesab edir. Hesab edirik ki, müzakirə 

etdiyimiz dövlət büdcəsi layihəsi 2023-cü il üçün iqtisadi 

imkanlara əsaslanaraq ölkəmiz qarşısında yaranacaq ça-

ğırışlara layiqli cavab vermək və bütün istiqamətlərdə 

dövlət siyasətini həyata keçirmək üçün mühüm maliyyə 

bazası yaradacaqdır. Bunları nəzərə alaraq, büdcə zərfinə 

daxil olan layihələri Milli Məclisin plenar iclasında birinci 

oxunuşda müzakirə üçün məqbul hesab edirik. Deputat 

həmkarlarımdan da bu layihələri dəstəkləmələrini xahiş 

edirəm. Diqqətiniz üçün minnətdaram. 

Sədrlik edən. Çox sağ olun, Tahir müəllim, təşəkkür 

edirəm.  

İndi isə, hörmətli həmkarlar, Azərbaycan Respublikası-

nın maliyyə naziri hörmətli Samir Şərifova söz verilir. 

Samir müəllim, buyurun.  

S.Şərifov, Azərbaycan Respublikasının maliyyə naziri. 

Çox sağ olun. Hörmətli xanım sədr, hörmətli cənab Baş 

nazir, hörmətli millət vəkilləri, xanımlar və cənablar.  

XXI əsrin  üçüncü onilliyinə daxil olmuş Azərbaycan 

dövləti  tarixinin ən qürurlu və qüdrətli dövrünü yaşayır. 

Öz vətəndaşları üçün yüksək rifah cəmiyyətinin qurulma-

sının ümdə hədəfinə çatmağı təmin edən qətiyyətli, yeni 

nəsil struktur və institusional islahatları  əzmlə gerçəkləş-

dirir.  Azərbaycan Respublikasının Prezidenti cənab İlham 

Əliyev Ulu Öndərimiz Heydər Əliyevin siyasi irsinə söy-

kənərək  20 ilə yaxın dövr  ərzində möhtəşəm dövlət quru-

culuğu, ölkəmizin maliyyə-iqtisadi potensialının əhəmiy-

yətli dərəcədə artırılması, ardıcıl olaraq əhalinin maddi 

rifah halının yüksəldilməsi, beynəlxalq miqyasda ölkəmi-

zin tanıdılması və nüfuzunun nəzərəçarpacaq dərəcədə 

möhkəmləndirilməsi ilə Azərbaycan dövlətini keyfiyyətcə 

yeni və inamlı inkişaf mərhələsinə qaldırmışdır. 

Ölkəmizin zəngin enerji resurslarından səmərəli şəkildə 

istifadə edilməsi məqsədi ilə xarici sərmayələrin ölkə 

iqtisadiyyatına qoyuluşu üçün münbit şəraitin yaradılması,  

beynəlxalq bazarlara Azərbaycan neftinin və qazının ixra-

cını təmin edən nəhəng enerji-nəqliyyat infrastrukturunun 

ərsəyə gətirilməsi, cəsarətli iqtisadi islahatların keçirilməsi 

milli iqtisadiyyatın dəfələrlə artmasını şərtləndirmiş, yüksək 

maliyyə imkanlarının formalaşmasına şərait yaratmışdır.  

Ölkəmizin maliyyə imkanlarının ardıcıl olaraq artması 

Azərbaycan Respublikası Prezidenti cənab İlham Əliyevin 

rəhbərliyi altında 30 ilə yaxın işğal altında olan əzəli 

Azərbaycan torpaqlarını işğalçılardan təmizləyən, Qara-

bağın və Şərqi Zəngəzurun  azad olunması kimi müqəddəs 

tarixi missiyasını şərəflə yerinə yetirən, Azərbaycan 

xalqının və dövlətinin milli qürurunu bərpa edən müasir, 

mütəşəkkil və qüdrətli Silahlı Qüvvələrimizin, yenilməz 

ordumuzun  formalaşmasına töhfə vermişdir. Şuşada Zəfər 

Gününün ikinci ildönümü münasibəti ilə  təşkil olunan 

tədbirdəki tarixi çıxışında dövlət başçımızın qeyd etdiyi 

kimi, “güclü iqtisadiyyat güclü ordu quruculuğunun möh-

kəm  sütununa çevrilməklə Vətən müharibəsində qələbə-

nin qazanılması üçün önəmli amil olmuşdur”.  

Bu gün ölkə Prezidenti cənab İlham Əliyev müharibə-

dəki zəfərimizi quruculuq meydanında davam etdirməklə, 

xalqımızı yeni tarixi missiyanın qürurverici mərhələsi olan 

Qarabağın və Şərqi Zəngəzurun yenidən qurulması milli 

ideyası ətrafında sıx birləşdirir. Bu milli vəhdət və həm-

rəylik bizə imkan verir ki, ölkənin maddi-mənəvi, iqtisadi 

və maliyyə  resurslarını Böyük qayıdış quruculuğuna yö-

nəldək. 

Hörmətli millət vəkilləri, iclas iştirakçıları. Azərbaycan 

Respublikasının Prezidenti cənab İlham Əliyevin Milli 

Məclisə təqdim etdiyi Azərbaycan Respublikasının 2023-cü 

il dövlət büdcəsi haqqında qanun layihəsində növbəti il-

dəki dövlət büdcəsi xərcləri 33,3 milyard  manat və yaxud 

cari ilə nisbətdə 11,4 faiz çox olmaqla təklif edilir.  

Müstəqillik tariximizin ən böyük büdcə xərclərinin 25,3 

faizi və yaxud 8 milyard  419 milyon manatı məhz yuxa-

rıda qeyd olunan ən ümdə məqsədlərə – dövlət sərhədinin 

bərpası və etibarlı mühafizəsinin daha da möhkəmlən-

dirilməsi, ordumuzun müdafiə qabiliyyətinin və milli 

təhlükəsizliyin daim gücləndirilməsi, silah arsenalının ye-

nilənməsi və müasir hərbi infrastrukturların, təchizatların 

yaradılmasının təmin edilməsi, Qarabağda və Şərqi Zəngə-

zurda aparılan bərpa və yenidənqurma tədbirlərinin maliyyə 

təminatının yaradılması üçün nəzərdə tutulmuşdur.  

Cənubi Qafqazda dayanıqlı sülhün bərqərar olması 

üçün Azərbaycan dövlətinin təkidli səylərinə baxmayaraq, 

Ermənistanın ənənəvi və yeni havadarlarının himayəsi ilə 

müxtəlif bəhanələrlə ədalətli sülhün bərqərar edilməsi üzrə 

götürdüyü öhdəliklərdən yayınma cəhdləri, yenidən silah-

lanma meyilləri və ölkəmizə qarşı kəsilməyən hərbi 

təxribatları müzəffər ordumuzun gücünün və qüdrətinin 

daha da  artırılmasının zəruriliyini bir daha təsdiqləyir. 

Qarabağın və Şərqi Zəngəzurun yenidən qurulması ilə 

bağlı xərclər Azərbaycan Respublikasının Prezidenti möh-

tərəm cənab İlham Əliyevin təsdiq etdiyi “Azərbaycan 

2030: sosial-iqtisadi inkişafa dair Milli Prioritetlər” və 

“Azərbaycan Respublikasının 2022–2026-cı illərdə sosial-

iqtisadi inkişaf Strategiyası”nın ehtiva etdiyi məqsədlərin 

reallaşdırılması və vəzifələri çərçivəsində maliyyələşdi-

riləcəkdir.  

Müvafiq olaraq 2023-cü ildə  strategiya çərçivəsində 

qarşıya qoyulan hədəflərin yerinə yetirilməsi üçün  ayrılan 

5 milyard 244 milyon manat həcmində vəsaitin 60 faizlik 

hissəsi Qarabağda və Şərqi Zəngəzurda yenidənqurma və 

quruculuq işlərinin görülməsinə yönəldiləcəkdir.  

Qeyd etməliyəm ki, Vətən müharibəsində tarixi qələbə-

mizdən dərhal sonra Prezidentimizin tapşırığı ilə Qarabağ-

da və Şərqi Zəngəzurda başlayan yenidənqurma işlərinə 

cari ilin dövlət büdcəsində bəzi xərc istiqamətləri üzrə 

istifadə olunmamış vəsaitlərin bu məqsədlərə səfərbər 

edilməsi də nəzərə alınmaqla, 3 il ərzində, yəni 2021-ci, 

2022-ci və 2023-cü illərdə   toplam 9,7 milyard manatdan 

artıq vəsait yönəldilib.  

Möhtərəm Prezidentimiz İlham Əliyevin cari ilin oktya-

brında Ağdamda Milli Şəhərsalma Forumunda  çıxışında 

müəyyənləşdirdiyi Böyük qayıdış milli ideyasına sədaqət-

lə əməl etmək bu gün hər birimizin qarşısında bir nömrəli 

vəzifəyə çevrilmişdir və 2023-cü ilin dövlət və icmal 

büdcələri, büdcə zərfinə daxil olan digər qanunvericilik 

aktları məhz yuxarıda qeyd olunan strateji çağırışlar 

çərçivəsindəki tədbirlərin maliyyə təminatı məsələlərinin 

həllinə yönəlmişdir. 

Böyük qayıdışın təmin edilməsi zamanı işğaldan azad 

edilmiş ərazilərin zəngin resurs və infrastruktur poten-

sialından səmərəli istifadə edilməsi, dövlət–özəl sektor 

tərəfdaşlığı və ən əlverişli biznes mühiti əsasında iqtisadi 

fəaliyyətin canlandırılmasının dəstəklənməsi məqsədi ilə 

2023-cü ilin dövlət  büdcəsi haqqında qanun layihəsi ilə 

birlikdə Vergi və Əmək məcəllələrində, “Sosial sığorta 

haqqında” Qanunda dəyişikliklərin edilməsi barədə qanun 

layihələri də təqdim olunub. Bu dəyişikliklər Azərbaycan 

Respublikası Prezidentinin “İşğaldan azad edilmiş əra-

zilərdə iqtisadi inkişafın sürətləndirilməsi ilə bağlı bəzi 

tədbirlər haqqında” Sərəncamının icrası üçün hazırlanmış 

və işğaldan azad olunmuş ərazilərdə uçotda olan və 

fəaliyyət göstərən rezident vergi ödəyicilərinin  2023-cü il 

yanvarın 1-dən etibarən 10 il müddətinə mənfəət, əmlak, 

torpaq və sadələşdirilmiş vergidən, həmçinin siyahısı təs-

diq ediləcək istehsal fəaliyyəti sahələrində fəaliyyət göstə-

rəcək sahibkarlar tərəfindən xammal və materialların idxa-

lının əlavə dəyər vergisindən azad edilməsini nəzərdə tu-

tur. Bununla yanaşı, işəgötürənlər tərəfindən işçiləri ilə 

əlaqədar ödədiyi sosial sığorta haqları 2023-cü il yanvarın 

1-dən 10 il ərzində dövlət tərəfindən subsidiyalaşdırılacaq-

dır. İlk 3 ildə sığorta haqları 100 faiz, sonrakı illərdə isə 

80 və 40 faiz həcmində subsidiyalaşdırılacaqdır. Eyni za-

manda, işğaldan azad edilmiş ərazilərdə  çalışanların 

vəzifə maaşlarına 5 il ərzində 20 faiz məbləğində əlavə, 

müasir bilik və bacarıqlara malik mütəxəssislərə işğaldan 

azad edilmiş ərazilərdə 1 il müddətinə əmək  müqaviləsi 

bağladıqda vəzifə maaşı həcmində birdəfəlik müavinət 

veriləcəkdir. Qeyd edilən güzəşt və təşviqlərin dəyəri ildə 

150 milyon manat civarında qiymətləndirilir. 

Hörmətli millət vəkilləri, iclas iştirakçıları. Ənənəvi 

olaraq, dövlət büdcəsinin xərclərinin tərkibində sosialyön-

lü xərclərin böyük hissə, xüsusi çəkiyə malik olması 

növbəti ildə də təmin edilir. Gələn il bu xərclər dövlət 

büdcəsi xərclərinin 45,7 faizini təşkil etməklə  15 milyard 

219 milyon manat məbləğində nəzərdə tutulur və cari illə 

müqayisədə bu, 1 milyard 289 milyon manat, yaxud 9,3 

faiz, 2021-ci ilin icra göstəricisi ilə müqayisədə isə 4 mil-

yard 922 milyon manat və yaxud 47,8 faiz çox proqnoz-

laşdırılır.   

Sosialyönümlü xərclərin 52,8 faizi, yaxud 8 milyard 41 

milyon manatı əməyin ödənişi xərclərinə, 26,7 faizi, ya-

xud 4 milyard 65 milyon manatı təqaüd və sosial müavinət 

xərclərinə, 9 faizi, yaxud 1 milyard 366 milyon manatı 

əhaliyə səhiyyə xidmətlərinin təşkili və göstərilməsi 

xərclərinə, 7,5 faizi, yaxud 1 milyard 144 milyon manatı 

ölkəmizin 2022–2026-cı illəri əhatə edən sosial-iqtisadi 

inkişaf strategiyasında nəzərdə tutulmuş sosial tədbirlərin 

maliyyə təminatına, 3,1 faizi və yaxud 477 milyon manatı 

ərzaq məhsullarının, dərman, sarğı ləvazimatlarının  

alınması xərclərinə yönəldiləcəkdir.  

Əhalinin sosial müdafiəsi və sosial təminat üzrə 

xərcləri üçün növbəti ilin dövlət büdcəsindən 4 milyard 

416 milyon manat vəsait proqnozlaşdırılır ki, bu da 2022-ci 

ilə nisbətən 687 milyon manat, yaxud 18,4 faiz, 2021-ci 

ilin icra göstəricisinə nisbətən isə 1 milyard 252 milyon 

manat  və yaxud 39,6 faiz çoxdur. 

Növbəti ildə ünvanlı sosial yardımın təyin edilməsi 

üçün ehtiyac meyarının həddinin 23 faiz və yaşayış 

minimumu məbləğinin 17 faiz artırılması nəzərdə tutulur. 

Beləliklə də, ehtiyac meyarının məbləği yaşayış minimu-

munun məbləğinə çatdırılır.  

Gələn il sosial müavinətlər, təqaüdlər və digər sosial 

xarakterli ödənişlərin maliyyə təminatı üçün dövlət büd-

cəsində 2 milyard 598 milyon manat, keçmiş məcburi köç-

künlərin sosial müdafiəsi ilə bağlı xərclər üçün 367 mil-

yon manat, əlavə məşğulluq tədbirləri çərçivəsində  icti-

mai işlərə cəlbolunma xərcləri üçün 266 milyon manat və-

saitin ayrılması  nəzərdə tutulub. 

Azərbaycan Respublikasının Prezidenti cənab İlham 

Əliyev tərəfindən təsdiq edilmiş  “Azərbaycan 2030: so-

sial-iqtisadi inkişafa dair Milli Prioritetlər” strategiyasında 

müəyyən edilmiş 5 milli prioritetdən biri rəqabətqabiliy-

yətli insan kapitalının formalaşdırılmasıdır. Strategiyada 

nəzərdə tutulmuş hədəfləri mərhələlərlə təmin etmək üçün 

2023-cü ildə  təhsil xərcləri 4 milyard 423 milyon manat  

məbləğində nəzərdə tutulur ki, bu da cari illə müqayisədə 

537 milyon manat, yaxud 13,8 faiz, 2021-ci ilin icra 

göstəricilərinə nisbətən isə 1 milyard 331 milyon manat və 

yaxud 43 faiz çox deməkdir. 2019-cu illə müqayisədə 

2023-cü ildə proqnozlaşdırılan təhsil xərclərinin dövlət 

büdcəsi xərclərinin tərkibində xüsusi çəkisi 4,2 faiz bənd, 

mütləq ifadədə isə 2 milyard 227 milyon manat və yaxud 

2 dəfə artıq olacaqdır.  Gələn il 150 min nəfərədək uşağı 

əhatə edəcək ümumtəhsil məktəblərində məktəbəhazırlıq 

qruplarının açılması, 8 milyon nüsxə pulsuz dərsliklərin 

şagirdlərə verilməsi, xüsusi təhsillə əhatə olunan 12 min 

700 nəfər uşağın təhsil, tibb, sağlamlıq və reabilitasiya 

müəssisələrinə aparılıb-gətirilmək üçün valideynlərinə və 

qanuni nümayəndələrinə aylıq müavinətin, 19 min 

nəfərədək gənc mütəxəssisin kənd rayonlarında yerləşən 

ümumtəhsil məktəblərinə cəlb olunmasının stimullaşdırıl-

ması məqsədi ilə kompensasiyanın və aylıq əlavənin 

ödənilməsi, həmçinin təhsil sisteminin informasiyalaşdırıl-

ması ilə bağlı  xərclər üçün cəm olaraq 152 milyon manat 

vəsaitin ayrılması nəzərdə tutulub.  

Növbəti ildə ümumtəhsil pilləsində təhsil alanların ye-

kun qiymətləndirilməsi,  ali  və orta ixtisas təhsil müəssi-

sələrinə tələbə qəbulu ilə bağlı imtahanların keçirilməsi 

üçün 15 milyon manat, dövlət sifarişi və dövlət hesabına 

kadr hazırlığı üzrə 128 min nəfərdən çox təhsil alanın 258 

milyon manat təhsil xərcinin, 120 min nəfərin isə 149 mil-

yon manat təqaüd xərcinin maliyyələşdirilməsi üçün cəm 

olaraq 407 milyon manat vəsait proqnozlaşdırılmışdır.  

2022-ci ilə nisbətən dövlət sifarişi və dövlət hesabına 

təhsilalanların sayının  12,2 min nəfər, təqaüd alanların 

sayının isə 9 min 500 nəfərdən çox artacağı gözlənilir.  

Əhalinin aztəminatlı təbəqəsinin ali təhsilə əlçatan-

lığına rəvac verən Təhsil Tələbə Krediti Fondu üçün 8 

milyon manat vəsait ayrılmaqla fondun dövlət büdcəsi he-

sabına formalaşan resurs zərfi 110 milyon manata çat-

dırılacaqdır.  

2023-cü ildə elm xərclərinə 229 milyon manat vəsait 

yönəldiləcəkdir ki, bu da cari illə müqayisədə 24 milyon 

manat, yaxud 11,5 faiz, 2021-ci ilin icra göstəricilərinə 

nisbətən isə 77 milyon manat və yaxud 50,5 faiz çoxdur. 

Məlum olduğu kimi, “Azərbaycan Respublikasında elm və 

təhsil sahəsində idarəetmənin təkmilləşdirilməsi ilə bağlı 

bəzi tədbirlər haqqında” Azərbaycan Respublikası Prezi-

dentinin müvafiq Fərmanına uyğun olaraq, elm sahəsində 

islahatların aparılması, o cümlədən yeni idarəetmə me-

xanizminin tətbiqi, elmi müəssisə və təşkilatların elmi 

fəaliyyətinin əlaqələndirilməsi, müəssisələrin sayının opti-

mallaşdırılması və səmərəliliyinin artırılması istiqamətin-

də təkliflər zərfi hazırlanır. Hesab edirik ki, yuxarıda qeyd 

olunan islahatların istiqamətləri və maliyyə tutumuna dair 

qərarlar verildikdən sonra elm sahəsinə dövlət büdcəsin-

dən tələb olunan  səviyyədə vəsaitin ayrılmasına rəvac ve-

riləcəkdir.  

Son 3 il ərzində səhiyyə sistemində aparılan islahatların 

nəticəsi olaraq 2023-cü ilin icmal büdcəsində  bu sahə 

üzrə xərclər  3 milyard 12 milyon manat təşkil edəcəkdir 

ki, bu da cari ilə nisbətən 333 milyon manat və yaxud 12,4 

faiz çoxdur. Eyni zamanda, qeyd etmək istərdim ki, 

ölkədə koronavirus pandemiyası ilə mübarizə tədbirləri 

üçün dövlət büdcəsindən 2020–2021-ci illərdə əhəmiyyətli 

həcmlərdə məqsədli vəsaitlərin ayrılmasına, təkcə 2021-ci 

ildə 807 milyon manat vəsait ayrılmasına baxmayaraq,  

2023-cü ildə dövlət büdcəsinin səhiyyə xərcləri  1 milyard 

906 milyon manat təşkil etməklə, 2021-ci illə müqayisədə 

528 milyon manat, yaxud 38,3 faiz, cari illə müqayisədə 

isə 11,6 faiz və yaxud 198 milyon manat artımla proq-

nozlaşdırılır.   

2019-cu illə müqayisədə 2023-cü ildə səhiyyə xərcləri-

nin dövlət büdcəsi xərclərinin tərkibində xüsusi çəkisi 2,1 

faiz bənd, mütləq ifadədə isə 1 milyard 33 milyon manat 

və yaxud 2,2 dəfə artacaqdır. Dövlət büdcəsində nəzərdə 

tutulan səhiyyə xərclərinin 1 milyard 264 milyon manatını 

icbari tibbi sığortalanma üzrə öhdəliklər təşkil edir. Bu da 

cari illə müqayisədə 138 milyon manat və yaxud 12,3 faiz 

çoxdur. 

Bununla yanaşı, şəkərli diabet, xərçəng, xroniki böyrək 

çatışmazlığı və bu kimi digər xəstəliklərin müalicəsi və 

profilaktikası üçün müvafiq məqsədli proqram və təd-

birlərin maliyyə təminatı 2022-ci illə müqayisədə 13,5 faiz 

artırılaraq 236 milyon manat məbləğinə çatdırılır.  

2023-cü il üçün mədəniyyət, informasiya, bədən tərbi-

yəsi, gənclər siyasəti üçün  563 milyon manat, yaxud 

dövlət büdcəsi xərclərinin 1,7 faizi həcmində vəsait proq-

nozlaşdırılıb ki, bu da cari illə müqayisədə 21,5 faiz və 

yaxud 100 milyon manat çox deməkdir.  

Dünyada yaşanan ərzaq qıtlığı, hətta ərzaq böhranı 

təhdidləri nəzərə alınaraq, ölkənin ərzaq təhlükəsizliyinin 

etibarlılığı və dayanıqlığı təminatına, kənd təsərrüfatının 

aparıcı sahələrinin inkişaf etdirilməsinin maliyyələşdiril-

məsinə növbəti ildə 1 milyard 202 milyon manat vəsait 

ayrılacaqdır ki, bu da cari illə müqayisədə 205 milyon 

manat və yaxud 20,5 faiz çoxdur.  

Yuxarıda qeyd olunan vəsaitin 52 faizi və yaxud 625 

milyon manatı ərzaq təhlükəsizliyi tədbirləri üçün nəzərdə 

tutulmuşdur.  Bu da cari ilə nisbətdə 174 milyon manat və 

yaxud 38,6 faiz artım deməkdir.  Ərzaq təhlükəsizliyi 

tədbirləri üçün ayrılmış vəsaitin 70 faizi  kənd təsərrüfatı  

məhsulları istehsalçılarına əkin,  məhsul, toxum, heyvan 

doğuşu və barama istehsalı subsidiyalarının verilməsi, 

habelə lizinqə verilən və lizinq yolu ilə satılan texnika və 

suvarma sistemlərinin  və damazlıq heyvanların alınması 

ilə bağlı alış qiymətlərinə güzəştlərin tətbiqi tədbirlərinin 

maliyyələşdirilməsinə yönəldiləcəkdir.  

Bununla yanaşı, “Ərzaqlıq buğda ilə özünütəminetmə  

səviyyəsinin yüksəldilməsinə dair bir sıra tədbirlər haq-

qında” Azərbaycan Respublikası Prezidentinin Fərmanına 

uyğun olaraq, ölkənin idxal olunan buğdadan asılılığının 

azaldılması və yeni tənzimləmə mexanizmlərinin yaradıl-

ması hesabına ölkənin ərzaqlıq buğda ilə özünütəminetmə 

səviyyəsinin yüksəldilməsi sahəsində tədbirlərin həyata 

keçirilməsi, habelə ərzaq ehtiyatlarının mərhələli for-

malaşdırılması məqsədi ilə gələn ilin dövlət büdcəsindən   

180 milyon manat vəsaitin ayrılması nəzərdə tutulub.  

Növbəti ildə dövlət büdcəsindən kənd təsərrüfatı məh-

sullarının istehsalçılarının sərəncamlarında olan torpaq üzrə 

mülkiyyət hüquqlarının rəsmiləşdirilməsi ilə bağlı maddi 

yardımın göstərilməsi, xüsusi təhlükəli heyvan xəstəlikləri 

ilə əlaqədar zərər çəkən  hüquqi və fiziki şəxslərə dəymiş 

maddi ziyanın ödənilməsi, həmçinin baytarlıq xidmətlərinin, 

aqrokimyəvi və kənd təsərrüfatı sahəsində digər tədbirlərin 

həyata keçirilməsi üçün 49 milyon manat vəsait ayrılacaqdır.  

“Azərbaycan Respublikasının 2022–2026-cı illərdə so-

sial-iqtisadi inkişaf Strategiyası”nda ətraf mühitin qorun-

ması və “yaşıl artım” prioriteti üzrə nəzərdə tutulan tədbir-

lər də nəzərə alınmaqla, ətraf mühitin və təbiətin mühafizəsi 

xərcləri üçün növbəti ilin dövlət büdcəsində 371 milyon 

manat məbləğində vəsait  proqnozlaşdırılır  ki, bu da 2022-ci 

illə müqayisədə  79 milyon manat və yaxud 27 faiz çoxdur.  

2023-cü ilin dövlət büdcəsindən sahibkarlığın inkişa-

fına bir sıra maliyyə alətlərinin vasitəsi ilə dəstək veril-

məsi, o cümlədən İpoteka və Kredit Zəmanət Fondunun 

nizamnamə kapitalının artırılması üçün 87,7 milyon 

manat, dövlət zəmanəti ilə verilmiş kreditlər üzrə faizlərin 

subsidiyalaşdırılması və problemli kreditlərin həlli ilə 

bağlı maliyyə təminatı üçün 28 milyon manat   vəsait nə-

zərdə tutulmuşdur. Bunlarla yanaşı, sahibkarlara veriləcək 

kreditlərin subsidiyalaşdırılması  və digər iqtisadi dəstək 

tədbirləri üçün dövlət büdcəsindən 100 milyon manat 

məbləğində əlavə ehtiyat yaradılmışdır.  

2023-cü ildə ölkənin enerji, qaz, su təchizatı, nəqliyyat, 

kommunal, kənd təsərrüfatı, meliorasiya təyinatlı infra-

strukturlarının, sosial-mədəni təyinatlı obyektlərin və di-

gər layihələrin maliyyə təminatı üçün dövlət əsaslı və-

saitlər qoyuluşu xərclərində 2 milyard 650 milyon manat 

vəsait nəzərdə tutulmuşdur.  

Bir sıra dövlət müəssisələri tərəfindən göstərilən  xid-

mət haqlarının, tariflərin həmin xidmətlərin maya dəyərin-

dən aşağı olması nəticəsində  yaranan zərərin örtülməsi, 

eyni zamanda, bələdiyyələrə maliyyə yardımı üçün cəm 

olaraq 220 milyon manat, həmçinin bir sıra dövlət və 

qeyri-dövlət təşkilatlarına, televiziya, radio, qəzet, teatr-

tamaşa müəssisələrinə,  ictimai və yaradıcılıq birliklərinə, 

siyasi partiyalara, təhsil və idman müəssisələrinə maliyyə 

yardımının verilməsi üçün 251 milyon manat, bəzi müəs-

sisələrin nizamnamə kapitalının artırılması üçün 49 milyon 

manat, cəm olaraq 520 milyon manat  vəsait ayrılacaqdır.  

Gələn ilin dövlət büdcəsindən dövlət borclarına xid-

mətlə bağlı xərclər üçün 1 milyard 5 milyon manat vəsait 

sərf ediləcəkdir ki, bu da cari illə müqayisədə 787 milyon 

manat və yaxud 43,9 faiz azdır. Azərbaycan Respublikası-

nın 2023-cü il üzrə daxili dövlət borclanmasının yuxarı 

həddinin 1 milyard 300 milyon manat, xarici dövlət borc-

lanmasının yuxarı həddinin 750 milyon manat və il ərzin-

də veriləcək dövlət zəmanətlərinin məbləğinin yuxarı həd-

dinin 1 milyard manat məbləğdə olması təklif edilir. Döv-

lət borcunun ümumi daxili məhsula nisbət göstəricisinin 

Azərbaycan Respublikasının Prezidentinin təsdiq etdiyi 

dövlət borclanma strategiyası və 2022–2026-cı illər üzrə 

sosial-iqtisadi inkişaf strategiyası ilə müəyyən edilən yuxarı 

həddin çərçivəsində saxlanılması da təmin ediləcəkdir.    

Növbəti ildə beynəlxalq fəaliyyət və beynəlxalq təş-

kilatlara üzvlük haqları ilə bağlı xərclər üçün 470 milyon 

manat, o cümlədən xaricdəki diplomatik nümayəndəlik-

lərimizin saxlanılması üçün 130  milyon manat vəsaitin 

ayrılması nəzərdə tutulmuşdur.  

2023-cü ildə dövlət büdcəsinin yerli gəlirləri 757 mil-

yon manat, xərcləri isə 769 milyon manat nəzərdə tutulur. 

Müvafiq olaraq, dövlət büdcəsinin mərkəzləşdirilmiş 

xərclərindən ayrılan maliyyə yardımı, dotasiya 12 milyon 

manat təşkil edəcəkdir. Yerli xərclərin azalması, əsasən, 

məktəbəqədər təhsil xərclərinin yerli xərclərdən çıxarı-

laraq, Elm və Təhsil Nazirliyinin mərkəzləşdirilmiş 

xərclərinə aid edilməsi ilə bağlı olmuşdur.  

2023-cü ildə yerli bələdiyyə büdcələrinə 11,4 milyon 

manat, o cümlədən onların gəlir və xərclərini tənzimləmək 

üçün 5,5 milyon manat dotasiya, məqsədli xərclər üçün 

1,6 milyon manat subvensiya və  su təchizatı qurğularının 

istismarı və onlara xidmətlə bağlı xərclər üçün 4,3 milyon 

manat subsidiya nəzərdə tutulmuşdur.  

Hörmətli millət vəkilləri və iclas iştirakçıları.  Təqdim 

olunan 2023-cü ilin dövlət büdcəsinin xərclərinin 92,2 

faizinin və yaxud 30 milyard 721 milyon manatının dövlət 

büdcəsinin gəlirləri hesabına təmin olunması nəzərdə 

tutulur. Müvafiq olaraq, dövlət büdcəsinin kəsiri 2 milyard 

579 milyon manat təşkil edəcək və ya ümumi daxili 

məhsulun 2,4 faizinə bərabər olacaqdır.  

Gələn ilin dövlət və icmal büdcələrinin gəlirlərinin 

proqnozlaşdırılmasında İqtisadiyyat Nazirliyi tərəfindən 

hazırlanmış  ölkənin sosial-iqtisadi inkişafına dair göstərici-

ləri, o cümlədən 2023-cü il üzrə baza ssenarisində ümumi 

daxili məhsulun 2,7 faizli, qeyri-neft sektoru üzrə isə 4,5 

faizli real artım sürəti, orta  illik inflyasiya 6,9 faiz və xam 

neftin 1 barelinin orta illik ixrac qiyməti 50 ABŞ dolları 

səviyyəsində qəbul edilmişdir. Bu zaman  Rusiya–Ukrayna 

müharibəsi fonunda qlobal gərginliyin artması, qlobal 

iqtisadiyyatda güclənən tənəzzül və böhran meyilləri, 

ölkədaxili neft və qaz hasilatı proqnozları, dünya bazarların-

dakı volatillik kimi bir sıra xarici və daxili mühit faktor-

larının mümkün təsirləri də nəzərdən keçirilmişdir.  

Növbəti il üçün dövlət büdcəsinin gəlirləri cari ilə nis-

bətdə 1 milyard 523 milyon manat və yaxud 5,2 faiz 

artımla proqnozlaşdırılır. Gəlirlərinin 14 milyard 424 

milyon manatı və yaxud 47 faizi qeyri-neft sektoru üzrə 

daxilolmaların payına düşəcəkdir ki, bu da  cari ilin 

proqnozu ilə müqayisədə 764 milyon manat və yaxud 5,6 

faiz çoxdur. Gəlirlərin 8 milyard 355 milyon manatını  

qeyri-neft sektorundan vergi daxilolmaları, rüsum və 

yığımlar, 4 milyard 750 milyon manatını gömrük rüsum-

ları, idxal vergisi və rüsumları üzrə daxilolmalar, 562 mil-

yon manatını sair gəlirlər, – bunun da 321 milyon manatı 

dövlət şirkətlərinin ödədiyi dividendlər olmaqla, – 727 

milyon manatını isə büdcə təşkilatlarının ödənişli xidmət-

lərindən gəlirlər təşkil edəcəkdir.  Müqayisə üçün, cari ilə 

nisbətən gələn ildə qeyri-neft vergi daxilolmaları 665 

milyon manat, yaxud 8,6 faiz, gömrük daxilolmaları 145 

milyon manat, yaxud 3,1 faiz, sair gəlirlər 61 milyon 

manat, yaxud 12,1 faiz çox, büdcə təşkilatlarının ödənişli 

xidmətləri üzrə gəlirləri 108 milyon manat və yaxud 12,9 

faiz az proqnozlaşdırılır. 

Neft-qaz sektoru üzrə dövlət büdcəsinin gəlirləri Dövlət 

Neft Fondundan dövlət büdcəsinə 11 milyard 280 milyon 

manat məbləğində transfertindən və 5 milyard 17 milyon 

manat həcmində vergi daxilolmalarından ibarət olacaqdır.  

Dövlət Neft Şirkəti üzrə vergi  yığımları 1 milyard 650 

milyon manat, beynəlxalq konsorsiumlar üzrə isə 3 

milyard 367 milyon manat olacaqdır.  

2023-cü ildə  icmal büdcəyə İcbari tibbi sığorta fon-

dunun 2 milyard  393 milyon manat həcmində büdcəsi də 

daxil edilib. Beləliklə, dövlət büdcəsi, Naxçıvan Muxtar 

Respublikasının büdcəsi, Dövlət Sosial Müdafiə Fondu, 

İşsizlikdən sığorta fondu,  Dövlət Neft Fondu və İcbari 

tibbi sığorta fondunun büdcələri də daxil olmaqla icmal 

büdcənin 2023-cü il üzrə gəlirləri 33 milyard 6 milyon 

manat, xərcləri isə 37 milyard 949 milyon manat səviy-

yəsində proqnozlaşdırılır.  

2023-cü ildə icmal büdcə və dövlət büdcəsinin xərclə-

rinin artmasına rəğmən, “Büdcə sistemi haqqında” Azər-

baycan Respublikasının Qanunu ilə nəzərdə tutulmuş və 

Azərbaycan Respublikası Prezidenti tərəfindən ortamüd-

dətli dövr üçün müəyyən edilmiş icmal büdcəsinin  qeyri-

neft baza kəsirinin qeyri-neft sektoru üzrə ümumi daxili 

məhsula olan nisbət göstəricisinin mərhələli endirilməsi 

siyasəti davam etdirilir. 

Hörmətli millət vəkilləri, iclas iştirakçıları. Azərbaycan 

Respublikasının 2023-cü il və sonrakı 3 il üçün icmal və 

dövlət büdcələrinin layihələri “Büdcə sistemi haqqında” 

Azərbaycan Respublikasının Qanunundan irəli gələn tələblər 

və büdcə qaydası ilə müəyyən edilən yuxarı hədlər 

gözlənilməklə hazırlanmışdır. 2023-cü il və sonrakı 3 il üzrə 

dövlət və icmal büdcələrinin layihələri Azərbaycan Res-

publikasının Prezidenti möhtərəm cənab İlham Əliyevin 

müəyyən etdiyi sosial-iqtisadi kursun ardıcıl surətdə davam 

etdirilməsi, ölkənin müdafiə qabiliyyətinin gücləndirilməsi, 

Qarabağ və Şərqi Zəngəzurun bərpası, ölkə iqtisadiyyatına 

reinteqrasiyası və işğaldan azad edilmiş ərazilərə Böyük 

qayıdışın təmin edilməsi kimi strateji çağırışlarla yanaşı, 

daxili və xarici mühit faktorlarının və fiskal risklərin ehtimal 

olunan mümkün təsirləri nəzərə alınmaqla, dövlətin əsas 

funksiyalarının, “Azərbaycan Respublikasının 2022–2026-cı 

illərdə sosial-iqtisadi inkişaf Strategiyası”nın ehtiva etdiyi 

ölkənin iqtisadi artımını və əhalinin maddi rifahının 

yaxşılaşdırılmasını, sahibkarlığın inkişafını dəstəkləyən 

proqram və tədbirlərin həyata keçirilməsi üçün maliyyə 

təminatını yaradır. Bunları nəzərə alaraq, hörmətli millət 

vəkillərini təqdim olunmuş büdcə qanunu və büdcə zərfinə 

daxil edilmiş digər qanunvericilik aktlarını dəstəkləməyə 

çağırıram. Diqqətinizə görə təşəkkür edirəm.  

Sədrlik edən. Çox sağ olun, Samir müəllim.  

Hörmətli həmkarlar, indi isə Azərbaycan Respublikası-

nın iqtisadiyyat naziri hörmətli Mikayıl Cabbarova söz 

verilir. Mikayıl müəllim, buyurun.  

M.Cabbarov, Azərbaycan Respublikasının iqtisadiyyat 

naziri. 

Hörmətli xanım sədr, hörmətli cənab Baş nazir, hörmətli 

millət vəkilləri və hökumət üzvləri. Bu gün Milli Məclisdə 

ölkə iqtisadiyyatının inkişafı üçün çox mühüm olan  2023-cü  

il və sonrakı 3 il üçün dövlət  büdcəsi layihəsi müzakirə olu-

nur. Müzakirəyə çıxarılan büdcə layihəsi mürəkkəb qlobal 

şəraitə təsadüf edir. Rusiya–Ukrayna müharibəsinin şiddət-

lənməsi  şəraitində dünya iqtisadiyyatında gərginlik və risk-

lər daha da artmaqdadır.  Cari ilin oktyabr ayında Beynəl-

xalq Valyuta Fondunun son  açıqlamalarına görə,  2022-ci 

ildə  dünya iqtisadiyyatında 3,2, 2023-cü ildə isə  2,7 faiz ar-

tım proqnozlaşdırılır ki, bu da aprel ayında dərc edilmiş 

proqnozlara nisbətən müvafiq olaraq 0,4 və 0,9 faiz bənd 

aşağıdır. Həm qlobal iqtisadiyyatda  baş verən son proseslər 

və gərgin geosiyasi şərait, həm də torpaqlarımızın işğaldan 

azad edilməsi ilə cənab Prezidentin rəhbərliyi altında Azər-

baycan iqtisadiyyatının gələcək inkişafını təmin edəcək yeni 

bir iqtisadi kursun uğurla start götürməsi, təbii ki, büdcə 

siyasətinə də öz təsirini göstərir.  

İcazənizlə, öncə son iqtisadi vəziyyət barədə qısa mə-

lumat vermək istərdim. Cari ilin 10 ayında iqtisadi artım 

5,2 faiz, qeyri-neft-qaz sektorunda isə 9,7 faiz təşkil 

etmişdir. Yüksək templi iqtisadi artımda investisiyaların, o 

cümlədən dövlət investisiyalarının, ixracın yüksək artım 

templəri və büdcə xərclərinin icrası mühüm amillər ol-

muşdur. Qeyri-neft-qaz sektorunun  sahələrindən nəqliy-

yat, turizm, tikinti, qeyri-neft-qaz sənayesi, informasiya və 

rabitə yüksək artım tempi nümayiş etdirməklə sektorun 

artım dinamikasına müsbət töhfə vermişlər. Qeyri-neft 

sənayesində istehsalın artım dinamikasına sənaye zona-

larının da fəaliyyəti müsbət təsir edir. Cari ilin 9 ayında 

ötən ilin 9 ayı ilə müqayisədə  sənaye zonalarında istehsa-

lın həcmi 41,5 faiz artmış, bu zonalarda istehsalın ölkə 

üzrə qeyri-neft sənaye istehsalında xüsusi çəkisi 17 faizə 

çatmışdır. Hesabat dövründə sənaye zonalarının ixracı 55 

faizdən çox artmış, ölkə üzrə emal olunmuş kənd təsərrü-

fatı məhsulları daxil olmaqla, qeyri-neft sənaye məhsulla-

rının ixracında  sənaye zonalarının payı 33 faiz olmuşdur. 

Azərbaycanın ərazisindən keçən nəqliyyat dəhlizlərin-

dən keçən  yüklərin həcmlərinin artması ilə yanaşı, ölkə-

daxili artan sənaye istehsalı həcmi nəqliyyat sektorunun 

25 faiz artımına nail olmağa imkan vermişdir. 

Ölkə iqtisadiyyatında yüksək iqtisadi artım templəri 

fonunda, habelə dövlət büdcəsinin investisiya xərclərinin 

icrasının sürətlənməsi, o cümlədən işğaldan azad olunmuş 

ərazilərdə genişmiqyaslı tikinti-bərpa işlərinin həyata keçi-

rilməsi ilə əlaqədar cari ilin yanvar–oktyabr aylarında əsas 

kapitala  cəmi investisiya qoyuluşları 8,2 faiz artmışdır.  

Cari ildə qeyri-neft-qaz sektorunda əsas kapitala inves-

tisiya qoyuluşlarının artım tempinin 23,8 faizə çatmasını 

da xüsusi ilə qeyd etmək istərdim. Dövlət mülkiyyətində 

olan təşkilatlar üzrə əsas kapitala investisiya qoyuluşları 

28,8 faiz artmış, investisiyaların maliyyələşmə mənbələri 

üzrə isə büdcə vəsaitlərində 63 faiz artım olmuşdur. Bu-

nunla yanaşı, qeyd etmək lazımdır ki, Azərbaycan Beynəl-

xalq Əməliyyat Şirkəti çıxılmaqla, özəl sektor üzrə əsas 

kapitala investisiya qoyuluşları 11,3 faiz artmışdır.  

Cənab Prezidentin uzaqgörən siyasətinin daha bir 

məhsulu  Azərbaycanın bölgə və Avropa üçün dayanıqlı 

enerji təchizatçısına çevrilməsi bu il ərzində ölkəmizə 

əhəmiyyətli üstünlüklər, o cümlədən siyasi, fiskal və 

iqtisadi dividendlər gətirir. Bu, xüsusi olaraq Cənub Qaz 

Dəhlizi vasitəsi ilə Gürcüstan, Türkiyə və Avropaya 

“Şahdəniz” qaz yatağından artan həcmlə  hasil olunan 

qazın çatdırılması ilə bağlıdır. Onu da qeyd edim ki, 

Prezidentin tapşırığı ilə ölkəmizin dəyişən dünyada 

dayanıqlı enerji təchizatçısı rolunun artırılması məqsədi ilə 

Energetika Nazirliyinin koordinasiyası ilə ölkəmizdə 

bərpa olunan enerji mənbələrindən istehsal olunan 

enerjinin Avropa İttifaqına çatdırılması məqsədi ilə 

mühüm işlər həyata keçirilir. Bu, ölkənin xarici ticarət 

balansında böyük həcmli profisitə gətirib çıxarır. Xüsusi 

ilə cari ilin 10 ayında bu göstərici ötən ilin eyni dövrü ilə 

müqayisədə 3,1 dəfə artaraq 23 milyard ABŞ dollarına 

çatmışdır. Təbii ki, profisitin böyüməsinin əsas amili neft-

qaz sektorunun  ixracı olsa da, qeyri-neft-qaz sektorunun 

ixracının 16 faiz artmasını da qeyd etmək lazımdır.  

Qeyri-neft-qaz ixracının tərkibində sənayenin payı 

artmaqdadır. Hesabat dövründə qeyri-neft  sənaye məhsul-

larının ixracı emal olunmuş kənd təsərrüfatı məhsulları 

çıxılmaqla 24 faizədək artmış, bu məhsulların cəmi qeyri-

neft ixracında xüsusi çəkisi 63 faizdən çox olmuşdur. Onu 

da vurğulamaq lazımdır ki, bu rəqəmlər və göstəricilər 

2022-ci ilin mart ayından ölkədə daxili bazarda tələbatı və 

təklifi qorumaq məqsədi ilə bir sıra qida məhsullarına aidiy-

yətdə xüsusi ixrac rejimi çərçivəsində  baş verməkdədir.  

İqtisadi artımın sürətlənməsi şəraitində dövlət büdcəsi-

nin dürüstləşməsindən sonra, 2022-ci ilin yanvar–oktyabr 

aylarında vergi daxilolmaları üzrə proqnoz tapşırığı 132,3 

faiz icra edilməklə, dövlət büdcəsinə proqnozdan əlavə 3,4 

milyard manat vəsait daxil olunmuşdur. Cəmi vergi 

daxilolmaları ötən ilin müvafiq dövrü ilə müqayisədə 90 

faiz, qeyri-neft-qaz sektoru üzrə isə 30,8 faiz artmışdır. 

Qeyd edək ki, qeyri-neft-qaz sektoru üzrə vergi daxilol-

malarının nominal artım tempi qeyri-neft ÜDM-in no-

minal artım tempini üstələmişdir. Bu üstələmə də başlıca 

olaraq şəffaflaşma amilləri və vergi inzibatçılığının 

keyfiyyətinin yüksəlməsi ilə bağlıdır.  

Vergi daxilolmaları ilə yanaşı, sosial sığorta yığımları 

üzrə də yüksək artım dinamikası müşahidə edirik. Cari ilin 

yanvar–oktyabr aylarında məcburi dövlət sosial sığortası 

üzrə daxilolmaların proqnozu 104,1 faiz icra edilərək, 3,7 

milyard manat vəsait daxil olmuşdur. Daxilolmalar ötən 

ilin eyni dövrü ilə müqayisədə 18,4 faiz artmışdır.  

Yanvar–oktyabr aylarında işsizlikdən sığorta üzrə da-

xilolmaların proqnozu 108,5 faiz icra edilmiş, daxilol-

malar 19,6 faiz artmışdır. İcbari tibbi sığorta haqları üzrə 

isə proqnoz 105,9 faiz səviyyəsində icra edilərək, ümu-

milikdə, daxilolmalar 39,4  faiz artmışdır. 

Əmək bazarında da ağarma prosesləri sosial sığorta 

ödənişlərinin dinamikasına müsbət təsir edir və bu, ölkə-

mizdə müşahidə olunan iqtisadi artımla da dəstəklənir. 

Belə ki, 2022-ci il 1 noyabr tarixinə qeyri-neft-qaz sekto-

runda əmək müqavilələrinin sayı cari ilin əvvəlinə 48 

minədək artaraq 821 minə çatmışdır. Ümumilikdə isə, 

2019-cu ilin əvvəlindən qeyri-neft-qaz özəl sektorunda 

əmək müqavilələrinin sayı 281 min artmışdır.  

2022-ci ilin yanvar–oktyabr aylarında ötən ilin müvafiq 

dövrü ilə müqayisədə inflyasiya 13,7 faiz olmuş, o cüm-

lədən qida məhsulları,  alkoqollu içkilər və tütün çıxıl-

maqla  qiymət indeksi 21 faiz artmışdır.  

İnflyasiyanın səviyyəsinə dünya ərzaq bazarlarında qiy-

mət artımları əhəmiyyətli təsir edir. BMT-nin Ərzaq və 

Kənd Təsərrüfatı Təşkilatının məlumatına görə cari ilin ok-

tyabr ayında ötən ilin oktyabr ayı ilə müqayisədə taxılın 

qiymətinin indeksi 11,1 faiz, süd məhsullarının qiymətinin  

indeksi 15,4 faiz, ətin qiymətinin indeksi isə 5,8 faiz artmış-

dır. Bununla belə, qeyd etmək lazımdır ki, dünya ərzaq qiy-

mətləri indeksi cari ilin sentyabr ayı ilə müqayisədə oktyabr 

ayında 0,1 faiz azalmışdır. Cari ilin yanvar–sentyabr ayların-

da idxal qiymətləri indeksi içkilər və tütün daxil olmaqla  ha-

zır qida məhsulları üzrə 20,7 faiz artmışdır, yəni  biz burada, 

əsasən, idxal olunan inflyasiya faktorunu da görürük.  

Dənli bitkilərin idxal qiymətlərində isə dövr ərzində  

30,6 faiz artım olmuşdur. Lakin qeyd olunmalıdır ki, 

inflyasiya templərinin yüksəlməsinə baxmayaraq, cari ilin 

10 ayında əhalinin real gəlirləri inflyasiyanı üstələyərək 

5,9 faiz artmışdır.  

Struktur  islahatlarına gəldikdə, 2022-ci ilin 10 ayı ərzin-

də 238 müəssisə və obyekt 14 açıq səhmdar cəmiyyətinin 

səhmləri, 223 dövlət mülkiyyətində olan torpaq sahəsi və 

473 nəqliyyat vasitəsi özəlləşdirilmişdir.  Bu dövrdə  inves-

tisiya müsabiqəsi vasitəsi ilə 2 dövlət müəssisəsi özəlləşdiril-

mişdir. “Azərbaycan Sənaye  Korporasiyası” Açıq Səhmdar 

Cəmiyyətinin özəlləşdirməyə açılmış müəssisələrindən 

indiyədək 5 müəssisənin özəlləşdirilməsi təmin edilmişdir.  

Bildiyiniz kimi, möhtərəm Prezident İlham Əliyevin 

sərəncamı ilə yaradılmış Azərbaycan İnvestisiya Holdin-

qinin fəaliyyəti dövlətə məxsus olan iri dövlət müəs-

sisələrinin səmərəliliyinin artırılması istiqamətində fəaliy-

yətini davam etdirir. Holdinqin və müvafiq şirkətlərdə 

yaradılan müşahidə şuralarının fəaliyyəti nəticəsində 

2020-ci illə müqayisədə 2021-ci ildə müəssisələrin fəaliy-

yəti nəticəsində gəlirlər 54 faiz artmışdır. 2022-ci ilin 6 

ayında 2021-ci ilin 6 ayı ilə müqayisədə isə gəlirlərin daha 

68 faiz artımı müşahidə edilibdir. Belə nəticələr həm 

müəssisələrin rentabelliyinə, həm də onlar tərəfindən 

büdcəyə müxtəlif vergi ödənişlərinin artması və müəs-

sisələrin sərəncamında qalan sərbəst vəsaitin həcmlərinin 

artırılması ilə nəticələnir.   

Postpandemiya dövründə iqtisadi artımın yeni modeli-

nin tətbiqi istiqamətində təxirəsalınmaz tədbirlərin həyata 

keçirilməsi ilə əlaqədar beynəlxalq təcrübə nəzərə alın-

maqla Dövlət–özəl tərəfdaşlığı haqqında qanun layihəsi 

hazırlanmışdır. Qanun  layihəsinin qəbul edilməsi dövlət 

vəsaitlərindən səmərəli istifadə edilməsinə, dövlət xidmət-

lərinin səmərəliliyinin və keyfiyyətinin yüksəldilməsinə, 

iqtisadiyyatın ayrı-ayrı sahələrinə cəlb olunmuş özəl 

investisiyaların, o cümlədən birbaşa xarici investisiyaların 

həcminin artırılmasına və iqtisadiyyatda şəffaflığın yük-

səldilməsinə şərait yaradacaqdır. Layihə artıq Azərbaycan 

Respublikası Prezidenti tərəfindən Milli Məclisə təqdim 

edilmişdir və birinci oxunuşdan keçmişdir. Hörmətli xa-

nım sədr, prosesə verilən dəstəyə görə fürsətdən istifadə 

edərək, mən öz təşəkkürümü bildirirəm.  

Eyni zamanda, Dövlət satınalmaları haqqında yeni 

qanun layihəsi və onun tətbiqi barədə fərman layihəsinin 

yekun versiyası bu yaxınlarda hökumətə təqdim olunacaq. 

Bundan başqa, Rəqabət Məcəlləsinin yekun layihəsi aidiy-

yəti üzrə təqdim edilmiş, Ticarət fəaliyyəti haqqında qa-

nun layihəsi isə beynəlxalq təşkilatların rəyinə verilmişdir.  

İqtisadiyyat Nazirliyi tərəfindən investisiya təşviqi 

mexanizmi meyarlarının təkmilləşdirilməsi ilə bağlı təklif-

lər hazırlanaraq İqtisadi Şurada müzakirə edilmişdir. İn-

vestisiya təşviqi üzrə təkmilləşdirilmiş mexanizmin yeni 

layihəsi işğaldan azad edilmiş ərazilər, sənaye məhəllələri 

və aqroparklar, turizm və rekreasiya zonaları, regional 

ərazilər və strateji layihələr kimi istiqamətləri əhatə edir. 

Hazırlanmış sənəddə işğaldan azad edilmiş ərazilərdə 

investisiyaların təşviqi üçün ölkənin digər regionları ilə 

müqayisədə daha əlverişli şərtlər müəyyən edilmişdir.  

Bu layihə vergi və gömrük güzəştlərinin verilməsi, 

investisiya fəaliyyətinin genişləndirilməsi, ölkədə istehsal 

olunmayan məhsulların istehsalının təşkili, irihəcmli 

layihələrin dəstəklənməsi və sənaye istehsalının artırılması 

məqsədi ilə hazırlanmışdır.  

Sahibkarların güzəştli maliyyələşməsinə gəldikdə, bu 

sahədə müvafiq fond fəaliyyət göstərir. Fond tərəfindən 

indiyədək investisiya layihələrinin ümumi dəyəri 6,6 

milyard manat olan 42 mindən çox  sahibkara 2,8 milyard 

manat güzəştli kredit verilmişdir. Bunun nəticəsində 179 

minədək yeni iş yerinin açılması imkanı yaradılmışdır. 

Güzəştli kreditlərin 68 faizi aqrar sektorun, 32 faizi 

müxtəlif sənaye və digər sahələrin inkişafına yönəldilmiş, 

74 faizi  regionların, 26 faizi isə Bakı şəhərinin qəsəbələ-

rinin payına düşmüşdür.  

Sahibkarlığın İnkişafı Fondu və Azərbaycan İnvestisiya 

Şirkətinin birləşmə formasında yenidən təşkili yolu ilə 

Azərbaycan Biznesinin İnkişafı Fondu publik hüquqi şəxs 

yaradılmışdır. ABİF iqtisadiyyatın qeyri-neft sahələrinin 

inkişafını dəstəkləyən, bu sahədə fəaliyyətinin stimullaşdırıl-

masını təmin edən, habelə sahibkarlığın inkişafına maliyyə 

dəstəyi göstərən publik hüquqi şəxs olacaqdır. Sahibkarların 

maliyyə resurslarına çıxış imkanlarının artırılması məqsədi 

ilə 2022-ci ilin dövlət büdcəsində ABİF-ə əlavə 163 milyon 

manat  vəsaitin ayrılması nəzərdə tutulmuşdur.  

Bütövlükdə isə, diqqətinizə çatdırmaq istərdim ki, bey-

nəlxalq məsləhətçi şirkət də cəlb olunmaqla, hazırda Mər-

kəzi Bank, İqtisadiyyat Nazirliyi və Azərbaycan Banklar 

Assosiasiyası ilə birlikdə real sektorun, o cümlədən mikro, 

kiçik və orta sahibkarlığın maliyyə resurslarına əlçatan-

lığının genişləndirilməsi, habelə kapital bazarının inkişafı 

sahəsində mövcud olan əngəllərin aradan qaldırılması üzrə 

xüsusi layihə üzərində iş gedir.  

Satınalmalar sistemi barədə də demək istərdim. Dövlət 

satınalmalar sistemində şəffaflığın gücləndirilməsi sahə-

sində tədbirlər davam etdirilmişdir. Cari ilin 10 ayında 

ötən ilin eyni dövrü ilə müqayisədə müsabiqə əsaslı sa-

tınalmaların həcmi 69,5 faizədək artmışdır. Eyni zamanda, 

satınalmalarda mikro, kiçik və orta sahibkarlıq subyekt-

lərinin payı 95 faizə çatmışdır. Elektron informasiya 

ehtiyatlarının dövlət satınalmalarının vahid internet porta-

lına inteqrasiya olunması və hədlərinin təsdiq edilməsi 

barədə fərman və Nazirlər Kabinetinin qərarı imzalanmış 

və aidiyyəti dövlət qurumları ilə inteqrasiyanın həyata 

keçirilməsi üzrə tədbirlərə başlanılmışdır.  

Azərbaycan Respublikasının işğaldan azad edilmiş 

ərazilərinə Böyük qayıdış dövlət proqramı layihəsi hazır-

lanaraq hökumətə təqdim edilmişdir və hazırda layihəyə 

aidiyyəti üzrə baxılmaqdadır. “İşğaldan azad edilmiş əra-

zilərdə  iqtisadi inkişafın sürətləndirilməsi ilə bağlı bəzi 

tədbirlər haqqında” ölkə Prezidentinin Sərəncamına uyğun 

olaraq, təkliflər paketi hazırlanmış və bu paketin hazırda 

razılaşdırılması işləri aparılır.  

Baş nazirin rəhbərliyi və İqtisadiyyat Nazirliyinin əla-

qələndirilməsi ilə hazırlanan paketin bəzi detalları barədə 

hörmətli həmkarım maliyyə naziri məlumat verdi. İstiqa-

mətlər olaraq aşağıdakı istiqamətlər əhatə olunur:  

Vergi və digər güzəştlərin tətbiqi, sahibkarların maliyyə 

resurslarına çıxış imkanlarının genişləndirilməsi və bu isti-

qamətdə zəruri dövlət dəstəyinin gücləndirilməsi, özəl 

təşəbbüslərin stimullaşdırılması, investisiyaların təşviqi me-

xanizmlərinin təkmilləşdirilməsi, həmin ərazilərdə istehsal 

fəaliyyəti ilə məşğul olan sahibkarlar üçün xammal və 

materialların idxalı ilə bağlı gömrük və vergi güzəştlərinin 

tətbiqi, emal sənayesinin və xidmət infrastrukturunun inkişa-

fının stimullaşdırılması üçün sosial sığorta və digər gü-

zəştlərin tətbiqi, müasir bilik və bacarıqlara malik mütəxəs-

sislərin işğaldan azad edilmiş ərazilərə cəlb edilməsi, əmək 

miqrasiyası kvotasının müəyyən edilməsi və iş icazələrinin 

verilməsi prosedurunun təkmilləşdirilməsi və sair. 

Ümumən, bu günədək işğaldan azad edilmiş ərazilər üzrə 

362 min hektar ərazidə elektron kadastr uçot işləri yerinə 

yetirilmişdir. Cari ilin 10 ayı ərzində Ağdam Sənaye Parkın-

da və Araz Vadisi İqtisadi Zonasında 13 daimi rezident və 

daha 3 müəssisə qeyri-rezident kimi qeydiyyata alınmışdır.  

Bu layihələrin həyata keçirilməsi nəticəsində yaradılan iş 

yerlərinin toplam sayı 950 iş yeri təşkil edəcək və 80 milyon 

Azərbaycan  manatı sərmayə qoyuluşu nəzərdə tutulur.  

Hörmətli millət vəkilləri, bildiyiniz kimi, Azərbaycan 

dövləti postpandemiya və postmünaqişə dövründə keyfiy-

yətcə yeni olan və 2022–2030-cu illəri əhatə edən strateji 

inkişaf mərhələsinə daxil olur. Bu strateji dövrdə yeni 

nəsil struktur və institusional islahatlar vasitəsi ilə iqtisadi 

artımın müasir və dayanıqlı mənbələrinin hərəkətə 

gətirilməsi, milli iqtisadiyyatın innovasiya yönümünün və 

maliyyə dayanıqlığının daha da gücləndirilməsi, iqtisadiy-

yatın qlobal dəyər zəncirinə səmərəli inteqrasiyası yolu ilə 

Azərbaycan dövləti öz qüdrətini daha da artırmaqla, 

yüksək rifah cəmiyyətinin qurulması istiqamətində yeni 

hədəfləri gerçəkləşdirmək əzmindədir.  

Cənab Prezident tərəfindən təsdiq edilmiş 2022–2026-cı 

illərə dair sosial-iqtisadi inkişaf strategiyası məhz bu 

prioritetlərə söykənərək hazırlanıbdır. Bu sosial-iqtisadi 

inkişaf modelinin iki mərhələdə həyata keçirilməsi 

nəzərdə tutulur. Birinci mərhələdə 2023–2026-cı illərdə 

sosial-iqtisadi inkişaf modelinin 2030-cu ilədək uğurla 

reallaşdırılması üçün təməl şərtlər işə salınacaq. İkinci 

mərhələdə isə 2027–2030-cu illərdə bu təməl şərtlərin 

komplementarlığı şəraitində milli iqtisadiyyatın keyfiyyət-

cə yeni simasının yaradılmasına nail olunacaqdır.  

2023-cü il və sonrakı 3 ilin sosial-iqtisadi inkişaf strategi-

yası bütünlüklə, 2022–2026-cı illər üzrə qəbul edilmiş so-

sial-iqtisadi inkişaf strategiyasına söykənir. Ona görə də qısa 

olaraq, onu deyə bilərəm ki, sosial-iqtisadi proqnozlar strate-

giyasının əhatə etdiyi bütün fəaliyyət sahələri və alt fəaliyyət 

sahələri üzrə aparılacaq islahatların və görüləcək işlərin son 

nəticələrini əks etdirəcək hədəflər üzərində qurulmuşdur. Bu  

hədəflər dayanıqlı, artan rəqabət qabiliyyətli iqtisadiyyat, 

dinamik, inklüziv və sosial ədalətə əsaslanan cəmiyyət, rəqa-

bətli insan kapitalı və müasir innovasiyalar məkanı, işğaldan 

azad olunmuş ərazilərə Böyük qayıdış və təmiz  ətraf mühit 

və “yaşıl artım” ölkəsi kimi strateji istiqamətləri əhatə edir.  
 

Azərbaycan Respublikası  Milli Məclisi sədrinin  

birinci müavini Əli Hüseynli sədrlik edir 
 

2023-cü il və ortamüddətli dövr üçün İqtisadiyyat Na-

zirliyi tərəfindən hazırlanmış makroiqtisadi proqnozlar, 

2022–2026-cı illərə dair sosial-iqtisadi inkişaf strategi-

yasından irəli gələn hədəflərə söykənməklə yanaşı, 3 

proqnoz ssenari də hazırlanıb. Baza hədəf, optimist və 

pessimist ssenarilərdə hazırlanaraq Maliyyə Nazirliyinə, 

Nazirlər Kabinetinə təqdim edilmiş və büdcə tərtibi 

prosesində risklərin qiymətləndirilməsi üçün istifadə 

edilmişdir. Ssenarilər arasında əsas fərqlər neftin qiyməti 

ilə yanaşı, həm də qlobal iqtisadi risklərin reallaşması 

dərəcələri, ölkə iqtisadiyyatının regionda yaranmış yeni 

imkanlardan və fürsətlərdən çevik yararlana bilməsi 



 158 

qabiliyyəti, habelə strategiyanın icra keyfiyyəti ilə ölçülür.  

Baza hədəf ssenaridə ÜDM-in növbəti ildə 2,7 faiz, 

2023–2026-cı illərdə isə orta illik hesabla 3,5 faiz, qeyri-

neft-qaz ÜDM-in növbəti ildə 4,5 faiz, 2023–2026-cı 

illərdə isə orta illik hesabla 4,9 faiz artacağı proqnoz-

laşdırılır. Optimist ssenaridə növbəti ildə ÜDM-in 3,3, 

qeyri-neft-qaz ÜDM-in 5,6 faiz, pessimist ssenaridə isə 

növbəti ildə ÜDM-in 1,3, qeyri-neft-qaz ÜDM-in isə 2 

faiz artacağı proqnozlaşdırılır. Qeyd edim ki, büdcə zər-

fində əksini tapan makroiqtisadi proqnozlar baza hədəf 

ssenarisini ehtiva edir  və həmin proqnozlarda dövlət 

büdcəsində olduğu kimi, neftin qiyməti konservativ, yəni 

50 ABŞ dolları səviyyəsində götürülüb.  

İqtisadi artıma təsir edən mühüm amillərdən biri neft-

qaz hasilatıdır. Proqnozlara əsasən ortamüddətli dövrdə 

neft hasilatının 2021-ci ilin hasilat səviyyəsindən aşağı 

olacağı gözlənilir ki, bu da neft hasilatında əsas xüsusi 

çəkiyə malik Azəri-Çıraq-Günəşli yatağı üzrə hasilatın 

azalma fazasına keçməsi ilə əlaqədardır. Əmtəəli qaz ha-

silatının isə 2026-cı ildəki azalmaya qədər illər üzrə arta-

cağı gözlənilir. Bu da qaz hasilatında əsas xüsusi çəkiyə 

malik “Şahdəniz” yatağının tammiqyaslı işlənməsi və ha-

silatın 2025-ci ildə pik həddə çatacağı ilə əlaqədardır.  

Qeyd olunan amillər nəzərə alınaraq, neft-qaz sektoru 

üzrə ÜDM-in növbəti ildə 0,4 faiz, 2023–2026-cı illərdə 

orta illik hesabla 0,3 faiz artacağı proqnozlaşdırılır. 

Ortamüddətli dövrdə şaxələnmənin mühüm drayverləri 

kimi, qeyri-neft, qaz sənayesi, turizm, İKT və nəqliyyat 

sektorlarında daha yüksək artım templəri, ümumilikdə isə, 

qeyri-neft sektorunun bütün sahələrində müsbət iqtisadi 

artımın olacağı proqnozlaşdırılır.  

Qeyri-neft-qaz sektorunun ÜDM-də payının 2021-ci 

ilin qiymətləri ilə 2021-ci ildəki 62,2 faizdən, 2026-cı ildə 

68,5 faizə yüksəlməsi proqnozlaşdırılır.  Proqnozlara əsa-

sən 2026-cı ildə  adambaşına ÜDM  2021-ci ilə nisbətən 

real ifadədə  1,2 dəfə artacaqdır.  

Qiymət artımına təsir edən xarici və daxili amillər, o 

cümlədən dünyada növbəti il ərzaq qiymətləri indeksinin 

nisbətən aşağı düşəcəyi proqnozları nəzərə alınmaqla, orta 

illik inflyasiya 2023-cü ildə 6,9 faiz, 2024–2026-cı illər 

ərzində isə strategiyada müəyyən edilmiş hədəf diapazo-

nunda, yəni 4  faiz üstəgəl, yaxud 2 faiz artım və yaxud da 

2 faiz aşağı olmaq imkanı  ilə proqnozlaşdırılır.  

Çıxışımın sonunda mən diqqətinizə görə təşəkkür edir 

və təqdim olunan layihəyə səs verməyinizi xahiş edirəm. 

Diqqətinizə görə təşəkkür edirəm.  

Sədrlik edən. Çox sağ olun, Mikayıl müəllim.  

Saat 3-ə qədər fasilə. 
 

(FASİLƏDƏN SONRA) 
 

Azərbaycan Respublikası  Milli Məclisinin sədri  

Sahibə Qafarova sədrlik edir 
 

Sədrlik edən. Hörmətli cənab Baş nazir, hörmətli hö-

kumət üzvləri, hörmətli həmkarlar. İclasımıza davam 

edirik.  

Hörmətli deputatlar, səhər iclasında apardığımız müza-

kirədə Fransa Senatının Azərbaycan barəsində qəbul etdiyi 

qətnamə haqqında danışıldı. Dövlətimizin suverenliyinə 

və ərazi bütövlüyünə qarşı yönəlmiş bu aksiyaya Milli 

Məclisin  münasibət bildirməsinin zəruri olduğu bildirildi. 

Düşünürəm ki, həm bu qətnamə, həm də Fransanın son 

dövrdə Azərbaycana qarşı fəaliyyəti ilə bağlı Milli Məcli-

sin bəyanatının qəbul edilməsi məqsədəuyğun olardı. 

Odur ki, təklif edirəm, Milli Məclisin bəyanatı ilə bağlı 

məsələni iclasımızın gündəliyinə daxil edək və indi mən 

sizdən xahiş edəcəyəm, hörmətli həmkarlar, bu məsələyə 

münasibət bildirin. Buyurun. 

 
Səsvermənin nəticələri (saat 15.02  dəq.) 

Lehinə                            90 

Əleyhinə                              0 

Bitərəf                              0 

Səs vermədi                              1 

İştirak edir                            91 

Nəticə: Qəbul edildi 

 

Çox sağ olun, qəbul edildi.  

Hörmətli həmkarlar, biz Fransanın icra və qanun-

vericilik orqanlarının Azərbaycana qərəzli münasibətinin 

dəfələrlə şahidi olmuşuq. 44 günlük Vətən müharibəsi 

dövründə və müharibədən sonra Fransa dövləti rəhbərliyi-

nin təcavüzkar Ermənistanı müdafiə etmək üçün verdiyi 

açıqlamaları, beynəlxalq təşkilatlarda Azərbaycana qarşı 

sənədlər qəbul etdirməyə çalışdığını yaxşı xatırlayırıq. 

Son iki ildə Fransa parlamenti bir neçə dəfə bizim ölkəmiz 

barəsində ədalətsiz mövqeyini nümayiş etdirmişdir. Fransa 

Senatının dünən qəbul etdiyi sənəd də Azərbaycana qarşı 

bədxah və çirkin niyyətli siyasi aksiyadır. Hər sətirindən 

xalqımıza və dövlətimizə nifrət yağan bu qətnamə Er-

mənistan Respublikasının ölkəmizə qarşı ərazi iddialarına 

və qəsbkarlıq siyasətinə haqq qazandırmaq niyyəti güdən 

bir akt kimi qiymətləndirilməlidir. Heç bir hüquqi, siyasi 

və mənəvi haqqı olmadan Fransa Senatının qəbul etdiyi 

qətnamə bunu da göstərir ki, erməni şovinistlərinin 

qanunsuz maraqlarını təmin etmək üçün Fransa qanun-

vericiləri hətta öz dövlətlərinin milli maraqlarını qurban 

verməyə, Fransa ilə Azərbaycan arasında dövlətlərarası 

münasibətlərə xələl gətirməyə, Avropa İttifaqı ilə Azər-

baycan arasında əməkdaşlığa zərbə vurmağa da hazır-

dırlar.  

Erməni şovinizminin Cənubi Qafqazda geosiyasi 

iddialarının hansı ağır nəticələrə gətirib çıxardığı hamıya 

məlumdur. Odur ki, biz Fransa Senatını Cənubi Qafqazda 

baş verən hadisələrə və proseslərə qanunsuz müdaxilə 

etmək, xalqların taleyi ilə oynamaq, Ermənistanı təcavüz 

qurbanı kimi qələmə vermək, tarixə qovuşmuş münaqişəni 

yenidən alovlandırmaq cəhdlərindən əl çəkməyə çağırırıq. 

Şübhə yoxdur ki, yalançı erməni təbliğatının təsiri altında 

və siyasi dividendlər əldə etmək niyyəti ilə  Fransa 

Senatının qəbul etdiyi qətnamənin mənfi nəticələri üçün 

məsuliyyət bütünlüklə Fransa tərəfinin üzərinə düşəcəkdir.  

Hörmətli həmkarlar, biz məsələnin müzakirəsinə başla-

yırıq. Çıxış etmək istəyənlər, xahiş edirəm, yazılsınlar. 

Buyurun.  

Çıxış etmək istəyənlər çoxdur. Hörmətli həmkarlar, 

xahiş edirəm, 5 dəqiqəyə qədər.  

Sevil Mikayılova. Sevil xanım, buyurun. 

S.Mikayılova. Çox sağ olun, Sahibə xanım. Hörmətli 

xanım sədr, cənab Baş nazir, dəyərli həmkarlar, media nü-

mayəndələri. Fransa Senatının beynəlxalq hüququn norma 

və prinsiplərinə zidd olaraq Azərbaycanın ərazi bütövlüyü 

və suverenliyinə qarşı qəbul etdiyi qərəzli və ədalətsiz 

qətnaməsi hiddət doğurur. Bu, Azərbaycana qarşı mü-

nasibətdə növbəti riyakarlıq, siyasi sinizmdir. Ölkə sena-

tının Fransanın milli maraqlarını bir ovuc erməni lobbi-

sinin istəklərinə və hiyləsinə qurban verməsi anlaşılan 

deyil. İlk növbədə vurğulamaq istərdik ki, Azərbaycan və 

Ermənistan arasında normallaşma prosesinin dinamik 

inkişaf etdiyi və Cənubi Qafqazda  dayanıqlı sülhün bər-

qərar olması üçün göstərilən beynəlxalq səylərin fonunda 

Fransanın heç zaman mövcud olmadığı bölgədə yeni arbitr 

rolunu öz üzərinə götürmək cəhdi uğursuz siyasi gedişdir. 

Bu qərar heç öz cəmiyyətlərində belə ciddi qarşılanmır, 

bu, sadəcə, heç bir hüquqi çəkisi olmayan siyasi riyakar-

lıqdır.  

Əsrlər boyu xalqları və millətləri istila edən, kifayət qə-

dər qanlı keçmişi olan Fransa kimi dövlətin humanizmdən 

danışmağa mənəvi haqqı yoxdur. Onun tarixi öz xalqına 

belə utanc gətirən cinayətlərlə doludur. Fransa parla-

mentarilərinin bu qərarı, əslində, Cənubi Qafqazda yeni 

gərginlik ocağı yaratmaq, illərdir Fransa hökumətinin 

müxtəlif coğrafiyalarda həyata keçirdiyi müstəmləkəçilik, 

irqçilik və millətçilik siyasətinin yeni proyeksiyasını 

cızmaq istəyindən xəbər verir. Yeni siyasi reallıqlarda öz 

rolunu yalnız dağıdıcılıq, gərginlik, türkofob və islamofob 

meyilləri gücləndirməklə möhkəmləndirmək istəyən 

Fransa siyasi elitası, təəssüf ki, Cənubi Qafqazın tarixi və 

siyasi ənənələrini ya bilmir, ya da bilərək yeniləmək istə-

yir. Bu cür təhlükəli siyasi təşəbbüslərin müəllifləri bil-

məlidirlər ki, bu gün fəal şəkildə istifadə etdikləri erməni 

aləti onların növbəti uğursuzluğu olacaq. Necə ki, Vyetnam, 

bir çox Afrika ölkələri Şimali Amerikada ifşa olundular.  

Keçmiş Qarabağ münaqişəsinin həlli üzrə danışıqlarda 

ilk gündən ATƏT-in Minsk qrupunun həmsədri kimi 

vasitəçilik mandatını daşıyan Fransanın hər zaman qərəzli 

olması və təktərəfli qaydada Ermənistanı dəstəkləməsi 

onun əsl niyyətinin nə olduğunu dəfələrlə çox aydın 

şəkildə göstərib. Ədalətsiz və maraq güdən bir ölkə kimi 

Fransa çoxdan öz nüfuzunu itirib və ona görə də bey-

nəlxalq məsələlərdə iştirakçılığı artıq hiddətlə qarşılanır. 

Özünü demokratik və dünyəvi dövlət hesab edən Fransaya 

bir daha bildirmək istəyirik ki, Azərbaycan 30 il işğala 

məruz qalıb, Ermənistanın işğalçı siyasəti nəticəsində bir 

milyondan artıq vətəndaşı qaçqın və məcburi köçkün 

vəziyyətinə salınıb. Ərazisində mədəni irsi və təbii sər-

vətləri talan edilib. Danışıqlar prosesinin qocaman iştirak-

çısının bu faktları görməməsi və ya görmək istəməməsi isə 

artıq təəccüb doğurmur. Belə çıxır ki, Fransa sülhün tərə-

fində deyil, regionda gərginliyin artmasında maraqlıdır.  

Senatın qətnaməsini qətiyyətlə pisləyirik. Regionda 

barış mühitinin formalaşdırıldığı həssas bir dönəmdə bu 

cür məsuliyyətsiz bəyanatların xalqlar üçün heç bir müs-

bət nəticə verməyəcəyini bir daha fransalı parlamenta-

rilərin diqqətinə çatdıraraq, məndən əvvəl çıxış etmiş 

həmkarlarımı da dəstəkləyib, xahiş etmək istəyirəm ki, 

bizim parlamentin adından da Fransa Senatına belə bir 

müraciət ünvanlansın. Diqqətinizə görə çox sağ olun. 

Sədrlik edən. Çox sağ olun, Sevil xanım.  

Fəzail Ağamalı. Fəzail müəllim, təklif, sual? Buyurun. 

F.Ağamalı. Təşəkkür edirəm. Mən yenə də yazıldım, 

özümün günahımdan çıxdım. Xahiş edirəm, mənə imkan 

yaradın, sözümü deyim.  

Sədrlik edən. Elə indi danışın, buyurun. 

F.Ağamalı. Hörmətli Sahibə xanım, hörmətli Baş nazir, 

hörmətli hökumət üzvləri, millət vəkilləri. Fransa özünün 

riyakar simasını, sözün həqiqi mənasında, ortalığa qoy-

maqdadır. Vaxtı ilə müstəmləkə olduğu Afrika ölkələrində 

böyük vəhşiliklər törədən, Əlcəzair xalqının milyon ya-

rımını qətliam edən, ancaq Dünya müharibəsində bir güllə 

atmadan Parisi və bütün Fransanı faşist Almaniyasına 

təslim edən, özünün bütün resurslarını və ləyaqətini alman 

zabitlərinin və əsgərlərinin ayağı altına atan Fransa bu gün  

özünü güc mərkəzi kimi təqdim etməyə çalışır və ən 

müxtəlif addımlarında, necə deyərlər, burnundan vurulub 

geri qaytarılır. Onun  son vaxtlar Azərbaycana qarşı tut-

muş olduğu qərəzli mövqe Azərbaycan xalqı tərəfindən, 

təbii və haqlı olaraq hiddətlə qarşılanılır və bu fikirlər də 

millət vəkilləri tərəfindən də ən müxtəlif şəkildə platfor-

malarda ortalığa gəlibdir. Faşist Ermənistanı, vandal 

Ermənistanı tolerant, demokratik ölkə kimi qiymətləndirən 

Makron, əslində, Senatda qəbul edilmiş olan qətnamənin 

müəllifi kimi çıxış edir. Yəni bu qətnamə Makronun bir 

neçə vaxt öncə Fransanın ictimai televiziyasına vermiş 

olduğu müsahibənin davamı kimi qiymətləndirilməlidir. 

Onun diktəsi ilə yazılan və qəbul edilən qətnamədə 

Azərbaycanın ərazi bütövlüyü şübhə altına alınır və bütün  

mənalarda Ermənistanın yanında olmaqla, əslində, Er-

mənistan kimi, Azərbaycana təcavüz edən tərəf kimi qiy-

mətləndirilməlidir.  

Qətnamədə embarqo deyirlər, yəni Azərbaycanın neft 

və qazının Fransa və Avropaya ixracına xüsusi bənd ifadə 

edən Senat, əslində, eyni zamanda, Makron Avropa İtti-

faqının içərisində bir separatizmin əsasını qoyur. Çünki 

Avropa İttifaqı, onun ali rəhbərləri Azərbaycana gəlmiş, 

eyni zamanda, cənab Prezident Avropa İttifaqı  ilə keçir-

miş olduğu görüşlərdə ciddi xarakter daşıyan əməkdaşlıqla 

bağlı sənədlər imzalamışdır. İndi bu cür sənədlər bir 

kənara qoyularaq, Fransa tərəfindən çağırış edilir ki, Azər-

baycanın neft və qazına embarqo qoyulmalıdır. 25-30 min 

erməniyə müstəqillik istəyi ilə absurd və bizə qarşı qərəzli 

bir mövqeni ortaya qoymaqdan utanmır, çəkinmir və bu 

əməllərini davam etdirir. Eyni zamanda, Azərbaycanın 

Laçın dəhlizindən çıxmasını irəli sürür, ərazi bütövlü-

yümüzə qəsd edən Ermənistanın yanında birmənalı şəkildə 

yer alır. Bu faktları artırmaq da olar, kifayət qədər bu cür 

arqumentlər və faktlar bizim üçün var. Ermənistanın 

yanında olan Fransa artıq 30 ildən çoxdur ki, Azərbaycana 

qarşı bir az nisbətən zəif özünün gücünü göstərsə də, Mak-

ron dövründə bu xeyli dərəcədə özünü ciddi şəkildə ifadə 

etməkdədir.  

Mən xüsusi olaraq demək istəyirəm ki, bu gün Makron 

təkcə Fransaya deyil, həm Avropa İttifaqının, həm də 

YUNESKO-nun fransız olan sədrinə, rəhbərinə də öz 

təsirini göstərir. Təsadüfi deyil ki, hörmətli Mehriban 

xanım bir az öncə YUNESKO-dan, YUNESKO-nun xoş-

məramlı səfirliyindən imtina etmişdir. Bu, əslində, həm 

Fransaya, həm Makrona, həm YUNESKO-ya, həm də 

onun rəhbərliyinə bir xanımın vurmuş olduğu tək sillə 

qədər ciddi effekt təşkil edir və YUNESKO-nun  tarixində 

heç bir vaxt belə bir hadisə olmayıb. İndi bunlar bundan 

nəticə çıxaracaqlarmı? İnanmıram. Makron kimi bir şəxs 

bundan nəticə çıxarmayacaq. Çünki o da bizə qarşı öz 

düşmənçilik mövqeyini nümayiş etdirməkdədir.  

Ona görə də mən təklif edərdim ki, Fransa ilə bizim 

münasibətlərimizə yenidən baxılsın. Onun  neft şirkətində 

bir payçı kimi fəaliyyətinə son qoyulsun və Fransanın 

Azərbaycanla bütün əlaqələrinə yenidən baxılsın və bizim 

səfirliyimiz oradan geri çağırılsın. Biz diplomatik münasi-

bətlərimizin bundan sonra getməsi haqqında düşün-

məliyik. Bu cür, Ermənistan kimi faşist ölkə ilə bizim 

diplomatik münasibətlərimizin qorunub saxlanmasına, 

düşünürəm ki, ehtiyac yoxdur.  

Təklif edirəm ki, bəyanatla bağlı bir redaksiya komis-

siyası yaradılsın və biz bu gün bu qətnaməni və ya bə-

yanatı qəbul edək. Çox sağ olun. 

Sədrlik edən. Çox sağ olun, Fəzail müəllim. Məni qa-

baqladınız. Mən elə indi planlaşdırmışdım ki, komissi-

yanın təxmini tərkibini sizə deyim. Biz komissiya yarat-

malıyıq. Fəzail müəllim tamamilə düz dedi.  

Hörmətli həmkarlar, komissiyanın tərkibinə bu deputat-

ların daxil edilməsini sizdən xahiş edirəm.  

Səməd Seyidov, komissiyanın sədri. Komissiyanın üzv-

ləri: Zahid Oruc, Sabir Hacıyev, Ramin Məmmədov, Asim 

Mollazadə, Arzu Nağıyev, Sədaqət Vəliyeva. Başqa fikir 

yoxdur ki?  

Yerdən. (Eşidilmir.)  

Sədrlik edən.Çox sağ olun. Beləliklə, komissiya işə 

başlaya bilər. Mən komissiyanın üzvlərindən xahiş edirəm 

ki, bəyanatın mətnini hazırlasınlar. Fərid müəllim, Sizdən 

də xahiş edirəm, onlarla bir yerdə olun. Buyurun, hazır 

olan kimi bizə xəbər verin. 

İndi isə növbəti çıxış. Rafael Hüseynov. Rafael müəl-

lim, buyurun. 

R.Hüseynov. Hörmətli Milli Məclis üzvləri, dəyərli qo-

naqlarımız. Fransa Senatının qəbul etdiyi sərlövhəsindən 

tutmuş son kəlmələrinədək aşkar riyakarlıq və beynəlxalq 

miqyaslı yekəxanalıq nümunəsi olan qətnamə təəssüf-

ləndirir, hiddətləndirir, amma heç vəchlə təəccübləndir-

mir. Çünki Fransanın ayrı-ayrı siyasi xadimlərinin, dövlət 

adamlarının, o sıradan Avropa Şurasında 20 ildən artıq bir 

müddətdə bir sıra deputatlarının oxşar mövqelərini biz 

görmüşük. Lakin dövlət səviyyəsində, Senat səviyyəsində 

bu cür yanaşma, əlbəttə ki, təəccübləndirmir, amma hid-

dətləndirir. Eyni zamanda, düşündürür.  

Bu, yalnız Azərbaycana qarşı yönəlmiş bir sənəd də de-

yil. Dünya ölkələri bu sənəd ətrafında yaxşı düşünməli-

dirlər. Çünki bu sənəd bir presedent yaradır, bir nümunə 

yaradır. Bu, siyasi özbaşınalığın ali dövlət səviyyəsində, 

ölkənin ən ali qurumu səviyyəsində açıq şəkildə ifadəsidir.  

Fransa illərdir ki, Ermənistanla Azərbaycan arasındakı 

münaqişədə münsif vəzifəsini öhdəsinə götürmüş 

ölkələrdən biridir. Lakin illərlə biz onu müşahidə eləmişik 

ki, bu, münsiflikdən daha artıq, tərəfkeşlik missiyası daşı-

yıb. Ancaq bu sənəddə bütün pərdələr aradan götürülür, bu 

günə qədər sözaltı, sözarası, müəyyən örtülü şəkildə 

mövqe ifadə edilirdisə, bu gün Senat səviyyəsində, amma 

səsvermənin nəticəsi də onu göstərir ki, bu elə bir 

səviyyədir, yekdil bir mövqedir, artıq dövlətin mövqeyi, 

ölkənin parlamentinin mövqeyi kimi qəbul edilməlidir. 

Ona görə Azərbaycan bununla bağlı qəti addımlarını 

mütləq atmalıdır. Biz Fransa ilə gələcək münasibətlərimiz 

haqqında da düşünməliyik və dost seçərkən, hansısa 

ölkələrlə münasibətləri qurarkən də bu nüansları nəzərə 

almalıyıq. Çünki Fransanın mövqeyi, söylədiyim kimi, 

yalnız bir Azərbaycana, onun daxili işlərinə müdaxilə 

deyil. Azərbaycanın müstəqilliyinə haykırı deyil, bu, eyni 

zamanda, başqa ölkələri də düşündürməlidir ki, Fransa 

eyni nöqteyi-nəzərdən başqa ölkələrə də yanaşa bilər və 

bu Senatdan istənilən bir ölkə ilə bağlı bu cür ədalətsiz, 

obyektivliyə qətiyyən yaxın düşməyən bir sənədi 

gözləmək olar.  

Fransa respublika quruluşunu yaradarkən onun uğrunda 

qurbanlar verib, qanlar tökülüb və o respublika quruluşunu 

yaradarkən onların qəbul etdiyi deviz sonra Fransanın 

dövlət şüarına çevrilib. Azadlıq, bərabərlik, qardaşlıq. Bu 

sənəd əvvəlindən sonuna qədər bu ali prinsiplərə, ölkənin 

dövlət şüarlarına zidd olan bir qərardır. Azərbaycanın 

illərlə məruz qaldığı təcavüz ona sağalmaz yaralar vurub, 

o yaraların sağalması üçün uzun illər lazımdır. 44 günlük 

savaşda Azərbaycan, nəhayət ki, riyakar münsiflərin 

qarışmasını gözləmədən özü hərb meydanında öz gücü ilə 

bu məsələni həll etdi. İndi bütün dünyada, o cümlədən 

Avropa Şurasında, ATƏT-də və digər beynəlxalq 

təşkilatlarda, o cümlədən Birləşmiş Millətlər Təşkilatında 

rəsmi sənədlərdə, – Fransa da onlara şərik olub, imza atıb, 

– Ermənistanın təcavüzkar olduğu açıq şəkildə bəyan 

edilib. Açıq şəkildə, rəsmən dünyanın qəbul etdiyi 

sənədlərdə etiraf edilməsindən sonra bu gün Fransa bu 

qətnaməsində Ermənistanı, təcavüzkarı təcavüzə uğramış 

bir ölkə kimi təqdim edir. Əlbəttə, bu, ikili standartların, 

qərəzli yanaşmaların, tərəfkeşliyin elə bir həddidir ki, bu 

günə qədər biz bunun nümunəsini görməmişdik. 

Söylədiyim kimi, bu günəcən müəyyən qədər ehtiyatla 

deyirdilər, sözü gizlədərək deyirdilər. Bu gün isə bu 

sənəddə bütün açıqlığı ilə məsələlər ortaya qoyulur.  

Ona görə də istər hüquqi, istər  siyasi, istər mənəvi 

baxımdan heç bir əsası olmayan bu sənədi biz qətiyyətlə 

rədd edirik. Ermənistanı təcavüzkar olduğu halda, tə-

cavüzə uğramış ölkə kimi təqdim edən bu sənədi qətiy-

yətlə rədd edirik. Azərbaycanın ən ali dəyəri olan müs-

təqilliyinə birbaşa müdaxilə cəhdlərini açıq şəkildə əks 

etdirən bu rəsmi sənədi biz qətiyyətlə rədd edirik. Mən 

inanıram ki, bütün Azərbaycan cəmiyyəti bu mövqedə 

yekdildir. Çünki bu sənədə baxanda... 

Sədrlik edən. Çox sağ olun, Rafael müəllim.  

Cavid Osmanov. Xahiş edirəm, reqlamentə riayət edin. 

Cavid müəllim, buyurun. 

C.Osmanov. Təşəkkür edirəm. Xanım sədr, hörmətli 

cənab Baş nazir, hörmətli hökumət üzvləri, hörmətli millət 

vəkilləri. Mən də, bütövlükdə, məndən əvvəl danışan bütün 

həmkarlarımın fikirləri ilə tamamilə razıyam və dü-

şünürəm ki, Fransanın Azərbaycana qarşı düşmənçilik və 

ermənipərəst mövqeyini təkcə ölkəmizdə yaşayan 10 

milyonluq azərbaycanlılar deyil, 50 milyonluq dünya 

azərbaycanlıları qətiyyətlə pisləyir və Fransa Senatının 

qəbul etdiyi bu qətnaməni rədd edir. Fransa Senatının 

dünən, 15 noyabr tarixində əsassız ittihamlarla dolu və 

açıq şəkildə ermənipərəst mövqe nümayiş etdirərək qəbul 

etdiyi qətnamə bir daha onu göstərir ki, Fransa ölkəmizə 

qarşı ikiüzlü və riyakar siyasət yürütməkdə davam edir və 

bu siyasəti daha da inkişaf etdirir. Əslində, Fransa 

Senatının dünən qəbul etdiyi qətnamə ilk növbədə 

Fransanın milli maraqlarına tamamilə ziddir. Eyni za-

manda, bütövlükdə, Avropa İttifaqının dəyərlərinin əksinə 

gedir. Qətnamədə qondarma rejimin tanınması ilə bağlı 

fikirlər səslənib, çıxışlarda və qətnamədə də yer alıbdır.  

Birincisi, onu qeyd edim ki, Fransa BMT Təhlükəsizlik 

Şurasının daimi üzvü olaraq artıq tarixə qovuşmuş 

Azərbaycan–Ermənistan münaqişəsi ilə bağlı 4 qətnaməyə 

özü də səs veribdir. Ermənistanın belə bu günə kimi ta-

nımadığı qondarma rejimin tanınması ilə bağlı qətnamədə 

əlavə bir maddə yer alıbdır. Bu, birbaşa beynəlxalq hüquq 

və normalara qarşı çıxmaq deməkdir.  

İkinci bir məsələ. Çıxışlarda qeyd olunur ki, ölkəmizin 

neft və qaz tədarükünə embarqo qoyulsun. Bu, birbaşa 

həm Fransa xalqının, həm də Avropa İttifaqının maraq-

larına ziddir, ona qarşı getməkdir. Azərbaycanla yanaşı, 

eyni zamanda, qardaş Türkiyəyə də sanksiyaların tətbiq 

olunması ilə bağlı fikirlər səsləndirilibdir.  

Bu gün Azərbaycan Avropa İttifaqının enerji təhlükəsiz-

liyinin təmin olunmasında mühüm rol oynadığı və Avropa 

İttifaqı Azərbaycanı ən etibarlı tərəfdaş ölkə saydığı halda 

Fransanın bu mövqeyi təkcə Azərbaycana qarşı deyil, elə 

birbaşa Avropa İttifaqına da qarşıdır. Digər tərəfdən, 

qətnamədə deyilir ki, guya Azərbaycan hərbi cinayətlər 

törədibdir.  

Fransanın tarixindən artıq burada danışıldı. Əlcəzairdə, 

Ruandada və digər yerlərdə kolonial siyasət yürüdərək 10 

milyonlarca insana qarşı hərbi cinayətlər, qətliamlar 

törətmiş bir ölkənin Azərbaycanı ittiham etməyə heç bir 

mənəvi haqqı yoxdur və bu ittihamlar tam əsassızdır. Tam 

əksinə, 44 günlük Vətən müharibəsində onların yaxından 

dəstək verdiyi Ermənistan Azərbaycana qarşı, Gəncəni, 

Bərdəni, Tərtəri, Ağcabədini və digər şəhərlərimizi atəşə 

tutaraq dinc əhaliyə qarşı hərbi cinayətlər törətmişdir. 

Xocalı soyqırımını törətmişdir. Elə buradan aydın olur ki, 

Fransa özü Ermənistanın Xocalı soyqırımını törətməsinə 

dəstək verən bir ölkədir.  

O cümlədən Azərbaycanın Avropa Şurasından və 

qardaş Türkiyənin isə NATO-dan xaric edilməsi fikri 

səslənilir. Əslində, mən düşünürəm, Fransanın bu günə 

kimi həyata keçirdiyi qətliamlar onu göstərir ki, Fransanın 

özünün heç bir mənəvi haqqı qalmayıb, hansı isə bey-

nəlxalq təşkilatlarda üzv olsun və bizə qarşı irəli sürdüyü 

ittihamların hər biri əsassızdır.  

Sonda onu qeyd etmək istəyirəm ki, möhtərəm cənab 

Prezidentimizin Vətən müharibəsində səsləndirdiyi bir 

məşhur fikri var idi, getsinlər, aynaya baxsınlar. Bəli, bu 

gün bəlkə də Fransanın ermənipərəst hakimiyyət üzvləri 

özlərini aynada Herakl və sülh mələyi kimi görürlər. 

Amma onlar aynanın əks üzünə baxırlar, o biri tərəfinə 

baxsalar, görəcəklər ki, özləri nə qədər cılız və çirkin-

dirlər. Sağ olun. 

Sədrlik edən. Sağ olun.  

Şahin İsmayılov. Şahin müəllim, bu məsələ ilə bağlı 

nəsə sualınız var?  

Yerdən. (Eşidilmir.)  

Sədrlik edən. Təklif? Yeni bir təklifdir, bu təkliflərdən 

başqa? Buyurun, qulaq asaq.  

Ş.İsmayılov. Çox sağ olun, Sahibə xanım. Hörmətli xa-

nım sədr, hörmətli Baş nazir, əziz hökumət üzvləri, həm-

karlar! Sahibə xanım, bilirsiniz, hazırda Fransada 6 milyo-

na yaxın müsəlman əhali var. Hesablamalara görə, 2025-ci 

ildə onların sayı 9 milyon civarında olacaqdır. Təklifim 

nədən ibarətdir?  

Biz İslam Əməkdaşlıq Təşkilatı Parlament İttifaqı ilə 

əlaqəyə keçib məhz Fransada yaşayan müsəlman əhalinin 

ciddi şəkildə islamofobiyaya məruz qalması və bu mə-

sələlərin ciddi şəkildə araşdırılmasının təşəbbüskarı kimi 

çıxış edə bilərik. Çünki onlar Fransanın tamhüquqlu və-

təndaşları olmasalar da, vətəndaşlarıdırlar və uzun müd-

dətdir islam dəyərlərinə zidd şəkildə onlara qarşı ciddi 

sanksiyalar və sair olur. Bu məsələlərin İslam Əməkdaşlıq 

Təşkilatı Parlament İttifaqı səviyyəsində dinlənilməsinin 

təşəbbüskarı kimi çıxış edə bilərik. Çox sağ olun.  

Sədrlik edən. Sağ olun.  

Naqif Həmzəyev. Buyurun.  

N.Həmzəyev. Hörmətli xanım sədr, cənab Baş nazir, 

hökumət nümayəndələri, deputat həmkarlarım. Fransa Se-

natı ötən gün qərəzli, bədnam qətnamə qəbul edərək er-

məni bacılarına öz dəstəklərini nümayiş etdiriblər. Res-

publikaçılar Partiyasının nümayəndələrinin təşəbbüsü ilə 

hazırlanan qətnamə əsaslandırılarkən gülünc və həqiqəti 

əks etdirməyən arqumentlər səsləndirilibdir. Qətnamənin 

əsas təşəbbüskarı və həmmüəllifi Brüno Rötayo Azərbay-

can Respublikasının Rusiyanın Ukraynada apardığı müh-

aribədən faydalanaraq Ermənistana hücum etdiyini, Azər-

baycan tərəfindən ermənilərə qarşı hərbi cinayətlər törədil-

sə də, bu ölkəyə qarşı heç bir sanksiya tətbiq edilmədiyini, 

Rusiyaya qarşı sanksiyalar tətbiq edilsə də, Azərbaycan və 

Türkiyəyə qarşı analoji sanksiyaların olmamasının utanc-

verici olduğunu bildiribdir. Digər nümayəndələr də bu sər-

səm və yalan fikirləri davam etdiriblər. Göründüyü kimi, er-

mənilərdən də böyük erməni olan bu şəxslər, Fransa Sena-

tında təmsil olunan siyasi qüvvələr və Makron hökuməti sırf 

öz korporativ siyasi maraqlarına görə, siyasi proseslərdə er-

məni lobbisinin maliyyə və siyasi dəstəyini almaq üçün bey-

nəlxalq hüquqdan yaranan öhdəliklərini pozublar. Aparıcı si-

yasi qüvvələr, Makron administrasiyası  faktiki olaraq ermə-

ni lobbisinin təsiri altındadır və Azərbaycana münasibətdə 

milli maraqları deyil, ermənilərin maraqlarını əsas tuturlar.  

30 il ərzində Azərbaycanın tarixi torpaqlarını işğal al-

tında saxlayan Ermənistana qarşı heç bir fikir bildirməyən 

Fransa hökumətinin ölkəmizə bu cür münasibəti onun həm 

də insan hüquq və azadlıqlarına hörmətsizliyinin bariz 

nümunəsidir. Ermənistanın siyasi, hərbi hakimiyyətinin 

törətdiyi vandalizm aktları nəticəsində xeyli sayda uşaq və 

qadınlar olmaqla minlərcə mülki şəxs həyatını itiribdir, 

yaralanıbdır. Eyni zamanda, regionda ciddi humanitar 

problemlər meydana çıxıbdır.  

Fransa 100 ildən çox bir müddət ərzində Əlcəzair xal-

qına qarşı çox dəhşətli müharibə aparıb, soyqırım siyasəti 

yürüdüb, milyonlarca əlcəzairlinin ölümünə səbəb olub-

dur. Təəssüflər olsun ki, Fransa Senatının üzvləri tarixdən 

dərs götürmək əvəzinə, bu qətnamə ilə milli-dini ədavəti 

qızışdırmaqla yeni münaqişə ocaqları yaratmaq istəyirlər. 

Fransa Senatı bu addımı atmaqla beynəlxalq hüququn əsas 



 173 

prinsiplərini heçə sayır, BMT Təhlükəsizlik Şurasının 

üzvü kimi sülhün təmin edilməsi və qorunması öhdəliyinə 

sadiq qalmadığını göstərir, Helsinki Yekun Aktında əks 

olunan suverenlik, ərazi bütövlüyü prinsiplərinə qarşı 

çıxır. Fransa Avropa İttifaqının xarici siyasət, dəyər və 

prinsiplərini tapdalayır. Bu cür addımlarla Fransa sülh 

təşəbbüslərini və gündəliyini zədələyir, bütün Cənubi 

Qafqazda sülh və sabitliyə təhdidləri gücləndirir, Avropa 

İttifaqının, Amerika Birləşmiş Ştatlarının vasitəçilik səylə-

rinə mane olur. Ermənistanda revanşist, şovinist, milliy-

yətçi qüvvələrə dəstək verməklə sülh danışıqlarına ciddi 

təhdid yaradır.  

Mən təklif edirəm ki, Fransaya qarşı sərt addımlar atıl-

sın. Bizim bəyanatımızda yəqin ki, bu öz əksini tapa-

caqdır. Həmçinin Makron hökumətinə qarşı münasibətlərə 

yenidən baxılsın və bu qətnamənin qəbul edilməsində 

iştirak edən həm təşəbbüskar, həm də çıxış edən həmin 

nümayəndələrin Azərbaycana girişinə qadağa qoyulsun. 

Çünki onlar dəfələrcə Ermənistana və Azərbaycanın ermə-

nilər yaşayan torpaqlarına icazəsiz səfərlər ediblər. Bacar-

dığımız qədər çalışaq ki, Fransanın məhsullarının Azər-

baycanda satışına da qadağa qoyulsun. Qoyun onlar törət-

dikləri bu əməllərdən və yalançı qətnamədən dərs götür-

sünlər. Diqqətinizə görə təşəkkür edirəm. 

Sədrlik edən. Sağ olun.  

Elnur Allahverdiyev. 

E.Allahverdiyev. Təşəkkür edirəm. Hörmətli xanım 

sədr, hörmətli həmkarlar, cənab Baş nazir, hörmətli höku-

mət üzvləri! Fransa Senatı Azərbaycana münasibətdə qə-

rəzli, beynəlxalq hüquqa həqarət, Fransanın özünün imzası 

olduğu sənədlərə zidd olan qətnamə qəbul edib, faktiki 

olaraq bizim ərazi bütövlüyümüzü şübhə altına alıb. Hesab 

edirəm ki, Azərbaycan bir sıra cavab tədbirlərinə əl at-

malıdır.  

Bildiyiniz kimi, Fransa vaxtı ilə yerli əhalinin qanı 

hesabına dünyanın müxtəlif yerlərində əraziləri öz tərki-

binə qatıb. Bu müstəmləkələr müstəqilliyə can atsalar da, 

Fransa dövləti tərəfindən buradakı azadlıq hərəkatları 

zorla boğulub. Bunlardan ikisinə diqqət yetirməyimizi 

vacib bilirəm. Bizim hazırda həmkarlarımızın çalışdığı 

komissiyanın hazırladığı həmin o sənədə daxil olunmasını 

təklif edərdim.  

1. Yeni Kaledoniya Fransanın xüsusi administrativ his-

səsi hesab edilir. Əhali, əsasən, yerli kanaklardan və Fran-

sadan gələnlərdən ibarətdir. Yerlilər müstəqillik tərəfdarı-

dırlar. Müstəqillik Uğrunda Milli İttifaq Partiyası Qoşul-

mama Hərəkatında müşahidəçi qismində iştirak edir. 

2021-ci ildə Fransanın nəzarəti ilə keçirilən qurama refe-

rendumda yerli əhali iştirak etməyib və nəticədə iştirak 

edən 44 faizdən 94 faizi Fransanın tərkibində qalmağa səs 

verib. Başqa sözlə, yerlilərin iradəsi rədd olunub. Hesab 

edirəm ki, biz Qoşulmama Hərəkatındakı sədrliyimizdən 

istifadə edib, Yeni Kaledoniyanın müstəqillik istəyini ak-

tuallaşdıra və üzv dövlətləri onun müstəqilliyini tanımağa 

səsləyə bilərik. 

2. Mayotta. Yeni Kaledoniya kimi Mayottanın da müs-

təqillik istəyi Fransanın müstəmləkəçi siyasəti tərəfindən 

boğulur. Mayotta Qəmər Adalarına daxildir. Baxmayaraq 

ki, Qəmər Adaları müstəqil dövlətdir, Fransa Mayottanı 

nəzarəti altında saxlayır. Qəmər Adaları müsəlman ölkə-

sidir. Düşünürəm ki, onun müstəqilliyinin tanınması üçün 

islam dövlətlərinin təmsil olunduğu və bizim də fəal 

iştirak etdiyimiz təşkilatlar əlverişli platformadır. Həm hö-

kumət, həm də qanunvericilik orqanı səviyyəsində biz bu 

təklifi verə bilərik. Necə ki, Fransa Senatı özlərinin qəbul 

etdiyi son sənədi hökumətə təklif edib. Mən də təklif 

edərdim ki, bu iki bölgə haqqında fikrimizi biz parlament 

olaraq hökumətimizə təklif edək. Təşəkkür edirəm.  

Sədrlik edən. Sağ olun.  

Tahir Kərimli. Tahir müəllim, buyurun.  

T.Kərimli. Təşəkkür edirəm, hörmətli xanım sədr. 

Fürsətdən istifadə edib, Baş nazir başda olmaqla bütün 

qonaqları salamlayıram.  

Fransanın hərəkətləri birbaşa Səlib yürüşlərinin başqa 

formada davamıdır. Bundan başqa bir şey deyildir. Yəni 

son min il ərzində onların müsəlmanlara, türk xalqlarına 

ancaq nifrətdən başqa heç nəyini görmədik. Onlar Səlib 

yürüşü zamanı bugünkü Hələb şəhəri ərazisində minlərcə 

türkü qılıncdan keçirirdilər, ətlərini yeyirdilər, çünki ət 

çatışmazlığı var idi. İnsan ətlərini yeyirdilər. Bu natəmiz, 

əxlaqsız millətin başçısı da belə olar. Hətta onların ixtira 

etdiyi ətir belə o natəmizliyin qarşısını almaqdan ötrü 

olub. İndi dünya mədəniyyətinin mərkəzi olan şəhər 

müsəlman, türk xalqlarına bu qədər nifrət dolu hərəkatda 

davam edir. Aqambekyan da vaxtı ilə Arsaxın müstəqillik 

hərəkatına elə Fransadan başladı.  

Bu insanlar Əlcəzairdə nə qanlar töküb, bir milyon ya-

rım əhalini öldürüb, hamıya aydındır. Amma bir nümunə 

gətirim, özünü yeni demokratik dövlət, respublika dövləti 

elan etmiş Fransa XIX əsrdə başqa bir dövlətə, Çinə qarşı 

tiryək müharibələri aparanda Çinin dövlətinə qarşı 

mübarizə aparır ki, “sən icazə verəcəksən, limanlarda və 

digər yerlərdə azad şəkildə tiryək satılsın”. O ölkəni zə-

hərləməkdən, Hindistanda əkilib-biçilən bütün tiryəki ora 

aparmaqdan ötrü. Biz nə vaxt Hindistanın demokratik 

simasını görürdük? Ancaq üzdəniraqların təbliğatı sayə-

sində, “qəbul edin, onların da azadlığı var”. Bizə belə bir 

dövlət lazımdırmı?  

Mən bilmirəm, düşmən necə olar? Mən hesab edirəm 

ki, Fransa əsl düşməndir. Ona görə də birinci təklifim bun-

dan ibarətdir, – bir sıra dövlətlər bunu öz təcrübəsində hə-

yata keçirib, – Fransa düşmən dövlət elan edilsin. Bilmi-

rəm, qətnaməyə salınacaq, ya yox. Hər halda bunu de-

putat, ali qanunvericilik hakimiyyətinin nümayəndəsi kimi 

mən təklif edirəm. Düşmənçiliyin bundan artıq səviyyəsi 

olmaz. Məncə, Fransada adi insanlar bilməz, yaxşı, höku-

mət bilmir ki, Arsax olanda ermənilər həmin torpaqda ya-

şamayıblar, orada albanlar yaşayıblar. 1500 il bundan 

əvvəl erməni yaşayıb guya. 1500 il bundan əvvəl dünya-

nın 90 faiz dövlətləri dünya üzündə yox idi. Onda hamısı 

gəlsin ki, biz öz dövlətimizi qururuq? Bu nə ağıldır? Ona 

görə ki, türklərə və müsəlman xalqlarına açıq nifrət var.  

İkinci bir təklifim ondan ibarətdir ki, məsləhətləşmələr-

lə bağlı olaraq Fransadakı səfirimiz təcili geri çağırılsın və 

ümumiyyətlə, Azərbaycandakı Fransa Səfirliyi, bütün 

diplomatik korpus persona non-qrata hesab olunsun. Onlar 

bizə lazım deyil. Düzdür, hörmətli Zahid müəllim dedi, 

“Total”ı istifadə edə bilərik. Mən bilmirəm, onlardan isti-

fadə edə bilərik, ya yox. Amma belə halda heç onların 

şirkətləri də bizə lazım deyil.  

Dördüncü, demək, hesab edirəm ki, biz burada məhz 

Fransanın Əlcəzairdə soyqırımı törətdiyi haqqında qətna-

mə qəbul etməliyik. Biz bütün dünyaya elan etməliyik ki, 

onlar milyon yarım əhalini qırıblar, mütəmadi şəkildə belə 

ediblər. Mən hesab edirəm ki, indiki halda hörmətli bizim 

Nəsib müəllimin gözəl bir sözünü deyim. Necə ola bilir ki, 

Fransada ən müxtəlif xalqlar birləşirlər, Azərbaycana 

düşmənçilik sahəsində vahid bir qərara gəlirlər, bir nəfəri 

çıxmaqla 295 nəfərin hamısı bizə qarşı vahid düşmən 

mövqe sərgiləyir. Ona görə mən buradan Azərbaycan xal-

qına, bütün siyasi partiyalara müraciət edirəm. Heç ol-

masa, bu anda dövlətimiz ətrafında milli birliyimiz, ciddi 

birləşmək lazımdır. Görürsünüzmü, özünü demokratik 

hesab edən Fransa bizlərə nə zülm edir, nə cür baxır. Bi-

zim milli birliyimiz çox vacibdir. Ayıq olaq və biz də, 

hamımız vahid mövqedən çıxış edək. Hesab edirəm ki, 

Fransaya qarşı qətnamə çox ciddi olmalıdır. Güzəştə 

gedilməməlidir.  

Sonda, onu da demək istəyirəm, nə qədər ki burada 

Fransanın məkrli planlarına qarşı çıxanlar var, istəməyən 

bütün dövlətlərin təşkilatları ilə diplomatik və digər 

əlaqələri, münasibətləri gücləndirməliyik. Təkcə elə öz 

qüvvəmizə inanaq, düşməni zəif bilməli deyilik. Düşmən 

qüvvə güclüdür, erməni və arxasında duran güclərdir, hələ 

başımız ağrıya bilər, müharibə astanamızdadır, düşmən 

astanamızdadır, qorxulu bir vəziyyətdir. Xalqım da bunu 

bilsin, başımıza hər cür müsibət gələ bilər. Biz məta-

nətimiz, gücümüzlə bərabər, iş də aparmalıyıq.  

Sədrlik edən. Sağ olun.  

Aydın Mirzəzadə. Buyurun, Aydın müəllim.  

A.Mirzəzadə. Təşəkkür edirəm, xanım sədr. Fransa Se-

natının Azərbaycanla bağlı qəbul etdiyi qətnaməni pislə-

yirəm, bu qətnamənin Azərbaycan – Fransa münasibətləri-

nə çox böyük zərbə vurduğunu düşünürəm. Bu qətnamə, 

əslində, Fransanın Azərbaycanın daxili işlərinə növbəti 

dəfə müdaxiləsi kimi qəbul edilməlidir və eyni zamanda, 

Fransanın BMT Təhlükəsizlik Şurasının 5 daimi üzvündən 

biri kimi, öz üzərinə götürdüyü öhdəlikləri yerinə yetirmə-

məsinin növbəti bir göstəricisidir. BMT Təhlükəsizlik Şu-

rası, adından da göründüyü kimi, dünyada təhlükəsizliyi 

təmin etməyə məsul olan təşkilatlardan biridir. Ancaq 

bunun əvəzində, onun daimi üzvlərindən biri müstəqil bir 

dövlətin daxili işlərinə qarışır, onun ərazi bütövlüyünü 

şübhə altına alır və eyni zamanda, həmin ölkəyə qarşı total 

hücuma başlayır. Bu, əslində, Fransanın bir dövlət kimi 

nüfuzunun aşağı düşməsi deməkdir. Bu, Fransa dövlətinin 

30 il ərzində Azərbaycanla münasibətlərinə hələ tam 

aydınlıq gətirməməsi deməkdir.  

Bir tərəfdən, Fransa Prezidenti, ölkənin təmsilçisi Azər-

baycan Prezidentinə zəng edir, Azərbaycan–Fransa 

münasibətlərinin yaxşılaşması məsələlərini müzakirə edir. 

Digər tərəfdən isə, Fransa parlamentinin yuxarı palatası 

Azərbaycanla bağlı qərəzli qərar qəbul edir. Düzdür, bir 

qədər sonra yəqin ki, Fransa xarici işlər naziri bildirəcək, 

bu, parlamentin mövqeyidir, dövlətin rəsmi münasibəti 

deyil. Elə isə biz niyə Fransa parlamentində Makron 

partiyasından olan senatorların, deputatların səsini eşitmi-

rik? Nəyə görə Fransanın rəsmi hakimiyyəti bu məsələdə 

Senatın mövqeyini pisləyən bir bəyanatla çıxış etmir? 

Digər tərəfdən, vaxtaşırı eşidirik ki, Fransanın Ermənistanı 

dəstəkləməsi məsələsi orada yaşayan erməni diasporunun 

Fransa hakimiyyətinə təsiri ilə bağlıdır. Məgər fransız 

olmaq avtomatik olaraq erməni olmaq deməkdirmi? Nə 

vaxt Fransa siyasətinə fransızların özləri təsir edəcəklər? 

Nə vaxt fransız hakimiyyəti digər dövlətlərlə, ilk növbədə 

kiminsə maraqlarını zorla müdafiə etməkdən əl çəkərək 

normal münasibət qurmağa çalışacaq?  

Əslində, Senatın qəbul etdiyi qərar, açıq deyim, yeni bir 

gərginlik ocağının yaranması deməkdir. Azərbaycana qar-

şı enerji resursları ilə bağlı embarqo qoyulması təklif 

edilir. Fransa Senatı fikirləşirmi ki, bu, Avropada enerji 

təhlükəsizliyinə nə qədər böyük bir zərbə vurur? Bununla 

hansı təhlükəli addımlar atmış olur? Açığını deyim ki, 

Fransanın son dövrlərdəki hərəkətləri təəccüb doğurur, 

ciddi, min illik tarixə, mədəniyyətə malik olan bir dövlətin 

belə addımlar atması heç də ona başucalığı gətirmir, onun 

beynəlxalq aləmdə nüfuzuna ciddi təsir edir.  

Azərbaycan Fransanın Azərbaycana qarşı atdığı qərəzli 

addımlara həmişə təmkinlə cavab verib. Azərbaycanda 

fransızdilli orta məktəb fəaliyyət göstərir. Azərbaycan 

ziyalıları fransız dilini öyrənməyi, fransız ədəbiyyatını, 

mədəniyyətini öyrənməyi özləri üçün həmişə şərəf biliblər 

və biz fransız xalqını, fransız mədəniyyətini bu gün Azər-

baycana qarşı qərəzli mövqe tutan fransız senatorlarından 

ayrı hesab edirik.  

Parlamentin bununla bağlı qəti, həmin qətnaməni pis-

ləyən bir qərar qəbul edəcəyinə inanıram və hesab edirəm 

ki, fransız senatorları, fransız siyasi qüvvələri ilk növbədə 

dünya üçün məsuliyyət daşıdıqlarının fərqinə varmalı-

dırlar. Təşəkkür edirəm.  

Sədrlik edən. Çox sağ olun. 

Aydın Hüseynov. Buyurun, Aydın müəllim. 

A.Hüseynov. Hörmətli xanım sədr, hörmətli cənab Baş 

nazir, hörmətli həmkarlarım. Mən də həmkarlarım kimi, 

Fransa Senatının qəbul etdiyi, heç bir hüquqi əsası olma-

yan irticaçı və riyakar qətnaməni qətiyyətlə pisləyirəm. 

Bir faktı, iqtisadi baxımdan bir statistikanı istərdim nə-

zərinizə çatdırım.  

Fransa şirkətlərinin Azərbaycanın enerji sektorundakı 

layihələrində iştirakı, dövlət sifarişi və digər layihələrlə 

bağlı tutumu 6,2 milyard dollardır. Eləcə də Azərbaycan 

Fransaya 2,2 milyarddan çox investisiya yatırıb. Hər biri-

mizə də məlumdur ki, bu gün dövlətlərin başlıca məqsədi 

öz iqtisadi əlaqələrini genişləndirmək və öz vətəndaşları-

nın rifahını yüksəltməkdir. Normal dövlətlərdə bu baxış 

var. Bəs indi görəsən, Azərbaycanla Fransa arasındakı bu 

iqtisadi əlaqələr normal şəkildə olduğu halda, Fransanın 

Azərbaycana olan bu münasibətinin əsasında nə dayanır? 

Uzunmüddətli, bu 30 illik tarixə biz nəzər salarkən gö-

rürük ki, əslində, Fransanın bu proseslərdəki bəlası onların 

prezidentlərinin bəlasıdır. Yəni 50 milyondan çox fransız 

xalqı azsaylı erməni lobbisinin əlində əsir-yesir olub və 

həm beynəlxalq hüququ tapdalayır, həm də özünün 

iqtisadi əlaqələrini qura biləcək bir dövlətlə əlaqələrində 

gərginlik yaradır. Mən hesab edirəm ki, bu gün bu pro-

seslərin, bu münasibətlərin başında birbaşa Makronun 

istəkləri və erməni lobbisindən prezidentlik kürsüsü üçün 

ala biləcəyi dəstək dayanır. 

Əlbəttə, Fransa öz tarixinə nəzər salsa, – bu fikirlər 

səsləndirildi, – əllidən çox ölkəni işğal edib və işğal etdiyi 

hər bir ölkədə qırğınlar, genosidlər törədib, dilini əlindən 

alıb. Bir çox ölkələr var ki, bu gün də onların dövlət dili 

fransız dilidir. Nəyə görə, çünki vaxtı ilə fransızlar onları, 

bax, bu tərzdə davranmağa məcbur ediblər.  

Mən düşünürəm, Fransa ilə biz iqtisadi əlaqələrimizə 

yenidən baxmalıyıq. Fransa  əgər ermənilərə daha çox, 

belə deyək ki, dəstək göstərmək, onlara havadarlıq etmək 

istəyirsə, Fransanın özündə çoxlu sayda, milyondan çox 

erməni yaşayır, – halbuki bu gün Qarabağda 30 minə qə-

dər erməni yoxdur, – elə Fransada özləri Fransa dövlətinin 

tərkibində onlara dövlət də, muxtariyyət də versin, nə 

istəyir onu etsin. Digər tərəfdən isə, əgər belə  böyük  bir 

demokratik dövlətdirsə, onda elə Kosovanın, üzr istə-

yirəm, Korsikanın özündə o problemləri həll etsin.  

Mən də bir daha həmkarlarım kimi, qətnaməni qətiy-

yətlə pisləyir və bir daha iqtisadi əlaqələrimizə yenidən 

baxılmasını təklif edirəm. Sağ olun. 

Sədrlik edən. Sağ olun.  

Qənirə Paşayeva. Buyurun, Qənirə xanım. 

Q.Paşayeva. Hörmətli xanım sədr, hörmətli Baş nazir, 

həmkarlar, hökumət üzvləri, mətbuat və media təmsilçi-

ləri. Təbii ki, biz hamımız Fransa Senatının qəbul etdiyi 

ədalətsiz, haqsız, yalan və iftiralarla dolu sənədi, qətna-

məni pisləyirik və parlamentimiz tərəfindən verilən bəya-

natı da hamımız yüksək səviyyədə dəstəkləyirik. Bu bəya-

natın Azərbaycan xalqının söyləmək istədiyi  düşüncələri 

də əks etdirəcəyini düşünürük və bu, Fransanın ilk addımı 

deyil. Burada həmkarlarım da söylədi ki, bu bizi təəccüb-

ləndirmədi. Çünki xatırlayıram, Avropa Şurasında iclas-

larda bunu tez-tez görürdük ki, Fransa millət vəkilləri hər 

zaman Avropa Şurasında Azərbaycanın əleyhinə necə 

çıxışlar edirdilər, Ermənistanın yalanlarını, belə deyək, 

peşəkarcasına dəstəkləməyə çalışırdılar. Amma bu sənəd, 

bu qətnamə artıq işğalın, Ermənistanın həyata keçirmiş 

olduğu işğalçılıq siyasətinin dəstəklənməsi deməkdir. 

Yəni Azərbaycana qarşı irəli sürülən iftiralar, yalanlar, 

bunlar hamısı qəbuledilməzdir. Ona görə də biz dü-

şünürük, Fransa özü bu gün də işğalçı bir dövlətdir, bunu 

açıq deməliyik. Çünki 1994-cü ildə BMT-nin Baş As-

sambleyası qətnamə qəbul eləmişdi. O qətnamədə bir daha 

vurğulanırdı ki, Qəmər adaları, Mayotta adaları Federativ 

İslam Respublikasının bir parçasıdır və artıq bu işğaldan 

vaz keçilməsi üçün Fransa bunu Qəmər Adaları Federativ 

İslam Respublikasının bir parçası kimi tanımalıdır. Amma 

o, hələ də Mayotta adalarını tərk eləmir. Ona görə biz bu 

təşkilatın, BMT-nin üzvü olaraq, BMT Baş Assamb-

leyasında bu məsələni də qaldırmalıyıq. Çünki biz İslam 

Əməkdaşlıq Təşkilatının, BMT Baş Assambleyasının üz-

vü olan bir ölkəyik və BMT-nin Baş Assambleyasının 

1994-cü ildə qəbul etdiyi qətnamənin yerinə yetirilməsi 

istiqamətində biz də səylərimizi artırmalıyıq. Bütün dünya 

görməlidir ki, əslində, işğalçı zehniyyətlər bir-birinə necə 

dəstək verir.  

İkinci, burada həmkarlarımız söylədi, Ruandada, Vyet-

namda, Mərakeşdə, Tunisdə, Əlcəzairdə Fransanın törət-

diyi soyqırımları. Cənab Prezident, əslində, Əlcəzairdə sə-

fəri zamanı çox yüksək səviyyədə bu məsələyə də öz qiy-

mətini verdi. Ona görə, düşünürük ki, Fransanın, ümumiy-

yətlə, müsəlmanlara qarşı törətdiyi soyqırımla bağlı biz də 

bir bəyanat qəbul edə bilərik. Əlcəzairə 1,5 milyonluq 

şəhidlər ölkəsi deyirlər, bu məsələnin də öz əksini tapdığı 

bir bəyanat olmalıdır.  

Üçüncüsü, biz buradan türk dövlətlərinə çağırış edirik. 

Çünki biz o müzakirələrə baxdıqca, məlumatları oxuduqca 

görürdük ki, hədəfdə Azərbaycanla bərabər Türkiyə də 

var. Əslində, türk milləti də var. Orada səslənən fikirlərə 

görə bütün türk dövlətləri bu məsələdə Azərbaycanın ya-

nında olub, buna öz etirazını bildirməlidir. İslam dünyası 

buna öz etirazını bildirməlidir. Burada vurğulandı, bütün 

istiqamətlərdə Fransa ilə əməkdaşlıq məsələlərinə baxılması.  

Ən sonda, biz Fransada yaşayan bütün türk kökənli, – 

onların sayı təxminən yarım milyona çatır, fərqi yoxdur, 

bu Azərbaycan dövlətindən, Cənubi Azərbaycandan, Tür-

kiyədən, bilmirəm, Qazaxıstandan, Özbəkistandan gedib, 

– Fransada vətəndaş, seçici olan bütün insanlara çağırış 

edirik ki, siz buna sakitcə evinizdə oturaraq etirazınızı 

bildirməyin. Seçici olaraq etirazınızı bildirin. Siz də seçici 

olaraq səsverməyə gedirsiniz. Bu insanlar Azərbaycan, 

Türkiyə, ümumiyyətlə, türk milləti əleyhinə bu açıqlama-

ları verirdi. Seçkilərə gedəndə diqqətli olun bu insanlara 

qarşı və bu gün də səsinizi, etirazınızı ucaldın. Onların 

müxtəlif təşkilatları var. Elə bu təşkilatlar vasitəsi ilə biz 

açıq şəkildə etirazlarını ucaltmağa çağırırıq. Oradakı mü-

səlmanları etirazlarını ucaltmağa çağırırıq. Ona görə bizim 

Diasporla İş üzrə Dövlət Komitəmiz, hörmətli Fuad müəl-

lim də buradadır. Düşünürəm, bu məsələdə bütün təşkilatla-

ra da biz bu çağırışlarımızı çatdırmalıyıq. Təşəkkür edirəm. 

Sədrlik edən. Çox sağ olun.  

Söz Fəzail İbrahimliyə verilir. Fəzail müəllim, buyurun. 

F.İbrahimli. Hörmətli  sədr, hörmətli Baş nazir,  həm-

karlarım və mətbuat nümayəndələri. Qoşuluram bütün bu 

deyilənlərə və aşağıdakları əlavə etmək istərdim.  

Bütün bu olaylar, hadisələr niyə baş verir, nədən qay-

naqlanır? Azərbaycanın Vətən müharibəsindəki qələbəsi, 

Azərbaycan–Türkiyə ittifaqının regionda söz sahibinə 

çevrilməsi, Türk Dövlətləri Təşkilatının bir mərkəz kimi 

formalaşması, vaxtı ilə Avrasiyada mövcud olmuş, sın-

dırılmış Türk xəttinin yenidən bərpa olunması ideyası, 

təbii ki, xristian Qərb dövlətlərini narahat etməyə bilməz.  

Çox təəssüf ki, bu sırada özünü islam respublikası 

adlandıran İran da çox canfəşanlıq edir. Fransa ilə bağlı 

kifayət qədər fikir söylənildi. Mən İranla bağlı bir neçə 

fikrimi söyləyim, sizin vaxtınızı çox almayacam.  

Minlərcə insanın İranın gözü qabağında qətlə yetiril-

məsi, faciələr törədilməsi, Xocalı soyqırımı, islam üçün 

müqəddəs yer olan məscidlərin murdarlanması. Bütün 

bunlar İran İslam Respublikasına əsas verə bilərdimi, 

bütün bunları və soyqırımı törədən xristian Ermənistanla 

qardaşlıq ittifaqına girsin? Bütün bu əməllərdən xəcalət 

çəkmək əvəzinə, – bu günlərdə Azərbaycan Respublikası-

nın Prezidenti Türk Dövlətləri Təşkilatının 9-cu sammi-

tində belə bir fikir səsləndirdi, “Azərbaycandan kənarda 

yaşayan hər bir azərbaycanlının dil hüququ onlar üçün 

vacibdir”, – belə bir fikrin səslənməsi İran parlamentinin 

bəzi üzvlərini həddindən artıq hövsələdən çıxarıb. Bütün 

hədləri aşıb, qırmızı xətti keçib, Gülüstan və Türkmənçay 

sülh müqavilələrinin şərtlərinin öyrənilməsini bizə məs-

ləhət görürlər. Toxunmayın o adlara, çəkməyin o adları. 

50 milyonluq insan arasında sədd yaradan, bir məmləkəti 

şimala və cənuba bölən həmin o müqavilələrdir. Cüm-

huriyyət dövründə İran tərəfi bir sənəd təqdim etdi, Paris 

Sülh Konfransındakı Şimali Azərbaycan bizim tərkib his-

səmiz olub. Rusiya ilə vuruşda gücünüz çatmayıb, torpaq 

iddiası edən zaman qovuldunuz o ölkədən, məcbur ol-

dunuz Azərbaycan Cümhuriyyətini tanımağa.  

Müstəqil Azərbaycan elan olunandan sonra yenə də 

sizin başınıza bir daş düşüb. Bütün varlığınızla, sağdan, 

soldan, gizlin, açıq formada bizə qarşı və sonda da bu 

addımların atılmasına gətirib çıxarır. Bu gün İranda baş 

verən hadisələrdən nəticə çıxarılmalıdır. 30 milyonluq 

insanın hissləri ilə oynamaq olmaz. Bu gün Azərbaycan 

Respublikası Prezidentinin Cənubi Azərbaycan şəhərlərin-

də fotosunun vurulması və arxasında yazılması ki, “Cə-

nubi Azərbaycan sizinlədir”, məgər, bu, ibrət dərsi deyil-

mi? Bu, ruhun birliyidir, bu, ideyanın birliyidir, liderin 

birliyinə olan münasibətdir. Ona görə, hesab edirəm ki, 

İran parlamentinin deputatları bizim Prezidentimizə deyil, 

özləri o tarixə qayıdıb, atdığı əməllərdən xəcalət çəkib 

milyonlarca insanın hissini oyatmamalıdırlar.  

Fransaya qayıdıram. Fransa nə üçün Ermənistana bu 

qədər sevgi bəsləyir? Özü də bacısı adlandırır. Bunların 

tarixində eynilik, bəlkə də genetik kodunda uyğunluq var. 

Siz fikir verin, Fransa Əlcəzairdə 1,5 milyon insanı qətlə 

yetirib. Ermənistan tərəfi Azərbaycanda nə qədər insanı 

qətlə yetirib. 1918-ci ilin soyqırımları, Xocalı soyqırımı, 

demək, bunların genetik kodunda insan öldürmək, məhv 

etmək, soyqırımı törətmək uyğunluğu var. Ona görə də bu 

gün Fransa parlamentinin qəbul etdiyi bu qərar təkcə 

erməni sevgisindən irəli gəlmir, əvvəlcədən qeyd etdiyim 

türk dövlətlərinin güclənməsi istəyinə qarşı çıxmaq istə-

yindən və antitürk siyasətindən qaynaqlanır. Ancaq  mən 

hesab edirəm ki, ataların bir misalı var, deyir, dəyirman 

bildiyini edir, çaq-çaq baş ağrıdır. Azərbaycan güclüdür, 

xalq birdir, liderimiz güclüdür, güclü bir dövlətin, güclü 

bir millətin zəfər addımı  bütün dünyaya, necə deyərlər, 

bir görk olmalıdır və bütün dünya bundan lazımi nəticələr 

çıxarmalıdır. Azərbaycan özünün haqq səsini qaldırıb, 

qaldırır və bundan sonra da öz torpaqlarını müdafiə edə-

cək. Təşəkkür edirəm.  

Sədrlik edən. Sağ olun, Fəzail müəllim.  

Hörmətli həmkarlar, mən düşünürəm, Fransa Senatının 

qətnaməsi ilə bağlı məsələni biz kifayət qədər müzakirə 

etdik və görürəm ki, bəyanatın mətni də hazırdır. Bəyanatı 

oxumaq üçün mən həmkarımız hörmətli Ramin Məm-

mədova söz vermək istəyirəm. Ramin müəllim, buyurun. 

R.Məmmədov. Azərbaycan Respublikası Milli Məcli-

sinin Bəyanatı. 

Fransa Respublikası Senatının və Milli Assambleyasının, 

eləcə də bu ölkənin bir sıra siyasi dairələrinin uzun illər 

davam edən və son dövrdə daha da kəskinləşən açıq irqçi, 

azərbaycanofob, türkofob və islamofob fəaliyyətinə, ümu-

miyyətlə, Fransanın beynəlxalq hüquq normalarına və prin-

siplərinə açıq hörmətsizlik nümayiş etdirərək Azərbaycanın 

ərazi bütövlüyünə və suverenliyinə qarşı qərəzli və ədalətsiz 

addımlarının intensivləşməsinə etiraz olaraq Azərbaycan 

Respublikasının Milli Məclisi aşağıdakıları bəyan edir. 

- Fransa Parlamentinin hər iki palatasında Azərbaycan 

əleyhinə indiyədək  qəbul edilmiş qətnamələr, o cümlədən 

Fransa Senatının 2022-ci il noyabrın 15-də qəbul etdiyi 

qətnamə və Fransa Milli Assambleyasının bu yaxınlarda 

səsverməyə çıxarmağa hazırlaşdığı qətnamə Fransa ilə 

Azərbaycan arasında ikitərəfli öhdəlikləri, xüsusi ilə də 

Azərbaycan Respublikası ilə Fransa Respublikası arasında 

1993-cü il dekabrın 20-də imzalanmış “Dostluq, qarşılıqlı 

anlaşma və əməkdaşlıq haqqında” Müqaviləni pozur. Sö-

zügedən müqavilənin 2-ci maddəsinə uyğun olaraq, tərəf-

lər öz üzərinə beynəlxalq təhlükəsizliyin təmin edilməsi, 

münaqişələrin qarşısının alınması və dövlətlərarası mü-

nasibətlərdə beynəlxalq hüququn aliliyinin təmin olunması 

üçün öz səylərini sərhədlərin pozulmazlığı prinsipləri əsa-

sında birləşdirəcəklərinə dair öhdəlik götürmüşlər; 

- Azərbaycan Respublikasının beynəlxalq səviyyədə 

tanınmış sərhədləri çərçivəsində ərazi bütövlüyünə hörmət 

edilməsi Fransa tərəfinin həm çoxtərəfli, həm də ikitərəfli 

beynəlxalq öhdəliklərindən irəli gəlir; 

- Fransada fəaliyyət göstərən radikal erməni qruplarının 

dəfələrlə Azərbaycanın Parisdəki Səfirliyinə qarşı özündə 

vandalizm və terror elementlərini ehtiva edən cinayət 

əməlləri törətməsi və Fransa tərəfinin bunun qarşısını al-
maq üçün heç bir tədbir görməməsi onun erməni van-
dalizmini himayə etdiyini, Azərbaycana qarşı açıq diskri-
minasiyaya yol verdiyini bir daha sübut edir. Həmçinin 

rəsmi Paris “Diplomatik əlaqələr haqqında” 1961-ci il 

tarixli Vyana Konvensiyasına əsasən diplomatik nüma-
yəndəliyi hər cür hücumlardan və zərər vurulmasından 

qorumaq və nümayəndəliyin sakitliyinin pozulmasının və 

ya şərəfinin təhqir olunmasının qarşısını almaq üçün la-
zımi tədbirlər görmək kimi beynəlxalq öhdəliklərini yerinə 

yetirməməklə Azərbaycana selektiv yanaşdığını göstərir; 

- Cənubi Qafqaz regionunun və bütövlükdə Avropanın 

təhlükəsizliyi üçün təhdid törətmiş, Azərbaycanın qətiy-

yətli səyləri ilə artıq tarixə qovuşmuş Ermənistan–Azər-

baycan münaqişəsinin 30 ilə yaxın bir müddətdə həll edil-

məməsinin əsas səbəblərindən biri də danışıqlar prose-

sində beynəlxalq vasitəçi rolunu oynamış bəzi dövlətlərin, 

xüsusən Fransanın Ermənistanın işğalına əsaslanan status-

kvonu qoruyub saxlamağa çalışması olmuşdur; 

- BMT-nin Təhlükəsizlik Şurasının daimi üzvü kimi 

beynəlxalq səviyyədə tanınmış ərazilərimizin 20 faizinin 

30 ilə yaxın davam edən işğalına göz yuman, səs verdiyi 

qətnamələrin icrasını Ermənistandan tələb etməyən Fran-

sanın  delimitasiya olunmamış Ermənistan–Azərbaycan 

sərhədində baş verən silahlı toqquşmada Ermənistanın 

suverenliyinin pozulmasını iddia etməsi riyakarlıqdır; 

- Azərbaycanın guya Ermənistana qarşı hücumunun 

BMT Təhlükəsizlik Şurası tərəfindən qınandığını iddia 

edən Fransa parlamentariləri Təhlükəsizlik Şurasının 

məhz Fransanın sədrliyi altında keçirilmiş 2022-ci il 15 

sentyabr tarixli iclasında şuranın üzvü olan əksər dövlət-

lərin Azərbaycan ilə Ermənistan arasında bütün müba-

hisəli məsələlərin dinc diplomatik yollarla bir-birinin su-

verenliyinə və ərazi bütövlüyünə hörmət əsasında həllinə, 

habelə iki dövlət arasında sərhədin delimitasiyasının hə-

yata keçirilməsinə çağırış etdiyini görməzdən gəlir. Senat 

həmin iclasda səsləndirilən çağırışlara tamamilə zidd ola-

raq, Ermənistanı revanşizmə həvəsləndirən birtərəfli ad-

dım və tədbirlərə çağırış etməklə Fransanın daimi üzvü ol-

duğu BMT Təhlükəsizlik Şurasından öz çirkin niyyətləri 

naminə sui-istifadə etdiyini nümayiş etdirir;  

- Fransa tərəfindən Azərbaycan qüvvələrinin beynəl-

xalq səviyyədə tanınan ərazimiz olan, qətnamədə “Laçın 

dəhlizi” kimi qeyd olunan ərazilərdən çıxarılmasına dair 

tələbin irəli sürülməsi qətnamənin beynəlxalq hüquqa nə 

dərəcədə zidd olduğunu göstərməklə yanaşı, onun müəllif-

lərinin və dəstəkçilərinin yerdəki vəziyyətdən bixəbər, 

erməni “qara təbliğat” maşınının əlində alət olduğunu açıq 

şəkildə göstərir; 

- Fransa Senatının və Milli Assambleyasının bu kimi 

destruktiv və təxribatçı addımları Cənubi Qafqaz regio-

nunda vəziyyətin gərginləşməsinə xidmət edir, sülh gün-

dəliyinin həyata keçirilməsinə, iki ölkə arasında münasi-

bətlərin normallaşmasına zərbə vurur.  

İrqi ayrı-seçkiliyin bütün formalarının ləğv edilməsi 

haqqında 1969-cu il 4 yanvar tarixli Konvensiyaya, eləcə 

də BMT-nin Nizamnaməsinə istinad edən, həmçinin Azər-

baycanı hərbi cinayətlərdə ittiham edən Fransaya törətdiyi 

qətliamların və vəhşiliklərin bir qismini xatırladırıq: 

- Dünyanın müxtəlif regionlarında 50-dən artıq dövlətin 

ərazisini işğal edərək, sərvətlərini talan edərək, xalqlarını 

uzun illər əsarətdə saxlamış Fransanın törətdiyi vəhşilik-

lər, habelə insanlıq və bəşəriyyət əleyhinə cinayətlər, eləcə 

də müharibə cinayətləri bəşər tarixinin qara səhifələridir. 

Müstəmləkə illərində Fransa silahlı qüvvələri etnik və dini 

mənsubiyyətinə görə yüz minlərlə dinc sakini kütləvi 

surətdə qətlə yetirmişlər. Törədilmiş soyqırımı cinayətləri 

Fransanın siyasi tarixində silinməsi mümkün olmayan 

qara ləkədir;  

-1960–1966-cı illərdə Əlcəzairin Böyük Səhrada payına 

düşən Reqqan və İn Ekker adlı ərazilərində Fransa 

tərəfindən 17 nüvə sınağı gerçəkləşdirilmişdir ki, onlardan 

da 11-i yeraltı sınaqlar olmuşdur. Fransa aşkar edilməmiş 

kimyəvi, radioaktiv və zəhərlənmiş tullantıların yerləşdiyi 

ərazilərə dair topoqrafik xəritələri bu günədək Əlcəzair 

tərəfinə təqdim etmir. Eyni zamanda, Fransa həmin 

sınaqların və tullantıların yerli əhaliyə göstərdiyi təsirlərin 

qiymətləndirilməsi və müvafiq kompensasiyanın verilməsi 

məsələsindən də boyun qaçırır; 

- İşğal etdiyi Əlcəzair ərazisinə 5 milyondan artıq mina 

basdıran Fransa həmin minaların xəritələrini Əlcəzair 

tərəfinə verməkdən bu günədək imtina edir. Nəticədə 

Azərbaycan kimi Əlcəzair də dünyada mina partlayışından 

ən çox əziyyət çəkən ölkələrin sırasında ön yerlərdən 

birini tutur. Ermənistan müttəfiqi Fransanın ənənələrini 

davam etdirərək işğal etdiyi Azərbaycan torpaqlarında bir 

milyondan artıq mina basdırmışdır və dəqiq mina xəritə-

lərini ölkəmizə verməkdən imtina edir. 2020-ci il 10 

noyabr tarixli Üçtərəfli Bəyanatın qəbul edilməsindən ötən 

dövrdə 270-ə yaxın Azərbaycan vətəndaşının mina qurba-

nına çevrilməsinin Fransa tərəfindən bir dəfə də olsa 

pislənilməməsi bu ölkənin humanitar hüquqa necə selektiv 

yanaşdığını növbəti dəfə nümayiş etdirir;    

- Əlcəzairin 1830–1962-ci illəri əhatə edən işğalı döv-

ründə 1,5 milyondan artıq insan fransızlar tərəfindən qətlə 

yetirildiyindən bu ölkə “1,5 milyon şəhid ölkəsi” adlan-

dırılır; 

- Qarabağda yaşayan 15-20 min erməniyə müstəqillik 

tələb edən Fransa ərazisinə görə Afrikanın və ərəb 

dünyasının ən böyük ölkəsinin xalqına muxtariyyət belə 

verməkdən imtina etmişdir. Hətta Əlcəzair adlı dövlətin 

mövcud olmasını inkar edən Fransa bu ölkəni özünün bir 

parçası, dənizarxası ərazisi – Fransa Əlcəzairi adlandır-

mışdır; 

- 1832-ci ildə El-Uffia qəbiləsi gecə yatdığı yerdə 

qılıncdan keçirilmiş, qadınlar və uşaqlar da daxil olmaqla, 

12 min adam öldürülmüşdür; 

- 1945-ci ildə Setif şəhərində 45 min əlcəzairli öldü-

rülmüş, 5 minə yaxın adam həbs olunmuş, 99 nəfər edam, 

64 nəfər ömürlük katorqa cəzalarına məhkum edilmişdir; 

- 1961-ci il oktyabrın 17-də on minlərlə əlcəzairli Fran-

sa işğalını pisləmək üçün Parisdə nümayişə çıxmışdır. 

Fransa polisinin açdığı atəş və etirazçıların Sena çayına 

atılması nəticəsində 1500-ə qədər əlcəzairli qətlə yetiril-

miş, mindən çox şəxs həbs edilmişdir. Bu hadisə tarixə 

“Sena qətliamı”  kimi daxil olmuşdur; 

- Fransa məqsədli şəkildə qanunsuz məskunlaşdırma 

siyasəti həyata keçirmişdir ki, bunun da nəticəsində XX 

əsrin ortalarında 9 milyonluq Əlcəzair əhalisinin 1 milyo-

nunu avropalılar təşkil etmişdir. Eyni şəkildə Ermənistan 

işğal dövründə Azərbaycan ərazilərində qanunsuz məs-

kunlaşdırmaya rəvac vermişdir; 

- Fransanın işğal etdiyi Cibuti, Nigeriya və Çadda xal-
qın islam təhsili alması qadağan edilmiş, məscid və məd-
rəsələr dağıdılmışdı. Müsəlman alimləri həbs edilmiş, mü-
qavimət göstərən on minlərlə müsəlman qətlə yetirilmişdi. 

Tarixə “elm adamlarının soyqırımı” kimi həkk olunan 

hadisəni də fransızlar törətmişlər. Fransızlar 1917-ci ildə 

Çadda dini həyatı yenidən nizamlamaq adı altında kon-
frans təşkil edərək tədbirə qatılan 400-ə yaxın müsəlman 

elm adamının hamısını güllələmişlər; 

- XIX əsrdə müstəmləkə müharibələrində öldürülən 

döyüşçülərin 18 min ədəd kəllə sümüyü Parisin İnsan 

Muzeyində saxlanılır və nümayiş etdirilir. Həmin kəllə 

sümüklərinin 500-dən çoxu əlcəzairli döyüşçülərin kəllə 

sümükləridir. Əlcəzairin həmin sümükləri geriyə qay-

tarmaq tələbini  Fransa hələ də tam yerinə yetirmir. Bu cür 

mağara təfəkkürünə hazırda Fransadan başqa, dünyanın az 

dövlətində rast gəlmək mümkündür; 

- Fransanın işğal etdiyi Mərakeşdə 1907-ci ilin av-
qustunda tarixə “Kasablanka döyüşü” kimi daxil olmuş 

hücumu nəticəsində 2 gün ərzində 3 minə yaxın mərakeşli 

qətlə yetirilmişdir; 

- Tunisdə 1956-cı ildə mübarizə nəticəsində Fransa iş-
ğalına rəsmən son qoyulsa da, Fransa tərəfi ölkənin suve-
renliyinə hörmət etməyərək, bu ölkədə hərbi mövcud-
luğunu qoruyub saxlamağa cəhd göstərmişdir. 1961-ci ildə 

Tunis xalqının Fransa hərbi bazasının bağlanmasına dair 

tələbinə fransız hərbçilər qətllərlə cavab vermişlər. “Bizert 

böhranı” nəticəsində 5 minə yaxın tunislinin öldürüldüyü bu 

ölkənin Qırmızı Xaç Cəmiyyəti tərəfindən qeydə alınmışdır; 

- Fransa işğal etdiyi ölkələrdə Cenevrə Konvensiyası ilə 

qadağan olunmuş kimyəvi silahlardan – zəhərli qazlardan 

istifadə etmişdir. Həmin qazların təsirinə məruz qalmış 

insanların nəvə-nəticələri bu gün də onkoloji və digər 

xəstəliklərdən əziyyət çəkir; 

- Vyetnamda 1947-ci il noyabrın 29-da törədilmiş, 

“Mıy Ça” adlandırılan qətliam nəticəsində fransızlar 170-i 

qadın və 157-si uşaq olmaqla, yüzlərlə vyetnamlını 

vəhşicəsinə öldürmüşlər. 400-ə yaxın evin yandırıldığı bu 

qətliamlar zamanı vyetnamlı qadınlar güllələnməzdən 

əvvəl fransız əsgərləri tərəfindən zorlanmışlar;  

- 1994-cü ildə Fransa Ruandada “təhlükəsiz zona ya-

ratmaq” adı altında hərbi əməliyyat keçirmişdir. Nəticədə 

Fransa silahlı qüvvələri onlara qoşulan yerli münaqişə 

tərəfinin iştirakı ilə Ruandada tutsi qəbiləsinin 800 mindən 

çox üzvünü qətlə yetirmişlər. “Ruandada tutsi qəbiləsinin 

soyqırımında Fransanın roluna dair hesabata məsul 

komissiya” tərəfindən 2021-ci il martın 26-da Fransanın 

dövlət başçısına təqdim edilmiş sənəddə Fransanın 

qətliamda məsuliyyəti qeyd olunmuşdur;  

- 2021-ci il martın 30-da Birləşmiş Millətlər Təşkilatı-

nın Malidə sabitləşmə üzrə kompleksli çoxölçülü missiya-

sının (MİNUSMA) Müdafiə və insan hüquqları bölməsi-

nin dərc etdiyi hesabatda Fransa hərbçilərinin Malinin 

Bounti kəndi yaxınlığında həyata keçirdiyi hava hücumu 

nəticəsində 19 mülki şəxsin həlak olduğu qeyd edilmişdir; 

- 2020-ci ilin yanvar ayında Fransanın daxili işlər naziri 

Kristof Kastaner 2019-cu ildə Fransada antisemitizm hərə-

kətlərinin 2018-ci il ilə müqayisədə 27 faiz, müsəlmanlara 

qarşı hərəkətlərin 54 faiz artdığını, xristianlara qarşı 

hərəkətlərin sabit, lakin ən yüksək səviyyədə qaldığını 

etiraf etmişdir. Həmçinin o, əsasən təhdid xarakteri daşı-

yan irqçi və ksenofob hərəkətlərin 2018–2019-cu illər ər-

zində iki dəfədən çox artaraq 496-dan 1142-yə yüksəl-

diyini bildirmişdir; 

- 2019-cu ilin fevral ayında Fransada yəhudi qəbiris-

tanında təxminən 80 məzara boya ilə svastika və digər 

nasist simvolları çəkilmiş, antisemit şüarlar yazılmışdır. 

Ümumiyyətlə, 2019-cu ildə Fransanın şərqində yerləşən 

yəhudi qəbiristanlarında 180-dən çox məzar nasist 

simvolları ilə təhqir edilmişdir; 

- Ermənistan tərəfindən xarici ölkələrdən, o cümlədən 

Fransadan şovinist, irqçi və terrorçu muzdluların və əcnəbi 

terrorçu döyüşçülərin müharibə zonasına gətirilərək 

Azərbaycana qarşı istifadə edildiyinə dair təkzibedilməz 

faktlar mövcud olsa da, Fransa hüquq mühafizə orqanları 

onları istintaqa cəlb etməməklə himayə edir. Terrorçuların 

Fransada himayə edilməsi yalnız müasir dövrlə əlaqəli 

məsələ deyildir. Belə ki, 1983-cü ilin iyulun 15-də Parisin 

Orli hava limanında Türk Hava Yollarının kassasında 

təşkil etdiyi bomba partlayışına görə həbs edilmiş və terror 

aktını törətdiyini boynuna almış ASALA terror təşki-

latının üzvü, erməni mənşəli Varujan Karapetyan 8 nəfərin 

həlak olmasına və 61 nəfərin yaralanmasına səbəb olmaq-

la ömürlük həbs cəzasına məhkum edilsə də, 2001-ci il-

də həbsxanadan azad edilmişdir. Həmçinin 1981-ci il 

sentyabrın 24-də Türkiyənin Parisdəki Səfirliyinə hücum 

təşkil edən ASALA terror təşkilatının üzvü Monte Mel-

konyan Türkiyə tərəfinin təkidləri nəticəsində həbs edilsə 

də, az sonra azad edilmişdir. Orli hava limanındakı partla-

yışda iştirakı təsdiqlənən M. Melkonyanın cəzaçəkmə 

müddəti müəmmalı şəkildə azaldılmış və o, 1989-cu ildə 

azadlığa buraxılmışdır. Fransanın himayə etdiyi bu terror-

çular müttəfiqi olan Ermənistanda qəhrəman kimi qəbul 

edilmiş və sonralar Azərbaycan xalqına qarşı çoxsaylı ter-

ror aktları törətmişlər;  

- Fransa Senatı və Milli Assambleyası Fransa vətən-
daşlarının fundamental hüquq və azadlıqlarının təmin edil-
məsi istiqamətində apardıqları mübarizənin qarşısının alın-
masında hökumət tərəfindən törədilən qeyri-qanuni əməl-
lərə səssiz qalır. Bu baxımdan, “sarı jiletlilər” hərəkatının 

15-ə yaxın üzvünün öldürülməsi, 4 mindən artıq nüma-
yişçinin xəsarət alması, 3 mindən çox nümayişçinin cəza-
landırılması, hətta hərəkatın rəhbərlərindən biri olan Erik 

Druenin başqa bəhanə ilə həbs edilməsi, eləcə də repres-
siya və cinayət əməllərinin normal və ədalətli araşdırıl-
maması Fransada mövcud olan vəziyyəti aydın göstərir;   

-  “dağlıq Qarabağ respublikası” adlı oyuncaq qurumun 

mövcud olmadığını Fransa parlamentarilərinin diqqətinə bir 

daha çatdıraraq, Azərbaycanın beynəlxalq səviyyədə tanınan 

ərazisi olan Qarabağ bölgəsində yaşayan erməni əsilli 

şəxslər ilə bağlı məsələlərin ölkəmizin daxili işi olduğunu və 

heç bir ölkə ilə müzakirə edilməyəcəyini bəyan edirik;  

- Azərbaycanın ərazi bütövlüyünün toxunulmazlığına 

qarşı növbəti addım atmaq əvəzinə Fransa parlamen-

tarilərini ilk öncə öz hökumətini müstəmləkəçilik siyasə-

tindən əl çəkməyə və artıq uzun müddətdir ki, müstəqilliyi 

uğrunda mübarizə aparan Yeni Kaledoniyanın azadlığını 

təmin etməyə çağıran qətnamə qəbul etməyə dəvət edirik;  

- Qəmər Adaları İttifaqının ərazisi olan Mayotla bağlı 

BMT Baş Assambleyasının 1994-cü il 6 dekabr tarixli 

A/Res/49/18 nömrəli qətnaməsində Baş Assambleya Qə-

mər Federativ İslam Respublikasının Mayot adası üzərin-

də suverenliyini bir daha təsdiq etmiş, Fransa hökumətini 

Qəmər arxipelaqının 1974-cü il dekabrın 22-də öz müqəd-

dəratını təyinetmə referendumu ərəfəsində Qəmər adaları-

nın ərazi bütövlüyünə hörmət edəcəyinə dair götürdüyü 

öhdəlikləri yerinə yetirməyə çağırmışdır. BMT-nin əlaqə-

dar qətnamələrinə məhəl qoymayan və beynəlxalq hüquqa 

hörmət etməyən Fransanı sözügedən qətnamələri icra 

etməyə çağırırıq; 

- Fransanı törətdiyi insanlığa qarşı cinayətləri və mü-
haribə cinayətlərini tanımağa, vəhşiliklər törətdiyi xalq-
lardan üzr istəməyə, həmçinin təbii sərvətlərindən talan 

etdiyi dövlətlərə kompensasiya ödəməyə çağırırıq; 

- Fransa parlamentarilərini öz Hökumətini ölkədə art-

maqda davam edən irqçi, antisemit, türkofob və islamofob 

təzahürlərin qarşısını almaq üçün siyasi iradə nümayiş 

etdirməyə və bu halların qarşısını almağa yönələn qət-

namə qəbul etməyə dəvət edirik. Fransa Parlamentinin de-

putatı Karlos Martens Bilonqoya (Carlos Martens Bilon-

go) qarşı qanunvericilik orqanında açıq irqçi şüarların 

səsləndirilməsi bu ölkədə irqçiliyin təhlükəli həddə 

olduğunu bir daha sübut edir.   

Azərbaycan Respublikasının Milli Məclisi yuxarıda 

şərh olunanları, xüsusi ilə Fransanın davamlı anti-Azər-

baycan fəaliyyətini nəzərə alaraq, Azərbaycan Respubli-

kası Hökumətinə aşağıdakı tədbirlərin görülməsi ilə bağlı 

çağırış edir: 

1. Fransa Hökuməti tərəfindən bitərəflik təminatı 

verilməyənədək onun Azərbaycan ilə Ermənistan arasında 

normallaşma prosesi ilə bağlı  təşəbbüs və fəaliyyətlərdə 

iştirakına imkan verilməməsi, bu məsələlər barəsində 

Fransa rəsmiləri ilə hər hansı müzakirənin aparılmaması.  

2. Fransa rəsmilərinin Azərbaycanda hər hansı 

aktivlərinin aşkar edildiyi təqdirdə onların dondurulması.  

3. Fransa şirkətlərinin Azərbaycan dövlətinin sifarişi ilə 

həyata keçirilən hər hansı layihədə iştirakına yol 

verilməməsi.  

4. Fransa şirkətlərinin Azərbaycan tərəfi ilə enerji 

sektorunda əməkdaşlığına yenidən baxılması. 

5. Azərbaycan Respublikası ilə Fransa Respublikası 

arasında mövcud olan siyasi və iqtisadi münasibətlərə 

yenidən baxılması. 

6. Qoşulmama Hərəkatının sədri kimi, Fransanın 

müstəmləkəçilik siyasəti, insanlıq əleyhinə cinayətləri və 

hərbi cinayətləri ilə bağlı məsələlərin beynəlxalq təşkilat 

çərçivəsində qaldırılması. 

7. Fransanın islamofobiya siyasəti məsələsinin İslam 

Əməkdaşlıq Təşkilatı çərçivəsində gündəliyə çıxarılması. 

8. Fransanın türkofobiya siyasəti məsələsinin Türk 

Dövlətləri Təşkilatı çərçivəsində gündəliyə çıxarılması.  

 Sədrlik edən. Çox sağ olun, Ramin müəllim. Səməd 

müəllim, komissiyanın sədri kimi çox sağ olun.  

Hörmətli həmkarlar, necə baxırsınız, mən bəyanatı səsə 

qoyacağam. Buyurun, münasibət bildirin.   

Səsvermənin nəticələri (saat 16.17  dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

 

Çox sağ olun, Milli Məclisin Bəyanatı qəbul edildi.  

Hörmətli həmkarlar, biz iclasımıza davam edirik. İndi 

isə mən Azərbaycan Respublikası Mərkəzi Bankı İdarə 

Heyətinin sədri  hörmətli Taleh Kazımova söz vermək 

istəyirəm. Taleh müəllim, buyurun.  

T.Kazımov, Azərbaycan Respublikası Mərkəzi Bankı 

İdarə Heyətinin sədri. 

Hörmətli xanım sədr, hörmətli cənab Baş nazir, hör-

mətli hökumət üzvləri, millət vəkilləri, hörmətli xanımlar 

və cənablar. Məndən öncə çıxış edən hörmətli həm-

karlarım  2023-cü ilin dövlət və icmal büdcə layihələrini 

və sosial-iqtisadi inkişaf proqnozlarını təqdim etdilər. İca-

zənizlə, öncə 2022-ci ilin ötən dövrünün yekunları  barədə 

məlumat vermək istərdim. 

Milli Məclisin bugünkü iclasının keçirilməsi qlobal 

mühitdə geosiyasi amillərin  təzyiqi altında olan çox 

mürəkkəb bir dövrə təsadüf edir. Möhtərəm cənab Pre-

zident İlham Əliyevin rəhbərliyi altında Azərbaycan döv-

lətinin uğurlu xarici və daxili sosial-iqtisadi siyasəti sayə-

sində belə mürəkkəb mühitdə ölkəmizdə sabitlik və inki-

şaf davam edir. Bu günlərdə böyük qürur hissi ilə mü-

zəffər Ali Baş Komandanın rəhbərliyi ilə 44 günlük Vətən 

müharibəsində qazandığımız şanlı Zəfərin 2-ci ildönü-

münü qeyd etdik. Zəfər nəticəsində işğaldan azad olunan 

ərazilərdə hazırda irimiqyaslı quruculuq işləri davam edir.  

Cari ilin ötən dövründə Mərkəzi Bank öz səlahiyyətləri 

çərçivəsində ölkədə makroiqtisadi və maliyyə sabitliyinin 

təmin olunması, maliyyə sektorunun iqtisadiyyatda rolu-

nun artırılması istiqamətində fəaliyyət göstərmişdir. Xarici 

sektor üzrə bir sıra mühüm nəticələri qeyd etmək istərdim. 

2022-ci ildə qlobal iqtisadiyyatda qeyri-müəyyənlik-

lərin kəskin yüksəlməsi pandemiyanın tam bitmədiyi bir 

dövrdə geosiyasi gərginliyin artması ilə bağlıdır. Geosi-

yasi gərginlik şəraitində qlobal iqtisadiyyatın  zəif bərpası 

riski resessiya və staqflyasiya riski ilə əvəzlənmişdir. 

Təbii ki, qlobal mühitdə baş verən proseslər dünya iqti-

sadiyyatına sıx inteqrasiya olunmuş ölkəmizdən də yan 

keçməyib. Bu təsirlər çoxtərəflidir. Təhlillər göstərir ki, 

cari ilin ötən dövrünə  xarici şərait  tədiyyə balansı ba-

xımından əlverişli olmuşdur. 6 ayda cari əməliyyat hesa-

bında ümumi daxili məhsulun 27,6 faizi səviyyəsində 

profisit yaranmışdır. Cari ilin 9 ayında xarici  ticarət 

balansında müsbət saldo isə 19,2 milyard ABŞ dollarına 

çatmışdır. Proqnozlara görə ilin sonuna cari əməliyyatlar 

hesabında profisitin ümumi daxili məhsula nisbəti 23 faizi 

üstələyəcək. 10 ayda strateji valyuta ehtiyatlarımız 6 faiz 

artaraq 55 milyard ABŞ dollarını üstələmişdir. O cüm-

lədən də Mərkəzi Bankın ehtiyatları 10,3 faiz artaraq 7,8 

milyard ABŞ dollarına çatmışdır. Cari ilin 10 ayında 

xarici sektor üzrə gəlirlərimiz artsa da, ticarət tərəf-

daşlarından inflyasiyanın artması səbəbindən  yüksək infl-

yasiya  idxal etmişik. İllik inflyasiya 2022-ci ilin oktyabr 

ayında 15,6 faiz təşkil etmişdir. Mərkəzi Bankın qiymət-

ləndirmələrinə görə inflyasiyanın təqribən 80-90 faizi bir-

başa və ya dolayı olaraq xarici mənşəli amillər izah edir.  

Pul siyasəti ilə bağlı qeyd etmək istərdim ki, hesabat 

dövründə Mərkəzi Bank səlahiyyətləri çərçivəsində 

inflyasiyanı məhdudlaşdırmağa çalışmışdır. Mühüm bir 

məqamı diqqətinizə çatdırmaq istərdim. Hazırda valyuta 

bazarında tarazlıq müşahidə olunur. Bu da məzənnə 

sabitliyini dəstəkləyir, məzənnə inflyasiya idxalını məh-

dudlaşdırır və 10 ayda manatın nominal  effektiv məzən-

nəsinin 9,2 faiz bahalaşmasını müşahidə edirik. Bu isə, 

sözsüz ki, inflyasiya idxalına azaldıcı təsir göstərir.  

Pul siyasətinin ötürücülüyünün gücləndirilməsi məq-

sədi ilə pul siyasəti əməliyyatlar çərçivəsinin təkmilləş-

dirilməsi üzrə bir sıra tədbirlər görülmüşdür. Sentyabrdan 

yeni pul siyasəti alətlərinin tətbiqinə başlanılmış, pul 

bazarının infrastrukturu təkmilləşdirilmişdir. Məqsəd uçot 

dərəcəsinin kredit, depozit faizləri vasitəsi ilə inflyasiyaya 

təsirini gücləndirməkdir. Qeyd edim ki, biz artıq müsbət 

nəticələri görürük. Bu, banklararası bazarda aktivliyin 

artmasında və burada faizlərin Mərkəzi Bankın faizlərinə 

reaksiyasında özünü göstərir. Cari ilin sentyabr və oktyabr 

aylarında banklararası  bazarın  təminatsız seqmentində 

2,4 milyard manat həcmində 208 əqd bağlanmışdır.  Bu da 

tarixi  maksimumdur.  

Mərkəzi Bankın maliyyə sabitliyi siyasəti və nəzarət 

tədbirləri maliyyə sektorunun stabil fəaliyyətinə və ödə-

nişlərin fasiləsizliyinə yönəldilmişdir. Bank sektorunun 

dayanıqlığı bu dövrdə də diqqətdə saxlanılmışdır. Hazırda 

sektorda kapital mövqeyi minimum tələbi iki dəfəyə qədər 

üstələyir. Bu dövrdə sahibkarların maliyyə çıxış imkan-

larının genişləndirilməsi diqqət mərkəzində saxlanılmış-

dır. 10 ayda kredit portfeli 16,8 faiz, o cümlədən biznes 

kreditləri 12 faiz artmışdır. Hazırda biznes kreditləri ümu-

mi sektor üzrə portfeldə 56 faiz təşkil edir. İnflyasiyanın 

azaldılması və maliyyə sabitliyi məqsədi ilə istehlak 

kreditlərinin artımını məhdudlaşdıran tədbirlər həyata 

keçirilmişdir. 10 ayda bank sektoruna və manata inam 

əhəmiyyətli artmışdır. Manatla fiziki şəxslərin əmanətləri 

29,5 faiz artaraq 7 milyard manata çatmışdır. Fiziki şəxs-

lərin əmanətlərində dedollarlaşma davam etmişdir və 

xarici valyutada əmanətlərin payı 2,5 faiz bənd azalaraq 

38,6 faizə çatmışdır. Hüquqi şəxslərin xarici valyutada 

depozitlərinin payı isə 52 faiz təşkil etmişdir ki, bu da 

onların neft-qaz sektoru ilə əlaqəli fəaliyyəti ilə bağlıdır. 

Valyutada kreditlərin payı 4 faiz bənd azalaraq 22 faizə 

enmişdir ki, bu da tarixi minimumdur.  

Qeyd etmək istərdim ki, sığorta sektoru üzrə ötən ilin 

eyni dövrünə nəzərən  9 ayda  sığorta  faktları 12,2 faiz 

artaraq 731 milyon manata çatmış, sığorta ödənişləri isə 

14,7 faiz azalaraq 319 milyon manata enmişdir. Kapital 

bazarına gəldikdə isə 10 ayda Fond Birjasında kooperativ 

qiymətli kağızlarla əməliyyatların həcmi 20 faiz artaraq 

993 milyon manata yüksəlmişdir.   

Siyasətimizin əsas istiqamətlərindən biri də ölkədə nağd-

sız  ödənişlərin artırılmasıdır. 9 ayda ötən ilin eyni döv-

rünə nəzərən ödəniş kartları ilə aparılan ölkədaxili nağdsız 

əməliyyatların həcmi 2,2 dəfə artaraq 16,5 milyard manata 

çatmışdır. Ödəniş kartları ilə əməliyyatlarda nağdsız 

dövriyyənin payı 12 faiz bənd artaraq 42 faizə çatmışdır. 

Təmassız ödənişlərin sayı  2,7 dəfə, həcmi isə 2 dəfə arta-

raq 3,3 milyard manata çatmışdır. Nağdsız ödənişlərlə 

bağlı rəqəmlərin hamısı, sözsüz ki, tarixi maksimum gös-

təricilərdir.  

2023-cü ilin dövlət və icmal büdcə layihələrinə gəl-

dikdə isə, bir sıra məqamlara toxunmaq istərdim. 2023-cü 

il və ortamüddətli dövrdə təqdim edilən makroiqtisadi çər-

çivə qarşıda duran əsas vəzifələrə cavab verir. Bura sosial 

rifahın gücləndirilməsi, iqtisadi inkişafın dəstəklənməsi və 

işğaldan azad olunmuş ərazilərin bərpası daxildir.  

Mərkəzi Bank növbəti ilin dövlət büdcəsinin də fiskal 

qayda əsasında tərtibini müsbət qiymətləndirir. Bu, 

uzunmüddətli fiskal dayanıqlıq baxımından mühümdür.  

Büdcə paketi makroiqtisadi sabitliyi dəstəkləyir. Neft 

gəlirlərinin həcmi və büdcənin xarici valyutada gözlənilən 

gəlirləri 2023-cü ildə də valyuta bazarında sabitliyi dəs-

təkləyəcəkdir. İnflyasiya təzyiqlərini də nəzərə almaqla, 

Mərkəzi Bank büdcə kəsirinin minimallaşdırılmasına və 

qeyri-emissiya mənbələri ilə örtülməsinə tərəfdardır. Bu 

baxımdan 2022-ci ilin  təsdiq olunmuş büdcəsi ilə müqa-

yisədə 2023-cü ildə büdcə kəsirinin azaldılmasını  müsbət 

dəyərləndiririk.  

2023-cü ildə də cari ildəki kimi, gəlirlərin proqnozu 

üstələməsi hesabına kəsirin proqnozlaşdırılan 2,6 milyard 

manatdan az olması ehtimalı yüksəkdir. Dövlət qiymətli 

kağızları hesabına daxili dövlət borcunun artırılmasını da 

müsbət qiymətləndiririk. Hesab edirik ki, daxili borclan-

manın həcmi yalnız kəsirin maliyyələşdirilməsi məqsədi 

ilə deyil, həm də maliyyə bazarlarının dərinləşdirilməsi 

çərçivəsində də tənzimlənməlidir. Son illər dövlət qiymətli 

kağızların əhəmiyyətli artırılması maliyyə bazarlarında 

ciddi müsbət dəyişikliklərə səbəb olub.  

Dövlət büdcəsi xərclərinin növbəti ildə 2022-ci ilin təs-

diq edilmiş dürüstləşmə ilə müqayisədə 3,1 faiz artırılması 

fiskal siyasətin iqtisadi aktivliyini stimullaşdıracağını göz-

ləməyə imkan verir.  

İndi isə mövcud qanunvericiliyə uyğun olaraq, Mərkəzi 

Bankın adından 2023-cü il və ortamüddətli dövrə pul və 

maliyyə sabitliyi siyasətlərinin əsas istiqamətlərini Milli 

Məclisin diqqətinə təqdim etmək istərdim. Qarşıdakı 



 201 

ortamüddətli dövrdə də qlobal iqtisadiyyatda və maliyyə 

bazarlarında kəskin dalğalanmaların davam edəcəyi 

gözlənilir. Xarici mühitdən ölkə iqtisadiyyatına  potensial 

təsirlər baxımından ən böyük sual qlobal inflyasiya və 

qlobal iqtisadi artımla bağlıdır.   

Məlum olduğu kimi, geosiyasi gərginlik, ərzaq və 

enerji qiymətlərində yüksək dəyişkənlik, aparıcı mərkəzi 

bankların pul siyasətinin sərtləşdirilməsi və təchizat zənci-

rində problemlər qlobal iqtisadi artıma mənfi təsir göstərir. 

Xarici mühitdə gözlənilən qeyri-müəyyənliklər şəraitində 

Mərkəzi Bankın pul siyasəti 2023-cü il və ortamüddətli 

dövrdə də qiymətlər sabitliyinə yönələcəkdir. Qarşıdakı 

dövrdə  də Mərkəzi Bank illik inflyasiyanı hədəf interva-

lına istiqamətləndirmək üçün sərəncamında olan bütün 

alət və mexanizmlərdən  adekvat istifadə edəcəkdir.   

İnflyasiyanın hədəf intervalına endirilməsi milli iqti-

sadiyyatımızın uzunmüddətli dövrdə davamlı artımı və 

əhalinin  dayanıqlı rifahı üçün əsas şərtdir.  2023-cü il və 

ortamüddətli dövrdə Mərkəzi Bankın  pul siyasətinin 

əməliyyat çərçivəsinin təkmilləşdirilməsi və bu yolla uçot 

dərəcəsinin kredit, depozit faizlərinə təsirinin güclən-

dirilməsi istiqamətində islahatlar davam edəcəkdir. Əsas 

məqsədimiz uçot dərəcəsi ilə inflyasiyaya effektiv  təsir 

göstərə bilməkdir. Qarşıdakı dövrdə faiz dəhlizinə dair 

qərarlar yenilənmiş makroiqtisadi proqnozlar, xarici və 

daxili inflyasiya riskləri nəzərə alınmaqla qəbul ediləcək-

dir. İnflyasiya mühitində baş verən proseslər daim mo-

nitorinq və təhlil olunacaqdır. Xarici və daxili amillər he-

sabına məcmu tələbin izafi artması müşahidə olunarsa, pul 

siyasətinin sərtləşdirilməsi davam etdiriləcəkdir. Bu sə-

bəbdən büdcə xərclərinin kredit və yığımların tələb vasitəsi 

ilə inflyasiyaya təsirlərinin təhlilinə xüsusi diqqət veriləcək.  

Mərkəzi Bankın  qiymətləndirmələri göstərir ki, büdcə 

xərcləri ilə müqayisədə  istehlak kreditlərinin istehlakın 

əsas göstəricilərindən biri olan pərakəndə ticarət dövriy-

yəsinə təsirləri azdır. İstehlak kreditlərinin 10  faiz artımı 

pərakəndə ticarət dövriyyəsini nominal ifadədə 2 faiz 

artırır ki, bu da təqribən 0,3 faiz bənd inflyasiya yaradır. 

Dövlət  büdcəsinin cari xərclərinin 10 faizi isə pərakəndə 

ticarət dövriyyəsini nominal ifadədə 8 faiz artırır ki, bunun 

inflyasiyaya artırıcı təsiri 1,3 faiz bənddir.    

Qeyd olunan amilləri nəzərə almaqla, faiz dəhlizinin 

parametrlərinə baxılacaqdır. Son proqnozlara görə növbəti 

ildə illik inflyasiyanın aşağı olacağı gözlənilir. Bu proq-

noz, əsasən, dünya ərzaq qiymətlərinin artımının səngi-

məsi, ticarət tərəfdaşlarından inflyasiya təzyiqlərinin zəif-

ləməsi,  daxili xərc amillərinin sabit qalması kimi şərtlərə 

əsaslanır.  

Məlum olduğu kimi, Mərkəzi Bank  ev təsərrüfatları və 

biznes subyektləri arasında sorğular aparır. Bu sorğularda 

inflyasiya gözləntilərinin nisbətən stabilləşdiyini görürük. 

Bu gözləntilərin adekvat pul siyasəti və effektiv kom-

munikasiya ilə aşağı səviyyədə dayanıqlığın saxlanması 

qarşımızda duran əsas vəzifələrdəndir. Qeyd olunanları 

nəzərə alaraq, Mərkəzi Bank öz səlahiyyətləri çərçi-

vəsində  inflyasiyanı məhdudlaşdırmaq məqsədi ilə adek-

vat hesab etdiyi səviyyəyə qədər pul siyasətini sərtləşdirə 

bilər. Pul siyasətinin sərtləşdirilməsi səviyyəsi və bu 

səviyyədə qalma müddəti qarşıdakı dövrdə illik inflyasiya 

göstəricilərindəki dinamikadan asılı olacaqdır. İllik inflya-

siya göstəricilərinin azalması halında ilk olaraq pul siya-

sətinin sərtləşdirilməsi üzrə pauza və sonra onun azaldıl-

ması imkanları nəzərdən keçirilə bilər.  

Pul siyasətini həyata keçirərkən məzənnə amilinin 

inflyasiyaya təsiri növbəti ildə də nəzərə alınacaqdır. 

Hazırda məzənnə inflyasiya idxalına azaldıcı təsir göstərir. 

Mərkəzi Bankın qiymətləndirmələrinə görə nominal 

effektiv məzənnənin 10 faiz bahalaşması inflyasiyanı 3 

faiz bənd azaldır. Məzənnə sabitliyi isə tədiyyə balansının 

vəziyyətindən və qəbul edilmiş makroiqtisadi çərçivədən 

asılı olacaq.  

Proqnozlaşdırılan ixrac qiymətləri 2023-cü ildə pro-

fisitli tədiyyə balansı gözləməyə əsas verir. Hətta 2023-cü 

ildə neftin qiymətinin 50 ABŞ dolları ssenarisində belə 

cari əməliyyatlar hesabında profisitin ümumi daxili məh-

sula nisbətinin 11 faiz olacağı proqnozlaşdırılır.  

Pul siyasətinin ötürücülüyü haqqında mühüm bir 

məsələni də diqqətinizə çatdırmaq istərdim. Aşağı və 

stabil inflyasiyanın təmin olunması üçün  Mərkəzi Bankın  

faizlərinin ötürücülüyü çox vacibdir. Son 3 ayda həyata 

keçirdiyimiz islahatların da əsas məqsədi bu faizlərin 

inflyasiyaya təsir imkanlarını gücləndirməkdir. Bu islahat-

lar üzrə müsbət nəticələri artıq görürük.  

Mərkəzi Banka  tez-tez verilən suallardan biri də pul 

siyasətinin sərtləşdirilməsinin siyasi aktivliyə təsiri ilə 

bağlıdır. Əlbəttə, Mərkəzi Bankın pul siyasəti qərarlarının 

əsas hədəfi ölkədə qiymətlərin sabitliyinin təmin olun-

masıdır. Bununla yanaşı, pul siyasəti qərarları qəbul olu-

narkən iqtisadi aktivlik, xüsusi ilə əmək bazarında vəziy-

yət nəzərə alınır və bundan sonra da alınacaq. Məlum 

olduğu kimi, inflyasiyanın böyük hissəsini birbaşa və do-

layı olaraq xarici mənşəli amillər izah edir. Bu səbəbdən 

çalışırıq ki, pul siyasətinin qərarları iqtisadi aktivliyə xələl 

gətirmədən məcmu tələbin izafi artımının qarşısını alsın. 

Qeyd olunanları nəzərə alaraq, Mərkəzi  Bank   da 

2023-cü il üzrə iqtisadi  artımın həm ümumi, həm də 

qeyri-neft sektoru üzrə davam edəcəyini proqnozlaşdırır. 

Qarşıdakı dövrdə də manatın gəlirlilik əyrisinin vurulması 

istiqamətində işlər davam etdiriləcəkdir.  

Məlumat üçün qeyd edim ki, son 3 ayda qısa müddət 

üzrə gəlirlilik əyrisinin yaradılması üzrə müsbət nəticələr 

əldə olunmuşdur. Bu istiqamətdə fiskal və monetar 

siyasətlərin arasında koordinasiyanın davam etdirilməsini 

mühüm hesab edirik. Məqsədimiz gəlirlilik əyrisinin for-

malaşması vasitəsi ilə Mərkəzi Bankın faizlərinin ötürücü-

lüyünü gücləndirmək və bu əsasda inflyasiyaya təsir 

etməkdir.  

Pul siyasətinin effektivliyinin artırılması məqsədi ilə 

təhlil və proqnozlaşdırma potensialının gücləndirilməsi, 

habelə kommunikasiyanın əhatə dairəsinin genişləndiril-

məsi davam etdiriləcəkdir. Məqsədimiz ictimaiyyəti aydın 

və şəffaf şəkildə  məlumatlandırmaq, habelə adekvat göz-

ləntilər formalaşdırmaqdır. Qarşıdakı dövrdə də Mərkəzi 

Bank maliyyə sabitliyinin qorunması və maliyyə vasitəçi-

liyinin genişləndirilməsini  diqqətdə saxlayacaq. Növbəti 

illərdə də maliyyə dayanıqlığı hədəfləri çərçivəsində 

maliyyə sektorunun inkişafı mühüm istiqamətlərdən biri 

olacaqdır. Bank seqmentinin dominant olduğu maliyyə 

sektorunda sığorta və kapital bazarlarının rolunu geniş-

ləndirmək əsas məqsədlərimizdən olacaqdır.  

Hazırda Mərkəzi Bank beynəlxalq təşkilatlarla birlikdə 

ortamüddətli dövr üzrə maliyyə sektorunun inkişafı 

strategiyası üzərində işləyir. Bu prosesi 2023-cü ilin ikinci 

yarısında yekunlaşdırmağı planlaşdırırıq. Maliyyə sektoru-

nun tənzimlənməsi və nəzarət çərçivəsinin beynəlxalq 

standartlara keçidi üzrə işlər sürətləndiriləcəkdir. Müasir 

texnologiyaların tətbiqi sektorda aparılan maliyyə əməliy-

yatlarına real rejimdə nəzarət etməyə və risklərə 

qabaqlayıcı reaksiya verməyə imkan verəcəkdir. Maliyyə 

vasitəçiliyinin genişləndirilməsi üzrə tədbirlər, bir tərəf-

dən, iqtisadi subyektlərin maliyyə xidmətlərinə çıxışının 

yaxşılaşdırılması, genişləndirilməsi, istehlakçıların hüquq-

larının müdafiəsinin gücləndirilməsi, digər tərəfdən isə bu 

xidmətlərə dayanıqlı tələbin formalaşdırılmasına yönə-

ləcəkdir.  

Yekun olaraq bildirmək istərdim ki, Mərkəzi Bank bun-

dan  sonra da öz mandatına uyğun funksiyaları yerinə 

yetirməklə ölkədə makroiqtisadi sabitliyi və  inkişafı dəs-

təkləyəcək, möhtərəm cənab Prezident tərəfindən təsdiq 

olunmuş 2022–2026-cı illər üzrə sosial-iqtisadi inkişaf 

strategiyasından irəli gələn vəzifələri həyata keçirəcəkdir. 

Diqqətinizə görə təşəkkür edirəm. 

Sədrlik edən. Çox sağ olun, Taleh müəllim.  

Hörmətli həmkarlar, indi isə mən Azərbaycan Res-

publikası Hesablama Palatasının sədri hörmətli Vüqar 

Gülməmmədova söz vermək istəyirəm. Vüqar müəllim, 

buyurun.   

V.Gülməmmədov, Azərbaycan Respublikası Hesabla-

ma Palatasının sədri. 

Hörmətli xanım sədr, hörmətli cənab Baş nazir, hör-

mətli millət vəkilləri, hökumət üzvləri, xanımlar və 

cənablar. Hesablama Palatası tərəfindən 2023-cü il dövlət 

büdcəsi ilə bağlı qanun layihəsinə və onunla birgə təqdim 

edilmiş sənədlərə rəy hazırlanmış və vaxtında Milli Məcli-

sə təqdim edilmişdir. Rəyin formalaşması zamanı qabaqcıl 

təcrübəyə istinad olunmuş, həmçinin beynəlxalq audit 

standartlarından da istifadə edilmişdir.  Rəy dövlət 

büdcəsinin layihəsi ilə birlikdə təqdim edilən sənədlərin 

hüquqi aktlara və ölkənin strateji sənədinə uyğunluğu 

barədə qiymətləndirmələri, eləcə də büdcə parametrlərinin 

əsaslığı və tamlığı, onlara təsir edə biləcək risklərlə bağlı 

ali audit orqanının ekspert mövqeyini müvafiq əminliklə 

ifadə edir.   

Hörmətli millət vəkilləri, müzakirə etdiyimiz qanun 

layihəsi və birlikdə təqdim edilən sənədlər “Büdcə sistemi 

haqqında” Qanunun müəyyən etdiyi tələblərə əsasən riayət 

olunmaqla tərtib edilmişdir. Apardığımız təhlillər büdcə 

sənədləşməsində məlumatlılığın və keyfiyyətin artırılması 

istiqamətində işlərin davam etdiyini, Hesablama Palata-

sının əvvəlki rəylərində qeyd edilmiş bəzi məsələlərin nə-

zərə alındığını göstərir. Hesablama Palatası olaraq büdcə 

zərfinin təkmil olmasının tərəfdarıyıq. Hesab edirik ki, 

büdcə zərfinin təkmilləşməsi bu sənədin əhatəliyinin ge-

nişlənməsi, keyfiyyət göstəricilərinin artırılması, büdcə 

müzakirələrinin daha məhsuldar olmasına xidmət etməklə 

millət vəkillərinin yarana biləcək bəzi suallarını da cavab-

landıra bilər.  

İlk dəfə olaraq büdcə zərfində qanunvericiliyin tələbinə 

müvafiq olaraq, xalis maliyyə aktivləri barədə arayış 

verilmişdir. Xalis maliyyə aktivləri makrofiskal təhlilin 

əsas göstəricilərindən hesab olunur. Bu öhdəliklərin örtül-

məsi qabiliyyətini göstərən, başqa sözlə, maliyyə öhdəlik-

lərinin örtülməsindən sonra dövlət maliyyə aktivlərini əks 

etdirən göstəricidir. Xalis maliyyə aktivlərinin çox olması  

müəyyən mənada fiskal dayanıqlıq qarşısında yarana bilə-

cək risklərin yumşaldılmasına xidmət edə bilər. Hazırda 

xalis maliyyə aktivlərinin ümumi daxili məhsula nisbəti 

50 faizdən yuxarıdır.  

Büdcə zərfinə təqdim edilən arayışa dair Hesablama 

Palatası tərəfindən aparılan təhlil göstərir ki, xalis maliyyə 

aktivlərinin tərkib elementləri, hesablandığı sektor, bu 

arayışın təqdim edildiyi dövr üzrə dəqiqləşmələrin aparıl-

ması daha aydın mənzərəni görməyə, büdcə layihəsinin 

göstəriciləri ilə uzlaşma aparılmasına imkan verə bilər.  

Büdcə siyasətinin həyata keçirilməsi üçün makrofiskal 

çərçivəni ehtiva edən büdcə qaydasının, qeyd edildiyi 

kimi, hər iki göstəricisi 2023-cü il üçün hədəflər proq-

nozunda gözlənilmişdir.  

Hörmətli millət vəkilləri, dövlət büdcəsinin əsas para-

metrləri ilə bağlı əks etdirilmiş bəzi nəticələri diqqətinizə 

təqdim etmək istərdim. Müstəqillik tariximizdə ilk dəfədir 

ki, həm hüquqi şəxslərin mənfəət vergisi, həm də əlavə 

dəyər vergisi üzrə daxilolmaların həcmi 6 milyard manatın 

üzərində proqnozlaşdırılmışdır. Rəqəmlərin bu nisbətdə 

böyüməsinin bir sıra səbəbləri vardır. Xüsusi ilə qeyd 

olunmalıdır ki, bu 2 tədiyyə növü üzrə nəzərdə tutulmuş 

proqnoz göstəricisi Dövlət Neft Fondunun büdcəyə edilən 

transferindən çoxdur.  

2023-cü ilin dövlət büdcəsinin gəlirlərində neft sektoru-

nun payında kiçik də olsa azalma proqnozlaşdırılmışdır. 

Bu azalma Dövlət Neft Fondundan  dövlət büdcəsinə 

transferin azalması ilə bağlıdır. Transferin məbləğinin 

dövlət büdcəsinin gəlirlərində payı 2008-ci ildən sonra ən 

aşağı göstəricidir. Növbəti ildə dövlət büdcəsinin gəlirləri 

2022-ci ilin yenidən baxılmış göstəricisinə nisbətən artım-

la proqnozlaşdırılmışdır.    

 Büdcə-vergi siyasətində gəlir inzibatçılığının güclən-

dirilməsi ilə bağlı bəyan edilən hədəfləri diqqətə alaraq, 

büdcə zərfinə daxil edilmiş göstəricilərə əsaslanmaqla, 

Hesablama Palatası vergi və gömrük orqanları üzrə 

gəlirlərin toplanmasına əlverişli şəraitin yaranacağı və 

bəzi tədiyyə növləri üzrə potensialın olduğu qənaətindədir. 

Qeyd edək ki, cari ilin ilk 10 ayında əsas fiskal orqanlar 

tərəfindən illik proqnozlar tam yerinə yetirilmişdir.  

Növbəti ilin büdcəsini fərqləndirən məqamlardan biri 

də “Azərbaycan Respublikasının 2022–2026-cı illərdə 

sosial-iqtisadi inkişaf Strategiyası”nın reallaşdırılmasının 

büdcə siyasətinin müəyyən edilməsi zamanı əsas strateji 

makrofiskal çağırışlar arasında yer almasıdır. İlk dəfə 

olaraq  ölkənin strateji sənədinin maliyyə təminatı dövlət 

büdcəsinin layihəsində ayrıca göstərilmişdir. Strategiyanın 

maliyyə təminatı üzrə nəzərdə tutulmuş xərclərdə büdcə-

dəki payı 16 faizdən çox proqnozlaşdırılmışdır. Dövlət 

büdcəsinin layihəsinin strategiyaya uyğunluğunu qiymət-

ləndirməyə çalışmışıq. Qiymətləndirmə strategiyanın təd-

birlərinin bir hissəsində əks etdirilən məsələlərin makro-

fiskal göstəricilərin proqnozlarında tam və ya qismən 

nəzərə alındığını, büdcə zərfində izahedici məlumatların 

az olması fonunda isə fiskal göstəricilərin proqnozlarının 

önə çıxmadığını göstərir.  

Hörmətli xanım sədr, hörmətli cənab Baş nazir və 

hörmətli millət vəkilləri. İcazənizlə, dövlət maliyyəsinin 

idarə edilməsi üzrə bəzi məqamları və bu istiqamətdə 

Hesablama Palatasının təkliflərini və tövsiyələrini sizə 

təqdim edim.  

1. 2023-cü ilin dövlət büdcə xərclərində cari xərclərin  

22,7 milyard manat təşkil etməsi proqnozlaşdırılıb. Bu 

məbləğin qarşıdakı illərdə böyümə ehtimalı da vardır. Cari 

xərclər hökumətin ilk növbədə cəmiyyət qarşısında sosial 

öhdəlikləri və dövlətin büdcə istehlakı ilə bağlıdır və 

davamlı maliyyələşmə tələb edir. Cari xərclərin artımının 

fiskal dayanıqlığa təhdid formalaşdırdığını nəzərə alaraq, 

Hesablama Palatası cari xərclərin optimallaşdırılmasını və 

beynəlxalq praktikaya uyğun olaraq, geri qaytarılmayan 

məsrəflər kimi təsnifləşdirib, hesablanmasını təklif edir. 

2. Təqdim edilmiş büdcə sənədlərinə əsasən növbəti 

ildə 1,7 milyard manat subsidiyanın verilməsi nəzərdə 

tutulur. Bu, cari ildə gözlənilən icradan 25,5 faiz çoxdur 

və büdcə xərclərində payının artaraq 5,3 faiz olması 

proqnozlaşdırılır. Beynəlxalq təlimatlara əsasən subsidiya-

nın klassik və beynəlxalq təcrübədə qəbul olunan tərif 

anlayışı vardır. Eyni zamanda, bu təlimatda subsidiyanın 

verilməsi istiqamətləri də aydın göstərilmişdir. Bizim 

mövcud qanunvericilikdə subsidiyaya nisbətən fərqli tərif 

anlayışı verilmişdir. Bu sahədə apardığımız nəzarət tədbir-

lərinin nəticəsi göstərir ki, cari xərcin tərkib hissəsi olan 

subsidiyalar əsaslı xərclərə, əsas vəsaitlərin və qeyri-

maddi aktivlərin alınmasına, əsaslı təmir-tikintiyə, nizam-

namə kapitalının artırılmasına və bir az da irəli gedərək 

köhnə borcların, kreditlərin bağlanmasına və sair 

istiqamətlərə istifadə edilir. Lakin bildiyimiz kimi, tərif və 

yaxud hansısa bir anlayış mexanizm ola bilməz. Nəticə 

olaraq subsidiyanın verilməsi mexanizmini tənzimləyən 

konkret meyarların olmaması şəraitində subsidiyaların 

məbləğində nəzərəçarpacaq artım müşahidə edilir. Bizim 

təklifi əvvəlki illərdəki rəylərimizdə də qeyd etmişik. 

Nazirlər Kabineti tərəfindən büdcədən verilən subsidiya-

ların hansı şərt və qaydada verilməsi ilə bağlı mexanizmin 

müəyyən edilməsi ilə bağlıdır. Bu, maliyyə nəzarəti üçün 

bir normativ baza olmaqla yanaşı, büdcə intizamının 

gücləndirilməsi üçün həm Maliyyə Nazirliyi, həm də 

kənar dövlət maliyyə nəzarəti orqanı olan Hesablama 

Palatası üçün etibarlı meyar ola bilər. Bu, özlüyündə həm 

də növbəti illərdə subsidiyanın mahiyyətinin konkretləş-

məsinə, bu ad altında nəzərdə tutulan xərclərin azalmasına 

da səbəb ola bilər. 

3. Son dövrlər ortamüddətli xərclər çərçivəsi ilə bağlı 

yeni sənədin hazırlanması və yeni planlaşma mexanizmi 

barədə işlərə başlanılmışdır. Ortamüddətli xərclər çərçi-

vəsinin pilot olaraq əhatə etdiyi 3 pilot bölmə üzrə xərclər-

in büdcədə payı cari illə müqayisədə yüksələrək 18 faiz 

nəzərdə tutulmuşdur. Aparılan təhlillər göstərir ki, pilot 

olaraq yeni büdcə modelinin keçirildiyi dövr üçün belə 

gözlənilən nəticələr tam deyildir. Sahə nazirlikləri üzrə 

strateji planlaşma işində müəyyən risklər mövcuddur.   

Dövlət proqramlarına, strateji sənədlərə cari fəaliyyət 

daxil edilir ki, bu isə sahənin inkişaf etdirilməsi hesab 

oluna bilməz. Hər bir sahə nazirliyi üzrə prioritetlər 

düzgün müəyyənləşdirilməlidir. Ümumiyyətlə, ortamüd-

dətli xərclər çərçivəsinin həm hüquqi bazası, həm strateji 

planlaşma üzrə işlərin sürətləndirilməsini və vahid yanaş-

manın tətbiq edilməsini vacib hesab edirik. 

4. Hesab edirik ki, ortamüddətli xərclər çərçivəsi ilə 

yanaşı, ortamüddətli gəlirlər strategiyası ilə bağlı da işlərə 

başlamalıyıq. Sənədin hazırlanmasında məqsəd ortamüd-

dətli dövrdə gəlir daxilolmalarının kompleks şəkildə ar-

tırılması, gəlirlərin inzibatçılığının yüksəldilməsi, vergi 

siyasəti üzrə hədəflərin daha optimal formada idarə 

edilməsidir. Ortamüddətli gəlirlər strategiyasının qəbul 

edilməsinin aktuallığı bir neçə səbəblə əlaqələndirilir. Bu, 

bir tərəfdən, ölkələrin beynəlxalq çağırışlar çərçivəsində, 

xüsusi ilə dayanıqlı inkişaf məqsədlərində götürdükləri 

öhdəliklərin reallaşdırılması, digər tərəfdən, xərc siyasəti-

nin müxtəlif regionlarda prioritetlərinin sürətlə dəyişməsi 

və büdcənin institusional çərçivəsinin gücləndirilməsi ilə 

əlaqələndirilir.  

5. Növbəti ildə publik hüquqi şəxslərə dövlət sifarişinin 

yerinə yetirilməsi üçün ayrılmış vəsait artırılaraq 442,8 

milyon manat proqnozlaşdırılıb. Dövlət sifarişini tənzim-

ləyən konkret meyarın olmaması fonunda bu istiqamətdə 

artım bir sıra risklərə səbəb ola bilər. Eyni zamanda, bu, 

büdcə intizamına da təsir etməkdədir. Hesablama Palatası 

publik hüquqi şəxslər üzrə dövlət büdcəsi vəsaiti hesabına 

maliyyələşmə mexanizminin təkmilləşməsini, sifarişlərlə 

bağlı meyarların formalaşmasını, dövlət sifarişi ilə əhatə 

ediləcək xidmət və iş siyahısının dəqiqləşməsini təklif edir. 

6. İqtisadiyyat Nazirliyinin müvafiq xidmətinin təqdim 

etdiyi məlumata əsasən, cari ilin 9 ayında müsabiqə əsaslı 

satınalmaların məbləği 2,6 milyard manatdır. Hörmətli 

iqtisadiyyat naziri Mikayıl müəllimin qeyd etdiyi bu 

rəqəm  keçən ilin analoji dövründən 65 faiz artıqdır. Bunu 

keçən illik məbləğ ilə müqayisə etdikdə  bu, keçən illik 

məbləğ səviyyəsindədir. İlin sonunun 1 rübünün hesabatı 

qaldığını nəzərə alsaq, bu, çox yaxşı bir göstəricidir. Eyni 

zamanda, 9 ayda bir mənbədən  satınalmaların aparılma-

sına verilmiş ümumi məbləğ 2021-ci ilin sonuna olan gös-

təricinin təqribən yarısına bərabərdir. Bu da  çox müsbət 

bir göstəricidir.  

Xidmətin hesabat məlumatlarına əsasən, 2020 və 2021-ci 

illərdə müxtəlif metodlarla aparılmış satınalmaların ümu-

mi məbləği ölkə üzrə 6-6,5 milyard manat ətrafındadır. 

Cari ildə təqribən bu həcmdə olması gözlənilir. Lakin 

burada narahatedici məqam satınalmaların ümumi məb-

ləğinin dövlət büdcəsindəki faizidir. Belə ki, hazırda öl-

kəmizdə dövlət büdcəsi xərclərinin təqribən 20 faizi döv-

lət satınalmalarına cəlb olunur. İqtisadi Əməkdaşlıq və İn-

kişaf Təşkilatı, o cümlədən qonşu ölkələrdə bu nisbət büd-

cə xərclərinin 35-40 faizi həcmində ölçülür.  

7. Hazırda dövlət maliyyə sistemimizdə məqsədli büdcə 

fondu institutlarına rast gəlinir. Məlum olduğu kimi, 

həmin fondların yaradılması, maliyyə əməliyyatlarının 

aparılması və qalıqların hərəkəti “Büdcə sistemi haqqın-

da” Qanunla tənzimlənir. Həmin fondlar üzrə bəzi əməliy-

yatlar, xüsusi ilə qalığın gəlirlərdə tanınması dövlət büd-

cəsi parametrlərində qeyri-müəyyənliklərə səbəb olmaq-

dadır. Qabaqcıl təcrübəyə əsasən,   gəlir kimi yalnız xalis 

dəyər artımı nəzərə alınmalıdır. Məqsədli büdcə fondların-

da isə bu, müvafiq halda baş vermir. Bununla yanaşı, son 

illərdə ölkədə fiskal sahədə həyata keçirilən islahatlar, mə-

sələn, publik hüquqi şəxslərin yaradılması və onlara məq-

sədli maliyyələşmələrin sifariş əsasında  verilməsi məq-

sədli büdcə fondu anlayışının əhəmiyyətini azaltmaqdadır.  

Qeyd edilənləri nəzərə alaraq, məqsədli büdcə fondları 

ilə bağlı məsələlərə yenidən baxılması, həmin fondların 

vəsaitini icra edən qurumlar  üzrə xərclərin sifariş əsasında 

həyata keçirilməsini təklif edirik. 

Çıxışımın sonunda komitə iclasında Hesablama Pala-

tasının rəyinə göstərdikləri diqqətə görə hörmətli millət 

vəkillərinə minnətdarlığımı bildirmək istəyirəm. Rəyin 

daha asan mənimsənilməsi üçün Hesablama Palatası tərə-

findən 2023-cü ilin büdcə layihəsinə verilən 23 səhifəlik 

rəy hazırlanıb sizlərə təqdim edilmişdir. Xülasə və rəyin 

plenar müzakirələrdə də faydalı olacağına ümid edirik. 

Diqqətinizə görə təşəkkür edirəm.  

Sədrlik edən. Çox sağ olun, Vüqar müəllim.  

Hörmətli həmkarlar, biz qanun layihəsinin müzaki-

rəsinə başlayırıq. Bizim 10 dəqiqəmiz qalıb. Xahiş edirəm, 

yazılın. Bir nəfər çıxış edə bilər.   

Mahir Abbaszadə. Mahir müəllim, buyurun.  

M.Abbaszadə. Çox sağ olun, Sahibə xanım. Hörmətli 

xanım sədr, hörmətli millət vəkilləri, hörmətli Baş nazir, 

hörmətli hökumət üzvləri. Bu gün müzakirə etdiyimiz 

Dövlət büdcəsi haqqında qanun layihəsi, əslində, 2022-ci 

ildə Azərbaycan hökumətinin mədaxil və məxaric siya-

sətini nəzərə almaq baxımından çox mühüm bir hadisədir. 

Hesab edəndə ki, büdcə  ölkənin əsas maliyyə sənədidir, 

bu nöqteyi-nəzərdən bugünkü müzakirə mühüm xarakter 

daşıyır.  

Biz dövlət büdcəsini müzakirə edərkən, hər şeydən 

əvvəl, 2022-ci ilin Azərbaycan reallıqlarını və dünyada 

baş verən iqtisadi münasibətlərin reallıqlarını nəzərə al-

malıyıq. Dünyamız 2022-ci ildə iqtisadi sahədə olduqca 

təlatümlər yaşadı. Müharibə, digər tərəfdən, sanksiyaların 

tətbiq edilməsi, iqtisadi zəncirlərin qırılması və bu kimi 

mənfi münasibətlər dünya iqtisadiyyatında təlatümlərə sə-

bəb oldu. Amma Azərbaycan iqtisadiyyatı bütün bu hadi-

sələrin fövqündə möhtərəm cənab Prezidentin apardığı 

siyasət nəticəsində ümumi daxili məhsulda təxminən 5,6 

faiz, qeyri-neft ixracında 16 faiz müvəffəqiyyətlər əldə 

etdi. Bunun nəticəsində biz valyuta ehtiyatlarımızı təx-

minən 55 milyard dollara çatdırmaqla ölkədə makroiq-

tisadi sabitliyin qorunmasına və fiskal dayanıqlığın təmin 

edilməsinə nail ola bilmişik. 

Azərbaycan Respublikasının dövlət büdcəsinin bu il 

mədaxil hissəsində əsas məsələlərdən biri Azərbaycan 

Respublikası Dövlət Neft Fondundan dövlət büdcəsinə 

olan mədaxilin ötən ilkinə nisbətən 237 milyon manat az 

ayrılmasıdır. Bu, əsasən, dövlət başçısı cənab Prezidentin 

və ümumiyyətlə, ölkəmizin iqtisadi siyasətinin əsasını 

təşkil edir. Çünki biz hər birimiz ölkədə qeyri-neft 

iqtisadiyyatının inkişaf etdirilməsini və hər il Azərbaycan 

Respublikası Neft Fondundan dövlət büdcəsinə ayırma-

ların azalmasını həmişə təqdir edirik. Bu gün dövlət büd-

cəsində belə bir rəqəmin nəzərdə tutulması bir daha 

göstərir ki, qarşıda qoyulan əsas məqsəd, yəni ölkədə 

qeyri-neft iqtisadiyyatının inkişafı ilə bağlı olan məsələlər 

hər il dövlət büdcəsi qəbul edilən zaman da nəzərə alınır.  

Digər bir tərəfdən, əsasən, dövlət büdcəsinin xərc 

hissəsinə baxdıqda isə əsas məsələlərdən biri ölkəmizin 

qarşısında duran əsas məqsədlərin həyata keçirilməsi ilə 

bağlıdır. Çünki 2020-ci ilin noyabr ayında qələbə əldə 

etdikdən sonra qarşıda bizi çox böyük bir məsələ, yəni 

işğaldan azad etdiyimiz əraziləri bərpa etmək, qurmaq, 

yaratmaqla bağlı olan çağırışlar gözləyir. Eyni zamanda, 

qonşularımızda baş verən müharibələr nəticəsində məhsul 

qıtlığı ilə bağlı kənd təsərrüfatı məhsullarına olan ehti-

yacların ödənilməsi, digər tərəfdən, ölkəmizdə və xüsusi 

ilə də sərhədlərimizdə təhlükəsizliyin təmin olunması ilə 

bağlı aparılan ordu quruculuğu prosesləri və Azərbaycan 

dövlətinin apardığı siyasətin əsas mərkəzində dayanan 

sosial müdafiənin gücləndirilməsi ilə bağlı olan xərclərdir. 

Builki dövlət büdcəsinə baxdıqda görürük ki, Azərbaycan 

dövləti yenə əvvəlki illərə sadiq qalaraq işğaldan azad 

olunan ərazilərdə, həm Qarabağda, həm də Şərqi Zən-

gəzurda həyatı bərpa etmək, sosial layihələri həyata keçir-

mək, bu ərazilərdən uzun müddət məcburi köçkün düşmüş 

insanları geri qaytarmaqla bağlı apardığı siyasətə sadiq 

qalmışdır. İndiyə qədər işğaldan azad olunmuş ərazilərə 

4,2 milyard manat vəsaitin ayrılmasına baxmayaraq, indiki 

büdcədə də, yəni 2022-ci ilin büdcəsində də 3 milyard 

manat vəsaitin nəzərdə tutulması bir daha göstərir ki, biz 

bu ənənələrə sadiq qalaraq işğaldan azad edilmiş ərazi-

lərdə həyatı bərpa etməklə bağlı öz siyasətimizi davam 

etdirəcəyik. 

Digər əsas məsələlərdən biri, cənab Prezident İlham 

Əliyevin də qeyd etdiyi kimi, təhlükəsizlik məsələlərinin həll 

edilməsi və eyni zamanda, ordu quruculuğudur. Sentyabr 

ayının 12-dən 13-nə keçən gecə Azərbaycan–Ermənistan 

sərhədində baş verən hadisələr də bir daha göstərir ki, 

düşmən hələ 2020-ci ilin noyabr ayının 10-na qədər olan 

44 günlük Vətən müharibəsindən nəticələr çıxarmayıbdır. 

Bu nöqteyi-nəzərdən ötən ilki müdafiə xərclərinə nisbətən 

bu il 600 milyon manat çox vəsaitin ayrılması göstərir ki, 

biz cənab Prezidentin qeyd etdiyi kimi, ordu qurucu-

luğunda israrlıyıq, eyni zamanda, sərhədlərimizin təhlü-

kəsiz şəraitdə qorunması Azərbaycan dövlətinin əsas prio-

ritet məsələlərindəndir.  

Üçüncü ən mühüm məqam isə ölkədə sosial müdafiənin 

gücləndirilməsi və sosial islahatların həyata keçirilməsi ilə 

bağlı büdcədə nəzərdə tutulan vəsaitlərdir. Əgər biz dövlət 

büdcəsinin xərc hissəsinə baxsaq görərik ki, Azərbaycan 

dövlətinin bu gün nəzərdə tutduğu vəsaitin təxminən 45 

faizi ölkəmizdə sosial müdafiənin gücləndirilməsi ilə 

bağlıdır. Belə çıxır ki, 2023-cü ildə xərcləyəcəyimiz hər 

100 manatın 45 manatı ölkəmizdə sosial müdafiənin 

gücləndirilməsinə, şəhid ailələrinin həyatının yaxşılaşdırıl-

masına, qazilərin hüquqlarının müdafiəsinə və eyni za-

manda, sosial müdafiəyə ehtiyacı olan insanların ehtiyac-

larının ödənilməsinə xərclənəcəkdir. 

Digər bir məsələ isə ölkəmizdə ərzaq təhlükəsizliyi ilə 

bağlı görülən tədbirlərlə bağlıdır. Möhtərəm cənab Prezi-

dent də Nazirlər Kabinetinin iclasında qarşıda duran mə-

sələlərlə bağlı tapşırıqlar verərkən bildirir ki, ölkəmizdə 

ərzaq təhlükəsizliyinin təmin edilməsi qarşıda duran əsas 

prioritetlərdəndir. Çünki qonşularımızda baş verən müha-

ribələrin və bunların nəticəsində ortaya çıxmış sanksiya-

ların nə zaman aradan götürüləcəyi və bu iqtisadi zən-

cirlərin əvvəlki, yəni düzgün qaydada nə vaxt icra oluna-

cağı ilə bağlı o qədər də müsbət proqnozlar olmadığı hal-

da, dövlət tərəfindən ölkədə ərzaq təhlükəsizliyinin təmin 

edilməsi ilə bağlı ötən ilə nisbətən daha çox vəsaitin 

ayrılması, təbii ki, qarşıda duran problemlərin həll edil-

məsi nöqteyi-nəzərdən vacib məqamlardandır.  

Mən digər xüsusi bir məqamı da qeyd etmək istəyirəm. 

Gələn il işğaldan azad olmuş ərazilərdə Azərbaycan döv-

ləti tərəfindən nəzərdə tutulan istər vergi güzəştləri, istərsə 

də sosial müdafiə ödənişləri ilə bağlı xərclərin dövlət 

tərəfindən qarşılanması, bütün bunlar Azərbaycan dövləti-

nin bu əraziləri bərpa etmək, qurmaqla bağlı apardığı 

işlərə əlavə bir təkan verəcək. Hesab edirəm, bunlar imkan 

verəcək ki, biz istər Qarabağda, istərsə də Şərqi Zəngə-

zurda dağılmış iqtisadiyyatı bərpa edək, bu iqtisadiyyatı 

Azərbaycanın ümumi iqtisadiyyatına reinteqrasiya edək, 

buraya köçürülən insanların da sosial müdafiəsini təşkil 

edə bilək. 

Mən hörmətli millət vəkillərindən dövlət büdcəsinin bu 

müsbət məqamlarını qəbul edərək  dövlət büdcəsinə 

müsbət səs vermələrini xahiş edirəm. Sağ olun.  

Sədrlik edən. Çox sağ olun, Mahir müəllim.  

Hörmətli həmkarlar, iclasımız başa çatdı. Sabah biz 

iclasımıza davam edəcəyik.  

Hamıya təşəkkür edirəm.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XI SESSİYASI İCLASININ 
 

PROTOKOLU № 107 
 

Milli Məclisin iclas salonu. 

17 noyabr 2022-ci il. 
 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 97 deputatı iştirak etmişdir. 
 

İclasa dəvət olunmuşlar: 
 

Yaqub Eyyubov, Azərbaycan Respublikası Baş nazi-

rinin birinci müavini. 

Əli Əhmədov, Azərbaycan Respublikası Baş nazirinin 

müavini. 

Samir Şərifov, Azərbaycan Respublikasının maliyyə 

naziri. 

Sahil Babayev, Azərbaycan Respublikasının əmək və 

əhalinin sosial müdafiəsi naziri. 

İnam Kərimov, Azərbaycan Respublikasının kənd 

təsərrüfatı naziri. 

Teymur Musayev, Azərbaycan Respublikasının səhiy-

yə naziri. 

Pərviz Şahbazov, Azərbaycan Respublikasının ener-

getika naziri. 

Muxtar Babayev, Azərbaycan Respublikasının eko-

logiya və təbii sərvətlər naziri. 

Səbuhi Məmmədov, Naxçıvan Muxtar Respub-

likasının Baş naziri. 

Şahin Bağırov, Azərbaycan Respublikası Dövlət Göm-

rük Komitəsi sədrinin birinci müavini, sədr vəzifəsini mü-

vəqqəti icra edən. 

Fuad Muradov, Azərbaycan Respublikası Diasporla İş 

Üzrə Dövlət Komitəsinin sədri. 

Qoşqar Təhməzli, Azərbaycan Respublikası Qida Təh-

lükəsizliyi Agentliyinin sədri. 

Zaur Əliyev, Azərbaycan Respublikası İcbari Tibbi 

Sığorta üzrə Dövlət Agentliyinin İdarə Heyətinin sədri. 

Samir Məmmədov, Azərbaycan Respublikası rəqəm-

sal inkişaf və nəqliyyat nazirinin müavini. 

İlhamə Qədimova, Azərbaycan Respublikası kənd tə-

sərrüfatı nazirinin müavini. 

Ragim Lətifov, Azərbaycan Respublikası fövqəladə 

hallar nazirinin müavini. 

İdris İsayev, Azərbaycan Respublikası elm və təhsil 

nazirinin müavini. 

Fərhad Hacıyev, Azərbaycan Respublikası gənclər və 

idman nazirinin müavini. 

İlqar Qasımov, Azərbaycan Respublikası səhiyyə nazi-

rinin müavini. 

Valeh Hacıyev, Azərbaycan Respublikası Diasporla İş 

Üzrə Dövlət Komitəsi sədrinin birinci müavini. 

Zəkiyyə Mustafayeva, Azərbaycan Respublikası Qida 

Təhlükəsizliyi Agentliyi sədrinin müavini.  

Taleh Kazımov, Azərbaycan Respublikası Mərkəzi 

Bankı İdarə Heyətinin sədri. 

Rəşad Orucov, Azərbaycan Respublikası Mərkəzi 

Bankı İdarə Heyəti sədrinin müavini. 

Vüqar Gülməmmədov, Azərbaycan Respublikası He-

sablama Palatasının  sədri. 

Nəsir Sadıqov, Azərbaycan Respublikası Hesablama 

Palatası  sədrinin müavini. 

Tamerlan Yusif-zadə, Azərbaycan Respublikası He-

sablama Palatası Aparatının şöbə müdiri. 

Fazil Fərəcov, Azərbaycan Respublikası Maliyyə Na-

zirliyinin  şöbə müdiri. 

Fikrət Şirinov, Azərbaycan Respublikası Maliyyə Na-

zirliyinin  şöbə müdiri. 

Elnur Əliyev, Azərbaycan Respublikası iqtisadiyyat 

nazirinin birinci müavini. 

Samirə Musayeva, Azərbaycan Respublikası İqtisa-

diyyat Nazirliyi yanında Dövlət Vergi Xidməti rəisinin 

müavini. 

İlkin Vəliyev, Azərbaycan Respublikası İqtisadiyyat 

Nazirliyinin idarə rəisi. 

Xaqani Abdullayev, Azərbaycan Respublikası iqti-

sadiyyat nazirinin müşaviri. 

Anar Kərimov, Azərbaycan Respublikası əmək və 

əhalinin sosial müdafiəsi nazirinin müavini. 

Himalay Məmişov, Azərbaycan Respublikasının 

Əmək və Əhalinin Sosial Müdafiəsi Nazirliyi yanında 

Dövlət Sosial Müdafiə Fondunun İdarə Heyətinin sədri. 

Mustafa Abbasbəyli, Azərbaycan Respublikasının 

Əmək və Əhalinin Sosial Müdafiəsi Nazirliyi tabeliyində 

Dövlət Məşğulluq Agentliyinin İdarə Heyətinin sədri. 

Əsgər Abdullayev, Azərbaycan Respublikası Dövlət 

Gömrük Komitəsi sədrinin müavini. 

Xəqani Məmmədov, Azərbaycan Respublikası Dövlət 

Gömrük Komitəsinin baş idarə rəisinin birinci müavini. 

Azər Əmiraslanov, Azərbaycan Respublikası Nazirlər 

Kabinetinin İqtisadiyyat şöbəsinin müdiri. 

Fəxri İsmayılov, Azərbaycan Respublikası Baş 

nazirinin köməkçisi. 

Bəxtiyar Əsgərov, Naxçıvan Muxtar Respublikasının 

Bakı şəhərində Daimi nümayəndəliyinin rəhbəri. 
 

İclasın gündəliyinə aşağıdakı məsələlər daxil idi: 
 

1. Azərbaycan Respublikasının 2023-cü il dövlət büd-

cəsi haqqında Azərbaycan Respublikası qanununun layi-

həsi (birinci oxunuş). 

2. Dövlət Sosial Müdafiə Fondunun 2023-cü il büdcəsi 

haqqında Azərbaycan Respublikası qanununun layihəsi 

(birinci oxunuş). 

3. İşsizlikdən sığorta fondunun 2023-cü il büdcəsi haq-

qında Azərbaycan Respublikası qanununun layihəsi 

(birinci oxunuş). 

4. Azərbaycan Respublikasında 2023-cü il üçün yaşayış 

minimumu haqqında Azərbaycan Respublikası qanununun 

layihəsi (birinci oxunuş). 

5. Azərbaycan Respublikasında 2023-cü il üçün ehtiyac 

meyarının həddi haqqında Azərbaycan Respublikası qa-

nununun layihəsi (birinci oxunuş). 

6. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (birinci oxunuş). 

7. Azərbaycan Respublikasının Gömrük Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (birinci oxunuş). 

8. “Əmək pensiyaları haqqında” Azərbaycan Respub-

likasının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

9. “Sosial sığorta haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

10. “Dövlət rüsumu haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

11. Azərbaycan Respublikasının Miqrasiya Məcəl-

ləsində dəyişiklik edilməsi haqqında Azərbaycan Respub-

likası qanununun layihəsi (birinci oxunuş). 

12. “Sosial müavinətlər haqqında” Azərbaycan Respub-

likasının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

13. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

14. “Tibbi sığorta haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

15. “Büdcə sistemi haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

16. “Nağdsız hesablaşmalar haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

17. Azərbaycan Respublikası Milli Məclisinin 2023-cü 

il üçün xərclər smetası haqqında Azərbaycan Respublikası 

Milli Məclisinin qərarının layihəsi. 

18. Azərbaycan Respublikası Hesablama Palatasının 

2023-cü il üçün xərclər smetası haqqında Azərbaycan 

Respublikası Milli Məclisinin qərarının layihəsi. 

Aşağıdakı məsələlər müzakirə edilmişdir: 
 

1. Azərbaycan Respublikasının 2023-cü il dövlət 

büdcəsi haqqında Azərbaycan Respublikası qanunu-

nun layihəsi (birinci oxunuş). 
 

Çıxış etmişlər:  Sahibə Qafarova, Hikmət Məmmədov, 

Əhliman Əmiraslanov, Məşhur Məmmədov, Elnur 

Allahverdiyev, Anar Məmmədov, İlham Məmmədov, Elşad 

Mirbəşir oğlu, Aydın Hüseynov, Etibar Əliyev, Siyavuş 

Novruzov, Qüdrət Həsənquliyev, Aqiyə Naxçıvanlı, Zahid 

Oruc, Sahib Alıyev, Fəzail Ağamalı, İltizam Yusifov, Azər 

Badamov, Elman Nəsirov, Razi Nurullayev, Vahid 

Əhmədov, Əli Məsimli, Qənirə Paşayeva, Fatma Yıldırım, 

Kamal Cəfərov, Tahir Kərimli, Ceyhun Məmmədov, Rauf 

Əliyev, Rafael Hüseynov, Asim Mollazadə, Emin Hacıyev, 

Musa Qasımlı, Eldar İbrahimov, Kamran Bayramov, Malik 

Həsənov, Sadiq Qurbanov, Bəhruz Məhərrəmov, Pərvin 

Kərimzadə, Könül Nurullayeva, Bəxtiyar Əliyev, Tahir 

Rzayev, Hicran Hüseynova, Məlahət İbrahimqızı, Eldar 

Quliyev, Şahin İsmayılov, Kamilə Əliyeva, Cəbi Quliyev, 

Əziz Ələkbərov, Nəsib Məhəməliyev, Səbinə Xasayeva 
 

Təklif: Layihə birinci oxunuşda qəbul edilsin 

Səsvermənin nəticələri (saat 16.54 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 
 

2. Dövlət Sosial Müdafiə Fondunun 2023-cü il büd-

cəsi haqqında Azərbaycan Respublikası qanununun la-

yihəsi (birinci oxunuş). 
 

Çıxış etmişlər: Sahibə Qafarova, Musa Quliyev, Tahir 

Mirkişili, Sahil Babayev, Vüqar Gülməmmədov, Etibar 

Əliyev, Cavanşir Paşazadə, Sədaqət Vəliyeva, Aydın Mir-

zəzadə, Elnur Allahverdiyev, Vahid Əhmədov, Siyavuş 

Novruzov 
 

Təklif: Layihə birinci oxunuşda qəbul edilsin 

Səsvermənin nəticələri (saat 18.02 dəq.) 

Lehinə 87 

Əleyhinə 0 

Bitərəf 0 

Səs vermədi 0 

İştirak edir 87 

Nəticə: Qəbul edildi 
 

3. İşsizlikdən sığorta fondunun 2023-cü il büdcəsi 

haqqında Azərbaycan Respublikası qanununun layi-

həsi (birinci oxunuş). 
 

Çıxış etmişdir:  Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 18.02 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

 
Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

17 noyabr 2022-ci il. Saat 11. 

 

Azərbaycan Respublikası Milli Məclisinin sədri 

Sahibə Qafarova sədrlik edir. 

 

Sədrlik edən. Xoş gördük, hörmətli cənab Baş nazirin 

müavini, hörmətli hökumət üzvləri, hörmətli deputatlar və 

media nümayəndələri!  

İşimizə davam edək. Hörmətli həmkarlar, ilk öncə onu 

qeyd edim ki, bu gün ölkəmizdə Milli Dirçəliş Günü qeyd 

olunur və mən bu gözəl bayram münasibəti ilə sizi səmimi 

qəlbdən təbrik edirəm, hər birinizə möhkəm can sağlığı, 

firavanlıq və fəaliyyətinizdə uğurlar arzulayıram. (Alqışlar.) 

Sədrlik edən. Çox sağ olun.  

Hörmətli həmkarlar, biz müzakirələrə keçirik.  

Yerdən. (Eşidilmir.)  

Sədrlik edən. Çox sağ olun. Fərid müəllim, mən xahiş 

edirəm, dünənki siyahı yoxdur?  

Yerdən. (Eşidilmir.)  

Sədrlik edən. Var. Çox sağ olun. Razılığınız varsa, 5 

dəqiqəyə keçirik. 50 nəfər yazılıb, mən siyahını bağla-

yıram. 5 dəqiqəlik çıxış etsək, əslində, hər birimiz çıxış 

edə bilərik. Çox sağ olun.  

İndi isə Hikmət Məmmədov. Hikmət müəllim, buyurun.  

H.Məmmədov. Hörmətli xanım sədr, hörmətli hökumət 

üzvləri, hörmətli millət vəkilləri, hamınızı salamlayıram. 

2023-cü il dövlət büdcəsi haqqında qanun  layihəsini mü-

zakirə edərkən hər şeydən öncə, bu büdcənin layihələndiril-

diyi dövrə nəzər salmaqla, həmin dövrdə baş verən hadi-

sələrin müqayisəli təhlili əsasında qiymətləndirmə aparmağı-

mız daha doğru olardı. Diqqət etsək, görəcəyik ki, həmin 

dövr Azərbaycanda növbəti postmüharibə və postpandemiya 

dövrü kimi səciyyələndirilsə də, dünyada yeni müharibələrin 

başlanması və hələ də davam etməsi ilə xarakterikdir. Nə-

zərə almaq lazımdır ki, Azərbaycan ticari və iqtisadi baxım-

dan dünya iqtisadiyyatının və maliyyə münasibətlərinin bir 

hissəsidir, o zaman aid olduğumuz siyasi-iqtisadi coğrafiya-

da baş verənlərin bizim büdcə layihəmizin formalaşmasına 

da təsirsiz ötüşmədiyini görə bilərik.  

2022-ci il ölkəmizdə Böyük Qayıdışın başladığı, işğal-

dan azad edilmiş ərazilərimizdə ilkin məskunlaşmanın 

aparıldığı il kimi yadda qaldı. Eyni zamanda, bu il Zən-

gilan rayonunda yeni inşa edilən Beynəlxalq Hava Lima-

nının açılışı kimi yadımızda qaldı. 2022-ci il ölkəmizdə 

böyük quruculuq ili, azad edilmiş ərazilərimizdə çoxsaylı 

infrastruktur layihələrinin icra edildiyi, Laçın şəhərinə 

müzəffər Ali Baş Komandanımız tərəfindən bayrağımızın 

sancıldığı il kimi də yaddaşımıza həkk edildi. Sosial layi-

hələrin icrası, şəhid ailələrinə, qazilərimizə dövlət qayğı-

sının göstərildiyi, onların evlə, işlə, avtomobillə təmin 

edildiyi il oldu. Milli təhlükəsizliyimizin təmin edilməsi, 

milli ordumuzun təchizat, texnika və şəxsi heyət baxımın-

dan yenidən komplektləşdirilməsi düşmənin təxribatlarına 

layiqli cavabın verilməsi də, heç şübhəsiz ki, həm də 

büdcə imkanlarımız ilə birbaşa bağlı olan bir hadisədir.  

Azərbaycan Prezidenti Şuşada Zəfər Günü tədbirində 

çıxış edərkən bildirdi ki, ordumuz indi iki il əvvəlkindən 

daha güclüdür. Şübhəsiz ki, ordumuzun daha da güclü ol-

ması həm də güclü iqtisadiyyatla birbaşa bağlıdır. Görün-

düyü kimi, kommunikasiyaların çətinləşdiyi, iqtisadi və 

siyasi konyunkturanın mürəkkəbləşdiyi, sosial xərclərin 

çoxaldığı bir dövrdə müzakirə etdiyimiz qanun layihəsini 

hazırlamaq, onun mənbələrini müəyyənləşdirmək, xərclə-

rin düzgün bölgüsünü təmin etmək o qədər də asan məsələ 

deyil. Ona görə də büdcənin formalaşdığı dövrdə çoxsaylı 

iqtisadi məhdudiyyətlərin olmasına baxmayaraq, 2023-cü 

il üçün müstəqil dövlətçilik tariximizin ən böyük maliy-

yətutumlu sənədinin layihələndirilməsinə nail olmağımı-

zın özü ayrıca bir uğurdur.  

Qeyd edək ki, 2023-cü ildə dövlət büdcəsinin xərclə-

rinin cari ilə nisbətən artırılması proqnozlaşdırılmşdır. İş-

ğaldan azad olunmuş ərazilərimizin yenidən qurulması və 

bərpası xərcləri üçün ayrılan vəsait keçid layihələrinin 

2023-cü ildə də  davam etdirilməsinə yönəldiləcəkdir. 

Şübhəsiz ki, illərdir həsrətlə gözlədiyimiz, xəyalını qur-

duğumuz Böyük Qayıdışın həyata keçirilməsi qarşımızda 

duran ən strateji milli vəzifələrdən biridir. Hamımız dərk 

edirik ki, bu, olduqca mürəkkəb, çətin, eyni zamanda, 

müqəddəs bir vəzifədir. Çətin və mürəkkəbdir ona görə ki, 

biz azad edilmiş ərazilərimizdə qayıdış layihələrini icra 

edərkən, hər şeydən öncə, ərazilərimizi erməni vandal-

larının basdırdığı minalardan təmizləməli oluruq. Dağıdıl-

mış yurd yerlərinin yenidən layihələndirilməsində  mürək-

kəb vəziyyətlə üzləşirik. Bütün bunlar isə əlavə risk, əlavə 

vaxt, əlavə təhlükə və əlavə xərclərdir. Lakin buna baxma-

yaraq, biz vətən torpaqlarımıza, əcdadlarımızın qurduğu 

yurd-yuvalarımıza qayıtmaqda və onu bərpa etməkdə 

israrlıyıq.  

Bir gün öncə Azərbaycan Prezidenti Azərbaycan Res-

publikasının işğaldan azad edilmiş ərazilərinə Böyük 

Qayıdışa dair birinci dövlət proqramının təsdiq edilməsi 

haqqında yeni bir sərəncam imzaladı. Sərəncam xalqımı-

zın Böyük Qayıdış arzusunu reallaşdıracaq konkret dövlət 

proqramının təsdiq edilməsidir. İşğaldan azad edilmiş 

ərazilərə Böyük Qayıdış Azərbaycanın 2030-cu ilədək 5 

milli prioritetindən biri kimi müəyyənləşdirilmişdir. Bu 

milli prioritetlərə əsaslanan “Azərbaycan Respublikasının 

2022–2026-cı illərdə sosial-iqtisadi inkişafı Strategiyası” 

yeni inkişaf mərhələsindəki hədəflərə çatmağa xidmət 

edən mühüm sənəddir. Yuxarıda qeyd etdiyimiz kimi, 

büdcə layihəsində əvvəlcədən bu strateji sənədin uyğun 

mərhələ üzrə maliyyə təminatına alınması bir daha büdcə 

layihəsinin düzgün proqnozlaşdırılmasından xəbər verir.  

Hörmətli millət vəkilləri, ona görə də mən müzakirə 

etdiyimiz 2023-cü il büdcə layihəsini digər bütün məziy-

yət və göstəriciləri ilə yanaşı, həm də ümummilli arzumuz 

olan Böyük Qayıdışımızın birinci mərhələsini təmin edən 

mühüm maliyyə sənədi kimi görürəm və ona səs 

verəcəyimi bildirirəm. Diqqətinizə görə sağ olun.  

Sədrlik edən. Çox sağ olun, Hikmət müəllim.  

Növbəti çıxış. Əhliman Əmiraslanov. Əhliman müəl-

lim, icazə verin, bütün parlamentin, deputatlarımızın adın-

dan Sizi yüksək təltif münasibəti ilə ürəkdən təbrik edək, 

Sizə uğurlar, can sağlığı arzulayaq! Təbrik edirik Sizi! 

(Alqışlar.) 

Sədrlik edən. Əhliman müəllim, buyurun, söz Sizindir.  

Ə.Əmiraslanov. Çox hörmətli Sahibə xanım, çox 

hörmətli hökumət üzvləri. Mən fürsətdən istifadə edərək, 

ölkə Prezidenti cənab İlham Əliyevə fəaliyyətimə verdiyi 

bu yüksək qiymətə görə öz dərin təşəkkürümü və səmimi 

minnətdarlığımı bildirmək istəyirəm. Möhtərəm cənab Prezi-

dentə mən bu gün təşəkkür məktubu da ünvanlamışam.  

Büdcəyə gəlincə, mən hesab edirəm, 2023-cü ilin 

büdcəsi müstəqillik dövrümüzün ən böyük büdcəsidir və 

sosialyönümlü büdcədir. Sosial xərclərin xüsusi çəkisi 

xeyli artıb, bu da ölkə Prezidenti cənab İlham Əliyevin 

sosial sahəyə olan diqqət və qayğısının bariz nümunəsidir. 

Digər tərəfdən, büdcədə Ali Baş Komandanın rəhbərliyi 

ilə 44 günlük Vətən müharibəsində azad olunmuş torpaq-

larımızın bərpası istiqamətinə xeyli vəsaitin yönəldilməsi 

nəzərdə tutulubdur. Dünən möhtərəm cənab Prezidenti-

mizin imzaladığı qayıdış proqramı da son dərəcə sevin-

dirici haldır. Mənə belə gəlir ki, bu bizim insanlarımızın 

öz ata-baba torpaqlarına qayıtmasını təmin edəcəkdir.  

Səhiyyə xərclərində də xeyli artım nəzərdə tutulur. 1 

milyard 900 milyon manat vəsait nəzərdə tutulubdur. 

Bunun böyük bir qismi icbari tibbi sığortaya yönəlibdir. 

Bu, çox vacibdir. Səhiyyənin digər sahələrində də vəsait 

artımı nəzərdə tutulubdur. Mənə belə gəlir ki, bütün bunlar 

əhaliyə göstərilən səhiyyə xidmətinin keyfiyyətini yüksəl-

dəcəkdir.  

Digər bir tərəfdən, mən istərdim qeyd edim ki, keçən il 

büdcə müzakirələrində biz səhiyyə komitəsi olaraq dövlət 

müəssisələrində tibbi avadanlıqların köhnəlməsi səbəbin-

dən onların yeniləri ilə əvəz olunması haqqında məsələ 

qaldırmışdıq. Böyük məmnuniyyətlə qeyd etmək istəyi-

rəm ki, bu məsələ artıq öz həllini tapmaqdadır. Buna görə 

Baş nazirimiz hörmətli Əli müəllimə və hökumət üzvlə-

rinə öz dərin təşəkkürümü bildirmək istəyirəm.  

İcbari tibbi sığorta ölkəmizdə uğurla həyata keçirilir və 

get-gedə əhalinin icbari tibbi sığortadan məmnunluğu 

artır. Xəstəliklərin böyük qrupu artıq icbari tibbi sığorta 

ilə əhatə olunubdur. Ancaq bir qrup xəxtəliklər var ki, 

icbari tibbi sığorta ilə əhatə olunmayıbdır. Onlar arasında 

onkoloji xəstəlikləri mən xüsusi ilə qeyd etmək istəyirəm. 

Bu gün İcbari tibbi sığorta fondunun imkanları yüksəlibdir 

və bu, imkan verir ki, icbari tibbi sığorta onkoloji xəs-

təlikləri də əhatə etsin. Onkoloji xəstəliklərin icbari tibbi 

sığortada olmaması bu xəstəkliklərin adekvat müalicəsinə 

maneçilik törədir və insanlar arasında haqlı olaraq nara-

zılıq yaradır. Bu, autizm xəstəliyinə də aiddir.  

Qaldırmaq istədiyim digər bir məsələ isə dərman 

vasitələri ilə bağlıdır. Dərman vasitələri ilə bağlı, bilirsiniz 

ki, həm komitə, həm də plenar iclaslarda dəfələrlə 

hörmətli millət vəkilləri məsələ qaldırıblar və insanlar 

arasında bununla bağlı xeyli narazılıq var. Mənə belə gəlir 

ki, dərman vasitələri ilə bağlı olan bu məsələlərin həllinə 

də böyük ehtiyac var. Bizdə olan məlumata görə dərman 

vasitələri ilə bağlı hökumətdə ciddi proqram hazırlanıb. 

Biz əminik ki, bu proqramın hazırlanıb həyata keçirilməsi 

dərman vasitələri sahəsində olan problemləri həll edəcək-

dir. Ancaq mən hesab edirəm ki, belə sənədlərin hazırlan-

ması zamanı Milli Məclisdə olan mütəxəssis deputatları da 

cəlb etmək lazımdır. Çünki bu insanların bu sahədə xeyli 

təcrübələri var.  

Son olaraq, mən istərdim qeyd edim ki, 2023-cü ilin 

büdcə zərfi son dərəcədə böyük peşəkarlıqla hazırlanmış 

sənədlər toplusudur. Bu sənədlər toplusunun hazırlanma-

sında əməyi keçən bütün insanlara mən öz dərin təşəkkü-

rümü və minnətdarlığımı bildirirəm. Büdcə zərfinin lehinə 

səs verəcəyəm. Diqqətinizə görə təşəkkür edirəm.  

Sədrlik edən. Çox sağ olun, Əhliman müəllim.  

İndi isə Məşhur Məmmədov. Məşhur müəllim, buyurun. 

M.Məmmədov. Hörmətli xanım sədr, hörmətli hö-

kumət üzvləri, hörmətli deputatlar! Biz iqtisadi göstəri-

ciləri yüksələn xətt üzrə inkişaf edən dövlətimizin tarixin-

də ən böyük büdcəni müzakirə edirik. Qalib və iqtisadiy-

yatı güclü olan ölkənin büdcə layihəsinin müzakirəsi bir 

millət vəkili kimi mənə qürur verir. Fürsətdən istifadə 

edib, bu qüruru bizə yaşadan cənab Prezident İlham 

Əliyevə təşəkkürümü bildirmək istəyirəm.  

Büdcə layihəsi ilə tanış olduqda görünür ki, 2022-ci illə 

müqayisədə büdcə vəsaiti 1 milyard manat və yaxud 2021-ci 

illə müqayisədə 5,9 milyard  manat çox olmuşdur. 2023-

cü ildə dövlət büdcəsinin gəlirləri kimi, xərcləri də ölkə 

tarixinin ən yüksək göstəricisidir. Bu da onu deməyə əsas 

verir ki, qarşıdakı il təkcə işğaldan azad edilmiş ərazilərdə 

deyil, infrastruktur, sosial və logistika sahəsində də intibah 

dövrü ilə tarixə düşəcək.  

Qloballaşan dünyada baş verən proseslər fonunda 

Prezident İlham Əliyevin daim diqqət mərkəzində olan 

işğaldan azad edilən ərazilərin bərpası, Böyük Qayıdış 

planının təmin edilməsi 2023-cü ilin dövlət büdcəsinin 

layihəsində əsas istiqamətlərdən biridir. Bu istiqamətdə 

dövlət büdcəsinə vəsait ayrılmasında ilbəil artım müşahidə 

olunur. Bu da gözləniləndir. Çünki qaçqın və məcburi 

köçkünlərin öz doğma yurd-yuvasına qayıtması ölkəmiz 

üçün prioritetdir. Bu səbəbdən də gələn il işğaldan azad 

edilən ərazilərin bərpası, Böyük Qayıdış planının təmin 

edilməsi üçün ötən illə müqayisədə büdcədən 12,4 faiz 

çox vəsait ayrılmışdır. Bu istiqamətdə dövlət büdcəsindən 

vəsait ayrılmasında ilbəil artım müşahidə olunur. 2023-cü 

ildə işğaldan azad edilən ərazilərin bərpası üçün 3 milyard 

manat vəsait nəzərdə tutulur ki, bu da çox qürurvericidir. 



 231 

Çünki 2020-ci illə müqayisədə bu, 37,7 faiz çoxdur. Ayrı-

lan bu vəsaitlə görüləcək işlər işğaldan azad edilən torpaq-

larımızın normal həyata qayıdışını daha da sürətləndirəcək.  

Bundan başqa, ölkəmizin müdafiə qabiliyyətinin güc-

ləndirilməsi, milli təhlükəsizliyimizin təmin edilməsi büd-

cənin əsas prioritetlərindən biri olmaqdadır. Azərbaycanın 

güclü ordusu var. Hər birimiz Zəfər qələbəsi ilə bütün 

Vətən müharibəsində müzəffər ordumuzun nələrə qadir 

olduğunun şahidi olmuşuq. Güclü ordu dövlətin diqqət və 

qayğısının nəticəsidir. Hərbiçilərimiz düşmənlərimizin 

qorxulu röyasına çevrilib. Vətən müharibəsində apardığı 

döyüş taktikası hərbi dərsliklərə salınan ordumuzun təmi-

natının yaxşılaşdırılması və peşəkarlığının daha da artırıl-

ması məqsədi ilə büdcədə artımın nəzərdə tutulması da se-

vindirici haldır. Əgər büdcədən bu sahəyə daha əlavə və-

saitin ayrılmasına imkan olarsa, bu, daha sevindirici olar.  

Ümumilikdə götürdükdə,  2023-cü ilin dövlət büdcəsi 

sosialyönümlü olaraq proqnozlaşdırılıb. Sosial siyasət, 

şəhid və qazi ailələri ilə yanaşı, aztəminatlı ailələrə, eyni 

zamanda, xüsusi qayğı tələb edən vətəndaşlara dövlət qay-

ğısı, müavinətlər gələn ilin büdcəsində də əsas götürülüb. 

Hazırlanan büdcə zərfinin çox ciddi bir hissəsinin sosial-

yönümlü olması bir daha göstərir ki, Azərbaycan dövləti 

mütəmadi olaraq sosial siyasətin davamlılıq prinsipindən 

geriyə hansı isə addım atmayacaq. Bu addımlar əhalinin, 

vətəndaşların daim dövlətin diqqət mərkəzində olduğuna 

bariz nümunədir. Sənəddə göstərilir ki, 2023-cü ildə bu 

məqsədlərlə 15,2 milyard manat vəsait nəzərdə tutulur. 

Bu, keçən ilkinə nisbətən 9,6 faiz çoxdur. Ümumiyyətlə 

isə, bu büdcənin 45 faizinin  sosialyönümlü olması döv-

lətimizin vətəndaşların qayğısına qalmasının göstəricisidir 

və bu rəqəm sevindiricidir.  

Bununla yanaşı, bir nüansa da toxunmaq istəyirəm ki, 

deputatlar büdcədən maliyyələşən investisiya layihələri ilə 

bağlı veriləcək qərarlar haqqında məlumatlı olmaq istəyir-

lər. Bu layihələrin...  

Sədrlik edən. Hörmətli Məşhur müəllim, vaxtınız qur-

tardı. Çox sağ olun.  

Elnur Allahverdiyev. Buyurun, Elnur müəllim. 5 

dəqiqə. 

E.Allahverdiyev. Təşəkkür edirəm. Xanım sədr, hör-

mətli hökumət üzvləri, dəyərli həmkarlar. Ötən il biz 

büdcəni qəbul edərkən həm proqnozlar irəli sürdük, həm 

də arzuladıq ki, gələn ilki büdcəmiz daha da böyük olsun. 

Builki büdcə layihəsindən görünür ki, bu proqnozlar 

özünü doğruldub. Tariximizdə ilk dəfədir ki, dövlət büd-

cəsinin gəlirləri və xərcləri 30 milyard manatlıq həddi 

keçib. Cənab Prezident İlham Əliyevin rəhbərliyi ilə 

yaşadığımız il ərzində əsası qoyulan yeni layihələr və iqti-

sadiyyatımızın inkişafı perspektivləri belə deməyə əsas 

verir ki, bu pozitiv tendensiya gələn il də davam edəcək.  

Büdcə layihəsinin müdafiə və təhlükəsizliyə ayrılan 

xərcləri 5,3 milyard manat olmaqla, dövlət büdcəsi xərclə-

rinin 16,3 faizini təşkil edir. Müdafiə xərclərinin artırıl-

ması müzəffər ordumuzun daha döyüşkən, modern olması 

və müasir silahlarla təchiz edilməsidir. Bu, mütləq lazım-

dır. Düşmənimiz adekvat deyil, diqqətimiz zəifləməmlidir. 

İkincisi, dünya qeyri-sabitdir, xüsusi ilə dost saydığımız, 

dini bizimlə bir olan qonşu bizi dayanmadan təhdid edirsə, 

qarşısında müasir Azərbaycan Silahlı Qüvvələrinin oldu-

ğunu görməlidir.  

Sosial sahəyə ayrılan rəqəmlər bizə məlumdur. 2023-cü 

ildə 2022-ci illə müqayisədə sosialyönümlü xərclərə 9,3 

faiz, əhalinin sosial müdafiəsi və sosial təminat xərclərinə 

isə 18,4 faiz artıq vəsait ayrılıb. Bu sahə hökumətin xüsusi 

diqqətindədir. Qarşımızdakı ildə də Əmək və Əhalinin 

Sosial Müdafiəsi Nazirliyinin xətti ilə bu uğurlu siyasət 

davam edəcəkdir. Əsas da həssas kontingent olan şəhid 

ailələri və müharibə iştirakçıları ilə bağlı.  

Hökumətin əsas hədəflərindən biri də qeyri-enerji daşı-

yıcıları sektorunu inkişaf etdirməkdir. Layihədə İqtisadiy-

yat Nazirliyinin xətti ilə göstərilən rəqəmlər bu yöndə 

ciddi uğurların olduğunu sübut edir. Ümumi iqtisadi artım 

5,6 faiz, qeyri-neft qaz sektorunda isə 10,1 faiz təşkil edib. 

2022-ci ilin yanvar–oktyabr aylarında İqtisadiyyat Nazirli-

yinin yanında Dövlət Vergi Xidmətinin xətti ilə dövlət 

büdcəsinə təxminən 14 milyard manat vergi daxil olmuş-

dur ki, bu, ötən ilin müvafiq dövrü ilə müqayisədə 90 faiz 

və ya 6,6 milyard manat çox artım deməkdir. Sevindirici 

haldır ki, qeyri-neft-qaz sektorundan daxilolmalar ötən ilin 

müvafiq dövrü ilə müqayisədə 30,8 faiz və ya 1,6 milyard 

manat çox olmuşdur. Bu ilin sonunda ümumi daxili 

məhsulun nominal həcminin 130 milyard manata çatması 

gözlənilir. Bu, tariximizdə ən yüksək göstəricidir.  

Daha bir məqamın üzərində xüsusi dayanmaq istəyi-

rəm. 2023-cü ilin dövlət büdcəsinin layihəsində kənd tə-

sərrüfatına 1,2 milyard manat vəsait ayrılıb. Kənd təsər-

rüfatının inkişafı bizim strateji hədəflərimizdən biridir. 

Bu, həm qeyri-neft sektoru, həm də iş yerləri və məş-

ğulluq deməkdir. Həm də son 1 il ərzində dünyanı imta-

hana çəkən ərzaq çatışmazlığı, təhlükəsizliyi, bahalaşma 

və ərzaq yolları uğrunda geosiyasi və hərbi mübarizə fo-

nunda olduqca aktual addımdır. Bildiyimiz kimi, res-

publikamızın ərzaq təhlükəsizliyi tədbirlərinə 2023-cü il 

üçün 625 milyon manat vəsait proqnozlaşdırılıb. Hökumət 

bir tərəfdən, ərzaq  təhlükəsizliyi tədbirləri üçün vəsait ayı-

rır, digər tərəfdən də, düzgün olaraq kənd təsərrüfatının 

inkişafını hədəfləyir. Hesab edirəm ki, gələcək illərdə 

azad edilmiş ərazilərimizin potensialı daxil olmaqla kənd 

təsərrüfatının inkişafı ərzaq təhlükəsizliyi tədbirləri üçün 

ayrılacaq vəsaitə qənaət etməyə imkan verəcəkdir.  

2023-cü ilin dövlət büdcəsi layihəsi hədəflərinin sıra-

sında Qarabağ və Şərqi Zəngəzur rayonlarının bərpası və 

ölkə iqtisadiyyatına reinteqrasiyası, işğaldan azad olunmuş 

ərazilərə Böyük Qayıdışın gerçəkləşməsi kimi strateji 

çağırışların olması təqdirəlayiqdir. Azərbaycan bu gün 

işğaldan azad etdiyi torpaqları öz gücü və imkanları ilə 

bərpa edir. Bu, Azərbaycanın iqtisadi qüdrətinin göstərici-

sidir. Dünən Prezident İlham Əliyevin imzaladığı “Azər-

baycan Respublikasının işğaldan azad edilmiş ərazilərinə 

Böyük Qayıdışa dair I Dövlət Proqramı”nın təsdiq edil-

məsi haqqında Sərəncam isə dövlətimizin siyasi iradəsini 

nümayiş etdirir. Proqramda Xankəndiyə qaz kəmərinin 

çəkilişi, 2026-cı ilədək 34 mindən çox yaşayış mənzilinin, 

197 təhsil ocağının inşası, DOST, “Asan xidmət” mərkəz-

lərinin, ali məktəblərin filiallarının fəaliyyətə başlaması və 

sair kimi ambissiyalı layihələrin əks olunması bir daha 

göstərir ki, Qarabağ Azərbaycandır. Diqqətinizə görə 

təşəkkür edirəm.  

Sədrlik edən. Çox sağ olun, Elnur müəllim.  

Anar Məmmədov. Buyurun, Anar müəllim. 

A.Məmmədov. Təşəkkür edirəm. Çox hörmətli sədr, 

hörmətli hökumət üzvləri, hörmətli həmkarlar. 2023-cü 

ilin dövlət büdcəsini komitəmizdə ətraflı və geniş mü-

zakirə etmişik. Hökumət üzvləri bizim suallarımızla bağlı 

ətraflı məlumat vermişlər. Eyni zamanda, Hesablama 

Palatasının hazırladığı rəylə də tanış olmuşuq. Hər il oldu-

ğu kimi, 2023-cü ilin dövlət büdcəsi həm sosial, həm də 

investisiyayönümlüdür. Dünyada gedən geopolitik proses-

lərə, maliyyə böhranına baxmayaraq, keçən ilki kimi bu 

büdcə də Qarabağın dirçəlişinə və sosial rifahına xidmət 

edən, hədəflənən bir büdcədir. Ona görə, hesab edirəm ki, 

bu gün Milli Məclisdə müzakirəyə çıxardığımız gələn ilin 

dövlət büdcəsi haqqında qanun layihəsi ölkəmizin qar-

şıdakı dövrlərlə bağlı planlarına, inkişaf məqsədlərinə tam 

uyğun hazırlanıb.  

Möhtərəm cənab Prezident İlham Əliyevin həyata 

keçirdiyi siyasətin əsasında Azərbaycan vətəndaşı dayanır. 

Azərbaycan vətəndaşının sosial rifahının yüksəldilməsi, 

sosial layihələrin həyata keçirilməsi, xüsusi ilə də həssas 

təbəqənin problemlərinin həlli istiqamətində büdcənin 

imkanları daxilində kifayət qədər vəsait nəzərdə tutulub. 

Belə ki, dövlətin ardıcıl olaraq həyata keçirdiyi uğurlu 

siyasət nəticəsində bir tərəfdən, ölkənin dayanıqlı və 

davamlı inkişafını təmin edilməkdə, digər tərəfdən isə 

dövlətin və əhalinin həyat fəaliyyətinin neft sektorundan 

asılılığı aradan qaldırılmaqdadır.  

2023-cü ilin dövlət büdcəsi layihəsi növbəti ildə ölkə-

mizin qarşısında duran çağırışlara, dövlətimizin təhlükə-

sizliyinə cavab verən, əhalinin sosial müdafiəsinin güclən-

dirilməsinə xidmət edən bir sənəddir. İnamla demək olar 

ki, əhalinin sosial müdafiəsi, dövlət qurumlarının normal 

fəaliyyəti üçün qeyri-neft sektorunu aparıcı amilə çevir-

mək strategiyası ilə uğurla həyata keçirilir. Biz artıq 2 ildir 

ki, Qarabağımıza qayıtmışıq və indi öz yurdumuzu, öz 

evimizi tikirik. Ermənistanın 30 ilə yaxın işğal altında 

saxladığı dövr ərzində tamamilə dağıtdığı, talan etdiyi 

kənd və qəsəbələrimizi, şəhərlərimizi yenidən qururuq və 

möhtərəm Prezidentimizin qeyd etdiyi kimi, öz yurd-

larımızı dirçəldirik. Azərbaycan Vətən müharibəsində 

döyüşərək, savaşaraq, öz torpaqlarını azad edərək hər kəsə 

öz gücünü göstərdi. Bu gün isə quraraq, yaradaraq öz 

qüdrətini nümayiş etdirir. Ona görə də, düşünürəm ki, 

gələn ilin büdcəsinin prioritet xərclərində işğaldan azad 

olunmuş ərazilərin bərpası və yenidən qurulmasının ön 

sırada dayanması tamamilə obyektivdir və zamanın 

çağırışına tam adekvatdır.  

Biz büdcəmizi çox məqbul hesab edirik və mən indidən 

deyim ki, büdcəmizi bütün parametrləri və keyfiyyətləri 

ilə, eləcə də Maliyyə Nazirliyi, İqtisadiyyat Nazirliyi, He-

sablama Palatası tərəfindən bizə təqdim olunan layihələri 

təkcə bir məlumat toplusu deyil, mükəmməl təhlillər kimi 

də dəyərləndirmək olar.  

Təmsil etdiyim 96 saylı Goranboy–Naftalan seçki dai-

rəsi üzrə möhtərəm cənab Prezidentin diqqəti və qayğısı 

nəticəsində Goranboy rayonu və Naftalan şəhərində cari 

ildə çox böyük işlər görülmüşdür. Rayonumuza göstərilən 

diqqət və qayğıya görə rayon ağsaqqallarımızın, ziyalıları-

mızın adından möhtərəm cənab Prezidentimizə təşəkkür 

və minnətdarlığımızı bildiririk.  

Beləliklə, hörmətli həmkarlar, büdcə zərfinə daxil olan 

qanun layihələri ilə bağlı aparılan müzakirələri əhatəli və 

məhsuldar hesab edirəm. Müzakirə olunan büdcənin 

leyhinə səs verəcəm. Məhz bütün bunları nəzərə alaraq, 

qanun layihələrinin həmkarlarım tərəfindən bir daha dəs-

təklənməsini xahiş edirəm. Diqqətinizə görə minnətdaram. 

Sədrlik edən. Çox sağ olun, Anar müəllim.  

İndi isə İlham Məmmədov. İlham müəllim, buyurun. 

İ.Məmmədov. Hörmətli xanım sədr, hörmətli hökumət 

üzvləri, hörmətli millət vəkilləri. 2023-cü ilin dövlət 

büdcəsi ilə yaxından tanış olmuşam və hesab edirəm ki, 

“Büdcə sistemi haqqında” Qanunun tələblərinə və eyni 

zamanda, ölkə Prezidentinin müəyyən etdiyi “Azərbaycan 

2030: sosial-iqtisadi inkişafa dair Milli Prioritetlər”ə və 

2022–2026-cı illərdə sosial-iqtisadi inkişaf Strategiyasının 

nəzərdə tutduğu məqsədlərin tam reallaşmasına cavab 

verən bir büdcədir. Əlbəttə, postpandemiya və postmü-

haribə dövrü üçün belə bir büdcənin hazırlanması məhz 

cənab Prezidentimiz İlham Əliyevin milli maraqlarımız 

üzərində qurulmuş uzaqgörən və cəsarətli siyasətinin 

nəticəsidir. Lakin nəzərə alaq ki, nə COVID-19 pandemi-

yası başa çatıb, nə də erməni faşizminin və onun hava-

darlarının ölkəmizə yönəlmiş təhdid və təxribatları. Elə 

Milli Məclisin noyabrın 16-da Fransa Senatının qəbul 

etdiyi qətnamə ilə əlaqədar kəskin və obyektiv bəyanatı 

buna misaldır. Bəli, torpaqlarımızın hələ 30 il bundan 

əvvəl işğal olunmasının da ssenarisi elə Fransada hazırlan-

mışdı. Ancaq bu gün Azərbaycan güclü dövlətdir, onun 

güclü, cəsarətli, qətiyyətli lideri var. Torpaqlarımızı da 

işğaldan azad edib və dağılmış şəhər və kəndlərimiz də 

sürətlə bərpa olunur.  

Elə 2023-cü ilin dövlət büdcəsinin əsas prioritetlərində 

ordu quruculuğu, milli təhlükəsizliyimiz, ölkənin mü-

dafiəsi, ərazilərin bərpası, Böyük Qayıdış və məskunlaşma 

olaraq qeyd olunmuşdur. Çox sevindirici haldır ki, noya-

brın 16-da cənab Prezidentimiz İlham Əliyev “Azərbaycan 

Respublikasının işğaldan azad edilmiş ərazilərinə Böyük 

Qayıdışa dair I Dövlət Proqramı”nın təsdiq edilməsi haq-

qında Sərəncam imzalayıb. Sərəncamda dövlət proqramı-

nın maliyyələşdirilməsi məqsədi ilə Azərbaycan Respubli-

kasının Maliyyə Nazirliyinə və İqtisadiyyat Nazirliyinə 

müvafiq olaraq hər il dövlət büdcəsinin tərtibi prosesində 

maliyyə vəsaitinin nəzərdə tutulması üçün zəruri tədbirlə-

rin görülməsi tapşırılıb. Sərəncamdakı bir məqamı xüsusi 

ilə qeyd etmək istəyirəm. Qeyd olunur: “Azərbaycan Res-

publikası öz torpaqlarını azad etməklə tarixi inkişafının 

irimiqyaslı bərpa-quruculuq layihələri ilə səciyyələnən 

dayanıqlı sülhə, tərəqqiyə əsaslanan və bir çox ölkələr 

üçün nümunə olan yeni mərhələsinə qədəm qoymuşdur”.  

Hesab edirəm ki, əsas prioritetləri Böyük Qayıdışa dair 

dövlət proqramının müddəalarında da əks olunan 2023-cü 

ilin dövlət büdcəsi yeni tarixin yaradılmasına xidmət 

edəcək bir büdcə kimi səciyyələnəcək. Eyni zamanda, 

dövlətimizin bu iqtisadi gücü, qüdrəti düşmənlərimizə  bir 

gözdağı olacaqdır. Bundan sonrakı illərdə də Böyük 

Qayıdış dövlət proqramı büdcənin əsas prioriteti olacaq-

dır. Odur ki, hər bir millət vəkilini bu tarixi prosesdə işti-

rak etməyə, bu büdcəni dəstəkləməyə və qəbul olunmasına 

səs verməyə çağırıram.  

Təbii ki, ölkəmizin bu gücü və qüdrətindən qürur du-

yur, təmsil olunduğum Yevlax rayonunun, Yevlax əhali-

sinin də möhtərəm cənab Prezidentimizə rayonumuza 

göstərilən diqqət və qayğıya görə öz təşəkkürünü çatdır-

maq istəyirəm. Qazlaşma, su, infrastruktur layihələri bu 

gün Yevlaxda uğurla həyata keçirilir. Ancaq bununla ya-

naşı, fürsətdən istifadə edib, həlli vacib, qlobal səviyyədə 

olan bir neçə məsələni də qaldırmaq istəyərdim. Təbii, bu 

məsələləri biz hökumətin hesabatında da qaldırmışıq, 

büdcədə də demişik və hökumətimizə təşəkkür edirik ki, 

bu layihələr qeydə alınıbdır. Ümumiyyətlə, millət vəkil-

lərinin hər biri çıxışı diqqətlə qeydə alınır. Ancaq təəssüf 

olsun ki, bir qədər ləngimələr var. Belə ki, Yevlax şəhə-

rində, Yevlax rayonunun 70 faiz kəndlərində bu gün içmə-

li su problemləri vardır. Bizim 1900, 2400, 6000 əhalisi 

olan kəndlərimiz var ki, su artezian quyuları və yaxud 

təmizləyici qurğular, demək olar ki, yox səviyyədədir. 17 

kənddə isə, ümumiyyətlə, su artezian quyuları, təmizlə-

yicilər yoxdur. Hesab edirəm ki, əhalinin içməli su ilə 

təminatı üçün gələcəkdə nəzərdə tutulan layihələrin həyata 

keçirilməsi çox məqbul olardı.  

Digər bir məsələ isə, Yevlaxda Kür çayı üzərində 1985-ci 

ildə inşa olunmuş Yevlax şəhərini iki yerə ayıran, 

uzunluğu 224 metr olan körpü tam yararsız vəziyyətdədir. 

Fövqəladə Hallar Nazirliyinin 2013-cü il 041 nömrəli 

əmrinə əsasən körpünün tam qəzalı olduğu müəyyən 

edilmişdir. Vaxtı ilə 60 ton yükgötürmə qabiliyyətinə 

malik olan körpüdən istifadə mədudlaşdırılıb 2,5 tona 

çatdırılmışdır. Əlbəttə ki, bu körpünün tam yararsız vəziy-

yətə düşməsi 21 kəndin və 30 min nəfər əhalinin şəhərlə 

əlaqəsinin tam kəsilməsi deməkdir. Təbii ki, mən ölkə-

mizin gücünün, qüdrətinin, iqtisadi gücümüzün böyük 

olmasını, Böyük Qayıdışın prioritetləri ilə yanaşı, rayon-

larımızın da iqtisadi və infrastruktur layihələrinin həyata 

keçirilməsinin uğurlu olacağını güman edirəm və büdcə-

mizin prioritet hesab olunan məsələlərinin həyata keçiril-

məsində uğurlar arzulayıram. Diqqətinizə görə təşəkkür 

edirəm.  

Sədrlik edən. Çox sağ olun.  

Elşad Mirbəşir oğlu, buyurun.  

E.Mirbəşir oğlu. Təşəkkür edirəm. Hörmətli xanım 

sədr, hörmətli iclas iştirakçıları. Düşünürəm ki, büdcə 

layihəsi, ümumilikdə, ümumi iqtisadi inkişafın təmin 

olunması, dövlət idarəçiliyinin səmərəli həyata keçirilməsi 

baxımından kifayət qədər keyfiyyətli hazırlanmışdır. 

Xüsusi ilə də təqdir etdiyim məqamlar ondan ibarətdir ki, 

büdcə layihəsinin hazırlanması zamanı “Azərbaycan 2030: 

sosial-iqtisadi inkişafa dair Milli Prioritetlər” və “Azər-

baycan Respublikasının 2022–2026-cı illərdə sosial-iqtisa-

di inkişaf Strategiyası”nın həyata keçirilməsi xüsusi diqqət 

mərkəzində saxlanılmışdır. Təbii ki, Azərbaycan ən 

müxtəlif sahələrdə kifayət qədər uğurlu strategiyaların 

həm mərkəzi iştirakçısı, həm də təşəbbüskarı rolunda çıxış 

etmişdir. Xüsusi ilə Cənubi Qafqaz regionunda inkişaf 

məhz Azərbaycanın təşəbbüsləri əsasında getməkdədir. 

Bunun da, hesab edirəm ki, başlıca drayveri rolunda 

uğurlu hazırlanmış büdcə layihələri çıxış etməkdədir. 

Qeyd etmək istərdim ki, Azərbaycan 2030: milli inkişaf 

prioritetlərinin ən mühüm istiqamətlərindən biri kimi, 

işğaldan azad edilmiş ərazilərə effektiv qayıdışın təmin 

olunması ilə bağlı dövlətin həyata keçirdiyi fəaliyyətin, 

təbii, maliyyə dəstəyinin uğurlu təmin edilməsi gələcəkdə 

həmin ərazilərin iqtisadi potensialının çox böyük uğurla 

ümumi milli iqtisadi inkişaf dövriyyəsinə qatılmasını 

təmin edəcəkdir. Nəzərə almaq lazımdır ki, “Azərbaycan 

Respublikasının 2022–2026-cı illərdə sosial-iqtisadi inki-

şaf Strategiyası”nın reallaşdırılması üçün 5,2 milyard 

manat vəsait nəzərdə tutulmuşdur ki, bunun da 60 faizi 

işğaldan azad edilmiş ərazilərin inkişafına yönəldiləcəkdir. 

Yəni bu da təxminən 3 milyard manat təşkil etməkdədir.  

Nəzərə almaq lazımdır ki, dünən Azərbaycan Respubli-

kasının Prezidenti tərəfindən “Azərbaycan Respublikası-

nın işğaldan azad edilmiş ərazilərinə Böyük Qayıdışa dair 

I Dövlət Proqramı” təsdiq edildi və təbii, bu proqram 

çərçivəsində ən müxtəlif istiqamətlərdə fəaliyyətin həyata 

keçirilməsi nəzərdə tutulmuşdur. Xüsusi ilə də infrastruk-

tur quruculuğu istiqamətində keyfiyyətli işlərin həyata 

keçirilməsi baxımından, hesab edirəm ki, kifayət qədər 

maliyyə nəzərdə tutulubdur. Ayrıca olaraq, başlıca prio-

ritetlərdən biri kimi həm də həmin ərazilərdə təhlükəsizli-

yin təmin olunması üçün bütün gərəkən addımların atıl-

ması baxımından da, hesab edirəm ki, gələcəkdə im-

kanlarımız mövcud olacaqdır. Bu baxımdan, işğaldan azad 

edilmiş ərazilərdə hərtərəfli inkişafın təmin olunması, 

həmin ərazilərə effektiv qayıdışın təmin olunması ba-

xımından təqdim olunmuş büdcə layihəsi kifayət qədər 

keyfiyyətlidir.  

Hörmətli xanım sədr, bir məqamı da qeyd etmək istə-

yirəm. Təklif xarakterlidir. Bildiyimiz kimi, 2006-cı ildə 

Azərbaycan Respublikasının Prezidenti tərəfindən Heydər 

Əliyev Mərkəzinin yaradılması haqqında sərəncam im-

zalanmışdır və bundan sonra rayonlarda Heydər Əliyev 

Mərkəzləri yaradıldı. Hazırda 60 şəhər və rayonda Heydər 

Əliyev Mərkəzləri mövcuddur. Bu mərkəzlərin yaradıl-

ması motivi də, bildiyimiz kimi, Ulu Öndərin irsinin 

qorunub saxlanılması, onun ideyalarının yaşadılması, təb-

liğ olunması ilə bağlıdır. Amma rayonlarda fəaliyyət 

göstərən Heydər Əliyev mərkəzlərində çalışan işçilərin 

maaşları aşağıdır. Mən təklif edərdim ki, imkan olarsa, bu 

məqama diqqət yetirilsin. Bildiyimiz kimi, rayonlarda 

fəaliyyət göstərən Heydər Əliyev mərkəzləri Mədəniyyət 

Nazirliyinə tabedir. Düşünürəm, gələcəkdə, təbii, bunun 

institusional əsaslarını təmin etmək mümkün  olarsa, 

Bakıda yerləşən Heydər Əliyev Mərkəzinə tabeliyi təmin 

olunsun ki, bütövlükdə, sözügedən istiqamətdə kompleks 

səmərəli fəaliyyət göstərilsin. Ümumilikdə, büdcə layihə-

sini dəstəkləyirəm və həmkarlarımı da səs verməyə dəvət 

edirəm. Sağ olun. 

Sədrlik edən. Sağ olun.  

Aydın Hüseynov. Aydın müəllim, buyurun. 

A.Hüseynov. Hörmətli xanım sədr, hörmətli millət 

vəkilləri, hökumət üzvləri, media nümayəndələri. Bu gün 

ölkəmiz Prezident İlham Əliyevin müəllifi olduğu yeni 

inkişaf modeli əsasında inamla addımlayaraq, iqtisadi, si-

yasi, sosial inkişafın tarixi dönüş mərhələsini yaşayır və 

önəmli nailiyyətlərə imza atır. Məlumdur ki, cənab Prezi-

dentin praqmatiq siyasətinin əsasında milli iqtisadiyyatın 

davamlı inkişafı, maliyyə dayanıqlığı, ölkə vətəndaşlarının 

rifahının və layiqli həyat şəraitinin yaxşılaşdırılması da-

yanır. Qeyd edək ki, təqdim olunan büdcə layihəsi “Azər-

baycan 2030: sosial-iqtisadi inkişafa dair Milli Prioritet” 

sənədindən irəli gələn çağırışlar, həmçinin qlobal iqti-

sadiyyatda gedən proseslər nəzərə almaqla tərtib olunmuş-

dur. Eyni zamanda, Vətən müharibəsindən sonra yaranmış 

reallıqlar büdcə siyasətinə yeni baxış formalaşdırmış, 

dövlət büdcəsi postmüharibə dövrünün çağırışlarına uy-

ğunlaşdırılmışdır.  

Məlumdur ki, bizə təqdim olunan büdcə xərclərinin 

əhəmiyyətli hissəsinin sosial istiqamətə ayrılması bir daha 

göstərir ki, əhalinin rifahının yüksəldilməsi, yaşayış sə-

viyyəsinin daha da yaxşılaşdırılması dövlətimiz üçün ən 

önəmli sahələrdən biridir. Bu məqsədlə gələn il dövlət 

büdcəsində 15,2 milyard manat vəsait nəzərdə tutulmuş-

dur ki, bu da bu illə, yəni 2022-ci illə müqayisədə 9,3 faiz 

çoxdur.  

Məlum məsələdir ki, Vətən müharibəsindəki möhtəşəm 

Zəfərdən sonra regionda yaranan yeni reallıqlar müdafiə 

xərclərinin əhəmiyyətini daha da artırıb. 2023-cü ilin 

dövlət büdcəsində bu məqsədlə 5,3 milyard manat vəsait 

nəzərdə tutulub. Bu rəqəm isə ötən illə müqayisədə 17,1 

faiz çoxdur. Mən büdcə layihəsində işğaldan azad edilmiş 

ərazilərdə bərpa və quruculuq işlərinə ayrılan vəsaitə 

xüsusi ilə toxunmaq istəyirəm. Bildiyimiz kimi, ötən gün 

Prezident İlham Əliyevin Sərəncamı ilə “Azərbaycan 

Respublikasının işğaldan azad edilmiş ərazilərinə Böyük 



 243 

Qayıdışa dair I Dövlət Proqramı” təsdiq edilib. Xatır-

latmaq istərdim ki, 2003-cü ildən etibarən Prezident İlham 

Əliyevin yeni iqtisadi siyasət strategiyasına uyğun qəbul 

olunan dövlət proqramlarının, o cümlədən regionların iqti-

sadi inkişaf proqramlarının böyük əhəmiyyəti olmuşdur. 

Məhz bu dövlət proqramlarının uğurla icrasının nəticəsidir 

ki, regionlarda sürətli sosial və iqtisadi inkişafa nail 

olundu, qeyri-neft  sektorunun inkişafı təmin edildi. Bö-

yük Qayıdışa dair birinci dövlət proqramının qəbul edil-

məsini də Azərbaycanın bu sahədəki müsbət təcrübəsinin 

məntiqi davamı kimi qiymətləndirirəm. Büdcə layihə-

sindən də göründüyü kimi, dövlətimiz işğaldan azad olu-

nan ərazilərin bərpası, həmin regionların iqtisadi poten-

sialının reallaşdırılmasını əsas prioritetə çevirmişdir. Təbii 

ki, burada əsas məqsəd ən qısa müddətdə və ən təhlükəsiz 

şəraitdə insanların öz yurdlarına qayıtmasını təmin 

etməkdir. Böyük Qayıdışa dair birinci dövlət proqramı 

həm də bu potensialından istifadə baxımından əhəmiy-

yətlidir. Qazandığımız zəfər də, keçən müddət ərzində 

həyata keçirilən böyük infrastruktur, enerji layihələri və 

yeni inşa edilən sahələr, hava limanları, yollar, yaşayış 

məntəqələri buna nümunədir. Cənab Prezident İlham 

Əliyevin və birinci xanım Mehriban Əliyevanın mütəmadi 

olaraq həmin ərazilərə, yəni işğaldan azad olunan ərazilərə 

səfərləri və görülən işləri şəxsən diqqətdə saxlamaları bu 

əhəmiyyətin göstəricisidir.  

Bütün bunları nəzərə alaraq, gələcəkdə də Böyük Qayı-

dış proqramının icrasının sürətləndirilməsi üçün maliyyə 

təminatının artırılması məqsədəmüvafiqdir. Bu, həm də 

böyük iqtisadi və siyasi əhəmiyyət daşıyan Zəngəzur dəh-

lizinin reallaşması baxımından vacibdir. Cənab Preziden-

tin də vurğuladığı kimi, Zəngəzur dəhlizinin açılması öl-

kəmiz üçün prioritet məsələdir. Bu istiqamətdə siyasi ad-

dımlarla paralel olaraq iqtisadi zəmin də hazırlanır. Həmin 

bu zəmin bu ilin dövlət büdcəsində də özünü əks etdirir.  

Ümumilikdə, 2023-cü ilin dövlət büdcəsini yüksək qiy-

mətləndirirəm. Eyni zamanda,  – sosial xərcləri qeyd 

etdik, – ərzaq təhlükəsizliyinin təmin olunması baxımın-

dan da dövlət büdcəsindən vəsaitlərin ayrılması müsbət bir 

haldır. Bu da ərzaq təhdidlərinin aradan qaldırılmasını 

təmin etmiş olacaqdır.   

Bütövlükdə, büdcəmizi təqdirəlayiq hesab edirəm. Büd-

cəmiz  büdcə sisteminə uyğun şəkildə tərtib olunmuşdur. 

Büdcənin tərtibində iştirak edən hər bir şəxsə, Maliyyə 

Nazirliyinə, İqtisadiyyat Nazirliyinə, Hesablama Pala-

tasına təşəkkürümü çatdırır, büdcəmizin müsbət olduğunu 

qeyd edərək səs verəcəyimi bildirirəm. Sağ olun.   

Sədrlik edən. Sağ olun.  

Etibar Əliyev. Etibar müəllim, sualınız var, deyəsən. 

Buyurun.  

E.Əliyev. Hörmətli Sahibə xanım, mən bir texniki xə-

tanı diqqətinizə çatdırmaq istəyirəm. Mən dünənə yazıl-

mışdım, hansısa səbəbdən, ola bilsin, əlim dəyib, düymə 

sönüb. Yəqin ki, mənim neçənci yerdə olduğumun hara-

dasa izi qalıb. Xahiş edirəm, sıraya uyğun olaraq, mənim 

də çıxışıma şərait yaradasınız.  

Sədrlik edən. Etibar müəllim, dünən yazılmışdınız, ya 

bu gün?  

Yerdən. (Eşidilmir.)  

Sədrlik edən. Yox, onu biz sıralamada tapa bilmərik. 

Bu gün isə 4 nəfər yazılmışdı. Siz bugünkü siyahının 

içindəydiniz. Mən dedim dayandırsınlar. Çünki bu gün 

iclasa 50 nəfərlə başlamışdıq və mən dedim ki, siyahı 

bağlanır.  

Hörmətli Etibar müəllim, hörmətli Aydın Mirzəzadə, 

hörmətli Sədaqət xanım Vəliyeva və hörmətli Cavanşir 

Paşazadə, bildiyimə görə, əgər bu  gün imkan olmasa, 

sizin siyahınız sabaha qalacaq, biləsiniz. Şərti şumda 

kəsək. Çünki bu gün cəmi 50 nəfər çıxış edə biləcək. Biz 

elə baxmışıq ki, bu gün onların hamısı çıxış etsinlər.  

Etibar müəllim, dünən yazılmısınızsa, bu gün 

inanmıram, belə şey ola. Məndə olan siyahıda Siz bu gün 

yazılmısınız. Biz 50 nəfərlə başladıq.   

Yerdən. (Eşidilmir.)  

Sədrlik edən. Çalışaram ki, imkan yaradam. Əgər 

olmasa, sabah mütləq danışarsınız, hələ sabah da bizim 

iclasımız var. Çox sağ olun.  

Siyavuş Novruzov. Buyurun.  

S.Novruzov. Təşəkkür edirəm. Hörmətli xanım sədr, 

hörmətli hökumət üzvləri, dəyərli millət vəkilləri. Biz bu 

gün müstəqillik dövrünün ən böyük büdcəsini müzakirə 

edirik. Təbii ki, bu büdcə təkcə rəqəmlərdən ibarət deyil. 

Bu büdcənin arxasında böyük əmək, zəhmət dayanır. 

Prezidentimizin rəhbərliyi altında hökumət bu büdcəni 

işləyib, hazırlayıb və burada iştirakı olan həm Milli 

Məclis, həm də hökumət üzvlərinə dərin təşəkkürümü 

bildirirəm ki, çox əhatəli və mövcud dövrün tələblərinə 

uyğun olaraq, büdcə layihəsi hazırlanıb Milli Məclisə 

təqdim edilib. 

Sahibə xanım, Siz də qeyd etdiniz, bu gün Milli Dir-

çəliş Gününə təsadüf edir. Təbii ki, Milli Dirçəliş Günü 

burada iştirak edən, onun təşkilatçılardan biri Fəzail 

müəllimin də yaxşı yadındadır ki,  bilavasitə milli dirçəliş 

və milli azadlığa gedən yol Ümummilli Liderin adı ilə 

bağlıdır. Bu proses Azadlıq meydanında onun portretləri-

nin qalxması ilə başladı və Azərbaycanın müstəqilliyinə 

gətirib çıxardı. Analoji hal, bu gün biz şahidi oluruq ki, 

Türkmənçay müqaviləsindən sonra, son 200 illik tariximiz 

ərəfəsində yeganə şəxsdir ki, cənab Prezident müzəffər Ali 

Baş Komandanın şəkili Azərbaycanın ürəyi olan Təbrizdə, 

Ərdəbildə, Xoyda, Mərənddə, hər yerdə divarlara vurulur 

və bütövlükdə,  Azərbaycanın lideri və Qarabağın fatehi 

kimi çağırılır. Təbii, istər Əmir Teymurdan, istər Şah 

İsmayıl Xətaidən, istərsə də Sultan Mehmetdən sonra türk 

rəhbərlərinin, türk sultanlarının, türk xaqanlarının arasında 

yeganə Azərbaycan Respublikasının Prezidentidir ki, bu 

gün bu ad verilibdir. Biz də Azərbaycan xalqı olaraq bunu 

dəstəkləyirik. Cənublu qardaşlarımıza da demək istəyirik 

ki, bu fatehlik tək Qarabağla bitməyəcəkdir. Bizim mü-

zəffər Ali Baş Komandanımızın fatehliyi ilə hələ çox 

yeniliklərin şahidi olacağıq, görəcəyik.  

O baxımdan da burada büdcəni müzakirə edən vaxt, 

dünyada baş verən hadisələr içərisində mən qeyd edərdim 

ki, biz kiçik məsələlərə getməyib qlobal məsələləri bu gün 

ortaya qoymalıyıq. Bilirsiniz ki, bu gün havadan barıt 

qoxusu gəlir.  O baxımdan da mən təklif edirəm ki, büd-

cədə təhlükəsizlik, müdafiə məsələləri daha geniş əhatə 

olunsun. Hadinin belə bir fikri var: “Bir yandan Fransa, 

bir yandan İran, bir yandan Rusiya göndərir fərman”. Belə 

bir dövrdə müdafiə, təhlükəsizlik məsələləri öndə olma-

lıdır. Burada tək hərbi müdafiədən söhbət getmir. Burada 

hərbi, diplomatik, informasiya, sosial, iqtisadi və ərzaq 

təhlükəsizliyindən söhbət gedir ki, bu da qlobal məsə-

lələrdən biridir. Biz bunların hər birini həll etməliyik və 

hər sahədə təhlükəsizliklə məşğul olmalıyıq. Hökumətlə 

bir yerdə, bir yumuruq kimi, bir zindana vurmalıyıq, hö-

kumətin fəaliyyətini dəstəkləməliyik, onlara apardığı iş-

lərdə yardım göstərməli, yardımçı qanunlar qəbul etməli-

yik. Hesab etməliyik ki, bu gün ölkəmizin təhlükəsizliyi 

üçün Milli Məclisin üzərinə düşən vəzifələr də hansı 

formada yerinə yetirilib. 

Müxtəsər, mən daha geniş danışmaq istəmirəm, hesab 

edirəm ki, bu qaydada bütün həmkarlarımız büdcəyə səs 

verəcəklər, büdcəni qəbul edəcəyik, dəstəkləyəcəyik. 

Uğurlar diləyirəm. Sağ olun.  

Sədrlik edən. Çox sağ olun, Siyavuş müəllim. Ancaq 

onu da qeyd edim ki, Azərbaycanın heç bir dövlətin 

torpağında gözü yoxdur.  

Qüdrət Həsənquliyev. Buyurun.    

Q.Həsənquliyev. Təşəkkür edirəm. Hörmətli sədr, hör-

mətli qonaqlar, həmkarlar, media nümayəndələri. Mən ilk 

öncə dövlət büdcəsinin “Büdcə sistemi haqqında” Qanuna 

uyğunluğuna münasibət bildirmək istəyirəm. 

Bizim Hesablama Palatasının verdiyi rəydə də özünü 

göstərir, – mən əvvəllər də bu barədə çıxışlarımda söylə-

mişəm, başqa həmkarlarımız da söyləyib, – “Büdcə siste-

mi haqqında” Qanunun 12.1.4-cü maddəsində qeyd olunur 

ki, dövlət büdcəsinin vəsaiti hesabına maliyyələşdirilməsi 

nəzərdə tutulan məqsədli proqramlar ayrıca sənəd forma-

sında Milli Məclisə təqdim olunmalıdır. Bu, yerinə 

yetirilməyib. O cümlədən investisiya layihələrinin sahələr 

və istiqamətlər üzrə ümumi məbləğini özündə əks etdirən 

investisiya proqramlarının  layihəsi – burada da xərclərin 

sahələr və istiqamətlər üzrə bölgüsü açıqlanmır. 

Eyni zamanda, 16.1.9-cu maddədə daxili və xarici döv-

lət borclarının faizləri və əsas məbləğləri üzrə ödənişlər. 

Burada da qeyd olunur, qanun üzrə, yalnız xərclər üzrə 

nəzərdə tutulan ödənişlər barədə məlumat  verilmişdir.  

Sözün doğrusu, mən həmişə fikirləşirəm ki, bu, Milli 

Məclisə hörmətsizlikdən, qanunlara hörmətsiz münasi-

bətdən qaynaqlanır, yoxsa hökumət deputatlara və icti-

maiyyətə bu barədə məlumat vermək istəmir, yəni aşkarlıq 

məsələsinə görə bunu etmir. Amma sözün həqiqi məna-

sında, düşünürəm ki, bu, belə deyil. Sadəcə olaraq, höku-

mət hara nə qədər  pul xərcləyəcəyini öncədən proqnoz-

laşdıra bilmir. Məsələn, 2022-ci ildə 99 layihə üzrə 287,1 

milyon manat məbləğində maliyyələşmə, ümumiyyətlə, 

açılmayıb. Bu gün mən mətbuatda tanış oldum, ilin büdcə 

qalığı 4 milyarda çatıb. Bu da onu göstərir ki, əvvəlcədən 

proqnozlaşdırma aparmaq olmur. O cümlədən mən vaxtı 

ilə bizim komitə sədri Tahir müəllimin yanında Vergilər 

Nazirliyinin əməkdaşlarının diqqətinə çatdırmışdım ki, 

büdcə zərfinə daxil olan Vergi Məcəlləsində edilən əlavə 

və dəyişikliklər may ayının 15-nə qədər Milli Məclisə 

təqdim olunmalıdır. Bu da icra olunmur. Ona görə təklif 

edirəm ki, yəni deklorativ xarakterli normaların qanunlar-

da qalmasına ehtiyac yoxdur. Ona görə də bu normalar 

müvafiq qanunlardan, ümumiyyətlə, çıxarılsın. 

Hörmətli sədr, hörmətli həmkarlar. Mən büdcə gəlirləri 

barədə öz fikirlərimi bildirmək istəyirəm. Bu gün hörmətli 

həmkarlarım da qeyd etdilər ki, cənab Prezident “Azər-

baycan Respublikasının işğaldan azad edilmiş ərazilərinə 

Böyük Qayıdışa dair I Dövlət Proqramı”nı təsdiq edib. 

Orada kim, hansı müddətdə, hansı işləri görəcək öz əksini 

tapıb. Həm görülmüş işlər barədə məlumat verilir, həm də 

çox böyük işlər görüləcək. Amma bu işlərə nə qədər vəsait 

sərf olunacaq. Bunun üçün, hesab edirəm ki, biz büdcənin 

gəlirlərini artırmaq barədə düşünməliyik.  

Azərbaycanın büdcəsinin gəlirləri 30 milyard 720 

milyon  manatdır. Hesab edirəm ki, bu, çox azdır. Onun 

da, belə deyək, 11 milyarddan artığı Dövlət Neft Fondun-

dan transferdir. Gəlirlərin 53 faizi neft sektorunun hesa-

bına düşür. Baxın, bizdə iqtisadiyyatın əsas sahələri dövlə-

tin nəzarətində olsa da, onlar büdcəyə çox az vəsait ödə-

yirlər.  Səhmlərində dövlətin payı olan, – bilinmir ki, nə 

qədər müəssisədən söhbət gedir, – müəssisələr cəmi 321 

milyon 210 manat vergi ödəyəcək. Onun 200 milyonunu 

Dövlət Neft Şirkəti  qeyri-maliyyə təşkilatları üzrə ödə-

yəcək, 100 milyonunu Beynəlxalq Bank, 15 milyonunu 

Xəzər Dəniz Gəmiçiliyi, 5 milyonunu “AzerGold” ödə-

yəcək. Digərləri, hamısı birlikdə cəmi 1 milyon 210 min 

manat vergi ödəyəcək. Dövlət Neft Şirkəti 1,6 milyard 

vergi ödəyəcək. Mən hesab edirəm, o, 3 yerə bölünüb 

özəlləşdirilsə, hər bir şirkət bu qədər vergi ödəyə bilər.  

Ümumiyyətlə, baxın, Əmlak Məsələləri üzrə Dövlət 

Xidmətinin sərəncamında 4 milyon 432 min kvadrat  metr 

yer var. Bu, 10 min 130 qeyri-yaşayış binasıdır. Onun cə-

mi 16,8 faizi, 2199-u icarəyə verilib. Buradan da cəmi 20 

milyon pul gələcək. Bunlar da özəlləşdirilməyə çıxarılmır.  

Ümumiyyətlə, mənim vaxtım çatır. Mən hesab edirəm 

ki, vergi və rüsumların ödənilməsi ilə bağlı həddindən ar-

tıq güzəştlər edilir. Bu güzəştlər, əslində, uşaq paltarlarına, 

uşaq qidalarına edilməlidir, amma  tutaq ki, elektron mo-

billərə yox.  

Sonda onu demək istəyirəm ki, ola bilsin, başqa mə-

sələlərlə bağlı mən çıxış etməyəcəyəm. Kişilərin bizdə 

yaşı, çox üzr istyəyirəm... 

Sədrlik edən. Fikrinizi bitirin, buyurun.  

Q.Həsənquliyev. İmkan yaratdığınıza görə çox təşək-

kür edirəm. Sosial məsələ ilə əlaqədar olaraq, Azərbay-

canda olan kişilərin, –mətbuatda oxuyuram, Statistika Ko-

mitəsinin yaydığı məlumatdır, bilmirəm nə dərəcədə 

dəqiqdir, – yəni ölkə üzrə 47 faizi 65 yaşa çatmır. Bu, 

doğrudan da, ciddi düşünüləsi bir rəqəmdir. Həm də onu 

deməyə əsas verir ki, biz gərək, doğrudan da, pensiya 

yaşını aşağı salaq, 47 faiz kişi heç olmasa, 2-3 il pensiya 

ala bilsin. Çox sağ olun.  

Sədrlik edən. Sağ olun.  

Aqiyə Naxçıvanlı. Aqiyə xanım, buyurun.  

A.Naxçıvanlı. Hörmətli Sahibə xanım, hörmətli hö-

kumət nümayəndələri, əziz həmkarlarım və media nüma-

yəndələri. Məlumdur ki, cənab Prezident İlham Əliyevin  

rəhbərliyi altında quruculuq işləri, ardıcıl iqtisadi islahat-

lar, irimiqyaslı, böyük maliyyətutumlu layihələr həyata 

keçirilir. Xüsusi ilə nəzərə alsaq ki, işğaldan azad olunmuş 

ərazilərdə abadlıq-quruculuq işlərinin panlaşdırılması və 

Vətən müharibəsində şəhid olanların ailələrinin, qazilərin 

və digər iştirakçıların sosial vəziyyətinin yaxşılaşdırılması 

məsələsi dövlət büdcəsi xərclərinə öz təsirini göstərəcək-

dir. Bu baxımdan hökumət hər zaman olduğu kimi, 2023-cü 

ilin dövlət büdcəsi layihəsini yüksək səviyyədə hazırla-

yaraq Milli Məclisə təqdim etmişdir. 

Gələn ilin dövlət büdcəsində ölkənin bəzi şəhər və 

rayonlarında yeni tikilib istifadəyə verilmiş məktəb və 

məktəbəqədər təhsil müəssisələrinin fəaliyyəti ilə bağlı və 

dövlət ümumtəhsil məktəblərində uşaqların məktəbə ha-

zırlığının təşkili məqsədi ilə tələb olunan vəsait proqnoz-

laşdırılmışdır.  

Hörmətli Sahibə xanım, mən də  büdcə ilə bağlı təklif-

lərimi bildirməmişdən qabaq dünən cənab Prezidentin 

imzaladığı çox önəmli sənədi – “Azərbaycan Respubli-

kasının işğaldan azad edilmiş ərazilərinə Böyük Qayıdışa 

dair I Dövlət Proqramı” ilə bağlı Sərəncamını qeyd etmək 

istəyirəm. Təbii ki, bu dövlət proqramı “Azərbaycan Res-

publikasının 2022–2026-cı illərdə sosial-iqtisadi inkişaf 

Strategiyası”nda əks olunmuş “İşğaldan azad olunmuş 

ərazilərə Böyük Qayıdış” milli prioritetinin icrasının təmin 

edilməsi məqsədi ilə hazırlanmışdır. Bu məqsəd 30 ilə 

yaxın müddət ərzində Azərbaycan Respublikasının güc-

lənməsi naminə aparılan uzaqgörən xarici siyasətin və 

görülən sistemli işlərin məntiqi davamı, işğaldan azad 

olunmuş ərazilərin yenidən qurulması, bərpası və dayanıq-

lı inkişafının, milli iqtisadiyyata sürətli inteqrasiyasının və 

bu ərazilərə Böyük Qayıdışın təmin edilməsidir. Beləliklə, 

Ali Baş Komandan cənab Prezident İlham Əliyev planlı və 

uğurlu siyasəti ilə torpaqlarımızı işğaldan azad etməklə 

yanaşı, eyni zamanda, bu ərazilərə Böyük Qayıdışı da tə-

min edir. 

 Hörmətli həmkarlar, bu məqsədlərin reallaşması isə 

qüdrətli dövlət naminə həyata keçirilmiş islahatların par-

laq nəticələri və yüksək sosial rifahı təmin edən dayanıqlı 

iqtisadiyyatla xarakterizə olunacaq. Bu baxımdan, bugün-

kü müzakirələrdə və büdcə qanununun qəbulunda da cə-

nab Prezidentin apardığı böyük siyasət nəzərə alınacaqdır.  

Bununla yanaşı, mən bəzi məsələləri də diqqətinizə 

çatdırmaq istəyirəm. Ümumtəhsil məktəblərində oxuyan 

şagirdlərin pulsuz dərsliklərlə təmin olunması, xüsusi 

qayğıya ehtiyacı olan, sağlamlıq imkanları məhdud olan 

uşaqlar üçün müxtəlif korreksiyaedici və inklüziv təhsilin 

tətbiq edilməsi, dövlət uşaq bağçaları şəbəkəsinin geniş-

ləndirilməsi, şərait və təchizatın yaxşılaşdırılması və digər 

təhsil tədbirlərinin həyata keçirilməsi üçün xərclər də 

proqnozlaşdırılmışdır. Düşünürəm ki, insan kapitalının 

formalaşması məhz elə elm və təhsil sahəsində aparılan 

islahatlardan və qoyulan investisiyalardan çox asılıdır. 

Ancaq eyni zamanda, gələcəkdə bu xərclərin icra olunma-

sına nəzarətin gücləndirilməsinə də böyük ehtiyac vardır.  

Vaxtın azlığını nəzərə alaraq, bir neçə təklifimi bildir-



 252 

mək istəyirəm. Məlumdur ki, şəhid və I qrup əlillərin öv-

ladlarının təhsil haqqından tam azad olunması qanunları-

mızda təsbit olunmuşdur. Ancaq düşünürəm ki, müharibə 

veteranları və onların övladları da təhsil haqqından tam 

azad olunmasalar da, onlara da bu güzəştlər tətbiq edilsin. 

O cümlədən, yaxşı olardı ki, müharibə veteranları güzəştli 

ipoteka kreditləri alanların kateqoriyasına daxil edilsin.  

Təklif edirəm ki, dövlət qulluğuna qəbul olunmaq üçün 

Dövlət İmtahan Mərkəzinin test imtahanlarından yüksək 

bal toplamış Vətən müharibəsi iştirakçıları, o cümlədən 

şəhid övladları 2-ci mərhələdən, yəni müsahibə mərhələ-

sindən azad olunsunlar. 

Bütövlükdə, mən də büdcəni mükəmməl, əhatəli 

hazırlanmış sənəd hesab edirəm, ona səs verəcəyəm və 

həmkarlarımı da səs verməyə dəvət edirəm. Diqqətinizə 

görə minnətdaram.  

Sədrlik edən. Sağ olun.  

Zahid Oruc. Buyurun, Zahid müəllim.  

Z.Oruc. Hökumət və Məclis üzvləri. Çıxışıma Avropa 

diplomatiyasının başçısı Jozef Borreldən bir sitatla baş-

lamaq istərdim. Beynəlxalq hüququn məhvindən, güclü-

nün və silahın hökmranlığından danışan avropalı diplomat 

Ukraynadakı müharibəni “cəngəllik savaşı” adlandırır. 

Belə şəraitdə hökumət 3 məsələni – hərbi təhlükəsizlik, 

Böyük Qayıdış və çörəklə təminatı növbəti ilin bir nömrəli 

məsələsi elan edə bilər. 

Gələn ilin büdcə layihəsi Vətən müharibəsində qələbə-

mizi möhkəmləndirir, Murovdan Arazadək 400 kilometr-

dən artıq, o cümlədən İranla 132 kilometrlik sərhəddə 

güclü hərbi müdafiə sistemi qurmağa, eləcə də gələn ilin 

müharibə təxribatlarına qarşı ordunu gücləndirməyə im-

kan verir. Təklif edirik ki, yeni qazandığımız və hələ de-

limitasiya olunmamış sərhədlərdə hərbi mövqe tutan zabit 

və əsgərlərin ödənişləri indiki kimi 20 faiz deyil, 50 faizə 

qədər artırılsın. Bundan ötrü 100 milyonlara gərək yoxdur, 

lakin nəticə təhlükəsizliyimiz üçün önəmlidir.  

2022-ci il 16 noyabr tarixi müstəqilliyimizin 30 ilində 

qələbə təqviminin növbəti parlaq səhifəsidir. Prezidentin 

imzaladığı Böyük Qayıdışa dair birinci dövlət proqramı 

tarixi qərardır. Təklif edirik ki, 2022-ci il  iyulun 19-da 

Ağalıdan başlanan yurda dönüş Böyük Qayıdış günü kimi 

rəsmiləşdirilsin və dövlət protokoluna daxil edilsin. Bu-

nunla bərabər, hökumət Xankəndi və ətraf 3 bölgədə yeni 

səngər və təmas xətti quranlara qarşı yalnız hərbi vasitə-

lərlə deyil, ermənilərin Azərbaycan cəmiyyətinə dönüşü 

və birgəyaşayışına dair planlarını açıq elan etsin. Paşinyan 

Azərbaycanda qalan ermənilərin gələcək məhvini iddia 

edir. Halbuki hökumət Sərsəng su qovşağında uğurlu 

çalışma nümunəsini genişləndirə, vətəndaşlıq statusu 

verəcəyi ermənilərin hüquqi təminatlarına aid proqram-

larını bəyan edə bilər. Xatırladaq ki, 1990-cı ildən bu yana 

ilk dəfə, əhalinin 50 faiz azaldığı Xankəndi və ətraf 3 böl-

gəyə gələn il Ermənistandan 360 milyon dollar, yəni in-

dikindən iki dəfə artıq vəsait ayrılacaq. Halbuki bizim 

planlarımız İrəvandan güclü olsa, bölgədə sülh və infras-

truktur quruculuğu paralel aparıla, Soçi sənədində deyil-

diyi kimi, cəmiyyətlər barışa hazırlana və ermənilərin ya-

şadığı əraziləri də əhatə etməklə, onları separatizmdən xi-

las edə bilər. 

Hökumətin Böyük Qayıdış qarşısında mühüm vəzifə-

lərindən biri də 30 illik işğal dövründə doğma torpaqların-

dan uzaq düşən insanları yenidən əməyə, müqəddəs işə 

qaytarmaqdır. Babalarımız çarizm, Cümhuriyyət və sovet-

lər dövründə ucqarlarda, xam torpaqlarda misilsiz sər-



 254 

vətləri məhz əməkləri ilə yaradıblar. Doğma yurdlarına 

dönən 100 minlərcə insan içərisində çilingər, qaynaqçı, 

dülgər, elektrik, qaz ustası, traktorçu və digər peşələrə 

yiyələnən ixtisaslı əmək ordusu gərəkdir. Xatırladaq ki, 

azad olunan 7 rayon və Şuşa əhalisinin 360 min nəfəri iq-

tisadi fəaldır, 40 min nəfəri ali təhsillidir, 10 min nəfərinin 

isə heç bir təhsili yoxdur. Gələcəkdə ərzaq və çörək 

böhranına qarşı ən təsirli tədbir budur, peşə məktəblərimiz 

Silahlı Qüvvələr kimi xüsusi təyinatlı inşaat taborları 

yaratmağı bacarmalıdır.  

Digər bir məqam, son 10 ildə Azərbaycanda 0-19 yaş 

qrupu üzrə əhalinin sayında 2 faizədək azalma, 60 yaşdan 

yuxarı əhalinin sayında 65 faiz  artım var. Hörmətli Qüd-

rət müəllim, buna toxundu, əhalinin demoqrafik qocalması 

baş verir. Ona görə də Böyük Qayıdışı həm də demoqrafik 

artıma çevirməkdən ötrü azad torpaqlarda doğulan uşaq-

lara yeni dövlət ödənişləri – qələbə müavinətlərinin veril-

məsi təkcə sosial deyil, həm də siyasi qərar olardı. Da-

yanıqlı məskunlaşma, böyük ailələrin gələcəkdə o ərazi-

lərdən daxili miqrasiyasının qarşısının alınması indi höku-

mətin qərarlarından asılıdır.   

Növbəti vacib məsələ. Azərbaycan vətəndaşının xaricə 

çıxışının yeganə nəqliyyat vasitəsi olan AZAL-ın biletləri-

nin qiyməti nəinki inhisarçı şirkətin vətəndaşlara ağır 

maliyyə yüküdür, eləcə də Hesablama Palatasının apardığı 

son auditdən göründüyü kimi, şirkətin borcu dövlətin 

iqtisadi təhlükəsizliyini təhdid edir. Müasir hava limanı, 

son sinif təyyarələr, yanacaq və təchizatı hökumət tərəfin-

dən təmin olunan kompaniyanın vəziyyətinə diqqət yeti-

rin. Auditdən sitat, COVID-19-la bağlı dövlətin göstərdiyi 

yardımın 35,3 milyon manatı əvvəlki illərin öhdəlikləri, 

kapital qoyuluşları, qeyri-kommersiya xarakterli, lüzum-

suz ödənişlər və cərimələr, qabaqcadan təsdiqlənən bölgü-

yə aid olmayan istiqamətlərə xərclənib. Bank kreditləri və 

digər borclanmalar  2022-ci il yanvarın 1-nə 2,1 milyard 

manat təşkil edir və nəinki likvidliyə, eləcə də dövlət 

büdcəsinə əsaslı təhdiddir. Beləliklə, alternativ beynəlxalq 

uçuşlar həyata keçirən şirkətlərin olmadığı bir məkanda 

vətəndaş təkcə bir istiqamətə – Türkiyəyə gürcü və ermə-

nilərdən 3 dəfə baha uçur. Ona görə də Füzuli, Zəngilan 

və gələcək Laçın hava limanlarının idarəçiliyini AZAL-a 

vermək olmaz. Azad torpaqlarda hava limanları təkcə 

mülki deyil, həm də hərbi və təhlükəsizlik əhəmiyyəti 

daşıdığını nəzərə... 

Sədrlik edən. Çox sağ olun.  

Sahib Alıyev. Sahib müəllim, buyurun. 

S.Alıyev. Hörmətli xanım sədr, dəyərli hökumət üzvləri 

və həmkarlar. Bu gün Milli Məclis üçün mühüm bir gün-

dür. Çünki parlamentin gündəmində  hazırda Ukraynada 

üz-üzə gələn güclərinin hamısının da olmasa, əksəriyyə-

tinin eyni mövqedə dayanıb əleyhinə çıxmalarına, bəzilə-

rinin isə hətta qonşu İran sayaq işğalçıya hərtərəfli dəstək 

vermələrinə rəğmən, öz torpaqlarını azad etməyi bacaran, 

hay faşistlərinin daş üstə daş qoymadıqları, tam xaraba-

zarlığa çevirdikləri şəhər və kəndlərimizdə son 2 ildə an-

caq öz vəsaiti ilə hər kəsi heyrətləndirən quruculuq işlə-

rinə baş vuran, ilk köçü gerçəkləşdirən, dünən isə Böyük 

Qayıdışa dair birinci dövlət proqramını təsdiqləyən, əzmli 

olduğu qədər də ləyaqətli bir dövlətin əsas maliyyə sə-

nədidir. 

Əlbəttə, geosiyasi turbulentlik, qlobal qaynaqlı yüksək 

inflyasiyanın olduğu, özəlliklə də ərzaq mallarının xeyli 

bahalaşdığı, bəzi ölkələrdə isə aclıq təhlükəsinin daha da 

artdığı, əsas ticarət tərəfdaşlarımızın çoxunun milli 

valyutalarının əhəmiyyətli dərəcədə dəyərdən düşdüyü bir 

dönəmdə makroiqtisadi sabitliyi qoruyub saxlamaq, ən 

önəmli sahələrə 100 milyonlarca manat həcmində əlavə 

vəsaitin ayrılmasını təmin edən bir büdcə formalaşdırmaq 

heç də asan məsələ deyil. Layihənin necə hazırlanmasına 

gəldikdə komitə sədri hörmətli Tahir Mirkişli  bir peşəkar 

kimi bu haqda mühüm sayılan nə vardısa bildirdiyindən 

ona toxunmayacam.   

Sadəcə, onu deyim ki,  layihə “Büdcə sistemi haq-

qında” Qanuna  və əsaslanmalı olduğu digər  sənədlərə 

uyğun hazırlanıb. Ancaq gələcəkdə onun daha təkmil, şəf-

faf olması cənab Prezidentin tələb etdiyi kimi, tam proq-

ramlar və nəticə əsaslılıq üzrə tərtibinə ehtiyac var ki,  bu, 

Hesablama Palatasının rəyində də vurğulandığı kimi, elə 

“Büdcə sistemi haqqında” Qanunda dəyişikliyi də ön görür.  

Mən keçən il də  büdcənin təqribən 20 faizdən artığını 

təşkil edən birdəfəlik təyinatlı xərclər məsələsində ilk növ-

bədə total  ünvanlılıq və hesabata maksimum yatımlılıq 

prinsipinə əməl olunmasının önəmliliyini bildirmişdim. 

Yenə həmin fikri təkrarlayıram. Şəffaflıqdan söz düş-

müşkən, mütləq ifadədə ən böyük artım malların satınalın-

masında özünü göstərir. Əlbəttə, iqtisadi gəlişməni təmin 

etmək baxımından bu, müsbət haldır. Amma ona ayrılacaq 

1 milyard 616 milyon manatın 60,5 faizinin “sair xərclər” 

üçün nəzərdə tutulması bəzi suallar yaradır. 

Qlobal və regional təhdidlər tələb edir ki, dövlətin 

müdafiə və təhlükəsizlik potensialı daha da gücləndirilsin. 

Biz torpaqlarımız üzərində  tam suverenliyimizi təmin 

etməliyik və o, təkcə hərbi potensialımızdan deyil, həm də 

işğaldan azad olunan ərazilərdə quruculuq proseslərinin 

necə getməsindən asılıdır ki, çıxışımın əvvəlində adını 

çəkdiyim Böyük Qayıdışa dair birinci dövlət proqramı bu 

baxımdan, fikrimcə, təkmil bir yol xəritəsidir. Ona görə də 

sözügedən hər 2 sahə üçün ötən ildəkindən üst-üstə 1 mil-

yard manatdan çox  vəsaitin ayrılmasını alqışlayıram.  

Mən torpaqlarımızın işğaldan azad olunması üçün 

İkinci Qarabağ savaşı zamanı gedib savaşmağa hazır ol-

duqlarını bildirən, doğrudan da, belə əzmdə olan imkanlı 

soydaşlarımızı, o sıradan xaricdə yaşayanları Qarabağ və 

Şərqi Zəngəzurdakı quruculuğa yatırım qoymağa çağı-

rıram. Qoy, unutmasınlar ki, bu, bir tərəfdən, biznesdirsə, 

digər tərəfdən də, torpaqlarımız üzərində  tam suveren-

liyimizin tezliklə  təmininə töhfədir.  

Dövlətimizin başçısının bu məsələdə həssaslığı, im-

zaladığı  sərəncam və verdiyi tapşırıqlar, Milli Məclisdə 

qəbul olunan Mikro, kiçik və orta sahibkarlığın inkişafı 

haqqında, eləcə də Dövlət-özəl tərəfdaşlığı haqqında qa-

nun layihələri məndə belə əminlik yaradır ki, işğaldan azad 

olunan torpaqlarımıza yatırım qoyanlar heç bir bürokratik 

əngəllə  üzləşməyəcəklər, əksinə uğurlu biznes üçün onla-

ra vergi güzəştləri qarışıq hər cür köməklik ediləcək.  

Əlbəttə, bizim üçün indi ən önəmli məsələ  ilk növbədə 

işğaldan azad olunan torpaqlarımıza soydaşlarımızın 

kütləvi qayıdışını təmin etməkdir. Ancaq əminəm ki, yeni 

vergi mənbələrinin üzə çıxarılması, ayrılan vəsaitin qə-

naətlə, rasionallıqla  və düzgün xərclənməsi yolu ilə mən 

təmsil etdiyim Tərtərdəkilər qarışıq həllini gözləyən bir 

sıra problemləri növbəti illərə saxlamayacayıq. Diqqə-

tinizə görə təşəkkür edirəm. 

Sədrlik edən. Çox sağ olun.  

Fəzail Ağamalı. Fəzail müəllim, buyurun. 

F.Ağamalı. Təşəkkür edirəm. Hörmətli xanım sədr, 

hörmətli hökumət üzvləri, dəyərli həmkarlar və media 

təmsilçiləri. Mən də Sahibə xanım, Sizin Dirçəliş Günü 

münasibəti ilə etmiş olduğunuz təbriklərə qoşuluram. Əla-

və etmək istəyirəm ki, Azərbaycan xalqının  milli azadlıq 

mübarizəsinə ciddi təkan verən və müstəqilliyimizə mü-

hüm rol oynayan meydan epopeyası, əslində, Ulu Öndəri-

mizin 1969–1982-ci illərdə Azərbaycanda hakimiyyətdə 

olduğu birinci dönəmdə səpmiş olduğu toxumların 

cücərməsi kimi dəyərləndirilməlidir. Həqiqətən də, belə 

idi. Çünki Ulu Öndərimiz hələ hakimiyyətinin birinci illə-

rində Azərbaycanın müstəqilliyi üçün yazıçılara, şairlərə, 

düşüncə insanlarına, yazarlara, ayır-ayrı mətbuat orqanla-

rına, məsələn, “Qobustan”, “Ulduz”, “Azərbaycan” kimi 

nəşrlərə geniş imkanlar verərək, Azərbaycan xalqının milli 

şüurunun, milli təfəkkürünün və milli azadlıq ideyalarının 

daşınması üçün geniş imkanlar yaratmışdı ki, nəticədə 

1988-ci ilin noyabrın 17-də başlamış olan bu hərəkatda 

artıq onun arzularının, necə deyərlər, yerinə yetirilməsinin 

təməli qoyulmaqdaydı. Bu baxımdan mən düşünürəm ki, 

bunu da hökmən tarix kimi biz hər zaman xatırlamalı və 

Ulu Öndərimizin bu töhfələrini də yaddan çıxarmalı 

deyilik. Bütövlükdə, bugünkü müstəqilliyimizə görə biz 

hər şeydən öncə, ulu Tanrıdan Ulu Öndərimizin ruhuna 

rəhmətlər diləməliyik. Dualar etməliyik ki, o bizim 

müstəqilliyimizin təmin olunmasına birinci gündən başla-

yaraq bu günə qədər... biz o güzəranları yaşayırıq. 

Bu gün Azərbaycan dövləti və milləti özünün qürurlu 

və dinamik inkişaf dövrünü yaşamaqdadır. Ölkə Preziden-

ti cənab İlham Əliyev formalaşdırdığı peşəkar və yüksək 

səviyyəli komandası ilə xarici təhdidlərə qarşı qətiyyətli 

və sarsılmaz iradəsini nümayiş etdirməkdə, dünyada ge-

dən iqtisadi konyunkturaların və hərbi təhlükələrin  neytral-

laşdırılması üçün əzmkar fəaliyyətini ortaya qoymaqdadır.  

2022-ci ildə qarşıya qoyulan bütün hədəflər əldə 

olunubdur. 2023-cü ildə təqdim edilmiş büdcə layihəsində 

tənqidə yer yoxdur, təkliflər üçün isə açıqdır. Ona görə də 

mən bəzi təkliflərimi diqqətə çatdırmaq istəyirəm. 

Burada deyildi, bu gün Ermənistanın, Fransanın, İranın 

təhdidləri, onların destruktiv hərəkətləri və davranışları, 

təbii ki, bizi daha diqqətli olmağa vadar edir və bu 

baxımdan biz burada deyildiyi kimi, hökmən, birmənalı 

olaraq hərb və təhlükəsizliyimiz üçün ayrılan vəsaitin 

miqdarı haqqında düşünməliyik. Bununla bağlı Maliyyə 

Nazirliyindən və hökumətdən bunu xahiş edərdim. 

İkinci məsələ. Bu gün Azərbaycanın Cənubunda azad-

lıq hərəkatı başlayıbdır. 40 milyonluq xalq 200 mindən 

çox tarixi ərazisi olan bir coğrafi məkanda öz müstəqil-

liyini qurmaq üçün mücadilələrin içərisindədir. Əslində, 

bu da Ulu Öndərimizin hər zaman arzuladığı məsələ olub. 

Mən xatırlayıram, Heydər Əliyevin hakimiyyətinin birinci 

dövründə Yazıçılar Birliyində ayrıca Cənubi Azərbaycan 

üçün katiblik müəyyənləşmişdi və o, qurultayda çıxışında 

söyləyirdi ki, Cənubi Azərbaycan məsələsi heç zaman 

diqqətdən yayınmalı deyil, hər zaman bizim diqqətimizdə 

olmalıdır. Siyasi büronun üzvü olarkən Moskvada 1983-cü 

ildə Moskvanın 2-ci proqramında Cənubi Azərbaycanın  

məsələsini ortaya qoyaraq Cənubi Azərbaycanın və Şimali 

Azərbaycanın bir məkan olduğunu önə çəkmişdi. Yəni 

Ulu Öndərimiz hər zaman bu ideyalarla yaşayırdı və bizə 

o ideyaları ən müxtəlif formada ötürməyi bacarmışdır.  

İndi zaman elə gətirib ki, bizim bir vəfa borcumuz var. 

Biz onların öz milli azadlıq hərəkatını imkanlarımız da-

xilində sözümüzlə, hərəkətlərimizlə, yazılarımızla müdafiə 

etməliyik. Mən təklif edərdim ki,  Elm və Təhsil Nazirliyi 

üçün ayrılmış olan vəsaitdən 10-15 milyon manat vəsait 

cənublu soydaşlarımızın Azərbaycanın ali məktəblərində 

oxuması üçün ayrılsa, düşünürəm, bu, çox yaxşı olardı. 

Diqqətinizə görə təşəkkür edirəm.  

Sədrlik edən. Sağ olun, Fəzail müəllim.  

İltizam Yusifov. Buyurun.  

İ.Yusifov. Çox sağ olun. Hörmətli Sahibə xanım, hör-

mətli deputat həmkarlarım,  hökumət üzvləri. Müzakirəyə 

təqdim olunan 2023-cü il dövlət büdcəsində ölkəmiz üçün 

prioritet hesab olunan müdafiə, təhlükəsizlik, işğaldan 

azad olunmuş ərazilərin bərpası məsələləri də daxil ol-

maqla, artıq adət etdiyimiz kimi, bütün sahələrdə artım 

nəzərdə tutulur. Bu, Azərbaycan dövlətinin qüdrətli, Azər-

baycan iqtisadiyyatının dayanıqlı və dövlət başçısı cənab 

İlham Əliyev tərəfindən aparılan siyasətin düzgün olma-

sının ən  böyük göstəricisidir.  

Büdcənin tərtibatı “Azərbaycan: 2030 sosial-iqtisadi in-

kişafa dair Milli Prioritetlər” və 2022–2026-cı illərdə so-

sial-iqtisadi inkişaf Strategiyasının  ruhuna tam uyğundur. 

Lakin qanun layihəsi ilə bağlı bir neçə məqama toxunacam. 

Büdcədə ətraf mühitin mühafizəsi üçün 2022-ci illə 

müqayisədə 27 faiz çox vəsait nəzərdə tutulur. Ayrılan 

vəsaitin 80 faizi ərazilərin təmizlənməsi, əsasən də, yerli 

icra hakimiyyəti orqanlarında ərazilərin təmizlənməsi işi 

və xidmətlər üçün nəzərdə tutulur. Məlumat üçün deyim 

ki, Bakıdan başqa heç bir rayon və şəhərdə məişət 

tullantılarının emalı üçün nəinki bir müəssisə, heç bir 

poliqon da yoxdur.  Bölgələrdə mövcud tullantı yerləri 

“Azərbaycan Respublikasında bərk məişət tullantıların 

idarə edilməsinin təkmilləşdirilməsinə dair 2018–2022-ci 

illər üçün Milli Strategiya”nın tələblərinə uyğunlaşdırıl-

mayıb.  Bu məsələ növbəti, 2022–2026-cı illərdə sosial-

iqtisadi inkişaf Strategiyasında da yer alıb. Ona görə də 

aidiyyəti qurumlardan xahiş edərdim ki, bu məsələdə yerli 

icra hakimiyyətlərinə dəstək olsunlar, digər aidiyyəti qu-

rumlarla əlaqəli işləyib və məsələnin tezliklə həllinə çalış-

sınlar. 

Büdcə ilə bağlı ötən ilki çıxışımda dövlət başçısı cənab 

İlham Əliyevin tikilmiş idman qurğularının fəaliyyətinin 

təftiş edilməsi ilə bağlı haqlı iradını nəzərinizə çatdıraraq 

Şirvanın yarımçıq qalmış mərkəzi idman meydançası ilə 

bağlı məsələyə toxunmuşdum. Aldığım məlumata görə 

artıq bu məsələ diqqətdədir. Hesab edirəm ki, yaxın 

gələcəkdə yarımçıq qalmış Şirvan şəhər mərkəzi idman 

meydançasının tikintisi məsələsi tam olaraq öz həllini 

tapacaqdır.  Lakin böyük investisiyalar hesabına tikilmiş 

mövcud idman qurğularının, o cümlədən olimpiya idman 

komplekslərinin fəaliyyətlərində də problemlər var. Kom-

plekslər müəyyən səbəbdən özlərini tam maliyyələşdirə 

bilmirlər. Hesab edirəm ki, komplekslərin  normal fəaliy-

yəti üçün konkret işlər mexanizmi tərtib və  tətbiq edilmə-

lidir. Buna qədər isə yenə də aidiyyəti qurumlardan xahiş 

edirəm ki, bu məsələni də diqqətdə saxlasınlar. Belə ki, 

büdcəmiz buna imkan verir. 2023-cü ilin büdcəsində 

olimpiya idman komplekslərinin saxlanması üçün kifayət 

qədər vəsait  subsidiya şəklində nəzərdə tutulur. 

Büdcədə neft hasil edən şəhər və rayonların gəlirlər 

qrafasında neft gəlirləri əks olunmur. Bəli, neft gəlirləri 

mərkəzləşdirilmiş qaydada Dövlət Neft Fonduna yığılır. 

Lakin yerli büdcələr isə gəlirlərə uyğun tərtib edilir. Neft 

sahəsi, bilirsiniz ki, zərərli bir sahədir və neft yataqlarının 

yerləşdiyi şəhərlərdə ətraf mühitin mühafizəsinə, əhalinin 

sağlamlığına hesablanmış tədbirlərin və hasilatın düşmə 

fonunda digər fəaliyyət sahələrinin inkişafı, infrastruktur 

layihələrinin icrası üçün əlavə maliyyə mənbələrinə ehti-

yac duyulur. Neft hasil edən regionlar üçün neft gəlir-

lərindən müəyyən ayrılmalar dünya praktikasında da möv-

cuddur. Buna görə də təklif edirəm ki, gələcəkdə büdcədə 

nəzərdə tutulan neftin dünya bazar qiymətində və hasilata 

uyğun hədəflənmiş neft gəlirlərindən yuxarı hissəsindən, 

yəni əlavə neft gəlirlərinin olduğu təqdirdə, əlavə gəlirlər-

dən müəyyən faizin neft hasil edən bölgələrin inkişafına 

yönəldilməsi məqsədəuyğun olardı.  

2023-cü il büdcəsində və növbəti 3 il ərzində dünya 

bazarında neftin qiymətinin 50 faiz götürülməsi bizi gələ-

cək iqtisadi və maliyyə risklərindən sığortalıyır. Lakin 

2023-cü ildən sonra, növbəti 3 ildə ümumi daxili məh-

sulda sənayenin payının 9 faizə qədər aşağı düşməsi bir az 

narahatedici faktdır. Hesab edirəm ki, neft-qaz sənayesinin 

ümumi daxili məhsulda payının aşağı düşməsi  fonunda 

ölkəmizdə güclü texniki bazası olan ənənəvi neft maşın-

qayırma sənayesinin inkişafı məqsədəuyğun olardı.  

Ümumilikdə, büdcə layihəsini məqbul hesab edirəm, 

lehinə səs verəcəyəm və büdcənin icrası üçün hökumətə 

uğurlar arzulayıram. Sağ olun.    

Sədrlik edən. Sağ olun.  

Azər Badamov. Buyurun, Azər müəllim.   

A.Badamov. Təşəkkür edirəm. Hörmətli Sahibə xanım, 

hörmətli həmkarlar və hökumət üzvləri. Qlobal iqtisadiy-

yat resessiya təhlükəsi ilə üzləşmişdir. Dünya bazarlarında 

inflyasiya və bahalaşmalar hətta inkişaf etmiş ölkələrin 

iqtisadiyyatlarını da çətinliklərlə üz-üzə qoymuşdur. Azər-

baycan da dünyanın bir hissəsidir və baş verən proseslər 

ölkəmizin iqtisadiyyatına da təsirsiz ötüşmür. Amma 

Prezident İlham Əliyevin rəhbərliyi altında aparılan uğurlu 

sosial-iqtisadi siyasət sayəsində xaricdən gələn bu qlobal 

təsirlərin əhalinin sosial rifahına təsirləri minimallaşdırılır, 

ölkədə makroiqtisadi sabitlik qorunub saxlanılır, nəzərdə 

tutulmuş bütün proqramlar icra olunur, işğaldan azad 

olunmuş ərazilərə həyat qaytarılır və 2023-cü ildə rekord 

həcmdə dövlət büdcəsini proqnozlaşdıra bilirik. 

2023-cü ilin dövlət büdcəsinin gəlirlərinin mənbələri 

bəllidir və dəqiqliklə hesablanmışdır. Xərclərə gələndə, 

qeyd etmək istəyirəm ki, dövlətimiz üçün ilk yerdə daya-

nan məsələlər ölkənin müdafiə qabiliyyətinin artırılması, 

işğaldan azad edilmiş ərazilərdə Böyük Qayıdışın sürətlə 

icrası və sosialyönümlü xərclərin artırılmasıdır. Qeyd et-

mək istəyirəm ki, dünən cənab Prezidentin təsdiq etdiyi 

Böyük Qayıdışa dair birinci dövlət proqramı çox əhatəlidir 

və işğaldan azad edilmiş ərazilərdə aparılmış bərpa-

quruculuq işləri və mövcud vəziyyət, nail olunması hədəf-

lənən məqsədlər və onlara uyğun hədəf göstəriciləri, 

dövlət proqramının prioritet istiqamətləri, əhalinin doğma 

torpaqlarına geri qayıdış məsələləri, gözlənilən nəticələr, 

ehtimal edilən risklərin idarə olunması, müəyyən vəzifə-

lərin yerinə yetirilməsi üçün maliyyələşmə mənbələri və 

həyata keçiriləcək tədbirlər nəzərdə tutulmuşdur. Dövlət 

proqramının maliyyələşmə mənbələri çoxşaxəli olsa da, 

əsas yerdə dövlət büdcəsi dayanır.  

2023-cü il dövlət büdcəsində nəzərdə tutulmuş 3 mil-

yard manat vəsait Böyük Qayıdışa dair birinci dövlət 

proqramının uğurla həyata keçirilməsinə yol açacaqdır. 

Hesab edirəm ki, təqdim olunmuş dövlət büdcəsi layihəsi 

2023-cü ildə ölkəmizin sosial-iqtisadi inkişaf tempinin 

qorunub saxlanmasına və yeni hədəflərə imza atmağımıza 

imkan verəcəkdir.  

Dövlət büdcəsi layihəsini dəstəkləməklə yanaşı, fürsət-

dən istifadə edərək, seçicilərimin görüşlərimiz zamanı ən 

çox qaldırdığı və həllini gözləyən bir neçə məsələni də 

diqqətinizə çatdırmaq istəyirəm. Birinci məsələ Qusar 

rayonunun qazlaşdırılması ilə bağlıdır. Qeyd etmək istə-

yirəm ki, Qusar rayonunda yaşayış məntəqələrinin cəmi 

52 faizi qazla təmin olunur. Bu məsələnin hər il rayonun 

sosial-iqtisadi inkişaf proqramına daxil edilməsinə baxma-

yaraq, son 4 ildə Qusar rayonunda, ümumiyyətlə, qaz 

tikintisi aparılmamışdır. Hətta yanından magistral qaz kə-

məri keçən yaşayış məntəqələri, o cümlədən Qusar şəhəri-

nin yanında yerləşən kəndlərə yaxın kəndlərin qazlaşdırıl-

masına baxmayaraq, həmin kəndlərin qazlaşdırılması 

məsələsi də problem olaraq qalmaqdadır.  

Hörmətli həmkarlar, bir tərəfdən, ağaclar əkirik, təbiəti 

yaşıllaşdırırıq, digər tərəfdən, evlərin isidilməsi üçün me-

şələrin kəsilməsinə məcbur oluruq. Ona görə də insanları 

çox narahat edən bu məsələnin həll edilməsinin vacib 

olduğunu bir daha qeyd etmək istəyirəm.  

Digər bir məsələ qazlaşdırılmış kəndlərdə yerləşən 

məktəb binalarının istilik sistemləri ilə təmin edilməsi ilə 

bağlıdır. Qusar rayonunun 12 kəndi illər öncə qazlaşsa da, 

təəssüf ki, bu kəndlərdəki məktəb binalarının hələ də odun 

sobaları ilə qızdırılması davam edir. Təsəvvür edin ki, 

kəndlərdə müasir məktəblər tikilib, amma istilik sistemləri 

quraşdırılmayıb və hələ də odun sobalar sinif otaqlarının 

ortasında qoyulub, odun və ya torf yandırılır. Bu da mək-

təb binasını lazımi səviyyədə qızdırmır, şagirdlər dərsdə 

isti geyimlərdə oturmağa məcbur olur və normal iş mühi-

tinin davam etdirilməsini çətinləşdirir.  

Başqa bir məsələ isə Qusar rayonunda Həzrə və İmanqulu 

kəndlərində yerləşən ailə sağlamlıq mərkəzlərinin yenidən 

qurulması ilə bağlıdır. Bu sağlamlıq mərkəzləri də 1950-ci 

illərdə tikilmişdir, əsaslı təmir olunmayıb və uzun müddət 

istifadə olunduğundan fəaliyyətin davam etdirilməsi, müva-

fiq xidmətlərin göstərilməsi üçün yararsız vəziyyətdədir.  

Sonda qeyd etmək istəyirəm ki, bu məsələlər dövlət 

büdcəsindən böyük maliyyə tələb etmir və müvafiq qu-

rumlara ayrılmış vəsaitlərlə də həll etmək mümkündür. 

2023-cü ilin dövlət büdcəsi layihəsini dəstəkləyirəm və 

diqqətinizə... 

Sədrlik edən. Sağ olun.  

Elman Nəsirov. Elman müəllim, buyurun.  

E.Nəsirov. Hörmətli xanım sədr, hörmətli sədarət, 

hörmətli hökumət üzvləri, hörmətli həmkarlarım. Bu gün 

biz 2023-cü ilin dövlət büdcəsi layihəsini müzakirə edirik 

və bu yerdə mənim ölkə Prezidenti müzəffər Ali Baş 

Komandanımızın məşhur ifadəsi yadıma düşür. Söyləyir 

ki: “Azərbaycan dünya miqyasında elə də böyük dövlət 

deyil. Amma onun  sözünün mənası və çəkisi böyükdür”. 

Sözün məna və çəkisi o zaman böyük olur ki, gərək dövlət 

özü güclü olsun və cənab Prezident bu fikrini davam 

etdirərək bildirir ki, “Azərbaycan öz tarixində heç bir 

zaman indiki qədər güclü olmayıb”. Yəni biz hər növbəti 

il əvvəlki ildən daha güclüyük. Hesab edirəm, 2023-cü ilin 

dövlət büdcəsi layihəsinə baxdıqda, oradakı parametrləri 

təhlil etdikdə bu fikrin nə qədər real olduğu bir daha öz 

təsdiqini tapır.  

İstənilən büdcəni təhlil edərkən birinci diqqət mərkə-

zində olur ki, görəsən müzakirə edilən ildə ölkənin gəlir-

ləri nə qədərdir, bəs ölkənin xərcləri nə qədərdir. Gəlirlərə 

baxdıqda isə, biz 2022-ci illə müqayisə edəndə görürük ki, 

bu il bizim gəlirlərimiz büdcəmizdə təxminən 27 milyard 

manat nəzərdə tutulmuşdur. Amma gələn il isə təxminən 

31 milyard manat olur, yəni fərq göz qabağındadır. 2022-ci 

ildə bizim xərclərimiz təxminən 30 milyard manat təşkil 

edirdi, amma 2023-cü ildə bu rəqəm 33,3 milyard manat 

olur. Yəni bu da bir daha əsl reallıq nədən ibarətdir və bi-

zim inkişafımızın bir göstəricisi kimi dəyərləndirilə bilər.  

İstənilən vaxt seçicilərimizi, ümumiyyətlə, əhalimizi ən 

çox düşündürən məsələ olur ki, bu büdcədə bəs sosial 

məsələlər necə öz əksini tapıb? Nə dərəcədə sosialyönüm-

lüdür? Məsələyə bu prizmadan yanaşdıqda, qeyd edim ki, 

xərclərimiz 2023-cü ilin büdcəsində 15 milyard 218 

milyon manatdan artıqdır, bu da əvvəlki illə müqayisədə 

9,3 faiz çoxdur. Bax, bu məqam, hesab edirəm ki, bizim 

seçicilərimiz üçün çox əhəmiyyətli məqamdır. Müqayisə 

üçün deyim ki, inflyasiya 2023-cü ildə 6,9 faiz nəzərdə tu-

tulur, amma sosialyönümlü xərclərdə isə 9,3 faiz artım. 

Mənə elə gəlir ki, bax, seçicilərimizi maraqlandıran bu mə-

sələlər də olduqca əhəmiyyətlidir və fərq göz qabağındadır.  

Amma mən bu çıxışımda bir məqamın üzərində xüsusi 

ilə dayanmaq istəyirəm. Bizim 2023-cü ilin büdcəsində 

hərbi xərclərimiz, müdafiə xərclərimiz 5 milyard 320 

milyondan artıq göstərilib. Bu da dollar ekvivalentində 

təxminən 3 milyard 130 milyon dollardır. Hazırda 2022-ci 

ildə bizim hərbi, müdafiə xərclərimiz 2,7 milyard dollar 

təşkil edir. Yəni gələn il isə 3 milyard 130 milyon dollar. 

Mənə elə gəlir ki, bu kifayət qədər artımdır, amma indiki 

geosiyasi reallıqları nəzərə alsaq, bəlkə də hərbi büd-

cəmizin bir qədər də artırılmasına ehtiyac var. Çünki biz 

fərqindəyik ki, Ermənistan sülhdən danışır, amma hərbi 

büdcəsini 47-50 faiz artırıb. 754 milyon dollarlıq hərbi 

büdcəsini gətirib indi 2023-cü ildə 1,3 milyard dollara 

çatdırmaq istəyir. Hindistandan 270 milyon dollarlıq silah-

sursat alıb, İrandan PUA-ların alınması ilə bağlı müqavi-

lələr imzalayıb. Bu reallıqda, hesab edirəm ki, hərbi 

büdcəmizə yenidən baxılması məsələsi aktuallaşmalıdır. 

Bu məsələyə, məncə, yenidən baxmağa dəyər.  

Sonda isə onu qeyd edim. Adətən biz, həmkarlarımız 

da, mən də belə büdcə müzakirələrində dəfələrlə seçildi-

yimiz bölgənin həlli tələb edilən problemlərini qaldırmı-

şıq. Amma bu dəfə mən fərqli yanaşmaq istəyirəm. Hör-

mətli hökumət üzvləri də burada iştirak edir. Mən, əslində, 

seçicilərimin təşəkkürünü ölkə Prezidenti cənab İlham 

Əliyevə çatdırmaq istəyirəm. Bizim hökumət üzvlərinə 

çatdırmaq istəyirəm ki, keçən il bax, bu vaxt qaldırdığımız 

məsələlər öz həllini tapmağa başlayıb, həm də Cəlilabad 

rayonunun elektrik enerjisi ilə təminatı məsələsində çox 

ciddi işlər görülüb. Eyni zamanda, keçən dəfə mən məsələ 

qaldırmışdım ki, İranla sərhəd kəndlərimiz boşalır. O 

kəndlərə yol çəkilməlidir ki, insanlar o yerləri tərk etmə-

sin. Artıq üstündən bir il keçib, qeyd etmək istəyirəm ki, 

İranla sərhəd 20 yaşayış məntəqəsində 36,2 kilometrlik 

yol çəkilir. Bu da ciddi nailiyyətdir və seçicilərimiz də xa-

hiş etdi ki, hökumət üzvlərinə də bizim bu təşəkkürümüzü 

çatdırın. Sağ olun.  

Sədrlik edən. Çox sağ olun, Elman müəllim.  

Razi Nurullayev. Buyurun, Razi müəllim.  

R.Nurullayev. Hörmətli xanım sədr, hörmətli depu-

tatlar və hökumət nümayəndələri. Cənab Prezidentin işğal-

dan azad olunan ərazilərə Böyük Qayıdışa dair dövlət 

proqramını təsdiq etməsi ölkəmiz üçün böyük hadisədir. 

Cənab Prezidentin bu addımını yüksək qiymətləndirir və 

təşəkkür edirəm. Prezidentin təsdiq etdiyi proqram bütün 

qaçqınlarda qayıdış üçün ümid yaratdı və dünyaya bir 

daha Qarabağın Azərbaycan olduğunu dedi. Var olun, 

cənab Prezident!  

Hökumət nümayəndələrinin də geniş iştirakını nəzərə 

alaraq, bir neçə vacib məsələni demək istəyirəm. Ünvanlı 

dövlət sosial yardım üçün əmək haqqı barədə arayış tələb 

edilir. Elə ailə var ki, kömək edən olmasa acından ölər. O, 

necə və hansı yolla arayış gətirsin. Büdcədə bu məqsəd 

üçün nəzərdə tutulan vəsaitlərin bu insanlara çatacağı 

ciddi şübhə altındadır. Burada bir neçə incə məqam var. 

Kritik kasıblıq həddində olan ailə yardım ala bilmir. Az-

çox imkanı olanlar isə alır. Səbəb ehtiyacı olanın yalançı 

arayış almaq imkanının olmaması, o birilərin isə dost-

tanışdan arayış ala bilməsidir. Kasıbın ətrafı və dost-tanışı 

da olmur, axı, cənab hökumət nümayəndələri. Ona görə də 

vətəndaşlar deyəndə ki, ünvanlı sosial yardımı da az-çox 

imkanlılar alır, düz deyir. Çıxış yolu müraciət edən ailə 

haqqında müvafiq icra hakimiyyəti orqanının verdiyi ara-

yış olsun. Daha adına torpaq var, keçən əsrin 70-ci illərin-

dən qalma avtomobil var kimi məsələlər gündəmdən gərək 

çıxsın. İcra hakimiyyəti orqanını yerlərdəki nümayəndələri 

hər bir kəsi fərdi olaraq tanıyır və canlı arxivdir.  

Bu məsələ ilə bağı ikinci ən böyük problem məşğulluq 

mərkəzlərinin fəaliyyətinin qənaətbəxş olmamasıdır. Bu 

məqsədlə ayrılmış vəsaitlərin də rasional xəclənəcəyi mə-

nim üçün ciddi şübhə doğurur. Aidiyyəti üzrə göndər-

dikləri iş yerlərinin 95 faizində vakansiya az qala iki aydır 

ki, tutulmuş olur. Amma müsbət həll olundu kimi qarşı-

sına “+” işarəsi qoyulub və o vətəndaşın evi yıxılır. Çünki 

bu yalançı “+”  işarəsi ona bütün instansiyaların qapısını 

bağlayır. Belə çıxır ki, dövlət idarələri, özəl şirkətlər, digər 

qurumlar bir-birini aldatmaqla məşğuldur. Bizə isə yalan 

rəqəmlər deyil, narazı insanların sayının azaldacaq real 

nəticələr lazımdır. Özünüməşğulluq xidməti də özünü 

doğrultmur. Özünüməşğulluq yardım deyil, biznes fəaliy-

yətidir. Komissiya yaradılmasını təklif edirəm. Qoy, millət 

vəkillərinin də təmsil olunduğu komissiya bir monitorinq 

və sorğu keçirsin. Görək bu rəqəmlər nə qədər həqiqəti 

əks etdirir. Bu komissiya da agentliyin işinin rasional-

laşdırılması üçün tövsiyələrini versin. Apardığım monito-

rinq həm də aşkara çıxarıb ki, real özünüməşğulluğa layiq 

olanlar kənarda qalır. Necə ola bilər ki, 3 il gözləyəsən və 

sənə cavab verilməsin. Bu, hansı məntiqə söykənən yanaş-

madır? Məşğulluq agentliyi və idarələrinin yarıtmaz əməli 

nəticəsində narazı insanların sayı çoxalır hətta təmin edi-

lən insan belə narazıdır. Min nəfər özünüməşğulluğa cəlb 

edilən, o cümlədən işlə təmin edilən vətəndaşı götürək və 

görəcəyik ki, başdan ayağa narazıdır. Niyə? Bu niyələr o 

qədər çoxdur ki, hamısını desəm, mənə ayrılan 5 dəqiqə 

deyil, 5 saat da bəs etməz. Belə çıxmasın ki, mən, bütöv-

lükdə, nazirliyi hədəfə alıram. Əsla. Nazirliklə iş birliyi-

miz yüksək səviyyədədir. Digər qurumlarla bərabər xeyli 

haqlı insanların haqlı narazılıqlarını həll edə bilirik. Əslin-

də, digər dövlət qurumları ilə bağlı da xeyli narazılıq 

doğuran məsələləri deyəcəkdim, son anda fikrimi dəyiş-

dim. Çünki məqsədim ayrı-ayrı dövlət qurumlarını və 

şəxsləri hədəf almaq deyil. Ölkə vətəndaşlarının ölkəmiz-

dən məmnun olmasını saxlamaq istəyirəm.  

Deputat olduğum İmişli ilə də bağlı bir-iki məsələni 

demək istəyirəm. İmişlidə poliklinika binasının da təmir 

olunması, ya da yenidən tikilməsi vacibdir və bunu 

hökumət nümayəndələrinin nəzərinə çatdırıram. Poliklini-

ka və xəstəxana bir yerdə fəaliyyət göstərir və çox ağır 

vəziyyət yaranıb. Poliklinika var, amma ixtisaslı bina 

deyil, gərək təmir edilsin, yaxşı olar ki, yenidən tikilsin, 

böyük həyəti də var. İmişlidə yerləşən Vərəm dispanseri 

da uçuq və dağılmış vəziyyətdədir. Vərəm dispanserinin 

də təmir olunması çox vacibdir. Kənardan İran İslam Res-

publikasının qədim Azərbaycan şəhəri olan Qafanda aç-

dığı konsulluq binasına oxşayır. Onu təmir edək və oxşar-

lığı aradan qaldıraq. İmişli xəstəxanasının lazımi tibbi 

avadanlıqlarla təminatını isə İcbari Tibbi Sığorta üzrə 

Dövlət Agentliyinin və TƏBİB-in rəhbərliyi ilə müzakirə 

etmişəm və inanıram ki, bu sahədə köməklik göstəriləcək. 

Təşəkkür edirəm, xanım sədr. 

Sədrlik edən. Sağ olun, Razi müəllim. O dediyiniz 

məsələ, özünüməşğulluqla bağlı, əgər Sizdə bu şikayətlər 

varsa, nazirliyə təqdim edin. Nazirlik həmişə bu məsələni 

diqqətdə saxlayır.  

Vahid Əhmədov. Vahid müəllim, buyurun.  

V.Əhmədov. Çox sağ olun. Hörmətli Sahibə xanım, 

hörmətli millət vəkilləri, hökumət üzvləri, mətbuat. Həm 

Maliyyə Nazirliyi, həm də İqtisadiyyat Nazirliyi büdcə ilə 

əlaqədar olaraq geniş məlumat verdi. İlk olaraq, mən 

bizim komitə sədri Tahir Mirkişilinin verdiyi 3 təklifin 

üçünü də qəbul edirəm. 1-ci təklif, yəni büdcə ilinin dəyiş-

dirilməsi ilə əlaqədar, bu, çox müsbət təklifdir. Maliyə 

naziri cənab Samir Şərifovun bununla əlaqədar olaraq 

fikrini bilmək istərdim.  

Konkret büdcə ilə əlaqədar olaraq, büdcə gəlirlərinin 

5,2 faiz artırılması, inflyasiyanın 6,9 faiz səviyyəsində 

göstərilməsi, manatın məzənnəsinin qorunub saxlanılması, 

neftin bir barelinin 50 dollar səviyyəsində göstərilməsi, 

mən belə hesab edirəm ki, normaldır. Ümumiyyətlə, ümu-

mi daxili məhsulda qeyri-neft sektorunun payının 67,2 

faiz, neft sektorunun payının 30,8 faiz olması Azərbaycan 

hökumətinin, xüsusi ilə İqtisadiyyat Nazirliyinin apardığı 

uğurlu diversifikasiya proqramıdır. Mən bunu müsbət 

qiymətləndirirəm. Amma bununla bərabər, gəlirlərdə 

bunun tamamilə əksini görürük. Yəni neft-qazdan gələn 

gəlirlər 53 faiz, qeyri-neft-qazdan gələn gəlirlər 47 faizdir. 

Ona görə də tövsiyə edərdim, ümumi daxili məhsulun 

strukturunda daha çox dəyər gətirən məhsulların 



 271 

istehsalına diqqət yetirilsin ki, gələcəkdə burada problem 

yaranmasın.  

Xərc hissəsində prioritet sahələr müəyyən edilib. 

Əsasən Azərbaycanın müdafiə, təhlükəsizlik məsələsidir, 

işğaldan azad olunmuş ərazilərdir. Azərbaycanın dövlət 

başçısı cənab İlham Əliyevin həmişə diqqət mərkəzində 

saxladığı sosial sahəyə ayrılan xərclərin 15,2 milyard, yəni 

45 faiz olması, bunlar hamısı müsbət addımlardır. Amma 

bir neçə məsələ var ki, o məsələlərə öz münasibətimi 

bildirmək istərdim.  

Birincisi, ərzaq təhlükəsizliyi ilə əlaqədar məsələ. Artıq 

bir sıra dünya liderləri 2023-cü ildə ərzaq qıtlığının 

olmasını açıq elan edirlər. Azərbaycan da istisna deyil, 

ümumiyyətlə, Azərbaycanda ərzaq məhsullarının kifayət 

qədər idxalı olduğu üçün idxalla əlaqədar bizim verdi-

yimiz təklifləri, mən belə hesab edirəm ki, diqqətə almaq 

lazımdır. Yəni əlavə dəyər vergisinin diferensiallaşdırıl-

ması, idxalla əlaqədar olaraq dövlət rüsumlarının sıfırlan-

ması, o cümlədən süni qiymət artımı ilə əlaqədar Baş 

nazirin imzaladığı sərəncama uyğun olaraq, anti-inflyasiya 

tədbirlərinin daha da sərtləşdirilməsinə böyük ehtiyac var.  

2023-cü ildə diqqət mərkəzində ən çox, əlbəttə, Kənd 

Təsərrüfatı Nazirliyi olmalıdır. Düzdür, Kənd Təsərrüfatı 

Nazirliyinə 2 milyarda yaxın vəsait ayrılır. O cümlədən 

taxılın istehsalı ilə əlaqədar cənab Prezidentin sərənca-

mına uyğun olaraq, 80 milyon vəsait ayrılıb. Amma mən 

iki məsələni Kənd Təsərrüfatı Nazirliyinin, o cümlədən 

Mərkəzi Bankın diqqətinə çatdırmaq istəyirəm. Yaxşı 

olardı ki, Kənd Təsərrüfatı Nazirliyi ilə Mərkəzi Bank 

arasında hansı isə bir saziş imzalansın, regionlar, regionda 

işləyən fermerlər, ümumiyyətlə, əhali üçün kreditlərin 

əlçatanlığı məsələsi öz həllini tapsın. Yəni faiz dərəcələri 

kifayət qədər aşağı olsun. İkincisi, Mərkəzi Bankla bağlı, 

– bu barədə biz məlumat vermişik, – ümumiyyətlə, mən 

belə hesab edirəm ki, ən ciddi məsələlərdən biri region-

larda girov məsələsinin həllidir. Girov məsələsini həll 

etmək lazımdır. Çünki insanların şəhərdə girov qoymaq 

üçün elə bir imkanları yoxdur.  

Digər məsələ büdcənin xərc hissəsində olan məsələdir. 

Xərc hissəsində nəzarət mexanizminin təkmilləşdiril-

məsinə çox böyük ehtiyac var. Şəffaflığın artırılması. 

Çünki ali audit orqanı olan Hesablama Palatasının rəylə-

rində də biz həmişə görürük, büdcənin istifadəsində müəy-

yən problemlər var. Ona görə də burada həm büdcə təsni-

fatı haqqında, ümumiyyətlə, həm də bu nəzarət mexanizmi 

ilə bağlı məsələyə baxmağa çox böyük ehtiyac var.  

Digər bir məsələ orta aylıq əmək haqqıdır. İndi 2022-ci 

ildə bu, 800 manatdır. Amma 2023-cü il üçün 898 manat, 

yəni təxminən 100 manat əlavə nəzərdə tutulur. Amma 

nəzərə almaq lazımdır ki, bütün insanlar bu məbləği ala 

bilmirlər. Elə insanlar var ki, aztəminatlı ailələrdir, ün-

vanlı sosial yardım alanlardır, o cümlədən işləməyənlərdir, 

ictimai işlə məşğul olanlardır, pensiyaçılardır, 280, 290, 

300 manat maaş alırlar. Yəni biz, ümumiyyətlə, onların tə-

minatı ilə əlaqədar büdcədə müəyyən məsələləri həll 

etməliyik. 

Məsələlər çoxdur. Bir məsələni də diqqətinizə çatdır-

maq istəyirəm. Ümumiyyətlə, götürəndə, yenə deyirəm, 

vaxtım bitidiyi üçün büdcəyə müsbət...  

Sədrlik edən. Çox sağ olun, Vahid müəllim. Çıxışınızı, 

lazım olan təkliflərinizi yazılı surətdə verə bilərsiniz.  

Əli Məsimli. Əli müəllim, buyurun.  

Ə.Məsimli. Hörmətli sədr, hörmətli deputat həmkar-

larım, hökumət nümayəndələri, media mənsubları. Azər-

baycan 44 günlük Vətən müharibəsindən, sadəcə, qalib 

dövlət kimi deyil, həm də daha böyük hədəflərə çatmağa 

qadir, güclü bir dövlət kimi çıxıb, öz inkişafının yeni 

mərhələsinə keçib. Belə bir şəraitdə biz hərbi sahədə 

olduğu kimi, bütün sahələrdə – iqtisadiyyatda, elmdə, təh-

sildə rəqabətqabiliyyətli olmalıyıq. Ona görə də büdcənin 

də buna uyğunlaşdırılması istiqamətində addımlarımızı 

sürətləndirməliyik.  

İlk növbədə mən də qeyd etmək istəyirəm ki, İqtisadi 

siyasət, sənaye və sahibkarlıq komitəsinin büdcəyə verdiyi 

rəyin, o cümlədən komitənin sədri Tahir müəllimin 

təkliflərinin hökumət nümayəndələri tərəfindən diqqətlə 

qarşılanmasını və onun dəstəklənməsini xahiş edirəm. 

Çünki çox vacib məsələlərdir və növbəti illərdə büdcənin 

tərtibatında mühüm rol oynaya bilər.  

İkinci vacib hesab etdiyim məsələ isə bilavasitə insan 

kapitalının rəqabət qabiliyyətinin artırılması istiqamətində 

səylərimizi artırmalıyıq. Çünki bizim büdcəmizin xeyli 

hissəsi cari xərclər büdcəsidir. Biz cari xərcləri artırmaqla 

yanaşı, gələcəkdə sərmayə qoyulması haqqında da ciddi 

fikirləşməliyik. Bu nöqteyi-nəzərdən, hesab edirəm ki, 

Azərbaycanda 2013-cü il 24 oktyabr tarixli xüsusi Prezi-

dent Sərəncamı ilə işlənib hazırlanmış “Azərbaycan Res-

publikasında təhsilin inkişafı üzrə Dövlət Strategiyası” 

yenidən, 2023–2030-cü illər üzrə işlənilsin. Bu yeni 

prinsiplər əsasında təhsilə ayrılan vəsaitin indiki ümumi 

daxili məhsulun 4 faizindən 6 faizinə qədər artırılması 

istiqamətində mərhələlərlə addımlar atılsın. Əgər belə bir 

addım atılsa, onda həm təhsildə çalışanların əmək haqqı 

orta əmək haqqından yüksəyə qalxacaq, həm də təhsilin 

maddi-texniki bazasının möhkəmlənməsi istiqamətində 

ciddi addımlar atmaq mümkün olacaq.  

Üçüncü, təhlillər göstərir ki, elmin maliyyələşməsi, 

elmin inkişafı ilə hər bir ölkənin inkişaf səviyyəsi arasında 

xeyli dərəcədə qarşılıqlı asıllıq var. Məsələn, inkişaf etmiş 

ölkələrin əksəriyyətində elmə ayrılan vəsait adambaşına 

götürəndə 700 dollardan çoxdur. Bir sıra ölkələrdə, ABŞ-da, 

Yaponiyada, İsraildə isə 1100 dollardan yüksəkdir. Amma 

çox təəssüflər olsun ki, Azərbaycanda elmə ayrılan və-

saitin adambaşına miqdarı 20 dollardan da aşağıdır ki, 

belə bir səviyyədə elmin inkişafından danışmaq olmaz. 

Ona görə də, hesab edirəm ki, bu istiqamətdə də xüsusi bir 

proqram hazırlanmalı və elmə ayrılan vəsaitin, islahatlar 

kontekstində, təkrar edirəm, islahatlar kontekstində ümu-

mi daxili məhsulun 0,2 faizindən mərhələlərlə 2 faizinə 

qədər artırılması istiqamətində təsirli tədbirlərin görül-

məsini çox vacib hesab edirəm.  

Dördüncü məsələ, hesab edirəm ki, büdcənin məqsədli 

proqramlarla, xüsusən regional proqramlarla əlaqəsinin 

gücləndirilməsi istiqamətində addımların atılması çox va-

cibdir. Bu yöndə kəndlərin qazlaşdırılması, deməli, yol-

ların, eyni zamanda, kəndlər arası, kənddaxili yolların 

yenidən qurulması istiqamətində addımların atılmasına 

ehtiyac var. Bir faktı qeyd edim, məsələn, Şəki qonşu 

rayonlardan kifayət qədər böyük olduğu üçün, – onun həm 

də potensialı böyükdür, – turizm nöqteyi-nəzərdən də 

Azərbaycanı haralara qaldıra bilər, amma çox təəssüflər 

olsun ki, yolların yenidən qurulması istiqamətində, məsə-

lən, Şəkiyə asfalt üçün cəmi 797 manat pul ayrılıb. Hal-

buki ondan kiçik kəndlərə bundan xeyli dərəcədə artıq 

ayrılır. Ona görə də mən maliyyə nazirindən xahiş edirəm 

ki, Şəki yollarının asfaltlaşdırılması üçün vəsaitin artırıl-

ması istiqamətində addımlar atılsın. Bu, həm Şəki şəhəri-

nin, həm də kəndlərin, kənd yollarının asfaltlaşdırılmasın-

da mühüm rol oynayacaq.  

Eyni zamanda, bir məqamı da qeyd edim, büdcədə 

sosialyönümlü xərclər xeyli dərəcədə artıb və çox yaxşı 

bilirik ki, əmək haqqı, pensiya, digər ödənişlərin artması 

barəsində xəbərin yayılmasının səhəri günündən qiymətlər 

daha sürətlə artmağa başlayır. Ona görə də 2023-cü ilin 

büdcəsində bu məqsədlə nəzərdə tutulan vəsaitlərin inflya-

siyanın yeminə,  xüsusən inhisarçılıqdan doğan inflyasiya-

nın yeminə çevrilməsinin qarşısını almaq üçün ciddi anti-

inflyasiya və antiinhisar tədbirlərin həyata keçirilməsini 

vacib hesab edirəm. Diqqətinizə görə təşəkkür edirəm.  

Sədrlik edən. Sağ olun.  

Qənirə Paşayeva. Qənirə xanım, buyurun. 

Q.Paşayeva. Hörmətli sədr, hörmətli həmkarlar, hö-

kumət üzvləri, mətbuat və media nümayəndələri. Mən də, 

təbii ki, 2023-cü il üçün dövlət büdcəsi layihəsini 

dəstəkləyirəm. Burada həm hökumət üzvlərimiz, həm də 

hörmətli Tahir müəllim geniş məlumatlar verdilər və biz 

cənab Prezidentin rəhbərliyi altında aparılan böyük işləri 

hamımız yüksək qiymətləndiririk, dəstəkləyirik. 2023-cü 

ilin büdcəsində də bu məsələlər öz əksini geniş tapıb və 

biz də, təbii ki, hamımız səs verəcəyik. Təbii, cənab Prezi-

dentin imzaladığı Böyük Qayıdışa dair ilk birinci dövlət 

proqramı layihəsi bütün xalqımız, insanlarımız tərəfindən 

çox yüksək qiymətləndirilir, cənab Prezidentə təşəkkü-

rümüzü bildiririk və inanırıq ki, bu layihənin sürətlə hə-

yata keçirilməsi soydaşlarımızın öz yurd-yuvalarına qayıt-

ması prosesinin daha sürətlə həyata keçirilməsinə təminat 

verəcək.  

Mən komitə iclaslarında mədəniyyət sahəsi ilə bağlı bir 

çox təklifləri səsləndirmişəm, onları təkrar eləmək istə-

mirəm. Amma bir məsələni xüsusi vurğulamaq istəyirəm 

ki, müxtəlif sahələr üzrə dövlət proqramlarının həyata 

keçirilməsinə, nəzarətin həddindən artıq gücləndirilməsinə 

ehtiyac var. Çünki, mədəniyyət sahəsi ilə bağlı bir neçə il 

əvvəl bir neçə proqram həyata keçirilib. Kino ilə bağlı, 

teatrla bağlı, tarix, mədəniyyət abidələri ilə bağlı proqram-

lar başa çatıb. Amma biz icraya baxdığımız zaman 

görürük ki, proqramda nəzərdə tutulan məsələlərin xeyli 

hissəsi var ki, hələ də öz həllini tapmayıb. Amma proqram 

bitib. Ona görə çox xahiş edirik ki, bu məsələ diqqətdə 

olsun. Bütün sahələr üzrə proqramların həyata keçirilməsi 

çox ciddi nəzarətdə olsun və mən bunu xahiş eləmişəm. 

Mədəniyyətin müəyyən spesifik sahələri var ki, əmək 

haqları aşağıdır və orada müəyyən güzəştlər, stimullaş-

dırıcı tədbirlər, əmək haqqının artımı olmasa, belə deyək, 

biz gələcəkdə o sahələrdə ciddi kadr problemləri ilə üzləşə 

bilərik. Mədəniyyət komitəsi olaraq onları da yazılı şəkil-

də müvafiq qurumların diqqətinə çatdırmışıq. 

Mən burda soydaşlarımızın, vətəndaşlarımızın, seçicilə-

rimizin qaldırdığı müraciətlər əsasında bir neçə məsələni 

də qaldırmaq istəyirəm. Bunlardan biri burada vurğulandı. 

Bizim İran ərazisində, Cənubi Azərbaycanda yaşayan 

soydaşlarımız, onların arasında gənclər tez-tez müraciət 

edirlər ki, çox təəssüf, onlar öz ana dilində təhsil almaq 

hüquqlarından məhrumdurlar. Vurğulayırlar ki, Azərbay-

cana gəlib təhsil almaq üçün onlara müəyyən güzəştlər 

edilsin. Yəni onlara xarici tələbələr kimi baxılmasın. 

Ümumiyyətlə, həmişə dövlətimizin siyasətində Azərbay-

can dövlətinin sərhədlərindən kənarda yaşayan qardaş-

bacılarımız diqqətdə olub. Ona görə, düşünürük, dövləti-

mizin sərhədlərindən kənarda, amma vətən Azərbaycanda 

və ümumiyyətlə, harada doğulub yaşamasından asılı 

olmayaraq, soydaşlarımız gəlib təhsil almaq istəyəndə 

onlara da Azərbaycan vətəndaşları olan gənclərimiz kimi 

dəstək olmalıyıq ki, onlar təhsil ala bilsinlər.  

Digər məsələ. Şəhid ailələrimiz, müharibə veteranları-

mız, qazilərimiz hər zaman dövlətimizin diqqətindədir. Bir 

məsələni xahiş edərik, müharibə iştirakçılarımız var ki, 

çox vacibdir, onlar güzəştli ipotekadan yararlanan kate-

qoriyaya daxil edilsin. Çünki onların da buna çox ehtiyacı 

var. Onların övladları ödənişli ali təhsil aldıqları zaman, 

güzəşt məsələsinə baxılması da çox vacibdir.   

İcbari tibbi sığortanı Əhliman müəllim vurğuladı. Onko-

loji xəstəlikləri, autizmli xəstələri, süni mayalanma əməliy-

yatlarını da əhatə etməsi həddindən artıq vacib bir məsələdir. 

Dərman vasitələrinin qiymətlərinin bahalığı və onun aşağı 

salınması insanlarımız tərəfindən qaldırılan çox vacib 

məsələdir. Dərmanların, dərman vasitələrinin qiymətlərinin 

aşağı salınması məsələsinə mütləq baxılmalıdır.  

Aliment fondunun yaradılması artıq günümüzün ciddi 

bir reallığına çevrilib. Xahiş edirik, bu məsələ gündəmdə 

olsun. Uşaq yeməkləri və bezlərinin qiymətlərinin aşağı 

salınması gənc ailələrimiz tərəfindən mütəmadi qaldırılan 

məsələlərdir. Çox xahiş edirik, diqqətdə olsun.  

Zahid müəllimin AZAL-la bağlı bütün təndiqlərinə 

qoşularaq bu sahədə məsələlərin daha ciddi nəzarətdə 

olmasını xahiş edirik.  

Sonda Tovuz və Şəmkir rayonları üçün həyati vacib 

olan Zəyəmçay su anbarının tikintisi ilə bağlı söz veril-

mişdi ki, bu məsələyə mütləq baxılacaq, xahiş edirik, diq-

qətdə olsun. Təşəkkür edirəm.  

Sədrlik edən. Sağ olun.  

Fatma Yıldırım. Fatma xanım, buyurun. 

F.Yıldırım. Hörmətli xanım sədr, hörmətli millət 

vəkilləri, hörmətli hökumət nümayəndələri. Azərbaycan 

Respublikasının Prezidenti möhtərəm cənab İlham 

Əliyevin siyasi iradəsinin ifadəsi olaraq həyata keçirilən 

genişmiqyaslı islahatların sistemli şəkildə davam etdiril-

məsi hər bir sahənin dinamik inkişafında özünü göstər-

məkdədir. Bu məqsədyönlü siyasət sayəsində ölkəmiz 

sosial və iqtisadi infrastruktur quruculuğunda, özəl sekto-

run inkişafında, sənayeləşmədə, aqrar sektorun istehsal və 

ixrac imkanlarının genişləndirilməsində, əhalinin rifah 

halının yaxşılaşdırılmasında diqqətəlayiq  uğurlara imza 

atıb. 2023-cü ilin büdcəsində bütün bu məsələlər prioritet 

olaraq qeyd olunubdur.  

Biz bilirik ki, hazırda dünyada mürəkkəb proseslər baş 

verir və bunun nəticəsində bir sıra ölkələrdə ərzaq təhlükə-

sizliyi, iqtisadi böhran ciddi problem olaraq qalmaqdadır. 

Amma möhtərəm cənab Prezident İlham Əliyevin rəh-

bərliyi ilə Azərbaycanın yaratdığı yeni reallıqlar və yeni 

imkanlar sayəsində ölkəmizin iqtisadiyyatında dayanıqlı 

və davamlı artıma nail olunur. Hökumət üzvlərinin büdcə 

ilə bağlı çıxışlarında bu barədə ətraflı məlumat verildi. 

Növbəti ilin büdcəsində əhalinin sosial müdafiəsi üçün 

sosial xərclərin artırılması da bunu təsdiqləyir ki, dövlət 

siyasətimizin mərkəzində, hər zaman qeyd olunduğu kimi, 

Azərbaycan vətəndaşı və onun rifahı dayanır.  

44 günlük Vətən müharibəsində qazanılan tarixi Zəfər 

isə ölkəmizin inkişafında yeni mərhələ açmışdır. Hazırda 

dövlətimiz tərəfindən işğaldan azad edilmiş ərazilərimizdə 

möhtəşəm quruculuq işləri həyata keçirilir. Növbəti il 

üçün dövlət büdcəsindən bu məqsədlə 3 milyard manat 

vəsaitin ayrılması Qarabağın və Şərqi Zəngəzurun dirçə-

lişinin xüsusi diqqət mərkəzində olduğunu bir daha təsdiq-

ləyir. Noyabrın 16-da cənab Prezidentin Sərəncamı ilə 

“Azərbaycan Respublikasının işğaldan azad edilmiş ərazi-

lərinə Böyük Qayıdışa dair I Dövlət Proqramı”nın təsdiq 

edilməsi bu istiqamətdə atılan mühüm addımdır. Böyük 

Qayıdış bizim əsas milli hədəflərimizdən biridir və dövlət 

proqramında nəzərdə tutulan məsələlərin icrası bu prosesi 

daha da sürətləndirəcək, dədə-baba torpaqlarımıza Böyük 

Qayıdışı daha da yaxınlaşdıracaqdır.  

Digər tərəfdən, növbəti ilin büdcəsində hərbi və 

müdafiə sənayesi üçün xərclərin artırılması da çox önəm-

lidir. Dağlıq Qarabağ  münaqişəsi başa çatsa da, regionda 

bəzi dairələr tərəfindən təhdidlər hələ də qalmaqda, Er-

mənistan bölgədə sülh gündəliyinə qarşı qeyri-konstruktiv 

mövqeyini davam etdirməkdədir. Belə bir şəraitdə ölkə-

mizin müdafiə xərclərinin artırılması, diqqətdə saxlanıl-

ması tamamilə məqsədəuyğundur və doğrudur.  

Ümumilikdə, hesab edirəm ki, ölkəmizdə həyata keçiri-

lən uğurlu iqtisadi, maliyyə siyasəti dövlət büdcəsi xərclə-

rinin maliyyə təminatına əsaslı imkanlar yaradır. Eyni za-

manda, mən həm də Hesablama Palatasının gələn ilin döv-

lət büdcəsi ilə bağlı rəyini və müvafiq təkliflərini də müs-

bət qiymətləndirirəm.  

Hörmətli həmkarlar, hörmətli hökumət üzvləri, region-

ların sosial-iqtisadi inkişafına dair dövlət proqramının 

uğurlu icrası nəticəsində bölgələrimizin siması əhəmiy-

yətli dərəcədə dəyişib. Bu inkişaf təmsil etdiyim Bərdə 

rayonunda da özünü göstərir. Bununla belə, rayonda bir  

sıra problemlər də var ki, onların həlli çox zəruridir. İlk 

olaraq, rayonda təhsil infrastrukturu ilə bağlı vəziyyətə 

diqqətinizi cəlb etmək istəyirəm. Belə ki, rayonda 14 

məktəb hazırda qəzalı vəziyyətdədir. Onlardan Saatlı 

Qarağacı və Yeni Daşkənd kənd orta məktəblərinin duru-

mu isə daha acınacaqlıdır. Bundan başqa, Bərdə Gənclər 

evinin tikintisi uzun illərdir yarımçıq qalmışdır və bu, 

rayon ictimaiyyətini, xüsusi ilə gəncləri narahat edən 

məsələlər sırasındadır.  

Eyni zamanda, ölkəmizdə mədəni irsin qorunması 

sahəsində dövlətin, xüsusi ilə Birinci vitse-prezidentimiz, 

Heydər Əliyev Fondunun prezidenti Mehriban xanım 

Əliyevanın rəhbərliyi ilə çox önəmli tədbirlər həyata 

keçirilir. Qarabağın qapısı sayılan qədim Bərdə tarixi 

abidələrlə zəngindir və bu abidələrin qorunması zəruridir. 

Bəzi abidələrin bərpasına ehtiyac var və mən hökumətdən, 

aidiyyəti orqanlardan xahiş edirəm, bu məsələyə də diqqət 

yetirsinlər.  

Hörmətli hökumət nümayəndələri, ümumilikdə, büdcə-

ni dəstəkləyirəm və lehinə səs verəcəyimi bildirmək istə-

yirəm. Həmkarlarımı da müsbət səs verməyə dəvət 

edirəm. Diqqətinizə görə çox sağ olun. 

Sədrlik edən. Sağ olun.  

Kamal Cəfərov. Buyurun, Kamal müəllim. 

K.Cəfərov. Çox sağ olun. Hörmətli xanım sədr, əziz 

həmkarlar və hökumət üzvləri. Bu gün dövlət büdcəsinin 

layihəsini üç aktual konseptdən qiymətləndirməyə çalışa-

cağam. Çünki həm tarixi Zəfərimiz, həm də daxili və 

xarici siyasətdəki yeniliklər bu yanaşmanı şərtləndirir.  

Birincisi, dövlət büdcəsinin bu günə qədər ən böyük 

büdcə olmasının səbəbi Azərbaycanın yeni bir dövrə – 

postmünaqişə dövrünə qədəm qoyması ilə bağlıdır. Yaxın 

keçmiş tarixi tədqiq etsək, görərik ki, bir çox postmü-

naqişə ölkələrin, o cümlədən Xorvatiya, İraq, Əfqanıstanın 

iqtisadi bərpası çox ciddi problemlərlə üz-üzə qalır və 

bunun üçün on illər sərf edilir.  

Əziz həmkarlar, həm bu gün müzakirə etdiyimiz dövlət 

büdcəsi, həm də dünən cənab Prezident tərəfindən təsdiq 

edilmiş Böyük Qayıdışa dair birinci dövlət proqramını 

müqayisəli analiz etsək, görərik ki, gərgin geosiyasi və 

iqtisadi vəziyyət fonunda Prezident İlham Əliyev Azər-

baycanın iqtisadi inkişafını nəinki münaqişədən əvvəlki 

tempə qaytarmaq, yeni iqtisadi inkişaf modelinin qurul-

ması ilə əvvəlkindən daha çox inkişaf etdirmək hədəfini 

müəyyənləşdirir. Bu yeni inkişaf modelində Qarabağ və 

Şərqi Zəngəzur iqtisadi rayonlarında həyata keçirilən 

bərpa və quruculuq işləri ilə ölkəmizin digər rayonlarında 

həyata keçirilən infrastruktur layihələri vəhdət təşkil edir. 

Digər tərəfdən, işğaldan azad edilmiş ərazilərdə həyata 

keçirilən kənd təsərrüfatı, “yaşıl enerji”, turizm və 

beynəlxalq nəqliyyat dəhlizi layihələri milli iqtisadiyyatı-

mızı növbəti illərdə daha da inkişaf etdirəcək və yeni iş 

imkanları yaradacaq. Bu kontekstdə Zəngəzur dəhlizinin 

əhəmiyyətini qeyd etmək çox mühümdür. Əgər bu gün 

Azərbaycanın təbii sərvəti neftdirsə, Zəngəzur dəhlizi ilə 

birlikdə gələcək təbii sərvətimiz beynəlxalq nəqliyyat 

dəhlizləri olacaq.  

Azərbaycan Prezidenti böyük dövlətlərin təzyiqinə və 

həmin dövlətlərin bir-biri ilə maraqlar toqquşmasına bax-

mayaraq, Çin və Avropa arasında 600 milyard avro dəyə-

rində ticarət dövriyyəsinin Azərbaycandan, Naxçıvandan 

keçməsini istəyir. Çünki Azərbaycanın növbəti 10 il deyil, 

100 il ərzində iqtisadi rifahını sığortalamaq istəyir. Zən-

gəzur dəhlizinin reallaşması ilə Avrasiya regionunun 

iqtisadi xəritəsi də dəyişəcək. Əlbəttə, Azərbaycanın enerji 

və beynəlxalq nəqliyyat dəhlizləri təşəbbüslərindən kənar 

qalan böyük dövlətlərin təxribatları da bizə yad deyil. 

1994-cü ildə “Əsrin müqaviləsi”nin imzalanması ərəfə-

sində təxribatı yaxşı xatırlayırsınız. İndi, sadəcə, o zaman 

deyil ki, ölkə daxilində təxribat etsinlər. Çünki, Azərbay-

can  tarixdə olmadığı qədər güclü və müstəqildir, təxribat-

lar isə yalnız nota və ya qətnamə formatında ola bilər. 

Fransa parlamenti tərəfindən qəbul edilən qətnamə də bu 

qəbildəndir. Dünən bizim qəbul etdiyimiz qətnamə də 

kifayət qədər sərt və adekvat idi. Fransa Senatında beynəl-

xalq hüquqa zidd qətnamənin lehinə səs verən deputatlar 

əmin olsunlar ki, Ermənistanı bizim irəli sürdüyümüz 

şərtlərlə sülh müqaviləsi imzalamağa məcbur edəcəyik, 

Zəngəzur dəhlizini də reallaşdıracağıq. Çünki bizim mü-

barizəmiz haqq mübarizəsidir.  

Əziz həmkarlar, bildiyiniz kimi, bu gün müzakirə etdi-

yimiz  dövlət büdcəsini yüksək sosial iqtisadi rifah, müasir 

ordu quruculuğu, o cümlədən hüquqi dövlət bazası Ulu 

Öndər Heydər Əliyev tərəfindən əsası qoyulmuş azərbay-

cançılıq ideologiyası və dövlətçilik modelinin çiyinləri 

üzərindədir. Hesab edirəm ki, bu günlərdə Milli Dirçəliş 

Günü, Zəfər Günü, Bayraq Günü ərəfələrində dövlət büd-

cəsinin layihəsinə bu konteksdən də qiymət vermək yerinə 

düşərdi. Ulu Öndər Heydər Əliyevin Azərbaycan xalqının 

onun simasında 91 ziyalının müraciətinə müsbət cavab 

verərək, Yeni Azərbaycan Partiyasının əsasının qoyulma-

sının 30 ili tamam olur. Bu 30 il yubiley, təkcə Yeni 

Azərbaycan Partiyasının yubileyi deyil, həm də müstəqil 

Azərbaycan dövlətçiliyinin yubileyidir. Belə ki, son 30 

ildə Azərbaycan dövlətinin əldə etdiyi uğurlar iqtidar 

partiyası kimi həm də Yeni Azərbaycan Partiyası ilə 

bağlıdır. Bizim partiyamız daim islahatlar yolunda olub.  

Sonuncu qurultayda Azərbaycanın mədəni, sosial, hu-

manitar və digər sahələrdə çox böyük işlər görmüş, vətən-

daşların və partiya üzvlərimizin çox böyük rəğbətini qa-

zanmış Azərbaycan Respublikasının Birinci vitse-prezi-

denti Mehriban xanım partiyamızın sədrinin birinci müa-

vini vəzifəsinə seçilmişdir. Bu isə çox mühüm bir hadi-

sədir. Eyni zamanda, partiyamızın fəaliyyəti ilə bağlı digər 

islahatlar həyata keçirilir. Əziz dostlar, Yeni Azərbaycan 

Partiyası elə bir partiyadır ki, bu gün onun yubiley yaşı 

qədər olan elə gənc deputat deyə bilir ki, Yeni Azərbaycan 

Partiyası bizim partiyamızdır, bizim, daha çox biz 

gənclərin partiyasıdır. Bu isə Ulu Öndər Heydər Əliyevin 

vaxtı ilə müəyyən etdiyi “Yeni Azərbaycan Partiyası dü-

nənin, bu günün və gələcəyin partiyası” siyasi xətti ilə 

bağlıdır. Əziz partiya üzvləri, hər birinizi qarşıdan gələn 

30 illik yubiley münasibəti ilə təbrik edirəm, fəaliyyəti-

nizdə uğurlar və möhkəm can sağlığı arzu edirəm. Eyni 

zamanda, hər birinizi dövlət büdcəsinin lehinə səs ver-

məyə dəvət edirəm. Sağ olun. 

Sədrlik edən. Sağ olun, Kamal müəllim.  

Hörmətli Tahir Kərimli. Tahir müəllim, Sizə söz 

verirəm. Sonra isə biz fasiləyə ayrılacağıq. Buyurun. 

T.Kərimli. Təşəkkür edirəm. Hörmətli xanım sədr, 

hörmətli həmkarlar, qonaqlar, jurnalistlər. Mən əvvəlcə 

komitə iclaslarında çıxış elədiyim tezislərlə bağlı xırda 

məlumatları, narahatlıqlarımı ifadə etmək istəyirəm. Bu, 

birincisi, neftin qiymətinin 60 dollar götürülməsi ilə bağlı 

idi. Hörmətli maliyyə naziri bunu risklərlə bağlı izah elədi. 

Elmə vəsaitin artırılması ilə bağlı mən də 84 alimin 

müraciəti əsasında təkliflərə qoşulmuşdum. Kənd təsər-

rüfatında çox yaxşı irəliləyişlər var, xüsusən ərzaq buğdası 

və digər sahələrdə. Ümumiyyətlə, irəliləyişlər var, amma 

yenə də pambıqçılıq, üzümçülük proqramlarının yerinə 

yetirilməsində çox çətinliklər var. Narahatlıqlarım var, bu, 

satış bazarı ilə, keyfiyyətlə bağlıdır. Nə isə, bunlar təhlil 

olunmalıdır. Hökumətdən, Kənd Təsərrüfatı  Nazirliyin-

dən xahiş edirəm ki, bu məsələlərə diqqət yetirsinlər. 

2023–2026-cı ilin prioritetləri sahəsində təhsilin XXI 

əsrin təhsili olması və regionlarla paytaxtın ahəngdar 

inkişafına nail olunması məni bir qədər tərdəddüdə qoyur 

və narahatlığımı ifadə eləmişəm. Hesab edirəm, Hesab-

lama Palatasının ciddi təklifləri, iradları var və eyni za-

manda, hörmətli Tahir Mirkişilinin də burada təklifləri 

oldu, onlara ciddi yanaşmaq lazımdır.  

Bundan başqa, 5 milyon 335 min məşğul əhalinin 1 

milyon 720 mini təxminən bilinir harada işləyir, nə edir. 

Qalanlarının məşğulluğu bir qədər mübahisəlidir, ona da 

diqqət yetirilməsini xahiş edərdim. Ümumi daxili məh-

sulun 2022-ci ilə nisbətən, yəni 119 milyarddan gələn il, 

2023-cü ildə təxminən 106 milyarda enməsi məndə də 

narahatlıq doğurur. Demək olar ki, 13 milyard ümumi 

daxili məhsulun azalması fonu narahatedicidir. 65 milyard 

353 milyon xalis maliyyə gəlirindən sosial problemlərin 

həlli üçün daha yaxşı istifadə eləmək arzumu ifadə eləmək 

istəyərdim. Eyni zamanda, investisiyaların 2023-cü ildən 

2026-cı ilə kimi, 2023-cü ildə təxminən 1 milyard yarım, 

2024-cü ildə 1 milyard 200 milyon, 2025-ci ildə 1 milyard 

həndəvərində və nəhayət 2026-cı ildə 925 milyona 

düşməyi, yəni investisiyanın bu qədər hədsiz, 600 milyona 

yaxın azalması, bu da məni narahat edir.  

Eyni zamanda, əvvəllər qaldırdığım bir sıra məsələlərin 

də yenə adlarını çəkmək məcburiyyətindəyəm. Bu, baha-

laşma, indi qeyd olundu, ərzağın, xüsusən dərmanların və 

sair bahalaşması məni çox narahat edir. Sahibkarlara qarşı 

təzyiqlər çox ciddidir, bunların qarşısını almaq lazımdır. 

Uşaq pulu məsələsi ilə bağlı dəfələrlə müzakirələr olub, 

deyilib və mən də onun tərəfdarıyam, sistemli dəyişiklik 

eləmək lazımdır və ümumiyyətlə, faktdır ki, sosial müa-

vinətdən hamı narazılıq edir. Deməli, bu, ədalətsiz bir 

şeydir. Hamını razı sala bilən uşaq pulunun verilməsinə 

keçmək, hesab edirəm, yaxşı olardı. Özəlləşmə çekləri 

əllərdə qalıb. Minlərcə, on minlərcə çeklər, bunlarla bağlı 

bir iş görmək lazımdır. Sonra insanlar kənd təsərrüfatında, 

nə bilim meyvələr yetişdiriblər sata bilmirlər. Sovet 

dövründə tədarük kontorları var idi, hesab edirəm ki, o 

tədarük kontorlarını bərpa eləmək lazımdır. İndi bütün 

sahələrdə regional idarəçilik gedir. Mənə elə gəlir ki, o, 

müəyyən qədər çətinlik yaradıb. Təsəvvür edin ki, prob-

lemin həlli ilə bağlı əvvəl rayon mərkəzinə gəlməli olan, 

indi daha çox uzaq məsafəyə getməli olur. Qaz limitinin 

ləğvi ilə bağlı, – yenə də o məsələyə toxunmaq istərdim, – 

xüsusən dağ kəndlərində qaz limitinin ləğvi ilə bağlı, 

ümumiyyətlə, bir uzlaşma aparılması vacibdir.  

Əvvəllər də toxunduğum Quba–Şamaxı yolu ki 

regionumuz üçün hədsiz vacibdir. Bu, on illərcə belə qa-

lıb, bizim yüz minlərcə insan bundan faydalana bilmir. 

Ona diqqət yetirmək istərdim. Hökumətin keçən il söz 

verdiyi Ağsu dolaylarının təmiri və yolun çəkilməsi ilə 

bağlı fikirlər də istərdim ki, inşaallah yaxşı olsun. Zəlzələ 

ilə bağlı Ağsuda 450 evin təmirə ehtiyacı var. Cənab nazir 

bildirdi ki, maraqlanıb bu məsələnin həlli ilə məşğul 

olacaqlar. Buna razılığımı bildirmək istərdim.  

İndi isə qısa öz seçki dairəmlə bağlı. Demək istərdim 

ki, mən öz seçki dairəmdə problemlərin həllində həm-

karımız, gözəl ziyalımız Novruz Aslanın daim himayəsini, 

köməyini hiss eləmişəm və hamının içərisində ona dərin 

minnətdarlığımı bildirmək istəyərdim. Lakin çox ciddi 

problemlər, – ancaq vaxt olmadığına görə qısa deyə bilə-

rəm, – Ağsu rayonunda, şəhərin özündə içməli su prob-

lemi var. 3500 hektar suvarma torpaqları qalıb. Artezian, 

yol, məktəb, işıq, tibb məntəqələri, telefon stansiyası, örüş 

və postterminalların quraşdırılması, xəstəxanaların təmiri 

və sair kimi, olduqca çoxlu belə problemlər var. Burada 

bütün kəndlərin adlarını da yazmışam, hamısını bir-bir 

qeyd etmişəm. Sadəcə, vaxt yoxdur. Təşəkkür edirəm.  

Sədrlik edən. Sağ olun. Vaxtınız yoxdur, hamısını 

yazılı surətdə katibliyə verin.  

Saat 3-ə qədər fasilədir. Sağ olun. 

 

(FASİLƏDƏN SONRA) 

 

Sədrlik edən. Hörmətli həmkarlar, işimizə davam 

edirik.  

Ceyhun Məmmədov. Ceyhun müəllim, buyurun. 

C.Məmmədov. Hörmətli xanım sədr, hörmətli həm-

karlar, hörmətli hökumət üzvləri. Layihədən göründüyü 

kimi, 2023-cü ilin dövlət büdcəsi Azərbaycanın müstə-

qillik tarixinin ən böyük büdcəsidir. Azərbaycan bütün bu 

nəhəng uğurlara 30 il ərzində nail olub. Bu gün dünyada 

100 illik müstəqillik tarixi olan ölkələr var ki, nə dövlət, 

nə də ordu quru biliblər. Ulu Öndər Heydər Əliyevin əsa-

sını qoyduğu, Prezident İlham Əliyevin böyük uzaqgö-

rənliklə və müdrikliklə davam etdirdiyi siyasət nəticəsində 

bu gün Azərbaycan həm müstəqil dövlət, həm də güclü 

ordu qurub. Yeri gəlmişkən, bu gün həm də Ulu Öndər 

Heydər Əliyevin rəhbərliyi ilə Naxçıvanda  üçrəngli 

bayrağımızın dövlət bayrağı elan edildiyi gündür. Biz 

əminik ki, bu bayraq tezliklə digər əzəli Azərbaycan tor-

paqlarında da dalğalanacaq. Artıq başlayan bu obyektiv 

tarixi prosesin qarşısını almaq mümkünsüzdür.  

Bu gün Azərbaycan bir tərəfdən, Qarabağda və Şərqi 

Zəngəzurda böyük bərpa və quruculuq işlərini həyata 

keçirir, digər tərəfdən, heç bir axsatmaya yol vermədən 

əhalinin sosial müdafiəsinin  gücləndirilməsi, sağlamlı-



 287 

ğının qorunması, ölkəmizin təhlükəsizliyinin təmin olun-

ması, ordumuzun müdafiə qabiliyyətinin artırılması istiqa-

mətində ciddi addımlar atır. Məhz bu siyasət nəticəsində 

bu gün Azərbaycan Ordusu dünyanın 50 ən güclü ordusu 

sırasındadır. Prezident İlham Əliyevin imzaladığı sərən-

camla təsdiqlənən “Azərbaycan Respublikasının işğaldan 

azad edilmiş ərazilərinə Böyük Qayıdışa dair I Dövlət 

Proqramı” ölkəmizin bu istiqamətdə əzminin və səylərinin 

növbəti göstəricisidir. Həmin proqrama əsasən təmsil 

etdiyim bölgədə də bir sıra yeni müəssisələrin, o cümlədən 

Cəbrayıl rayonunda 25, Qubadlı rayonunda 16 məktəbin 

inşası nəzərdə tutulur.  

Bu ilin dövlət büdcəsində ən çox vəsait ayrılan sahə-

lərdən də biri təhsildir. Məlum olduğu kimi, növbəti il 

üzrə təhsil xərcləri üçün 4 milyard 423 milyon manat və-

sait ayrılması poqnozlaşdırılır. Bu, 2022-ci illə müqa-

yisədə 13,8 faiz, 2021-ci illə müqayisədə 43 faiz çoxdur. 

Söhbət burada iki il ərzində təhsilə ayrılan vəsaitin təx-

minən 50 faizə yaxın artırılmasından gedir. Bu, ölkəmizin 

təhsilə verdiyi önəmin və diqqətin növbəti parlaq təzahü-

rüdür. Eyni zamanda, 2023-cü ilin dövlət büdcəsində 

elmin maliyyələşdirilməsinə 228 milyon manat vəsaitin 

ayrılması nəzərdə tutulur. Burada təhsilə ayrılan vəsaitlə 

elmə ayrılan vəsait arasında böyük fərq açıq görsənir. Əl-

bəttə, təhsil sahəsi daha böyük vəsait tələb edir. Ancaq ali 

təhsil və elmi müəssisələrimizin təhqiqatyönümlü fəaliy-

yətinin dəstəklənməsi, maddi-texniki bazasının güclən-

dirilməsi, Vətən müharibəsində qələbə fonunda yeni tədqi-

qat əsərlərinin ərsəyə gətirilməsi, Azərbaycan həqiqət-

lərinin təbliği, erməni yalanlarının ifşası məqsədi ilə bey-

nəlxalq konfransların keçirilməsi sözügedən müəssisələrdə 

alim və tədqiqatçıların sosial durumunun daha da yaxşı-

laşdırılması məqsədi ilə elm sahəsinə ayrılan vəsaitin növ-

bəti illərdə daha da artırılmasını məqsədəuyğun hesab edi-

rəm. Ümumilikdə, büdcə layihəsini uğurlu hesab edirəm, 

lehinə səs verəcəyəm.  

Sədrlik edən.  Sağ olun.  

Rauf Əliyev. Rauf müəllim, buyurun.  

R.Əliyev. Təşəkkür edirəm. Hörmətli Sahibə xanım, 

hörmətli hökumət nümayəndələri, həmkarlarım, media 

işçiləri! 2023-cü il büdcə zərfi çox mükəmməl hazırlanıb, 

mən də bu büdcəyə səs verəcəyəm və həmkarlarımı da 

buna dəvət edirəm. Eyni zamanda, bu kürsüdən cənab 

Prezidentə öz təşəkkürümü bildirmək istəyirəm. İşğaldan 

azad olunmuş ərazilərə Böyük Qayıdışa dair birinci dövlət 

proqramı təsdiq edildi. İnanıram ki, bu proqram həyata 

keçəndən sonra işğaldan azad olunan torpaqlarda bütün 

məsələlər daha tez həllini tapacaq. Eyni zamanda, mən 

başa düşürəm ki, bu layihələr hamısı maliyyəyönümlüdür 

və bu gün çox məsələni qaldırmaq düzgün deyil. Çünki 

işğaldan azad olunan torpaqlarda bərpa işləri gedir. Amma 

elə məsələlər var, – həyat dayanmır, – əhali ilə bağlıdır və 

onları ona görə qaldırıram ki, hökumət nümayəndələri 

buradadır, bir balaca kömək olunsun. Söhbət nədən gedir?  

Birinci məsələ, mən keçən il çıxışımda demişdim ki, 

Xəzər rayonunun Şagan qəsəbəsində camaat, 5 qəsəbə 

qurunt sularından əziyyət çəkir. Bu, elə-belə məsələ deyil, 

təbiətdən asılı bir məsələdir. Bu yaxınlarda yağışlar oldu. 

Şağan qəsəbəsində evlər artıq suya batıb. Camaat evinə 

dəvət edir, birinci mərtəbələr hamısı suyun içindədir. Mən 

başa düşürəm ki, bir dəfəyə bu məsələni həll etmək müm-

kün deyil. Amma tədricən etmək olar. Məsələn, o kəndin 

yuxarısında iki ədəd kollektor qurulsa, su artıq aşağı 

getməz və insanlar rahat yaşayarlar. Bu insanlar Milli 

Məclisə qəbula gəlirlər. Hər gün məsələni qaldırırlar ki, nə 

vaxt bu məsələ öz həllini tapacaq. Ona görə mən çox xahiş 

edirəm ki, bir də bu məsələyə baxılsın. “Azərsu”-ya tap-

şırıq verilsin ki, bu məsələni həll etsinlər.  

İkinci bir məsələ, bilirsiniz ki, bir neçə il bundan qabaq 

cənab Prezident sərəncam imzaladı və Pirallahı Bakının 

12-ci rayonu oldu. Ora həm cənab Prezident, həm də Bi-

rinci vitse-prezident gəliblər və çox işlər görüblər. Ona 

görə onlara seçicilərim adından öz təşəkkürümü bildiri-

rəm. Amma orada da böyük problemli bir məsələ var. De-

məli, 5 min ailə 1300 mənzildə yaşayır. Bu mənzillər qə-

zalı mənzillərdir. Bilirsiniz ki, Pirallahı vaxtı ilə Artyom 

rayonu olub və adadır. Çox qəzalı binalardır. Çıxış yolu 

var idi, 2-3 il bundan qabaq hökumət kömək etdi və orada 

8 bina tikildi. Amma bu 8 bina tam tikilmədi. Bu gün kö-

mək nədən ibarətdir? Tamamlama işlərinə tədricən bir az 

vəsait ayrılmalıdır, birdən mümkün deyil. Bir ildən sonra 

bir ev tikilib qurtarsın və o qəzalı evlərdən bu insanları kö-

çürək, bütün məsələlər öz həllini tapsın. Bir daha büdcəyə 

səs verəcəyəmi bildirirəm. Diqqətinizə görə minnətdaram.  

Sədrlik edən. Sağ olun, Rauf müəllim.  

Rafael Hüseynov. Buyurun.  

R.Hüseynov. Təşəkkür edirəm, Sahibə xanım. Hör-

mətli Milli Məclis üzvləri, dəyərli qonaqlarımız! Büdcə 

dövlətin gücü deməkdir, büdcə yalnız firavanlığın, mil-

lətin təminliyinin deyil, həm də ölkənin inkişafının gös-

təricisidir.  

Dövlət müstəqilliyimiz bərpadan sonrakı 31 yaşını ta-

mamladı, amma müstəqillik yolumuz, əslində, 32 il əvvəl 

bugünkü gündən başlandı. 1990-cı il noyabrın 17-də unu-

dulmaz Heydər Əliyev Naxçıvanda ilk dəfə rəsmən Azər-

baycanın üçrəngli bayrağını ucaltdı və biz büdcəmizi, 

əslində, bayrağımızın əsl bayramı günündə müzakirə 

edirik ki, bu da çox rəmzidir. Bu yolun o başındakı Azər-

baycan dövlət büdcəsi ilə qarşımızdakı il üçün nəzərdə 

tutulan və indi ətrafında fikir mübadiləsi apardığımız büd-

cənin həcmini tutuşdurarkən haradan hara gəlib çatdığı-

mızın aydın mənzərəsi görünür. Bir neçə milyondan 34 

milyarda yaxınlaşan bir həddi fəth etmişik. Bu, müasir 

Azərbaycanın yüksəliş yolu deməkdir.  

Hər bir sənədin sözləri və rəqəmlərinin ardında 

gizlənən fəlsəfə var. Bir neçə cildə sığan və başdan-ayağa 

zahirən quruca rəqəmlərdən ibarət büdcə layihəsi, əslində, 

danışa bilir və çox həqiqətləri çatdırır. Sadəcə, onu duy-

maq, eşitmək lazımdır. Belə bir qüdrətə gəlib çatmışıqsa, 

əlbəttə ki, ilk növbədə həmin zənginliyi bu dövlətə nəsib 

edən iki memara minnətdar olmalıyıq. Unudulmaz Heydər 

Əliyev bəhrələrini onun ömür möhlətindən sonrakı illərdə 

daha geniş ölçüdə verəcək möhkəm təməllər qurdu. Pre-

zident İlham Əliyev yüksək səriştə və sabahlara yönələn 

müdrik siyasətlə ildən-ilə güc üstünə güc artırdı. Yolunun 

lap başlanğıcında, yeni əsrin ilk illərində Prezident İlham 

Əliyev bəyan edirdi ki, bir ölkənin demokratik inkişafı da, 

dünyadakı nüfuzu da, hərtərəfli yüksəlişi də insanların 

rifahı və əmin-amanlığı da, bütövlükdə, hər vətəndaş üçün 

ən vacib amil olan sabitlik və iqtisadi inkişafa bağlıdır. 

Dedi və etdi. Necə ki, yol boyunca, öncədən nə deyibsə, 

nə vəd veribsə, hökmən ən yüksək səviyyədə yerinə ye-

tirib. Dövlətin və millətin əzmi, iradəsi öz yerində, ancaq 

iqtisadi gücümüz olmasa idi, milli taleyimizin ən ümdə 

məsələsi olan torpaqlarımızın azad edilməsi niyyətimizi 

belə fövqəladə şəkildə gerçəkləşdirə bilərdikmi? İndi 

təqdim edildiyindən də daha mükəmməl olması, bir az da 

cilalanmasından ötrü müzakirələr apardığımız 2023-cü ilin 

dövlət büdcəsi layihəsinin də başlıca hədəfi ilk növbədə 

işğaldan qurtulmuş torpaqlarımızın bərpası, Böyük Qayı-

dışın gerçəkləşməsinə doğru irəliləməkdir.  

Müstəqilik tariximizin ən böyük büdcəsindəki xərclərin 

25,3 faizi və yaxud 8 milyard 419 milyon manatı dövlət 

sərhədlərimizin bərpası və etibarlı mühafizəsinin daha da 

möhkəmləndirilməsi, ordumuzun müdafiə qabiliyyətinin 

və milli təhlükəsizliyinin gücləndirilməsi, Qarabağda və 

Şərqi Zəngəzurda aparılan bərpa və yenidənqurma tədbir-

lərinin maliyyə təminatının yaradılması üçün nəzərdə 

tutulur. Bu, tamamilə qanunauyğundur, düzgün müəyyən-

ləşdirmədir.  

İnsanın daha yaxşıya doğru can atması təbii bir hissdir 

və müstəqillik tariximizin ən iri büdcəsində bütün isti-

qamətlər üzrə artım varsa da, hər kəs özünə daha yaxın, 

problemlərini daha yaxşı bildiyi və həssaslıqla qavradığı 

sahələrə aid təqdim olunan rəqəmlərin korrektə edilərək, 

bir az da artırılmasını umur. Əlbəttə, mən də çox istərdim 

ki, bilavasitə bağlı olduğum mədəniyyət, elm, təhsil üzrə 

büdcədəki artımlar, sadəcə, faizlərlə deyil, dəfələrlə olsun. 

Məhz bu cür olmayınca biz həmin istiqamətlərdə çatmaq 

istədiyimiz hədəflərdən aralı qalacağıq. O istiqamətlər 

üzrə, ümumən, büdcədəki yanaşmanın, mənim düşüncəmə 

görə, özü dəyişməlidir. Yəni tutalım mədəniyyətdən söh-

bət gedirsə, bu sahənin Azərbaycan üçün müstəsnalığı nə-

zərə alınaraq, ənənəvi büdcə layihələrindəki sıralanmadan 

mədəniyyətin xeyli irəli keçməsi təmin edilməlidir. Eləcə 

də təhsil, elm, sıçrayışlı inkişaf məhz bu təfəkkürlə ya-

naşmanı, bu düsturla işləməni tələb edir.  

Son olaraq, minnətdarlıq sözlərimi çatdırmaq istəyirəm. 

Gücümüzün göstəricisi olan bu mükəmməl, çox diqqət və 

zəhmət tələb edən büdcə layihəsini hazırlamaq üçün dü-

şüncə və əmək sərf etmiş hər kəs var olsun. Altında Prezi-

dent İlham Əliyevin imzası olan hər böyük Azərbaycan 

layihəsi kimi, bu büdcə, bu əsər də xalqımız və döv-

lətimizə yeni yüksəlişlər gətirsin. 

Sədrlik edən. Çox sağ olun, Rafael müəllim.  

Asim Mollazadə. Buyurun. 

A.Mollazadə. Çox sağ olun, Sahibə xanım. Hörmətli 

millət vəkilləri, hörmətli qonaqlar. Azərbaycan dövlət 

büdcəsi yüksək səviyyədə tərtib və təqdim olunub. Əməyi 

keçənlərin hamısına buna görə minnətdaram. Büdcəmiz 

artıb, ənənəvi olaraq büdcənin gəlirlərinin böyük bir his-

səsi Azərbaycan neftçilərinin əməyi ilə bağlıdır. Lakin 

mən məhz qeyri-enerji sektorunda mövcud olan inkişafı 

müsbət bir hal kimi qiymətləndirirəm. Hökumətimizin o 

istiqamətdən gələn gəlirlərə diqqəti çox müsbət prosesdir. 

Çalışmalıyıq, Azərbaycanda islahatlar, sahibkarların im-

kanları genişlənsin ki, məhz qeyri-neft sektorundan Azər-

baycan büdcəsinə vəsaitlər gəlsin.  

Müdafiə sahəsinə ən böyük, 5 milyarda yaxın vəsait 

ayrılıb. Bu, təbiidir, çünki bilirsiniz, Ermənistanın arxasın-

da olan əsas müttəfiqləri dünya tərəfindən terroru dəstək-

ləyən dövlətlər kimi tanınıb və onlar maraqlı deyillər ki, 

münaqişə olmasın, sülh sazişi imzalansın. Azərbaycan 

özünü qorumaq üçün mütləq ən müasir silahlı qüvvələrə 

malik olmalıdır. Bu istiqamətdə işlər gedir və mən 

əminəm ki, zəruri halda müdafiəyə ayrılmış vəsait artırıla 

da bilər. Lakin Ermənistanın arxasında duran qüvvələr 

Azərbaycana qarşı bütün dünyada yalan-iftira kampani-

yası aparırlar. Onun üçün müdafiə xərcləri ilə yanaşı, mən 

düşünürəm ki, parlament diplomatiyasını gücləndirmək 

üçün parlamentin ezamiyyə fondu artırılmalıdır. Azərbay-

can öz diplomatik sistemini genişləndirərək səfirlikləri 

bərpa etməlidir, Azərbaycana müttəfiq olan İsraildə sürət-

lə səfirliyini açmalıdır.  

Bu gün Azərbaycan naziri çox müsbət bir məlumat 

verdi. İsraillə birgə Azərbaycanda yaxın müddətdə kiber 

təhlükəsizlik mərkəzi açılır. Buna böyük bir ehtiyac var və 

Azərbaycan öz kiber sistemini qorumaq üçün mütləq ən 

müasir texnologiyalardan istifadə etməlidir və bu istiqa-

mətdə əməkdaşlıq, zənnimcə, səviyyəni artıra bilər.  

Azərbaycana qarşı bizim qonşuluqdan hətta televiziya 

vasitəsi ilə təbliğat həyata keçirilir. Azərbaycana yalanlar, 

iftiralar yayan televiziya kanalı mövcuddur. Mənə elə gəlir 

ki, biz bu istiqamətdə Azərbaycan dilini, Azərbaycan 

mədəniyyətini təbliğ etmək üçün dünya azərbaycanlıları 

fondu yaratmalıyıq. Bu fond həm bizim soydaşlarımızın 

təhsilinə dəstək ola bilər, həm də soydaşlarımıza Azərbay-

can dilini və Azərbaycan mədəniyyətini yaxından tanıdar. 

Azərbaycan mədəniyyətini və dilini çatdırmaq üçün bütün 

yeni texnologiyalardan istifadə edərək müvafiq televiziya 

kanalı açılmalıdır. Bununla yanaşı, mənə elə gəlir ki, bu 

fond dünya azərbaycanlılarının bizim türk diasporası ilə 

birgə fəaliyyətini qura bilər. Kifayət qədər vəsait tələb 

olunur və fondun gücü özümüzü müdafiə etmək istiqamə-

tində fəaliyyətimizi gücləndirə bilər. Dünya azərbaycanlı-

ları artıq dünyaya öz səslərini çatdırmalıdırlar. Mənə elə 

gəlir ki, Azərbaycan böyük işlər görməlidir.  

Böyük Qayıdış layihəsi bilavasitə Prezidentin nəzarə-

tində olduğuna görə hər şey sürətlə, yüksək səviyyədə 

həyata keçirilir. Qarabağda Azərbaycanın çox mühüm su 

ehtiyatları bizə qaytarılıb. Hər bir iş düzgün görülür. Lakin 

biz bunu bütün Azərbaycanda həyata keçirməliyik. Dün-

yada enerji qıtlığı var, lakin mən əminəm ki, yaxın müd-

dətdə su qıtlığı ən əsas problemə çevriləcək və biz melio-



 294 

rasiyanı, irriqasiyasını yeni müasir texnologiyalarla həyata 

keçirməliyik. Köhnə sovet texnologiyaları Azərbaycanın 

su resurslarının məhvindən ibarətdir və Azərbaycan çay-

larının qurumasına səbəb olur. Xəzərə, demək olar ki, çay-

lar böyük çətinliklə gəlib çatır və bu istiqamətdə, eyni za-

manda, çayların təmizlənməsi ilə bağlı müəyyən vəsaitlər 

nəzərdə tutulmalıdır ki...  

Sədrlik edən. Sağ olun.  

Emin Hacıyev. Emin müəllim, buyurun  

E.Hacıyev. Təşəkkür edirəm. Hörmətli xanım sədr, 

hörmətli hökumət üzvləri və deputatlar. Mən 2023-cü ilin 

dövlət büdcəsi ilə bağlı bəzi fikirlərimi bildirmək istəyi-

rəm. Cənab Prezident İlham Əliyevin rəhbərliyi ilə həyata 

keçirilən uğurlu iqtisadi siyasət nəticəsində dövlət büdcə-

sinin gəlirləri davamlı olaraq artır. 2023-cü ilin dövlət 

büdcəsinin gəlirləri kimi xərcləri də ölkə tarixinin ən 

yüksək göstəricisidir. İşğaldan azad edilmiş ərazilərin bər-

pası və Böyük Qayıdışın təmin edilməsinin 2023-cü ilin 

dövlət büdcəsi layihəsində əsas istiqamətlərdən olması qü-

rur hissi yaradır. Belə ki, gələn ilin dövlət büdcəsindən bu 

məqsədlə 3 milyard manat vəsait ayrılması nəzərdə tutulur 

ki, bu da cari illə müqayisədə 330 milyon manat çoxdur.  

Dünən cənab Prezident ölkəmiz üçün tarixi əhəmiyyət 

kəsb edən sərəncam imzalayaraq Böyük Qayıdışa dair 

birinci dövlət proqramını təsdiq etdi. Dövlət proqramının 

icrası Qarabağ və Şərqi Zəngəzur iqtisadi rayonlarının 

sürətlə dirçəlməsinə, əhalinin dayanıqlı məskunlaşmasına 

və davamlı iqtisadi aktivliyinin təmin olunmasına gətirə-

cək. Xüsusi olaraq vurğulamalıyıq ki, tədbirlər planına 

əsasən bütün bu işlərin əsas maliyyə mənbəyi Azərbaycan 

büdcəsidir. Müzəffər Ali Baş Komandan cənab İlham 

Əliyevin rəhbərliyi, şanlı ordumuzun qüdrəti ilə işğaldan 

azad olunan ərazilərimiz bu gün ölkəmizin iqtisadi gücü 

ilə bərpa olunur. Şübhəsiz ki, bu sənədin icrası xalqımızın 

taleyində böyük rol oynayacaq. Qarabağımızın tezliklə 

reinteqrasiyasına, ölkəmizin daha da qüdrətlənməsinə 

əvəzsiz töhfələr verəcək.  

Biz burada hörmətli nazirlərimizin gələn ilin dövlət 

büdcəsi layihəsi ilə bağlı geniş təqdimatlarını dinlədik. 

Görünən odur ki, dövlət büdcənin hazırlanması üzərində 

kifayət qədər peşəkarlıqla işlənib, mövcud imkanlar 

qiymətləndirilib. Eyni zamanda, müsbət haldır ki, daim 

dəyişən dünyanın reallıqları nəzərə alınaraq, büdcə 

ehtiyatla hazırlanıb, neftin qiyməti 50 dollardan hesab-

lanıb. Gəlirlərimizin bundan daha artıq olacağı halda, hər 

il olduğu kimi büdcəyə il ərzində yenidən baxıla bilər.  

Digər tərəfdən, büdcə vəsaitlərinə, xüsusi ilə investisiya 

qoyuluşuna alternativ mənbələrin tapılması üçün səyləri-

mizi gücləndirməliyik. Düşünürəm ki, hazırda müzakirədə 

olan Dövlət-özəl tərəfdaşlığı haqqında qanun layihəsi bu 

imkanı yarada bilər. Bu tərəfdaşlıq dövlət investisiya-

larının özəl investisiya ilə əvəzlənməsinə, son nəticədə 

büdcə vəsaitlərinin daha çox əhalinin sosial təminatının 

gücləndirilməsinə imkan yaradar. Məhz bu iki amil, gəlir-

lərin artımı və xərclərin optimallaşması bizə imkan verə 

bilər ki, dövlət büdcə vəsaitləri ilə daha çox məsələnin 

həllinə nail olaq.  

Mən fürsətdən istifadə edərək, deputatı olduğum Sum-

qayıt şəhərində məşğulluq məsələsinə diqqət çəkmək 

istərdim. Son illər Sumqayıt şəhərində çoxsaylı iri sənaye 

müəssisələri açılıb, iş yerləri yaradılıb. Abşeronda urbani-

zasiyanın yüksək səviyyəsi nəticəsində Sumqayıt şəhərin-

də yaranan işsizlik  səviyyəsinin minimuma endirilməsi 

üçün yeni müəssisələrin açılması ilə bağlı sahibkarlığın 

stimullaşdırılmasına ehtiyac var. Bunun üçün güzəştli 

kreditlərə əlçatanlığın artırılması  və biznes kreditlərinin 

faizlərinin aşağı salınması vacibdir. 

Sumqayıtın nəqliyyat məsələsinə də diqqət yönəltmək 

istərdim. Hesab edirəm ki, görülən işləri qeyd etməklə 

əlavə yeni imkanların  axtarılmasına ehtiyac var. Düşü-

nürəm ki, bu məsələnin bir qismi yol infrastrukturu ilə 

bağlıdırsa, digər mühüm qismi ictimai nəqliyyatın keyfiy-

yətli və şaxələndirilmiş olmaması bəzi hallarda yol hərə-

kətinin təşkilindəki çətinliyə gətirir. Hesab edirəm ki, ya-

xın gələcəkdə bəzi universitetlərin paytaxtdan kənara, mə-

sələn, Sumqayıta köçürülməsi paytaxtın yükünü azaldar, 

həmçinin gənclər şəhərində, eyni zamanda, təhsil mər-

kəzinə çevirməklə daha da inkişafına səbəb olar. Diqqəti-

nizə görə sağ olun. Mən də dövlət büdcəsi sənədinə səs 

verəcəyəm.  

Sədrlik edən. Sağ olun, Emin müəllim.  

Musa Qasımlı. Buyurun, Musa müəllim.  

M.Qasımlı. Hörmətli xanım sədr,  hörmətli millət və-

killəri, hökumət üzvləri. Büdcə layihəsinin müzakirəsi 2 

tarixi hadisə ilə, demək olar, eyni günə düşdü. Bunun biri 

dünən cənab Prezidentimiz İlham Əliyevin “Azərbaycan 

Respublikasının işğaldan azad edilmiş ərazilərinə Böyük 

Qayıdışa dair I Dövlət Proqramı”nın təsdiq edilməsi haq-

qında Sərəncam imzalamasıdır. Bu sərəncam bütün mil-

lətimizin və dövlətimizin  düşüncələrini özündə cəmləş-

dirir. İkincisi, 1990-cı il noyabrın 17-də Naxçıvanda döv-

lət bayrağımızın ilk dəfə rəsmi şəkildə qəbul edilməsidir. 

Bunlar bir-biri ilə üzvi sürətdə bağlıdır.  

Dünyada xaos və anarxiyanın getdikcə çoxaldığı, düzə-

nin pozulduğu bir şəraitdə  2023-cü ilin dövlət büdcəsi 

layihəsi cənab Prezidentimizin böyük millət və güclü 



 297 

dövlət, ölkəmizin sabit, davamlı inkişafını, millətimizin 

daha yaxşı yaşaması üçün bərabər imkanlar yaradılmasını, 

işğaldan azad edilmiş ərazilərimizin dirçəldilməsini və sa-

kinlərinin daimi yaşayış yerlərinə təhlükəsiz  qayıdışını, 

dövlətimizin müdafiə qüdrəti və milli təhlükəsizliyini etibarlı 

təmin edilməsini nəzərdə tutan strategiyasının həyata ke-

çirilməsini özündə ehtiva etdiyi üçün lehinə səs verəcəyəm. 

Büdcə layihəsində ölkəmizin müdafiəsinin və təhlükə-

sizliyinin təmin olunmasına ayrılan təsisatların artırılması 

millətimizin və dövlətimizin həyatı üçün vacib əhəmiyyət 

kəsb edir. Şəhid ailələrinə, qazilərə, müharibə iştirakçı-

larına, əhalinin aztəminatlı hissəsinə ayrılan vəsaitlərin 

artırılması bir daha göstərir ki, böyük quruculuq işləri ilə 

eyni vaxtda dövlətimiz üçün ilk yerdə Azərbaycan  

vətəndaşının  maraqları gəlir.  

Bir neçə məsələ üzərində qısaca, konkret dayanmaq 

istəyirəm. Birincisi, elm və təhsil xərcləridir. Layihədə 

təhsil xərclərinin artırılması göstərir ki, dövlətimiz, cənab 

Prezidentimiz təhsilə xüsusi diqqət yetirir. Ən qürurveri-

cisi ondan ibarətdir ki, işğaldan azad edilmiş ərazilərdə 

bütün məsələlərlə bərabər, təhsilimizə, elmimizə, 

mədəniyyətimizə, o infrastrukturun qurulmasına böyük 

diqqət yetirilir. Ümumtəhsil məsrəflərinin artırılması da 

çox əhəmiyyətlidir. Güman edirəm ki, kənd yerlərində bu 

məsələlərə, xüsusi ilə kadrların, xarici dil müəllimlərinin 

hazırlanmasına diqqət yetirilməlidir. O müəllimlərin tez-

tez yerinin dəyişdirilməsinin  fayda vermədiyi  qənaətin-

dəyəm. Görünür, müəyyən bir layihə düşünməyə dəyər. 

Elm xərcləri ilə bağlı. Bilirsiniz ki, 2022-ci il  iyulun 

28-də cənab Prezidentimiz böyük bir Fərman imzaladı. Bu 

fərmanın uğurla həyata keçiriləcəyinə inanıram. Amma 

heç kimə sirr deyil ki, keçmiş dövrlərdən qalan və ölkəyə 

faydası olmayan bir sıra sahələrin islah olunması, perspek-

tiv sahələrə xüsusi diqqət verilməsi, strateji əhəmiyyət 

kəsb edən elm sahələrinə vəsaitin tədricən  artırılması, 

elmimizin sağlamlaşdırılması çox vacibdir. Bu xüsusda 

ictimai elmlər sahəsində, xüsusən regionumuzun və qon-

şularımızın dərindən araşdırılmasına diqqətin artırılmasın-

da fayda görürəm. Qonşu ölkələrimizdə bu işlər getdikcə 

genişlənir.  

İkinci toxunacağım məsələ seçildiyim 72 saylı Yar-

dımlı-Masallı seçki dairəsi ilə bağlıdır. Böyük quruculuq 

işlərinin getdiyi bir şəraitdə 72 saylı  Yardımlı-Masallı 

seçki dairəsində müəyyən işlər görülür. Kəndlərin bir ne-

çəsi qazlaşdırılıb, yol məsələləri həyata keçirilir. Köhnəl-

miş elektrik dirəkləri dəyişdirilir. Buna görə mən höku-

mətimizə minnətdarlığımı bildirirəm və seçicilərimiz bu 

işlərin davam etdirilməsini istəyirlər. Onu da hökumə-

timizin diqqətinə çatdırmaq istəyirəm. 

Sonda, büdcəni hazırlayan heyətə öz təşəkkürümü bil-

dirirəm. Bir daha hökumət üzvlərinə dərin hörmət və ehti-

ramımı çatdırıram. Dövlət büdcəsi layihəsinin lehinə səs 

verəcəyəm. Dövlətimiz və millətimiz üçün xeyirli, uğurlu 

olsun. Diqqətinizə görə sağ olun.  

Sədrlik edən. Sağ olun.  

Eldar İbrahimov. Buyurun, Eldar müəllim.  

E.İbrahimov. Çox sağ olun. Hörmətli xanım sədr, 

hökumət üzvləri, hörmətli deputat həmkarlarım. Müzakirə 

etdiyimiz 2023-cü ilin dövlət büdcəsi layihəsi həmişə 

olduğu kimi, çox aydın və əhatəli tərtib olunmuşdur. Bu-

nunla yanaşı, gələn ilin büdcə layihəsi bir çox xüsusiy-

yətləri ilə əvvəlki illərdən fərqlənir və diqqəti cəlb edir.  

Belə ki, gələn ilin büdcəsində respublikamızın tarixində 

ilk dəfədir ki, həm büdcə gəlirlərində, həm də xərclərində 

30 milyarddan çox vəsait nəzərdə tutulur. Bu da onu 

göstərir ki, respublikamız hörmətli Prezidentimiz cənab 

İlham Əliyevin uzaqgörənliklə formalaşdırdığı və uğurla 

həyata keçirdiyi iqtisadi strategiya nəticəsində daim inki-

şaf edir, yeni nailiyyətlər əldə edir. Bunu cəmi 2 il bundan 

öncə Vətən müharibəsində  işğalçı  düşmən üzərində 

parlaq qələbə əldə etməyimiz, habelə müharibədən yenicə 

çıxan və koronavirus pandemiyasının mənfi təsirinə məruz 

qalan bir ölkə olmağımıza baxmayaraq, 2021–2022-ci 

illərdə də sosial-iqtisadi sahədə inamlı göstəricilərə nail 

olmağımız sübut edir. Bu da 2023-cü ilin büdcə gəlir-

lərinin və xərclərinin cari ilə nisbətən müvafiq olaraq 5,2 

və 6,5 faiz çox müəyyən edilməsinə imkan vermişdir.  

Gələn ilin büdcəsinin diqqəti cəlb edən məqamlarından 

biri də odur ki, ilk dəfədir ki, büdcədə ümumi dövlət xərc-

ləri azaldılır, bir çox sosial və iqtisadi sahələrin inkişafına 

isə əvvəlki ildən 22-31 faiz çox  vəsait ayrılır. Bu da onu 

göstərir ki, idarəetmənin çevik təşkili və daha da təkmil-

ləşdirilməsi üçün aparılan dərin islahatlar davam etdiri-

ləcək, büdcə vəsaitlərinin əsas hissəsi iqtisadi təsnifata aid 

olan sahələrin inkişafına yönəldiləcəkdir. Bu, çox təq-

dirəlayiq haldır və  büdcə vəsaitlərinin daha səmərəli isti-

fadəsinə əlverişli zəmin yaradır.  

Əlbəttə, hazırda bizim hər birimizi düşündürən əsas 

məsələlərdən biri də Qarabağ və Şərqi Zəngəzur iqtisadi 

rayonlarında quruculuq və bərpa işlərinin aparılmasıdır. 

Bu məqsədlə gələn ilin büdcəsində 3 milyard manat və-

saitin ayrılması nəzərdə tutulur ki, bu da cari ilin göz-

lənilən icrasından 500 milyon manat çoxdur. Bu onu gös-

tərir ki, işğaldan azad olunmuş ərazilərimizdə infrastruk-

turun yaradılması, “ağıllı kənd”, “ağıllı şəhər” layihə-

lərinin icrası, sənaye və kənd təsərrüfatı obyektlərinin isti-

fadəyə verilməsi daha sürətlə həyata keçiriləcək, bu böl-

gələrə Böyük Qayıdış Azərbaycan Respublikası Preziden-

tinin dünən imzaladığı “Azərbaycan Respublikasının  azad 

edilmiş ərazilərinə Böyük Qayıdışa dair I Dövlət Proq-

ramı”na uyğun,  tezliklə təmin ediləcəkdir.  

Hazırda bütün dünya ölkələrini narahat edən əsas prob-

lemlərdən biri  əhalinin ərzaq təhlükəsizliyinin təmin edil-

məsidir. Bu məqsədlə gələn il kənd təsərrüfatı bölməsinə 1 

milyard 202 milyon manat və ya cari ilə nisbətən 20,5 faiz 

çox vəsait ayrılacaqdır. Bu vəsaitin 625 milyon manatı və 

ya yarıdan çoxu işğaldan azad olunmuş ərazilərdə yeni 

torpaqların əkin dövriyyəsinə cəlb edilməsi də nəzərə alın-

maqla, ərzaq təhlükəsizliyi tədbirlərinə sərf ediləcəkdir.  

Onu da qeyd etmək lazımdır ki, ölkəmizin idxaldan 

asılı olduğu ərzaq taxılı ilə bağlı Azərbaycan Respublikası 

Prezidenti 2022-ci il 19 iyul tarixli Fərman imzalamışdır. 

Bu fərmana uyğun olaraq, ölkənin ərzaqlıq buğda ilə 

özünü təminetmə səviyyəsinin yüksəldilməsi tədbirlərinə 

ilk dəfə olaraq 2023-cü ildə 180 milyon manat vəsaitin 

ayrılması nəzərdə tutulur ki, bu da dövlətimizin bu sahəyə 

nə dərəcədə ciddi yanaşdığının və göstərdiyi qayğının ba-

riz nümunəsidir. Uzun müddətdir, çox uğurla həyata keçi-

rilən bu siyasət, şübhəsiz ki, xalqımızın mənafeyinə tam 

uyğundur və dövlətimizin inkişafına xidmət edir. Hesab 

edirəm ki, kənd təsərrüfatı  məhsullarının istehsalının artı-

rılması ilə yanaşı, həmin məhsulların son istehlak malla-

rına kimi emalı da ölkəmizdə sosial-iqtisadi inkişafın dina-

mik və dayanaqlı xarakter almasında önəmli yer tutur. Ona 

görə də respublikamızın bütün rayonlarında aqrar emal 

sənayesi obyektlərinin geniş şəbəkəsinin yaradılması və bu 

məqsədlə büdcədən vəsait ayrılması məqsədəmüvafiq olardı. 

Mən Naxçıvan şəhərindən seçilən deputat kimi, hər il 

olduğu kimi, gələn ilin büdcəsində də Naxçıvan Muxtar 

Respublikasının büdcəsinin formalaşmasına göstərdikləri 

diqqət və qayğıya görə hörmətli Prezidentimizə və höku-

mət üzvlərinə öz dərin minnətdarlığımı bildirirəm.  

2023-cü ilin dövlət büdcəsi layihəsi “Büdcə sistemi 

haqqında” Qanuna uyğun hazırlanmışdır və konseptual ba-

xımdan birinci oxunuşun tələblərinə cavab verir. Mən la-

yihənin qəbul edilməsinə səs verəcəyəm.  Hörmətli həm-

karlarımı da səs verməyə dəvət edirəm. Diqqətinizə görə 

sağ olun. 

Sədrlik edən. Eldar müəllim, sağ olun.  

İndi isə Kamran Bayramov. Buyurun.  

K.Bayramov. Hörmətli xanım sədr, hökumət üzvləri, 

hörmətli həmkarlar. Müzakirəmizə təqdim olunmuş 2023-cü 

il üçün dövlət büdcəsinin layihəsi əsas hədəfləri əhatə 

edir, dolğun və mükəmməl bir sənəd olmaqla, bugünkü 

reallığın diktə etdiyi bir çox məsələlərin həllinə yönəlir. 

Bu xüsusda, sənədə əsasən işğaldan azad olunmuş ərazi-

lərin bərpası və yenidən qurulmasının, ölkənin müdafiə 

potensialının gücləndirilməsinin, eyni zamanda, əhalimi-

zin sosial müdafiəsinin və sosial təminatının gücləndiril-

məsinin ölkə rəhbərliyinin xüsusi diqqətində olması tərə-

fimizdən birmənalı olaraq dəstəklənir.  

Təbii ki, mən büdcə layihəsinə səs verəcəyəm. Bununla 

yanaşı, ölkə üzrə bir çox vətəndaşlarımızı narahat edən 

problemi səsləndirmək istərdim. Bu da sənədsiz evlərin 

sənədləşdirilməsi ilə bağlıdır. Mən zaman-zaman plenar 

iclaslarda bu məsələləri qaldırıram, sırf bu məsələni. Çün-

ki bir çox insanlar bununla bağlı müraciət edir. Sənədsiz 

evlərin  sayı, həqiqətən də, çoxdur, xüsusi ilə də paytaxtı-

mızda. Onu da qeyd etmək lazımdır ki, bu problemli mə-

sələ dövlət başçısının, cənab Prezidentin diqqət mər-

kəzindədir. Hələ 2011-ci ildə keçirilmiş müşavirədə cənab 

Prezident rəsmi icazə olmadan tikilmiş evlərin sənədləş-

dirilməsi ilə bağlı hökumətə tapşırıq vermişdir və həmin 

tarixdən etibarən hökumət tərəfindən də bir çox tədbirlər 

görülmüşdür. Həm qanunvericilik sahəsində, “Daşınmaz 

əmlakın dövlət reyestri haqqında” Qanunda 2015-ci və 

2019-cu illərdə edilmiş dəyişikliklərə  əsasən sənədsiz 

evlərin qeydiyyatı asanlaşdırılmış və həmin dəyişikliklərin 

icrası nəticəsində təxminən  200 minə yaxın fərdi yaşayış 

evi və mənzil sənədləşdirilmişdir. Onu da qeyd edim ki, 

bu il aprel ayının 7-də cənab Prezidentin 2 fərmanına əsa-

sən qeydiyyat üçün sadalanan sənədlər sırasına əlavə sə-

nədlər daxil edilmişdir, eyni zamanda, təbii fəlakət, tex-

nogen qəza və hərbi əməliyyat nəticəsində məhv olmuş və 

ya yararsız vəziyyətə düşmüş yaşayış sahələrinin əvəzinə 

tikilmiş yeni yaşayış evlərinin və çoxmənzilli yaşayış 

binalarının mənzillərinin qeydiyyatının sadələşdirilməsi 

nəzərdə tutulmuşdur. Şübhəsiz, bu fərmanların icrası sə-

nədsiz evlərin sayını azaldacaqdır. Mən düşünürəm ki, bu 

cür fəaliyyət, belə deyək, davam etdirilməlidir. Çünki hələ 

də sənədsiz evlərin sayı çoxdur.  

Onu da qeyd edək ki, İqtisadiyyat Nazirliyi tərəfindən 

ölkə üzrə inventarlaşdırma prosesinə başlanılmışdır. Am-

ma təəssüf olsun ki, bu proses 2019-cu ilə qədər davam 

etmişdir. Pandemiya ucbatından müəyyən ləngimələr 

mövcud idi. Mən əminəm ki, bu proses davam etdirilə-

cəkdir. Eyni zamanda, bu, bir çox problemlərin həllinə 

səbəb ola bilərdi. Vətəndaşlar yaşadıqları mənzillərə mül-

kiyyət hüququnu aldıqdan sonra sərəncam  vermək hü-

ququ əldə etmiş olardılar. Həm daşınmaz əmlak bazarı 

canlanardı, həm də bələdiyyələrin yığdığı fiziki şəxslərin 

torpaq və əmlak vergisindən əldə edilən vəsaitlər artardı, 

yerli büdcələr dolardı və digər məsələlər həllini tapardı.  

Onu da qeyd etmək lazımdır ki, eyni ləngimə bələdiyyə 

torpaqları üzərində xəritələrin və mülkiyyət sənədlərinin 

verilməsi prosesində də yaşanır. Bununla əlaqədar, sənəd-

siz evlərin sənədləşdirilməsi və bələdiyyə torpaqları üzə-

rində mülkiyyət sənədlərinin və xəritələrin verilməsi işinin 

tezliklə başa çatdırılması məqsədi ilə 2023-cü il dövlət 

büdcəsində İqtisadiyyat Nazirliyinə ayrılması nəzərdə 

tutulan vəsaitin artırılmasını təklif etmək istərdim. 

Bununla yanaşı, hökumət üzvlərinin iştirakından isti-

fadə edərək, onların diqqətini təmsil etdiyim Şəmkir və 

Daşkəsən rayonlarında yaşayan əhalini narahat edən 

problemlərə yönəltmək istərdim. Bu da qaz təchizatıdır. 

Qeyd edək ki, əksər yaşayış məntəqələri qazla təmin 

olunub, lakin əhali artır, yaşayış məntəqələri böyüyür, 

yeni məhəllələr, yeni massivlər salınır. Həmin məhəllə və 

massivlər qazlaşmır və bu da həmin ərazidə yaşayan 

insanların haqlı narazılığına səbəb olur. Bununla əlaqədar, 

mən qeyd edilən ev təsərrüfatlarının qazla təmin edilməsi 

işinin həyata keçirilməsi üçün dövlət büdcəsinin tərkibin-

də olan müvafiq investisiya xərclərinin artırılması məsələ-

sinə baxılmasını xahiş edərdim. Diqqətinizə görə təşəkkür 

edirəm. 

Sədrlik edən. Sağ olun.  

Malik Həsənov. Malik müəllim, buyurun. 

M.Həsənov. Hörmətli xanım sədr, hörmətli hökumət 

nümayəndələri, hörmətli media üzvləri. Bu gün mü-

zakirəmizə təqdim edilmiş növbəti 2023-cü il üzrə büdcə 

zərfinə daxil olan sənədlər həm Milli Məclisin komitə-

lərində, həm də ictimaiyyət arasında ciddi şəkildə müza-

kirə edilmişdir. Büdcə layihəsi ilə tanış olan zaman onun 

Azərbaycan tarixinin ən böyük büdcəsi olduğunu görürük. 

Bu da təbiidir, çünki hər keçən il dövlət başçımız möh-

tərəm cənab Prezident İlham Əliyevin apardığı qətiyyətli, 

ardıcıl, proqramlı, konkret hədəfyönümlü siyasəti nəticə-

sində ölkəmizin iqtisadi imkanları genişlənir. Bunun bariz 

nümunələrini büdcə layihəsində əksini tapmış konkret 

rəqəmlərdə görürük.   

Çox diqqətəlayiq haldır ki, növbəti büdcə ilində büdcə 

daxilolmalarında qeyri-neft sektorunun payının bir qədər 

də artırılacağı proqnozlaşdırılır və hesab edirəm, həmin 

proqnoza nail ola biləcəyik. Artıq 3-cü ildir ki, büdcə-

mizdə azad edilmiş Vətən torpaqlarının bərpası və sürətli 

qayıdışın təmin olunması üçün vəsait ayrılır. Ötən 2 illə 

müqayisədə növbəti büdcə ilində bu maddə üzrə ayrılan 

vəsaitin artırılması növbəti ildə həmin bölgədə daha geniş 

quruculuq işlərinin aparılacağından xəbər verir. Eyni 

zamanda, azad edilmiş torpaqların iqtisadi potensialı iqti-

sadiyyatımızın, xüsusən də kənd təsərrüfatı və turizmin 

inkişafına yeni imkanlar yaradır ki, bu imkanlardan 

səmərəli istifadə etmək günün vacib tələblərindəndir.  

Büdcə layihəsində müdafiə, təhsil, səhiyyə və sosial 

müdafiə ilə bağlı xərclərin artırılması dövlətimizin növbəti 

illər üzrə inkişaf prioritetlərini vektorial olaraq izləməyə 

imkan verir.  

Çıxışımı təmsil etdiyim Cəlilabad rayonun bir sıra 

problemlərinə yönəltmək istərdim. Ümid edirəm və ina-

nıram ki, hörmətli hökumət üzvləri qeyd ediləcək prob-

lemlərin aradan qaldırılmasına öz dəstəklərini verəcəklər. 

Ötən illər ərzində Cəlilabad rayonunda ölkəmizin digər 

bölgələrində olduğu kimi, xeyli işlər görülmüş, rayonun 

sosial-iqtisadi vəziyyəti hiss edilə biləcək qədər inkişaf 

etmişdir. Görülən işlər geniş spektrli olub, demək olar ki, 

bütün sahələri əhatə edir.  

Bu gün ölkə üzrə qazlaşdırmanın səviyyəsi 90 faizin 

üzərində olsa da, hələ də bir sıra problemlər mövcuddur. 

Bununla belə, Cəlilabad rayonunda 5641 abonenti olan 63 

kənd yaşayış məntəqəsinin, eləcə də Cəlilabad və Göytəpə 

şəhərlərində 218 abonentin yaşadığı yeni yaşayış massiv-

lərinin qazlaşdırılması problemi hələ də qalmaqdadır. 

Toxunmaq istədiyim digər bir məsələ rayonda təhsil 

infrastrukturunun yenilənməsi  ilə bağlıdır. Cəlilabad 

rayonunda təhsil infrastrukturunun yenilənməsi istiqamə-

tində əhəmiyyətli layihələr həyata keçirilmişdir. Lakin bu 

gün rayonda fəaliyyət göstərən 127 ümumtəhsil məktə-

bindən 49-nun qəzalı və istismara yararsız vəziyyətdə ol-

duğunu  nəzərə alaraq, həmin məktəblər üçün yeni binala-

rın tikilməsi və əsaslı təmir olunması vacibdir.  

Sonda, mən də büdcə layihəsini yüksək dəyərləndirirəm 

və müsbət səs verəcəyəm. Hökumət üzvlərimizə də 

gələcək fəaliyyətlərində uğurlar arzulayıram. Sağ olun. 

Sədrlik edən. Sağ olun.  

Sadiq Qurbanov. Buyurun, Sadiq müəllim.  

S.Qurbanov. Dəyərli Sahibə xanım,  dəyərli həmkarlar 

və hökumət üzvləri. Sizin hər birinizi qarşıdan gələn Yeni 

Azərbaycan Partiyasının 30 illik yubileyi münasibəti ilə 

səmimi qəlbdən təbrik edir və Azərbaycanımızın çiçəklən-

məsi yolunda uğurlar arzulayıram. Ölkənin ciddi sınaqlara 

məruz qaldığı bir dövrdə böyük hədəfləri məqsəd qoyan 

partiyanın yaradılması və ölkəmizi sevən insanların 

Heydər Əliyev şəxsiyyəti ətrafında birləşməsi bugünkü 

Azərbaycanın inkişafında, güclənməsində müstəsna rol 

oynamaqla tarixə qızıl hərflərlə yazılmışdır. Yeni Azər-

baycan Partiyasının müasir Azərbaycan tarixinin ən şərəfli 

və vacib hadisələrdən biridir. 

Danılmaz faktdır ki, dahi şəxsiyyət Heydər Əliyev 

1993-cü ilin iyulunda  ölkəyə rəhbərlik məsuliyyətini üzəri-

nə götürməsəydi, biz nə bugünkü büdcədən, müstəqillikdən, 

qüdrətli, sürətlə inkişaf edən bir region haqqında danışa 

bilməzdik. Heydər Əliyev məktəbinin ən parlaq nümunəsi 

isə onun siyasi varisi İlham Əliyevdir. Yeni Azərbaycan 

Partiyası cənab Prezident İlham Əliyevin rəhbərliyi müd-

dətində xalqın inamını və etimadını daha da yüksəltmişdir. 

2020-ci ildə 44 günlük Vətən müharibəsi müzəffər Ali 

Baş Komandanın rəhbərlik etdiyi Azərbaycanın gücünü 

bütün dünyaya bir daha göstərdi. Onu da qeyd edim ki, bu 

gün Azərbaycan dövlətinin inkişafında əldə olunan misilsiz 

nailiyyətlər, siyasi proseslərdə liderliyi, eyni zamanda, 

bugünkü müzakirə etdiyimiz 2023-cu ilin dövlət büdcəsi 

də qüdrətli partiya sədrimiz,  Prezident İlham Əliyevin 

fəaliyyətinin nəticəsi, həm də  Yeni Azərbaycan Partiyasının 

Azərbaycana verdiyi töhfə kimi səciyyələnməlidir. 

Heç şübhəsiz ki, müstəqil Azərbaycan dövlətinin 

qurucusu Ümummilli Lider Heydər Əliyevin ideya və 

prinsipləri əsasında inamla irəliləyən dövlətimiz bu gün 

bütün sahələrdə – iqtisadi, sosial, siyasi və mədə-

ni  inkişafının tarixi dönüş mərhələsini yaşayır. Ali Baş 

Komandan İlham Əliyevin rəhbərliyi ilə aparılan quru-

culuq və bərpa işləri Qarabağ və Şərqi Zəngəzur iqtisadi 

rayonlarında mövcud olan iqtisadi imkanların reallaşması 

baxımından ölkəmizin sosial-iqtisadi inkişafının surətlən-

məsinə mühüm töhfə olacaqdır. Azərbaycan yeni inki-

şafın  astanasındadır. Azərbaycanda qəbul olunmuş yeni-

yeni islahatlar konsepsiyası ölkəmizi daha güclü və  sürətli 

inkişafa aparacaqdır.  Bu konsepsiyaların hazırlanması və 

həyata keçirilməsi Azərbaycanın möhkəm inkişaf nümu-

nələri olaraq, dünyaya iqtisadi gücümüzün bir daha çat-

dırılmasında böyük rol oynayacaqdır. Belə ki, 2023-ci il 

və növbəti 3 il üzrə iqtisadi və sosial inkişaf konsepsi-

yasında göstərilən sosial-iqtisadi  inkişaf modeli Azərbay-

canda çoxsahəli inkişafın yeni keyfiyyət səviyyəsini 

müəyyən etməklə, hər bir vətəndaşımızın sabit təminatlı 

həyat səviyyəsinə nail olmağı hədəfləyir. Bu strateji dövr-

də yeni artım modeli, özəl təşəbbüslərə, keyfiyyətli və 

sağlam insan kapitalına söykənərək, dayanaqlı, inklüziv 

inkişafı təmin edən, özəl təşəbbüslər və rəqabət qabiliy-

yətli açıq iqtisadiyyat modelinin, müasirləşmə strategi-

yasının əsas hədəfi olacaqdır. Bu gün ölkədə təbii re-

suslardan dayanıqlı istifadə olunmaqla, təmiz ekoloji 

mühit qurmaqla iqtisadiyyatın ekolojiləşdirilməsi məsələ-

si, yəni dünya üçün mühüm olan “yaşıl iqtisadiyyat” da 

prioritet məsələ kimi qarşıya qoyulmuşdur. 

Bildiyimiz kimi, Azərbaycan Respublikası Prezidentinin 

2021-ci il 2 fevral Sərəncamı ilə təsdiq edilmiş  “Azərbaycan 

2030: sosial-iqtisadi inkişafa dair Milli Prioritetlər” sənə-

dində təmiz ətraf mühit və “yaşıl artım” 5 əsas prioritetdən 

biri olaraq müəyyən edilmiş və prioritet daxilində yüksək 

keyfiyyətli ekoloji mühitin  və yaşıl enerji məkanının 

təmin edilməsi kimi 2 strateji məqsədin səmərəli reallaş-

dırılması nəzərdə tutulmuşdur. 

2023-cü il dövlət büdcəsində ətraf mühitin və təbiətin 

mühafizəsi və onun zənginliyin qorunması və digər 

məsələlərlə bağlı 371 milyon manat pul ayrılmışdır ki, bu 

da keçən illə müqayisədə 27 faiz çoxdur. Təbii ki, bizim 

büdcəmizdə dünyanı narahat edən iqlim dəyişiklikləri  

fonunda yeni düzəlişlərin edilməsinə daim ehtiyac var. 

Artıq bir neçə ildir, bu məsələ qabarıq şəkildə özünü gös-

tərməkdədir. Azərbaycan da iqlim dəyişikliklərinə həs-

sasdır.  BMT-nin son proqnozlarına görə 2050-ci ilə qə-

dərki dövrdə Azərbaycanda su təchizatı 23 faiz azalacaq-

dır və bu tempə, belə deyək, daha... 

Sədrlik edən. Çox sağ olun, Sadiq müəllim. Çıxışınızı 

yazılı şəkildə verəcəksiniz.  

Bəhruz Məhərrəmov. Xahiş edirəm, 5 dəqiqə, reqla-

ment yadınızdan çıxmasın.  

B.Məhərrəmov. Təşəkkür edirəm. Hörmətli sədr, hör-

mətli həmkarlar, hörmətli hökumət üzvləri. Öncə mən də 

xalqımızı Milli Dirçəliş Günü münasibəti ilə təbrik 

edirəm. Bəli, 34  il öncəki hadisələrin əhəmiyyətini yük-

sək qiymətləndiririk. Amma  həm də qəbul etməliyik ki, 

real müstəqilliyə  aparan əməli milli dirçəliş Ümummilli 

Liderin məhz 1090-cı ilin noyabrın 17-də Naxçıvan Mux-

tar Sovet Sosialist Respublikasının adından “sovet sosia-

list” sözlərini çıxarmasına nail olması və üçrəngli bayra-

ğın Naxçıvanda rəsmi bayraq kimi qəbul edilməsi ilə 

başlayıb. Bunu belə bilək, çünki artıq tarixi proseslərə 

münasibətdə romantizmdən realizmə keçməyin vaxtıdır.  

Biz Milli Dirçəliş Gününü 1992-ci ildən qeyd etsək də, 

milli dirçəliş məfhumunun əsl mahiyyətini 2020-ci ilin 8 

noyabr tarixində başa düşdük. Prezident İlham Əliyev 

qələbə nitqində “Şuşa biz səni dirçəldəcəyik” deyəndə biz 

xalq olaraq bu sözün tam fəlsəfəsinə vardıq. 

Bu gün postmüharibə dövründə isə biz hədəfə doğru 

inamla, qətiyyətlə irəliləməklə, sözün əsl mənasında, 

dirçəlirik. Elə dünən təsdiq edilən işğaldan azad olunmuş 

ərazilərə Böyük Qayıdışa dair birinci dövlət proqramı bu 

dirçəlişdə bizim nə qədər qərarlı olduğumuzu, qətiyyətlə 

irəlilədiyimizi dünyaya göstərməkdədir. Təsəvvür edin, 

bizim yalnız Qarabağ və Şərqi Zəngəzurda həyata keçirə-

cəyimiz bu proqram, bütövlükdə, bir çox dünya dövlət-

lərində həyata keçirilən ölkə  miqyaslı proqramlardan 

daha əhatəlidir.  

Bugünkü müzakirələrə gəlincə, hamımız yaxşı xatırla-

yırıq, ilin əvvəlində yerli televiziyalara müsahibəsində 

cənab Prezident mürəkkəb bir dönəmin proqnozunu ver-

miş, amma bildirmişdi ki, xalqımızın səfərbərliyi, xalq–

iqtidar birliyi, iqtisadi müstəqilliyimiz, siyasi gündəliyi-

miz və Qarabağ Zəfərindən sonra xüsusi ilə artan imkanla-

rımızla bütün ssenarilərə və bütün variantlara hazırıq. 

Hazırda müzakirələrimizdə olan 2023-cü ilin dövlət 

büdcə layihəsi də cənab Prezidentin həm vizionunda, həm 

də vədində nə qədər haqlı olduğunu göstərməkdədir. Pe-

şəkarlıqla hazırlanan bu qanun layihəsini yüksək qiymət-

ləndirir, tariximizin ən iri göstəriciyə malik büdcəsinin 

qəbulunda iştirak  etməyin qürurunu ifadə edirəm.  

Məlumdur ki, “Azərbaycan 2030: sosial-iqtisadi inkişa-

fa dair Milli Prioritetlər”i müəyyən edərkən dövlətimizin 

yeni inkişaf magistralının ideoloji nüvəsi təsbit edilib. 

Büdcədən gözləntilərimiz, ilk növbədə bu ideoloji nüvənin 

ətrafında cərəyan  etməlidir. Digər tərəfdən, həssas bir dö-

nəmdəyik, reallıq duyğusundan uzaqlaşmamalıyıq. İlk 

növbədə müstəqillik dövründə hansı tarixi təkamül yolu 

keçdiyimizi yaddan çıxarmamalıyıq. Məsələn, unutmayaq 

ki, çox yox, cəmi 29 il əvvəl çörək növbəsinə dururduq. 

Amma bütün çətinliklərə rəğmən, tənəzzül və anarxiyanın 

hökm sürdüyü mürəkkəb tarixi dövrü inamla keçmişik və 

heç kim də unutmasın ki, bu nailiyyətlər tarixi proseslərin 

təbii axarının nəticəsi olmayıb. Biz Heydər Əliyev siyasi 

kursu və İlham Əliyevin qətiyyəti nəticəsində sabit, təhlü-

kəsiz və müasir həyat səviyyəsini təmin edən bir ölkəyə 

çevrilmişik. Mövcud siyasi kurs bizi möhtac cəmiyyətdən 

güc sahibinə, məğlubdan qalibə çevirib. Hər gün 1 saat 

elektrik enerjisinə görə sevinən toplum olmuşuq, amma bu 

gün enerji ixracatçısıyıq.  

Milli sosial rifah səviyyəsinin davamlı artması istiqa-

mətində, xüsusən həssas qruplara münasibətdə köklü 

proqramlar həyata keçirilir. Bu mənada, əslində, hamıdan 

çox danışmağa hökumətin, hakimiyyətin sözü olmalıdır. 

Sözümüzün isə daha yaxşı eşidilməsi üçün uğurlar cəmiy-

yətə düzgün kommunikasiya edilməlidir. Yəni cənab 

Prezident necə cəmiyyətin dilində  danışıb bu kommuni-

kasiyanı qurur, biz də artıq cəmiyyətin dilində danışmağı 

bacarmalıyıq. Biz dövlət qayğısı ilə əhatələnmiş 100 

minlərcə vətəndaş barədə informasiyaları, yaxud ciddi 

iqtisadi göstəriciləri səmərəli formada və lazımi mühitə 

servis edib, hara xidmət etdiyi bəlirsiz siyasətçi və “mü-

təxəssislərin” pozucu proqnozları və yalan statistikalarını 

dövriyyəyə heç daxil olmadan ifşa etməliyik. Təsəvvür 

edin, bu gün yerlərdə qapı-qapı gəzib narazı vətəndaş ax-

taran antimilli ünsürlər var. Heç bir formada bunlara mey-

dan vermək olmaz. Özü də maraqlıdır ki, İranla, yaxud 

Fransa ilə ritorika dəyişən kimi, bu ünsürlər də  fəallaşır, 

xarici təzyiqlərlə sinxron hərəkət edirlər. İcazəsiz aksi-

yalarla daxildə guya təzyiq mühiti formalaşdırmaq istəyir-

lər. Amma bilirik ki, bu, əslində, nəyə nail olmaq istəyir. 

Amma səbrimizi sınamasınlar. İndi də büdcə müzakirəsi 

ilə bağlı “mütəxəssislər” aktivləşiblər, amma 1990-cı illər-

də insanları çörəyə möhtac qoyanların bu gün iqtisadiyyat-

dan, büdcədən danışmağa cəsarətləri olmamalıdır.  

Hörmətli müzakirə iştirakçıları, təbii ki, təmsil etdiyim 

Biləsuvar rayonu üzrə də diqqətə çatdırılacaq məsələləri-

miz var. Məsələn, ciddi su problemi ilə bağlı. Təklif etmək 

istəyirəm, necə ki, dünyada dəniz suyundan istifadə 

olunur, bizdə də indi artezian quyusu qurmaq mümkün 

deyil, şor sulardan təmizləyici qurğular vasitəsi ilə istifadə 

imkanlarını nəzərdən keçirək.  



 311 

Yaxud bizim başqa problemimiz var. 15 məktəbimizin 

təmir-tikintisi, kənd yollarımız, məşğulluq məsələləri, 

torpaqsız kəndlilər və sair. Təbii ki, bütün bunlarla da 

bağlı, – çox geniş məsələlərdir, – mən geniş şəkildə höku-

mətə və şəxsən cənab Baş nazirə yazılı müraciət ünvan-

layacağam. Təşəkkür edirəm.  

Sədrlik edən. Sağ olun.  

Pərvin Kərimzadə. Pərvin xanım, buyurun.  

P.Kərimzadə. Hörmətli xanım sədr, hörmətli hökumət 

üzvləri, hörmətli millət vəkilləri və media nümayəndələri. 

Azərbaycan tarixinin ən qüdrətli və ən qürurlu dövrünü 

yaşayırıq. Regionda yeni reallıq yaradan Azərbaycan yeni 

strateji inkişaf mərhələsinə qədəm qoyub. Təqdim olunan 

2023-ci il büdcə layihəsi postmünaqişə və postpandemiya 

dövrünün prioritet istiqamətlərinə uyğun olaraq, mövcud 

qanunvericiliyin tələblərini nəzərə alınaraq hazırlanmış və 

eyni zamanda, müasir çağırışları özündə ehtiva edir. Gələn 

ilin dövlət büdcəsində praktik olaraq bütün göstəricilərdə 

keyfiyyət baxımından artımlar var. Təbii ki, müstəqillik 

dövrümüzün ən böyük büdcəsi olan və sosialyönümlülü-

yünü qoruyub saxlamış, postmüharibə və postpandemiya 

dövrünün, demək olar ki, bütün tələblərini özündə əks 

etdirən, qeyri-neft sektorunun inkişafını, qeyri-neft ixra-

cını nəzərdə tutan büdcə layihəsinə mən də səs verəcəyəm.  

Təqdim olunan büdcə layihəsində prioritetlər olduqca 

dəqiq və strateji kontekstdə müəyyənləşdirilir. Bunlardan 

biri, daha doğrusu, birincisi, əlbəttə ki, Böyük Qayıdışla 

bağlıdır. Hər kəsə bəllidir ki, 30 ilə yaxın işğal altında 

olan tarixi torpaqlarımızda Azərbaycan xalqının illərlə for-

malaşdırdığı maddi, mədəni, mənəvi irsimiz dağıdılmış, 

evlərimiz yandırılmış, ekoloji terror törədilmişdir.  Onların 

bərpasına ehtiyac var idi.  

Ali Baş Komandanın rəhbərliyi ilə Azərbaycan Ordusu-

nun qəhrəmanlığı sayəsində torpaqlarımız azad edildikdən 

dərhal sonra Azərbaycan genişmiqyaslı bərpa-quruculuq 

işlərinə başladı. Qarabağ və Şərqi Zəngəzur yenidən 

qurulmağa başladı. Aparılan siyasət sayəsində işğaldan 

azad olunmuş ərazilərimizdə qısa müddət ərzində nəhəng 

işlər görüldü. İnfrastrukturun, kommunikasiyaların bərpa 

olunması istiqamətində çox mühüm addımlar atıldı. 2 

beynəlxalq hava limanı istifadəyə verildi, birinin isə 

istifadəyə verilməsi gözlənilir. Maddi-mədəni abidələri-

miz bərpa edildi və edilir. Artıq bu ildən Böyük Qayıdış 

başlandı. Zəngilanın Ağalı kəndində ilk sakinlər məskun-

laşdı. Zəngilanda məktəbdə ilk zəngin çalınması, əlbəttə 

ki, xalqımızın bütün nümayəndələrinin qəlbini fəxarət his-

si ilə doldurdu. Qururverici haldır ki, dünən cənab Pre-

zidentin sərəncamı ilə Böyük Qayıdışa dair birinci dövlət 

proqramı qəbul olundu. Tarixi torpaqlarımıza Böyük 

Qayıdışa dair birinci dövlət proqramı mahiyyət etibarilə 

ölkə rəhbəri, Azərbaycan Respublikası Prezidentinin əra-

zilərimizin dirçəldilməsi ilə bağlı iradəsinin ifadəsi, eyni 

zamanda, Qarabağı və Şərqi Zəngəzuru cənnətə çevir-

məklə bağlı sözlərinin əməli təzahürüdür. Bunun reallaş-

dırılması üçün praktiki plandır. Qarabağı və Şərqi Zəngə-

zuru əhatə edən dövlət proqramı praqmatik və hədəf-

yönümlüdür. Öz miqyasına görə bir çox dünya dövlət-

lərində, bütövlükdə, ölkə miqyasında qəbul edilən inkişaf 

proqramlarından daha əhatəlidir və gələcəyə yönəlikdir. 

Bu proqramda təhlükəsizlik məsələləri, müasir yaşayış 

məntəqələrinin salınması, əhalinin dayanıqlı məskunlaş-

ması, əhatəli və qabaqcıl standartlara cavab verən infras-

trukturun qurulması, ərazilərin iqtisadi inkişafının dəstək-

lənməsi, ekoloji təmiz mühitin təmin edilməsi məsələləri 

nəzərdə tutulmuşdur. 

Büdcədə nəzərdə tutulan 2-ci strateji məsələ, şübhəsiz, 

müdafiə və təhlükəsizliklə bağlıdır ki, bu istiqamətdə də 

mühüm işlər həyata  keçirilir. Eyni zamanda, büdcədə təh-

sil və elmə ayrılan vəsaitin artırılması nəzərdə tutulmuşdur 

ki, bu da olduqca təqdirəlayiq haldır. 

Ötən illər ərzində təkcə işğaldan azad olunmuş ərazilər-

də deyil, bütün iqtisadi zonalarda mühüm işlər görüldü, 

abadlıq quruculuq işləri davam etdirildi. Bütün sosial layi-

hələr uğurla heyata keçirilirdi. Bu, bir daha onu göstərir 

ki, Azərbaycan iqtisadiyyatı dayanıqlıdır və inklüzivdir.  

Yekunda, sözsüz ki, təmsil etdiyim Gəncə şəhəri ilə 

bağlı bir neçə məsələni hökumət üzvlərinin burada olma-

sından istifadə edərək,  diqqətlərinə çatdırmaq istərdim. 

Birincisi, seçildiyim dairənin ən böyük məktəblərindən 

biri olan Əhməd Cavad adına 2 saylı orta məktəblə bağlı 

bir neçə dəfə məsələ qaldırmış, yazılı şəkildə hökumət 

üzvlərinə müraciət etmişəm. Öz təşəkkürümü bildirmək 

istəyirəm ki, cari ildə bu məktəbin dam örtüyü  tamamilə 

yenilənmişdir. Bununla yanaşı, məktəbin əsaslı təmirinə 

və məktəb ətrafının ciddi bərpa və abadlaşdırılmasına 

ehtiyac var. Hökumət üzvlərinin bu məsələni diqqətdə 

saxlamalarını xahiş edərdim.  

İkinci, Gəncə şəhərinin təkcə seçildiyim dairənin deyil, 

bütövlükdə, şəhərimizin sakinlərini narahat edən ən mü-

hüm məsələlərdən biri də  Gəncədə yolların asfaltlanması 

ilə bağlıdır. Hər il Gəncədə yolların asfaltlanmasına vəsait 

artırılır. Amma Gəncə böyük şəhərdir, küçə və prospekt-

lərimizin sayı çoxdur. Bu vəsaitin növbəti ildə artırılma-

sına ciddi ehtiyac vardır. Ümidvaram ki, bu məsələ də öz 

həllini tapacaq və  növbəti ildə Gəncə şəhərində asfaltla-

nan küçə və prospektlərin sayı artacaqdır. 



 314 

Bütövlükdə, büdcə layihəsinə səs verəcəyəm və bütün 

həmkarlarımı səs verməyə dəvət edirəm. Diqqətinizə görə 

sağ olun.   

Sədrlik edən. Sağ olun, Pərvin xanım.  

Könül Nurullayeva.  Buyurun.  

K.Nurullayeva. Təşəkkür edirəm. Çox hörmətli xanım 

sədr, hörmətli hökumət üzvləri, dəyərli həmkarlar və me-

dia nümayəndələri. Postmüharibə dövründə böyük vəsait-

lərin xərclənməsinə baxmayaraq, bu gün müzakirə etdiyi-

miz büdcə bir daha dövlətimizin və ölkə iqtisadiyyatının 

dayanıqlı olduğunu göstərir. Cari ilin əvvəlindən etibarən 

Rusiya ilə Ukrayna arasında başlanan hərbi münaqişə və 

Çində iqtisadi artım templərinin zəifləməsi səbəbi ilə qlo-

bal iqtisadiyyatın üzləşdiyi çətinliklərə və Böyük Qayı-

dışın təmin edilməsi üçün sərf olunan resurslara baxma-

yaraq, 2023-cü il üzrə nəzərdə tutulan büdcə layihəsi öz 

artım dinamikasını qorumağı bacarmışdır. 

Məlumdur ki, işğaldan azad edilmiş ərazilərin bərpası, 

dayanıqlı inkişafı və keçmiş məcburi köçkünlərin daimi 

yaşayış yerlərinə qayıdışının səmərəli həyata keçirilməsi, 

həm də zəruri infrastrukturun və sosial xidmətlərin təmin 

olunması, məşğulluq imkanlarının yaradılması kimi vacib 

prioritetlərə kompleks yanaşmanı tələb edir və bu işğaldan 

azad edilmiş ərazilərə Böyük Qayıdışa dair birinci dövlət 

proqramının əsas prioritet istiqamətlərindən biridir. İşğal-

dan azad edilmiş ərazilərdə iqtisadi canlanmanın təmin 

edilməsi üçün əsas hədəf göstəricisi postmünaqişə dövrün-

də ərazilərin iqtisadi cəhətdən özü-özünü təmin edən 

regiona çevrilməsidir. 

Bildiyimiz kimi, Azərbaycan vətəndaşlarının rifahının 

yüksəldilməsi, xüsusi ilə aztəminatlı insanların sosial 

müdafiəsinin gücləndirilməsi hər zaman ölkə Prezidenti 

cənab İlham Əliyevin siyasətinin prioritet istiqamətini 

təşkil etmişdir.  

İndiki dövrdə təhsilə diqqət məsələsi günün əsas 

tələbləri səviyyəsindədir. Təqdim olunan layihədə növbəti 

il üzrə təhsil xərcləri 4 milyard 423 milyon manat 

proqnozlaşdırılmışdır ki, bu da 2022-ci illə müqayisədə 

13,8 faiz çoxdur. Qeyd etmək istərdim ki, bu gün gənc 

tələbələrin üzləşdiyi ən böyük problemlərdən biri də 

onların mənzil şəraitinin, yataqxana probleminin həlli ilə 

bağlıdır. Bu gün ölkədə yataqxana təsərrüfatının, demək 

olar ki, heç bir mövcud standartı yoxdur. Düşünürəm ki, 

bu məsələni həll etmək, minlərcə tələbə gəncimizin 

yaşayış şəraitini yaxşılaşdırmaq üçün dövlət büdcəsindən 

bu istiqamətdə hər hansı bir formada vəsaitin ayrılması 

nəzərdə tutulmalıdır. 

Büdcədə idman və gənclər sahəsinə nəzər yetirsək, 

2023-cü il üçün verilən proqnoz 2022-ci illə müqayisədə 2 

milyon 409 min 712 manat artaraq 46,3 milyon manat 

təşkil edir. Bu da dövlətimizin idman və gənclər sahəsinə 

xüsusi önəm verməsindən irəli gəlir. Həmçinin, hesab 

edirəm ki, gənclərin məşğulluğunun təminatına yönələn 

uzunmüddətli proqramların hazırlanması və xüsusi ilə də 

regionlarda belə proqramların tətbiqi üçün büdcədən 

müəyyən maliyyə vəsaitlərinin ayrılması əhalinin rifahının 

yaxşılaşdırılmasında mühüm rol oynaya bilər.  

Önəmli məsələlərdən biri də prioritet sahələrə ayrılan 

büdcə vəsaitlərinin düzgün, səmərəli və qənaətlə istifadə 

olunmasının yoxlanılması, büdcə vəsaitlərinin istifadə 

edilməsi üzrə maliyyə nəzarəti mexanizminin yaradılması 

və tətbiqidir.  

Mən həmçinin fürsətdən istifadə edərək, seçildiyim 

Nizami rayonunda uzun illərdən bəri qalmış, həllini vacib 

hesab etdiyim sosial-iqtisadi məsələlərə də toxunmaq 

istəyirəm. Belə ki, Keşlə qəsəbəsində yaşayan sakinləri 

narahat edən, uzun illər müxtəlif səbəblərdən həll edil-

məmiş əsas problemlərdən biri də Keşlə qəsəbəsindən ke-

çən Babək prospekti ilə Heydər Əliyev prospektini birləş-

dirən Mirzə Ələkbər Sabir küçəsinin yenidən qurulması və 

genişləndirilməsidir. 

Hörmətli Əli müəllim, 2023-cü ilin dövlət investisiya 

xərcləri çərçivəsində bu önəmli məsələnin həllinə, həmçi-

nin Nizami rayonu Keşlə qəsəbəsində 250-dən çox ailənin 

yaşadığı Pəhlivan Fərzəliyev və Mətləb Ağayev küçələ-

rinə kanalizasiya xəttinin çəkilməsi üçün aidiyyəti qurum-

lara müvafiq maliyyə vəsaitinin ayrılmasına köməklik 

göstərməyinizi Sizdən xahiş edirəm. 

Eyni zamanda, Nizami rayonunda yerləşən binalarda is-

tilik sisteminin bərpa olunması üçün “Azəristiliktəchizat” 

ASC-yə son illər ərzində müxtəlif vaxtlarda dəfələrlə 

müraciətlər edilmiş, hər dəfəsində maliyyə təminatının ol-

maması səbəbindən təmir-bərpa işlərinin növbəti investisi-

ya proqramında nəzərə alınacağı bildirilmişdir. Lakin 

növbəti investisiya proqramının zamanı barədə heç bir 

məlumat verilməmişdir. 

Hörmətli Mikayıl müəllim, qeyd etdiyim məsələnin 

növbəti investisiya proqramına salınmasını nəzərə alma-

ğınızı Sizdən sonsuz dərəcədə xahiş edirəm. 

Ümumiyyətlə, cənab Baş nazir Əli Əsədov və digər 

səlahiyyətli şəxslər tərəfindən seçicilərin müraciətlərinin 

daim diqqətdə saxlanması və həlli istiqamətində görülən 

mühüm işlərə və dəstəyə görə, fürsətdən istifadə edərək, 

bir daha dərin təşəkkürümü bildirirəm. Həmkərlarımı... 

Sədrlik edən. Çox sağ olun.  

Bəxtiyar Əliyev. Buyurun, Bəxtiyar müəllim. 

B.Əliyev. Hörmətli xanım sədr, hörmətli deputatlar və 

hökumət üzvləri. Birinci oxunuşun tələblərinə uyğun ola-

raq, qanun layihəsinə konseptual baxımdan münasibət 

bildirmək istərdim.  

Bu gün müzakirə etdiyimiz Azərbaycan Respublikası-

nın 2023-cü ilin dövlət və icmal büdcəsi haqqında qanun 

layihəsi yüksək peşəkarlıqla hazırlanmış qanun layihəsi-

dir. Hesab edirəm ki, bu qanunun qəbulu 2023-cü ildə də 

müstəqilliyimizin daha da möhkəmlənməsini və xalqımı-

zın firəvan və təhlükəsiz həyatını təmin etməyə tam imkan 

verəcəkdir.  

Qanun layihəsində Ermənistanın 30 ilə yaxın işğalından 

sonra azad edilmiş Şərqi Zəngəzura və Qarabağa Böyük 

Qayıdış, qalib və şanlı silahlı qüvvələrimizin daha da 

gücləndirilməsi, əhalinin sosial müdafiəsinin təmin edil-

məsi, elm və təhsilin inkişafı əsas prioritetlər kimi müəy-

yən edilmişdir. Əlbəttə, insanlarımızın daha yaxşı, keyfiy-

yətli həyatının təmin edilməsi qanun layihəsində qırmızı 

xətlə keçir. Bunu təmin etmək, müstəqilliyimizi möhkəm-

ləndirmək üçün Böyük Qayıdışın qısa zamanda həyata 

keçirilməsi dövlətin qarşısında dayanan taleyüklü məsələ-

lərdən biridir.  

Ulu Öndər Heydər Əliyev  hər zaman əminliklə deyirdi 

ki, biz doğma torpaqlarımızı işğaldan azad edəcəyik və biz 

o yerlərə hökmən qayıdacağıq.  

Burada 2003-cü ilin 15 oktyabr Prezident seçkiləri 

ərəfəsində Ümummilli Lider Heydər Əliyevin yaddaşımı-

za əbədi həkk olunmuş Azərbaycan vətəndaşlarına ünvan-

lanan 2003-cü il 1 oktyabr müraciətindəki bir fikri xatırlat-

maq istərdim. Ulu Öndər Heydər Əliyev  xalqa müraciət 

edərək demişdi: “üzümü sizə – həmvətənlərimə tutaraq  

qarşıdan gələn Prezident seçkilərində prezidentliyə nami-

zəd mənim siyasi varisim, Yeni Azərbaycan Partiyası 

sədrinin birinci müavini İlham Əliyevi dəstəkləməyə çağı-

rıram. O, yüksək intellektli, praqmatik düşüncəli, müasir 

dünya siyasətini və iqtisadiyyatını gözəl bilən, enerjili və 

təşəbbüskar bir şəxsiyyətdir. Sizi əmin edirəm ki, həm 

İlham Əliyev, həm də Yeni Azərbaycan Partiyası bundan 

sonra da xalqın ən layiqli övladlarını öz ətrafında sıx 

birləşdirərək Azərbaycan dövlətinin inkişafı və xalqımızın 

firavanlığı yolunda çox işlər görəcəkdir. İnanıram ki, 

mənim axıra çatdıra bilmədiyim taleyüklü məsələləri, 

planları, işləri sizin köməyiniz və dəstəyinizlə İlham 

Əliyev başa çatdıra biləcək. Mən ona özüm qədər inanı-

ram və gələcəyinə böyük ümidlər bəsləyirəm”. Bəli, xalq 

bu müraciətə tam əminliklə cavab verərək cənab Prezi-

dentə böyük etimad göstərdi.  

Bəli, müzəffər Ali Baş Komandan Prezident İlham 

Əliyevin həyata keçirdiyi uğurlu siyasət və 44 günlük 

Vətən müharibəsində qazanılan tarixi qələbə nəticəsində 

torpaqlarımız işğaldan azad edildi. İşğaldan azad olunmuş 

ərazilərə Böyük Qayıdış milli prioritetinin təmin edilməsi 

məqsədi ilə, deyərdim ki, mühüm tarixi və iqtisadi, siyasi 

əhəmiyyət kəsb edən  sənəd “Azərbaycan Respublikasının 

işğaldan azad edilmiş ərazilərinə Böyük Qayıdışa dair I 

Dövlət Proqramı” hazırlanmışdır. Cəmiyyətimiz tərəfin-

dən bu sənəd yüksək qiymətləndirilir. Hesab edirik ki, 

dövlət proqramının həyata keçirilməsi ümumxalq işinə 

çevrilməli, hər bir iş adamı və vətəndaş bu işə öz layiqli 

töhfəsini verməlidir. Eyni zamanda, hesab edirəm ki, bu 

sənəd həm də bizə dost  münasibət bəsləməyən dairələrə 

dövlətin, xalqın sarsılmaz iradəsinin ifadəsidir.  

Nəzərə almaq lazımdır ki, bu günlərdə mətbuatda dərc 

edilmiş məlumata görə 59 min hektar ərazi minalardan 



 319 

təmizlənib. Qarşıda hələ görüləsi işlərimiz çoxdur. Ancaq 

onu da demək lazımdır ki, işğaldan azad edilmiş tor-

paqlarımıza Böyük Qayıdışı həyata keçirdikdən sonra 

ümumi daxili məhsulumuzun həcmi 2 dəfədən artıq arta-

caq və xalqımızın layiqli həyat tərzini təmin etməyə imkan 

verəcəkdir.  

Bir məsələni  də xüsusi qeyd etmək istərdim. Uğurlu 

siyasətin, iqtisadi inkişafın nəticəsi kimi respublikanın 66 

şəhər və rayonundan yalnız 8-nə mərkəzləşdirilmiş xərc-

lərdən vəsait ayrılması nəzərdə tutulur. Qeyd edilən 66 şə-

hər və rayonun 55-i yerli xərcləri öz hesabına təmin edir. 

Bildiyimiz kimi, yaxın keçmişdə vəziyyət o qədər də 

ürəkaçan deyildi. Deməli, Prezident İlham Əliyevin müəy-

yən etdiyi və 2004-cü ildən başlayaraq ardıcıl sürətdə 

həyata keçirilən regionların inkişaf siyasəti qarşıya qo-

yulan hədəflərə çatmağı təmin edibdir. Bu siyasətin davam 

etdirilməsi olduqca vacibdir. Deputat həmkarlarımdan qa-

nun layihəsini dəstəkləməyi xahiş edirəm. Diqqətinizə gö-

rə təşəkkür edirəm.  

Sədrlik edən. Çox sağ olun, Bəxtiyar  müəllim.  

İndi isə Tahir Rzayev. Tahir müəllim, buyurun.  

T.Rzayev. Hörmətli sədr, hörmətli hökumət üzvləri, 

deputat həmkarlar. Son illərin çətinliklərinə baxmayaraq, 

dövlət büdcəsinin yüksələn xətt üzrə artımı, gəlirlərinə, 

xərclərinə görə 2023-cü ilin büdcəsinin müstəqillik döv-

rümüzün ən yüksək maliyyətutumlu büdcəsi kimi təqdim 

edilməsi Azərbaycan iqtisadiyyatının inkişafda, dayanıqlı 

və davamlı olduğunu deməyə əsas verir. 

Azərbaycan Respublikasının Prezidenti cənab İlham 

Əliyevin həyata keçirdiyi düşünülmüş iqtisadi-siyasi xətt, 

“Büdcə sistemi haqqında” Qanunun tələblərinə əməl edil-

məsi, büdcəmizin formalaşdırılmasına məsul olanların 

peşəkarlığı müzakirə etdiyimiz layihədə özünü aydın 

göstərir. Hərtərəfli hazırlanmış büdcə layihəsini reallıqla-

rın göstəricisi, həm də bu sahədə perspektivlərin, vəzifə-

lərin yol xəritəsi kimi qiymətləndirmək olar.  

Büdcə layihəsinin Zəfər bayramımızın ikinci ildönümü-

nü sevinclə qeyd etdiyimiz bu günlərdə müzakirəyə 

çıxarılması onu daha da dəyərləndirir. Büdcə Zəfər ruhlu-

dur və gələcək uğurlarımızdan xəbər verir. 

Büdcədə işğaldan azad olunmuş ərazilərimizin bərpası, 

yenidən qurulması, Böyük Qayıdışın sürətləndirilməsi 

məqsədi ilə 3 milyard manat vəsaitin ayrılması vacib və-

zifəyə ciddi diqqətin ifadəsidir. Belə olan halda bəzi xırda 

problemlər müvəqqəti olaraq kənara qoyulmalı, əlavə 

maliyyə imkanları, diqqət daha çox Böyük Qayıdışa dair 

birinci dövlət proqramının təmin olunmasına yönəldil-

məlidir. Çünki 30 il torpaq, od-ocaq həsrəti  ilə yaşayan 

insanların gözü yolda, qulaqları səsdədir. Onlar ata-baba 

yurdlarına qayıdacaqları anı, günü səbirsizliklə gözləyirlər. 

Büdcə layihəsində sosialyönümlü xərclərə 15 milyard 

219 milyon manat vəsaitin ayrılması nəzərdə tutulur ki,  

bu da insanların həyat və rifahının yaxşılaşdırılmasına 

göstərilən qayğı və diqqətin nəticəsi kimi qiymətləndiril-

məlidir. 

Ölkənin müdafiə və mühafizə xərclərinin cari illə mü-

qayisədə 24,2 faiz artırılması təbiidir və qəbul olunandır. 

Çünki düşmən üzərində tarixi qələbə qazanmağımıza 

baxmayaraq, erməni təcavüzkarları öz çirkin əməllərindən 

əl çəkmək niyyətində deyillər, yenidən silahlanmaya, re-

vanş götürməyə can atırlar. Belə dövrdə ölkənin müdafiə-

sinin və mühafizəsinin gücləndirilməsi insanların istəyidir.  

Dövlət rəhbəri, hökumət tərəfindən son illər ölkədə 

kənd təsərrüfatının inkişaf etdirilməsi üçün həyata keçiri-

lən  tədbirlər aqrar sahənin irəli getməsində, sahibkarların 

formalaşmasında və uğurlar əldə edilməsində mühüm rol 

oynamışdır. 

2023-cü ilin büdcəsində də dövlətin aqrar sektora 

diqqəti əksini tapıb və cari illə müqayisədə ayrılan vəsait 

20,5 faiz artırılmışdır. Hazırkı dövrdə bu, yaxşı artımdır. 

Biz ölkənin ərzaq təhlükəsizliyinin təmin olunmasında 

aqrar sahənin mühüm rolunu nəzərə alsaq, bəzi sahələrdə, 

xüsusi ilə su təsərrüfatında yenidənqurmaya ciddi ehtiyac 

olduğunu görürük. Su təsərrüfatlarının idarə olunmasına 

hər il büdcədən külli-miqdarda vəsait ayrılsa da, ancaq 

əkinçinin, sahibkarın tələbatı hələ də tam ödənilmir. Əkin 

suyu çatışmır, hər il yüzlərcə hektar pambıq, taxıl, yonca 

sahəsi quraqlıqdan ziyan çəkir. Bunun obyektiv və 

subyektiv səbəbləri vardır. İqlim dəyişikliyi ilə əlaqədar 

dünyada su qıtlığı yaranmışdır. Bu, qəbul ediləndir. Ancaq 

ölkədə əkin sahələrinin planlaşdırılmasında müəyyən uy-

ğunsuzluqlar mövcuddur. Əkin sahələrini genişləndirməz-

dən əvvəl su təminatı, məhsuldarlığın artımı barədə ciddi 

düşünmək lazımdır. Su təsərrüfatları köhnə sistemə 

əsaslanır. 50-60 il bundan əvvəl çəkilmiş torpaq kanalların 

xərc çəkilərək tez-tez təmizlənməsi səmərə vermir. Müasir 

suvarma texnologiyalarının tətbiqi, torpaq kanalların beton 

kanallarla əvəzlənməsi, yeni su ehtiyatlarının yaradılması 

günümüzün tələbidir. Yeni qazılan subartezian quyuları 

yerin təkində suyun az olması nəticəsində istənilən miq-

darda su vermir və az bir zamanda sıradan çıxır. Mövcud 

kanalların, su anbarlarının tutumu genişləndirilməli, su 

nasos stansiyalarının qurulması, məncə, daha məqsədəuy-

ğundur. Bu nasos stansiyalar daimi işlək olmaqla onlarla, 

yüzlərlə subartezian quyusunu əvəz edə bilər. Bu da illərlə 

ayrılan büdcə xərclərinə qənaət etməyə, əkinçinin rahatlı-

ğına, bol  məhsul yetişdirilməsinə imkan yaratmış olar. 

Büdcə vəsaitlərinin xərclənməsinə nəzarət gücləndiril-

məli və bu mexanizm işlək olmalıdır. Son illər bəzi 

vəzifəli şəxslər tərəfindən büdcə vəsaitlərinin israfçılığı, 

oğurlanması, talan edilməsi insanlarda ciddi narahatlıq 

doğurur və iqtisadi-sosial inkişafımıza bir zərbədir. Büd-

cəyə qənaət adı altında ştatların ləğv edilməsini... 

Sədrlik edən. Tahir müəllim, çox sağ olun. Təəssüf ki, 

vaxtınız qurtardı. Mən hamınızdan xahiş edirəm, 5 də-

qiqəlik reqlament yadınızda qalsın.  

Hicran Hüseynova. Hicran xanım, buyurun.  

H.Hüseynova. Hörmətli millət vəkilləri, hökumət nü-

mayəndələri, media nümayəndələri. Dünyada gedən 

proseslərin fonunda, eləcə də Azərbaycanın hazırda 

regionda yaratdığı yeni reallıq və çağırışlar  dövlətimizin 

büdcəsi, maliyyə siyasəti qarşısında bir çox mühüm 

vəzifələr qoyub. Dövlət başçısı İlham Əliyevin rəhbərliyi 

ilə aztəminatlı və həssas təbəqədən olan insanların sosial 

müdafiəsinin gücləndirilməsi üçün nəzərdə tutulan 

layihələr davam etdirilir. Gözənildiyi kimi, gələn il də 

dövlət büdcəsi sosialyönümlü olacaqdır. Mən fürsətdən 

istifadə edib, bir daha büdcə layihəsini hazırlayan Nazirlər 

Kabinetinə və bütün dövlət qurumlarına təşəkkür edirəm.  

Hörmətli xanım sədr, Sizə minnətdarıq ki, Sizin dəstə-

yinizlə Azərbaycan Respublikasının 2023-cü il dövlət 

büdcəsi haqqında qanun layihəsi ilə əlaqədar Milli Məcli-

sin komitələri ilə dövlət qurumlarının birgə iclasları 

keçirildi. Orada çox ətraflı və məqsədyönlü müzakirələr 

aparıldı.  Mən çox şadam ki, dövlət qurumlarının rəhbər-

ləri deputatların təklif və suallarını çox diqqətlə dinlədilər 

və öz rəylərini də bildirdilər.   

Biz görürük ki, bir çox sahələrdə, o cümlədən ailə, 



 323 

qadın və uşaq məsələləri ilə bağlı büdcədə artım var. 

Məişət zorakılığına, insan alverinə qarşı, erkən nikaha 

məruz qalan şəxslər, sağlamlıq imkanları məhdud olan 

uşaqlar və onların ailə üzvləri ilə sosial, psixoloji və 

psixo-pedaqoji işin təşkili və digər  tədbirlərin  həyata 

keçirilməsi üçün 2023-cü ilin dövlət büdcəsində 7,1 mil-

yon manat vəsait nəzərdə tutulub. Bu da keçən illə mü-

qayisədə 3 dəfə çoxdur. Əlbəttə ki, bu bizi sevindirir. Ona 

görə sevindirir ki, biz keçən il dövlət büdcəsinin mü-

zakirəsində bu cür bir çox məsələləri səsləndirmişdik və 

onlar hamısı artıq öz həllini tapıb.  

  Mən əsas təkliflərimi birgə iclaslarda səsləndirmişəm. 

Lakin qısa olaraq bəzi məsələlərə toxunmaq istəyirəm. 

Əsasən internat evlərindən məzun olan uşaqların ev, iş və 

təhsillə bağlı məsələlərinə diqqəti çəkmək istərdim. Bil-

diyimiz kimi, ölkəmizin Birinci vitse-prezidenti Mehriban 

xanım Əliyevanın təşəbbüsü ilə “məzun evi” tikilib və 

onların istifadəsinə verilib. Eyni zamanda, analoji olaraq 

digər müsbət təcrübələr də var. Məsələn, qardaş Türkiyədə 

uşaq evində böyüyən uşağın təhsil aldığı müəssisəyə 

dövlət tərəfindən müəyyən güzəştlər edilir və ya özəl 

sektorda belə uşaqları işlə təmin edən şirkətləri vergidən 

azad edirlər. Mən fikirləşirəm ki, yaxşı olardı, aidiyyəti 

dövlət qurumları bu problemlərlə bağlı proqramlar hazır-

lasın Nazirlər Kabinetinə təqdim etsin və bu proqramların 

həyata keçirilməsi büdcədə də öz əksini tapsın. 

İkinci məsələ. Mən 41 saylı Sumqayıt birinci seçki 

dairəsinin bəzi sosial məsələlərinə diqqəti yönəltmək istər-

dim. O cümlədən Sumqayıtın Corat qəsəbəsində kanaliza-

siya xətlərinin çəkilməsi, ümumiyyətlə, orada belə bir xətt 

yoxdur və şəhərin bir çox hissələrində insanların istiliklə 

təminatında da çox böyük problemlər mövcuddur. Qeyd 

etmək lazımdır ki, daha çox o ərazidə yaşayan şəhid 

ailələri, qazilər və onların ailələri, aztəminatlı və digər 

həssas təbəqədən olan əhali yaşayır.  

Bütövlükdə, mən də büdcəni əhatəli hazırlanmış sənəd 

hesab edirəm, ona səs verəcəyəm. Çox sağ olun.  

Sədrlik edən. Çox sağ olun, Hicran xanım.  

Məlahət İbrahimqızı. Məlahət xanım, buyurun.  

M.İbrahimqızı. Çox sağ olun, xanım sədr. Hörmətli 

həmkarlarım, hörmətli hökumət üzvləri. Həqiqətən də, bu 

gün müzakirə etdiyimiz Azərbaycan Respublikasının 

2023-cü il dövlət büdcəsi çox əlamətdar bir dövrə təsadüf 

edir. Bu gün xalqımız uzun illər qeyd etdiyimiz Milli Dir-

çəliş Gününü qeyd edir. Əslində, Milli Dirçəliş Gününün, 

milli dirçəlişin əsl mahiyyətini, fəlsəfəsini və qürurunu 

2020-ci ildə 44 günlük Vətən müharibəsindən, müzəffər 

Ali Baş Komandanımızın rəhbərliyi ilə milli ordumuzun 

işğalda olan torpaqları azad etməsi ilə qazandığımız Zəfər-

dən sonra anladıq. Bu gün də möhtərəm Prezidentimizin 

Qarabağın dirçəlişi ilə bağlı birinci dövlət proqramını 

imzalaması da, hesab edirəm ki, möhtərəm Prezidentimizin 

xalqın bugünkü Milli Dirçəliş Gününə bir hədiyyəsi oldu. 

Dünəndən Azərbaycan ictimaiyyəti sosial şəbəkələrdə 

bu sənədi çox böyük əhvali-ruhiyyə və minnətdarlıqla, 

məmnuniyyətlə qeyd edir. Çünki Azərbaycan xalqı və 

ictimaiyyəti belə dövlət proqramlarının nə olduğunu bilir. 

Belə ki, 2004-cü ildən möhtərəm Prezidentimizin bir neçə 

dəfə imzaladığı sərəncamlarda regionların sosial-iqtisadi 

inkişafı ilə bağlı, eləcə də Bakı və onun qəsəbələrinin 

sosial-iqtisadi inkişafı ilə bağlı dövlət proqramlarının 

nəticəsi olaraq Azərbaycan başdan-başa libasını dəyişdi. 

Bu gün Azərbaycan hər birimizin qürurla deyə biləcəyi 

Avropanın, dünyanın ən inkişaf etmiş ölkələri cərgəsin-

dədir. Bu dövlət proqramı da, sözsüz ki, xalq üçün ta-

mamilə işıqlı və aydındır. Çünki müharibədən, yəni Zə-

fərdən sonra torpaqlarımızın işğaldan azad olunduğu gün-

dən 2 il keçməsinə baxmayaraq, ölkəmizdə, xüsusi ilə də 

işğaldan azad olunmuş torpaqlarda elə möhtəşəm layihələr 

həyata keçirilib, hətta təkcə 2 beynəlxalq hava limanının 

istifadəyə verilməsini demək kifayətdir. Bu gün Avropa-

nın bir sıra ölkələri var ki, onlarda hava limanı belə yox-

dur. Biz bunu hər birimiz bilirik. Eləcə də bunu qonşu 

Ermənistanla, öz dövlət siyasətini xəstə zehniyyətlə quran 

qonşularımızın vəziyyəti ilə müqayisə edə bilərik. Bu gün 

ona görə də Azərbaycanda əldə olunan bu uğurları, xüsusi 

ilə də müharibədə, Qarabağda qazandığımız Zəfərdən son-

ra Azərbaycanın möhtərəm Prezidentimizin rəhbərliyi ilə 

əldə etdiyi uğurları Fransa kimi, İran kimi ermənipərəst 

dövlətlər heç vəchlə qəbul edə bilmirlər. Amma onlar 

bilməlidirlər ki, Ulu Öndərimizin siyasəti ilə Azərbaycan, 

həqiqətən də, dünyada günəş kimi doğacaqdır. 

Mən bu gün bir əlamətdar hadisəni də demək istəyirəm. 

Dünən Koreyanın baş kəndində Dünyanın Tarixi Şəhərləri 

Liqasının keçirdiyi zirvə konfransında Şuşa dünyanın ta-

rixi şəhərləri sırasına daxil edilib. Bu da möhtərəm Prezi-

dentimizin dünyada Qarabağ həqiqətlərinin tanıdılması ilə 

bağlı, eləcə də möhtərəm Birinci vitse-prezidentimizin də 

Heydər Əliyev Fondu vasitəsi ilə apardığı təbliğatın nə-

ticəsidir. Erməni vandalları uzun müddət çalışdılar ki, Şu-

şanı dünyaya tarixi erməni şəhəri kimi təqdim etsinlər. 

Amma bu, alınmadı və dünən Şuşanın Azərbaycanın mə-

dəniyyət paytaxtı elan olduğu ildə və bugünkü əlamətdar 

gündə onun qəbul olunması, sözsüz ki, bu da “Qarabağ 

Azərbaycandır!”, “Şuşa Azərbaycandır!”, “Şuşa Azərbay-

canın tarixidir!” fəlsəfəsini təsdiq etməkdir. 

Sözsüz ki, biz komitələrin iclasında dövlət büdcəsini 

müzakirə edərkən öz ürək sözlərimizi kifayət qədər dedik. 

Bütün parametrləri və prioritetləri nəzərə alsaq, 2023-cü il 

dövlət büdcəmizi Prezidentimizin rəhbərliyi ilə dövləti-

mizin, eləcə də hökumətimizin böyük uğuru hesab etmək 

olar. Bütün istiqamətlərdə, istər hər birimizin məmnuniy-

yətlə səsləndirdiyimiz, dəstək verdiyimiz müdafiə, hərbi, 

sosial, səhiyyə sahəsində – bütün sahələrdə nəzərəçarpa-

caq dərəcədə artımın olması, əlbəttə, bizi sevindirir. Ona 

görə hər birimiz bu layihəyə məmnuniyyətlə dəstək və səs 

verəcəyik. 

Mənim bir neçə təkliflərim də var. Sizdən çox xahiş 

edərdim, xaricdə, xüsusi ilə Türkiyədə təhsil alan tələbə-

lərin təqaüdü hədsiz dərəcədə aşağıdır. Hətta o qədər aşa-

ğıdır ki, mən onu səsləndirməyi belə özümə sığışdır-

mıram. Çünki bizim Elm və Təhsil Nazirliyinin xətti ilə, 

dövlət proqramı ilə gedən tələbələrin təqaüdləri bununla 

müqayisə olunmaz dərəcədədir. Eləcə də uzun müddət 

təhsil alan hərbi zabitlərə də verilən təqaüd onların heç 

xərclərinin... 

Sədrlik edən. Çox sağ olun, Məlahət xanım. Çıxışınızı 

yazılı surətdə Katibliyə verə bilərsiniz.  

Eldar Quliyev. Buyurun, Eldar müəllim.  

E.Quliyev. Çox sağ olun. Hörmətli sədr, hörmətli de-

putatlar,  hörmətli hökumət üzvləri. Bildiyimiz kimi, bu 

günlərdə Azərbaycan vətəndaşları və bütün dünya azər-

baycanlıları 44 günlük Vətən müharibəsində qazandığımız 

parlaq qələbəyə həsr olunmuş Zəfər bayramının ikinci 

ildönümünü böyük coşqu və fərəh hissi ilə qeyd etdilər. 

Müharibədə əldə edilən bu uğurlar ölkə iqtisadiyyatının 

inkişafı ilə sıx bağlıdır.  

2023-cü il dövlət büdcəsinin təhlili onu deməyə əsas 

verir ki, əvvəlki illərdə olduğu kimi, gələn ilin büdcəsində 

də gəlirlər və xərclərdə əsaslı artımın nəzərdə tutulması 

ölkəmizin iqtisadi qüdrətinin daim dinamik inkişaf etdi-

yini sübut edir. Büdcə gəlirlərinin və xərclərinin ilk dəfə 

olaraq 30 milyard manatdan çox olması iqtisadi təsnifatın 

bütün sahələrinin yüksək artımının göstəricisidir. Əlbəttə, 

istər Vətən müharibəsində əldə etdiyimiz möhtəşəm qələ-

bə, istərsə də ölkə iqtisadiyyatının dinamik və dayanıqlı 

inkişafı, yüksək nailiyyətlərin qazanması hər şeydən əvvəl 

hörmətli cənab Prezident İlham Əliyevin formalaşdırdığı 

və daim təkmilləşdirdiyi iqtisadi strategiyanın uğurla hə-

yata keçirilməsi sayəsində mümkün olmuşdur. Bu siyasə-

tin nəticəsidir ki, gələn ilin büdcə gəlirlərində Dövlət Neft 

Fondunun transferinin payı əvvəlki illərə nisbətən aza-

laraq, 36,7 faiz təşkil edəcək. Büdcəyə daxilolmaların 60 

faizə yaxın hissəsi vergi və gömrük xətti ilə təmin olunacaq 

ki, bu da ölkə iqtisadiyyatının sürətli inkişafını göstərir.  

Hər bir ölkənin gələcəyi onun təhsil və elm sahəsinin 

inkişafından asılıdır. 2023-cü ildə dövlət büdcəsində bu 

amilə xüsusi diqqət yetirilmişdir. Belə ki, gələn il büd-

cədən təhsilə 4,4 milyard manat vəsaitin ayrılması nəzərdə 

tutulmuşdur. Bu da cari illə müqayisədə 536 milyon manat 

və yaxud 13,8 faiz çoxdur. Elmin inkişafı da diqqət mər-

kəzindən yayınmamışdır. Bu sahəyə cari illə müqayisədə 

11,5 faiz daha çox vəsait ayrılmışdır. Bütün bunlar isə 

ölkəmizdə təhsil və elm sahəsinin inkişafına imkan 

verəcəkdir.  

Qeyd olunanlarla yanaşı, hökumət üzvlərinin burada 

olmasını nəzərə alaraq, bir neçə məsələni nəzərinizə 

çatdırıb onlardan xahiş eləmək istəyirəm. Bildiyiniz kimi, 

Bakı şəhərində son illər orta təhsil müəssisələrinin şagird 

yerlərinin az olması məktəblərdə hədsiz dərəcədə sıxlıq 

yaratmışdır. Məktəblərin bəzilərində hər sinifdə 40-45 

şagird olması səbəbindən ikinci, üçüncü, hətta dördüncü 

növbədə təhsil alanlar var. Bu da  təhsilin keyfiyyətinə öz 

mənfi təsirini göstərir. Ona görə də yaxşı olardı ki, yeni 

məktəb binalarının və mövcud məktəblərin ərazisində əla-

və təhsil korpuslarının tikintisi üçün dövlət büdcəsindən 

vəsait ayrılardı.  

Son illərdə Azərbaycan Avtomobil Yolları Dövlət 

Agentliyinə istər Qarabağ bölgəsində, istərsə də respubli-

kanın digər ərazilərində asfalt yolların tikintisinə xeyli 

vəsait ayrılmış və bu sahədə böyük işlər görülmüşdür. Bu-

nunla belə, Bakının kənd və qəsəbələrində məhəllələrarası 

asfalt yolların çəkilməsində müəyyən işlər görülsə də, 

amma bu məsələlər tam öz həllini tapmamışdır. Ona görə 

də xahiş edərdim ki, hökumət büdcədən tikinti üçün 

nəzərdə tutulan vəsaitdə həmin yaşayış məntəqələrində 

əhalinin rifahının daha da yaxşılaşdırılması üçün həmin 

yolları asfaltlanmasını da nəzərdə tutardı.  

Cəmiyyətdə daha bir narahatlıq var ki, bu barədə 

dəfələrcə ağsaqqallar tərəfindən mənə müraciət olunub. 

Bakı və ətrafı qəsəbələrdə qəbiristanlıqlar çatışmır. Bu ba-

rədə əhalinin çoxlu sayda müraciətləri var. Xüsusən Xəzər 

və Sabunçu rayonlarında bu məsələlər özünü daha qabarıq 

şəkildə göstərir. Lakin onu da göstərmək lazımdır ki, bu 

qəsəbələrin özündə boş ərazilər vardır, bu əraziləri qəbiris-

tanlıq üçün istifadə eləmək olar. Bu məsələ ilə əlaqədar 

olaraq hökumətdən xahiş edirəm ki, bu məsələlərə müsbət 

yanaşılsın və bunlara izin verilsin. Bütövlükdə, mən qanun 

layihəsini dəstəkləyirəm və deputat həmkarlarımı da səs 

verməyə çağırıram. Diqqətinizə görə sağ olun. 

Sədrlik edən. Sağ olun, Eldar müəllim.  

Şahin İsmayılov. Buyurun. 

Ş.İsmayılov. Çox sağ olun. Hörmətli xanım sədr, hör-

mətli hökumət nümayəndələri, əziz həmkarlar. Təbii ki, 

məndən öncə çıxış edənlər büdcənin üstünlükləri, büdcə-

nin yenilikləri və qarşıda duran hədəflər barəsində kifayət 

qədər fikirlər səsləndirdilər. Mən də həmin fikirlərə dəstək 

oluram və əminəm ki, biz bundan sonrakı illərdə də Azər-

baycanın müxtəlif sahələrdəki uğurlarının şahidi olacağıq 

və müxtəlif tribunalarda bu barədə fikirlər səsləndirəcəyik.  

İcazənizlə, qısa şəkildə bir neçə məqama toxunmaq 

istəyərdim. Artıq məndən öncə çıxış edən bir neçə həm-

karım bu məsələyə toxundular. Düzdür, mən komitə mü-

zakirələri zamanı da bu məsələyə toxunmuşdum. Burada 

təqribən 10-dan yuxarı həmkarlarım gənclər hərəkatında 

olublar, yaxud hazırda da ordadırlar. İdeoloji işin vacib-

liyi, ideoloji hücumların aktivliyi, müxtəlif dövrlərdə, 

xüsusi ilə hazırkı dövrdə biz cənubdan, qərbdən müxtəlif 

hücumlara məruz qalırıq. Bu hücumlar ideoloji sahədə 

olur. Təbii ki, ideoloji hücumların hədəfində, əsasən, 

gənclər olur.  

Düşünürəm, Azərbaycanda kifayət qədər uğurlu gənclər 

siyasəti var. Gənclər siyasətimiz müxtəlif vaxtlarda ayrı-

ayrı ölkələr tərəfindən də təhlil olunmuş və bir model kimi 

qəbul olunmuşdur. Hazırkı büdcədə gənclər siyasətinə, 

təbii ki, vəsait ayrılıbdır. Amma mən yenə də təkidlə bu 

vəsaitin artırılmasının xahişini edəcəm. Çünki, ölkədə 

təqribən 300-dən yuxarı gənclər təşkilatı fəaliyyət göstərir, 

burada, həmçinin tələbə təşkilatları var. Bu təşkilatların 

milli donorlar vasitəsi ilə güclənməsinə ciddi ehtiyac 

vardır. Çünki, bu təşkilatlar milli donorlar vasitəsi ilə qi-

dalanmayanda, obrazlı şəkildə desək, onlar artıq müxtəlif 

beynəlxalq beyin mərkəzləri və donor təşkilatlarının hə-

dəfləri olurlar. Belə olan halda isə artıq arzuolunmaz bir 

mənzərə yaranır. Çünki həmin gənclər, şərti adla desək, 

həmin sifarişçilərin layihələrini icra eləməyə başlayırlar və 

bu, xoşagəlməz bir mənzərə yaradır. Bu baxımdan mən 

Samir müəllimdən çox-çox xahiş edərdim ki, mümkün qə-

dər, imkan daxilində bizim gənclər siyasətinə ayrılan və-

saitin artırılmasına dəstək versin. Çünki, hazırkı vəziyyət, 

istər sosial şəbəkələr üzərindən, istərsə də bayaq burada 

hörmətli Bəhruz müəllim çox yaxşı bir məsələyə toxundu 

ki, Azərbaycana qarşı hər hansı bir təzyiq və yaxud təhdid 

cəhdləri olanda içəridən artıq biz müxtəlif ocaqların qızış-

dığını görürük və bu, heç də təsadüfi deyil. Mən bu məsə-

lənin diqqət mərkəzində saxlanılmasını xahiş edərdim.  

Bundan başqa, büdcə müzakirələri bizim üçün seçil-

diyimiz dairələrin problemlərinin qaldırılması ilə bağlı da 

bir imkan yaradır. Mən bir neçə istiqamət üzrə Beyləqan 

rayonunun bir sıra mövcud problemlərini diqqətinizə çat-

dırmaq istərdim. Büdcədə də ərzaq təhlükəsizliyi məsə-

ləsinə kifayət qədər fikir verilmişdir. Hazırda Beyləqanda 

elə bir vəziyyət yaranıb ki, təqribən 4000 hektara yaxın 

ərazi meliorasiya işlərinin aparılmaması nəticəsində şoran-

laşıb və yaxud şoranlaşmağa məruz qalmaq üzrədir. Çox 

yaxşı olardı ki, bir sıra kəndlərdə, xüsusi olaraq Allahyarlı 

kəndi, yeni Milabadda, bu kəndlərdə əsaslı şəkildə me-

liorativ işlər aparılsın. Bundan başqa, Qarabağ kanalı 

boyunca yerləşən kəndlər var ki, bu kəndlərin də əkin 

suyuna ciddi şəkildə ehtiyacı var. Yəni bu kiçik layihələri 

orada etməklə, nasos stansiyaları qurmaqla bu problemləri 

həll etmək olar.  

Bütövlükdə, təbii ki, bizim bundan sonrakı hər 

büdcəmiz qələbə büdcəsi olacaqdır və mən də büdcəyə səs 

verəcəyəm. Diqqətinizə görə çox sağ olun. 

Sədrlik edən. Çox sağ olun, Şahin müəllim.  

İndi isə Kamilə Əliyeva. Kamilə xanım, buyurun. 

K.Əliyeva. Hörmətli xanım sədr, hörmətli hökumət 

üzvləri, dəyərli həmkarlar. Məlum olduğu kimi, dünyanın 

müxtəlif ölkələrində, regionlarında gedən iqtisadi proses-

lərə, çətinliklərə, böhranların hökm sürməsinə baxma-

yaraq, Azərbaycan iqtisadiyyatı dayanıqlı formada inkişaf 

edir. Bu gün Azərbaycan dövlətinin bəzi ölkələrin əra-

zisinə bərabər olan işğaldan azad edilmiş 10 min kvadrat-

kilometr ərazisini öz gücünə yenidən qurması ölkəmizin 

güclü, dinamik inkişafından xəbər verir. Bununla yanaşı, 

təqdim edilən büdcə layihəsi ilə  tanış olduqda şahid olu-

ruq ki, 2023-cü ilin dövlət büdcəsi ötən illərdə olduğu 

kimi, böyük sosialyönümlü bir sənəddir. Eləcə də onun 

göstəricisidir ki, Azərbaycan  dövlətinin, şəxsən dövlət 

başçısı cənab İlham Əliyevin daxili siyasətinin əsas priori-

tetini Azərbaycan vətəndaşının sosial rifahı təşkil edir.  

Hər il dövlət başçımızın müvafiq fərman və sərəncam-

ları ilə əməkhaqları, pensiyalar, müavinətlər əhəmiyyətli 

dərəcədə artırılır və əsas məqsəd də inflyasiya səbəbindən 

əhalimizin sosial cəhətdən əziyyət çəkməməsidir.  

2022-ci il Azərbaycan iqtisadiyyatında pandemiyanın 

sərt tədbirlərindən və Vətən müharibəsindən sonra böyük 

yüksəliş ili oldu. Sənaye, kənd təsərrüfatı, neft-qaz sektoru 

ilə paralel qeyri-neft-qaz sahəsində də böyük artımlara 

nail olundu. Ölkəmizdə ixrac idxalı xeyli üstələyib. 

Beynəlxalq təşkilatların da proqnozlarına əsasən 2023-cü 

ildə Azərbaycanın ixracının əsasını təşkil edən məhsul-

ların dünya qiymətləri yüksək olacaq. 2022-ci ildə Nazir-

lər Kabineti və müvafiq dövlət komitələri dövlət başçı-

mızın onların qarşısında qoyduğu bütün vəzifələri layiqin-

cə yerinə yetiriblər.  

İqtisadi artımın əsasını təmin edən neft-qaz sektorundan 

qeyri-neft-qaz sektoruna transfer olması sayəsində dövlət 

büdcəsində qeyri-neft gəlirlərinin payının  davamlı artımı 

nəzərdə tutulur. Eləcə də, 2023-cü ildə ümumi daxili 

məhsulun tərkibində qeyri-neft-qaz sektorunun payının 

69,2 faiz, neft-qaz payının isə 30,8 faizə bərabər olması 

barədə proqnozlar, deməyə əsas verir ki, iqtisadiyyatın 

bütün sahələrinin inkişafı prioritetlərdən biridir. Əminəm 

ki, Nazirlər Kabineti  ötən illərdə olduğu kimi, 2023-cü 

ildə də iqtisadi sahədə Azərbaycan Respublikasının Prezi-

denti cənab İlham Əliyevin onların qarşısında qoyduğu 

vəzifələri layiqincə yerinə yetirəcəklər.  

Regionların sosial-iqtisadi inkişafına dair dövlət proq-

ramına uyğun olaraq, cənab Prezidentimizin göstərişinə 

əsasən regionlarda çox böyük layihələr həyata keçirilir. 

Zaqatala rayonu da bu rayonlar sırasındadır. Bununla 

yanaşı, deputatı olduğum Zaqatala rayonunun vətəndaş-

larının üzləşdiyi 2 məsələni səsləndirmək istərdim. Danaçı 

kəndi Zaqatala rayonunun ən iri kəndlərindən biridir. 8 

min 500 nəfər əhalisi var. Elektrik abonentlərinin sayı 

1888-dir. Kənddə elektrik dirəklərinin, kabellərin, trans-

formatorların  köhnə olması ilə əlaqədar əhali elektrik 

enerjisindən lazımi qaydada istifadə edə bilmir. Bu da bir 

çox çətinliklər yaradır. 

COVID-19 pandemiyasından əvvəl kəndin elektrik 

təsərrüfatının yeni, müasir standartlara uyğun, sib-kabel-

ləşməsi işlərinə başlanmasına baxmayaraq, cüzi hissəsi 

görüldükdən sonra maliyyə probleminə görə işlər yarımçıq 

saxlanılmışdır. Hörmətli Samir müəllim, Sizdən bu 

yarımçıq qalan işlərin tamamlanması üçün maliyyə vəsaiti 

ayrılmasını xahiş edərdim.  

İkinci məsələ, Zaqatala rayonunun  Yolayrıc avtomobil 

yolunun əsaslı təmiri üçün kəndin çoxsaylı sakinlərinin 

mənə ünvanlanmış kollektiv müraciətini nəzərə alıb, 

həmin yolun çəkilişinə maliyyə vəsaitinin ayrılmasını xa-

hiş edərdim. Onu da bildirim ki, keçən əsrin 60-cı illərin-

dən bu tərəfə asfalt yolu olmayan, 200 illik tarixi olan bir 

kəndin yollarında toz-torpaq və palçıq yaranır, xüsusi ilə 

məktəblilər çətinliklərlə üzləşirlər. İnanıram ki, 5 kilometr 

yolu olan kəndin yol probleminin həllini tapması üçün 

maliyyə vəsaitinin ayrılmasında öz köməkliyinizi əsir-

gəməyəcəksiniz.  

Sonda, mən də büdcə layihəsinə müsbət səs verəcəyəm 

və həmkarlarımı da səs verməyə çağırıram. Diqqətinizə 

görə təşəkkür edirəm.   

Sədrlik edən. Çox sağ olun, Kamilə xanım.  

İndi isə Cəbi Quliyev. Buyurun. 

C.Quliyev. Təşəkkür edirəm. Hörmətli Sahibə xanım, 

hörmətli həmkarlar, hökumət üzvləri, əziz media nü-

mayəndələri. Mən də hər birinizi salamlayıram. Bugünkü 

büdcə müzakirələri Milli Dirçəliş Gününə təsadüf edir, hər 

birinizi bu bayram münasibəti ilə təbrik edirəm. Bu gün 

həm də çox mühüm tarixi günlərdən biridir. 1990-cı ilin 

məhz bu günü Naxçıvanda Ulu Öndər Heydər Əliyevin 

rəhbərliyi və qərarı ilə üçrəngli Azərbaycan bayrağı 1918-ci 

ildən sonra ilk dəfə qaldırıldı və rəsmi şəkildə dövlət 

bayrağı kimi qəbul edildi. Bu hadisə bu gün dövlətçilik ta-

riximizdə ən mühüm mərhələlərdən biri kimi daim nə-

zərdə saxlanmalı, müstəqillik, demokratik və dünyəvi döv-

lət quruculuğunda ən vacib hadisə kimi yerini almalıdır.  

İcazə verin, büdcə ilə bağlı fikirlərimi də çatdırım. 2023-cü 

il dövlət büdcəsi zərfi ilə tanış olmuşam. Hər il olduğu kimi, 

bu il də büdcəmizi sosial büdcə adlandıra bilərik. Sosial 

xərclərə ayrılan vəsaitlərin çoxluğu vətəndaşlarımızın sosial 

rifahının yaxşılaşdırılmasına ünvanlanmışdır.  

Hökumət nümayəndələrinin burada olmasından istifadə 

edərək, mən də bir neçə mövzu haqqında danışmaq istə-

yirəm. Danışmaq istədiyim mövzulardan biri, əslində, bir 

çox həmkarımı maraqlandıran məsələlərdəndir. Bəllidir ki, 

artıq qış ayları girir və vətəndaşlarımızın mənzilləri isitmə 

məsələsi gündəmdə aktuallığa çevrilib. Milli sərvətimiz 

sayılan təbii qazın və elektrik enerjisinin qənaətlə istifadə 

edilməsi üçün  Tarif Şurasının müəyyən etdiyi limit və 

qaydalar var. Bu qaydalara əməl etməklə, insanlarımız 

həm büdcələrinə qənaət etmiş olur, həm də ciddi bir isra-

fın qarşısını almış olurlar. Mənim təmsil etdiyim Ordubad, 

Culfa rayonlarının əksər əraziləri dağlıqdır, burada 

yaşayan vətəndaşlarımız üçün qış ayları aran bölgələrə 

nisbətdə daha uzun olur. Adlarını çəkə biləcəyim Ordubad 

rayonunun Bist, Biləv, Xurs, Nəsirvaz, Tivi, Gənzə, Culfa 

rayonunun Gal, Şurud kəndləri üçün artıq sentyabr ayının 

sonundan etibarən soyuq aylar başlamış sayılır. Aprelin 

ortalarına qədər bu kəndlərdə mənzillərin isidilməsi üçün 

qaz və elektrik sobalarından istifadə edilir. Belə demək 

mümkündürsə, dağlıq yaşayış məntəqələrimizdə mənzillə-

rin isidilməsi üçün elektrikə və qaza olan tələbat təxminən 

6-7 aylıq bir dövrü əhatə edir. Bu dövr isə mövcud  təbii 

qaz və elektrik  limiti kifayət etmir. Güzəştli qaz limiti 

məsələsində bütün əhaliyə və regionlara eyni yanaşmanın 

tətbiq olunması bu ərazilərdə yaşayan vətəndaşlarımız 

üçün müəyyən sıxıntılar yaradır. Kənd yaşayış məntəqə-

lərinin inkişafı, kənd əhalisinin rahat yaşayışının təmin 

edilməsi, sosial qayğılarının azaldılması, ucqarlarda 

məşğulluğun artırılması dövlət siyasətinin əsas prioritetlə-

rindən hesab edilir. Bütün bunları nəzərə alaraq, Tarif Şu-

rasının  güzəştli qaz limitləri ilə bağlı qərarına yenidən 

baxılması, dağlıq ərazilərdə yaşayan vətəndaşlarımız üçün 

bu limitin artırılması məsələsini nəzərə almalarını xahiş 

edirəm.  

İkinci məsələ, gənclər siyasəti ilə bağlıdır. Gənclər və 

idman komitəsinin üzvü kimi il ərzində yüzlərcə gənclə 

ünsiyyətdə oluram. Ümumiləşdirilmiş formada bəzi prob-

lemləri sizlərin diqqətinizə çatdırmaq istəyirəm. Tələbə 

gənclərimizlə görüşlər zamanı ən çox səsləndirilən fikir-

lərdən biri təhsil xərclərinin ödənməsi məsələsi ilə bağlı-

dır. Təbii ki, bu il dövlət büdcəsindən Tələbə Təhsil Kre-

diti üçün əlavə vəsait ayrılıb. Amma bəzi tələbələr üçün 

bu gün bu da əlçatan deyil. Azərbaycan Respublikasının 

Gənclər Fondu tərəfindən bu il təkrar olaraq aztəminatlı 

ailələrdən olan istedadlı gənclərin təhsil haqlarının ödə-

nilməsi ilə bağlı müsabiqə elan edilib. Müsabiqə artıq bir 

neçə ildir ki, uğurla icra olunur. Son dövrlərdə baş verən 

proseslər fonunda biz bir daha görürük ki, gənclərimizin 

vətənpərvər, dövlətçiliyə bağlı yetişməsi, qeyri-formal 

təhsil metodları ilə bilik və bacarıqlarının artırılması, 

onların asudə vaxtlarının səmərəli təşkili ən vacib məsələ-

lərin siyahısındadır. Bu sahədə biz gənclər təşkilatlarına 

dövlət dəstəyini genişləndirməli olduğumuzu düşünürəm. 

Gənclər Fondu üçün aidiyyəti qurumlar üçün həm təhsil 

xərclərinə, həm də gənclər təşkilatlarına dəstək üçün əlavə 

maliyyə vəsaitinin ayrılmasının məqsədəuyğun olduğunu 

düşünürəm.  

Digər bir məsələ tələbə gənclərimizi bu gün ən çox 

maraqlandıran məsələlərdən biridir ki, o da ictimai nəqliy-

yatdan istifadə məsələsidir. Mümkün olarsa, tələbə gənclə-

rimiz üçün ictimai nəqliyyatda, metroda, qatarlarda, hava 

yollarında müxtəlif güzəştlərin tətbiqi büdcədə nəzərə 

alınar. Bu gün Naxçıvanda yerləşən təhsil müəssisələrində 

təhsil alan gənclərimizi də bu məsələ xüsusi ilə maraq-

landırır. Ölkəmizin müxtəlif bölgələrindən yüzlərcə gənc 

Naxçıvanda təhsil alır. Eyni zamanda, Naxçıvandan hər il 

yüzlərcə gənc ölkənin müxtəlif yerlərində baş tutan layi-

hələrdə iştirak üçün hava yollarından istifadə edirlər. 

Təbii, bu gün tələbələr üçün hava nəqliyyatından istifadə 

zamanı güzəştlər nəzərdə tutulub. Lakin əgər mümkün 

olarsa, bu güzəştin miqdarının artırılması Naxçıvanda 

yaşayıb, təhsil alan tələbə gənclərimizi sevindirmiş olar. 

Bu məsələnin də nəzərdə saxlanılması arzu olunandır.  

Sədrlik edən. Sağ olun.  

Əziz Ələkbərov. Buyurun, Əziz müəllim. 

Ə.Ələkbərov. Hörmətli  sədr, hökumət üzvləri, deputat 

həmkarlarım və media nümayəndələri. Mən də o fikir-

dəyəm ki, müzakirəyə təqdim olunan büdcə layihəsi ölkə-

mizin inkişafının əyani göstəricisidir, dövlətin hədəflərini 

əks etdirir və 2023-cü il üçün qəbul edəcəyimiz bu büdcə 

Azərbaycanın bütün sahələr üzrə daha da inkişafına öz 

töhfəsini verəcəkdir. Ona görə də büdcə layihəsinə səs 

verəcəyəm və həmkarlarımı da səs verməyə çağırıram.  

İndi isə hökumət üzvlərinin burada iştirakını nəzərə 

alaraq, onların diqqətinə təmsil etdiyim Saatlı rayonu əha-

lisinin bir xahişini çatdırmaq istəyirəm. Saatlı rayonunda 

cəmi 44 kənd var. Onların 11-i, Naharlı, Kamallı, Hacı-

qasımlı, Musalı, Nərimanov, Dəlilər, Novruzlu,  Mircəlal, 

Soltanabad, Nəsimikənd, Simada kəndləri və daha bir 

neçə yeni yaşayış massivi bu günə qədər qazlaşdırılmayıb. 

Bu, rayondakı kəndlərin dörddə biri deməkdir. Sonuncu 

qazlaşdırılmış kənd 2018-ci ildə Məzrəli kəndi olub, 4 

ildən sonra daha bir kəndin, rayonun Naharlı kəndinin 

qazlaşdırılmasına başlanmışdır. Yəni 4 ildə bir kənd. Belə 

çıxır ki, əhalisinin ümumi sayı bu gün 21309 nəfər olan 

yerdə qalan 10 kəndin qazlaşdırılmasına bu gedişlə, bun-

dan sonra 40 il vaxt lazımdır. Doğrudanmı, Saatlı camaatı 

bundan sonra 40 il də gözləməlidir?  

Mən bilmirəm, “Azəriqaz”ın rəhbərliyi nə fikirdədir, 

amma mən onlara cənab Prezidentin 11 il əvvəl Saatlı 

rayonunun qazlaşdırılması ilə bağlı fikrini xatırlatmaq 

istəyirəm.  2011-ci il may ayının 5-də cənab Prezident 

Saatlı–Musalı–Məzrəli avtomobil yolunun açılışında 

iştirak edib, açılışdan sonra rayon ictimaiyyətinin nüma-

yəndələri ilə görüşüb və həmin görüşdə müvafiq qurum-

lara konkret tapşırıq verib. Mən cənab Prezidentin sözlə-

rini olduğu kimi deyirəm. “2012-ci ilin sonuna qədər 

Saatlı rayonunda qazlaşdırma 100 faiz olmalıdır. Çünki 

burada dağlıq kəndlər yoxdur. Bilirsiniz ki, dağlıq kənd-

lərə qaz çəkmək daha da çətindir. Burada isə kəndlər, de-

mək olar ki, bir-birinə yaxındır”.  

Cənab Prezidentin fikrinə qüvvət olaraq demək istəyi-

rəm, rayonda hətta elə kəndlər var ki, qaz xətti kəndin 

girişinə qədər çəkilib, ağzı qapadılıb və illərdir kəndə qaz 

verilmir. Məsələn, rayonun Mircəlal kəndi. Kənd camaatı-

nın şikayət etmədiyi yer qalmayıb. Bu barədə reportaj 

verməyən telekanal qalmayıb. “Azəriqaz” isə israrla susur.  

Hökumətin 2021-ci il dekabrın 3-də verdiyi məlumata 

görə Azərbaycanda qazlaşdırmanın səviyyəsi 96,19 faiz 

təşkil edir. İndi yəqin 97  faizə çatar. Onlarca şəhər və 

rayon var ki, onların qazlaşdırma səviyyəsi ya 100 faizdir, 

ya da 100 faizə yaxındır. Bu, böyük uğurdur. Amma Saatlı 

rayonunun qazlaşdırılma səviyyəsi 2012-ci ildən 10 il 

ötməsinə baxmayaraq, bu gün hələ cəmi 82 faizdir. Ona 

görə də, xahiş edərdim, hökumət bu məsələni xüsusi nəza-

rətə götürsün.  

Vaxt varkən bir məsələni də qeyd etmək istəyirəm. 

Artıq qış qapını kəsib. Həmin kəndlər bu qışı da qazsız 

keçirməli olacaq. Təklif edirəm ki, heç olmasa, müvafiq 

qurumlar həmin kəndlərin əhalisinin təcili olaraq ucuz 

qiymətə alternativ yanacaqla təmin olunması barədə 

fikirləşsinlər. Bu o qədər də çətin məsələ deyil. Alternativ 

yanacaq deyəndə bu, odun da, daş kömür də, ola bilər, 

dizel yanacağı da. Biz bunu mütləq etməliyik, insanları-

mızı təbiətin sərt üzü ilə təkbaşına buraxa bilmərik. Eko-

logiya və Təbii Sərvətlər Nazirliyi, Energetika Nazirliyi və 

SOCAR qısa vaxtda bu məsələni həll edə bilər. Diq-

qətinizə görə təşəkkür edirəm. 

Sədrlik edən. Sağ olun.  

Nəsib Məhəməliyev. Buyurun, Nəsib müəllim.  

N.Məhəməliyev. Hörmətli xanım sədr, hörmətli höku-

mət üzvləri, hörmətli həmkarlar! Söz verdiyinizə görə 

təşəkkür edirəm. Azərbaycan Respublikasının Prezidenti 

cənab İlham Əliyevin rəhbərliyi ilə iqtisadiyyatın davamlı 

və rəqabətqabiliyyətli inkişafı istiqamətində çoxsahəli 

islahatlar həyata keçirilmiş, bir çox ölkələrdən fərqli 

olaraq büdcə gəlirləri, valyuta ehtiyatları artır, makroiqti-

sadi sabitliyin, biznes mühitinin yaxşılaşdırılması və şəf-

faflıq təmin olunur. İqtisadiyyatın şaxələndirilməsi, qeyri-

neft sektorunun stimullaşdırılması hesabına yüksək nəticə-

lər  əldə olunur.  

Müzakirəyə təqdim olunan 2023-cü ilin dövlət büdcəsi 

Azərbaycan Respublikasının “Büdcə sistemi haqqında” 

Qanunun tələblərinə uyğun tərtib olunmuş və bütün gös-

təricilər üzrə əvvəlki illərlə müqayisədə artımlar nəzərdə 

tutulur. Gəlirləri 30,7 milyard manat, xərcləri isə 33,3 mil-

yard manat proqnozlaşdırılan büdcə özlüyündə müstəqillik 

tarixinin ən böyük büdcəsidir. Bu da o deməkdir ki, 

növbəti ildə də hökumət cəmiyyətin sosial-iqtisadi və 

digər tələblərinin ödənilməsi üçün müsbət zəmin yaradır. 

Dövlətin apardığı uğurlu sosial-iqtisadi siyasət nəticəsində 

əhalinin rifahının yaxşılaşdırılması, yoxsulluq səviyyəsi-

nin azaldılması, aztəminatlı ailələlərin sosial müdafiəsinin 

gücləndirilməsi daim nəzarətdədir.  

Bu gün Azərbaycan dövləti üçün əsas hədəf işğaldan 

azad olunmuş əraziləri yenidən dövriyyəyə qaytarmaq, 

Böyük Qayıdışı təmin etməkdir. Bu istiqamətdə ciddi 

tədbirlər görülür. Qısa zaman ərzində bir çox layihələr icra 

olunub və proses getdikcə daha dinamik xarakter almaq-

dadır. Əhalinin Qarabağ və Şərqi Zəngəzur iqtisadi rayon-

larına qayıdışı, “ağılı şəhər” və “ağıllı kənd” konsepsi-

yaları əsasında yaşayış və qeyri-yaşayış komplekslərinin 

inşası, sosial və biznes infrastrukturunun yaradılması, 

məşğulluqda işğaldan azad edilmiş ərazilərin payının 

artırılması kimi mühüm tədbirlərin mərhələli şəkildə müa-

sir təcrübəyə əsaslandırılmaqla maliyyə təminatı yaradıl-

maqdadır.  

Digər prioritet məsələ isə ölkənin müdafiə qabiliyyəti-

nin gücləndirilməsi, sərhədlərin toxunulmazlığının və 

mühafizəsinin təmin edilməsi, silahlı qüvvələrin döyüş 

hazırlığının və peşəkarlığının yüksəldilməsi, maddi-tex-

niki təchizatının müasirləşdirilməsi, ən yeni silahların, tex-

nologiyaların alınmasıdır.  

Hörmətli həmkarlar, fürsətdən istifadə edərək, təmsil 

olunduğum rayonun seçicilərini narahat edən və bizim 

qarşımızda qaldırdıqları bir neçə məsələni diqqətinizə 

çatdırmaq istərdim. Birinci, cənab Prezident regionların 

sosial-iqtisadi inkişafı ilə əlaqədar 4 dövlət proqramını 

təsdiq etmiş, hazırda 2019–2023-cü illəri əhatə edən IV 

proqram icra olunur. Nəticədə minlərlə məktəb, təhsil, sə-

hiyyə, mədəniyyət, sosial, inzibati obyektlər inşa olunmuş, 

min kilometrlərlə magistral yollar, infrastruktur layihələri 

icra olunmuşdur. Əhalinin qaza, elektrik enerjisinə, içməli 

və texniki suya olan tələbatı ödənilmişdir. Bir sözlə, ölkə-

nin bütün şəhər və rayonları yenidən qurulmuşdur. Ancaq 

IV proqramda nəzərdə tutulan bəzi bəndlərin icrasında 

ləngimələr var. Hörmətli maliyyə naziri Samir müəllim-

dən və iqtisadiyyat naziri Mikayıl müəllimdən bu məsələ-

yə aydınlıq gətirməsini xahiş edərdim.  

İkinci məsələ qazlaşdırma ilə bağlıdır. Balakən rayo-

nunda qazlaşdırma 2000-ci illərin ortalarında aparılmışdır. 

Lakin o zamandan bəri yeni salınan yaşayış məntəqələ-

rinin odunla qızdırılan məktəblərinin qazlaşdırılmasına 

ehtiyac oldu. Küçələrə qaz xətləri çəkildiyi halda, digər 

xərcləri sakinlərin özləri çəkməyə hazırdırlar.  

Üçüncü məsələ isə Balakənin mərkəzindən 22 kilometr 

aralıda yerləşən avarların kompakt yaşadığı Qabaqçöl 

qəsəbə xəstəxanasının tikintisi ilə bağlıdır. Ötən il hör-

mətli Baş nazir Əli Əsədova müraciət etmişdim. Təşəkkür 

edirəm ki, dərhal reaksiya verdi və aidiyyəti nazirliklər də 

müsbət rəylərini bildirdilər. Yerində baxış keçirildi, həqi-

qətən də, xəstəxananın vəziyyəti yaxşı deyil. İmkan da-

xilində növbəti ilin büdcəsinə salınmasını xahiş edərdim.  

Hörmətli həmkarlar, bir məsələni də xüsusi olaraq 

vurğulamaq istərdim. Hər kəsə məlumdur ki, son zamanlar 

ölkəmizə yönəlik qlobal və regional təhdidlər artıb. Yeni 

dünya nizami, təhlükəsizlik arxitekturası qurulmaqdadır. 

44 günlük müharibədən sonra biabırcasına məğlubiyyətə 

uğramış, hərtərəfli sındırılmış Ermənistan yenidən baş 

qaldırır, günü-gündən həyasızlaşır. Təbii ki, erməniləri 

yenidən dirçəltmək istəyən xarici qüvvələrdir. Fransa 

Prezidenti Makron bəzi qonşularımızla birgə ölkəmizə 

qarşı olduqca çirkin oyunlar aparır. Məsələ Qarabağla 

yanaşı, Cənubi Qafqazı, Afrikanın şimalını, Aralıq dəni-



 341 

zini, Yaxın Şərq regionunu əhatə edən qlobal geosiyasi 

xarakter daşıyır. Azərbaycan xalqının xoşbəxtliyi ondadır 

ki, beynəlxalq münasibətlər və təhlükəsizlik sistemini 

yüksək səviyyədə mənimsəmiş, ən çətin anlarda özünü 

təsdiq etmiş lideri var. Hesab edirəm ki, artan xarici 

təsirlərin neytrallaşması üçün müxtəlif istiqamətlər və 

coğrafiyalar... 

Sədrlik edən. Nəsib müəllim, çox sağ olun. Amma 

təəssüf olsun ki, Sizin vaxtınız bitdi.  

Sonuncu çıxış. Səbinə Xasayeva. Buyurun, Səbinə 

xanım.  

S.Xasayeva. Təşəkkür edirəm, hörmətli xanım sədr. 

Hörmətli xanım sədr, dəyərli hökumət üzvləri, deputat 

həmkarlarım və media nümayəndələri! Müzakirələrdə 

çıxış edən digər deputat həmkarlarım kimi, mən də dövlət 

büdcəsi layihəsini müsbət qiymətləndirirəm. Layihəyə səs 

verəcəm və həmkarlarımı da səs verməyə dəvət edirəm.  

Təqdim olunmuş 2023-cü il üçün dövlət büdcəsinin 

layihəsi Azərbaycan Respublikasının Prezidenti cənab 

İlham Əliyevin ölkəmizin postpandemiya və postmüna-

qişə dövründə davamlı siyasət və islahatlar çərçivəsində 

keyfiyyətcə yeni inkişaf strategiyasının formalaşdırılması 

məqsədi ilə təqdim etdiyi “Azərbaycan 2030: sosial-iqti-

sadi inkişafa dair Milli Prioritetlər” və “Azərbaycan Res-

publikasının 2022–2026-cı illərdə sosial-iqtisadi inkişaf 

Strategiyası” sənədlərinə əsaslanaraq hazırlanmışdır.     

Ali Baş Komandan cənab İlham Əliyevin rəhbərliyi 

altında işğaldan azad edilmiş torpaqlarımızın ölkə iqti-

sadiyyatına reinteqrasiyası, həmin ərazilərdə aparılan bər-

pa və yenidənqurma işləri, yeni yaradılan Qarabağ və Şər-

qi Zəngəzur iqtisadi rayonlarında mövcud olan iqtisadi 

imkanların reallaşdırılması, öz doğma yurdlarına qayıdan 

vətəndaşlarımızın yaşayışı və işgüzar fəaliyyəti üçün 

təməlli şəraitin təşkil edilməsi kimi şərəfli və məsuliyyətli 

vəzifələrin icrası üçün maliyyə təminatının yaradılması 

2023-cü ilin dövlət büdcəsinin əsas xüsusiyyətlərindən 

birini təşkil edir. 

2023-cü ilin dövlət büdcəsinin layihəsi son illər ərzində 

ölkəmizdə həyata keçirilmiş sosial-iqtisadi inkişaf stra-

tegiyasının nəticələri nəzərə alınmaqla, növbəti illərdə də 

davamlı iqtisadi artım üçün müvafiq kəmiyyət və keyfiy-

yət təminatı yaradır. Dövlət büdcəsinin layihəsi tərtib 

olunarkən rəqabətqabiliyyətli iqtisadiyyat, daxili və xarici 

təsirlərə dayanıqlılıq, yüksək və ədalətli sosial təminat, 

inklüziv cəmiyyət, paytaxt və regionların tarazlı inkişafı, 

XXI əsrin tələblərinə uyğun təhsil, vətəndaşların sağlam 

həyat tərzi, təmiz və keyfiyyətli ekoloji mühit və sair bu 

kimi milli prioritetlər əsas götürülmüşdür. 

Ölkəmizdə həyata keçirilən sosialyönümlü siyasət 

2023-cü ilin dövlət büdcəsinin layihəsində də öz əksini 

tapır. 2023-cü ilin dövlət büdcəsinin layihəsində sosial 

müdafiə və sosial təminat xərclərinin 2020-ci illə müqa-

yisədə 39,6 faiz, 2022-ci illə müayisədə 18,4 faiz çox 

olması bunun bariz nümunəsidir. Əhalinin gəlir imkan-

larının və rifahının yaxşılaşması, yoxsulluq səviyyəsinin 

azaldılması, aztəminatlı ailələrin, xüsusi ilə də sosial 

cəhətdən həssas qrupların sosial müdafiəsinin gücləndiril-

məsi və bu kimi digər məsələlər büdcə layihəsinin əsas 

istiqamətlərindəndir. 

Hörmətli xanım sədr, hörmətli hökumət üzvləri, dəyərli 

həmkarlar. Eyni zamanda, seçicilərlə keçirdiyim görüşlər 

zamanı səsləndirilmiş həlli vacib olan bir məsələni aidiy-

yəti dövlət orqanlarının diqqətinə çatdırmaq istərdim.      

Bu gün ölkəmizdə yol-nəqliyyat, rabitə-telekommuni-

kasiya xidmətləri və digər sahələrdə də sistemli və davam-

lı tədbirlər həyata keçirilir. Mən də fürsətdən istifadə edib, 

hökumət üzvlərinə, aidiyyəti qurumlara  təşəkkürümü 

bildirirəm ki, həm paytaxt Bakıda, həm də regionlarda 

dövlət başçısının tapşırıq və sərəncamları əsasında vətən-

daşların gediş-gəlişində, xüsusən payız-qış mövsümündə 

problemlər yaranan bir sıra qəsəbədaxili yollarında təmir-

tikinti işlərinin aparılması, müasir texnologiyaların tətbiq 

edilməsi ilə əhaliyə rabitə və internet xidmətlərinin daha 

da yüksək səviyyədə göstərilməsi kimi müsbət tendensiya 

təmsil etdiyim rayonlardan da yan keçməyib. Əvvəlki il-

lərdə həm hökumətin hesabatında, həm də büdcə müzaki-

rələrində səsləndirdiyim həlli vacib problemlər istiqamə-

tində əməli işlərin görülməsi böyük məmnunluq yaradır. 

Bununla yanaşı, ən vacib probləmlərdən biri, xüsusi ilə 

Qaradağ rayonunda bir sıra binalarda mənzillərin mərkəzi 

istilik sistemi ilə təmin edilməməsidir. Qeyd etmək 

lazımdır ki, binalarda uzun illər ərzində sıradan çıxmış 

istilik təchizatı sisteminin bərpa edilməsinə ciddi ehtiyac 

var. Bildiyimiz kimi,  iri şəhərlərdə mənzillərin isidil-

məsinin ən optimal variantı mərkəzi istilik sistemidir. 

Mənzillərdə mərkəzi istilik sisteminin olmaması sakinlərin 

aylıq xərclərinin artmasına səbəb olmaqla yanaşı, fərdi 

qaydada istifadə edilən istilik sistemlərinə müvafiq 

qurumlar tərəfindən nəzarəti çətinləşdirdiyi üçün bəzən 

xoşagəlməz hadisələrə də səbəb ola bilir. Bu məsələdə də 

hökumət səviyyəsində müvafiq addımların atılması 

məqsədəuyğun olardı. Diqqətinizə görə təşəkkür edirəm.  

Sədrlik edən. Çox sağ olun, Səbinə xanım.  

Hörmətli həmkarlar, müzakirələrə yekun vuraq. Bizim 

1-ci məsələ ilə bağlı müzakirələrimiz dünən başlamışdı. 

50 nəfər yazılmışdı, 50 deputat çıxış etdi və düşünürəm ki, 

hər birinin ürəyində olan sözləri də biz eşitdik. Məndə ayrı 

bir siyahı da var. Mən bu gün səhər iclas başlananda 

dedim, bizim hörmətli həmkarlarımız Etibar müəllim 

Əliyev, Aydın müəllim Mirzəzadə, Cavanşir müəllim 

Paşazadə və Sədaqət xanım Vəliyeva da yazılmışdılar. 

Ancaq siyahı bağlanmışdı. Mən sizə təklif edirəm, biz bu 

gün 2-ci məsələni başlayacağıq. Siz siyahıya yazılmadan 

mən ən birinci sizə söz verəcəyəm. Təklifimi qəbul 

edirsinizsə, mən sizə söz verəcəyəm.  

İndi isə, hörmətli həmkarlar, səsverməyə keçməzdən 

əvvəl mən təklif edirəm, bu gün biz sizinlə saat 6-ya qədər 

işləyək. Çünki məsələmiz çoxdur. Razısınız?  

Yerdən. (Eşidilmir.)  

Sədrlik edən. Çox yaxşı. İndi isə xahiş edirəm, Azər-

baycan Respublikasının 2023-cü il dövlət büdcəsi haq-

qında qanun layihəsinin birinci oxunuşda qəbul edilməsinə 

münasibət bildirin. Buyurun.   

 
Səsvermənin nəticələri (saat 16.54 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, biz növbəti məsələlərə keçirik. 

Onu da deyim ki, gündəliyin 2-ci məsələsi Dövlət Sosial 

Müdafiə Fondunun 2023-cü il büdcəsi haqqında qanun 

layihəsidir, 3-cü məsələ isə İşsizlikdən sığorta fondunun 

2023-cü il büdcəsi haqqında qanun layihəsidir. Bu qanun 

layihələri müzakirəyə təqdim edilir. Əgər etiraz etmir-

sinizsə, Musa müəllim, mən təklif edirəm, Siz iki qanun 

layihəsi ilə bağlı birgə məlumat verəsiniz, buyurun. Biz, 

hörmətli həmkarlar, müzakirələri bir yerdə keçirək, səs-

verməni isə ayrılıqda aparaq. Buyurun, Musa müəllim.  

M.Quliyev, Milli Məclisin Əmək və sosial siyasət ko-

mitəsinin sədri.  

Hörmətli xanım sədr, hörmətli millət vəkilləri və höku-

mət üzvləri! Azərbaycan vətəndaşlarının rifahının yüksəl-

dilməsi, xüsusi ilə aztəminatlı insanların sosial müdafiə-

sinin gücləndirilməsi cənab Prezident İlham Əliyevin 

daxili siyasətinin prioritet istiqamətidir. Müzakirənizə təq-

dim olunan 2023-cü il üzrə Dövlət Sosial Müdafiə Fon-

dunun büdcəsi haqqında qanun layihəsi də bu ali niyyəti 

rəhbər tutaraq tərtib edilmişdir. Qanun layihəsi “Büdcə 

sistemi haqqında” Qanunun tələblərinə və digər müvafiq 

hüquqi aktlara uyğun olaraq hazırlanmışdır. 

Fondun 2023-cü il üçün gəlirləri və xərcləri bərabər 

olmaqla, 6 milyard 263 milyon 970 min manat proqnoz-

laşdırılır ki, bu da cari ilin büdcəsinə nisbətən 657,7 

milyon manat və yaxud 11,7 faiz çoxdur. Fondun gəlirləri 

2018–2023-cü illər ərzində 2 milyard 511,8 milyon manat, 

yaxud 67 faiz artmışdır. 

Fondun gəlirlərinin strukturuna nəzər salarkən qeyd etmə-

liyik ki, gəlirlərin 4 milyard 763,6 milyon manatının, yaxud 

76,4 faizinin məcburi dövlət sosial sığorta haqları üzrə 

daxilolmalar hesabına formalaşması proqnozlaşdırılır ki, bu 

da cari ildəkindən 9,7 faiz, yaxud 422 milyon manat çoxdur. 

Məcburi dövlət sosial sığorta haqları üzrə daxilolmaların 

62,7 faizi qeyri-büdcə sektorunun, 37,3 faizi isə büdcədən 

maliyyələşən təşkilatların hesabına təmin ediləcəkdir.  

Gəlirlərin artımı orta aylıq əmək haqqının artımı ilə 

şərtləndirilir. Orta aylıq əmək haqqının cari ilin sonuna 

838 manat təşkil edəcəyi proqnozlaşdırılır ki, bu da gələn 

il də pensiyaların orta hesabla 14,5 faiz artırılmasını təmin 

etməyə imkan yaradacaqdır.  

2022-ci ildə fondun büdcəsinin balanslaşdırma məqsədi 

ilə dövlət büdcəsinin öhdəliklərinin maliyyələşdirilməsi 

üçün dövlət büdcəsindən ayrılan vəsait 1 milyard 468 

milyon manat proqnozlaşdırılır ki, bu da 2022-ci il üzrə 

dürüstləşmiş transfer məbləğindən 235,8 milyon manat və 

ya 19 faiz çoxdur. 

Hörmətli həmkarlar, Dövlət Sosial Müdafiə Fondunun 

xərclərindən danışarkən qeyd etmək lazımdır ki, fondun 

gələn ilə proqnozlaşdırılan ümumi xərclərinin 97 faizini 

və ya 6 milyard 77 milyon 580 min manatını əhaliyə ödə-

nişlər təşkil edəcəkdir. Əhaliyə ödənişlər üzrə xərclərin 5 

milyard 907 milyon 180 min manatı əmək pensiyalarının, 

170,4 milyon manatı isə məcburi dövlət sosial sığorta 

haqları hesabına verilən müavinətlərin hesabına təmin 

ediləcəkdir. Əhaliyə ödənişlərin 2023-cü il üçün nəzərdə 

tutulmuş proqnozu 2022-ci ilin təsdiqlənmiş proqnozun-

dan 646,4 milyon manat, yaxud 12 faiz çoxdur. 

Əmək pensiyalarının orta aylıq məbləği 2020-ci ildə 

302 manat, 2021-ci ildə 332 manat təşkil etmiş, 2022-ci 

ildə 371 manat, 2023-cü ildə isə 423 manat təşkil edəcəyi 

proqnozlaşdırılır.   

Növbəti ildə yaşa görə pensiyanın orta aylıq məbləğinin 

cari ildəki 399 manatdan 56 manat artaraq – 455 manata, 

əlilliyə görə pensiyanın 324 manatdan 45 manat artaraq – 

369 manata, ailə başçısını itirməyə görə pensiyanın 328 

manatdan 46 manat artaraq – 374 manata yüksəlməsi 

proqnozlaşdırılır. 

Əvvəlki illərdə olduğu kimi, cari və növbəti illərdə də 

əvəzetmə əmsalı, yəni orta aylıq pensiya məbləğinin orta 

aylıq əmək haqqı məbləğinə nisbəti müvafiq olaraq, 44,2 

faiz və 45,5 faiz olmaqla Avropa Sosial Xartiyasının 

tələblərinə cavab verəcəkdir.  

Cari və növbəti il üzrə pensiyaların orta aylıq məbləğ-

lərinin artım dinamikası müvafiq olaraq, 11,7 faiz və 14,1 

faiz səviyyəsində qiymətləndirilir. 

Hörmətli həmkarlar, yaxınlarda “Əmək pensiyaları haq-

qında” Qanunda edilmiş dəyişikliyə əsasən pensiyaçıların 

sosial rifahının qorunması məqsədi ilə cənab Prezidentin 

sərəncamı ilə  2022-ci ildə əmək pensiyaçılarına ödənilən 

maddi yardımların  2023-cü il yanvarın 1-dən etibarən 

pensiyaların tərkibinə daxil edilərək indeksləşdirilməsinin 

hüquqi bazası yaradıldı. Həmçinin qanunda edilən digər 

dəyişikliyə əsasən 2023-cü ilin əvvəlindən yalnız pensiya-

ların sosial sığorta hissəsi deyil, eyni zamanda, qulluq 

stajına görə təyin edilmiş əlavələr də orta aylıq nominal 

əmək haqqının artım tempinə uyğun olaraq indeksləşdiri-

ləcək ki, bu da pensiyaçıların sosial müdafiəsinin güclən-

dirilməsində yeni bir yanaşma kimi əhəmiyyətlidir.  

2023-cü ildə məcburi dövlət sosial sığorta haqları hesa-

bına ödənilən əmək qabiliyyətinin müvəqqəti itirilməsinə 

görə, hamiləliyə və doğuma görə, uşağın anadan olmasına 

görə, 3 yaşına çatanadək uşaqlara qulluğa görə və dəfn 

üçün müavinətlərin maliyyələşdirilməsinə 170,4 milyon 

manat vəsait nəzərdə tutulmuşdur ki, bu da cari ilin təs-

diqlənmiş proqnozuna nisbətən 2,2 faiz, yaxud 3,8 milyon 

manat azdır. Azalmanın səbəbini koronavirus pande-

miyasının pik həddinin arxada qalması və bu səbəbdən 

xəstələnmə, əmək qabiliyyətinin itirilməsi, ölüm amillə-

rinin azalması ilə izah etmək olar.  

Növbəti ildə məcburi dövlət sosial sığorta haqları he-

sabına ödənilən müavinət xərclərinin 24,9 faizi əmək qa-

biliyyətinin müvəqqəti itirilməsinə görə; 28,2 faizi ha-

miləliyə və doğuma görə; 16,4 faizi uşağın anadan olma-

sına görə; 6,5 faizi 3 yaşına çatanadək uşaqlara qulluğa 

görə; 24,1 faizi dəfn üçün müavinətlərin ödənilməsi üçün 

nəzərdə tutulmuşdur.  

Hörmətli millət vəkilləri, diqqətinizə çatdırmaq istəyirəm 

ki, büdcə müzakirələri aparılan günlər Dövlət Sosial 

Müdafiə Fondunun 30 illik yubileyi  ilə üst-üstə düşür. Bu 

müddət ərzində  Dövlət Sosial Müdafiə Fondu nəzərəçarpan 

inkişaf yolu keçmiş, böyümüş, sosial sığorta prinsipləri 

əsasında pensiya təminatını uğurla həyata keçirmiş, islahatçı 

və mütərəqqi qurum kimi beynəlxalq nüfuz qazanmışdır. 

Hazırda bizim ölkənin pensiya islahatları təcrübəsi dünyanın 

14 dövləti tərəfindən öyrənilib və tətbiq olunur.  

Qeyd etmək lazımdır ki, təkcə son illərdə Dövlət Sosial 

Müdafiə Fondu bir çox beynəlxalq  mükafat və ser-

tifikatlara layiq görülmüş, o cümlədən Beynəlxalq Sosial 

Təminat Assosiasiyasının 2 “Mükəmməllik Sertifikatı”nı 

və Beynəlxalq Standartlaşdırma Təşkilatının 5 ISO bey-

nəlxalq sertifikatını əldə etmişdir. Bildirməliyəm ki, 

Dövlət Sosial Müdafiə Fondu ölkədə bu beynəlxalq ser-

tifikatları əldə edən ilk dövlət qurumu, dünyanın pensiya 

və sosial sığorta fondları arasında isə yeganə qurumdur. 

Mənə verilən bu imkandan istifadə edərək, 30 illik 

yubileyi münasibəti ilə fondun əməkdaşlarını təbrik edir, 

onlara gələcək fəaliyyətlərində uğurlar  arzulayıram! 

Dövlət Sosial Müdafiə Fondunun 2023-cü il üçün büd-

cə layihəsinin tərtibatında, hazırlanmasında əməyi olan 

hökumət üzvlərinə minnətdarlığımı bildirirəm. Eyni za-

manda, bu büdcənin əsaslı təhlili, elmi-nəzəri və praktik 

baxımdan rəy verməsi və təkliflərinə görə Hesablama Pa-

latasına da komitə adından minnətdarlığımı bildirirəm.  

Dövlət Sosial Müdafiə Fondunun  fəaliyyəti üzrə 

iqtisadi fəallığın daha da artırılması, sosial müdafiəyə ehti-

yacı olan vətəndaşlarımıza göstərilən xidmətin dairəsinin 

genişləndirilməsi və keyfiyyətinin yüksəldilməsi məqsədi 

ilə komitənin təkliflərini hörmətli millət vəkillərinin və 

hökumət nümayəndələrinin diqqətinə çatdırmaq istərdim: 

1. Dövlət Sosial Müdafiə Fondunun sərbəst vəsait-

lərinin idarə olunan kapitala çevrilməsi, fondun maliyyə 

imkanlarının genişləndirilməsi məqsədi ilə müxtəlif inves-

tisiya layihələrində fondun iştirakının təmin edilməsi üçün 

müvafiq normativ hüquqi bazanın yaradılması. 

2. Şəhid ailəsi üzvlərinin və qazilərin ölkə daxilindəki 

bütün sanator-kurort müəssisələrində bərpa-müalicəsi keç-

mələrinin təmin edilməsi məqsədi ilə Azərbaycan Həm-

karlar İttifaqı Komitəsi ilə işgüzar əlaqələrin daha da 

genişləndirilməsi. 

3. Üç və daha çox uşaq böyütmüş anaların pensiya tə-

minatı hüququnun əldə edilməsi şərtlərinin yumşaldılması. 

4. Yaşayış minimumunun və ehtiyac meyarının 246 

manata qaldırılması ilə əlaqədar olaraq minimum məb-

ləğdə pensiya alanların sosial rifahının qorunması məqsədi 

ilə pensiyaların minimum məbləğinin də artırılmasının 

nəzərdə tutulması. 

5. Dövlət büdcəsi ilə yanaşı, Dövlət Sosial Müdafiə 

Fondunun və İşsizlikdən sığorta fondunun büdcəsinin ic-

rası barədə hesabatın qanunla təsdiq olunması və Milli 

Məclisə təqdim edilməsi üçün qanunvericilikdə müvafiq 

dəyişikliklərin edilməsi. 

Hörmətli millət vəkilləri, Azərbaycan Respublikasının 

Prezidenti cənab İlham Əliyev tərəfindən təqdim edilmiş 



 350 

qanun layihəsi ölkə qanunvericiliyinin tələblərinə uyğun 

hazırlanmaqla sosial və büdcə siyasətinin ümumi məqsəd-

lərinə, Azərbaycan Respublikasının büdcə sisteminin va-

hidlik və müstəqillik prinsiplərinə müvafiqdir və gələn il 

pensiya və müavinət alan vətəndaşlarımızın sosial rifahı-

nın yaxşılaşması üçün etibarlı təminat yaradacaqdır. Təq-

dim edilən layihəni dəstəkləməyinizi sizdən xahiş edirəm. 

Hörmətli xanım sədr, Sizin söylədiyiniz kimi, ica-

zənizlə, bir-biri ilə bağlı məsələ olduğuna görə İşsizlikdən 

sığorta fondunun 2023-cü il büdcə layihəsinin də qısa 

təqdimatını edim.  

Hörmətli həmkarlar, İşsizlikdən sığorta fondunun 2023-cü 

il üçün  büdcə layihəsi “Büdcə sistemi haqqında” Qanuna və 

digər qanunvericilik sənədlərinə uyğun hazırlanmışdır. 

Büdcə layihəsi növbəti il üçün ölkənin iqtisadi və sosial 

inkişafı, məşğulluq imkanları, demoqrafik vəziyyət və əmək 

ehtiyatları proqnozlarına əsaslanaraq tərtib edilmişdir. 

2023-cü ildə fondun gəlirləri və xərcləri bərabər olmaq-

la 212,7 milyon manat nəzərdə tutulur ki, bu da cari ildə-

kindən  31,3 milyon manat, yaxud 17,3 faiz çoxdur. 

İşsizlikdən sığorta fondunun gəlirlərinin 159,6 milyon 

manatı, yaxud 74,9 faizi işsizlikdən  sığorta haqları üzrə 

yığımın, 53 milyon manatı, yaxud  24,9 faizi isə cari ilin 

sonuna qədər istifadə olunmamış vəsait hesabına forma-

laşacaqdır. Sığorta haqları üzrə yığımın 71,8 faizi  qeyri-

büdcə sektorunun payına düşəcəkdir. 

Gələn il də İşsizlikdən sığorta fondunun xərcləri 13 isti-

qaməti əhatə edəcəkdir. Xərclərin 41,1 faizi özünüməşğulluq 

tədbirlərinin, 21 faizi məşğulluq xidməti orqanının saxlan-

masının, 16,5 faizi sosial sahədə xidmətlərin, əmək haqla-

rının müştərək ödənilməsinin, 10 faizi peşə hazırlığı və əlavə 

təhsilin təşkili xərclərinin maliyyələşməsinə yönəldiləcəkdir.  

Gələn il işsizliyə görə sığorta ödənişi almaq hüququ 

olan şəxslərin dairəsinin genişlənməsi, o cümlədən torpaq 

payı olan vətəndaşlar üçün belə hüququn yaradılması, sı-

ğorta stajı barədə tələbin yumşaldılması, yeni xitam əsa-

sının yaradılması və sair yeniliklərin tətbiq edilməsi işsiz-

liyə görə sığorta ödənişi xərc maddəsinin dairəsinin 30 

faizə qədər artmasını nəzərdə tutur.  

Növbəti ildə də özünüməşğulluq layihəsi davam edə-

cəkdir. Bu proqram çərçivəsində daha 10.600 nəfərin və 

əlavə 6.000 nəfərin isə Dünya Bankının layihəsi ilə özü-

nüməşğulluq təlimlərinə cəlb olunması nəzərdə tutulur. 

Beləliklə, özünüməşğulluq proqramı ilə məşğulluğu təmin 

olunanların sayı 80.000 nəfərə çatacaqdır. 

Son olaraq söyləmək istəyirəm ki, İşsizlikdən sığorta 

fondunun büdcə layihəsi 2023-cü ildə sığorta olunanların 

itirilmiş əmək haqlarının kompensasiya edilməsi, özünü-

məşğulluq, peşə hazırlığı və peşəyönümlü tədbirlərin ke-

çirilməsi, ictimai-sosial işlərin və sair xidmətlərin  maliy-

yələşməsi üçün optimal əsaslar yarada biləcəkdir.  

Qanun layihəsini dəstəkləməyi sizdən xahiş edirəm. 

Diqqətinizə görə təşəkkür edirəm. 

Sədrlik edən. Çox sağ olun, Musa müəllim.  

Hörmətli həmkarlar, qanun layihəsinə İqtisadi siyasət, 

sənaye və sahibkarlıq komitəsində də baxılmışdır. 3-cü 

məsələ ilə bağlı da yenə Sizin rəyiniz lazımdır, Tahir 

müəllim. Ona görə də, xahiş edirəm, qısa olaraq iki qanun 

layihəsi haqqında komitənin rəyini bildirin. Buyurun.  

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Hörmətli xanım sədr, hörmətli həmkarlar. Xanım sədr, 

icazə verin, öncə mən bütün komitə üzvləri adından Sizə 

təşəkkürümü çatdırım. Çünki Dövlət Sosial Müdafiə Fon-

dunun büdcəsi haqqında qanun layihəsinə İqtisadi siyasət, 

sənaye və sahibkarlıq komitəsi ilk dəfədir ki, bu il rəy 

verir. Bu məsələ bizim komitə üzvləri tərəfindən dəfələrlə 

müzakirələrdə qaldırılıb. Amma artıq Sizin göstərişinizlə 

həllini tapdığı üçün bütün komitə üzvləri adından bu 

təşəkkürü Sizə çatdırmaq istəyərdim.  

Hörmətli həmkarlar, Dövlət Sosial Müdafiə Fondunun 

növbəti ildə büdcəsi, demək olar ki, Azərbaycanda ən 

böyük büdcədənkənar fond kimi kifayət qədər mühüm 

əhəmiyyət kəsb edir. Eyni zamanda, nəzər alsaq ki, fond 

bir milyondan çox insana xidmət edir, bu cəhətdən baxsaq, 

fondun maliyyə sisteminin dayanıqlılığı, dövlət büdcəsi ilə 

əlaqəsi İqtisadi siyasət, sənaye və sahibkarlıq komitəsinin 

müzakirə etdiyi əsas mövzulardan biri olmuşdur.  

Hörmətli Musa müəllim bu istiqamətdə kifayət qədər 

geniş məlumat verdiyinə görə mən rəqəmləri səsləndirmək 

istəmirəm. Amma bir məsələni qeyd etmək istərdim, hər 

iki fondun gəlir və xərclərinin artırılması Azərbaycanda 

dövlət başçısı tərəfindən aparılan sosial siyasətin təminatı 

baxımından çox mühüm rol oynayır, həm də xatırladım ki, 

dövlət büdcəsində də zatən sosialyönümlü xərclər bu il 

tarixi maksimum həddə çatmış və dövlət büdcəsinin təx-

minən 46 faizinə yaxın olmuşdur. Bir xüsusi məsələni 

qeyd edim ki, növbəti ildə dövlət büdcəsindən Dövlət So-

sial Müdafiə Fondunun maliyyə dayanıqlılığını təmin et-

mək üçün 1 milyard 467 milyon manata yaxın vəsait ödə-

niləcəkdir. Bu, əslində, dövlət öhdəliyindən daha aşağı 

olsa da, amma bütövlükdə, bu məbləğin dövlət büdcəsindən 

ayrılması Dövlət Sosial Müdafiə Fondunun dayanıqlılığının 

təmin edilməsi baxımından çox mühüm rol oynayır.  

Çıxışımın əvvəlində də qeyd etdiyim kimi, bizi maraq-

landıran əsas məsələlərdən biri Azərbaycanda pensiya 

sisteminin dayanıqlılığı və bunun maliyyə təminatı ilə 

bağlı idi. 2023-cü ildə Azərbaycanda pensiya xərclərinin 

ümumdaxili məhsula nisbəti 5,6 faiz olacaq. Qeyd edim 

ki, bu rəqəm kifayət qədər yüksəkdir. Avropa Birliyi ölkə-

lərində ortalama rəqəm təxminən 6-10 faiz ətrafındadır ki, 

Azərbaycanda bu göstəriciyə nail olmaq, düşünürəm, ma-

liyyə göstəriciləri baxımından çox mühüm bir nəticədir.  

İkinci, bizim maraqlandığımız əmsallardan biri əvəzet-

mə əmsalıdır. Əvəzetmə əmsalı pensiya təyinatından əvvəl 

insanların əldə etdiyi gəlirdə pensiya məbləğinin xüsusi 

çəkisidir. Çünki bu, maraqlı bir əmsaldır. Azərbaycanda 

2023-cü ildə bu əmsal 47 faiz olacaq ki, İqtisadi İnkişaf və 

Əməkdaşlıq Təşkilatında ortalama rəqəmin 52 faiz 

olduğunu nəzərə alsaq, yenə də hesab edirik, bu da yaxşı 

bir rəqəmdir. Bütövlükdə, çağırışlara cavab verməsi ba-

xımından Dövlət Sosial Müdafiə Fondunun büdcəsini biz 

dayanıqlı hesab edirik. Həm də hesab edirik ki, maliyyə 

təminatının formalaşması bu istiqamətdə sosial siyasətin 

həyata keçirilməsinə imkan yaradacaqdır.  

İşsizlikdən sığorta fondunun, qeyd etdiyim kimi, yenə 

gəlir və xərclərinin artmasını biz məqbul hesab edirik. Bu 

istiqamətdə xeyli işlər görülüb. Azərbaycanda həm peşə 

hazırlığının inkişaf etdirilməsi, həm də özünüməşğulluq 

proqramlarının maliyyələşməsi ilə bağlı əlavə vəsaitin 

ayrılmasını bizim komitə məqbul hesab edir. Amma eyni 

zamanda, hesab edirik ki, bu istiqamətdə işlərin daha çox 

aktivləşməsinə və əhatə dairəsinin artmasına, məşğulluğun 

təmin olunmasına, daha çox işlərin görülməsinə ehtiyac 

var. Biz bu barədə komitədə də öz mövqeyimizi səslən-

dirdik. Mən şadam ki, müvafiq nazirlik tərəfindən bu isti-

qamətdə işlərin görülməsi də planlaşdırılır. Bütövlükdə, hər 

iki layihəyə bizim komitənin rəyi müsbətdir. Çox sağ olun.  

Sədrlik edən. Çox sağ olun, Tahir müəllim.  

İndi isə, hörmətli həmkarlar, mən Azərbaycan Res-

publikasının əmək və əhalinin sosial müdafiəsi naziri hör-

məti Sahil Babayevə söz vermək istəyirəm. Sahil müəllim, 

buyurun.  

S.Babayev, Azərbaycan Respublikasının əmək və 

əhalinin sosial müdafiəsi naziri.  

Hörmətli xanım sədr, hörmətli həmkarlar, hörmətli mil-

lət vəkilləri! Söz verildiyinə görə mən də təşəkkür edirəm 

və qısa şəkildə həm Dövlət Sosial Müdafiə Fondunun, 

həm də İşsizlikdən sığorta fondunun 2023-cü il üzrə büdcə 

layihələri barədə məlumat verməyə çalışacağam.  

Əhalinin sosial müdafiəsinin gücləndirilməsi, hər bir 

ölkə vətəndaşının layiqli həyat səviyyəsinin təmin edil-

məsi və sosial rifah halının yaxşılaşdırılması dövlət başçısı 

tərəfindən həyata keçirilən siyasətin əsas prioritetlərin-

dəndir. Cənab Prezidentin islahatlar proqramına uyğun 

olaraq, əhalinin sosial müdafiəsi və məşğulluğunun təmin 

edilməsi ilə bağlı ardıcıl və məqsədyönlü tədbirlər həyata 

keçirilir. Növbəti ilin dövlət büdcəsinin xərclərində sosial-

yönümlü xərclərin xüsusi çəkisinin 46 faizə çatdırılması, o 

cümlədən son 5 ildə bu istiqamətdə ayrılan vəsaitin mütləq 

ifadədə 2 dəfə artırılması deyilənlərin əyani sübutudur.  

Növbəti ildə Dövlət Sosial Müdafiə Fondunun gəlirləri 

6 milyard 264 milyon manat proqnozlaşdırılır ki, bu da 

2022-ci ilin gəlirlərindən 658 milyon manat və ya 12 faiz 

çoxdur. Gəlirlərin 76 faizi və ya 4 milyard 784 milyon 

manatı məcburi dövlət sosial sığorta daxiliolmaları hesa-

bına formalaşacaqdır. Bu isə cari ildən 422 milyon manat 

və ya 10 faiz çoxdur. Büdcədən maliyyələşən təşkilatlar 

üzrə 2023-cü il üçün daxilolmalar 1 milyard 783 milyon 

manat, qeyri-büdcə təşkilatları üzrə isə 3 milyard manat 

proqnozlaşdırılır. Qeyri-büdcə sektoru üzrə gəlirlər sosial 

sığorta haqlarının 63 faizini təşkil edəcəkdir. Ümumilikdə, 

2022-ci ilin təsdiq edilmiş göstəriciləri ilə müqayisədə 

2023-cü il üçün büdcədən maliyyələşən təşkilatlar üzrə 

daxilolmalar 5 faiz və ya 88 milyon manat, qeyri-büdcə 

sektoru üzrə daxilolmalar isə 13 faiz və ya 334 milyon 

manat artacaqdır.  

Dövlət büdcəsinin öhdəliklərinin maliyyələşdirilməsi 

üçün 2023-cü il üzrə dövlət büdcəsindən ayrılan vəsaitin 

həcmi 1 milyard 468 milyon manat müəyyən edilmişdir. 

Xüsusi olaraq qeyd olunmalıdır ki, 2018-ci illə mü-

qayisədə əhaliyə ödənişlərin 2,5 milyard manat artmasına 

baxmayaraq, transferin gəlirlərdə payı 2018-ci illə mü-

qayisədə 12,2 faiz bənd azalaraq 36 faizdən 23 faizə en-

mişdir. Eyni zamanda, sosial sığorta haqlarının yığımının 

proqnoza nisbətən çox olması, habelə sosial sahədə inzi-

batçılığın təkmilləşdirilməsi və əsasız ödənişlərin qarşı-

sının alınması nəticəsində cari ilin yekunları üzrə fondun 

ciddi ehtiyat yastığının formalaşması proqnozlaşdırılır. 

Növbəti ildə fondun xərcləri gəlirlərinə bərabər olmaqla 6 

milyard 264 milyon manat proqnozlaşdırılır. Bu da 2022-ci 

ilə nisbətən 658 milyon manat və ya 12 faiz çoxdur.  

Fondun növbəti il xərclərinin 97 faiz və ya 6 milyard 78 

milyon manatı əhaliyə ödənişlərin payına düşür. Bu gös-

tərici 2021-ci illə müqayisədə 1 milyard 361 milyon ma-

nat, 2022-ci illə müqayisədə 646 milyon manat çoxdur. Bu 

məbləğin 5 milyard 907 milyon manatı əmək pensiya-

larına, 170 milyon manatı isə sosial sığorta hesabına veri-

lən müavinətlərə yönəldiləcəkdir. Bildirmək istərdim ki, 

növbəti il üçün pensiyaların orta aylıq məbləği 423 manat, 

yaşa görə pensiyanın orta aylıq məbləği isə 456 manat 

olaraq proqnozlaşdırılır. Eyni zamanda, ötən dövrdə görül-

müş işlər nəticəsində fondun əleyhinə yekunlaşmış məh-

kəmə işlərinin sayında 95 faiz, maliyyə öhdəliklərində isə 

97 faiz azalma müşahidə olunmuşdur. Bu qeyd olunan 

rəqəmlərin hər biri maliyyə dayanıqlığı və xüsusi ilə de-

moqrafik aktual hesablamalar çərçivəsində növbəti orta-

müddətli və uzunmüddətli dövrlərdə fondun maliyyə müs-

təqilliyinin təmin edilməsi baxımından çox önəmli inde-

katorlardır.  

Fondun fəaliyyət istiqamətləri ilə bağlı ümumi 84 xid-

mətdən 51-i tam elektronlaşdırılmış, nəticədə, ümumilik-

də, 470 min proaktiv təyinat aparılmışdır. Cari ilin 10 ayı 

ərzində fond tərəfindən aparılmş proaktiv təyinatların payı 

ümumi təyinatların 80 faizinə çatmışdır. Bu isə həmin 

sayda, yəni 470 min şəxsin hər hansı bir ünvana yaxınlaş-

madan öz sosial hüquqlarının reallaşdırılması deməkdir. 

Fondun cari fəaliyyətində bütün ölkə üzrə maliyyə və 

mühasibatlıq mərkəzləşməsi nəticəsində maliyyə əməliy-

yatlarına nəzarət gücləndirilmiş, sosial ödənişlərin məmur-

vətəndaş təması olmadan bir mərkəzdən şəffaf və operativ 

təyinatı təşkil olunmuş, ölkə üzrə arxiv işləri və fərdi uçot 

mərkəzləşdirilmiş, bu proses çərçivəsində benefisiarı 

bilinməyən vəsait aşkar olunaraq konkret şəxslərin hesab-

larına işlənmişdir.  

Məlum olduğu kimi, 2022-ci ilin yanvarın 1-dən dövlət 

icbari şəxsi sığorta sahəsində səlahiyyətlər də Dövlət 

Sosial Müdafiə Fonduna həvalə edilmişdir. Cari dövr 

ərzində dövlət icbari şəxsin sığortası üzrə fəaliyyətin fərdi 

uçot prinsipi üzərində qurulması təmin edilmiş, 2000-dən 

çox proaktiv təyinat aparılmış, yığım hesabında toplanan 

qalığın sosial cəhətdən həssas şəxslərin, müharibə əlilləri-

nin və şəhid ailələrinin sosial təminatına yönəldilməsinə 

başlanmışdır. Qeyd olunanlarla yanaşı, Azərbaycan Res-

publikası Prezidentinin 2021-ci il 23 dekabr tarixli Fər-

manına uyğun olaraq, 1997-ci il avqustun 2-dək olan 

xidmət dövründə müharibə əlilliyi müəyyən edilmiş hərbi 

qulluqçulara, daxili işlər orqanlarının əməkdaşlarına və 

onların vərəsələrinə birdəfəlik ödənişlərin proaktiv təyi-

natı aparılmış və indiyədək 16 mindən çox şəxs birdəfəlik 

ödəmə çərçivəsində vəsaitlər əldə etmişlər. Hazırda fond 

tərəfindən fəaliyyətinin beynəlxalq standartlara uyğunlaş-

dırılması, vətəndaşlara xidmət sahəsində mütərəqqi təcrü-

bələrin tətbiqi istiqamətində aktiv işlər aparılır.  

Ötən bir il ərzində fond 6 İSO beynəlxalq sertifikatı 

əldə etmiş, Böyük Britaniyada keçirilmiş dövlət sekto-

runda transformasiyaya dair beynəlxalq müsabiqədə qalib 

gələrək, 2022-ci ilin Beynəlxalq Dövlət Qurumu adına, 

Beynəlxalq Sosial Təminat Assosiasiyasının və Beynəl-

xalq Pensiya və Sosial Fondlar Assosiasiyasının mükafat-

larına layiq görülmüş, habelə Dünya Sosial Təminat Foru-

munda yaxşı idarəçilik və xidmət keyfiyyəti meyarları 

üzrə iki mükəmməllik sertifikatı əldə etmişdir. Beynəlxalq 

müstəvidə uğurların davamı olaraq, Dünya Sosial Təminat 

Forumunda səsvermə nəticəsində fondun idarə heyətinin 

sədri Beynəlxalq Sosial Təminat Assosiasiyasının büro 

üzvü və Avropa şəbəkəsi idarəetmə komitəsinin  sədri 

seçilmişdir.  

Hörmətli millət vəkilləri, növbəti il üçün ölkə üzrə ya-

şayış minimumu və ehtiyac meyarı da ilk dəfə olaraq bəra-

bərləşdirilir və 246 manat müəyyən olunur. Bununla da 

yaşayış minimumu haqqında qanunun müvafiq tələbi 

təmin olunur. Eyni zamanda, qeyd edilməlidir ki, yaşayış 

minimumunun hesablanması zamanı istehlak səbətinin 

tərkibindəki malların dəyərinin artırılması amili də nəzərə 

alınmışdır. Məlumat üçün bildiririk ki, hər iki göstərici 

ünvanlı dövlət sosial yardımının müəyyən olunmasında 

istifadə olunan ekonometrik göstəricilərdir və növbəti il 

üçün bir ailəyə düşəcək yardımın orta məbləğinin 500 

manatın üzərinə qalxması və ya 30 faiz artması proqnoz 

olunur. Bununla yanaşı, “Əmək pensiyaları haqqında” 

Qanunda dəyişikliklər edilməklə sığorta stajı amnistiyası 

müddətinin daha 3 il uzaldılması ilə bağlı layihə də büdcə 

zərfinə daxil edilmişdir. Sözügedən dəyişiklik əhalinin 

həssas təbəqələrinin dəstəyinin genişlənməsinə və əhatə 

dairəsinin gücləndirilməsinə öz müsbət töhfəsini verə-

cəkdir.  

Azərbaycan Respublikası Prezidenti cənab İlham Əli-

yevin islahatlar proqramının növbəti bir istiqaməti də 

məhz məşğulluq xidmətlərinin genişlənməsi, onların bey-

nəlxalq təcrübə və innovasiyalar arasında yenidən qurul-

ması, əhaliyə göstərilən xidmətlərin çeşidinin genişlən-

dirilməsi, elektron xidmətlərin artırılması ilə şəffaflığın 

təmin edilməsi istiqamətləridir. Bu sahədə də ardıcıl sis-

temli işlər görülür.  

Növbəti il üçün İşsizlikdən sığorta fondunun gəlirləri 

212,7 milyon manat proqnozlaşdırılır. Ümumi gəlirlərin 

75 faizini təşkil etməklə, bu məbləğin 159,6 milyon ma-

natı məhz işsizlikdən sığorta haqları hesabına formalışır 

və cari ilə nisbətən 16 milyon manat və ya 11 faiz çoxdur. 

Gəlirlərin 25 faizi və ya 53 milyon manatı isə cari ildə 

proqnozdan əlavə gəlirlər və xərclərin optimallaşdırılması 

nəticəsində qalıq hesabına formalaşacaqdır. Fondun 2023-cü 

il üçün proqnozlaşdırılan 212,7 milyon manat xərclərinin 

87,5 milyon manatı özünüməşğulluq proqramına, 22 mil-

yon manatı peşə hazırlığı və əlavə təhsilə, 11 milyon ma-

natı işsizliyə görə sığorta ödənişlərinə, 3,5 milyon manatı 

haqqı ödənilən ictimai işlərə, 2 milyon manatı əmək haq-

qının bir hissəsinin maliyyələşdirilməsi proqramına, 2 mil-

yon manatı peşəyönümlü məsləhət xidmətlərinə, 1 milyon 

manatı peşə standartlarının hazırlanmasına, 1 milyon 

manatı sosial müdafiəyə ehtiyacı olan şəxslər üçün əlavə 

iş yerlərinin yaradılmasına, 500 min manatının əmək yar-

markalarına və digər istiqamətlərə xərclənməsi nəzərdə 

tutulur. Dövlət başçısının tapşırığına uyğun olaraq, həyata 

keçirilən özünüməşğulluq proqramı xərclərin əsas hissə-

sini təşkil edəcəkdir. Növbəti ildə nazirlik tərəfindən 

10600, dünya bankı layihəsi üzrə 6000, yerli banklar 

tərəfindən 500 nəfər olmaqla, cəmi 17100 ailənin özünü-

məşğulluğunun təmin edilməsi nəzərdə tutulur. Yaradılmış 

onlayn növbəlilik mexanizmi proqramın icrasına öz töh-

fəsini verəcəkdir.  

2023-cü ildə işsizlikdən sığorta ödənişlərinə 11 milyon 

manat xərclənməsi proqnozlaşdırılır. Təklif olunan də-

yişikliyə əsasən Əmək Məcəlləsində işçidən asılı olmayan 

bir sıra yeni halların sığorta hadisəsi kimi nəzərə alınması 

ilə sığorta ödənişlərinin əhatə dairəsi daha da genişlənə-

cəkdir. Bununla da 2022-ci ilin gözlənilən icra rəqəminə 

nisbətən əlavə 3000 nəfər bu mexanizmdən yararlanacaqdır.  

Peşə hazırlığında innovativ həllərin tətbiqi və özəl 

sektorun payı genişləndiriləcək, mövcud peşə hazırlığı 

mərkəzlərinin beynəlxalq akkreditasiya qurumlarında 

sertifikasiyadan keçməsi nəticəsində İKT, xidmət, sənaye 

və digər sahələr üzrə il ərzində 12 mindən çox müdavim 

hazırlanacaq. O cümlədən 3000 nəfər müdavimə beynəl-

xalq sertifikatın verilməsi təmin olunacaqdır. Eyni za-

manda, 2023-cü ildə Bərdə və Qubada peşə hazırlığı 

mərkəzlərinin istifadəyə verilməsi planlaşdırılır.  

Növbəti ildə 60 mindən çox şəxsə peşəyönümlü məs-

ləhət xidmətlərinin göstərilməsi, “BACAR”, “Alo 

Karyera” və elektron “CV yarat” sisteminin geniş isti-

fadəsi, “Peşələr festivalı” layihəsinin davam etdirilməsi 

planlaşdırılır.  

İşə götürənlərlə birlikdə işçilərin əmək haqqının birgə 

maliyyələşdirilməsi proqramı çərçivəsində cari ildən 1,7 

dəfə çox işsiz cəlb ediləcək, ölkədə yüzə yaxın regional iri 

əmək yarmarkası təşkil olunacaqdır. Milli işçi qüvvəsinin 

rəqabət qabiliyyətinin artırılması və onun beynəlxalq 

əmək bazarına inteqrasiyası məqsədi ilə peşə və kvali-

fikasiya standartlarının hazırlanması davam edəcəkdir. 

2019–2022-ci illərdə 1800 peşə və kvalifikasiya standartı 

hazırlanmış və reyestri yerləşdirilmişdir. Növbəti il ər-

zində daha 3 standartın hazırlanması nəzərdə tutulur.  

Növbəti ildə də məşğulluq xidmətlərinin rəqəmsal-

laşdırılması əsas prioritet istiqamətlərdən biri olacaqdır. 

Vahid əmək münasibətləri platforması və ölkənin məşğul-

luq xəritəsi, məşğul şəxslərin ölkə üzrə reyestri, qeyri-

formal məşğulluğa nəzarət və səyyar yoxlama sistemləri, 

elektron əmək birjası və yarmarkası, ictimai işlər portalı 

və “BACAR” innovativ platforması üzrə işlər tamam-

lanacaqdır.  

Hörmətli millət vəkilləri, xüsusi ilə qeyd etmək istəyi-

rəm ki, növbəti ildə də məşğulluq tədbirlərinin önəmli 

hissəsi müzəffər Ali Baş Komandanın rəhbərliyi ilə Azər-

baycan Ordusunun işğaldan azad etdiyi bölgələrin sosial-

iqtisadi inkişafına və bu bölgələrə geri dönəcək həmvətən-

lərimizin layiqli məşğulluğunun təmin olunmasına yö-

nələcəkdir. İşğaldan azad edilmiş ərazilərdə iqtisadi inki-

şafın sürətləndirilməsi ilə bağlı olaraq hazırlanmış təkliflər 

paketi sosial sığorta güzəştlərinin tətbiqi, müasir bilik və 

bacarıqlara malik mütəxəssislərin işğaldan azad edilmiş 

ərazilərə cəlb edilməsi kimi fundamental məsələləri özün-

də ehtiva edir. Layihələrə əsasən işğaldan azad olunmuş 

ərazilərdə işləməyə gedən şəxslərə ilkin maddi məişət 

şəraitinin dəstəklənməsi üçün birdəfəlik müavinətin ödə-

nilməsi, onlara əmək haqlarına əlavənin ödənilməsi, işğal-

dan azad edilmiş ərazilərdə 10 il müddətinə sosial sığorta 

haqlarının subsidiyalaşdırılması və digər güzəştlər nəzərdə 

tutulur. Bu baxımdan bütün bu layihələr də büdcə zərfinin 

tərkib hissəsinə daxil edilmişdir və qanunvericilik də-

yişiklikləri olaraq sizlərin diqqətinizə təqdim olunur.  

Yekunda bir daha bildirmək istəyirəm ki, 2023-cü il 

üzrə Dövlət Sosial Müdafiə Fondunun və İşsizlikdən sı-

ğorta fondunun büdcə layihələri cənab Prezident tərəfin-

dən qarşımıza qoyulmuş əhalinin sosial rifahının yaxşılaş-

dırılması, sosial müdafiə, sosial təminat əmək və məşğul-

luq məsələlərinin genişləndirilməsi sahəsində görüləcək 

tədbirlərin həyata keçirilməsinə geniş zəmin yaradacaqdır. 

Hər birinizə həm komitə iclaslarında aktiv müzakirələr za-

manı qaldırılan məsələlərə, ətraflı müzakirələrə görə, həm 

də layihələrimizin dəstəklənməsinə görə mən ilk öncə 

təşəkkür edirəm. Bu gün də sizlərin dəstəyini xahiş edirəm 

və inanıram ki, bu büdcə layihələri ölkəmizin növbəti ildə 

sosial-iqtisadi inkişafına öz müsbət töhfələrini verəcək. 

Çox sağ olun. 

Sədrlik edən. Sağ olun, Sahil müəllim.  

Hörmətli həmkarlar, indi isə mən sözü Azərbaycan 

Respublikası Hesablama Palatasının sədri hörmətli Vüqar 

Gülməmmədova verirəm. Vüqar müəllim, bildiyimə görə, 

2-ci məsələ ilə bağlı. Buyurun. 

V.Gülməmmədov, Azərbaycan Respublikası Hesabla-

ma Palatasının sədri.  

Hörmətli xanım sədr, hörmətli millət vəkilləri və hö-

kumət üzvləri. Növbəti il üçün büdcə layihələrinin mü-

zakirə etdiyimiz büdcədənkənar dövlət fondları “Büdcə 

sistemi haqqında” Azərbaycan Respublikasının Qanunu 

ilə icmal büdcənin tərkib elementləridir. Ümumi şəkildə 

ifadə etsək, dövlətin məcmu vəsaitlərinin bir hissəsidir.  

Dövlət Sosial Müdafiə Fondunun vəsaitlərinin ildən-ilə 

artım tempi dövlətin sosial-siyasətinin xüsusi ilə sosial 

təminatla bağlı tədbirlərin reallaşmasında əsaslı maliyyə 

zəminidir. Fondun büdcəsinin yönəldiyi istiqamətlərin 

sosial və iqtisadi yükü həmin vəsaitlərin idarə olunma-

sında və bu prosesə nəzarət edilməsində hərtərəfli dərin və 

rahat alətlərin tətbiqini zəruri edir. Dövlət Sosial Müdafiə 

Fondunun 2023-cü il üçün gəlir və xərcləri ilə bağlı 

Hesablama Palatasının mövqeyini, təklif və tövsiyələrini 

sizlərə təqdim etmək istəyərdim. “Büdcə sistemi haq-

qında” Azərbaycan Respublikasının Qanunu büdcə siste-

minə daxil olan büdcələr üzrə bir sıra tənzimləmələri 

özündə saxlayır. Dövlət Sosial Müdafiə Fondunun büd-

cəsinin büdcə sisteminə daxil olmaması bu tənzim-

ləmələrin fondun büdcəsinə münasibətdə tətbiqinə şərait 

yaratmır. Belə ki, qanunda növbəti büdcə ili üzrə “Dövlət 

büdcəsi haqqında” Qanunla təsdiq olunan əsas göstərici-

lərlə bağlı xüsusi maddə olsa da, büdcədənkənar dövlət 

fondlarının büdcə qanunları ilə bağlı belə tələb yoxdur. 

Qeyd edək ki, artıq uzun illərdir ki, fondun büdcəsi eyni 

formatda tərtib edilir və bəzi istiqamətlər üzrə fəaliyyətlər 

bu qanunda əks etdirilmir. Xüsusi ilə qalıqların istifadəsi 

və dövlət öhdəliklərinin məbləği ilə bağlı hər hansı bir 

məlumat, layihə, o cümlədən izahat daxil olmayıb.  

Təqdim edilən qanun layihəsinə Dövlət Sosial Müdafiə 

Fondunun hesablarında ilin sonuna qalan vəsaitin növbəti 

ilin xərclərinin maliyyələşməsinə yönəldilməsi ilə bağlı 

maddə var. Lakin diqqətdə saxlamaq lazımdır ki, hesabda 

qalan vəsaitin formallaşması səbəbinin nə olmasından asılı 

olmayaraq, bu vəsait dövlətin uzunmüddətli öhdəliyidir. 

İstər proqnozların dəqiq tərtib edilməməsi, istərsə də 

iqtisadiyyatın şəffaflaşmasından və inzibatçılığın güclən-

dirilməsindən, gəlirlərdən artıq və ya xərclərdən az icra 

edilməsi nəticəsində yaransa da, formalaşan qalıq məbləği 

vətəndaşların sosial sığorta hadisəsi müqabilində ödəniş 

almaq üçün ödənilən haqların məcmuəsidir. Bu vəsaitin 

cari dövrdə digər istiqamətlərə yönəldilməsi haqq ödəniş 

zəncirinin qurulması ilə fondun, deməli, dövlət öhdəliklə-

rinin, yeni öhdəliklərin yaranmasına gətirib çıxara bilər. 

Cari ilin sonuna qalıqların təqribən 1 milyard manatdan 

yuxarı həddə olacağı gözlənilir ki, bu da növbəti il üçün 

proqnoqlaşdırılan məcmu gəlirlərin 17,1 faizi həcmində-

dir. Fondun ilin əvvəlinə xəzinə hesabında qalığının növ-

bəti ildə xərclərin maliyyələşməsinə yönəldiyini diqqətə 

alaraq, Hesablama Palatası gələcək dövrdə maliyyə da-

yanıqlığının təmin olunması məqsədi ilə dövlət öhdəli-

yinin dəqiqləşməsi şərti ilə sığorta ehtiyatı kimi istifadəsi 

ilə bağlı hüquqi tənzimlənmənin yaradılmasına zərurət 

olması qənaətindədir.  

Hörmətli millət vəkilləri, Hesablama Palatası dövlət 

büdcəsində olduğu kimi, büdcədənkənar dövlət fondları-

nın büdcə layihələrini müşayiət edən sənədlərin çeşidinin 

artırılması, həmin sənədlərin məzmununa tələblərin müəy-

yən edilməsi tərəfdarıdır. Bu, qanun layihəsini əks etdir-

miş göstəricilərin əsaslığını, həmin vəsaitlərin yönəldi-

ləcəyi hədəflərə uyğunluğunu, son nəticədə isə ilin so-

nunda əldə edilmiş nəticələri qiymətləndirmək imkanı 

verir. İstənilən büdcənin icrası ilə bağlı əsaslı və ədalətli 

qiymətləndirmələr birinci addımda ilkin göstəricilərin və 

sənədlərin keyfiyyət və əhatəsindən asılıdır.  

Cari büdcə zərfinə  əlavə edilən izahatın məzmunu və 

həcmi büdcə barədə ətraflı araşdırmaların aparılmasına 

tam imkan vermir. Qarşılıqlı əməkdaşlıq əsasında Əmək 

və Əhalinin Sosial Müdafiəsi Nazirliyi tərəfindən təqdim 

olunan məlumatlar Hesablama Palatasına daha ətraflı rəyi 

millət vəkillərinə təqdim etməyə şərait yaradır.  

Hörmətli millət vəkilləri, fondun gəlirləri ilə bağlı  ilk 

olaraq qeyd edim ki, növbəti ildə və sonrakı 3 ildə fondun 

cəmi gəlirləri artımla nəzərdə tutulmuşdur. Fondun gəlir-

lərində əsas paya malik olan məcburi dövlət sosial sığorta 

haqları 3,3 faiz çox proqnozlaşdırılmışdır. Bu, mənbə üzrə 

daxilolmaların məbləğinin payının çox olması və artımı, 

ümumilikdə, iqtisadi inkişafın artımı və inzibatçılıq alətlə-

rinin genişləndirilməsi ilə əlaqəlidir. Məcburi dövlət sosial 

sığorta haqları üzrə gəlirlərin tərkibində dövlət büdcəsin-

dən maliyyələşən təşkilatlar üzrə növbəti il üçün daxilol-

maların artım tempi dövlət büdcə xərclərinin nəzərdə tu-

tulmuş müvafiq göstəricisinin artım tempindən az proq-

nozlaşdırılmışdır və tərəfimizdən bu, ehtiyatlı yanaşma 

kimi qiymətləndirilir.  

Növbəti ildə daha bir istiqamət kimi, qeyri-dövlət 

sektoru üzrə məcburi dövlət sosial sığorta haqlarının bəzi 

kateqoriyalı podratçılar üzrə subsidyalaşma mexanizminin 

tətbiqinin nəzərdə tutulmasıdır. Qənaətimiz də dövlət 

büdcəsi ilə yanaşı, fondun bu mənbə üzrə gəlirlərində 

proqnozlaşdırılmış subsidiya məbləğinin adi istiqamət 

üzrə göstərilməsi, icra prosesində vəsaitlərin təyinatı üzrə 

istifadəsi dövlət vəsaitləri üzərində hesabatlılıq və şəffaf-

lıq prinsiplərinin, eləcə də nəzarət mexanizmlərinin tət-

biqinə şərait yaratmış olar. Fondun xərcləri gəlirlərinə 

bərabər və cari ildə gözlənilən icrasından 17,4 faiz çox 

məbləğdə nəzərdə tutulmuşdur. Fondun həm xərclərinin, 

həm də gəlirlərinin büdcə təsnifatına uyğun tərtib olun-

maqla proqnozlaşdırılması, eləcə də vəsaitlərin icrası ilə 

bağlı hesabatlılıq formasının müəyyənləşməsi proqnoz və 

icra ilə bağlı məlumatların bir-biri ilə uzlaşmasının təqdim 

olunmasına səbəb ola bilər. Bu, həmçinin nəzərdə tutul-

muş göstəricilərin əsaslığının, dövlət vəsaitlərinin nəticəli-

liyinin ədalətli qiymətləndirilməsi, icmal büdcə üzrə 

maliyyə əməliyyatlarının müqayisəsi və dövlət vəsaitləri 

üzrə nəzarət imkanlarını genişləndirə bilər.  

Hörmətli millət vəkilləri, bu il təqdim olunan rəydə ilk 

dəfə olaraq, pensiya sisteminin dayanıqlılığı ilə bağlı böl-

mə əks etdirilib. Həmin bölməyə beynəlxalq təcrübədə 

tətbiq edilən bir sıra göstəricilər barədə məlumatlar və 

xarici ölkələrlə müqayisələr daxil olunub. Düşünürük ki, 

bu, millət vəkilləri üçün fondun büdcəsinin müzakirəsinə 

yardımçı olacaq. Hər bir göstərici üzrə ayrı-ayrılıqda de-

yil, ümumi məlumat verərək, ümumi şəkildə diqqətə çat-

dırmaq istərdim ki, pensiya sistemini xarakterizə edən 

göstəricilər, əsasən, qənaətbəxş səviyyədə olsa da, gələcək 

dövr üçün artıq bir sıra çağırışlar üzrə əsaslar forma-

laşmaqdadır. Onlar arasında ən əsası məşğul əhali və 

pensiyaçıların sayı arasında nisbət göstəricisidir. İqtisadiy-

yatda məşğulluğun artırılması ilə bağlı tədbirlərin güclən-

dirilməsi, rəsmi məşğulluğun artırılması və ödəmələr üzrə 

inzibati alətlərin gücləndirilməsi hələ ki, kəskin həddə 

çatmayan göstəricinin davranışında müsbət meyli forma-

laşdırmış olar.  

Hörmətli millət vəkilləri, sonda, sizlərə təqdim etdiyi-

miz rəyin hazırlanması zamanı Əmək və Əhalinin Sosial 

Müdafiəsi Nazirliyi tərəfindən nümunəvi konstruktivlik 

göstərildiyini bildirmək istəyərdim. Diqqətinizə görə tə-

şəkkür edirəm.  

Sədrlik edən. Çox sağ olun, Vüqar müəllim.  

İndi isə, hörmətli həmkarlar, müzakirələrə keçirik və 

dediyim kimi, birinci Etibar müəllim Əliyev çıxış edəcək. 

Sonra isə hazırlaşsın Cavanşir müəllim Paşazadə. Etibar 

müəllim, buyurun. 

E.Əliyev. Təşəkkür edirəm, hörmətli xanım sədr. 

Komitələrin birgə iclaslarında hökumət üzvləri ilə büd-

cənin səmərəli müzakirələri həyata keçirildi. Elə vacib 

dialoq mühitini yaratdığınıza görə, hörmətli xanım sədr, 

Sizə təşəkkürümü bildirirəm.  

Bəzi yerli və xarici ekspertlər iqtisadi-sosial, təhsil və 

digər sahələrdə birtərəfli tədqiqatlar aparıb, xətti nəticələr 

çıxarır və hətta postsovet ölkələrindəki vəziyyətlə qüsurlu 

müqayisələr aparırlar. Lakin müharibə və işğal faktorunu 

nəzərə almırlar. Müqayisə apardıqları ölkələrin heç birinin 

erməni kimi vəhşi və həyasız düşməni yoxdur. 1988-ci 

ildən başlayaraq bu barbarlar hər vəchlə ölkəmizi sarsıt-

mağa çalışıblar. Lakin 44 günlük Vətən müharibəsində 

müzəffər Ali Baş Komandan İlham Əliyevin rəhbərliyi ilə 

barbarların layiqli cavabını verə bildik. Narahat olmağa dəy-

məz. Qələbə faktoru artıq inkişaf üçün yeni üfüqlər açıb.  

Büdcə ilə bağlı çıxışımı daha çox şəffaflıq və səmə-

rəlilik problemi üzərində qurmaq istəyirəm. Dünya əmtəə 

bazarlarındakı əlverişli konyunktura və əhəmiyyətli təsirlə 

əlaqədar Azərbaycanın dövlət büdcəsinin gəlirlərinin 

formalaşdırılması ilə bağlı ciddi problem hiss etmirik. 

Lakin biz xüsusi ilə də dünyada çox sürətlə davam edən 

“yaşıl enerji” keçidinin resurs ölkələri üçün yaxın 5-10 

ildə doğuracağı neqativ təsirləri indidən ciddi şəkildə nə-

zərə almalıyıq. Biz hətta daha məhdud resursların maksi-

mum səmərə ilə və şəffaf xərclənməsi hesabına resurs gə-

lirlərinin itirilməsini cəmiyyətə hiss etdirməməyi hədəf-

ləməliyik. Bu tələblərdən çıxış etsək, bizim nəticə əsaslı 

büdcəyə keçid prosesinin sürətinin zəif olduğunu və ən 

əsası, prosesin keyfiyyət tərəfinin qaneedici olmamasını 

qeyd etməliyəm.  

Əvvəla, prosesin sürəti ilə bağlı. Ölkə Prezidentinin 

2019-cu il 4 fevral tarixli Fərmanı ilə Ortamüddətli xərclər 

çərçivəsinin hazırlanması Qaydasına dəyişiklik edilməsi 

ilə bağlı 2022-ci ildən etibarən nəticə əsaslı büdcə me-

xanizmi artıq bütün büdcə istiqamətlərini əhatə etməli idi. 

Amma belə görünür ki, hətta 2023-cü ildə də bu me-

xanizmin bütün büdcə istiqamətlərini əhatə etməsi müm-

kün olmayacaq. Faktiki olaraq, fərmanın tələbi pozulub və 

hazırda yalnız pilot olaraq seçilmiş kənd təsərrüfatı, 

ekologiya və təhsil sektorlarını əhatə edir.  

Problemin keyfiyyət tərəfinə gəldikdə, bu proses yük-

sək peşəkarlıqla hazırlanmalı və ölçülə bilən nəticə 

göstəricilərini özündə əks etdirən sektor strategiyalarına, 

proqramlara və strateji planlara əsaslanmalıdır. Bu sənəd-

lər haradadır? Məsələn, təhsil və aqrar sektor strateji plan-

lara əsasən monitorinq hesabatlarını yayımlayır. Amma 

sənəddə nəticəni ölçəcək heç bir kəmiyyət və keyfiyyət 

indikatoru yoxdur. Adından da göründüyü kimi, bu 

mexanizm nəticəyə görə büdcənin xərclənməsini tələb 

edir. Əgər nəticəni ölçəcək göstəricilər yoxdursa, bunun 

monitorinqi necə aparıla bilər? Yeri gəlmişkən, Hesab-

lama Palatasının 2023-cü ildə dövlət büdcəsinə verdiyi 

rəydə bu sahədə çatışmazlıqlar vurğulanıb. Rəydə qeyd 

olunub ki, nəticə əsaslı büdcə mexanizminin tətbiqi üçün 

“Büdcə sistemi haqqında” Qanunda zəruri hüquqi müd-

dəalar əks olunmayıb. Ortamüddətli xərclər çərçivəsi ilə 

bağlı sənədlər, xüsusi ilə pilot sektorlarının strateji planları 

barədə məlumatlar büdcə zərfinə daxil edilməyib. Bununla 

bağlı, qanunvericilikdə tələbin olmaması fonunda 2023-cü 

ildə dövlət büdcəsinin layihəsi ilə birlikdə təqdim edilən 

sənədlərə pilot olaraq ortamüddətli xərclər çərçivəsinə tət-

biq edilən bölmələr üzrə fəaliyyət planları və sektor əlavə 

edilməmişdir.  

Bu il həyata keçirilən  sırf struktur islahatları nəticəsin-

də yaradılan Elm və Təhsil Nazirliyi  elmi infrastrukturun 

idarə edilməsində geniş səlahiyyətlər qazandı. Bu baxım-

dan indiki büdcə müzakirələrində belə bir sualın cavabı 

aydın olmalıdır ki, bu struktur islahatları elmin maliy-

yələşməsində, elm xərclərinin nəticəliyinin və səmərəlili-

yinin yüksəldilməsində hansı dəyişikliklərə səbəb olacaq 

və bu səbəblər hansı mexanizmlər sayəsində mümkün 

olacaq. Dünyada elmin inkişafının drayveri universitet-

lərdir. Son dəyişikliklərdən sonra universitetlərin elmin 

inkişafında rolunun artırılması istiqamətində hansı addım-

lar gözlənilir?  

Şəffaflıq baxımından açıqlanması vacib olan informasi-

yalardan biri də ali təhsil xərclərinin hər bir universitet 

üzrə açıqlanmasıdır. Bu gün bizim universitetlər şəffaflıq 

nümunəsi göstərməli olan ilk sırada yer alacaq qurumlar 

olmalıdır. Amma bunu etmirlərsə, parlamentə təqdim 

olunan büdcə zərfi vasitəsi ilə onların maliyyə mənbələri 

ictimailəşdirilməlidir. Yeri gəlmişkən, artıq bu cür maliy-

yə hesabatlığını orta məktəblərə, sonrakı pillələrdə olan 

təhsil... 

Sədrlik edən. Çox sağ olun, Etibar müəllim.  

Cavanşir müəllim Paşazadə. Buyurun. Hazırlaşsın Sə-

daqət xanım Vəliyeva.  

C.Paşazadə.  Hörmətli sədr,  hörmətli hökumət üzvləri,  

hörmətli millət vəkilləri. Hər birinizi salamlayıram. Təbii 

ki, mən də büdcə zərfinə səs verəcəyəm. Büdcə zərfi mü-

kəmməl hazırlanmışdır. Büdcə zərfində zəhməti keçən hər 

bir kəsə öz təşəkkürümü və minnətdarlığımı bildirirəm. 

Dövlətimizə, xalqımıza uğurlu, xeyirli olsun.  

Hörmətli sədr, mən seçicilərin müraciəti ilə bələdiyyə 

torpaqları, kənd təsərrüfatı torpaqları ilə bağlı 1-2 mə-

sələyə toxunardım. Bildiyiniz kimi, bizim keçən dö-

nəmlərdə 3 kateqoriya  torpaqlarımız olub. Birinci, kənd 

fondu və fərdi təsərrüfatların yaradılması, ikinci, örüş, 

otluq yerlər, üçüncü, kolxoz və sovxozların kənd təsər-

rüfatı məhsulları yetişdirmələri üçün torpaqlar. Kolxoz və 

sovxozlar ləğv olunandan sonra onların bir hissəsi pay 

torpaqları kimi paylandı, qalan hissəsi isə bələdiyyə 

torpaqları kimi bələdiyyələrdə qaldı. Cənab Prezidentin 

kənd təsərrüfatı məhsullarının yetişdirilməsi üçün yarat-

dığı şərait və onlara rahat şəkildə hektarlarla, yəni 10-15 

hektar və uzunmüddətli 30-40 ilə bələdiyyə torpaqlarını 

götürməyə imkan verir. Onlar heç də o torpaqlarda mütə-

madi kənd təsərrüfatı ilə məşğul olmurlar, 1-2 il məşğul 

olandan sonra 10-15 heyvan alıb qohum-əqrəbalarına 

verirlər və o heyvanın hesabına cüzi miqdarda ödəniş 

olduğu üçün o təsərrüfatın vəsaitini ödəyirlər.  

Mən təklif edərdim ki, o torpaqlar ilk növbədə yerli 

insanlara, vətəndaşlara təklif olunsun və verilən torpaq-

ların hər hektarına 1-2 nəfər illik daimi işə götürülsün. 

Onlara qəbul etdiyimiz qanuna uyğun, onun aylıq, illik 

miqdarından az olmayaraq əmək haqqı ödənilsin. Bunların 

tədiyyələri, sığortası ödənilsin. İnsanların şəhərə axını 

dayansın və o insanlar orada işləsinlər. Bu gün fermerlər 

bizim kənd camaatını muzdla işlədirlər, danışıq yolu ilə, 

kimini 5, kimini 15 manata. Bu da bizdə qanunda nəzərdə 

tutulmayıb və biz qanuni şəkildə ona heç bir müdaxilə edə 

bilmirik. Onlar gündəlik işlədiklərinin haqqını da ala 

bilmirlər. Bəzən məhkəmələr olur, bəzən məhsulla ödənişir-

lər. Bu da bizim kənd camaatının şəhərə axınına və digər 

yerlərdə iş axtarmasına, şəhər bağlarında, evlərində işlə-

məsinə səbəb olur. Bu, qeydiyyatsız olur, ona görə də 

dövlətimizin iş yeri siyasətinə böyük təsir göstərir.  

Mən əminəm ki, bu məsələ öz həllini tapsa, bizim 

camaat kənd təsərrüfatı torpaqlarında erkən məhsulların 

yetişdirilməsi ilə bazarda məhsulların bol olmasını təmin 

edər, bizdə ərzaq məsələsi müəyyən qədər həll olunar, 

həm də kənddən şəhərə axın azalar. Hər bir gənc, hər bir 

cavan muzdlu işləmək istəmir, bunu özünə sığışdırmır. 

Yerlərdə də qalmır, şəhərlərə axını çoxaldırlar. Ona görə 

mən təklif edərdim ki, bu məsələnin öz həllini tapması 

üçün məsələyə baxmaq lazımdır. 

Bir də, bəzi yerlərdə hələ 1990-cı illərdə pay torpaqları 

paylanandan sonra bəzi oliqarxlar, imkanlı insanlar o 

torpaqları pulla alıblar. 100 hektarlarla torpaqlar alıblar. 

Təbii ki, su altında, əkinçiliyə yararlı olan torpaqları alıb-

lar. Özləri heç Azərbaycanda yaşamırlar, xarici ölkələrdə 

yaşayırlar. O torpaqlar əkilmir, o torpaqlar  zəbt olunub, o 

torpaqlarda,  demək olar ki, ilan mələyir. Ona görə mən 

istərdim ki, o torpaqların məsələsinə yenidən baxılsın. 

Əkinçiliyə yararlı torpaqlarla bağlı qanunda dəyişiklik 

edilsin ki, əkinçiliyə yararlı torpaqlar qayıtsın. Çünki 

bizim qarşıda ərzaq problemimiz, əkinçiliklə və digər 

məsələlərlə bağlı işlərimiz var. Məhsul verən torpaqlar 

insanları yaşatmaq üçündür. Bu torpaqlar insanları ərzaqla 

təmin etməlidir. Ona görə mən təklif edərdim ki, bu məsə-

ləyə yenidən baxılsın. Təşəkkür edirəm, minnətdaram.  

Sədrlik edən. Sağ olun.  

Sədaqət xanım, söz Sizindir. Hazırlaşsın Aydın müəllim.   

S.Vəliyeva. Xanım sədr, söz verdiyiniz üçün çox təşək-

kür edirəm.  Hörmətli hökumət üzvləri, hörmətli millət və-

killəri, media nümayəndələri.  Mən də  həmkarlarımın  

təbriklərinə qoşularaq hamını Milli Dirçəliş Günü mü-

nasibəti ilə ürəkdən təbrik edirəm, uğurlar arzulayıram.  

Qeyd etmək istəyirəm ki, dövlətimizin siyasətinin qa-

yəsi vətəndaş məmnunluğudur. Bu gün Azərbaycanda hər 

bir sahədə inkişaf və tərəqqi hökm sürməkdədir. Döv-

lətimiz tərəfindən mütəmadi şəkildə iqtisadi və sosial is-

lahatlar həyata keçirilir. Mövcud sahələrlə bağlı qanun-

verici baza təkmilləşdirilir. Bütün bunlar Azərbaycan 

vətəndaşının rifah halının, yaşayış səviyyəsinin yüksəl-

dilməsinə hesablanmışdır.  

Bununla yanaşı, qısa müddət ərzində işğaldan azad 

olunmuş ərazilərimizdə sürətli bərpa-quruculuq işləri 

həyata keçirilir və erməni vandallarının viran qoyduğu 

ərazilər Azərbaycan dövləti tərəfindən cənnətə çevril-

məkdədir. “Azərbaycan Respublikasının işğaldan azad 

edilmiş ərazilərinə Böyük Qayıdışa dair I Dövlət Proq-

ramı”nın təsdiq edilməsi buna bir nümunədir.  

Bu gün Azərbaycan dünya  miqyasında öz gücü və 

qüdrəti ilə seçilən, böyük nüfuza malik lider ölkəyə 

çevrilmişdir. Dünyada müharibədən yeni çıxan, öz sürətli 

inkişaf tempini qoruyub saxlayan, nüfuzu günbəgün artan 

ikinci bir  nümunəyə çox az rast gəlirik. Bütün bunların 

əsası Ulu Öndərimiz Heydər Əliyev tərəfindən qoyulmuş, 

möhtərəm Prezidentimiz İlham Əliyev tərəfindən illər 

ərzində aparılan zərgər dəqiqliyi ilə ölçülüb-biçilmiş, 

uzaqgörən daxili və xarici siyasət nəticəsində mümkün 

olmuşdur.  

Büdcəyə nəzər saldıqda isə insan fəxr hissi keçirir. Bu-

nu 1990-cı illərin büdcəsi ilə heç müqayisə etmək müm-

kün deyil. Hakimiyyətə qayıtdıqdan sonra Azərbaycan 

xalqının Ulu Öndəri, Ümummilli Liderimiz Heydər 

Əliyevin gərgin əməyi sayəsində çox qısa bir zaman 

kəsiyində dövlət büdcəmizdə böyük artım müşahidə 

olunub. Ümummilli Liderimizin layiqli davamçısı cənab 

Prezident İlham Əliyevin rəhbərliyi altında dövlət büd-

cəmiz dünyanın səviyyəli və nümunəvi büdcəsinə çevrildi.  

Büdcə ilə bağlı bəzi məsələləri qeyd etmək istərdim.  

Arzu edərdim ki, büdcə vəsaitlərinin xərclənməsi üzərində 

nəzarət mexanizmi yaradılsın. Belə olduğu təqdirdə, büdcə 

vəsaitlərinin səmərəli, düzgün və təyinatı üzrə xərclənməsi 

təmin olunacaqdır. Yaxşı olardı ki, büdcədən maliyyələşən 

orqanların hesabatlılığı aparılsın. Belə ki, büdcədən 

maliyyələşən orqanların büdcə vəsaitlərinin xərclənməsi 

ilə bağlı hesabatı dövri şəkildə, aylıq, rüblük və sair 

şəkillərdə də işıqlandırılsın. Belə olduğu təqdirdə, mövcud 

olan və yarana biləcək neqativ halların qarşısı zamanında 

alınmış olacaq.  

Çox gözəl büdcə layihəsi hazırlanıb, hazırlanmasında 

əməyi keçən bütün insanlara öz təşəkkürümü bildirmək 

istəyirəm. Büdcə layihəsinə səs verəcəyəm. Təkliflərimi 

ikinci oxunuşda bildirmək istəyirəm. Sağ olun.  

Sədrlik edən. Çox sağ olun, Sədaqət xanım.  

Aydın müəllim, buyurun. Qısa olaraq.  

A.Mirzəzadə. Mən çox təəssüf edirəm ki, siyahıda 

axırıncı düşdüm. Bununla belə, büdcə layihəsini mükəm-

məl, günün tələblərinə,  Azərbaycan  maraqlarına cavab 

verən bir layihə hesab edirəm. Demək istədiyim fikirlərin 

mütləq əksəriyyətini deputat həmkarlarım bildirdilər. Mən 

onlara o fikirləri məndən əvvəl səsləndirdiklərinə görə 

minnətdarlığımı bildirirəm. Hesab edirəm ki, layihə günün 

tələblərinə cavab verir. Təşəkkür edirəm.  

Sədrlik edən. Çox sağ olun, Aydın müəllim.  

Elnur Allahverdiyev. Elnur müəllim, deyəsən sualınız 

var? Cəmi 1 dəqiqə. 

E.Allahverdiyev. Təşəkkür edirəm. Daha doğrusu, 

bizim müzakirə etdiyimiz hazırkı qanunla bağlı təklifim 

var idi.  

Bildiyiniz kimi, əmək pensiyasına görə əlilliyi olan 

hərbiçilərimiz üçün nəzərdə tutulmuş aylıq vəsait əlillik 

dərəcəsinə müvafiq olaraq ödənilir. Bu xərclər vəzifə 

maaşı, rütbə maaşı, məharət dərəcəsinə görə vəzifə ma-

aşının müəyyən hissəsi, Prezident əlavəsi, ərzaq payı və 

sairdir. Bu vəsaitlər hamısı bir yerə toplanır və əlilliyin 

dərəcəsinə görə hərbiçiyə düşən miqdarı ödənilir. Burada 

vacib bir məqam var. Tutaq ki, ərzaq pulu 64 manatdır. 

Hərbiçi III qrup əlildir. Ona aylıq məvacibin 55 faizi 

ödənilir. Olarmı ki, həmin bölgü, misal üçün, 64 manatlıq 

ərzaq payına tətbiq olunmasın. 64 manata qidalanmaq 

onsuz da real görünmür. Onun 55 faizi isə tam yarısı 

deməkdir. Xahiş edirəm, imkan düşən kimi bu məsələyə 

bir daha baxılsın.  

Xanım sədr, Sizə özəlliklə təşəkkürümü bildirmək istəyi-

rəm. Yenidən bir ilk oldu. Bizim 50-dən yuxarı həmkarımı-

zın bu gün çıxış etməsinə şərait yaratdınız. Çox sağ olun.  

Sədrlik edən. Sağ olun.  

Vahid Əhmədov. Vahid müəllim, buyurun.  

V.Əhmədov. Çox sağ olun, Sahibə xanım. Hörmətli 

millət vəkilləri, hörmətli mətbuat. Burada həm Musa 

müəllim, həm də Sahil müəllim geniş məlumat verdilər. 

Komitədə büdcə müzakirəsində, Dövlət Sosial Müdafiə 

Fondunun büdcəsi müzakirə olunanda da bir sıra mə-

sələlərə toxunmuşuq. Ümumiyyətlə, belə baxanda, 2023-cü 

ilin dövlət büdcəsində Dövlət Sosial Müdafiə Fonduna 

ayrılan vəsait kifayət qədər böyükdür – 6 milyard  260 

milyona yaxındır. Keçən il bu büdcənin xərc hissəsi cəmi 

5,2 milyard manat idi. Təxminən 1 milyard manata yaxın 

əlavə vəsait, yəni kifayət qədər böyük vəsait ayrılıb. 

Dövlət büdcəsinə transfer 1,46 milyard manatdır. Bu, 

keçən ildəkindən 235 milyon manat, yaxud 19 faiz çoxdur. 

Amma mən komitə iclasında da sual verdim ki, 2024-cü 

ildə transfer 2,4 milyard manat olacaq. Yəni bu ildəkindən 

1,2 milyard manat çoxdur. Bu, nə ilə əlaqədardır ki, bir-

dən-birə dövlət büdcəsinə transferin məbləği bu qədər 

artırılır?  

Sahil müəllim komitənin iclasında çıxış edəndə dedi ki, 

biz 600 min uşağa müavinət veririk. Çünki biz həmişə 

uşaq pulu məsələsini qaldıranda Sahil müəllim deyir ki, 

biz kifayət qədər müavinətlər veririk, ona görə də uşaq 

pulunun verilməsinə ehtiyac yoxdur. Biz elə hesab et-

mirik. Biz uşaq pulu verilən 600 min nəfərlə bağlı struk-

turu bilmək istərdik ki, onlar kimlərdir. Əgər veriləndən 

söhbət gedirsə, hesabatda hamiləliyə, doğuma,  bir də 3 

yaşınadək uşaqlara görədir. Bu, böyük məbləğ deyil. Bunu 

mən bilmək istərdim. Amma mən hesab edirəm ki, uşaq 

pulu ilə əlaqədar məsələni mübahisələndirmək lazımdır və 

biz bu məsələnin üzərinə gedirik. Nəyə görə? Çünki bu, 

birbaşa ünvanına çatan bir məbləğdir. Yəni burada istər 

ünvanlı sosial yardım, istərsə də digər müavinətlər olsun, 

amma uşaq pulu veriləndə bu məbləğlər birbaşa ünvana 

çatdırılır. Bu, çox vacibdir.  

Burada sığorta haqlarının yığılması ilə əlaqədar Hesab-

lama Palatası öz fikrini bildirdi. Kifayət qədər debitor və 

kreditor borclar var. Birinci yarım ildə bu borclar kifayət 

qədər artıb. Biz bunun da izahatını istərdik.  

Bir də pensiya yaşı ilə əlaqədar, millət vəkilləri mütə-

madi olaraq bu məsələni qaldırırlar, o cümlədən mən də 

qaldırmışam. Bunu biz elə-belə qaldırmırıq. Fikir verin, 

2021-ci ilin yanvarın 1-nə qədər 1 milyon 228 min 

pensiyaçı var idi. Amma hazırda 2023-cü il yanvarın 1-nə 

olan pensiyaçıların sayı 1 milyon 118 mindir. Yəni 110 

min nəfər pensiyaçı azalıb. Digər tərəfdən, əgər biz ölüm 

statistikasına baxsaq, orada da xoşagəlməyən hallar var. 

Xüsusi ilə son vaxtlar koronavirusla, digər xəstəliklərlə, 

müəyyən hadisələrlə əlaqədar kəskin azalmalar var. Yəni 

buna da aydınlıq gətirmək lazımdır, çünki pensiya yaşının 

azaldılması ilə əlaqədar məsələ gündəmdədir.  

2023-cü ilin sonuna qədər orta aylıq pensiya təxminən 

422 manat nəzərdə tutulur. Artım təxminən 52,6 manatdır. 

Əlbəttə, bu o qədər də balaca artım deyil. Amma mən 

hesab edərdim ki, pensiyaçıların normal yaşaması üçün bu 

o qədər də böyük artım da deyil.  

Əmək pensiyalarına ödənilən xərclər, fikir verirsinizsə, 

Dövlət Sosial Müdafiə Fondunun  xərclərinin təxminən 97 

faizini təşkil edir. Mən keçən dəfə də özəl pensiya fondla-

rının yaradılması ilə əlaqədar məsələ qaldırdım. Niyə 

Azərbaycanda özəl pensiya fondları yaradılmır? Bunun 

səbəbi nədir?  

Digər bir məsələ İşsizlikdən sığorta fondu ilə əlaqə-

dardır. İşsizlikdən  sığorta fondunun qalığı, deməli, 53 

milyon manat nəzərdə tutulur. Amma biz ictimai işlərdə 

işləyən insanlara 300 manat veririk, niyə bu qalıqdan isti-

fadə edib biz həmin məbləği haradasa 500 manata qaldır-

mayaq? 

Bir də məşğulluqla əlaqədar məsələ. Əlbəttə, burada 

müəyyən irəliləyişlər var. Dövlət Sosial Müdafiə Fondu-

nun gördüyü tədbirləri mən yüksək qiymətləndirirəm. 

Amma məşğulluqla əlaqədar, yerlərdə məşğulluq idarə-

lərinin işləməsində çox ciddi problemlər var. Çünki qəbu-

lumuzda olan insanları ora göndərəndə çox ciddi problem-

lər yaranır, ya əmək haqları çox kiçik olan işlər təklif edir-

lər, ya da, ümumiyyətlə, iş təklif etmirlər. Ümumi götü-

rəndə, hesab edirəm ki, Dövlət Sosial Müdafiə Fondu... 

Sədrlik edən. Çox sağ olun.  

Siyavuş. Novruzov. Siyavuş müəllim, buyurun.  

S.Novruzov. Təşəkkür edirəm. Hörmətli xanım sədr, 

hörmətli hökumət üzvləri, hörmətli deputatlar. Doğrudan 

da, hər ilki kimi, builki büdcəmiz də sosialyönümlüdür və 

sosial sahəyə çox böyük vəsaitlər ayrılıbdır, artırılıbdır. 

İstər komitədə müzakirələrdə, istərsə də burada hər 

çıxışçının qeyd etdiyi kimi, sosial sahədə çox böyük işlər 

görülür, addımlar atılır. Cənab Prezidentin rəhbərliyi ilə 

sosial islahatlar həyata keçirilir və çalışılır ki, əhalinin 

sosial təminatı tam təmin olunaraq, onların problemləri öz 

həllini tapsın. Mən də hesab edirəm ki, bu sahədə uğurlu 

islahatlar gedir və bu islahatlar davam etməlidir. 

Çıxış etmək istəyim də ondan ibarətdir ki, bir neçə 

təklifim var. Bu təkliflərimin də əsası ondan ibarətdir ki, 

komitədə də biz bu məsələyə toxunduq, müharibə veteran-

larının müavinəti məsələsi. Biz bunu dəfələrlə qaldırırıq 

ki, bu, 80 manatdır, 50 manat olub 80 manata qalxıb. Bu 

gün artan qiymətlərlə o, uyğunlaşmır. Bunu, əsasən, ondan 

ötrü təyin etmişdilər ki, müharibə veteranları kommunal 

xərclərini, o cümlədən nəqliyyat xərclərini təmin etsinlər. 

Lakin bu gün nəqliyyat xərci də qalxıb, kommunal xərclər 

də qalxıb. Amma bu müavinət qalxmayıb, ona görə də bu-

nun artırılmasına ehtiyac var.  

İkinci bir məsələ, əlilliyin müəyyən olunması ilə əlaqə-

dar bir anlaşılmazlıq mövcuddur. Bu, Səhiyyə Nazirliyi ilə 

Əmək və Əhalinin Sosial Müdafiəsi Nazirliyinin arasın-

dadır. Bütün bu insanlara aid olunur, tək müharibə 

iştirakçılarına, qazilərə deyil, ümumiyyətlə, insanların əlil-

liyi ilə bağlı olan məsələdir. Burada ya vahid bir komis-

siya yaradılmalıdır, ya da bütövlükdə, bu müəyyənetmə 

bir struktura verilməlidir. Görürsən ki, Səhiyyə Nazirliyi 

tərəfindən bir rəy, Əmək və Əhalinin Sosial Müdafiəsi 

Nazirliyi tərəfindən başqa rəy verilir. Bu ya bütövlükdə, 

Əmək və Əhalinin Sosial Müdafiəsi Nazirliyinə verilməli-

dir, TSEK-lər tərəfindən müəyyən olunmalı, təqdim 

olunmalıdır, ya da aidiyyəti səhiyyə qurumlarına həvalə 

olunmalıdır ki, bu anlaşılmazlıq ortadan qalxsın.  

Hesab edirəm ki, ünvanlı sosial yardımın prinsipləri 

dəyişməlidir, o, ünvanına çatmalıdır. Burada da müəyyən 

problemlər var. Hesab edirəm ki, bu problemlər aradan 

qaldırılsa, daha yaxşı olar. 

Yaş həddi ilə əlaqədar pensiya məsələsi qeyd olundu. 

Burada mən hesab edirəm ki, fərqli yanaşmaq lazımdır. 

Ağır sahədə çalışanlar, təbii ki, müəyyən yaş həddində 

təqaüdə çıxmalıdırlar. Məsələn, seçicilər var, bizə müra-

ciət edirlər, müəllimdir, həkimdir, başqa sahədə işləyən-

lərdir, 60, yaxud 65 yaş müddəti azdır, mən bu yaşda 

təqaüdə çıxmaq istəmirəm. Təzə-təzə başlamışam müəllim-

lik fəaliyyətinə, doktorluq müdafiə etmişəm, məni təqaüdə 

çıxarırlar. O baxımdan da bunlara yanaşma fərqli olma-

lıdır. Təbii ki, 60 yaşında insan daş qaldıra bilməz, beton 

qarışdıra bilməz. Amma 60 yaşında, 65 yaşında adam in-

sanlara yaxşı dərs, yaxşı tərbiyə, təlim verə bilər, o cüm-

lədən yaxşı müalicə edə bilər, yaxşı həkim ola bilər. O ba-

xımdan da buna yanaşma fərqli olmalıdır. Mən hesab edi-

rəm, hər bir sahəyə eyni yanaşılmamalıdır. 

Bir məsələyə də toxunmaq istəyirəm. Bunu biz konkret-

ləşdirək, ya qanunla konkretləşdirək, ya Əmək və Əhalinin 

Sosial Müdafiəsi Nazirliyi, ya da Müdafiə Nazirliyi 



 378 

tərəfindən təqdim olunmalıdır. Bizdə müharibə iştirakçıları 

fərqli-fərqli adlarla anlandırılır. İndi artıq geyimlərində də 

yazılır – “qazi”, “müharibə iştirakçısı”, “müharibə veteranı”. 

Axı, bunlar fərqli-fərqli şeylərdir, yəni rəsmi bir adı 

olmalıdır ki, torpaqların azad olunması uğrunda, Vətən 

uğrunda döyüşlərdə iştirak etmiş şəxs nə adlanmalıdır – 

müharibə veteranı, müharibə iştirakçısı, yaxud qazi. Qazi 

sözü indi dilimizdə alınma sözdür. Bizdə bu, başqa formada 

istifadə olunur – qazılar, yəni məhkəmə sədrləri keçmişdə 

qazı adlandırılırdı. İndi ona da qazi deyirlər, – bəzi 

əsərlərimizdə var, – müharibə iştirakçılarına da qazi deyirlər. 

Ona görə burada vahid bir forma yaranmalıdır. 

Ümumilikdə, qeyd edim ki, büdcə çox geniş, ətraflı 

şəkildə müzakirə olundu. İndi də müzakirələr gedir. Əgər 

etiraz edən yoxdursa, mən təklif edirəm ki, səsə qoyaq qəbul 

edək. Sabah da digər məsələləri müzakirə edərik. Sağ olun.  

Sədrlik edən. Çox sağ olun, Siyavuş müəllim.  

Hörmətli həmkarlar, əgər etiraz etmirsinizsə, bu 2 qa-

nun layihəsini səsə qoyaq. Səslənən suallara, mən dü-

şünürəm ki, sonra cavab alacağıq. Hələ birinci oxunuşdur.  

Beləliklə, xahiş edirəm, Dövlət Sosial Müdafiə Fon-

dunun 2023-cü il büdcəsi haqqında qanun layihəsinin bi-

rinci oxunuşda qəbul edilməsinə münasibət bildirəsiniz. 

Buyurun.  
 

Səsvermənin nəticələri (saat 18.02 dəq.) 

Lehinə 87 

Əleyhinə 0 

Bitərəf 0 

Səs vermədi 0 

İştirak edir 87 

Nəticə: Qəbul edildi 

Çox sağ olun, qəbul edildi.  

İndi isə İşsizlikdən sığorta fondunun 2023-cü il büdcəsi 

haqqında qanun layihəsinin birinci oxunuşda qəbul edil-

məsinə münasibət bildirin. Buyurun.  

 
Səsvermənin nəticələri (saat 18.02 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, qəbul edildi.  

Hörmətli həmkarlar, bununla da bizim iclasımız başa 

çatdı.  

Sabah yenə görüşəcəyik, işimizi davam etdirəcəyik. 

Hamıya təşəkkür edirəm.  

AZƏRBAYCAN RESPUBLİKASI 

MİLLİ MƏCLİSİNİN 

XI SESSİYASI İCLASININ 

 

PROTOKOLU № 108 
 

Milli Məclisin iclas salonu. 

18 noyabr 2022-ci il. 
 

İclasa Azərbaycan Respublikası Milli Məclisinin 

sədri  Sahibə Qafarova sədrlik etmişdir. 
 

İclasda Milli Məclisin 94 deputatı iştirak etmişdir. 
 

Qeydiyyat (saat 11.01 dəq.) 

İştirak edir 92 

Yetərsay 83 
 

İclasa dəvət olunmuşlar: 
 

Əli Əhmədov, Azərbaycan Respublikası Baş nazirinin 

müavini. 

Teymur Musayev, Azərbaycan Respublikasının səhiy-

yə naziri. 

Muxtar Babayev, Azərbaycan Respublikasının eko-

logiya və təbii sərvətlər naziri. 

Şahin Bağırov, Azərbaycan Respublikası Dövlət Göm-

rük Komitəsi sədrinin birinci müavini, komitənin sədri 

vəzifələrini müvəqqəti icra edən. 

Samir Məmmədov, Azərbaycan Respublikası rəqəm-

sal inkişaf və nəqliyyat nazirinin müavini. 

Anar Kərimov, Azərbaycan Respublikası əmək və 

əhalinin sosial müdafiəsi nazirinin müavini. 

İlhamə Qədimova, Azərbaycan Respublikası kənd 

təsərrüfatı nazirinin müavini. 

Yusif Yusifov, Azərbaycan Respublikası Dövlət Statis-

tika Komitəsi sədrinin müavini. 

Valeh Hacıyev, Azərbaycan Respublikasının Diasporla 

İş Üzrə Dövlət Komitəsi sədrinin birinci müavini. 

Nigar Bayramova, Azərbaycan Respublikasının İcbari 

Tibbi Sığorta üzrə Dövlət Agentliyinin İdarə Heyəti səd-

rinin müavini. 

Vüqar Gülməmmədov, Azərbaycan Respublikası He-

sablama Palatasının  sədri. 

Elnur Əliyev, Azərbaycan Respublikası iqtisadiyyat 

nazirinin birinci müavini. 

Samirə Musayeva, Azərbaycan Respublikasının İqti-

sadiyyat Nazirliyi yanında Dövlət Vergi Xidməti rəisinin 

müavini. 

İlkin Vəliyev, Azərbaycan Respublikası İqtisadiyyat 

Nazirliyinin idarə rəisi. 

Xaqani Abdullayev, Azərbaycan Respublikası iqtisa-

diyyat nazirinin müşaviri. 

Azər Bayramov, Azərbaycan Respublikası maliyyə 

nazirinin müavini. 

Fikrət Şirinov, Azərbaycan Respublikası Maliyyə 

Nazirliyinin şöbə müdiri. 

Cavid Məmmədov, Azərbaycan Respublikası Maliyyə 

Nazirliyinin şöbə müdiri. 

Azər Əmiraslanov, Azərbaycan Respublikası Nazirlər 

Kabinetinin İqtisadiyyat şöbəsinin müdiri. 

Fəxri İsmayılov, Azərbaycan Respublikası Baş nazi-

rinin köməkçisi. 

İclasın gündəliyinə aşağıdakı məsələlər daxil idi: 

 

1. Azərbaycan Respublikasında 2023-cü il üçün yaşayış 

minimumu haqqında Azərbaycan Respublikası qanununun 

layihəsi (birinci oxunuş). 

2. Azərbaycan Respublikasında 2023-cü il üçün ehtiyac 

meyarının həddi haqqında Azərbaycan Respublikası qa-

nununun layihəsi (birinci oxunuş). 

3. Azərbaycan Respublikasının Vergi Məcəlləsində də-

yişiklik edilməsi haqqında Azərbaycan Respublikası qa-

nununun layihəsi (birinci oxunuş). 

4. Azərbaycan Respublikasının Gömrük Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (birinci oxunuş). 

5. “Əmək pensiyaları haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

6. “Sosial sığorta haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

7. “Dövlət rüsumu haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş).  

8. Azərbaycan Respublikasının Miqrasiya Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

9. “Sosial müavinətlər haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

10. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

11. “Tibbi sığorta haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

12. “Büdcə sistemi haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

13. “Nağdsız hesablaşmalar haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

14. Azərbaycan Respublikası Milli Məclisinin 2023-cü 

il üçün xərclər smetası haqqında Azərbaycan Respublikası 

Milli Məclisinin qərarının layihəsi. 

15. Azərbaycan Respublikası Hesablama Palatasının 

2023-cü il üçün xərclər smetası haqqında Azərbaycan 

Respublikası Milli Məclisinin qərarının layihəsi. 

16. “Azərbaycan Respublikası Milli Məclisinin par-

lamentlərarası əlaqələr üzrə işçi qruplarının rəhbərlərinin 

seçilməsi haqqında” Azərbaycan Respublikası Milli 

Məclisinin Qərarında dəyişikliklər edilməsi barədə Azər-

baycan Respublikası Milli Məclisinin qərarının layihəsi. 

17. Azərbaycan Respublikasının Albaniya Respubli-

kasında (Tirana şəhərində) Səfirliyinin təsis edilməsi haq-

qında Azərbaycan Respublikası qanununun layihəsi. 

18. Azərbaycan Respublikasının İsrail Dövlətində (Təl-

Əviv şəhərində) Səfirliyinin təsis edilməsi haqqında Azər-

baycan Respublikası qanununun layihəsi. 

19.  Azərbaycan Respublikasının Fələstin Dövlətində 

(Ramallah şəhərində) Təmsilçilik Ofisinin təsis edilməsi 

haqqında Azərbaycan Respublikası qanununun layihəsi. 

20. Azərbaycan Respublikasının Keniya Respubli-

kasında (Nayrobi şəhərində) Səfirliyinin təsis edilməsi 



 384 

haqqında Azərbaycan Respublikası qanununun layihəsi. 

21. Azərbaycan Respublikasının BMT-nin Nayrobi şə-

hərindəki bölməsində Daimi Nümayəndəliyinin təsis edilməsi 

haqqında Azərbaycan Respublikası qanununun layihəsi. 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişdir: Sahibə Qafarova 

 

 
Təklif: Gündəlik qəbul edilsin 

Səsvermənin nəticələri (saat 11.02 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

1. Azərbaycan Respublikasında 2023-cü il üçün ya-

şayış minimumu haqqında Azərbaycan Respublikası 

qanununun layihəsi (birinci oxunuş). 

 

Çıxış etmişlər: Sahibə Qafarova, Tahir Mirkişili, Musa 

Quliyev, Razi Nurullayev, Fəzail Ağamalı, Etibar Əliyev, 

Ülviyyə Həmzəyeva 

 
Təklif: Layihə birinci oxunuşda qəbul edilsin 

Səsvermənin nəticələri (saat 11.19 dəq.) 

Lehinə 92 

Əleyhinə 1 

Bitərəf 1 

Səs vermədi 0 

İştirak edir 94 

Nəticə: Qəbul edildi 

 

2. Azərbaycan Respublikasında 2023-cü il üçün 

ehtiyac meyarının həddi haqqında Azərbaycan Res-

publikası qanununun layihəsi (birinci oxunuş). 

 

Çıxış etmişlər: Sahibə Qafarova, Musa Quliyev, Tahir 

Mirkişili  

 
Təklif: Layihə birinci oxunuşda qəbul edilsin 

Səsvermənin nəticələri (saat 11.24 dəq.) 

Lehinə 90 

Əleyhinə 1 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

3. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

 

Çıxış etmişlər: Sahibə Qafarova, Tahir Mirkişili, Azər 

Badamov, Bəhruz Məhərrəmov, Zahid Oruc  

 
Təklif: Layihə birinci oxunuşda qəbul edilsin 

Səsvermənin nəticələri (saat 11.44 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

4. Azərbaycan Respublikasının Gömrük Məcəlləsin-

də dəyişiklik edilməsi haqqında Azərbaycan Respubli-

kası qanununun layihəsi (birinci oxunuş). 

 

Çıxış etmişlər: Sahibə Qafarova, Tahir Mirkişili, Razi 

Nurullayev  

 
Təklif: Layihə birinci oxunuşda qəbul edilsin 

Səsvermənin nəticələri (saat 11.47 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

5. “Əmək pensiyaları haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər: Sahibə Qafarova, Musa Quliyev, Sahib 

Alıyev, Etibar Əliyev 

 
Təklif: Layihə birinci oxunuşda qəbul edilsin 

Səsvermənin nəticələri (saat 11.57 dəq.) 

Lehinə 87 

Əleyhinə 1 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

6. “Sosial sığorta haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxu-

nuş). 

 

Çıxış etmişlər: Sahibə Qafarova, Musa Quliyev 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.00 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

7. “Dövlət rüsumu haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxu-

nuş).  

 

Çıxış etmişlər: Sahibə Qafarova, Tahir Mirkişili  

 
Təklif: Layihə birinci oxunuşda qəbul edilsin 

Səsvermənin nəticələri (saat 12.02 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

8. Azərbaycan Respublikasının Miqrasiya Məcəllə-

sində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

 

Çıxış etmişlər: Sahibə Qafarova, Əli Hüseynli  

 
Təklif: Layihə birinci oxunuşda qəbul edilsin 

Səsvermənin nəticələri (saat 12.04 dəq.) 

Lehinə 89 

Əleyhinə 0 

Bitərəf 0 

Səs vermədi 1 

İştirak edir 90 

Nəticə: Qəbul edildi 

 

9. “Sosial müavinətlər haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 
 

Çıxış etmişlər: Sahibə Qafarova, Musa Quliyev 
 

Təklif: Layihə birinci oxunuşda qəbul edilsin 

Səsvermənin nəticələri (saat 12.06 dəq.) 

Lehinə 87 

Əleyhinə 0 

Bitərəf 0 

Səs vermədi 1 

İştirak edir 88 

Nəticə: Qəbul edildi 

10. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

 

Çıxış etmişlər: Sahibə Qafarova, Musa Quliyev, Razi 

Nurullayev, Aydın Mirzəzadə, Əli Hüseynli 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.14 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

         

11. “Tibbi sığorta haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxu-

nuş). 

 

Çıxış etmişlər: Sahibə Qafarova, Əhliman Əmiras-

lanov 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.15 dəq.) 

Lehinə 82 

Əleyhinə 0 

Bitərəf 0 

Səs vermədi 1 

İştirak edir 83 

Nəticə: Qəbul edildi 

12. “Büdcə sistemi haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər: Sahibə Qafarova, Tahir Mirkişili 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.17 dəq.) 

Lehinə 86 

Əleyhinə 0 

Bitərəf 0 

Səs vermədi 0 

İştirak edir 86 

Nəticə: Qəbul edildi 

 

13. “Nağdsız hesablaşmalar haqqında” Azərbaycan 

Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(birinci oxunuş). 

 

Çıxış etmişlər: Sahibə Qafarova, Tahir Mirkişili, Elşad 

Mirbəşir oğlu 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.20 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

14. Azərbaycan Respublikası Milli Məclisinin 2023-cü 

il üçün xərclər smetası haqqında Azərbaycan Res-

publikası Milli Məclisinin qərarının layihəsi. 

 

Çıxış etmişlər: Sahibə Qafarova, Firudin Hacıyev, 

Aydın Hüseynov 

 

15. Azərbaycan Respublikası Hesablama Palatasının 

2023-cü il üçün xərclər smetası haqqında Azərbaycan 

Respublikası Milli Məclisinin qərarının layihəsi. 

 

Çıxış etmişlər: Sahibə Qafarova, Vüqar Gülməm-

mədov 

 

16. “Azərbaycan Respublikası Milli Məclisinin par-

lamentlərarası əlaqələr üzrə işçi qruplarının rəhbər-

lərinin seçilməsi haqqında” Azərbaycan Respublikası 

Milli Məclisinin Qərarında dəyişikliklər edilməsi barə-

də Azərbaycan Respublikası Milli Məclisinin qərarının 

layihəsi. 

 

Çıxış etmişlər: Sahibə Qafarova, Səməd Seyidov, 

Ceyhun Məmmədov 

 
Təklif: Qanun qəbul edilsin 

Səsvermənin nəticələri (saat 12.35 dəq.) 

Lehinə 87 

Əleyhinə 0 

Bitərəf 0 

Səs vermədi 2 

İştirak edir 89 

Nəticə: Qəbul edildi 

17. Azərbaycan Respublikasının Albaniya Respubli-

kasında (Tirana şəhərində) Səfirliyinin təsis edilməsi 

haqqında Azərbaycan Respublikası qanununun layihəsi. 
 

Çıxış etmişlər: Sahibə Qafarova, Səməd Seyidov 
 

Təklif: Qanun qəbul edilsin 

Səsvermənin nəticələri (saat 12.51 dəq.) 

Lehinə 88 

Əleyhinə 0 

Bitərəf 0 

Səs vermədi 1 

İştirak edir 89 

Nəticə: Qəbul edildi 
 

18. Azərbaycan Respublikasının İsrail Dövlətində 

(Təl-Əviv şəhərində) Səfirliyinin təsis edilməsi haqqın-

da Azərbaycan Respublikası qanununun layihəsi. 
 

Çıxış etmişlər: Səməd Seyidov, Musa Qasımlı 
 

Təklif: Qanun qəbul edilsin 

Səsvermənin nəticələri (saat 12.51 dəq.) 

Lehinə 88 

Əleyhinə 0 

Bitərəf 0 

Səs vermədi 1 

İştirak edir 89 

Nəticə: Qəbul edildi 
 

19.  Azərbaycan Respublikasının Fələstin Dövlətində 

(Ramallah şəhərində) Təmsilçilik Ofisinin təsis edil-

məsi haqqında Azərbaycan Respublikası qanununun 

layihəsi. 

Çıxış etmişdir: Səməd Seyidov 

 
Təklif: Qanun qəbul edilsin 

Səsvermənin nəticələri (saat 12.51 dəq.) 

Lehinə 88 

Əleyhinə 0 

Bitərəf 0 

Səs vermədi 1 

İştirak edir 89 

Nəticə: Qəbul edildi 

 

20. Azərbaycan Respublikasının Keniya Respublika-

sında (Nayrobi şəhərində)  Səfirliyinin təsis edilməsi haq-

qında Azərbaycan Respublikası qanununun layihəsi. 

 

Çıxış etmişlər: Sahibə Qafarova, Səməd Seyidov 

 
Təklif: Qanun qəbul edilsin 

Səsvermənin nəticələri (saat 12.51 dəq.) 

Lehinə 88 

Əleyhinə 0 

Bitərəf 0 

Səs vermədi 1 

İştirak edir 89 

Nəticə: Qəbul edildi 

 

21. Azərbaycan Respublikasının BMT-nin Nayrobi 

şəhərindəki bölməsində Daimi Nümayəndəliyinin təsis 

edilməsi haqqında Azərbaycan Respublikası qanunu-

nun layihəsi. 

 

Çıxış etmişdir: Sahibə Qafarova 

Təklif: Qanun qəbul edilsin 

Səsvermənin nəticələri (saat 12.51 dəq.) 

Lehinə 88 

Əleyhinə 0 

Bitərəf 0 

Səs vermədi 1 

İştirak edir 89 

Nəticə: Qəbul edildi 

 

 

 

Azərbaycan Respublikası 

Milli Məclisinin sədri  

 

Sahibə Qafarova 

MİLLİ MƏCLİSİN İCLASI 
 

18 noyabr 2022-ci il. Saat 11. 
 

Azərbaycan Respublikası  Milli Məclisinin sədri  

Sahibə Qafarova sədrlik edir 
 

Sədrlik edən. Xoş gördük, hörmətli hökumət üzvləri, 

hörmətli həmkarlar, hörmətli media nümayəndələri!  

Hörmətli deputatlar, xahiş edirəm, qeydiyyatdan keçək. 

Buyurun.  
 

Qeydiyyat (saat 11.01 dəq.) 

İştirak edir 91 

Yetərsay 83 
 

Çox sağ olun, yetərsay var. İclasa başlaya bilərik. Hör-

mətli həmkarlar, möhtərəm cənab Prezidentin məktubları 

ilə Milli Məclisə 5 qanun layihəsi daxil olmuşdur. Eyni 

zamanda, bizim bir qərar layihəmiz də var. Odur ki, xahiş 

edirəm, bu 6 məsələ daxil edilməklə yeni gündəliyə mü-

nasibət bildirəsiniz. Buyurun.  

 
Səsvermənin nəticələri (saat 11.02  dəq.) 

Lehinə                            92 

Əleyhinə                              0 

Bitərəf                              0 

Səs vermədi                              0 

İştirak edir                            92 

Nəticə: Qəbul edildi 

 

Çox sağ olun, gündəlik qəbul edildi.  

Hörmətli həmkarlar, gündəliyin 1-ci məsələsi Azərbay-

can Respublikasında 2023-cü il üçün yaşayış minimumu 

haqqında qanun layihəsidir. Qanun layihəsinə dair məlu-

mat vermək üçün mən İqtisadi siyasət, sənaye və sahib-

karlıq komitəsinin sədri hörmətli Tahir Mirkişiliyə söz 

verirəm. Tahir müəllim, buyurun.  

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri. 

Çox sağ olun, hörmətli xanım sədr. Hörmətli həm-

karlar, daxil olmuş qanun layihəsinə görə, ölkədə yaşayış 

minimumunun 2023-cü ildə 210 manatdan 246 manata, 

əmək qabiliyyətli əhali üçün 220 manatdan 261 manata, 

pensiyaçılar üçün 176 manatdan 199 manata, uşaqlar üçün 

isə 193 manatdan 220 manata qədər artırılması təklif olu-

nur. Xatırladım ki, “Yaşayış minimumu haqqında” Qa-

nuna görə, yaşayış minimumu, əsasən, Azərbaycanda 

aztəminatlı ailələrə ünvanlı dövlət sosial yardımının gös-

tərilməsi sisteminin formalaşdırılmasında və fiziki şəxs-

lərin gəlirlərinin vergiyə aid və icbari ödənişlərə cəlb edil-

məyən həddinin əsaslandırılmasında istifadə olunur. Biz 

komitədə bunu müzakirə etdik və İqtisadi siyasət, sənaye 

və sahibkarlıq komitəsinin rəyi ondan ibarətdir ki, qəbul 

ediləcək dəyişiklik vacibdir. Həmkarlarımdan bu qanun 

layihəsini dəstəkləməyi xahiş edirəm. Çox sağ olun.  

Sədrlik edən. Tahir müəllim, çox sağ olun.  

Qanun layihəsinə Əmək və sosial siyasət komitəsində 

də baxılıb. Mən komitənin sədri hörmətli Musa Quliyevə 

söz verirəm. Musa müəllim, buyurun, komitənin rəyini 

bildirin.  

M.Quliyev, Milli Məclisin Əmək və sosial siyasət 

komitəsinin sədri. 

Çox sağ olun, hörmətli xanım sədr. Hörmətli millət və-

killəri, müzakirə etdiyimiz qanun layihəsi Əmək və sosial 

siyasət komitəsinin İqtisadi siyasət, sənaye və sahibkarlıq 

komitəsi ilə birgə iclasında müzakirə olunub. Hörmətli ko-

mitə sədri həmkarım Tahir müəllimin söylədiyi fikirlərlə 

bizim komitə tamamilə şərikdir. Qanun layihəsinə rəyimiz 

müsbətdir. Xahiş edirəm, nəzərə alasınız. Sağ olun.  

Sədrlik edən. Musa müəllim, çox sağ olun.  

Hörmətli həmkarlar, müzakirəyə başlayırıq. Artıq ya-

zılanlar var.  

Razi Nurullayev. Razi müəllim, buyurun. 5 dəqiqəyə 

qədər. 

R.Nurullayev. Hörmətli xanım sədr, hörmətli de-

putatlar, hökumət nümayəndələri. “Yaşayış minimumu, 

ehtiyac meyarı artırılsın” demək, bilirəm ki, uyğun olma-

yacaq. 15 manat, 20 manat, hətta 50-100 manat artım belə 

bu günün bahaçılığında heç nə kimi görünür. Son 5 ildə 

məhsul, material və xidmətlərdən asılı olaraq qiymətlər ən 

azı 3-5 dəfə artıb. Baxaq, görək, pensiyalar, müavinətlər 

və digər sosial paketlər nə qədər artıb? Bu artım gündən-

günə daha da geniş vüsət alan bahaçılıq fonunda azdır. Bu 

gün supermarketə daxil olursan, bazarlıq edirsən. Deyək 

ki, 50 manat ödəyirsən. 1 həftə sonra gedib eyni məhsul-

ları alırsan, 55-60 manat ödəyirsən. Ay ərzində isə artım 

15, bəzən isə 20 faiz təşkil edir. Elə məhsullar var ki, 

fantastik qiymətədir və sonra bir az aşağı salınır. 1 kq mal 

ətinin qiyməti 14-16 manat, qoyun əti isə 18 manatdan 

başlayır. Əgər daha keyfiyyətli ət almaq istəsən, üzərinə 4-

5 manat da gəl.  

Bizdən asılı olmayan və bütün dünyadan qaynaqlanan 

bahaçılıq fonunda vətəndaşların sosial durumu çox ağır-

laşıb. Təbii ki, hökumət də bu dediklərimi bilir, narahatdır 

və yüngülləşdirici addımlar atır. Bunu bilirəm və 

qiymətləndirirəm. Amma gərək daha çox, gözlə görünən, 

real və dərhal rahatlıq yaradan addımlar da ataq. Bir neçə 

vacib addımın atılmasını təklif edirəm. Birinci, Avropa 

ölkələrində kritik ərzaq məhsulları bizdən xeyli ucuzdur. 

Hərçənd ki, orada əmək qüvvəsi də, maaşlar da, xidmətlər 

də bizdən qat-qat yüksəkdir. Bəs ərzaq məhsullarının ucuz 

olmasının, kasıblar üçün təşkil olunan market və bazar-

larda isə məhsulların az qala bizdən 3-4 dəfə ucuz olma-

sının səbəblərini bilirikmi? Bəlkə bu, logistika, daşınma, 

gömrük, vergi və digər məsələlər ilə bağlıdır? Biz niyə bu 

təcrübəni öyrənib tətbiq etməyək? Vacib olan daş-divar, 

qum-sement deyil, vacib olan kapital insandır, vətəndaş-

dır. Onu düşünək, birinci növbədə onun həyatını yüngül-

ləşdirək. Bu barədə ciddi izahatın olmasını istəyirəm.  

İkinci. Qarşıdan soyuq qış gəlir və insanların elektrik 

enerjisinə, təbii qaza daha çox ehtiyacı yaranacaq. Təyin 

etdiyimiz yaşayış minimumu və ehtiyac meyarı təbii qaz 

və elektrik enerjisinin aylıq ödənişinə kifayət edir. Burada 

iki yanaşma ola bilər. Ya qış ərzində təbii qaz və elektrik 

enerjisinin limiti götürülsün və fərqini büdcə ödəsin, ya da 

vətəndaşlara daha ucuz alternativ təklif edilsin. Odun, daş 

kömür və ya digər yanacaq materialları. Yəni vətəndaş 5-

10 manatını qoruya bilsin ki, elə aldığını da təzədən geri 

ödəməsin. Bəs nə ilə dolansın?  

Üçüncü. Bütün Azərbaycan üzrə yerli icra hakimiy-

yətlərindən kritik ehtiyaclı ailələrin siyahısı alınsın və 

onlara ünvanlı dövlət sosial yardım təyin edilsin. Hər ra-

yonda 2000-dən 4000-ə kimi belə ailələr var. Heç olmasa, 

belə ailələrin vəziyyətini düşünək. Dünən bu barədə geniş 

danışdım və ümid edirəm ki, kağızda yazılan məsələni 

əsas gətirib susuzluqdan dodaqları qurumuş şəxsə “qa-

nunda yazılıb ki, filan sənədləri hazırlayıb gətirməlisən ki, 

sənə su verək” deməyəcəyik. Bundan sonra 100 il də gecə-

gündüz çalışsa, o nə iş yerindən arayış gətirə biləcək, nə 

də digər sənədləri. Məgər gözümüz önündə gördüyümüz 

mənzərə kifayət deyil? Ümid edirəm ki, bütün bu 

məsələlər nəzərə alınacaq. Təşəkkür edirəm, xanım sədr.  

Sədrlik edən. Sağ olun.  

Fəzail Ağamalı. Buyurun, Fəzail müəllim.  

F.Ağamalı. Təşəkkür edirəm, hörmətli xanım sədr. 

Hörmətli həmkarlar, media və hökumət üzvləri. Hörmətli 

xanım sədr, mən öz çıxışımda həm dünən demək istədik-

lərimi, həm də bu gün bu 6 məsələyə aid fikirlərimi çox 

lakonik şəkildə çatdırmaq istəyirəm. Xahiş edirəm, bunu 

nəzərə alasınız. Əslində, büdcə layihəsinə daxil olan sə-

nədlər içərisində sosial paket bu gün Azərbaycan xalqının 

sosial vəziyyətinin yaxşılaşdırılmasına xidmət edən bir 

yanaşmadır. Düşünürəm ki, burada real vəziyyət nəzərə 

alınır, mövcud çağırışlar göz önünə gətirilir. Eyni za-

manda, artımların inflyasiya ilə nisbəti götürülür. Yəni elə 

bir vəziyyət  yaranmasın ki, bu artımlar inflyasiyanı sürət-

ləndirməyə təkan versin.  

Bütövlükdə düşünürəm ki, kifayət qədər peşəkar, dəqiq 

hazırlanmış layihələrdir. Biz bunların hamısına səs ver-

məliyik. Bununla bərabər, bəzi təkliflərim var. Mənə belə 

gəlir ki, bu təkliflər əhalinin sosial vəziyyətinin yaxşılaş-

masına kifayət qədər təsir göstərə bilər. Həmkarlarım 

tərəfindən bu məsələ ilə bağlı fikirlər söylənildi. Mən bir 

daha demək istəyirəm ki, bu gün ərzaq məhsullarının, 

dərman məhsullarının qiyməti durmadan artır. Bunun qar-

şısını almağın müxtəlif yolları var. Bunun üçün hökumət 

mümkün olan fəaliyyətini davam etdirir. Məncə, müvəq-

qəti olaraq qida məhsullarına və dərman məhsullarına tət-

biq edilən əlavə dəyər vergisi dondurulmalıdır.  

İkinci. Ölkəyə daxil olan ərzaq məhsullarının və dər-

manların rüsumları da eyni şəkildə müvəqqəti dondurul-

malıdır. Mən ümidvaram ki, Azərbaycan belə bir ağır 

durumdan nə zaman isə çıxacaq. Çünki biz bu vəziyyətdə 

müvəqqəti addımlar atmalıyıq ki, bunlar əhalinin həyat 

şəraitinə müsbət təsir göstərsin. 

Üçüncü. Bizim deyib-deməməyimizdən, qəbul edib-et-

məməyimizdən asılı olmayaraq uşaq pulu məsələsi bu gün 

ictimai rəydə çox aktualdır. Mən dəfələrlə söyləmişəm ki, 

biz, sadəcə olaraq, əlimizdə olanın üzərində düşünüb daha 

mümkün addımlar atmalıyıq. Söhbət ünvanlı sosial yar-

dıma ayrılan vəsaitin uşaq pulu vasitəsi ilə transfer edi-

lərək aztəminatlı ailələrə ötürülməsindən gedir. İki nəfər-

lik ailəyə sosial yardım düşmür. O ailəyə sosial yardım 

düşür ki, orada ata və ana ilə bərabər, iki və daha çox uşaq 

var. Ailənin bir üzvü işləyirsə, qalanlarının ehtiyacları ödəni-

lirsə, ona ünvanlı sosial yardım edilir. Olmazmı ki, bu 

ünvanlı sosial yardım vəsaiti uşaq pulu formasında transfer 

edilsin? Beləliklə, bu məsələyə biryolluq son qoyular.  

Pensiya ilə bağlı, müharibə veteranları ilə bağlı burada 

hörmətli həmkarlarımın dediyi fikirlər də kifayət qədər 

maraqlıdır. Mənə belə gəlir ki, hökumət bununla bağlı 

doğru addımlar atacaqdır. Digər tərəfdən, əhalinin sosial 

vəziyyətinin yaxşılaşmasına xüsusi önəm verən və bu 

sahədə öz fəaliyyətini Azərbaycan qanunvericiliyi çərçivə-

sində kifayət qədər davam etdirən, əhalinin sosial duru-

munda ciddi rol oynayan elektrik, qaz, su, yol kimi xidmət 

sahələri mövcuddur. Mən deyərdim ki, bu gün bunların 

fəaliyyəti Azərbaycan dövlət başçısının müəyyən etmiş ol-

duğu xəttə uyğun olaraq, həqiqətən, uğurla davam etdirilir. 

Nəinki ölkə daxilində, eyni zamanda, işğaldan azad olun-

muş sahələrdə bu qurumların, sözün həqiqi mənasında, 

böyük fədakarlığı göz önündədir. Mən istəyərdim ki, bu 

da millət vəkilləri tərəfindən ciddi şəkildə nəzərə alınsın.  

Ola bilsin ki, bugünkü mövzunun predmetinə, daha 

doğrusu, müzakirəyə o qədər dəxli yoxdur, ancaq bizə 

xaricdə yaşayan güneyli soydaşlarımızın çoxsaylı mü-

raciətləri var. Zamanında onlar İranın təzyiqlərinə, repres-

siyasına məruz qalaraq özlərindən asılı olmadan xaricdə 

yaşamaq məcburiyyətində qalıblar. İndi onlar Azərbay-

cana gəlmək, övladlarının Azərbaycan dilində təhsil alma-

sını, Azərbaycan mühitində yaşamasını, Azərbaycan mü-

hitində formalaşmasını istəyirlər. Mənə elə gəlir ki, höku-

mətimiz vaxtı ilə güneydən İran fars molla rejiminin təz-

yiqi ilə xarici ölkələrə yayılanların Azərbaycana gəlməsini 

təmin etməlidir. Çox sağ olun.  

Sədrlik edən. Sağ olun.  

Etibar Əliyev. Buyurun, Etibar müəllim.  

E.Əliyev. Təşəkkür edirəm, hörmətli Sahibə xanım. 

İqtisadçıların təbiri ilə desək, yaşayış minimumu ilə bağlı 

ən ciddi məsələ minimum istehlak büdcəsinin müəyyən 

edilməsi üçün təyin edilmiş istehlak və qeyri-istehlak mal-

larının adambaşına düşən normaları ilə bağlı məsələdir. 

Hökumət üzvlərinin burada olmasından istifadə edib belə 

bir sual vermək istəyirəm. Nazirlər Kabineti istehlak səbə-

tinin tərkibini 2014-cü ildə təsdiq edib. Bunu dəyişməyin 

vaxtı çatmayıbmı? İnflyasiyanın və qiymət artımının oldu-

ğunu etiraf edirik. Normalar bunlarla nə zaman uyğun-

laşdırılacaq? Sualım bundan ibarətdir.  

Sədrlik edən. Sağ olun.  

Mən düşünürəm ki, Tahir müəllim, sualları sonra ca-

vablandırarsınız. Bəlkə bu gün deyil, o biri oxunuşda.  

Ülviyyə Həmzəyeva. Ülviyyə xanım, buyurun.  

Ü.Həmzəyeva. Çox hörmətli Sahibə xanım, hörmətli 

həmkarlar, hökumət və media nümayəndələri. Təbii ki, 

mən Yaşayış minimumu haqqında Azərbaycan Respubli-

kasının qanun layihəsinə səs verəcəyəm. Lakin bir məsələ 

var ki, onu diqqətə çatdırmaq istəyirəm. Qeyd edim ki, bu 

gün tariximizi daha dərindən öyrənmək üçün arxeologiya 

sahəsi çox önəmlidir. Lakin bu gün arxeologiya elmi sa-

həsinə xidmət edənlər bir çox çətinliklə üzləşirlər. Azər-

baycan Respublikası Nazirlər Kabinetinin 2016-cı il 2 

avqust tarixli 289 nömrəli Qərarı ilə “Azərbaycan Res-

publikasında elmi ekspedisiyaların təşkili və aparılması 

Qaydaları” təsdiq edilmişdir. Arxeoloji ekspedisiyaların 

həyata keçirilməsi üçün xərc normalarının təsdiq edilməsi 

haqqında Azərbaycan Respublikası Nazirlər Kabinetinin 

2008-ci il 22 avqust tarixli 196 nömrəli Qərarı ləğv edil-

mişdir. Bu qərarla elmi ekspedisiyaların tərkibi 15 nəfər 

müəyyən edilmişdir. Qaydalarda yazılır ki, mülki-hüquqi 

müqavilə əsasında işə götürülənlərin, işçilərin sayı 3 nə-

fərdən çox olmamalıdır. Elmi ekspedisiyalar indiki dövr-

də, ermənilərin bizim qədim torpaqlarımıza iddiası döv-

ründə çox önəmlidir. Ölkəmizdə turizmin inkişafı baxı-

mından da bu elmə böyük ehtiyac var. Bu yaxınlarda ar-

xeoloqlar tərəfindən yeraltı keçidlər, şəhərlər aşkar olu-

nub. Bunlar turistləri ölkəmizə cəlb etmək və gələcəkdə 

elmi araşdırmalar aparmaq üçün çox vacib məqamlardır.  

Azərbaycan Respublikasında elmi ekspedisiyalar və çöl 

işlərinin aparılması üzrə xərc normalarında mülki-hüquqi 

müqavilə əsasında işə götürülən fəhlələrin əmək haqqı 8 

manat müəyyən edilmişdir. Təcrübə göstərir ki, arxeoloji 

ekspedisiyaların təşkili zamanı müqavilə ilə 3 nəfərin 

işlədilməsi heç bir nəticə verə bilməz. Bu say çoxalmalı, 

10-15 nəfər olmalı və işçilər müvafiq əmək haqqı norma-

ları ilə təmin olunmalıdır ki, ekspedisiyalar daha keyfiy-

yətli və səmərəli davam etdirilsin. 8 saatlıq iş günü üçün 8 

manat müəyyən edilməsi də mövcud qanunvericiliyə də 

uyğun deyil. Arxeoloji ekspedisiyalarda isə müqavilə ilə 

işə götürülən fəhlələrin mühüm qüvvə olduğu danılmazdır. 

Xatırladaq ki, 2008-ci il 22 avqust tarixli 196 nömrəli Qə-

rarda işçilərin əmək haqqı 15 manat müəyyən edilmişdir.   

Arxeoloji ekspedisiyaları digər elmi ekspedisiyalardan 

mütləq olaraq fərqləndirmək lazımdır. Yerüstü araşdırma 

aparan ekspedisiyalarda 3 işçi kifayət edə bilər. Lakin bu 

say çətin yeraltı və dağlıq ərazilərdə önəmli arxeoloji eks-

pedisiyalar üçün məqbul deyil. Elmi ekspedisiyalarda nəq-

liyyat vasitəsi üçün yanacaq və digər xərclərin norma-

larının müəyyənləşdirilib dəyişdirilməsi də məqbul olardı. 

Bu, xüsusən dağlıq ərazilərdəki ekspedisiyalar üçün çə-

tinlik yaradır və çox yaxşı olardı. Belə hesab edilir ki, 

Azərbaycan Respublikasının müasir inkişaf səviyyəsini, 

tarixi və mədəniyyət abidələrinin tətbiqinin əhəmiyyətini 

nəzərə alaraq “Azərbaycan Respublikasında elmi ekspedi-

siyaların təşkili və aparılması Qaydaları”nda dəyişiklik 

edilməsi və beynəlxalq meyarlara uyğunlaşdırılması çox 

məqbul olardı. Diqqətiniz üçün təşəkkür edirəm. Sağ olun.  

Sədrlik edən. Sağ olun, Ülviyyə xanım.  

Tahir Mirkişili. Tahir müəllim, buyurun.  

T.Mirkişili. Sahibə xanım, icazənizlə, mən iki məsə-

ləyə qısa münasibət bildirim. Birinci. Hörmətli Razi müəl-

lim dedi. Bu, ehtiyac meyarının qaldırılması ilə bağlıdır. 

Ehtiyac meyarı Azərbaycanda təxminən 23 faiz, yaşayış 

minimumu orta hesabla 20 faizə qalxır. Ümumiyyətlə, 

iqtisadi yanaşmada belə bir məntiq var ki, bu artımlar nəyə 

isə əsaslanmalıdır. Azərbaycanda inflyasiyanın həddi ilin 

sonuna qədər 13,4 faiz gözlənilir. Amma fikir verdinizsə, 

artımlar bundan daha çoxdur, yəni 20 faizə yaxındır. Ona 

görə mən düşünürəm, artımın məntiqi bundan irəli gəlir ki, 

inflyasiyadan daha çox olsun. Bu, hökumətin sosial 

siyasətinin mühüm, bariz nümunəsidir.  

İkinci. Hörmətli Etibar müəllimin sualı ilə bağlı qeyd 

etmək istəyərdim ki, Azərbaycanda istehlak səbətində 

təxminən 500-dən çox adda məhsul və xidmət var. Bu, 

kifayət qədər böyük bir siyahıdır. Bu məsələ tez-tez 

deyilir. Amma mənim də bir əks sualım var. Hörmətli Eti-

bar müəllim orada nə çatışmadığını bizə təqdim edə bilər 

ki, o siyahıda onu müzakirə edək? Sonra Nazirlər Kabineti 

ilə bir yerdə müzakirə edə bilərik. Çünki siyahı kifayət 

qədər böyükdür. Hətta biz iqtisadçılar düşünürük ki, 

siyahını artırmaq deyil, azaltmaq lazımdır. Əksinə, nəsə 

çatışmırsa, biz onu həmişə müzakirə edə bilərik. Çox sağ 

olun, minnətdaram.  

Sədrlik edən. Çox sağ olun, Tahir müəllim. İşçi qay-

dada bu müzakirələri apara bilərsiniz. 

Hörmətli həmkarlar, daha çıxış edən yoxdur. Ona görə 

də mən qanun layihəsini səsə qoyacağam. Xahiş edirəm, 

2023-cü il üçün yaşayış minimumu haqqında qanun la-

yihəsinin birinci oxunuşda qəbul edilməsinə münasibət 

bildirin. Buyurun.  

 
Səsvermənin nəticələri (saat 11.19  dəq.) 

Lehinə                            92 

Əleyhinə                              1 

Bitərəf                              1 

Səs vermədi                              0 

İştirak edir                            94 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, növbəti məsələyə keçirik. 2-ci mə-

sələ Azərbaycan Respublikasında 2023-cü il üçün ehtiyac 

meyarının həddi haqqında qanun layihəsidir. 

Bu layihəni təqdim etmək üçün, Musa müəllim, mən 

Sizə söz verirəm.  

M.Quliyev. Çox sağ olun, hörmətli xanım sədr. Hör-

mətli millət vəkilləri, gələn il üçün ünvanlı dövlət sosial 

yardımın təyin edilməsi məqsədi ilə ehtiyac meyarının 

məbləği 246  manat təklif olunur. Bu, cari ildəkindən 46 

manat, yaxud da 23 faiz çoxdur. Ehtiyac meyarı, bilirsiniz 

ki, ünvanlı dövlət sosial yardımın, yəni aztəminatlı in-

sanların sosial müdafiəsinin gücləndirilməsi məqsədi ilə 

aparılan siyasətin çox mühüm tərkib hissəsidir, alətidir. 

Ehtiyac meyarının ildən-ilə artırılması dövlətin sosial-

iqtisadi uğurlarının bir nümunəsidir. Bu, dövlət başçısının, 

Azərbaycan hökumətinin Azərbaycan əhalisinin sosial 

müdafiəsinin gücləndirilməsi istiqamətində apardığı təd-

birlər nəticəsində ortaya çıxır. Diqqətinizə çatdırmaq istə-

yirəm ki, ehtiyac meyarı və ünvanlı dövlət sosial yardım 

2007-ci ildən tətbiq olunur. 2007-ci ildə bu məsələ ortaya 

çıxanda qanunvericilikdə nəzərdə tutulmuşdur ki, təx-

minən 15 ilə qədər ehtiyac meyarı yaşayış minimumuna 

bərabərləşsin. Bu il məhz həmin hadisə baş verdi, dünyada 

çox ciddi sosial-iqtisadi böhran olmasına, ciddi inflyasi-

yaya baxmayaraq, Azərbaycan hökuməti qarşıya qoyduğu 

məqsədə çatdı, artıq ehtiyac meyarı yaşayış minimumuna 

bərabərləşibdir. Bu o deməkdir ki, gələn ildən başlayaraq 

Azərbaycanda ünvanlı sosial yardım alan insanların həm 

çərçivəsi, həm də sayı genişlənir. Eyni zamanda, hər bir 

ailəyə düşən ünvanlı sosial yardımın məbləği artacaqdır. 

Bu da sosial müdafiənin ən güclü elementlərindən biridir.  

Biz hörmətli həmkarlarımızın burada narahatçılıqlarını 

başa düşürük. Hörmətli Tahir müəllim Mirkişili, komitə 

sədri həmkarım da münasibətini bildirdi. Əlbəttə, infl-

yasiya ilə mübarizə çox ciddi bir məsələdir, təkcə əmək 

haqqının, pensiyanın, sosial müavinətin artırılması ilə həll 

olunan bir məsələ deyil. Bir daha nəzərə çatdırmaq 

istəyirəm ki, Azərbaycandakı ərzaq inflyasiyasının böyük 

bir hissəsi idxal olunan inflyasiyadır. Yəni dövlətimizdən 

asılı bir məsələ deyil. Dünyadakı inflyasiya prosesi... Qon-

şu dövlətlərə baxın, inflyasiya bizə dost olan bəzi 

dövlətlərdə 80 faizə çatıbdır. Bizdə isə inflyasiya ötən il 

orta hesabla 13 faiz olubdur. Ərzaq inflyasiyası bir az ba-

hadır. Gələn il üçün isə hökumət inflyasiyanın daha ya-

rıbayarı endirilməsini qarşıya məqsəd qoyubdur. Yəni təx-

minən 6,7–6,8  faizə gəlib düşəcəkdir. Amma ünvanlı 

sosial yardımı isə 23 faizə qaldırmışıq.  

Mən həmkarlarımdan dost ricası etmək istəyirəm ki, biz 

sosial müdafiənin aktiv sosial müdafiə istiqamətini daha 

çox önə gətirməliyik, məşğulluq məsələlərini önə gətir-

məliyik. Sosial müdafiə tədbirləri müxtəlifdir. Passiv so-

sial müdafiə tədbirləri heç bir cəmiyyətdə o qədər səmərə 

vermir. Bu il bir az artırırsan, gələn il bir də artır. Amma 

biz insanların məşğulluğunu təmin etsək, onları daha yük-

sək əmək haqqı verən peşələrə yönəltsək, peşə-ixtisas təh-

sili sahəsinə diqqəti artırsaq, bu, daha səmərəli olacaqdır. 

Bunlar yoxsulluq həddinin aşağı salınmasına və əhalinin 

sosial rifahının güclənməsinə gətirib çıxaran amillərdir. 

Diqqətinizə görə təşəkkür edirəm. Qanun layihəsini dəs-

təkləməyinizi xahiş edirəm. 

Sədrlik edən. Musa müəllim, ətraflı məlumata görə 

çox sağ olun.  

Tahir müəllim, sizin komitənizdə də baxılıb. Buyurun, 

komitənin rəyini də bildirin. 

T.Mirkişili. Hörmətli xanım sədr, bizim komitənin də 

rəyi müsbətdir. Dəstəkləməyinizi xahiş edirəm. Çox sağ 

olun. 

Sədrlik edən. Çox sağ olun.  

Yazılan, çıxış etmək istəyən yoxdur. Ona görə də mə-

sələni səsə qoymaq istəyirəm. Buyurun, 2023-cü il üçün 

ehtiyac meyarının həddi haqqında qanun layihəsinin bi-

rinci oxunuşda qəbul edilməsinə münasibət bildirin.  

 
Səsvermənin nəticələri (saat 11.24  dəq.) 

Lehinə                            90 

Əleyhinə                              1 

Bitərəf                              0 

Səs vermədi                              1 

İştirak edir                            92 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə 3-cü məsələyə keçirik. Bu məsələ Vergi Məcəl-

ləsində dəyişiklik edilməsi haqqında qanun layihəsidir.  

Məsələyə dair məlumat vermək üçün, Tahir müəllim, 

mən yenə də Sizə söz verirəm. Buyurun, məlumat verin. 

T.Mirkişili. Hörmətli xanım sədr, hörmətli həmkarlar! 

Qanun layihəsi kifayət qədər böyükdür, böyük həcmdədir. 

Birinci oxunuş olduğu üçün mən çalışacağam ki, 

konseptual cəhətdən maksimum, bacardığım qədər lakonik 

təqdim edim. Əvvəlcə qeyd edim ki, Azərbaycanda 

“Büdcə sistemi haqqında” Qanunun tələblərinə görə, vergi 

və gömrükdən azadolmalar dövlət büdcə zərfi ilə bir yerdə 

təqdim olunan və hesablanan hədlərə aid edildiyinə görə 

biz Vergi Məcəlləsinə dəyişiklikləri indi müzakirə edirik. 

Qeyd edim ki, dünən möhtərəm  cənab Prezident tərə-

findən “Azərbaycan Respublikasının işğaldan azad edil-

miş ərazilərinə Böyük Qayıdışa dair I Dövlət Proqramı” 

imzalandı. Bu, tarixi bir hadisədir. İnsanların öz doğma 

yurd-yuvalarına qaytarılması, bununla bağlı görüləcək 

iqtisadi işlər çox böyük və nəhəng bir proqramdır. Bu 

nəhəng proqramda olan hədəflərin yerinə yetirilməsi üçün 

əsas alətlərdən biri də Vergi Məcəlləsinə ediləcək də-

yişikliklərdir. Mən onları diqqətinizə çatdırmaq istəyər-

dim. Öncə qeyd edim ki, Azərbaycanda İqtisadiyyat Na-

zirliyi tərəfindən vergi sisteminin şəffaflaşması, dövlət 

vergi gəlirlərinin artması istiqamətində böyük işlər gö-

rülür. Biz bunun səmərəsini görürük. Təkcə növbəti il 

üçün vergi gəlirlərini 1 milyard 600 milyona qədər artır-

mışıq ki, bu, görülən tədbirlər, etimad mühitinin yaranması, 

inzibatçılığın səmərəliliyinin artırılması və bütövlükdə İqti-

sadiyyat Nazirliyi, Dövlət Vergi Xidməti və  Milli Məclis 

arasında olan əməkdaşlığın çox bariz nümunəsidir. Düşü-

nürəm ki, bu, qanunvericilikdə öz əksini tapır.  

Beləliklə, cənab Prezident tərəfindən Milli Məclisə 

daxil olmuş Vergi Məcəlləsinə edilən dəyişiklik təxminən 

beş istiqaməti əhatə edir ki, mən onları diqqətinizə çatdır-

maq istəyərdim. Birinci istiqamət investisiya mühitinin, o 

cümlədən yerli istehsalın təşviqi və vergi yükünün 

azaldılması ilə bağlıdır. Burada ən böyük həcm işğaldan 

azad edilmiş ərazilər üzrə vergi təşviqinin verilməsi ilə 

bağlıdır. Beləliklə, aşağıdakılar təqdim olunur: 

1. İşğaldan azad edilmiş ərazinin rezidentləri 2023-cü il 

yanvarın 1-dən etibarən 10 il müddətinə mənfəət, əmlak, 

torpaq və sadələşmiş vergidən azad edilir; 

2. Əlavə dəyər vergisinin məqsədləri üçün  qeydiyyatda 

olan işğaldan azad edilmiş ərazinin rezidentləri tərəfindən 

istehsal fəaliyyəti sahələri üçün xammal və materialların 

idxalı 2023-cü il yanvarın 1-dən etibarən 10 il müddətinə 

əlavə dəyər vergisindən azad edilir; 

3. İşğaldan azad edilmiş ərazinin rezidenti olan hüquqi 

şəxslərin səhmdarlarının dividend gəlirləri yanvarın 1-dən 

etibarən 10 il müddətinə vergidən azad edilir;  

4. İşğaldan azad edilmiş ərazilər daxilində otellər tərə-

findən göstərilən xidmətlər zamanı nağd qaydada ödənil-

miş ƏDV-nin 5 faizi, nağdsız qaydada ödənilmiş ƏDV-nin 

isə 30 faizi fiziki şəxslər olan istehlakçılara geri qayta-

rılacaq. 

5. Qeyd edim ki, adını sadaladığım bütün azadolmalar 

aşağıdakı fəaliyyətə aid edilməyəcək:  

1. Maliyyə xidmətlərinin göstərilməsinə; 

2. Avtonəqliyyat vasitələri və yükdaşıma xidmətlərinə; 

3. Dövlət büdcəsinin vəsaitləri hesabına podratçı şir-

kətlər tərəfindən göstərilən malların və xidmətlərin təqdim 

edilməsinə. Bir şərtlə ki, işğaldan azad edilmiş ərazi da-

xilində istehsal fəaliyyəti həyata keçirən rezident pod-

ratçılar istisna olunur. 

İkinci çox mühüm istiqamətlərdən biri aqrar emal 

fəaliyyəti ilə məşğul olan vergi ödəyicilərinə vergi təş-

viqlərinin verilməsidir. Belə ki, ölkədə aqrar sektorun 

inkişaf etdirilməsi, kənd təsərrüfatının inkişafı, göstərilən 

rəqəmlər deməyə əsas verir ki, bu istiqamətdə böyük 

islahatlar keçirib nəticələr əldə etsək də, amma aqrar 

emalın istehsalı bu gün qarşımızda duran ən mühüm mə-

sələlərdən biridir. Bu cəhətdən 2 mühüm dəyişiklik təklif 

olunur. Birincisi, siyahısı Nazirlər Kabineti tərəfindən 

təsdiq edilmiş idxal mallarını yerli istehsal malları əvəz 

edəcək. Qida məhsullarının istehsalçılarının əldə etdiyi 

gəlirin mənfəətinin 50 faizi vergidən azad ediləcək. 

İkincisi, həmin fəaliyyət prosesində istifadə etdikləri əm-

laka və torpağa görə əmlak və torpaq vergilərindən 7 il 

müddətinə azad ediləcəklər. Düşünürük ki, hər iki isti-

qamət aqrar emalın dəstəklənməsi istiqamətində çox bö-

yük bir təşviq olacaqdır.  

Üçüncü mühüm istiqamət. Kənd təsərrüfatı məhsul-

larının istehsalı ilə məşğul olan fiziki şəxslərin bu fəaliy-

yət üzrə satışdan kənar gəlirlərinin və onlara dövlət büd-

cəsinin vəsaiti hesabına verilən subsidiyaların gəlir ver-

gisindən azad edilməsidir. Bildiyiniz kimi, 1 il ərzində 

təxminən 500 milyon manatdan çox dövlət büdcəsinə sub-

sidiya ödənilir. Bu subsidiyanın vergidən azad edilməsi 

həmin fermerlərin vəsaitin bu hissəsindən də öz fəaliy-

yətində istifadə etməsinə imkan verəcək. İkincisi, kənd 

təsərrüfatı məhsulları istehsalı ilə məşğul olan hüquqi 

şəxslər yanvarın 1-dən etibarən 1 il müddətinə mənfəət 

vergisindən azad olunacaq. Üçüncüsü, İcbari tibbi sığorta 

fondunun vəsaiti hesabına tibbi xidmətlərin göstərilməsi, 

bildiyiniz kimi, əlavə dəyər vergisindən azad idi. Bu müd-

dətin 2024-cü il yanvarın 1-dək uzadılması nəzərdə tutulur. 

Nəhayət, dördüncüsü, müəssisələrin mülkiyyətində olan 

mülki müdafiə təyinatlı əmlakların əmlak vergisindən azad 

edilməsidir ki, bu da, düşünürəm, kifayət qədər ədalətli və 

dövlət baxımından mühüm bir yanaşmadır.  

Növbəti mühüm istiqamət. Vergi ödəyicilərinin hesab-

larının açılması zamanı ən çox müraciət olunan və vəkillik 

fəaliyyətinin təzələməsi ilə bağlı... Xanım sədr, hesab 

edirəm ki, Sizin də ünvanınıza Vəkillər Kollegiyası tərə-

findən bu cür məktublar daxil olmuşdur. Artıq bu məsələ 

Vergi Məcəlləsində öz əksini tapıb. Belə ki, vəkillər və 

vəkil qurumları tərəfindən order markasının əldə edilməsi 

ilə bağlı Vəkillər Kollegiyasına aparılan ödənişlər mənfəət 

və əlavə dəyər vergisindən azad edilir. Mən fürsətdən isti-

fadə edib həm cənab Prezidentə, hökumətə, həm də Sizə 

Vəkillər Kollegiyasının təşəkkürünü çatdırmaq istəyərdim. 

Bu istiqamətdə məsələ öz əksini artıq  tapmışdır.   

Digər mühüm məsələlərdən biri nağdsız əməliyyatların 

stimullaşması ilə bağlıdır. Bildiyiniz kimi, geri qaytarılan 

ƏDV Azərbaycanda məşhurdur və yaxşı işləyən bir me-

xanizmdir. Bu mexanizmə dəyişiklik edilir. Belə ki,  nağd 

əməliyyatlara görə geri dönən ƏDV 10 faizdən 5 faizə 

endirilir, nağdsız əməliyyatlara görə isə 15 faizdən 17,5 

faizə qaldırılır. Bu, tamamilə doğru yanaşmadır. Biz də 

düşünürük ki, nağdsız əməliyyatların stimullaşması baxı-

mından burada fərq hiss olunacaq və böyük olmalıdır.  

Digər mühüm məsələ. Nizamnamə kapitalına pay şək-

lində qoyulan əsas vəsait əlavə dəyər vergisinə 0 dərəcədə 

cəlb olunur. Burada da əsas məqsəd birbaşa investisiya 

formasında əsas vəsaitlərin cəlb olunmasını stimullaşdır-

maqdır.  

Digər böyük həcmdə olan dəyişikliklər sosial xarakterli 

güzəştlər vasitəsi ilə əhalinin maliyyə yükünün azaldıl-

ması ilə bağlıdır. Burada bir neçə mühüm məsələ var, 

qeyd etmək istəyərdim. Belə ki, yanvarın 1-dən etibarən 

şəhid statusu verilmiş şəxslərin valideynlərinin, dul 

arvadlarının, ərlərinin və övladlarının əmək haqqı gəlirləri 

ilə bağlı 800 manat məbləğində vergi güzəştləri veriləcək. 

Nəzərə alsaq ki, ölkədə orta aylıq əmək haqqı hazırda 800 

manatdır, gələn il bu məbləğ təxminən 898 manat olacaq. 

Bu, gəlirlərin böyük bir hissəsinin vergidən azad olunması 

deməkdir.  

İkinci mühüm məsələlərdən biri 1990-cı il yanvarın 20-

də SSRİ qoşunlarının müdaxiləsi nəticəsində, habelə 

Azərbaycan Respublikasının ərazi bütövlüyünün müda-

fiəsi zamanı həlak olmuş şəxslərin valideynləri, arvadları, 

ərləri ilə yanaşı övladlarına da əmək haqqı gəlirləri ilə 

bağlı güzəştlərin verilməsidir ki, bu, əhatə dairəsinin ar-

tırılması deməkdir.  

Bildiyiniz kimi, beynəlxalq idman yarışlarında həm 

Azərbaycan dövləti tərəfindən, həm də digər mənbələr 

hesabına bizim yarışda qalib gəlmiş idmançılarımıza 

böyük həcmdə mükafatlar verilir. Vergi Məcəlləsinə edi-

lən dəyişiklik həmin mükafatın 50 min manata qədər olan 

hissəsinin gəlir vergisindən azad edilməsi deməkdir ki, bu 

da mükafatın böyük bir hissəsinin idmançılarda qalmasına 

şərait yaradacaqdır.  

İndiyə qədər ölkədə elektrik və hibrid avtomobillərinin 

idxalı zamanı satışının ƏDV-dən azad edilməsi ilə bağlı 

güzəşt qüvvədə idi. Daxil olan yeni dəyişikliyə görə, bu 

güzəşt 2026-cı il yanvarın 1-nə qədər uzadılacaq ki, bu da 

ölkədə avtomobil parkının yenilənməsinə xüsusi xidmət 

edəcəkdir.  

Eyni zamanda, daha öncə də demişdik, bildiyiniz kimi, 

Azərbaycanda yeni enerji siyasəti yürüdülür. Belə ki, 

əhalinin indidən sonra quraşdıracağı günəş və alternativ 

enerji panelləri hesabına istehsal edə biləcəkləri elektrik 

enerjisini digər təchizatçılara satmaq imkanı yaradılacaq-

dır. Bu, Azərbaycanda, bütövlükdə, enerji istehsalında 

yeni bir səhifənin açılması olacaq. Vergi Məcəlləsinə 

edilən dəyişikliyə görə, əhali tərəfindən 150 kilovata qədər 

satılan enerji bütün vergilərdən azad olacaqdır ki, bu da 

əhali üçün stimullaşma vasitəsi deməkdir.  

Digər mühüm bir istiqamət beynəlxalq reytinqlərdə 

Azərbaycanın mövqeyinin qorunması ilə bağlıdır. Bir az 

öncə biz BEPS layihəsinə qoşulmaqla bağlı layihəni mü-

zakirə etmişdik, qəbul etmişdik. Bu məcəlləyə olan 

dəyişikliklər Azərbaycanın xarici ölkələrin vergi orqanları 

ilə qarşılıqlı əlaqələrinin artırılması, elektron ticarətin ver-

giyə cəlb olunması ilə bağlıdır. Bütövlükdə, dəyişiklik-

lərin həcmi təxminən 42-yə yaxındır. Həcm kifayət qədər 

böyükdür. Mən düşünürəm ki, millət vəkillərinin sualı 

olarsa, biz ikinci oxunuşda maddələr üzərində daha ətraflı 

müzakirə apara bilərik.  

Komitənin rəyi müsbətdir. Hesab edirik ki, bu dəyişik-

liklər Azərbaycanda 2023-cü ildə həm dövlət başçısı 

tərəfindən qoyulmuş tapşırıqların yerinə yetirilməsində, 

həm də vergi orqanlarında keçən islahatların yeni bir mər-

hələyə keçməsində mühüm bir rol oynayacaqdır. Biz 

dəstəkləyirik, həmkarlarımdan da dəstəkləməyi xahiş edi-

rəm. Çox sağ olun. 

Sədrlik edən. Çox sağ olun, Tahir müəllim.  

İndi isə müzakirəyə keçirik. Azər Badamov. Buyurun, 

Azər müəllim. 

A.Badamov. Təşəkkür edirəm, hörmətli xanım sədr. 

Hörmətli həmkarlar! Vergi Məcəlləsinə təklif olunan də-

yişikliklərin geniş izahatlı təqdimatına görə hörmətli həm-

karım Tahir Mirkişiliyə təşəkkürümü bildirirəm. Təklif 

olunan dəyişikliklərin bu günün çağırışlarına uyğun oldu-

ğunu hesab edirəm. Bu günün əsas çağırışı qeyri-neft sek-

torunun inkişaf etdirilməsi və şəffaf iqtisadiyyatın qurul-

masıdır. Biz 2023-cü ilin dövlət büdcəsinə bir daha diqqət 

yetirsək, görərik ki, qeyri-neft sektorunun büdcə gəlir-

lərində payı hər il artır və bu, əsasən, vergi yığımlarından 

formalaşır. Gələcəkdə də müəyyən mexanizmlərdən isti-

fadə etməklə sahibkarlıq subyektlərinin vergidən yayınma 

hallarının qarşısının alınması və şəffaflığın təmin edil-

məsinə dair tədbirlər genişləndirilməlidir. Təklif olunan 

dəyişikliklərdə investisiya mühitinin, o cümlədən yerli 

istehsalın təşviqi ilə vergi yükünün azaldılması, aqrar emal 

fəaliyyəti ilə məşğul olan vergi ödəyicilərinə vergi təşviq-

lərinin verilməsi, digər təşviq tədbirləri, sosial xarakterli 

güzəştlər vasitəsi ilə əhalinin maliyyə yükünün azaldıl-

ması və sair nəzərdə tutulur.  

Hörmətli həmkarlar, iqtisadiyyatın elə sahələri var ki, o 

sahənin mütəmadi olaraq dövlətin dəstəyinə ehtiyacı var. 

Belə sahələrdən biri də aqrar sektordur. Bu gün aqrar 

sektor dövlət dəstəyi ilə inkişaf edir və ölkədə ərzaq 

təhlükəsizliyinin təmin olunmasında həlledici rol oynayır. 

Müzakirəmizə təqdim olunmuş Vergi Məcəlləsinə təklif 

olunan dəyişikliklərdə də kənd təsərrüfatı sahəsində təşviq 

tədbirləri nəzərdə tutulmuşdur. Bu təşviq tədbirləri 2023-cü 

il yanvarın 1-dən 1 il müddətinə bu sahənin gəlirlərinin 

vergidən azad edilməsini əhatə edir. Qeyd etmək istəyirəm 

ki, ərzaq təhlükəsizliyi ölkənin milli təhlükəsizliyinə bəra-

bər hesab olunur. Qlobal bazarlarda ərzaq məhsullarının 

qiymətlərinin yaxın dövrdə sabitləşəcəyi haqqında proq-

nozlar yoxdur. Ona görə də hesab edirəm ki, kənd təsər-

rüfatı sahəsində də nəzərdə tutulan təşviq tədbirləri ən 

azından 3 ilədək uzadılmalıdır.  

Təklif olunan dəyişikliklərdə işğaldan azad edilmiş əra-

zilərdə 10 il vergi güzəştlərinin tətbiqini də çox vacib he-

sab edirəm. Bu dəyişikliklər işğaldan azad edilmiş əra-

zilərdə yeni müəssisələrin yaranması üçün sahibkarlıq 

subyektlərini stimullaşdıracaq və bu sahələrin iqtisadi po-

tensialının ümumi iqtisadiyyata reinteqrasiya olunmasının 

sürətlənməsinə töhfə verəcəkdir.  

Bu gün Vergi Məcəlləsindəki dəyişiklikləri müzakirə 

etdiyimizə görə sadələşdirilmiş vergi ödəyiciləri ilə bağlı 

bir təklifimi də diqqətinizə çatdırmaq istəyirəm. Sadələş-

dirilmiş vergi ödəyiciləri ƏDV məqsədləri üçün qeydiy-

yata alınmamış və ardıcıl 12 aylıq dövrün istənilən ayında 

vergi tutulan əməliyyatların həcmi 200 min manat və 

ondan az alan şəxslərə şamil olunur. Hesab edirəm ki, bu 

rəqəmin artırılmasına da ehtiyac var. Çünki illər əvvəl 

Vergi Məcəlləsində bu rəqəm müəyyənləşəndə malların və 

xidmətlərin dəyəri indikindən çox aşağı idi. O cümlədən, 

manatın dollara nisbətən məzənnəsi də 1 manat 70 sentə 

bərabər idi. Bu illər ərzində isə qiymətlər və xidmətlər 

bahalaşmış, 2015-ci ildə manat devalvasiyaya uğrayaraq 

bu gün 1 dollar 1,7 manat səviyyəsində qərarlaşmışdır. 

Bütün bunları nəzərə alaraq sadələşdirilmiş vergi ödəyi-

cisinin çərçivəsinin genişləndirilməsi ilə bağlı dəyişikliyin 

edilməsini də aktual hesab edirəm. Əgər bu rəqəm 4000 

manatadək artırılarsa, sadələşdirilmiş vergi ödəyicisi olan 

xırda sahibkarlıq subyektlərinin vergidən yayınması halla-

rı aradan qalxar və şəffaflığın artmasına töhfə vermiş olar.  

Sonda qeyd etmək istəyirəm ki, Vergi Məcəlləsinə 

təklif olunan dəyişikliklərlə bağlı müzakirə olunan qanun 

layihəsi konseptual baxımdan birinci oxunuşun tələblərinə 

cavab verir və dəstəkləyirəm. Təşəkkür edirəm. 

Sədrlik edən. Sağ olun, Azər müəllim.  

Bəhruz Məhərrəmov, buyurun. 

B.Məhərrəmov. Çox təşəkkür edirəm, hörmətli Sahibə 

xanım. Hörmətli həmkarlar, hörmətli hökumət üzvləri. Sa-

hibə xanım, mən öncə qeyd etmək istəyirəm ki, bir məsələ 

üzrə dünən 60-a yaxın deputatın fikri dinlənildi. Hesab 

edirəm ki, bu bizim parlament tariximizdə nümunəvi bir 

səhifə kimi yadda qalacaq. Sizə, həqiqətən, təşəkkür düşür.  

Qanun layihəsinə gəlincə, mən layihəni təmsil etdiyim 

dairəyə münasibətdə bir təklif bildirmək istəyirəm. Bu gün 

bölgələrdə həyata keçirilən iqtisadi fəaliyyətlərin mühüm 

bir qisminin vergi məbləğinin mərkəzləşmiş qaydada 

aparılması həmin fəaliyyətlər üzrə vergi öhdəliklərinin  

rayonun büdcəsinin formalaşmasında imkan yaratmır. 

Məsələn, Biləsuvarda üç pambıq emalı zavodu fəaliyyət 

göstərir. Xammalın, son məhsulun rayonda istehsal 

edilməsinə baxmayaraq, həmin məhsullar üzrə yaranan 

dəyərdən formalaşan vergilər rayonun büdcəsinə daxil 

olmur. Hesab edirik ki, bu istehsal müəssisələri üzrə 

yaranan vergilərin hansısa nisbəti yerli büdcəyə ödənsə, 

bu, yerli infrastruktur layihələrinin həyata keçirilməsinə, 

insanların sosial problemlərinin həllinə böyük dəstək olar.  

Hörmətli iclas iştirakçıları, gündəmə gətirmək istədiyim 

başqa bir məqam “Dövlət satınalmaları haqqında” Qa-

nunda 2018-ci il tarixli dəyişikliyə əsasən satınalma pred-

metinə ehtimal olunan qiyməti  3 milyon ABŞ dollarının 

manat ekvivalentində və ondan aşağı olan malların 

satınalınması yalnız mikro, kiçik və orta sahibkarlıq sub-

yektlərinin iştirakı ilə həyata keçirilə bilər. Bu normanın 

tətbiqindən sonra ölkədə əksər sığorta şirkətləri, – söhbət 

iri sığorta şirkətlərindən gedir, – qeyd olunan həcmdə 

malların elektron dövlət satınalmalarında iştirak edə 

bilmir. Nəticədə, iri sığorta şirkətləri tenderlərdən kənarda 

qalır. Beləliklə də, dövlət təşkilatları öz risklərini peşəkar, 

stabil, yüksək ödəniş qabiliyyətli şirkətdə sığortalamaq 

seçimindən məhrum olurlar. Xırda sığorta şirkətləri isə, 

təbii ki, bu yükü öz üzərində saxlaya bilməz. Ona görə də 

xaricdən təkrar sığortaçı tapırlar və riskləri ora ötürürlər. 

Nəticədə, vəsait ölkədən xaricə ötürülür.  

Mikro, kiçik və orta sahibkarlığın inkişafına dəstək, 

təbii ki, vacibdir. Şahidik ki, KOBIA cənab Prezident tərə-

findən qarşıya qoyulan vəzifələr üzrə çox ciddi şəkildə 

işlər görür. Fürsət düşmüşkən xüsusən fəaliyyətinə və 

bizimlə səmərəli əməkdaşlığına görə mən hörmətli Orxan 

Məmmədova təşəkkür edirəm. Amma eyni zamanda, 

düşünürəm ki, sahibkarlığın kateqoriyalar üzrə bölgüsünü 

aparanda sığorta sisteminin nisbətən spesifik sahə oldu-

ğunu nəzərə almalıyıq. Bu baxımdan təklif edirəm ki, 

sahibkarlığın kateqoriyaları müəyyən edilərkən Nazirlər 

Kabinetinin 2018-ci ildə müəyyən etdiyi sahibkarlıq 

subyektlərinin bölgü meyarlarında sığorta subyektinə bu 

məsələ birbaşa tətbiq olunmasın. 

Sonda, biz bu layihə ilə ölkədə vəkilliyin qarşısında 

dayanan çox ciddi bir problemin çox həssas bir məqamda 

aradan qaldırılmasının şahidi oluruq. Bu, vəkillər üçün 

çox ciddi bir stimuldur. Tahir müəllim bunun geniş təqdi-

matını verdi. Düşünürəm ki, geniş şərhə də ehtiyac yox-

dur. Mən keçmiş bir vəkil kimi göstərilən ali iradəyə görə 

cənab Prezidentə təşəkkür etmək istəyirəm. Çox sağ olun. 

Sədrlik edən. Sağ olun.  

Zahid Oruc, buyurun. 

Z.Oruc. Təşəkkür edirəm, hörmətli sədr. Hörmətli 

Məclis üzvləri. Mən qısa olaraq bir neçə vacib sözü söy-

ləmək istəyirəm. Bilirəm ki, bu məsələ ətrafında media 

məkanında müəyyən diskussiyalar gedəcəkdir. Çünki 

hörmətli Tahir müəllimin təqdim etdiyi layihə son dərəcə 

böyük iqtisadi, maliyyə yükü, amma onun üzərində də 

siyasi yük daşıyan bir sənəddir. Bu, böyük iqtisadi qayı-

dışı özündə ehtiva edir. Vaxtı ilə iki Almaniya birləşəndən 

sonra Qərbi Almaniyanı zamanında, on illər ərzində 

inkişaf etdirən, Marşall planları quran dövlətlər eyni 

istiqaməti demokratik Almaniya üçün etmək istəmədilər. 

Çünki artıq Almaniya özü müəyyən bir mərhələyə gəlib 

çatmışdı. İndi biz Azərbaycanın, demək mümkündürsə, on 

illər ərzində bədənindən qopmuş müəyyən bir  hissəsini 

ölkənin iqtisadi, sosial, ictimai, mədəni həyatına qaytar-

maq istəyirik. Dövlət mühüm iqtisadi, stimullaşdırıcı təş-

viq proqramlarını həyata keçirməyə çalışır. Mən bilirəm 

ki, bu məsələ ətrafında, xüsusən də işğaldan azad olunmuş 

ərazilərin haranı ehtiva etməsi ətrafında diskussiyalar 

olacaq. Biz faktiki olaraq ərazilərimizin 100 faiz hamısını  

azad hesab edirik  və belə düşünməliyik. Düşüncələrimizi 

bu istiqamətdə qurduğumuzda elə də olacaqdır. Çünki 

hansısa bir sülhməramlı qüvvənin müvəqqəti haradasa 

olması “işğaldan azad olunmuş” ifadəsini yarımçıq qoy-

mur, onu 93–95 faizdə saxlamır. Hökumət, dövlət öz möv-

qeyindən geri durmalı deyil. Bu, həmçinin ermənilərin ya-

şadığı yerdə onlar üçün də müxtəlif stimullaşdırıcı gü-

zəştləri nəzərdə tutur? “Hə” deməliyik. 

Bu on illər ərzində biz gördük ki, çox da erməni 

milyarderi gətirib vəsaitlərini oraya qoymayıblar. Bir 

“Tüfəngyan” fondunu və bir neçə başqa müəyyən imkanlı 

şəxsləri çıxmaq şərti ilə. Ruben Vardanyana dövlət baş-

çısının münasibəti bəllidir, dövlətimizin mövqeyi aydın-

dır. O da heç milyardlarını ora xərcləməyəcək. Hərçənd 30 

ildə onun etmədiklərini də nəzərə alsaq, bundan sonrakı 

dövrdə başqa şəxslər kənardan gəlib ora pul qoymaya-

caqlar. Amma biz görürük ki, Türkiyə və Azərbaycan 

arasında yaranmış birgə dostluq parkına və o çevrədə 

yaranacaq yeni iqtisadi subyektlərə 120 milyon dollara 

yaxın vəsaitin qoyulacağı bildirilir. Bu gün mediada gedən 

məlumatı söyləyirəm. Ona görə də hökumət bundan 

sonrakı dövrdə azad torpaqları nəinki təkcə o məkan üçün, 

o coğrafiya üçün, bütövlükdə, Azərbaycan üçün bir mo-

delə çevirə bilər. Orada uğur qazanmış sistem, bütövlükdə, 

ölkəyə tətbiq oluna biləcəkdir.  

Ona görə də mən bu sənədi alqışlayıram. Düşünürəm 

ki, həqiqətən də, 2 gün öncə verilmiş birinci proqram ar-

dından yeni, ikinci proqramları doğurmuş olacaqdır. Göz-

lərimiz qarşısında təkcə vergi güzəştləri, maliyyə güzəşt-

ləri deyil, həm də orada yaşayacaq insanlar üçün qalıcı 

əsaslarla bir siyasəti həyata keçirmək istəyirik. Ona görə 

də mən bu sənədi alqışlayıram. Əlbəttə, 2 gün sürən mü-

zakirələrdən sonra başadüşüləndir ki, parlament üzvləri bir 

qədər yaxşı mənada razılaşma mövqeyi göstərir. Mən bu 

sənədin tarixini qeyd etmək üçün söz istədim. Təşəkkür 

edirəm.  

Sədrlik edən. Sağ olun.  

Hörmətli həmkarlar, çıxış etmək istəyən yoxdur. Biz 

artıq məsələni səsə qoymalıyıq. Beləliklə, Vergi Məcəl-

ləsində dəyişiklik edilməsi haqqında qanun layihəsinin 

birinci oxunuşda qəbul edilməsinə münasibət bildirin.  

 
Səsvermənin nəticələri (saat 11.44 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              1 

İştirak edir                            93 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Növbəti məsələyə keçirik. 4-cü məsələ Gömrük Məcəl-

ləsində dəyişiklik edilməsi haqqında qanun layihəsidir. 

Tahir müəllim, bu gün çox məsələləri Siz təqdim edəcək-

siniz. Buyurun. Sizə qulaq asırıq.  

T.Mirkişili. Hörmətli xanım sədr, hörmətli həmkarlar.  

Bildiyiniz kimi, Gömrük Məcəlləsinin müvafiq maddəsinə 

görə, gömrük orqanları tərəfindən gömrük işi sayəsində 

aşkar edilmiş cinayətlər və gömrük qaydaları əleyhinə 

inzibati xətalar haqqında işlər üzrə məhkəmələrin qərarı 

əsasında dövlət mülkiyyətinə keçmiş malların və nəqliyyat 

vasitəsinin satışından əldə olunan gəlirlərin 93 faizi göm-

rük orqanlarının hesabına köçürülür. Bu vəsaitdən istifadə, 

əsasən, işçilərin sosial vəziyyəti ilə, gömrük orqanlarının 

maddi-texniki təminatının yaxşılaşdırılması ilə bağlı qa-

nunda dəqiq göstərilir. 

Qanuna edilən dəyişiklik isə bu istiqamətin daha bir 

istiqamətdə artırılmasını özündə ehtiva edir. Belə ki, yeni 

istiqamət dövlət büdcəsinə geri köçürülmə ilə müvafiq 

icra hakimiyyəti orqanının xüsusi rütbəsi olan əməkdaş-

larının və mülki işçilərinin aylıq vəzifə maaşlarına əla-

vənin verilməsi deməkdir. Bu, yeni bir mexanizmdir. 

Hesab edirik ki, bu mexanizmin işə düşməsi işçilərin so-

sial vəziyyətinin yaxşılaşdırılması üçün əlavə bir imkan 

yaradacaqdır. Bizim komitə bunu dəstəkləyir və həmkar-

larımdan da  qanun layihəsini dəstəkləməyi xahiş edirəm. 

Çox sağ olun.  

Sədrlik edən. Çox sağ olun, Tahir müəllim.  

Çıxış etmək istəyən var. Razi Nurullayev. Buyurun, Ra-

zi müəllim.  

R.Nurullayev.  Hörmətli xanım sədr,  gömrük işi sayə-

sində aşkar edilmiş  cinayətlər və inzibati xətalar haqqında 

işlər üzrə məhkəmələrin qərarları əsasında dövlət mülkiy-

yətinə keçirilmiş malların satışından əldə edilən vəsaitlərlə 

bağlı bu dəyişiklik məndə narahatlıq yaradır. Ümumiy-

yətlə, söhbət bu orqandan getmir. Biz tez-tez belə dəyişik-

liklər edirik və hər dəfə də narahatlıqlarımızı deyirik. Bu 

yanaşmanı şəffaf hesab etmirəm. Təbii ki, mən gömrük 

işçilərinin daha yüksək maaş almasını, sosial vəziyyətləri-

nin indikindən də bir neçə dəfə daha yaxşı olmasını istər-

dim. Etirazım isə ümumi yanaşmayadır. Belə yanaşmalar 

qeyri-dürüstlüyə, tamaha, müsadirə edilən malın qiymə-

tinin beyinlərdə vurulub çıxılmasına və qiymətinin hesab-

lanmasına gətirib çıxarır. 

Deyək ki, kim isə mal gətirir. Bir gömrük işçisi də, rəisi 

də qərar verir ki, bu, qanunsuzdur və müzakirə edilməli-

dir. İş məhkəməyə verilir. Məhkəmə də deyir ki, sahibkar, 

yaxud vətəndaş haqlıdır. O zaman bir dəyişiklik də edək 

ki, vətəndaşın çəkdiyi əzab-əziyyətin, ziyanın və qazanc-

dan məhrum edilən hissəsinin də ona qaytarılması aidiy-

yəti qurumun büdcəsindən ödənilir. Bu kiminsə xoşuna 

gələcək? Təbii ki, gəlməyəcək.  Ona görə də bütün vəsait-

lər dövlətin büdcəsinə getsin və artımlar da dövlət büdcəsi 

ilə tənzimlənsin. Bu, daha doğru yanaşmadır. Dəyişikliyi 

bu şəkildə dəstəkləmək çətindir. Təşəkkür edirəm.  

Sədrlik edən. Çox sağ olun.  

Çıxış etmək istəyən yoxdur. Mən məsələni səsə qoyu-

ram. Gömrük Məcəlləsində dəyişiklik edilməsi haqqında 

qanun layihəsinin birinci oxunuşda qəbul edilməsinə mü-

nasibət bildirin.   

 
Səsvermənin nəticələri (saat 11.47  dəq.) 

Lehinə                            90 

Əleyhinə                              1 

Bitərəf                              0 

Səs vermədi                              0 

İştirak edir                            91 

Nəticə: Qəbul edildi 

 

Çox sağ olun,  qəbul edildi.  

Hörmətli həmkarlar, 5-ci məsələyə keçirik. “Əmək  

pensiyaları haqqında” Qanunda dəyişiklik edilməsi barədə 

qanun layihəsidir. 

Məsələyə dair məlumat vermək üçün, Musa müəllim, 

buyurun, mən Sizə söz verirəm.  

M.Quliyev. Çox sağ olun, hörmətli xanım sədr. Hör-

mətli millət vəkilləri. “Əmək pensiyaları haqqında” Qa-

nuna təklif olunan dəyişikliklər pensiya yaşına çatan 

vətəndaşlarımızın pensiya hüququ əldə etmək imkan-

larının genişlənməsinə, şərtlərin yumşaldılmasına xidmət 

edir. Mövcud qanunvericiliyə görə, vətəndaşın pensiya 

yaşı çatdığı halda, pensiya hüququ əldə etməkdən ötrü iki 

mühüm şərtdən biri lazımdır. Onun fərdi hesabında ya 

minimum məbləğdə pensiya kapitalı olmalıdır, ya da 25 il 

stajı olmalıdır.  

“Fərdi uçot haqqında” Qanun 2006-cı ildə qüvvəyə 

minib. Pensiyaçıların fərdi uçotu aparılır. Amma 2006-cı 

ildən əvvəl də işləmiş bəzi vətəndaşlarımızın pensiya ka-

pitalı, fərdi uçotu aparılmırdı. Buna görə də həmin vətən-

daşlarımızın pensiyaya çıxmaq imkanlarını genişləndir-

məkdən ötrü cənab Prezidentin təşəbbüsü ilə 2019-cu ildə 

qanunda dəyişiklik edildi. 2006–2018-ci illər arasında 1 

gün əmək stajı, yaxud da fərdi kapitalında 1 manat vəsaiti 

olan vətəndaşlarımıza 25 illik pensiya stajı hədiyyə olun-

du, yəni pensiyanın staj amnistiyası aparıldı. Bu amnisti-

yanın müddəti 2023-cü il yanvarın 1-dən 1 il azalmaqla 

bitməli idi.  Amma aparılan təhlillər göstərir ki, əgər 

2023–2026-cı illər ərzində biz bunu daha 3 il uzatsaq, 

pensiya yaşı  çatan insanların təxminən 35 faizi bu imkan-

dan yararlana biləcəkdir. Əgər biz dəyişikliyi etməsək, 

gələn ildən pensiya yaşı çatan vətəndaşlarımızın 14 faizi, 

2024-cü ildə 25 faizi, 2026-cı ildə isə  32 faizi pensiya 

almaq imkanından kənarda qala bilər. Ona görə də hesab 

edirəm, olduqca pozitiv, vətəndaşlarımızın sosial müdafiə-

sini gücləndirmək və vətəndaşlarımıza qayğı istiqamətində  

edilən dəyişikliklərdir. Dəstəkləməyinizi xahiş edirəm. 

Sağ olun.  

Sədrlik edən. Çox sağ olun, Musa müəllim.  

Sahib Alıyev. Buyurun, Sahib müəllim.  

S.Alıyev. Təşəkkür edirəm, hörmətli xanım sədr. Də-

yərli həmkarlar, mən “Əmək pensiyaları haqqında” Qa-

nuna edilən düzəlişi təqdir edirəm və  təbii ki, onun lehinə 

səs verəcəyəm. Hörmətli Musa müəllim çox dəqiq əsas-

landırdı. Doğrudan da, bu, çox humanist bir addımdır. 

Eyni zamanda, bizim vətəndaşlarımız arasında ən həs-

sas qrupun əmək pensiyası almaları ilə bağlı  bəzi 

problemlər var. Bu məsələni qaldırmaq istəyirəm. Söhbət I 

qrup əlillərdən gedir. Hörmətli xanım sədr, “Əmək 

pensiyaları haqqında” Qanunun 12-ci maddəsində I qrup 

əlillərdən, mülki şəxslərdən söhbət  gedir. 5 il əmək stajı 

tələb olunur. Anadangəlmə əlil olan  bir insanın, yaxud  

gənc ikən, tutaq ki, 15-20 yaşında əlil olan bir insanın 5 

illik sığorta stajını əldə edə bilməsi mümkünsüzdür. Ona 

görə təklif edirəm, hərbi qulluqçular kimi onlara yanaş-

mada da belə bir güzəşt tətbiq olunsun.  

Eyni zamanda, Vətən savaşı  zamanı  Ermənistanın tö-

rətdiyi  hərbi cinayət nəticəsində mülki vətəndaşlarımız 

arasında da əlil olanlar, qolunu, qıçını itirənlər var. Mən 

onlara yanaşmada da belə bir güzəştin olmasını təklif edi-

rəm. Fikrimcə, sayları  elə də çox olmadığından bu, büdcə 

üçün böyük yük deyil.  

Güzəştli şərtlərlə əmək pensiyası təyinatında da müəy-

yən boşluqlar var. Mən məhz  28800 manat məbləğində 

kapital tələb olunması səbəbindən xüsusən zərərli işlərdə 

işləyənlərin bir hissəsinin – kişilərin 60 yaşında, qadın-

ların isə 50 yaşında güzəştli şərtlərlə pensiyaya çıxa bil-

məməsi məsələsinə bir dəfə də toxunmuşdum.   

Başqa məsələ də var. Bu, Neft Daşlarında, neft platfor-

malarında işləyənlərlə bağlıdır. Neft platformalarında 

işləyən neftçilər üçün güzəştlər eyni platforma üzərində 

çalışan, eyni çətinlikləri görən digər işçilərə, komendanta, 

təmizlik işləri ilə  məşğul olanlara, hətta təhlükəsizlik üzrə 

mühəndisə tətbiq olunmur.  Mənə elə gəlir ki, bu selektiv 

yanaşma aradan qaldırılmalıdır.  

Ümumiyyətlə, dediyim məsələlərin hamısı bir yerdə 

büdcə üçün heç də böyük yük deyil. Əgər bütün bunlar 

aradan qaldırılarsa, dövlətin humanizm məsələsində həs-

saslığı bu cür qanunverici sənədlərdə diferensial yanaş-

manı ortaya qoyması və vətəndaş məmnunluğunu təmin 

etməsi yönündə növbəti addımların atılması ilə yadda qa-

lardı. Ona görə də bu təkliflərin gələcəkdə nəzərə alınma-

sını xahiş edirəm. Diqqətinizə görə təşəkkür edirəm. 

Sədrlik edən. Çox sağ olun, Sahib müəllim.  

Etibar Əliyev. Buyurun, Etibar müəllim.  

E.Əliyev. Təşəkkür edirəm, hörmətli xanım sədr. Hör-

mətli hökumət üzvləri, hörmətli deputatlar. Dünən Dövlət 

Sosial Müdafiə Fondunun 2023-cü il büdcəsi haqqında 

Azərbaycan Respublikası qanununun layihəsini birinci 

oxunuşda qəbul etdik. Düşünürəm ki, bəzi reallıqları etiraf 

etmək lazımdır.  

Beynəlxalq Əmək Təşkilatının ən son 2020–2022-ci 

illər üzrə Qlobal Sosial Müdafiə Hesabatına əsasən Azər-

baycan sosial müdafiə tədbirlərinin əhatə dairəsinə görə, 

dünyada ən aşağı yerləri tutan ölkələr sırasındadır. Əmək 

və Əhalinin Sosial Müdafiəsi Nazirliyi bu hesabatları 

ciddi təhlil etməlidir. Ancaq biz bu təhlillərə rast gəlmirik. 

Ölkədə pensiya yaşına çatmış insanların az qala 40 faizi 

sığorta pensiyası sistemi ilə əhatə oluna bilir. Yerdə qalan 

60 faizə yaxın yaşlı əhali hökumətin daha aşağı məbləğdə 

ödədiyi yaşayış minimumundan da az olan qocalıq 

müavinəti almağa məhkumdur. Hesabata görə, Azərbay-

canda hər 6 uşaqdan biri hansı isə sosial müdafiə tədbirləri 

ilə əhatə olunur. Məsələn, bu göstərici Gürcüstanda  50 

faizə yaxın, Avropa ölkələrinin bir çoxunda 80, hətta 90 

faizin üzərindədir. Eyni ilə dünyaya uşaq gətirən hər 6 

qadından yalnız 1-i, işsiz qalan hər 5 nəfərdən 1-i 

hökumətin hər hansı sosial müdafiə tədbiri ilə əhatə oluna 

bilir. Məncə, sosial müdafiə sistemindən məsul olan qu-

rum və şəxslər hazırda müzakirələrdə yalnız büdcənin 

əlverişli imkanları hesabına ayrı-ayrı müavinət və sosial 

ödənişlərin məbləğinin artımından danışmaqla kifayətlən-

məməlidirlər. Həm də bu problemləri dilə gətirməli, onla-

rın həlli yolları ilə bağlı öz proqramlarını açıqlamalıdırlar. 

Azərbaycanda ən böyük büdcə vəsaitlərinə sərəncam 

verən Əmək və Əhalinin Sosial Müdafiəsi Nazirliyi mak-

simum şəffaflıq nümayiş etdirməlidir. Amma internet sə-

hifələrində hesabatlarına baxanda 12-13 səhifəlik məluma-

ta rast gəlinir. Çoxsaylı istiqamətlərə milyardlarla manat 

vəsait xərcləyən qurumun fəaliyyət hesabatı daha geniş və 

təfsilatlı olmalıdır. Məsələn, ailələrin sosial müdafiəsi, 

uşaqların, əlillərin sosial müdafiəsi ilə bağlı ayrıca və ge-

niş hesabatlar açıqlanmalıdır. Təşəkkür edirəm, sağ olun.  

Sədrlik edən. Sağ olun.  

Daha çıxış etmək istəyən yoxdur. Mən xahiş edirəm, 

“Əmək pensiyaları haqqında” Qanunda dəyişiklik edil-

məsi barədə qanun layihəsinin birinci oxunuşda qəbul 

edilməsinə münasibət bildirəsiniz. Buyurun.   

 
Səsvermənin nəticələri (saat 11.57  dəq.) 

Lehinə                            87 

Əleyhinə                              1 

Bitərəf                              0 

Səs vermədi                              0 

İştirak edir                            88 

Nəticə: Qəbul edildi 

 

Çox sağ olun, qəbul edildi.  

6-cı məsələyə keçirik. Bu, “Sosial sığorta haqqında” 

Qanunda dəyişiklik edilməsi barədə qanun layihəsidir. 

Musa müəllim, mən yenə də Sizdən xahiş edəcəyəm, 

buyurun.  

M.Quliyev. Çox sağ olun. Hörmətli xanım sədr, hör-

mətli millət vəkilləri. “Sosial sığorta haqqında” Qanuna 

təklif olunan dəyişikliklər və bundan sonra təqdim edə-

cəyimiz 2 qanuna olan dəyişikliklər cənab Prezidentin 

işğaldan azad olunmuş ərazilərə Böyük Qayıdışa dair 

birinci Dövlət Proqramı məsələləri ilə səsləşən həmahəng 

dəyişikliklərdir. Bu  dəyişikliklərin əsas məqsədi işğaldan 

azad edilmiş ərazilərdə  işləyəcək mütəxəssislərin, orada iş 

quran fiziki və hüquqi şəxslərin sosial müdafiəsinin 

gücləndirilməsinə yönəlmişdir.  

“Sosial sığorta haqqında” Qanuna yeni bir anlayış təklif 

olunur:  “Məcburi dövlət sosial sığorta haqlarının subsidi-

yalaşdırılması”. Edilən dəyişikliyə görə, işğaldan azad 

olunmuş ərazilərdə  işləyən işçilərin və hüquqi şəxslərin 



 427 

ödəyəcəyi məcburi dövlət sosial sığorta haqları dövlət 

büdcəsi tərəfindən tam və ya qismən subsidiyalaşdırıla-

caqdır. Bu proses 10 il müddətində həyata keçiriləcəkdir.  

2023–2026-cı illərdə subsidiyalaşdırılma 100 faiz, 

2026–2029-cu illərdə 80 faiz, 2029–2031-ci illərdə 60 

faiz, 2031–2033-cü illərdə isə 40 faiz subsidiyalaşdırılma 

dövlət büdcəsi tərəfindən həyata keçiriləcəkdir.  

Eyni zamanda, işğaldan azad olunmuş ərazilərdə  hü-

quqi şəxs yaratmadan, fərdi qaydada muzdlu işçi cəlb 

etmədən çalışan bir sıra peşə sahiblərinin ödəyəcəyi icbari 

dövlət sosial sığorta haqları 10 il müddətində 100 faiz 

subsidiyalaşdırılacaqdır.  

Qanuna edilən başqa bir dəyişikliyə görə, baytarlıq 

praktikası ilə məşğul olan şəxslərin  də ödədikləri sosial 

sığorta haqları 100 faiz  dövlət büdcəsi tərəfindən subsidi-

yalaşdırılacaqdır.  Bu da işğaldan azad olunmuş ərazilərdə 

çalışan işçilərin həm əməyinin stimullaşdırılmasına, həm 

də sosial müdafiəsinə yönələn çox vacib bir dəyişiklikdir. 

Deputat həmkarlarımdan xahiş edirəm, qanunu dəstəklə-

sinlər. Təşəkkür edirəm.  

Sədrlik edən. Çox sağ olun, Musa müəllim.  

Çıxış etmək istəyən yoxdur. Mən qanun layihəsini birinci 

oxunuşda səsə qoyuram. Buyurun, münasibət bildirin.  

 
Səsvermənin nəticələri (saat 12.08  dəq.) 

Lehinə                            93 

Əleyhinə                              0 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 

Çox sağ olun, qanun layihəsi birinci oxunuşda qəbul 

edildi.  

7-ci məsələyə keçirik. Bu, “Dövlət rüsumu haqqında” 

Qanunda dəyişiklik edilməsi barədə qanun layihəsidir. 

Tahir müəllim, mən Sizdən xahiş edəcəyəm, məsələyə 

dair məlumat verin. Buyurun.  

T.Mirkişili. Çox sağ olun, hörmətli xanım sədr. Hör-

mətli həmkarlar, əslində, bu qanun layihəsi bundan 

sonrakı 8-ci qanun layihəsi ilə bağlı uyğunlaşma xarakteri 

daşıyır. Belə ki, indiyə qədər Azərbaycanda əcnəbilərə və 

vətəndaşlığı olmayan şəxslərə 1 ilə qədər iş icazəsinin 

verilməsi və yenilənməsi nəzərdə tutulurdu. Bundan 

sonrakı layihədə, – yəqin ki, hörmətli Əli müəllim təqdim 

edəcək, – məhz rüsumlar da buna görə 1 ilə qədər müəy-

yən olunmuşdur. Amma dəyişiklik olunan qanun layihə-

sinə görə, 1 ildən artıq icazənin verilməsi rüsumları qa-

nunda öz əksini tapmışdır. Belə ki, 1 il 6 aya qədər 1600 

manat, 2 ilə qədər icazə olduqda isə onun rüsumu 1800 

manat müəyyən olunur. Qeyd etdiyim kimi, bu, həm uy-

ğunlaşma, həm də bu ardıcıllığın davam etməsi deməkdir. 

Həmkarlarımdan qanun layihəsini dəstəkləməyi xahiş 

edirəm.  

Sədrlik edən. Çox sağ olun, Tahir müəllim.  

Çıxış etmək istəyən yoxdur. Mən “Dövlət rüsumu 

haqqında” Qanunda dəyişiklik edilməsi barədə qanun 

layihəsinin birinci oxunuşda qəbul edilməsinə münasibət 

bildirməyinizi xahiş edirəm.  

 
Səsvermənin nəticələri (saat 12.02  dəq.) 

Lehinə                            90 

Əleyhinə                              0 

Bitərəf                              0 

Səs vermədi                              1 

İştirak edir                            91 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, növbəti məsələ Miqrasiya Məcəl-

ləsində dəyişiklik edilməsi haqqında qanun layihəsidir. 

Layihəni təqdim etmək üçün mən Milli Məclis sədrinin 

birinci müavini, Hüquq siyasəti və dövlət quruculuğu 

komitəsinin sədri hörmətli Əli Hüseynliyə söz verirəm. 

Əli müəllim, buyurun.  

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri.  

Çox sağ olun, hörmətli xanım sədr. Həqiqətən də, bu ilk 

gün ərzində parlamentdə büdcə paketinə daxil olan sənəd-

lərin, qanun layihələrinin müzakirələrində çox peşəkar 

çıxışların şahidi olduq. Eyni zamanda, hörmətli xanım 

sədr, bu müzakirələr həm də qanunvericilik hakimiyyəti 

ilə, parlamentlə icra hakimiyyəti, hökumət arasında 

mövcud olan çox səmərəli əməkdaşlıq ruhundan xəbər 

verir. Bu paketə daxil olan sənədlər sırasında Miqrasiya 

Məcəlləsi də mövcuddur. Bu layihə özündə 3 məsələni 

həll etməyi qarşıya qoyur. Birincisi, işğaldan azad edilmiş 

ərazilərdə əmək miqrasiyasına, əmək proseslərinə cəlb 

olunan şəxslər üçün iş icazəsi 1 ildən 2 ilədək uzadılır. 

İkincisi, bu müddəa, hörmətli Tahir müəllimin məruzə 

etdiyi kimi, “Dövlət rüsumu haqqında” Qanun ilə uyğun-

laşdırılır. Nəhayət, üçüncü, əgər belə demək mümkün-

dürsə, bu güzəştin 5 il müddətində – 2023-cü il yanvarın 

1-dən 2028-ci il yanvarın 1-dək həyata keçirilməsi nəzər-

də tutulur. Hesab edirik ki, bu layihə də Böyük Qayıdış 

proqramının çox vacib elementlərindən biri kimi töhfə 

verəcəkdir. Təşəkkür edirəm.  

Sədrlik edən. Çox sağ olun, Əli müəllim. 

Çıxış etmək istəyən yoxdur. Mən Miqrasiya Məcəllə-

sində dəyişiklik edilməsi haqqında qanun layihəsinin bi-

rinci oxunuşda qəbul edilməsinə münasibət bildirməyinizi 

xahiş edirəm. Buyurun.  

 
Səsvermənin nəticələri (saat 12.04  dəq.) 

Lehinə                            89 

Əleyhinə                              0 

Bitərəf                              0 

Səs vermədi                              1 

İştirak edir                            90 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

9-cu məsələyə keçirik, hörmətli həmkarlar. Bu məsələ 

“Sosial müavinətlər haqqında” Qanunda dəyişiklik edil-

məsi barədə qanun layihəsidir.  

Məsələyə dair məlumat vermək üçün, Musa müəllim, 

mən yenə də Sizdən xahiş edəcəyəm, buyurun. 

M.Quliyev. Çox sağ olun, hörmətli Sahibə xanım. 

Hörmətli millət vəkili həmkarlarım! Sosial müavinətlərlə 

bağlı dəyişikliklər də Böyük Qayıdış proqramının həyata 

keçirilməsində hüquqi bazanın yaradılmasına xidmət edir. 

Belə ki, qanunda işğaldan azad olunmuş ərazilərdə işləyən 

mütəxəssislər üçün birdəfəlik yeni sosial müavinət 

növüdür, təsis edilməsi nəzərdə tutulur. Bu qanuna edilən 

digər dəyişikliyə görə, Əmək Məcəlləsinin 21-1-ci mad-

dəsindəki şərtlər nəzərə alınmaqla, – mən növbəti təqdi-

matda o şərtlər haqqında ətraflı danışacağam, – həmin 

mütəxəssislərə onların maddi-məişət şəraitinin yaxşılaş-

dırılması məqsədi ilə 2023-cü il yanvarın 1-dən 5 il müd-

dətinə, yəni hər il bir dəfə olmaqla birdəfəlik müavinət 

təsis ediləcəkdir. Bu da orada işləyən vətəndaşlarımızın, 

yaxud da əcnəbilərin sosial müdafiəsinin gücləndirilməsi-

nə xidmət edəcəkdir. Qanunu dəstəkləməyi xahiş edirəm.  

Sədrlik edən. Çox sağ olun, Musa müəllim. 

Çıxış etmək istəyən yoxdur. Mən qanun layihəsini səsə 

qoyuram. Buyurun.  

 
Səsvermənin nəticələri (saat 12.06  dəq.) 

Lehinə                            87 

Əleyhinə                              0 

Bitərəf                              0 

Səs vermədi                              1 

İştirak edir                            88 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Növbəti məsələ Əmək Məcəlləsində dəyişiklik edilməsi 

haqqında qanun layihəsidir. Musa müəllim, yenə də 

Sizdən xahiş edəcəyəm, buyurun, məlumat verin.  

M.Quliyev. Çox sağ olun, hörmətli xanım sədr. Hör-

mətli millət vəkilləri, bu, olduqca vacib əhəmiyyət daşıyan 

bir dəyişiklikdir. İşğaldan azad edilmiş ərazilərdə çalışan 

işçilərə əlavə imkanlar yaradır, əlavə maddi dəstək və 

əmək məzuniyyəti şərtlərini müəyyənləşdirir. Eyni zaman-

da, dəyişikliyə əsasən Əmək Məcəlləsinə yeni bir anlayış 

əlavə olunur. “Azərbaycan Respublikasının işğaldan azad 

edilmiş ərazilərində işləyən mütəxəssis” anlayışı bizim 

qanunvericilikdə təsbit olunur. Bu mütəxəssisə qoyulan 

tələblər də qanunda öz əksini tapmışdır. Hansı tələblərdir? 

Birinci, peşə, orta ixtisas və ali təhsil haqqında dövlət 

sənədi və son 6 ay ərzində ən azı 24 ay əmək stajının 

olması. Yəni bu onun mütəxəssis olduğunu göstərən vacib 

bir anlayışdır. Digər şərt isə əmək müqaviləsinin bağlan-

masıdır. İşğaldan azad olunmuş ərazilərdə işləyən mü-

təxəssislərə güzəştlər və imtiyazlar aşağıdakı şərtlər 

daxilində tətbiq edilir:  

İşəgötürən işğaldan azad edilmiş ərazilərdə vergi uço-

tunda olmalıdır; 

İş yeri, faktiki ünvanı işğaldan azad edilmiş ərazilərdə 

yerləşməlidir; 

Mütəxəssislər Azərbaycan Respublikasının işğaldan 

azad edilmiş ərazilərində məskunlaşmalıdırlar.  

Yəni burada həm vergi uçotu məsələsi, həm iş yerinin 

ünvanı, həm də özünün ünvanı işğaldan azad edilmiş əra-

zilər olmalıdır. Bu şərtlər daxilində Azərbaycan Respubli-

kasının işğaldan azad edilmiş ərazilərində işləyən mütə-

xəssislərə əsas və əlavə məzuniyyət müddətindən asılı 

olmayaraq, 5 təqvim günü əlavə məzuniyyət veriləcəkdir. 

Digər bir şərt ondan ibarətdir ki, işğaldan azad edilmiş 

ərazilərdə işləyən mütəxəssislərin əmək haqlarına da 

əlavələr nəzərdə tutulur.  

Ağır və zərərli işlərdə və iqlim şəraitinə görə işləmək 

üçün əlverişli olmayan iş yerlərində işçilərə tətbiq olunan 

əmsallar eynilə işğaldan azad edilmiş ərazilərdə çalışan 

mütəxəssislərə də şamil olunacaqdır. 

Həmin mütəxəssislərə məcəllə ilə güzəşt və imtiyazlar 

müəyyən olunacaqdır. Bu da, dediyim kimi, 5 iş günü və 

bir də onlara əlavə 5 il müddətində, gələn ilin yanvarın 

1-dən başlayaraq əmək haqqına koeffisientlər təyin oluna-

caqdır. Bu da həm onların əməyini stimullaşdıracaq, həm 

də sosial müdafiəsini gücləndirəcək. Qanun layihəsini 

dəstəkləməyinizi sizdən xahiş edirəm.  

Sədrlik edən. Çox sağ olun, Musa müəllim.  

Çıxış etmək istəyən Razi Nurullayevdir. Razi müəllim, 

buyurun.  

R.Nurullayev. Təşəkkür edirəm, xanım sədr. İşğaldan 

azad edilmiş ərazilərdə işləyən mütəxəssislərə güzəşt və 

imtiyazlar tətbiq edilir. Əmək Məcəlləsinə etdiyimiz bu 

dəyişiklik, zənnimcə, bir az ayrı-seçkilik yaradır. Orada 

çalışan sıravi adamlara da, fəhləyə də, sürücüyə də, 

minaaxtarana da eyni həcm və səviyyədə olmasa da, 

müəyyən faiz güzəşt və imtiyazların nəzərdə tutulması 

daha ədalətli olar.  

Burada aydın olmayan bir məqam da var. Bəlkə də 

Musa müəllim dedi, mən bunu tam olaraq başa düşmədim. 

Bu, əcnəbilər üçün də nəzərdə tutulubsa, məsələn, mənim 

üçün qəbuledilməzdir. Həm də “əcnəbi mütəxəssis” 

sözlərinin də əlavə edilməsinə ehtiyac yaranar. Xarici 

mütəxəssislər də yüksək əmək haqqı ilə təmin edilirlər. 

Onların yaşayış və sosial rahatlıqları tam olaraq yerində-

dir. Ancaq əgər biz bu dəyişikliyi yerli mütəxəssislər üçün 

nəzərdə tuturuqsa, etirazım yoxdur və çox da sevinirəm. 

Niyə də bizim mütəxəssislər dəyər görməsin?  

Bununla bərabər, işğaldan azad edilmiş yerlərdə çalı-

şanların da güzəşt və imtiyazlara ehtiyacı var. Bu məsə-

lələr mənim üçün qaranlıqdır. Əgər orada çalışan adi in-

sanlar, fəhlələr, sürücülər, minaaxtaranlar və bu kateqori-

yadan olan digərləri üçün də güzəşt və imtiyazlar nəzərdə 

tutulmursa, yaxud bununla bağlı adi izahat yoxdursa, bu, 

bir az həm səs vermək üçün, həm də mənə başa düşmək 

üçün çətinlik yaradır. Bununla bağlı müəyyən aydınlaş-

manın olmasını istərdim. Təşəkkür edirəm. 

Sədrlik edən. Sağ olun, Razi müəllim. Mən düşü-

nürəm, Musa müəllim ətraflı məlumat verdi. Ancaq xahiş 

edəcəyəm, bir dəfə də izah etsin.  

Aydın müəllim, buyurun.  

A.Mirzəzadə. Təşəkkür edirəm, Sahibə xanım. Məndə 

çıxış deyil, sualdır. Sualım Hüquq komitəsinin sədri kimi 

hörmətli Əli müəllimədir. Biz bu gün tez-tez “işğaldan 

azad olunmuş ərazi” ifadəsini işlədirik. Konkret haranın 

nəzərdə tutulduğu barəsində qanunlarımızda bir anlayış 

varmı? Məsələn, Cocuq Mərcanlı kəndi. Bu, işğaldan azad 

olunmuş ərazidirmi? Yaxud vaxtı ilə Horadiz və onun 

ətrafında olan ərazi işğalda idi və işğaldan azad olunub. 

Mənə elə gəlir ki, qanunlarımızda hansı isə bir açıqlama 

verilməsi pis olmaz. Təşəkkür edirəm.  

Sədrlik edən. Sağ olun, Aydın müəllim.  

Əli müəllim, birinci elə Siz cavab verin.  

Ə.Hüseynli. Çox sağ olun, hörmətli Sahibə xanım. 

Aydın müəllimin sualı, həqiqətən də, maraqlıdır. Aydın 

müəllim, xatırlayırsınız, zamanında Gürcüstanda olan ki-

mi, hətta işğal olunmuş ərazilərlə bağlı xüsusi bir qanunun 

qəbulu, belə bir layihə, ideya da var idi. Bu, baş vermədi. 

Məncə, bizdə çox aydın siyasi bir iradə var idi ki, bu 

torpaqlar yaxın vaxtlarda işğaldan azad olunacaq. O 

layihəyə ehtiyac olmadı. 1994-cü ildə ərazilərin bir his-

səsinin işğaldan azad olunmasına baxmayaraq, o dövrdən 

sonra işğal altında olan bütün ərazilər, yəni hazırda 2020-ci 

il Vətən müharibəsində azad olunanlar nəzərdə tutulur.  

Sədrlik edən. Əli müəllim, çox sağ olun.  

Musa müəllim, Sizdən xahiş edəcəyəm, buyurun. 

M.Quliyev. Çox sağ olun. Hörmətli Razi müəllim əc-

nəbilər və orada mütəxəssis olmayan, həmin bölgədə 

işləyən, yaxud xidmət göstərən digər  vətəndaşlarımız ilə 

bağlı məsələni qaldırdı. “Əcnəbilər” deyəndə, hörmətli 

Razi müəllim, Azərbaycanda daimi yaşamaq hüququ olan 

və Azərbaycan qanunları ilə sosial müdafiənin şamil olun-

duğu vətəndaşları nəzərdə tuturuq. Bir də bizim 14 

dövlətlə ikitərəfli sosial müdafiə və məşğulluqla bağlı 

müqaviləmiz var. Yəqin ki, həmin dövlətlərin də Azərbay-

canda çalışan vətəndaşlarına şamil olunacaq. Yəni bu, 

qanunda xüsusi göstərilməyib və göstərilməli də deyil. Bu, 

digər qanunlarla tənzimlənir.  

Mütəxəssis deyəndə orada çalışan nəzərdə tutulur, 

ixtisasından asılı olmayan, bu, fəhlə də, sürücü də, mü-

həndis də olacaq, yalnız hərbi rütbə daşıyan, orada xüsusi 

xidmət göstərən şəxslərə şamil olunmur. Çünki onların 

sosial müdafiəsi ayrı qanunlarla təmin olunur. Bizim bu 

yaxınlarda etdiyimiz dəyişikliklərə görə, onların da sosial 

müdafiəsini gücləndirən addımlar nəzərdə tutulubdur. 

Diqqətinizə görə təşəkkür edirəm.  

Sədrlik edən. Çox sağ olun, Musa müəllim.  

Hörmətli həmkarlar, qanun layihəsini səsə qoyacağıq. 

Buyurun, münasibət bildirin.  

 
Səsvermənin nəticələri (saat 12.14  dəq.) 

Lehinə                            88 

Əleyhinə                              0 

Bitərəf                              0 

Səs vermədi                              0 

İştirak edir                            88 

Nəticə: Qəbul edildi 

 

Çox sağ olun. Əmək Məcəlləsində dəyişiklik edilməsi 

haqqında qanun layihəsi birinci oxunuşda qəbul edildi.  

Hörmətli həmkarlar, növbəti məsələyə keçirik. 11-ci 

məsələ “Tibbi sığorta haqqında” Qanunda dəyişiklik edil-

məsi barədə qanun layihəsidir. Layihəni təqdim etmək 

üçün mən Səhiyyə komitəsinin sədri hörmətli Əhliman 

Əmiraslanova söz vermək istəyirəm. Əhliman müəllim, 

buyurun. 

Ə.Əmiraslanov, Milli Məclisin Səhiyyə komitəsinin 

sədri. 

Çox hörmətli Sahibə xanım, hörmətli millət vəkilləri, 

hörmətli qonaqlar. “Tibbi sığorta haqqında” Azərbaycan 

Respublikasının Qanununa təklif olunan dəyişiklik qanuna 

15-21.1-1-ci maddənin əlavə edilməsini təsbit edir. Bu 

qanunun 15-21.1-ci maddəsində nəzərdə tutulan İcbari 

tibbi sığorta fondunun büdcəsi hər il üçün müvafiq icra 

hakimiyyəti orqanının müəyyən etdiyi qurum tərəfindən 

təsdiq olunur. Xahiş edirəm, qanun layihəsini 

dəstəkləyəsiniz.  

Sədrlik edən. Çox sağ olun, Əhliman müəllim.  

Çıxış etmək istəyən yoxdur. Mən qanun layihəsini səsə 

qoyuram. Buyurun, münasibət bildirin.  
 

Səsvermənin nəticələri (saat 12.15  dəq.) 

Lehinə                            82 

Əleyhinə                              0 

Bitərəf                              0 

Səs vermədi                              1 

İştirak edir                            83 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul 

edildi.  

Növbəti məsələ “Büdcə sistemi haqqında” Qanunda 

dəyişiklik edilməsi barədə qanun layihəsidir. Bu bizim 12-ci 

məsələmizdir.  

Məsələyə dair məlumat vermək üçün, Tahir müəllim, 

Sizdən xahiş edəcəyəm, buyurun.  

T.Mirkişili. Çox sağ olun, hörmətli sədr. Hörmətli 

həmkarlar, bildiyiniz kimi, “Tibbi sığorta haqqında” 

Qanuna edilən dəyişikliyə görə, İcbari tibbi sığorta fondu 

yaradılıb və bu fondun büdcədənkənar fond kimi təşkilati 

forması müəyyən olunub. “Büdcə sistemi haqqında” Qa-

nuna edilən dəyişikliyə görə, İcbari tibbi sığorta fondunun 

gəlirləri icmal büdcənin gəlirləri, xərcləri isə icmal 

büdcənin xərcləri hesab olunacaqdır. Xahiş edirəm, qanun 

layihəsini dəstəkləyəsiniz. Çox sağ olun.  

Sədrlik edən. Çox sağ olun, Tahir müəllim.  

Çıxış etmək istəyən yoxdur. Mən xahiş edirəm, “Büdcə 

sistemi haqqında” Qanunda dəyişiklik edilməsi barədə qa-

nun layihəsinin birinci oxunuşuna münasibət bildirəsiniz. 

Buyurun.  

 
Səsvermənin nəticələri (saat 12.17  dəq.) 

Lehinə                            86 

Əleyhinə                              0 

Bitərəf                              0 

Səs vermədi                              0 

İştirak edir                            86 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

13-cü məsələ “Nağdsız hesablaşmalar haqqında” Qa-

nunda dəyişiklik edilməsi barədə qanun layihəsidir. Tahir 

müəllim, yenə də Sizdən xahiş edəcəyik, məsələ ilə bağlı 

məlumat verin.  

T.Mirkişili. Çox sağ olun, hörmətli sədr. Hörmətli 

həmkarlar, bildiyiniz kimi, tibb müəssisələrində qəbul 

olunmuş əvvəlki qaydaya görə, tibbi xidmətlər üzrə bir 

əməliyyat çərçivəsində 500 manatdan artıq olan ödə-

nişlərin nağdsız qaydada olması haqqında qanunda möv-

cud müddəa var. Bu dəyişikliyə görə, tibb müəssisələri ilə 

yanaşı, özəl tibbi praktika ilə məşğul olan fiziki şəxslər 

tərəfindən də göstərilən xidmətin bir əməliyyat çərçivə-

sində 500 manatdan artıq olan hissəsinin nağdsız olması 

haqqında müddəa əlavə olunur. Düşünürük ki, bu, həm də 

nağdsız əməliyyatlara münasibətdə eyni hüquqi rejimin 

tətbiq olunması deməkdir. Xahiş edirəm, qanun layihəsini 

dəstəkləyəsiniz. Çox sağ olun.  

Sədrlik edən. Çox sağ olun, Tahir müəllim.  

Elşad Mirbəşir oğlu. Buyurun, söz Sizindir.  

E.Mirbəşir oğlu. Təşəkkür edirəm, hörmətli xanım 

sədr. Hörmətli həmkarlar, təklif edilən dəyişikliyi dəstək-

ləyirəm və hesab edirəm ki, nağdsız ödənişlərin arealının 

genişləndirilməsi baxımından çox əhəmiyyətlidir. Bildiyi-

miz kimi, nağdsız ödənişlər pul vəsaitlərinin daha sürətli 

dövriyyəsini təmin edir, eyni zamanda, digər ödəniş for-

ması zamanı sərf edilən vaxta və resurslara qənaət edir. 

Amma qeyd etmək lazımdır ki, bir çox hallarda xidmət-

lərdən, mallardan istifadə edənlərlə bu xidmətləri və 

malları təklif edənlər arasında münaqişələr meydana gəlir. 

Bu da onunla bağlı olur ki, əksər hallarda xidmətlərdən, 

yaxud da əldə edilən mallardan razı qalmayan istifadəçi bu 

ödənişin geri alınması zamanı ciddi problemlərlə üzləşir. 

Təbii ki, ödənişlərin geri qaytarılması müəyyən qanun-

vericiliklə tənzimlənir. Amma praktikada biz görürük ki, 

ödənişlərin geri qaytarılması zamanı ciddi problemlər 

meydana çıxır. Hesab edirəm ki, nağdsız ödənişlərin geri 

qaytarılması zamanı problemlərin aradan qaldırılması 

istiqamətində düşünmək lazımdır. Həmçinin müəyyən 

faizlər nəzərdə tutula bilər. Bu faizlərin böyük olması da 

məqsədəuyğun olardı. Nəyə görə? Çünki tutaq ki, 14 gün 

və ya 1 ay müddətində xidmətlərdən narazılıq olduğu hal-

da, ödənişlərin geri qaytarılması nəzərdə tutulursa, bu, 

bəzən aylarla çəkir. Ona görə də faizlərin, əlavə məsuliy-

yətin də nəzərdə tutulması, düşünürəm ki, nağdsız ödəniş-

lərin keyfiyyətini daha da artıracaq və xidməti təqdim 

edənlərlə xidməti alanlar arasında münasibətlərin normal-

laşmasına gətirib çıxaracaq. Çox sağ olun.  

Sədrlik edən. Çox sağ olun, Elşad müəllim.  

Hörmətli həmkarlar, daha çıxış etmək istəyən yoxdur. 

Mən məsələni səsə qoyuram. Buyurun, münasibət bildirin. 

 
Səsvermənin nəticələri (saat 12.20  dəq.) 

Lehinə                            88 

Əleyhinə                              0 

Bitərəf                              0 

Səs vermədi                              0 

İştirak edir                            88 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.   

Hörmətli həmkarlar,  gündəliyin növbəti 3 məsələsi 

Milli Məclisin qərar layihələridir. Qeyd edim ki, 14-cü və 

15-ci məsələlər Milli Məclisin və Hesablama Palatasının 

xərclər smetaları ilə bağlıdır. Biz bu qərar layihələrini mü-

zakirə edəcəyik, amma bu gün qəbul etməyəcəyik, büdcə 

zərfi sənədləri üçüncü oxunuşda qəbul edilərkən onlarla 

birlikdə qəbul edəcəyik.  

Beləliklə, hörmətli həmkarlar, gündəliyin 14-cü məsə-

ləsinə keçirik. Bu məsələ Azərbaycan Respublikası Milli 

Məclisinin 2023-cü il üçün xərclər smetası haqqında qərar 

layihəsidir. Məsələyə dair məlumat vermək üçün mən 

Milli Məclisin İşlər müdiri hörmətli Firudin Hacıyevə söz 

verirəm. Firudin müəllim, buyurun.       

F.Hacıyev, Milli Məclisin İşlər müdiri. 

Təşəkkür edirəm, xanım sədr. Hörmətli sədr, hörmətli 

deputatlar. Bildiyiniz kimi, Azərbaycan Respublikası Milli 

Məclisinin Daxili Nizamnaməsinin 52-ci maddəsinə əsa-

sən Milli Məclisin xərclər smetası növbəti ilin dövlət büd-

cəsinə baxılarkən təsdiq edilir. Gələn il üçün tərtib olun-

muş xərclər smetasının layihəsi sizə təqdim edilmişdir. 

Milli Məclisin və onun Aparatının 2023-cü il üçün 

xərclər smetasının layihəsi qanunvericilikdə nəzərdə tutu-

lan qaydaya uyğun olaraq, ştat cədvəlləri, inzibati binala-

rın mühəndis qurğularına xidmət göstərən təşkilatlarla 

bağlanmış müqavilələr və proqnozlar əsasında tərtib edil-

mişdir. 

Azərbaycan Respublikasının 2023-cü il dövlət büdcə-

sində Milli Məclisin və onun Aparatının saxlanılması üçün 

49 milyon 144 min 109 manat vəsait nəzərdə tutulmuşdur. 

Bildirmək istəyirəm ki, xərclər smetasının ümumi dəyə-

rinin 80,7 faizini əmək haqqı fondu və əmək haqqı ilə 

əlaqədar ayırmalar təşkil edir. 

Nəzərinizə çatdırmaq istəyirəm ki, Milli Məclis de-

putatlarının, Aparatının və İşlər İdarəsinin əməkdaşlarının 

xidməti otaqları kompüter dəstləri və tələb olunan digər 

ləvazimatla təmin edilmişdir. Bu işlər mütəmadi olaraq bu 

gün də davam etdirilir. 

2022-ci ildə Azərbaycan parlamentinə xarici ölkələrdən 

gələn qonaqların və Milli Məclis deputatlarının xarici sə-

fərlərinin, eləcə də ölkədaxili ezamiyyətlərin sayı əvvəlki 

illə müqayisədə xeyli artmışdır. 

2022-ci ilin xərclər smetasında əksər maddələr üzrə 

malların, işlərin və xidmətlərin, dəftərxana, təsərrüfat lə-

vazimatı, kompüter avadanlığı, mebel  dəstləri,  kreslolar,  

nəqliyyat   vasitələrinin   əsaslı  və cari  təmiri, mətbəə və 

çap işləri, illik xidmətlər, təmir işləri və sair satın alınması 

“Dövlət satınalmaları haqqında” Qanunun müvafiq mad-

dəsi tətbiq edilməklə tender və sorğu yolu ilə həyata 

keçirilmişdir. 

2022-ci ildə “Elektron sənəd dövriyyəsi”, “Elektron 

kadr və maliyyə uçotu” dövlət informasiya sistemlərinin 

yaradılmasına başlanması ilə əlaqədar tender satınalma 

predmeti vasitəsi ilə həyata keçirilən işlər bu ilin sonuna 

kimi davam etdiriləcəkdir. 2023-cü ildə “Elektron sənəd 

dövriyyəsi”, “Elektron kadr və maliyyə uçotu” dövlət 

informasiya sistemlərinin yaradılmasının növbəti mərhə-

ləsində işlər tenderlərin keçirilməsi yolu ilə davam et-

diriləcəkdir. Milli Məclisdə “Elektron sənəd dövriyyəsi”, 

“Elektron kadr uçotu” və “Əmək haqqı” proqram təminat-

larının tətbiqi üçün server avadanlığının, Milli Məclisin 

iclaslarının texniki təminatı üçün 2006-cı və 2009-cu 

illərdə quraşdırılmış elektron səsvermə sistemi və inzibati 

binada 2018-ci ildə quraşdırılmış mövcud televiziya kom-

pleksi üçün ehtiyat hissələrinin, müvafiq struktur böl-

mələri üçün tələb olunan çap avadanlığının, inzibati bina-

da yerləşən server avadanlığının işlək formada saxlanıl-

ması və inteqrasiya işlərinin aparılması məqsədi ilə tələb 

olunan avadanlıqların və onlar üçün proqram təminatları-

nın alınması tələb olunur. 

Bundan başqa, elektrik yarımstansiyalarında yenidən-

qurma işlərinin aparılması və istismara yararsız hala 

düşmüş elektrik avadanlıqlarının yenisi ilə əvəz edilməsi, 

server otaqlarında və iclas salonlarında elektron səsvermə 

sistemini idarə etmək üçün ayrılmış xüsusi otaqlarda ye-

nidənqurma işlərinin aparılması tələb olunur. 

Həmçinin Milli Məclisin avtoparkına 2006–2008-ci il-

lərdə alınmış müxtəlif markalı avtomaşınların uzunmüd-

dətli istifadəsi nəticəsində istismara yararsız hala düşməsi 

səbəbindən yeniləri ilə əvəz edilməsi tələb olunur. 

Hörmətli Samir müəllim, yuxarıda sadalanan işlərin 

görülməsi üçün bəzi maddələr üzrə vəsait çatışmazlığını 

nəzərə alaraq, 2023-cü ilin xərclər smetasında Milli Məcli-

sin avtoparkının maddi-texniki bazasının yaxşılaşdırılması 

məqsədi ilə “Avtomobil nəqliyyatı vasitələri” maddəsinə 

600 min manat, “Maşın və avadanlıqlar” maddəsinə 400 

min manat, “Qeyri-maddi aktivlər” köməkçi bölməsinə 

150 min manat vəsaitin ayrılmasına köməklik göstər-

məyinizi Sizdən xahiş edirəm. 

Nəzərinizə çatdırmaq istəyirəm ki, Milli Məclisin inzi-

bati binalarında, iclas salonlarında, həyətyanı sahəsində, 

maşın zalında və avtoparkda mütəmadi olaraq cari təmir 

işləri bu gün də davam etdirilməkdədir. 

Hörmətli sədr, hörmətli deputatlar! 2023-cü ilin dövlət 

büdcəsində Milli Məclis üçün nəzərdə tutulmuş xərclər 

smetasına dair əlavə açıqlamaya ehtiyac olduğu təqdirdə 

suallarınıza cavab verməyə hazıram. 

Sizdən Milli Məclisin 2023-cü il üçün xərclər smetası 

layihəsinin təsdiq edilməsinə səs verməyinizi xahiş edi-

rəm. Diqqətinizə görə minnətdaram.  

Sədrlik edən. Çox sağ olun, Firudin müəllim.  

Çıxış etmək istəyən var. Aydın Hüseynov. Aydın müəl-

lim, buyurun. 

A.Hüseynov. Hörmətli xanım sədr, Firudin müəllimin 

təqdimatını dinlədik. Orada xərc maddələri büdcə təsni-

fatına uyğun, çox düzgün tərtib olunub. Sadəcə olaraq, 

fikrimi kiçik bir texniki məqama yönəltmək istəyirəm. 

Burada xərc maddələrinin, rəqəmlərin qarşısında göstəri-

lən minus işarəsi, əslində, “tire” anlamındadır. Bu, başa 

düşülür. Sadəcə olaraq, rəqəmin qarşısında işləndikdə bu, 

həmin rəqəmin minus, yəni sıfırdan aşağı olması anlamına 

gəlir. O “tire”lərin götürülməsi rəqəmin mahiyyətini açıq-

layacaq, yəni müsbət olduğu anlamına gələcək. 

Parlamentimizin fəaliyyəti müsbətdir, yüksəkdir və rəh-

bərliyin də fəaliyyəti yüksəkdir. Ona görə istəyirdik ki, elə 

bu rəqəmlər də müsbət anlamda olsun. Sağ olun.  

Sədrlik edən. Çox sağ olun, nəzərə alınar.  

Hörmətli həmkarlar, çıxış etmək istəyən yoxdur. De-

diyim kimi, biz hələ buna səs verməyəcəyik. Səsvermə 

üçüncü oxunuşda olacaq.  

15-ci məsələyə keçirik. Azərbaycan Respublikası He-

sablama Palatasının sədri hörmətli Vüqar Gülməmmədov 

Palatanın 2023-cü il üçün xərclər smetası haqqında məlu-

mat verəcək. Vüqar müəllim, buyurun.  

V.Gülməmmədov, Azərbaycan Respublikası Hesabla-

ma Palatasının sədri. 

Hörmətli xanım sədr, hörmətli millət vəkilləri.  Məlu-

munuz olduğu kimi, Azərbaycan Respublikası Hesablama 

Palatasının xərclər smetası  “Hesablama Palatası haqqın-

da” Qanunun tələbinə müvafiq olaraq, Milli Məclisdə ay-

rıca müzakirə olunur. Bu, həm də INTOSAI standartlarına  

və adıçəkilən qanunun tələblərinə uyğun olaraq, Palatanın 

təşkilati və funksional  müstəqilliyindən irəli gələn bir 

məsələdir.  

2023-cü il üçün Hesablama Palatasının büdcəsi 10,6 

milyard manat məbləğində nəzərdə tutulur ki, bu, cari ilin 

büdcəsindən təqribən 5,5 faiz artıq rəqəmdir. Növbəti il 

üçün nəzərdə tutulmuş məbləğin 89 faizi əmək tutumlu 

xərclərdən ibarətdir. Xərcin 1,6 faizi əsaslı xərclərdir. 

Artım, əsasən, əməkhaqqı xərclərində və malların alınması 

xərclərində nəzərdə tutulub. Azalma isə sosial ödənişlərdə 

və qeyri-maliyyə aktivlərində nəzərdə tutulub.  

Hörmətli millət vəkillərindən bu layihəni dəstəkləməyi 

xahiş edirəm. Təşəkkür edirəm.  

Sədrlik edən. Çox sağ olun. 

Çıxış etmək istəyən yoxdur. Dediyim kimi, səsvermə 

üçüncü oxunuşda olacaq. 

Hörmətli həmkarlar, biz 16-cı məsələyə keçirik. Bu, 

Milli Məclisin parlamentlərarası əlaqələr üzrə işçi qrupları 

ilə bağlıdır. 4 yeni qrupun yaradılması nəzərdə tutulur. 

Məsələyə dair məlumat vermək üçün mən Beynəlxalq 

münasibətlər və parlamentlərarası əlaqələr komitəsinin 

sədri hörmətli Səməd Seyidova söz verirəm. Səməd 

müəllim, buyurun.   

S.Seyidov, Milli Məclisin Beynəlxalq münasibətlər və 

parlamentlərarası əlaqələr komitəsinin sədri. 

Çox sağ olun, hörmətli xanım sədr. Hörmətli həm-

karlar. Doğrudan da, parlamentimizin dostluq qruplarının, 

işçi qruplarının coğrafiyası getdikcə artır.  Bu gün əlavə 

edəcəyimiz qruplar da, hesab edirəm ki, çox böyük əhə-

miyyət kəsb edirlər. Biz 4 ölkə ilə işçi qrupunu yaratmaq 

niyyətindəyik. Artıq bu qruplarla bağlı məsələlər komi-

təmizdə müzakirə olunub. Ona görə dərhal sizin diqqəti-

nizə çatdırmaq istəyirəm.  

1. Azərbaycan-Kamboca parlamentlərarası əlaqələr üz-

rə işçi qrupu. Məsləhət görülür və komitəmizdə də mü-

zakirə edildi ki, rəhbər hörmətli Məmmədov Ramin müəl-

lim olsun.  

2. Azərbaycan-Monqolustan parlamentlərarası əlaqələr 

üzrə işçi qrupu. Bura rəhbər bizim hörmətli Zahid Oruc 

təklif olunur. 

3. Azərbaycan-Sinqapur parlamentlərarası əlaqələr üzrə 

işçi qrupu. Komitəmizdə müzakirələr zamanı Məşhur 

Məmmədovun namizədliyi irəli sürülmüşdür.  

4. Azərbaycan-Tunis parlamentlərarası əlaqələr üzrə 

işçi qrupu. Hörmətli komitə sədrimiz Ziyafət müəllim Əs-

gərov məsləhət görülüb. 

Biz komitədə bu məsələlərə müsbət baxdıq və həm-

karlardan bu məsələyə müsbət  fikir bildirməyinizi xahiş 

edirəm.  

Sədrlik edən. Çox sağ olun, Səməd müəllim. 

Ceyhun müəllim yazılıb. Ceyhun Məmmədov. Buyurun.  

C.Məmmədov. Hörmətli xanım sədr, hörmətli həm-

karlar. Mən qrup rəhbərlərini təbrik edirəm. Bir məsələyə 

toxunmaq istəyirəm. Bu gün Ermənistan ərəb dövlət-

lərində, ərəbdilli mediada Azərbaycan əleyhinə təbliğatını 

davam etdirir. Ermənistanın rəsmi şəxsləri davamlı olaraq 

ərəb ölkələrinə səfərlər edirlər. Eyni zamanda, Ermənis-

tanın ərəb ölkələrindəki səfirliyi, bu ölkənin rəsmi şəxsləri 

orada media qurumları ilə əməkdaşlıq edirlər və Ermənis-

tanın yalanlarını o ölkələrdə yayırlar.  

Əlbəttə, Azərbaycan da ərəb ölkələri ilə həm İslam 

əməkdaşlığı çərçivəsində, həm də digər istiqamətlərdə çox 

sıx əməkdaşlıq edir. Yeri gəlmişkən, cənab Prezidentin 

Əlcəzairə səfəri, xüsusən də Ərəb Dövlətləri Liqası 

Sammitində çıxışı bu gün ərəb ölkəsində çox böyük 

rezonans doğurub. Eyni zamanda,  Fransanın ünvanına 

səsləndirdiyi fikirlər də bu gün diqqətlə izlənilir. Burada 

bir sıra ərəb ölkələrində erməni diasporunun rolu var.  Biz 

bilirik ki, bəzi ölkələrdə, misal üçün, Livan və digərlərini 

qeyd edə bilərik, orada erməni diasporu çox fəal işləyir və 

bir sıra addımlar atırlar. Bu baxımdan mən hesab edirəm 

ki, bizim ərəb ölkələrindəki səfirliklərimizin ərəb mediası 

ilə sıx işləməsi, bu istiqamətdə əməkdaşlığın daha da 

gücləndirilməsinə böyük ehtiyac var.  

Mən bunu nə üçün qeyd edirəm? Mən tez-tez müxtəlif 

ərəb kanallarına müsahibə verirəm. Bəzən verilən 

suallarda Ermənistanın açıq-aydın təsirini hiss edirəm. 

Düşünürəm ki, Ermənistanın ərəb ölkələrində yaydığı 

yalan məlumatların monitorinqinin aparılması istiqamətin-

də koordinasiyalı bir fəaliyyətə ehtiyac var. Bu baxımdan 

hansısa bir mərkəzin və ya bununla bağlı bir qrupun 

yaradılması da məqsədəuyğun olardı ki, biz bu istiqamətdə 

ərəblərin həyata keçirdiyi təxribatların qarşısını ala bilək. 

Təşəkkür edirəm.  

Sədrlik edən. Sağ olun, Ceyhun müəllim. Məndə olan 

məlumata görə, Sizin xəbəriniz olmalıydı ki, biz bu yaxın-

larda bu qrupları açacağıq. Sadəcə, açıq deyim, büdcə 

məsələsi ilə bağlı biz bunu bu gün qatmadıq. Dediyiniz 

ölkələrin hamısında bunu edəcəyik. Artıq qərar var. Çı-

xışınıza görə çox sağ olun. 

İndi isə, hörmətli həmkarlar, xahiş edirəm, münasibət 

bildirin. 

 
Səsvermənin nəticələri (saat 12.35  dəq.) 

Lehinə                            87 

Əleyhinə                              0 

Bitərəf                              0 

Səs vermədi                              2 

İştirak edir                            89 

Nəticə: Qəbul edildi 

Çox sağ olun, Milli Məclisin qərarı qəbul edildi. Mən 

də yeni  qrupların rəhbərlərini təbrik edirəm, uğurlar arzu-

layıram.  

Hörmətli həmkarlar, gündəliyin son 5 məsələsi Azər-

baycan Respublikasının xarici dövlətlərdə səfirlik və 

nümayəndəliklərinin təsis edilməsi ilə bağlıdır. Qeyd edim 

ki, “Normativ hüquqi aktlar haqqında” Konstitusiya Qa-

nununa uyğun olaraq, bu qanun layihələri bir oxunuşda 

baxılıb qəbul ediləcək. Beləliklə, hörmətli həmkarlar, biz 

gündəliyin 17-ci məsələsinə keçirik. Bu, Azərbaycan Res-

publikasının Albaniya Respublikasında (Tirana şəhərində)  

Səfirliyinin təsis edilməsi haqqında qanun layihəsidir.  

Məsələyə dair məlumat vermək üçün, Səməd müəllim, 

mən yenə də Sizdən xahiş edəcəyəm, buyurun, məlumat 

verin.  

S.Seyidov. Çox sağ olun, xanım sədr. Hörmətli həm-

karlar, bu gün diqqətinizə təqdim olunan qanun layihələri 

həddindən artıq vacib və əhəmiyyətlidir. Bir neçə gün 

bundan öncə 2022-ci il noyabrın 15-də Azərbaycan Res-

publikasının Prezidenti Albaniyanın Tirana şəhərində 

rəsmi görüşlər zamanı Azərbaycanın Avropa ölkələri ilə 

münasibətləri haqqında konkret mülahizələri gündəmə 

gətirdi. Azərbaycanın  gördüyü işlər, yaratdığı yeni reallıq 

bu gün Avropa ölkələri içərisində olan xalqları, millətləri, 

siyasətçiləri, dövlətləri getdikcə Azərbaycana birləşdirir. 

Albaniya həm mədəniyyət, həm də tarixi nöqteyi-nəzərdən 

Azərbaycanın haqq sözünə haqq verən və dəstəkləyən 

ölkələr sırasındadır. Bu gün belə bir qanun layihəsini təq-

dim edərək biz hesab edirik ki, bu, Azərbaycan–Avropa 

əlaqələrinə böyük bir töhfə verəcək və Azərbaycan–Av-

ropa əlaqələri içərisində həm mədəni, həm iqtisadi, həm 

də digər bütün sahələri möhkəmləndirəcək. Ona görə ko-

mitəmiz yekdilliklə Albaniyanın Tirana şəhərində Azər-

baycanın səfirliyinin açılmasına tərəfdar çıxmış və bu gün 

də həmkarlardan buna müsbət səs verməyi xahiş edirəm.   

Sədrlik edən. Səməd müəllim, çox sağ olun.  

Səməd müəllim, bəlkə qalan bütün məsələlər haqqında 

da məlumat verəsiniz? Mən düşünürəm ki, burada yazı-

lanlar tək Albaniya haqqında danışmayacaqlar. Ona görə 

müzakirəni bir yerdə aparaq, həmişə olduğu kimi, ayrı-

ayrılıqda səs verək. Səməd müəllim, buyurun.  

S.Seyidov. Çox sağ olun, xanım sədr. Doğrudan da, 5 

qanun layihəsi  tarixi əhəmiyyət kəsb edən məsələlərdir. 

İndi diqqətinizə təqdim etdiyim qanun layihəsi ilə yanaşı, 

Azərbaycan Respublikasının İsrail dövlətində (Təl-Əviv 

şəhərində) Səfirliyinin təsis edilməsi haqqında Azərbay-

can Respublikasının qanun layihəsidir.   

Azərbaycanın paytaxtı Bakı şəhərinin ən gözəl yerlərin-

dən birində bir heykəl ucalır. O heykəl Albert Aqarunova 

aiddir. O, Azərbaycanın milli qəhrəmanı, Azərbaycanın 

ərazi bütövlüyü, müstəqilliyi üçün öz canından, qanından 

keçmiş azərbaycanlı, ancaq yəhudidir. Bizim xalqlar ta-

rixən həmişə bir yerdə olublar. 1993-cü ildə İsrail Azər-

baycanda səfirlik açmışdır. Biz İsrailin dəstəyini, kömək-

liyini hər bir yerdə, bütün beynəlxalq təşkilatlarda həmişə 

görmüşük, indi də görürük. Beynəlxalq təşkilatlarda 

işləyən şəxslər bunu bilirlər, Amerika Birləşmiş Ştatların-

da, Avropada, başqa bütün qitələrdə bunu bilirlər. Hesab 

edirəm ki, xüsusən indi 44 günlük Vətən müharibəsində 

Azərbaycana xüsusi yardım göstərmiş, kənarda qalmamış 

və Azərbaycanın haqq səsinə səs vermiş ölkə ilə biz 

əlaqələrimizi daha da yüksək səviyyədə qurmalıyıq.  

1 il bundan öncə Təl-Əvivdə Azərbaycanın ticarət və 

turizm nümayəndəliyi açılmışdır. Ancaq bu qanun layihəsi 

ilə Azərbaycan-İsrail münasibətləri yeni bir müstəviyə 

qalxır. Buna görə dövlət başçısına, cənab Prezidentə 

xüsusi minnətdarlıq bildirmək lazımdır. 

Azərbaycan  İsraildə səfirliyini açandan sonra, əminəm 

ki, xalqlarımız arasında əlaqələrimiz inkişaf edəcək və bi-

zim haqq sözümüzə daha diqqətlə, xüsusi diqqətlə qulaq 

asmağa başlayacaqlar. Ona görə biz komitədə böyük bir 

qürur hissi ilə bu qanun layihəsini müzakirə etdik. Bu gün 

parlamentdə Azərbaycanın Təl-Əvivdə, İsrail dövlətində 

səfirliyinin açılması ilə bağlı həmkarlardan yekdilliklə müs-

bət rəy verməyi xahiş edirəm. Diqqətinizə görə sağ olun.  

Növbəti məsələ burada artıq qeyd olundu. Biz ərəb 

dünyası ilə əlaqələrimizi genişləndirməliyik və bu nöq-

teyi-nəzərdən Azərbaycan Respublikasının Fələstin döv-

lətində (Ramallah şəhərində) Təmsilçilik Ofisinin təsis 

edilməsi öz-özlüyündə həddindən artıq vacib və əhəmiy-

yətli bir məsələdir. Siz bilirsiniz ki, Fələstin 2011-ci ildə 

Azərbaycanda öz səfirliyini açmışdır. Biz beynəlxalq 

tədbirlərdə, görüşlərdə Fələstin xalqının nümayəndələri ilə 

həmişə ünsiyyətdəyik. Bu yaxınlarda Azərbaycan Res-

publikasının Prezidenti Konya şəhərində də Azərbaycanın 

Fələstinə yardım göstərilməsi haqqında xeyli mülahizələri, 

xeyli fikirləri və konkret işlər haqqında məsələləri çatdır-

mışdır. Ona görə hesab edirəm ki, belə bir təmsilçiliyin 

açılması da tarixi bir məsələdir, Azərbaycanın İslam dün-

yasında, ərəb dünyasında haqq sözünün daha da yüksək 

səviyyədə eşidilməsi, onun dəstəklənməsi üçün mühüm 

bir addım kimi qiymətləndirilməlidir. Bu məsələ ilə də 

bağlı  komitəmiz öz müsbət rəyini bildirmişdir. Həmkar-

lardan buna müsbət fikir bildirməyi xahiş edirəm.  

Növbəti məsələ Azərbaycan Respublikasının Keniya 

Respublikasında (Nayrobi şəhərində) Səfirliyinin təsis 

edilməsidir. Hörmətli həmkarlara çatdırmalıyam ki, Ke-

niya Afrikanın ən sürətlə və xüsusi templərlə inkişaf edən 

ölkələrindən biridir. Faktiki Afrikanı, belə deyək, dünya 

ilə birləşdirən və dünyanı öz içərisində əhatə edən ölkə-

lərdən biridir. Bu gün Nayrobidə Azərbaycan yalnız öz 

ikitərəfli əlaqələrini deyil, bütün Afrika ilə, Afrika qitəsi 

ilə çoxtərəfli əlaqələrini yüksəltmək və inkişaf etdirmək 

imkanına malik olacaq. Çünki Nayrobidə, o cümlədən 

Birləşmiş Millətlər Təşkilatının nümayəndəliyi yerləşir. 

Siz bilirsiniz ki, Birləşmiş Millətlər Təşkilatının dünyada 

4 nümayəndəliyi var. Biri Nyu-Yorkda, ikincisi Cenev-

rədə, üçüncüsü Vyanada və dördüncüsü Nayrobidə–Keni-

yada. O qitədə olan ölkələr Qoşulmama Hərəkatında Azər-

baycanın haqq sözünə dəstək vermişdilər. Bizim 

köməyimizə ehtiyacları olan dövlətlər içərisində də var və 

biz bu ehtiyacı, bu köməyi göstəririk. Cənab Prezident bu 

istiqamətdə ardıcıl işlər aparır. O qitə ki bu gün Azər-

baycanla əlaqələri yüksək səviyyədə qurmaq niyyətin-

dədir, təbii, əlaqələrimiz yeni bir müstəviyə qalxmalıdır. 

Ona görə həm səfirliyimizin Nayrobidə, yəni Keniyada 

açılması, həm də Nayrobidə Azərbaycanın Birləşmiş Mil-

lətlər Təşkilatında təmsilçiliyinin açılması ilə Azərbaycan 

Afrika qitəsində olan dövlətlərlə əlaqələrimizi tamamilə 

yeni bir müstəviyə yüksəldir. Bu, yüksələn, yeni reallıq 

yaratmış Azərbaycanın tamamilə yeni müstəvidə xarici 

siyasətinə çox müsbət təsir göstərən faktorlardır. Komi-

təmiz yekdilliklə bu qərarları dəstəkləmişdir. Həmkar-

lardan bu məsələlərə də müsbət rəy verməyi xahiş edirəm. 

Diqqətinizə görə sağ olun.  

Sədrlik edən. Çox sağ olun, Səməd müəllim.  

Hörmətli həmkarlar, bu, çox vacib bir məsələdir. Heç 

olmasa, bir neçə nəfər çıxış etməlidir. Mən düşünürəm ki, 

cənab Prezidentin bir məktubu ilə gələn məsələlər 

vacibdir. Siyahıda Musa müəllimdir.  

Musa Qasımlı. Musa müəllim, buyurun. 

M.Qasımlı.  Çox hörmətli xanım sədr, hörmətli millət 

vəkilləri. Bu gün bütün millətimiz və parlamentimiz 

bundan sonrakı minilliklər tariximizə işıq tutacaq qərarları  

qəbul eləyir. Bu gün cənab Prezidentimizin rəhbərliyi 

altında xarici siyasi fəaliyyətimiz Avropada Balkanlarda, 

Asiyada Yaxın və Orta Şərqdə və Afrikada öz fəaliyyətini 

genişləndirir. Bu gün qəbul olunan qərarlar tarixi 

qərarlardır. Mən bir məsələ üzərində dayanmaq istəyirəm. 

İsrail dövlətində (Təl-Əvivdə) səfirliyimizin açılması 

tarixi bir hadisədir. Azərbaycan–İsrail münasibətlərinin 

təməlində xalqlarımızın, yəhudi və Azərbaycan xalqlarının 

dostluğu və qardaşlığı dayanır. Bu yüksək Məclisdə 

qardaşlığımıza, dostluğumuza dair bir neçə tarixi faktı 

söyləmək istəyirəm. Azərbaycanda müstəqil olmadığı 

zamanlarda, İkinci Dünya müharibəsinə qədərki bir vaxtda 

heç bir zaman antisemitizm olmayıb. İkinci Dünya mü-

haribəsi illərində, alman həbs düşərgələrində erməni 

xadimləri nasistlərlə birləşib yəhudiləri Xolokostda soy-

qırıma uğratdıqları bir zamanda azərbaycanlı hərbi əsirlər 

azərbaycanlılarla birlikdə kamplarda yaşayan, saxlanan 

yəhudiləri onlara kəlmeyi-şəhadəti öyrədərək ölümdən 

xilas ediblər. Bununla bağlı arxivlərimizdə çoxlu fakt və 

materiallar var. Bunu bizim yəhudi qardaşlarımızın da, 

Azərbaycan vətəndaşlarının da bilməsi çox vacibdir.  

Söyləmək istədiyim ikinci məsələ. Sovet dövründə 

müharibədən sonra antisemitizm hökm sürdüyü bir vaxtda 

yəhudilər Azərbaycanda rahat şəkildə azərbaycanlılarla bir 

ailədə yaşayıblar. Bu, dünyada nadir bir modeldir. Bunu 

Azərbaycan xalqı sistemdən, dövlətdən, rejimdən asılı 

olmayaraq edib. 

Dövlət müstəqilliyi bərpa ediləndən sonra bir müqayisə 

aparmaq istəyirəm. Ermənistanda və Azərbaycanda yə-

hudilərə münasibət. Amerika Birləşmiş Ştatlarında beynəl-

xalq yəhudi təşkilatı var. Onların bir statistikası var. Ermə-

nistan antisemitizmin hökm sürdüyü ilk 30 ölkədən biri-

dir. Azərbaycanda antisemitizm yoxdur. Hörmətli komitə 

sədri Səməd müəllim Seyidov dedi. Azərbaycandakı yəhu-

dilər vətən uğrunda erməni faşistlərinə, işğalçı Ermənis-

tana qarşı döyüşlərdə iştirak elədilər, milli qəhrəman oldu-

lar. Bu gün Azərbaycan parlamentində qardaşlarımızın nü-

mayəndəsi oturub.  

Toxunmaq istədiyim digər məsələ Fələstin dövlətində 

(Ramallahda) təmsilçiliyimizin açılması ilə bağlıdır. Bu 

bizim ərəb dünyasına açılan bir qapımızdır və ən doğru 

qərarlardan biridir. Bizim İsraillə münasibətlərimiz heç bir 

zaman üçüncü dövlətə qarşı yönəlməyib. İsraildə açılan 

səfirliyimiz və Ramallahda açılan təmsilçiliyimiz Yaxın 

Orta Şərqdə bir sıra gərginlikləri yumşaldacaq. Elə bundan 

əvvəlki bir çox fəaliyyətlərində cənab Prezidentimiz bir 

sıra məsələləri tənzimləmişdir. Ona görə mən hesab 

edirəm ki, bu səfirliklərin açılması həm Balkanlarda, həm 

Yaxın Orta Şərqdə, həm də Afrikada dövlətimizin nüfu-

zunu daha da gücləndirəcək, milli dövlət maraqlarımızı 

daha da möhkəmləndirəcək. Bu layihələrə səs verəcəyəm. 

Diqqətinizə görə təşəkkür edirəm. Söz verdiyiniz üçün 

minnətdaram, xanım sədr. 

Sədrlik edən. Çox sağ olun, Musa müəllim.  

Hörmətli həmkarlar, hələ iclasımız bitməyib. Xahiş edi-

rəm, zalı tərk etməyin. Bu gün bizim 20 deputatımız xaric-

də ezamiyyətdədir. Ona görə say bizim üçün çox vacibdir. 

Səsə qoyuruq, çıxış edirik? 

Yerdən. (Eşidilmir.)  

Sədrlik edən. Xahiş edirəm, münasibət bildirin. Bu-

yurun.  

 
Səsvermənin nəticələri (saat 12.51  dəq.) 

Lehinə                            88 

Əleyhinə                              0 

Bitərəf                              0 

Səs vermədi                              1 

İştirak edir                            89 

Nəticə: Qəbul edildi 

 

Çox sağ olun, qəbul edildi. Hörmətli həmkarlar, bu gün 

bizim iclasımız başa çatdı. Çox sağ olun, təşəkkür edirəm. 

Növbəti iclas haqqında əlavə məlumat veriləcək.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XI SESSİYASI İCLASININ 

 

PROTOKOLU № 109 
 

Milli Məclisin iclas salonu. 

25 noyabr 2022-ci il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 99 deputatı iştirak etmişdir. 
 

Qeydiyyat (saat 11.01 dəq.) 

İştirak edir 96 

Yetərsay 83 

 

 İclasa dəvət olunmuşlar: 

 

Əli Əsədov, Azərbaycan Respublikasının Baş naziri. 

Yaqub Eyyubov, Azərbaycan Respublikası Baş nazi-

rinin birinci müavini. 

Şahin Mustafayev, Azərbaycan Respublikası Baş nazi-

rinin müavini. 

Əli Əhmədov, Azərbaycan Respublikası Baş nazirinin 

müavini. 

Samir Şərifov, Azərbaycan Respublikasının maliyyə 

naziri. 

Mikayıl Cabbarov, Azərbaycan Respublikasının iqti-

sadiyyat naziri. 

Sahil Babayev, Azərbaycan Respublikasının əmək və 

əhalinin sosial müdafiəsi naziri. 

Teymur Musayev, Azərbaycan Respublikasının səhiy-

yə naziri. 

Emin Əmrullayev, Azərbaycan Respublikasının elm 

və təhsil naziri. 

Pərviz Şahbazov, Azərbaycan Respublikasının ener-

getika naziri. 

Mədət Quliyev, Azərbaycan Respublikasının müdafiə 

sənayesi naziri. 

Anar Kərimov, Azərbaycan Respublikasının mədə-

niyyət naziri. 

Fuad Muradov, Azərbaycan Respublikası Diasporla İş 

üzrə Dövlət Komitəsinin sədri. 

Rövşən Rzayev, Azərbaycan Respublikası Qaçqınların və 

Məcburi Köçkünlərin İşləri üzrə Dövlət Komitəsinin sədri. 

Fuad Nağıyev, Azərbaycan Respublikası Dövlət Tu-

rizm Agentliyinin sədri. 

Anar Quliyev, Azərbaycan Respublikası Dövlət Şəhər-

salma və Arxitektura Komitəsinin sədri. 

Zaur Əliyev, Azərbaycan Respublikası İcbari Tibbi 

Sığorta üzrə Dövlət Agentliyinin İdarə Heyətinin sədri. 

İsrafil Məmmədov, Azərbaycan Respublikası Dövlət 

Neft Fondunun icraçı direktoru. 

Samir Məmmədov, Azərbaycan Respublikası rəqəm-

sal inkişaf və nəqliyyat nazirinin müavini. 

İlhamə Qədimova, Azərbaycan Respublikası kənd 

təsərrüfatı nazirinin müavini. 

Vüqar Kərimov, Azərbaycan Respublikası ekologiya 

və təbii sərvətlər nazirinin müavini. 

Ragim Lətifov, Azərbaycan Respublikası fövqəladə 

hallar nazirinin müavini. 



 456 

Fərhad Hacıyev, Azərbaycan Respublikası gənclər və 

idman nazirinin müavini. 

İsmayıl Hüseynov, Azərbaycan Respublikası Dövlət 

Gömrük Komitəsi sədrinin birinci müavini. 

Yusif Yusifov, Azərbaycan Respublikası Dövlət Statis-

tika  Komitəsi sədrinin müavini. 

Zəkiyyə Mustafayeva, Azərbaycan Respublikası Qida 

Təhlükəsizliyi Agentliyi sədrinin müavini. 

Rəşad Orucov, Azərbaycan Respublikası Mərkəzi 

Bankı İdarə Heyəti sədrinin müavini. 

Vüqar Gülməmmədov, Azərbaycan Respublikası He-

sablama Palatasının sədri. 

Fikrət Şirinov, Azərbaycan Respublikası Maliyyə Na-

zirliyinin şöbə müdiri. 

Fazil Fərəcov, Azərbaycan Respublikası Maliyyə Na-

zirliyinin şöbə müdiri. 

Samirə Musayeva, Azərbaycan Respublikasının İqtisadiy-

yat Nazirliyi yanında Dövlət Vergi Xidməti rəisinin müavini. 

İlkin Vəliyev, Azərbaycan Respublikası İqtisadiyyat 

Nazirliyinin idarə rəisi. 

Xaqani Abdullayev, Azərbaycan Respublikası iqtisa-

diyyat nazirinin müşaviri. 

Himalay Məmişov, Azərbaycan Respublikasının 

Əmək və Əhalinin Sosial Müdafiəsi Nazirliyi yanında 

Dövlət Sosial Müdafiə Fondunun İdarə Heyətinin sədri. 

Mustafa Abbasbəyli, Azərbaycan Respublikasının 

Əmək və Əhalinin Sosial Müdafiəsi Nazirliyi tabeliyində 

Dövlət Məşğulluq Agentliyinin İdarə Heyətinin sədri. 

Rüfət Məmmədov, Azərbaycan Respublikası Nazirlər 

Kabineti Aparatının rəhbəri. 

Ələsgər Ələsgərov, Azərbaycan Respublikası Baş nazi-

rinin Katibliyinin rəisi. 

Azər Əmiraslanov, Azərbaycan Respublikası Nazirlər 

Kabinetinin İqtisadiyyat şöbəsinin müdiri. 

Fəxri İsmayılov, Azərbaycan Respublikası Baş nazi-

rinin köməkçisi. 

İbrahim Məmmədov, Azərbaycan Respublikası Nazir-

lər Kabinetinin Mətbuat xidmətinin rəhbəri. 

 

İclasın gündəliyinə aşağıdakı məsələlər daxil idi: 

 

1. Azərbaycan Respublikasının 2023-cü il dövlət büd-

cəsi haqqında Azərbaycan Respublikası qanununun layi-

həsi (ikinci oxunuş). 

2. Dövlət Sosial Müdafiə Fondunun 2023-cü il büdcəsi 

haqqında Azərbaycan Respublikası qanununun layihəsi 

(ikinci oxunuş). 

3. İşsizlikdən sığorta fondunun 2023-cü il büdcəsi haq-

qında Azərbaycan Respublikası qanununun layihəsi (ikin-

ci oxunuş). 

4. Azərbaycan Respublikasında 2023-cü il üçün yaşayış 

minimumu haqqında Azərbaycan Respublikası qanununun 

layihəsi (ikinci oxunuş). 

5. Azərbaycan Respublikasında 2023-cü il üçün ehtiyac 

meyarının həddi haqqında Azərbaycan Respublikası qa-

nununun layihəsi (ikinci oxunuş). 

6. Azərbaycan Respublikasının Vergi Məcəlləsində də-

yişiklik edilməsi haqqında Azərbaycan Respublikası qanu-

nunun layihəsi (ikinci oxunuş). 

7. Azərbaycan Respublikasının Gömrük Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (ikinci oxunuş). 

8. “Əmək pensiyaları haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

9. “Sosial sığorta haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

10. “Dövlət rüsumu haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

11. Azərbaycan Respublikasının Miqrasiya Məcəl-

ləsində dəyişiklik edilməsi haqqında Azərbaycan Respub-

likası qanununun layihəsi (ikinci oxunuş). 

12. “Sosial müavinətlər haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

13. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

14. “Tibbi sığorta haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

15. “Büdcə sistemi haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

16. “Nağdsız hesablaşmalar haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 

17. “Azərbaycan Respublikası Hökuməti ilə Birləşmiş 

Millətlər Təşkilatının Təhsil, Elm və Mədəniyyət Təşkilatı 

arasında 2023-cü il 14-17 mart tarixlərində Bədən Tərbi-

yəsi və İdman üzrə Nazirlərin və Yüksək Vəzifəli Şəxslə-

rin VII Beynəlxalq Konfransının (MİNEPS VII), eləcə də 

əlaqədar yığıncaqların təşkilinə dair Ev Sahibliyi haqqın-

da” Sazişin təsdiq edilməsi barədə Azərbaycan Respubli-

kası qanununun layihəsi. 

18. “Azərbaycan Respublikası Hökuməti ilə Qırğız 

Respublikası Nazirlər Kabineti arasında Azərbaycan-

Qırğız İnkişaf Fondunun yaradılması haqqında” Sazişin 

təsdiq edilməsi barədə Azərbaycan Respublikası qanu-

nunun layihəsi. 

19. “Azərbaycan Respublikası Hökuməti ilə Qırğız 

Respublikasının Nazirlər Kabineti arasında bitki karantini 

sahəsində əməkdaşlıq haqqında” Sazişin təsdiq edilməsi 

barədə Azərbaycan Respublikası qanununun layihəsi. 
 

Aşağıdakı məsələlər müzakirə edilmişdir: 
 

Gündəlik haqqında. 
 

Çıxış etmişdir:  Sahibə Qafarova 

 
Təklif: Gündəlik qəbul edilsin 

Səsvermənin nəticələri (saat 11.07 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

1. Azərbaycan Respublikasının 2023-cü il dövlət 

büdcəsi haqqında Azərbaycan Respublikası qanunu-

nun layihəsi (ikinci oxunuş). 
 

Çıxış etmişlər: Sahibə Qafarova, Tahir Mirkişili, Qüd-

rət Həsənquliyev, Vüqar Bayramov, Elşad Mirbəşir oğlu, 

Fazil Mustafa, Aydın Hüseynov, Qənirə Paşayeva, Tahir 

Kərimli, Müşfiq Məmmədli, Musa Qasımlı, Zahid Oruc, 

Tamam Cəfərova, Məlahət İbrahimqızı, Etibar Əliyev, 

Jalə Əhmədova, Rauf Əliyev, Jalə Əliyeva, Sabir 

Rüstəmxanlı, Samir Şərifov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.12 dəq.) 

Lehinə 96 

Əleyhinə 2 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

Təklif: 1–3-cü maddələr qəbul edilsin 

Səsvermənin nəticələri (saat 12.32 dəq.) 

Lehinə 88 

Əleyhinə 2 

Bitərəf 2 

Səs vermədi 2 

İştirak edir 94 

Nəticə: Qəbul edildi 
 

Təklif: 4–6-cı maddələr qəbul edilsin 

Səsvermənin nəticələri (saat 12.33 dəq.) 

Lehinə 89 

Əleyhinə 2 

Bitərəf 2 

Səs vermədi 0 

İştirak edir 93 

Nəticə: Qəbul edildi 
 

Təklif: 7–9-cu maddələr qəbul edilsin 

Səsvermənin nəticələri (saat 12.33 dəq.) 

Lehinə 89 

Əleyhinə 2 

Bitərəf 2 

Səs vermədi 3 

İştirak edir 96 

Nəticə: Qəbul edildi 

 

Təklif: 10–12-ci maddələr qəbul edilsin 

Səsvermənin nəticələri (saat 12.33 dəq.) 

Lehinə 88 

Əleyhinə 2 

Bitərəf 3 

Səs vermədi 3 

İştirak edir 96 

Nəticə: Qəbul edildi 

 

Təklif: 13–15-ci maddələr qəbul edilsin 

Səsvermənin nəticələri (saat 12.34 dəq.) 

Lehinə 90 

Əleyhinə 2 

Bitərəf 2 

Səs vermədi 1 

İştirak edir 95 

Nəticə: Qəbul edildi 

 

Təklif: 16-cı və 17-ci maddələr qəbul edilsin 

Səsvermənin nəticələri (saat 12.34 dəq.) 

Lehinə 90 

Əleyhinə 2 

Bitərəf 3 

Səs vermədi 0 

İştirak edir 95 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 12.34 dəq.) 

Lehinə 93 

Əleyhinə 2 

Bitərəf 1 

Səs vermədi 0 

İştirak edir 96 

Nəticə: Qəbul edildi 

 

2. Dövlət Sosial Müdafiə Fondunun 2023-cü il büd-

cəsi haqqında Azərbaycan Respublikası qanununun 

layihəsi (ikinci oxunuş). 

 

Çıxış etmişlər: Sahibə Qafarova, Musa Quliyev, Tahir 

Mirkişili, Sahil Babayev  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.41 dəq.) 

Lehinə 90 

Əleyhinə 1 

Bitərəf 2 

Səs vermədi 3 

İştirak edir 96 

Nəticə: Qəbul edildi 

 

Təklif: 1–3-cü maddələr qəbul edilsin 

Səsvermənin nəticələri (saat 13.17 dəq.) 

Lehinə 85 

Əleyhinə 3 

Bitərəf 1 

Səs vermədi 1 

İştirak edir 90 

Nəticə: Qəbul edildi 

Təklif: 4–6-cı maddələr qəbul edilsin 

Səsvermənin nəticələri (saat 13.18 dəq.) 

Lehinə 83 

Əleyhinə 5 

Bitərəf 0 

Səs vermədi 1 

İştirak edir 89 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.18 dəq.) 

Lehinə 84 

Əleyhinə 5 

Bitərəf 1 

Səs vermədi 2 

İştirak edir 92 

Nəticə: Qəbul edildi 

 

3. İşsizlikdən sığorta fondunun 2023-cü il büdcəsi 

haqqında Azərbaycan Respublikası qanununun layi-

həsi (ikinci oxunuş). 

 

Çıxış etmişlər: Sahibə Qafarova, Sahib Alıyev, Vüqar 

Bayramov, Fazil Mustafa, Etibar Əliyev, Qənirə Paşayeva  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.42 dəq.) 

Lehinə 89 

Əleyhinə 2 

Bitərəf 3 

Səs vermədi 0 

İştirak edir 94 

Nəticə: Qəbul edildi 

 



 464 

Təklif: 1–3-cü maddələr qəbul edilsin 

Səsvermənin nəticələri (saat 13.19 dəq.) 

Lehinə 86 

Əleyhinə 4 

Bitərəf 2 

Səs vermədi 0 

İştirak edir 92 

Nəticə: Qəbul edildi 

 

Təklif: 4-cü və 5-ci maddələr qəbul edilsin 

Səsvermənin nəticələri (saat 13.19 dəq.) 

Lehinə 81 

Əleyhinə 6 

Bitərəf 2 

Səs vermədi 1 

İştirak edir 90 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.19 dəq.) 

Lehinə 83 

Əleyhinə 6 

Bitərəf 1 

Səs vermədi 0 

İştirak edir 90 

Nəticə: Qəbul edildi 

 

4. Azərbaycan Respublikasında 2023-cü il üçün 

yaşayış minimumu haqqında Azərbaycan Respublikası 

qanununun layihəsi (ikinci oxunuş). 

 

Çıxış etmişlər:  Sahibə Qafarova, Tahir Mirkişili, 

Musa Quliyev 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.21 dəq.) 

Lehinə 84 

Əleyhinə 2 

Bitərəf 2 

Səs vermədi 0 

İştirak edir 88 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 13.22 dəq.) 

Lehinə 86 

Əleyhinə 2 

Bitərəf 2 

Səs vermədi 0 

İştirak edir 90 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 13.22 dəq.) 

Lehinə 81 

Əleyhinə 2 

Bitərəf 2 

Səs vermədi 0 

İştirak edir 85 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.23 dəq.) 

Lehinə 83 

Əleyhinə 2 

Bitərəf 2 

Səs vermədi 1 

İştirak edir 88 

Nəticə: Qəbul edildi 

5. Azərbaycan Respublikasında 2023-cü il üçün eh-

tiyac meyarının həddi haqqında Azərbaycan Respubli-

kası qanununun layihəsi (ikinci oxunuş). 

 

Çıxış etmişlər: Sahibə Qafarova, Musa Quliyev, Tahir 

Mirkişili  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.25 dəq.) 

Lehinə 87 

Əleyhinə 2 

Bitərəf 2 

Səs vermədi 0 

İştirak edir 91 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.25 dəq.) 

Lehinə 88 

Əleyhinə 1 

Bitərəf 2 

Səs vermədi 0 

İştirak edir 91 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.26 dəq.) 

Lehinə 84 

Əleyhinə 1 

Bitərəf 1 

Səs vermədi 0 

İştirak edir 86 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 13.26 dəq.) 

Lehinə 87 

Əleyhinə 1 

Bitərəf 2 

Səs vermədi 0 

İştirak edir 90 

Nəticə: Qəbul edildi 
 

6. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 
 

Çıxış etmişlər:  Sahibə Qafarova, Tahir Mirkişili  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.30 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 13.31 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 13.31 dəq.) 

Lehinə 84 

Əleyhinə 0 

Bitərəf 2 

Səs vermədi 0 

İştirak edir 86 

Nəticə: Qəbul edildi 

 
Təklif: 3-cü maddə qəbul edilsin 

Səsvermənin nəticələri (saat 13.31 dəq.) 

Lehinə 85 

Əleyhinə 0 

Bitərəf 1 

Səs vermədi 0 

İştirak edir 86 

Nəticə: Qəbul edildi 

 
Təklif: Layihə ikinci oxunuşda qəbul edilsin 

Səsvermənin nəticələri (saat 13.32 dəq.) 

Lehinə 88 

Əleyhinə 0 

Bitərəf 1 

Səs vermədi 0 

İştirak edir 89 

Nəticə: Qəbul edildi 

 
7. Azərbaycan Respublikasının Gömrük Məcəllə-

sində dəyişiklik edilməsi haqqında Azərbaycan Respub-

likası qanununun layihəsi (ikinci oxunuş). 

 

Çıxış etmişlər:  Sahibə Qafarova, Tahir Mirkişili  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.33 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 13.34 dəq.) 

Lehinə 85 

Əleyhinə 0 

Bitərəf 0 

Səs vermədi 0 

İştirak edir 85 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.34 dəq.) 

Lehinə 88 

Əleyhinə 0 

Bitərəf 1 

Səs vermədi 1 

İştirak edir 90 

Nəticə: Qəbul edildi 

 

8. “Əmək pensiyaları haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 

 

Çıxış etmişlər:  Sahibə Qafarova, Musa Quliyev 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.36 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.36 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 13.37 dəq.) 

Lehinə 82 

Əleyhinə 0 

Bitərəf 1 

Səs vermədi 0 

İştirak edir 83 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.37 dəq.) 

Lehinə 85 

Əleyhinə 0 

Bitərəf 1 

Səs vermədi 1 

İştirak edir 87 

Nəticə: Qəbul edildi 

 

9. “Sosial sığorta haqqında” Azərbaycan Respub-

likasının Qanununda dəyişiklik edilməsi barədə Azər-



 471 

baycan Respublikası qanununun layihəsi (ikinci oxunuş). 

 

Çıxış etmişlər:  Sahibə Qafarova, Musa Quliyev 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.40 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.41 dəq.) 

Lehinə 85 

Əleyhinə 0 

Bitərəf 1 

Səs vermədi 1 

İştirak edir 87 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.41 dəq.) 

Lehinə 82 

Əleyhinə 0 

Bitərəf 1 

Səs vermədi 0 

İştirak edir 83 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.41 dəq.) 

Lehinə 82 

Əleyhinə 0 

Bitərəf 1 

Səs vermədi 0 

İştirak edir 83 

Nəticə: Qəbul edildi 

 

10. “Dövlət rüsumu haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 

 

Çıxış etmişlər: Sahibə Qafarova, Tahir Mirkişili  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.43 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.44 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.44 dəq.) 

Lehinə 84 

Əleyhinə 0 

Bitərəf 1 

Səs vermədi 1 

İştirak edir 86 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.44 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

11. Azərbaycan Respublikasının Miqrasiya Məcəllə-

sində dəyişiklik edilməsi haqqında Azərbaycan Res-

publikası qanununun layihəsi (ikinci oxunuş). 

 

Çıxış etmişlər:  Sahibə Qafarova, Əli Hüseynli  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.46 dəq.) 

Lehinə 87 

Əleyhinə 0 

Bitərəf 1 

Səs vermədi 1 

İştirak edir 89 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.46 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.46 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.47 dəq.) 

Lehinə 89 

Əleyhinə 0 

Bitərəf 0 

Səs vermədi 1 

İştirak edir 90 

Nəticə: Qəbul edildi 

 

12. Sosial müavinətlər haqqında Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 

 

Çıxış etmişlər:  Sahibə Qafarova, Musa Quliyev 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.49 dəq.) 

Lehinə 89 

Əleyhinə 0 

Bitərəf 1 

Səs vermədi 0 

İştirak edir 90 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.50 dəq.) 

Lehinə 85 

Əleyhinə 0 

Bitərəf 1 

Səs vermədi 0 

İştirak edir 86 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.50 dəq.) 

Lehinə 84 

Əleyhinə 0 

Bitərəf 1 

Səs vermədi 0 

İştirak edir 85 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.50 dəq.) 

Lehinə 85 

Əleyhinə 0 

Bitərəf 1 

Səs vermədi 0 

İştirak edir 86 

Nəticə: Qəbul edildi 

 

13. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

 

Çıxış etmişlər:  Sahibə Qafarova, Musa Quliyev 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.53 dəq.) 

Lehinə 89 

Əleyhinə 0 

Bitərəf 1 

Səs vermədi 0 

İştirak edir 90 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.54 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.54 dəq.) 

Lehinə 84 

Əleyhinə 0 

Bitərəf 1 

Səs vermədi 1 

İştirak edir 86 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.55 dəq.) 

Lehinə 86 

Əleyhinə 0 

Bitərəf 1 

Səs vermədi 1 

İştirak edir 88 

Nəticə: Qəbul edildi 

 

14. “Tibbi sığorta haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (ikinci oxunuş). 

 

Çıxış etmişlər: Sahibə Qafarova, Əhliman Əmiraslanov 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.56 dəq.) 

Lehinə 88 

Əleyhinə 0 

Bitərəf 1 

Səs vermədi 0 

İştirak edir 89 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 13.56 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.56 dəq.) 

Lehinə 88 

Əleyhinə 0 

Bitərəf 1 

Səs vermədi 1 

İştirak edir 90 

Nəticə: Qəbul edildi 

 

15. “Büdcə sistemi haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 

 

Çıxış etmişlər:  Sahibə Qafarova, Tahir Mirkişili  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.58 dəq.) 

Lehinə 86 

Əleyhinə 0 

Bitərəf 1 

Səs vermədi 1 

İştirak edir 88 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.58 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.58 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.59 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 
 

16. “Nağdsız hesablaşmalar haqqında” Azərbaycan 

Respublikasının Qanununda dəyişiklik edilməsi barə-

də Azərbaycan Respublikası qanununun layihəsi (ikin-

ci oxunuş). 
 

Çıxış etmişlər:  Sahibə Qafarova, Tahir Mirkişili  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 14.00 dəq.) 

Lehinə 87 

Əleyhinə 0 

Bitərəf 1 

Səs vermədi 1 

İştirak edir 89 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 14.00 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 14.01 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 14.01 dəq.) 

Lehinə 85 

Əleyhinə 0 

Bitərəf 1 

Səs vermədi 0 

İştirak edir 86 

Nəticə: Qəbul edildi 
 

17. “Azərbaycan Respublikası Hökuməti ilə Birləş-

miş Millətlər Təşkilatının Təhsil, Elm və Mədəniyyət 

Təşkilatı arasında 2023-cü il 14-17 mart tarixlərində 

Bədən Tərbiyəsi və İdman üzrə Nazirlərin və Yüksək 

Vəzifəli Şəxslərin VII Beynəlxalq Konfransının 

(MİNEPS VII), eləcə də əlaqədar yığıncaqların təşki-

linə dair Ev Sahibliyi haqqında” Sazişin təsdiq edilməsi 

barədə Azərbaycan Respublikası qanununun layihəsi. 
 

Çıxış etmişlər:  Sahibə Qafarova, Sevinc Fətəliyeva 
 

Təklif: Qanun qəbul edilsin 

Səsvermənin nəticələri (saat 14.05 dəq.) 

Lehinə 85 

Əleyhinə 1 

Bitərəf 0 

Səs vermədi 0 

İştirak edir 86 

Nəticə: Qəbul edildi 
 

18. “Azərbaycan Respublikası Hökuməti ilə Qırğız 

Respublikası Nazirlər Kabineti arasında Azərbaycan-

Qırğız İnkişaf Fondunun yaradılması haqqında” 

Sazişin təsdiq edilməsi barədə Azərbaycan Respubli-

kası qanununun layihəsi. 
 

Çıxış etmişlər:  Sahibə Qafarova, Sevinc Fətəliyeva  
 

Təklif: Qanun qəbul edilsin 

Səsvermənin nəticələri (saat 14.09 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 
 

19. “Azərbaycan Respublikası Hökuməti ilə Qırğız 

Respublikasının Nazirlər Kabineti arasında bitki ka-

rantini sahəsində əməkdaşlıq haqqında” Sazişin təsdiq 

edilməsi barədə Azərbaycan Respublikası qanununun 

layihəsi. 

Çıxış etmişdir:  Sahibə Qafarova 

 
Təklif: Qanun qəbul edilsin 

Səsvermənin nəticələri (saat 14.09 dəq.) 

Lehinə 83 

Əleyhinə 0 

Bitərəf 0 

Səs vermədi 1 

İştirak edir 84 

Nəticə: Qəbul edildi 

 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

25 noyabr 2022-ci il. Saat 11. 

 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli cənab Baş nazir və 

hökumət üzvləri, hörmətli deputatlar və media nümayən-

dələri. Hörmətli həmkarlar, xahiş edirəm, qeydiyyatdan 

keçək. Buyurun.  

 
Qeydiyyat (saat 11.01 dəq.) 

İştirak edir 96 

Yetərsay 83 

 

Çox sağ olun, yetərsay var, iclasa başlaya bilərik.  

Hörmətli həmkarlar! Gündəliyə keçməzdən əvvəl mən 

sizə Milli Məclisin nümayəndə heyətinin noyabrın 20-dən 

24-dək Kambocaya rəsmi və işgüzar səfərləri barədə qısa 

məlumat vermək istəyirəm. İşgüzar səfərdə məqsəd Cə-

nub-Şərqi Asiya Ölkələri Parlamentlərarası Assosiasiyası 

Baş Assambleyasının 43-cü iclasında xüsusi qonaq qis-

mində iştirak etmək idi.   

 Qeyd edim ki, ASEAN Parlamentlərarası Assosiasiya-

sının Baş Assambleyası 1977-ci ildə Manilada yaradıl-

mışdır və hazırda 10 dövlətin parlamentlərini birləşdirir. 

Təşkilatda artıq 20 ölkə müşahidəçi statusuna malikdir. 

Ötən 45 il ərzində bu təşkilat siyasi, sosial-iqtisadi və 

digər problemlərin geniş spektri üzrə səmərəli qarşılıqlı 

əlaqə mexanizminə çevrilmişdir. Əminliklə qeyd etmək 

lazımdır ki, ASEAN Parlamentlərarası Assosiasiyası Baş 

Assambleyasının iclasına Milli Məclis sədrinin xüsusi 

qonaq qismində dəvət edilməsi Azərbaycan Respublikası-

nın Prezidenti cənab İlham Əliyevin rəhbərliyi ilə dövləti-

mizin beynəlxalq aləmdə böyük nüfuz sahibi olduğunu 

göstərən əlamətdar bir hadisədir.    

 Hörmətli həmkarlar! ASEAN Parlamentlərarası As-

sosiasiyası Baş Assambleyasının plenar iclasında Azər-

baycan, ABŞ, Nepal və Gürcüstan parlamentlərinə bu nü-

fuzlu parlament təşkilatında müşahidəçi statusu verilməsi 

ilə bağlı təntənəli mərasim keçirildi. Baş Assambleyanın 

birinci plenar iclasında etdiyim çıxışda Azərbaycanın 

apardığı müstəqil siyasət, irəli sürdüyü beynəlxalq təşəb-

büslər, ölkəmizin iştirakı ilə həyata keçirilən transmilli 

nəqliyyat-enerji layihələri barədə iştirakçılara məlumat 

verdim. Bildirdim ki, bu gün dövlətimiz BMT-dən sonra 

dünyanın ikinci ən böyük təşkilatı olan Qoşulmama Hərə-

katına uğurla sədrlik edir. 1 il bundan əvvəl Azərbaycanın 

dövlət başçısının təşəbbüsü ilə təsis edilmiş Qoşulmama 

Hərəkatının Parlament Şəbəkəsinin sədri kimi vurğuladım 

ki, bu yeni parlament qurumu digər parlament təşkilatları 

ilə fəal əlaqə qurmağa və ümumi hədəflərin əldə olun-

masına töhfə verməyə hazırdır. 

Hörmətli həmkarlar! Tədbir çərçivəsində Cənub-Şərqi 

Asiya ölkələri qadın parlament üzvlərinin görüşü keçirildi. 



 485 

Görüşdə etdiyim çıxışda güclü və sabit cəmiyyət qurucu-

luğunda qadınların iştirakı,  müasir dövrdə gender prob-

lemlərinin həll edilməsi yolları barədə fikirlərimi bölüş-

düm. Eləcə də 1918-ci ildə Azərbaycanın əksər Avropa 

ölkələrindən daha əvvəl qadınlara səsvermə hüququ ver-

diyini qeyd etdim və ölkəmizdə gender bərabərliyinin tə-

min edilməsində əldə olunan nailiyyətlərdən danışdım. 

Onu da deyim ki, hər iki toplantıda Azərbaycan torpaq-

larının Ermənistan tərəfindən 30 illik işğalının nəticələri, 

Vətən müharibəsindən sonra regionda yaranmış vəziyyət, 

işğaldan azad edilmiş ərazilərdə həyata keçirilən  bərpa-

quruculuq işləri haqqında geniş məlumat da verdim. 

Nəzərə çatdırdım ki, Ermənistan ziddiyyətli bəyanat və 

hərəkətlərdən çəkinmir, sülh sazişinin imzalanması üçün 

real addımlar atmır. Azərbaycan isə regionda uzunmüd-

dətli sülh və sabitliyin təmin olunması üçün ardıcıl səylər 

göstərir. 

Hörmətli həmkarlar! Kambocaya səfər çərçivəsində 9 

mühüm ikitərəfli görüş də keçirildi. Vyetnam Milli As-

sambleyasının sədri, Tailand Milli Assambleyası və Nü-

mayəndələr Palatasının sədri, Sinqapur Parlamentinin 

sədri, Nepal Milli Assambleyasının sədri, Mərakeş Nüma-

yəndələr Palatasının sədri və ASEAN Parlamentlərara-

sı  Assosiasiyası Baş Assambleyasının Baş katibi ilə gö-

rüşlərdə  Qoşulmama Hərəkatının Parlament Şəbəkəsi-

nin  yaranması və fəaliyyəti barədə məlumat verdim, bu 

yeni parlament əməkdaşlığı platformasında iş birliyinin 

vacibliyini vurğuladım. 

Çıxışımın əvvəlində qeyd etdiyim kimi, Kamboca Kral-

lığına da rəsmi səfər edilmişdir. Səfər çərçivəsində ölkənin 

Baş naziri cənab Hun Sen, Milli Assambleyanın sədri 

cənab Henq Samrin, Kamboca Krallığının Senatının sədri 

cənab Say Çum ilə görüşlər keçirildi. Baş nazir cənab Hun 

Sen ilə görüşdə qarşı tərəf  ölkəmizə rəsmi səfərlərini 

böyük ehtiramla xatırladığını bildirdi, Azərbaycanı torpaq-

larının işğaldan azad edilməsi ilə bağlı təbrik etdi. Söhbət 

zamanı həmçinin Qoşulmama Hərəkatına sədrlik edən 

Azərbaycan Respublikasının Prezidenti İlham Əliyevə 

yüksək hörmət ifadə olundu. 

Onu da deyim ki, kambocalı həmkarlarım (Milli As-

sambleyanın spikeri) ilə görüşdə Azərbaycan və Kamboca 

parlamentləri arasında Anlaşma Memorandumunun imza-

lanması mərasimi keçirildi. Görüş zamanı ikitərəfli parla-

ment əməkdaşlığının inkişaf etdirilməsi yolları və digər 

məsələlər barəsində də fikir mübadiləsi aparıldı. 

Bütün görüşlərdə ölkəmizin inkişafı, Azərbaycanın 44 

günlük Vətən müharibəsi, bu gün azad olunmuş ərazilərdə 

mina problemi, aparılan bərpa-quruculuq işləri haqqında 

ətraflı məlumat verilmişdir. 

Hörmətli həmkarlar! Hesab edirəm ki, Milli Məclisin 

nümayəndə heyətinin Kambocaya səfəri uğurlu keçdi və 

bununla əlaqədar nümayəndə heyətinin hər bir üzvünə 

dərin minnətdarlığımı bildirirəm.  

Mənim məlumatım bu qədərdir. Diqqətinizə görə təşək-

kür edirəm. Xahiş edirəm, indi isə gündəliyin qəbul olun-

masına münasibət bildirək. Buyurun.  
 

Səsvermənin nəticələri (saat 11.07 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

Çox sağ olun, gündəlik qəbul edildi.  

Hörmətli həmkarlar, qeyd edim ki, gündəliyimizdə 19 

məsələ var. Bu məsələlərin hamısı dövlət büdcəsi və 

büdcə zərfinə daxil olan qanun layihələridir. Bizim 3 ayrı 

məsələmiz də var. Onu da deyim ki, qanun layihələri 

ikinci oxunuşda müzakirə ediləcək. Beləliklə, biz gün-

dəliyin 1-ci məsələsinə keçirik. Bu məsələ Azərbaycan 

Respublikasının 2023-cü il dövlət büdcəsi haqqında qanun 

layihəsidir. Məsələyə dair məlumat vermək üçün mən İqti-

sadi siyasət, sənaye və sahibkarlıq komitəsinin sədri hörmətli 

Tahir Mirkişiliyə söz verirəm. Tahir müəllim, buyurun.  

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Hörmətli xanım sədr, hörmətli cənab Baş nazir, hör-

mətli həmkarlar, hökumət üzvləri və media nümayən-

dələri. Bildirmək istərdim ki, Milli Məclisin plenar icla-

sında 2023-cü ilin dövlət büdcəsi haqqında qanun layihə-

sinin birinci oxunuşda müzakirəsi zamanı həm biz, həm də 

maliyyə və iqtisadiyyat nazirləri, Mərkəzi Bankın İdarə 

Heyətinin sədri və Hesablama Palatasının sədri tərəfindən 

ətraflı məlumat verilmişdir. Xanım sədr, müzakirə zamanı 

50-yə yaxın deputat çıxış etmişdir. Çıxış edən deputat 

həmkarlarım layihəni konseptual olaraq birinci oxunuşda 

dəstəkləmiş, bir sıra təkliflərlə çıxış etmiş, təqdim olunan 

makroçərçivənin  iqtisadi imkanlarımıza uyğun olduğunu, 

dövlət qarşısında duran çağırışlara cavab vermək üçün 

lazımi maliyyə imkanlarını yaradacağını qeyd etmişlər. 

Qısa olaraq bir daha qeyd etmək istərdim ki, 2023-cü il 

üçün dövlət büdcəsi zərfinə daxil olan məsələlər sırasında 

2023-cü ilin dövlət büdcəsi haqqında qanun layihəsində 

dövlət büdcəsinin gəlirləri 2022-ci il üçün dövlət büdcəsi-

nin gəlirlərindən 1 milyard 522,9 milyon manat çox olaraq 



 488 

30 milyard 720,7 milyon manat, xərcləri isə 2022-ci ilə nis-

bətən 996,2 milyon manat artırılaraq 33 milyard 300 milyon 

manat nəzərdə tutulmuşdur.  Dövlət büdcəsi kəsirinin 2 mil-

yard 579,9 milyon manat, neftin 1 barelinin orta illik qiy-

mətinin isə 50 dollar olacağı ssenarisi əsasında 2023-cü ildə 

inflyasiyanın orta illik göstəricisinin 6,9 faiz, ümumi daxili 

məhsulun real artım tempinin  2,7 faiz, orta aylıq əmək haq-

qının isə 898 manat olacağı proqnozlaşdırılmışdır.  

Dövlət büdcəsinin vergi və gömrük rüsumlarından for-

malaşan  gəlirlərinin proqnozu 1 milyard 807 milyon ma-

nat artırılmışdır. Gəlirlərdə səhmlərində dövlətin payı olan 

müəssisələrdən alınan dividendlərdən gələn gəlirlər 2022-ci 

ilə nisbətən 3 dəfə çox, yəni 321,2 milyon manat planlaş-

dırılmışdır. Büdcə layihəsində sosialyönümlü xərclər, 

ümumilikdə, 1 milyard 289,2 milyon manat artırılaraq 15 

milyard 218,9 milyon manata və ya dövlət büdcəsi  xərclə-

rinin 45,7 faizinə çatdırılmışdır.  

İşğaldan azad edilmiş ərazilərin bərpası və əhalinin 

məskunlaşması şəraitinin yaradılması üçün ayrılan xərclər 

330 milyon manat artırılaraq 3 milyard manata, ölkənin 

müdafiə potensialının gücləndirilməsi və silahlı qüvvə-

lərin maddi-texniki təminatının daha da yaxşılaşdırılması 

və hüquq mühafizə orqanları üçün ayrılan xərclərin 495,9 

milyon manat artırılaraq 8 milyard 62,9 milyon manata, 

təhsil xərclərinin 536 milyon manat artırılaraq 4 milyard 

423 milyon manata, səhiyyə xərclərinin 197,6 milyon ma-

nat artırılaraq  1 milyard 906 milyon manata çatdırılması 

planlaşdırılmışdır. 

Əməyin ödənişi xərclərinin 420 milyon manat, məqsəd-

li kənd təsərrüfatı tədbirləri, ərzaq təhlükəsizliyi üçün ay-

rılan xərclərin isə 350 milyon manat artırılması planlaş-

dırılmışdır.  

2023-cü ildə dövlət büdcəsindən dotasiya almayacaq 

rayonların sayı 6 rayon daha artırılaraq 57-yə çatdırılacaq-

dır. Aparılmış təhlillər təqdim edilmiş layihənin büdcə 

qaydasına uyğun hazırlandığını deməyə əsas verir. Belə 

ki, 2023-cü il üzrə  icmal büdcənin qeyri-neft baza kəsiri-

nin qeyri-neft ümumi daxili məhsula nisbətinin 24,9 faiz, 

dövlət borcunun ümumi daxili məhsula nisbətinin isə 16,6 

faiz olacağı proqnozlaşdırılmışdır.  

Hörmətli həmkarlar, 2023-cü il dövlət büdcə layihə-

sinin və büdcə zərfinə daxil olan digər layihələrin ikinci 

oxunuş üçün komitələrdə müzakirəsi geniş formada təşkil 

edilmiş, İqtisadi siyasət, sənaye və sahibkarlıq komitəsinin 

iclasında komitə üzvləri və aidiyyəti dövlət orqanlarının 

iştirakı ilə geniş müzakirələr aparılmışdır. Deputatları 

maraqlandıran suallara və təkliflərə Maliyyə, İqtisadiyyat, 

Kənd Təsərrüfatı, Elm və Təhsil, Əmək və Əhalinin Sosial 

Müdafiəsi nazirliklərinin və digər dövlət orqanlarının 

nümayəndələri tərəfindən ətraflı münasibət bildirilmişdir.  

Hörmətli həmkarlar, yekun olaraq İqtisadi siyasət, 

sənaye və sahibkarlıq komitəsi və Milli Məclisin digər ko-

mitələri 2023-cü il dövlət büdcəsi layihəsinin Milli 

Məclisin plenar iclasında ikinci oxunuşda müzakirə edilə-

rək qəbul edilməsinə müsbət rəy vermişdir. Hesab edirik 

ki, 2023-cü il dövlət büdcəsi layihəsi dövlətin növbəti ildə 

ölkəmiz qarşısında olan hədəflərə çatmasına və yaranacaq 

çağırışlara cavab verməsinə lazımi maliyyə imkanı 

yaradacaqdır. Layihəni ikinci oxunuşda da dəstəkləmə-

yinizi sizdən xahiş edirəm. Diqqətinizə görə minnətdaram.    

Sədrlik edən. Çox sağ olun, Tahir müəllim. Tahir 

müəllim, Siz dediniz ki, 50-yə yaxın deputat çıxış edib. 

Xeyr, 54 nəfər çıxış edib və bütün yazılanların hamısı çı-

xış etdilər.  

Hörmətli həmkarlar, bilirsiniz ki, ikinci oxunuş oldu-

ğuna görə biz qanun layihəsini əvvəlcə əsas kimi qəbul 

etməliyik. Xahiş edirəm, indi qanun layihəsinin əsas kimi 

qəbul edilməsinə münasibət bildirin. Buyurun. 

 
Səsvermənin nəticələri (saat 11.12 dəq.) 

Lehinə 96 

Əleyhinə 2 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Çox sağ olun,  qanun layihəsi əsas kimi qəbul edildi.   

İndi isə, hörmətli həmkarlar, biz müzakirələrə baş-

layırıq. Çıxış etmək istəyən varsa, yazılsın. Yoxdursa... 

Mən düşünürəm ki, burada yazılan insanların hamısı çıxış 

etmişdi. Düşünürəm ki, hamı ikinci oxunuşun tələblərinə 

uyğun olaraq çıxış edəcək.  

Yerdən. (Eşidilmir.)  

Sədrlik edən. Bəli, 5 dəqiqə. Kim ikinci oxunuşun 

tələbinə uyğun çıxış etməsə, dayandıracağam.  

Qüdrət Həsənquliyev. Buyurun, Qüdrət müəllim.  

Q.Həsənquliyev. Təşəkkür edirəm. Hörmətli sədr, hör-

mətli qonaqlar, həmkarlar. İlk öncə, Sahibə xanım, Sizi və 

nümayəndə heyətini səfər münasibəti ilə təbrik edirəm. 

Bundan sonra da fəaliyyətinizdə uğurlar arzulayıram.  

Hörmətli həmkarlar, mən birinci oxunuşda və komitə 

iclaslarında büdcə layihəsinə öz münasibətimi bildirmi-

şəm. İkinci oxunuşda da çıxış etmək fikrim yox idi. Amma 

biz birinci oxunuşdan sonra ayın 19-da Yasamal Rayon 

Məhkəməsində Ədliyyə Nazirliyinin nümayəndələrinin 

iştirakı ilə həm İnsan hüquqları komitəsi, həm də Hüquq 

siyasəti və dövlət quruculuğu komitəsi “Ədliyyə siste-

mində aparılan islahatlar” mövzusunda konfrans keçirdik. 

Həmin konfransda Məhkəmə Qərarlarının İcrası üzrə Baş 

İdarənin rəisi  məlumat verdi ki, ölkədə ilin sonuna qədər 

təqribən 1 milyon 200 min məhkəmə qərarının icraya yö-

nəldilməsi gözlənilir. Bu, kifayət qədər böyük bir rə-

qəmdir. Faktiki surətdə məhkəmə qərarlarının icra olun-

masında nöqsanlar daha çox bununla bağlıdır. 

Mən bu məsələlərlə bağlı bizim başqa qanun layihə-

lərinin müzakirəsində də fikrimi bildirəcəyəm. Amma 

vətəndaşlarımız üçün heç bir əhəmiyyəti yoxdur ki, məh-

kəmə ədalətsiz, yaxud ədalətli qərar qəbul edir, amma qə-

rar icraya yönəldilmir. Ona görə ki, bunların sayı həd-

dindən artıq çoxdur.  

Əvvəla, mən orada da məsələ qaldırdım, bu gün də 

söyləyirəm. Sözsüz ki, bizdə hakimlər qəbul etdiyi qərar-

lara, onların icrasına görə məsuliyyət daşımalıdırlar. Üzü-

mü tuturam hörmətli Samir müəllimə, hökumət üzvlərinə. 

Mən hesab edirəm, bu məqsədlə büdcədən vəsait ayrıl-

malıdır ki, qəbul olunmuş məhkəmə qərarları icra olunsun. 

Bu, dövlət üçün son dərəcə əhəmiyyətlidir. Bu, vətəndaş-

ların dövlətə inamı, ölkədə ədalət mühakiməsinin həyata 

keçirilməsi, bu ölkəyə investisiya qoyuluşu, ölkə iqti-

sadiyyatının inkişafı deməkdir. Əgər məhkəmə qərarları 

tam miqyasda icra olunmursa, o zaman bu, əlbəttə, inves-

torları da ölkəyə investisiya qoymaqdan çəkindirəcək. Ona 

görə də mən xüsusən bu məsələnin üzərində dayanmaq 

istəyirdim.  

Sonda bir məsələni də diqqətinizə çatdırmaq istəyirəm. 

Sovet İttifaqı ona görə dağıldı ki, dövlət mülkiyyəti özünü 

doğrultmadı. Azərbaycanda iqtisadiyyatın əsas sahələri 

dövlətin nəzarətindədir. Biz böyük özəlləşdirməyə get-

məliyik. Biz yalnız bu yolla büdcə gəlirlərini 3-4 dəfə, 

bəlkə daha da artıq məbləğdə artıra bilərik. Biz, doğrudan 

da, rəqabətli, azad bazar iqtisadiyyatına keçid əldə edə 

bilərik. Mən  həmkarlarımı buna çağırıram. Bilirəm ki, 

İqtisadi İnkişaf Nazirliyi səy göstərir. Doğrudan da, iqti-

sadiyyatımızın inkişafı üçün çalışırlar, əziyyət çəkirlər. 

Amma yenə də deyirəm, böyük islahatlara gedilməsə, 

nəticə bizim arzuladığımız səviyyədə olmayacaq. Diqqəti-

nizə görə çox sağ olun.   

Sədrlik edən. Sağ olun. Vüqar Bayramov. Vüqar müəl-

lim, buyurun.  

V.Bayramov. Çox təşəkkür edirəm. Hörmətli xanım 

sədr, cənab Baş nazir, hörmətli millət vəkilləri, hörmətli 

hökumət nümayəndələri. Təbii ki, mən də  təqdim olunan 

büdcə layihəsini dəstəkləyirəm.  

Hörmətli xanım sədr, mən birinci oxunuşda xaricdə 

ezamiyyətdə idim və çıxış etmək imkanım olmadı, amma 

ikinci oxunuşun tələblərinə uyğun olaraq fikirlərimi bölü-

şəcəyəm.  

Bu gün bizim müzakirə etdiyimiz büdcə, bütövlükdə, 

Azərbaycanın müstəqillik dövrünün ən böyük büdcəsidir. 

Bu büdcədə iki mühüm maddənin ikinci oxunuşun tələb-

lərinə uyğun olaraq qeyd edilməsinə ehtiyac var. Əvvəla, 

büdcə xərclərinin 15 milyard 218 milyon manatı sosial 

istiqamətə yönəldiləcək. Bu, büdcədən ayrılan vəsaitlərin 

45,6 faizinin sosial istiqamətə yönəldilməsi anlamına gə-

lir. Bu isə ondan xəbər verir ki, büdcədən ayrılan hər 100 

manatın təxminən  46 manatı sosial istiqamətə yönəl-

diləcək. Bu, təbii ki, 2023-cü ilin dövlət büdcəsinin sosial 

xarakterli olması anlamına gəlir. 

Eyni zamanda, biz sosial xərclərin ümumi daxili 

məhsuldakı payına diqqət yetirsək, görərik ki, bundan 

İqtisadi Əməkdaşlıq və İnkişaf Təşkilatı daxil olmaqla  bir 

sıra beynəlxalq qurumlarda əsas indikatorlardan biri kimi 

istifadə olunur. Azərbaycanda büdcə xərclərinin ümumi 

daxili məhsuldakı payı 13 faizdir. Qeyd etmək istərdim ki, 

bu göstəriciyə görə, Azərbaycan bir sıra inkişaf etmiş 

İqtisadi Əməkdaşlıq və İnkişaf Təşkilatı ölkələrindən daha 

öndədir. Məsələn, Koreyada bu rəqəm 12,6 faiz, Çilidə 

12,2 faiz, qardaş Türkiyədə 12 faiz, Meksikada 17,5 

faizdir. Bu isə ondan xəbər verir ki, sosial xərclərlə yalnız 

büdcənin xərclər hissəsi deyil, eyni zamanda, ümumi 

daxili məhsuldakı payı baxımından məhz asılılıq qorunub 

saxlanılıb. Eyni zamanda, 2023-cü ilin dövlət büdcəsindən 

işğaldan azad olunmuş ərazilərimizin bərpası üçün ayrılan 

vəsaitin həcmi də növbəti  il 3 milyard manat artırılır. 

Praktiki olaraq Azərbaycan 2021-ci və 2023-cü illərdə 

işğaldan azad olunmuş ərazilərimizin bərpası və yenidən 

qurulması üçün 8 milyard manata yaxın vəsait ayırıb. Bu, 

bir tərəfdən Azərbaycanın iqtisadi gücünü göstərir. Eyni 

zamanda, Azərbaycan Qarabağ və Şərqi Zəngəzuru yalnız 

daxili maliyyə mənbələri hesabına bərpa edir ki, bu da 

kifayət qədər vacib məqamlardan biridir.  

Xüsusən qeyd etmək istəyirəm ki, mən də Milli Məclis-

də işğaldan azad olunmuş ərazidən bir rayonu təmsil 

edirəm. Bir tərəfdən dövlət büdcəsindən həmin əraziləri-

mizin bərpa və yenidən qurulmasına ayrılan vəsaitin həc-

minin  son 3 ildə hər il əvvəlkinə nisbətən artırılması, eyni 

zamanda, möhtərəm cənab Prezidentin, eləcə də birinci 

xanımın mütəmadi səfərləri həmin ərazilərimizin daha 

qısa müddətdə bərpa ediləcəyindən, yenidən qurulaca-

ğından xəbər verir. Təbii ki, bu da məhz bizim  məcburi 

köçkün olan seçicilərimizin daha qısa zamanda ata-baba 

yurdlarına qayıdacağından xəbər verir. 

İkinci oxunuşun tələblərinə uyğun olaraq, bir sıra mə-

sələləri də qeyd etmək istərdim. Bizim hər zaman müza-

kirə etdiyimiz kimi həm gəlirlər, həm də xərclər hissə-

sində proqnozlaşdırma və proqnozlaşma metodologi-

yasının aydın təqdim olunması daha məqsədəuyğun olardı. 

Nəzərə alsaq ki, son 3 ildə burada xarici faktorlar da xü-

susi rola malikdir. Amma bütün hallarda təqdim edilən 

proqnozlarla icra arasında kəskin fərq var. O baxımdan 

2023-cü ildə də xarici faktorlar nəzərə alınmaqla proqnoz-

ların hazırlanması və metodologiyasının təqdim edilməsi 

daha məqsədəuyğun olardı. O cümlədən Mərkəzi Bank tə-

rəfindən inflyasiya proqnozunun və digər proqnozların da 

məhz bu kontekstdən hazırlanması məqsədəuyğun oldu.  

Eyni zamanda, bir sıra istiqamətə ayrılan vəsaitlərin 

həcminin, eləcə də ümumi daxili məhsuldakı payının 

ayrıca qiymətləndirilməsinə ehtiyac var. Söhbət, təbii ki, 

elm xərclərindən gedir. Nəzərə alsaq ki, elm xərclərinin 

ümumi daxili məhsuldakı payı tam rəqəmli deyil, təbii, 

bunun da artırılması və bu istiqamətdə daha çox vəsaitin 

ayrılması məqsədəuyğun olardı.  

Regionların inkişafı ilə əlaqədar bələdiyyələrə ayrılan 

vəsaitin həcminə baxılması və ayrılması, bütövlükdə, 

yalnız bələdiyyə institutunun deyil, eyni zamanda, region-

ların inkişafı baxımından daha vacibdir. Düşünürəm ki, 

mövcud imkanlar daxilində bu istiqamətdə də vəsaitin 

ayrılması və bu məsələnin müzakirə edilməsi məqsədəuy-

ğun olardı.  

Son olaraq, nəzərə alsaq ki, 3 sektor üzrə nəticə hesablı 

büdcə sisteminə keçilib, həmin istiqamətdə əldə edilən 

nəticələrin də arayış formasında hazırlanması və təqdim 

olunması daha məqsədəuyğun olardı.  

Təqdim edilən layihə mövcud iqtisadi-siyasi, eləcə də 

Azərbaycanın iqtisadi gücünə uyğundur. O baxımdan mən 

də layihəni dəstəkləyirəm. Hörmətli həmkarlarımızı layi-

həyə səs verməyə dəvət edirəm. Çox sağ olun. 

Sədrlik edən. Sağ olun. Elşad Mirbəşir oğlu. Elşad 

müəllim, Siz birinci oxunuşda da çıxış eləmişdiniz. Bu-

yurun. 

E.Mirbəşir oğlu. Çox sağ olun, hörmətli xanım sədr. 

Öncə Sizi və nümayəndə heyətini növbəti uğurlu xarici 

səfər münasibəti ilə təbrik edirəm. Bəli, mən birinci 

oxunuş zamanı da çıxış etmişdim, büdcə haqqında müsbət 

düşüncələrimi bölüşmüşdüm. Təşəkkür edirəm, ondan 

sonra kifayət qədər imkan oldu, açıq, səmərəli müzakirələr 

aparıldı, büdcənin daha da keyfiyyətli olmasını şərtləndi-

rəcək elementlər formalaşdı.  

Hörmətli xanım sədr, qısaca, səhiyyə xərcləri ilə bağlı 

hissəyə aid bir məqamı konkret olaraq qeyd etmək 

istəyirəm. Bildiyimiz kimi, səhiyyə xərcləri üçün 2023-cü 

il büdcəsində 1,9 milyard manat nəzərdə tutulubdur. Bu da 

ötən illə müqayisədə 11 faiz çoxdur.  

Güzəştli müalicələrin nəzərdə tutulduğu istiqamətdə 

çox vacib bir məqamın da nəzərə alınmasını vacib hesab 

edirəm. SMA  xəstələrinə diqqətin artırılması çox vacib-

dir. Azərbaycanda rəsmi statistikaya görə, 28 uşaqda bu 

xəstəlik mövcuddur. Lakin bildiyimiz kimi, onların 

müalicəsi olduqca bahalıdır və valideynlər çox ciddi 

problemlərlə üzləşirlər. Hökumət üzvləri də burada iştirak 

edirlər. Mən çox xahiş edərdim ki, bu məqama diqqət 

yetirsinlər. Hesab edirəm ki, hökumətimiz tərəfindən hər 

zaman səmərəli, sosial xarakterli addımlar atılıb. SMA 

xəstəli uşaqlar nəzarətə götürülsün. Onların inyeksiya yolu 

ilə müalicəsi artıq mümkündür. Bir inyeksiya üçün 

təxminən 2 milyon dollara yaxın vəsait tələb olunur. Dü-

şünürəm ki, 28 uşağın müalicəsini həyata keçirmək müm-

kün ola bilər. Sadəcə, bunu qeyd etmək istəyirdim. Qanun 

layihəsini dəstəkləyirəm. Sağ olun. 

Sədrlik edən. Çox sağ olun. Fazil Mustafa. Fazil 

müəllim, buyurun. 

F.Mustafa. Hörmətli xanım sədr, hörmətli parlament 

üzvləri, hökumət üzvləri və media nümayəndələri. Mən 

çalışacağam ki, birinci və ikinci oxunuş arasında ortaq 

nöqtəni tapıb çıxış edim. Bildiyimiz kimi, büdcə dövlətin 

hər il yenilənməsi zəruri olan bir şəxsiyyət vəsiqəsidir. 

Öncə bu məsuliyyətli sənədin hazırlanmasında zəhməti 

olan bütün səlahiyyətli şəxslərə, xüsusən Maliyyə və 

İqtisadiyyat nazirliklərinə təşəkkürümü bildirirəm. Ancaq 

büdcənin qiymətləndirilməsinin ən sağlam meyarı nə 

rəqəmlərin manipulyasiyası, nə də rəngli qrafik slaydlar 

sayıla bilməz. Əsas meyar Azərbaycan vətəndaşının büd-

cəyə baxışıdır. Fikrimcə, hökumət hər dəfə yeni büdcənin 

girişini bu sualla başlamalıdır. Vətəndaşın yaşamında, 

ümidlərində bu büdcə nəyi dəyişəcək? Vətəndaş ilk 

növbədə belə düşünür: Müdafiə, mədəniyyət, təhsil, səhiy-

yə sahələrinə burada nəzərdə tutulan qədər vəsait ayrıldı. 

Bunun nə qədəri “qara deşik”dən süzülüb ayrı-ayrı ciblərə 

axıdılacaq və mən vətəndaş olaraq konkret yaşamda bə-

dəlini necə ödəyəcəm.  

Müdafiə və milli təhlükəsizlik xərcləri, bildiyimiz kimi, 

5,3 milyard – büdcənin 16 faizini nəzərdə tutur. Bu rəqə-

min Qarabağda xidmət keçən bütün hərbi və polis işçi he-

yətinin əmək haqlarının və müavinətlərinin optimal səviy-

yədə qaldırılması üçün nə dərəcədə kifayət eləyəcəyini 

bilmirəm. Amma bunu etmək lazımdır. Çünki ölkəmiz 

üçün Qarabağdan önəmli ikinci prioritet məsələ yoxdur.  

Bununla belə, biz bu qurumlar üzərində parlament 

nəzarəti mexanizmini indiyə qədər yarada bilmədiyimizə 

görə hər dəfə ürək ağrısı ilə dinləyirik ki, Dövlət 

Təhlükəsizlik Xidməti Müdafiə Nazirliyində 15 milyon, 

20 milyon mənimsəmə aşkar etdi. Eyni zamanda, bunu 

Müdafiə Nazirliyindən başqa sahələr də elədi. Bu nəzarət 

mexanizmini mütləq yaratmalıyıq. Burada oğurlanan hər 

vəsait Azərbaycan əsgərinin, zabitinin haqqının çalınma-

sıdır və bu gün ona qarşı edilən ədalətsizliyin mənbəyinin 

bəlkə bir az da suçlusu, yəni bunu etmədiyimizə görə 

bizik. Çünki biz ancaq bu nöqsanların ortadan qaldırıl-

masına kömək edə bilərik.  

Burada qeyd olunur ki, büdcə kəsirinin yuxarı həddi 2,6 

milyard manatdır. Kəsirin maliyyələşməsi isə ilk növbədə 

özəlləşmədən daxilolmalar hesabına həyata keçiriləcək. 

Özəlləşmədən daxilolmalar isə gələn il 100 milyon manat, 

yəni builkindən 14 milyon manat az nəzərdə tutulub. 

Burada rəydə də göstərilir. Dövlət əmlakının icarəyə 

verilməsindən daxilolmalarda xüsusən ağır vəziyyət var. 

Əmlak Məsələləri üzrə Dövlət Xidmətinin sərəncamında 

10 min 130 ədəd qeyri-yaşayış bina və bina hissələri var. 

Bunun 2200-ü icarəyə verilmişdir. Bu qədər boş qalmış 

müəssisələr niyə özəlləşdirilmir? Avropadakı kimi simvo-

lik qiymətlərlə özəlləşməyə verin və sahibkarlara şərt qo-

yun ki, 20-25 il təyinatını dəyişdirməsinlər. Böyük Brita-

niyada rentabelli olmayan müəssisələrin kvadratmetrini 1 

funt sterlinqdən özəlləşdirirlər və 25 il şərt qoyurlar ki, 

təyinatını dəyişdirmədən sahibkar iş yeri açsın. Polşada 

da, başqa ölkələrdə də belədir. Bilmirəm, yəqin, onlar 

bizdən çox ağıllı deyillər. Bizdə insanların əlində kifayət 

qədər özəl müəssisə var. Amma əlverişli kredit alma 

imkanları olmadığına görə hamısı xaraba vəziyyətdə qalıb. 



 498 

Rayonlarda açılan istehsal və emal müəssisələrinin əksə-

riyyəti subyektiv maliyyələr səbəbindən bağlanıbdır. 3 il 

öncə 10 min nəfərin işlədiyi tikinti şirkətlərində indi for-

mal olaraq 100 nəfər saxlamağa məcbur olublar. Doğru-

danmı, bu gəlir vasitələrini gözümüz görmür? Mən iqtisad-

çı deyiləm, amma büdcəyə nəzər salanda bu qədər poten-

sialın istifadə olunmadığını görürəm. İqtisadiyyat Nazir-

liyi bu sahədə xüsusi yeniliklər edir, çox müsbət işlər gö-

rür. Amma bu özəlləşmə qiymətlərini aşağı salmaq lazım-

dır ki, iqtisadi həyat canlansın. Bunun başqa yolu yoxdur.  

Təsəvvür edin ki, indi bizdə ərzaq məhsullarının dəyəri 

60 faizə yaxın bahalaşıb. Biz maaşları nə qədər qaldırsaq 

da, bu, vətəndaşın yaşamında özünü hiss elətdirmir. Dər-

manların qiyməti Türkiyə ilə müqayisədə 3 dəfə bahadır. 

30 ildir, müstəqil dövlətik, amma dərman məsələsini həll 

edə bilməmişik. Kiminsə inhisarçılığı, mənfəət qazanması 

hesabına Azərbaycan vətəndaşları onkoloji və başqa 

xəstəxanaların qapısında min əziyyət çəkirlər, bütün günü 

xəstəlikdən müalicə olunma imkanı axtarırlar. Dövlət 

səhiyyəyə vəsait ayırır, burada 16-ya yaxın tədbir nəzərdə 

tutulub, amma o tədbirlərlə də vətəndaş konkret bir-iki 

dərman ala bilir, əlavə dərmanları almaq üçün isə ikiqat 

vəsait xərcləməli olur.  

Təhsildə də eyni problemləri görürük. Övladımın oxu-

duğu məktəbdə 700 nəfərlik yerdə 2400 şagird təhsil alır...  

Sədrlik edən. Sağ olun. Aydın Hüseynov. 

A.Hüseynov. Xanım sədr, həm birinci, həm də ikinci 

oxunuşda söz verdiyinizə görə təşəkkür edirəm. Çalışaca-

ğam ki, fikirlərimi mahiyyəti üzrə yönəldəm. Bu fikirləri-

mi komitə iclasında səsləndirmişdim. Orada müəyyən də-

rəcədə geniş fikirlərimi bildirmişdim. İndi burada çox hör-

mətli Baş nazirimiz və digər hökumət üzvlərimiz iştirak 

etdiyinə görə o fikri bir daha səsləndirmək istəyərdim. 

Dövlət büdcəsinin sosial müdafiə və sosial təminat xərc-

ləri üzrə 271, 913-cü maddədə xərc 266 milyon manat 

nəzərdə tutulub. Yəni bu nə deməkdir? İşsiz şəxslərin 

məşğulluq imkanlarının artırılması məqsədi ilə haqqı 

ödənilən ictimai işlərə 266,6 milyon manat proqnozlaş-

dırılıb. Bu da bu illə müqayisədə 5,7 faiz çoxdur. Burada 

əsas hansı fikri səsləndirmək istəyirəm. Bizə məlumdur ki, 

bir neçə il bundan əvvəl, yaxud mütəmadi olaraq büdcə 

təşkilatlarında, xüsusən səhiyyə, təhsil, mədəniyyət – bu 

kimi dövlət büdcəsindən maliyyələşən təşkilatlarda büdcə 

vəsaitlərinə qənaət olunması və digər əsaslı səbəblərdən 

ştat ixtisarları aparılmışdır. Hesab edirəm, artıq o dövrdən 

sonra, tutaq ki, məktəblərdə şagirdlərin sayı artıb, yəni o 

tələblər artıq əvvəlki tələbləri üstələyir. Ona görə də 

həmin sahələrin maliyyələşdirilməsi üçün bu xərc 

maddəsindən digər xərc maddələrinə... Çox hörmətli 

Maliyyə Nazirliyinin mütəxəssisləri bunu bilirlər. Səhiy-

yə, təhsil, mədəniyyət xərclərində onları formalaşdırmaq 

və həmin ştatları bərpa etmək... Əgər bu ştatların bərpa 

olunması hər hansı bir səbəbdən mümkün olmazsa, ictimai 

işlər üçün həmin vətəndaşlarımız, mənzil-kommunal 

təsərrüfatı sistemi vasitəsi ilə işlə təmin olunmaq deyil, 

deyək ki, bu kimi ictimai müəssisələrdə, səhiyyə, təhsil, 

mədəniyyət kimi bizim büdcə təşkilatlarında işə cəlb 

olunsunlar. Bu, həm vətəndaşda özünə bir inam yaradar, 

həm də bu proseslərin tənzimlənməsi asan olar. Fikrim 

bundan ibarət idi. Təşəkkür edirəm.  

Sədrlik edən. Sağ olun. Qənirə Paşayeva. Qənirə 

xanım, buyurun.  

Hörmətli həmkarlar, keçən dəfə çıxış edənlər elə indi 

də yazılırlar. Xahiş edirəm, hamı, sadəcə, ikinci oxunuşun 

tələblərinə riayət etsin. Keçən dəfə Tamam xanım, Fazil 

müəllim, Vüqar müəllim, Sabir müəllim və bir neçə nəfər 

yox idi. Siz yox idiniz. Ona görə də elə Fazil müəllim 

kimi, xahiş edirəm, qısa, konkret çıxış edəsiniz. Mən 

təzədən birinci oxunuşa qayıtmayacağam.   

Qənirə xanım, buyurun. 

Q.Paşayeva. Çox sağ olun, hörmətli xanım sədr. İlk 

öncə Sizi uğurlu səfəriniz və əldə olunan nəticələr mü-

nasibəti ilə təbrik eləmək istəyirəm. Hörmətli Baş naziri-

mizi, hökumət üzvlərimizi, həmkarlarımızı və mətbuat nü-

mayəndələrini salamlayıram. Xanım sədr, bizə birinci 

oxunuşda geniş imkanlar yaradılmışdı və biz öz fikirləri-

mizi söyləmişdik. Mən hörmətli Baş nazirin burada 

olmasından da istifadə edərək, Mədəniyyət komitəsi ilə 

bağlı bir mövzu ilə əlaqədar qısa şəkildə fikirlərimi 

tamamlayacam. Ötən gün 2023-cü il yanvarın 10-da 85 

illik yubileyi olacaq Azərbaycanın və Dağıstanın xalq 

artisti, Azərbaycanın əməkdar incəsənət xadimi, Prezident 

təqaüdçüsü olmuş böyük bəstəkarımız Elza İbrahimovanın 

ailəsi Mədəniyyət komitəsini ziyarət etdi. Bilirsiniz, Elza 

xanımın 85 illik yubileyinə çox az qalıb. Eyni zamanda, 

2023-cü il fevralın 11-də onun dünyadan köçməsinin 11 ili 

tamam olur. Cənab Prezident Elza xanımın 80 illik yubile-

yində sərəncam imzalamışdır və orada onun adının əbədi-

ləşdirilməsi ilə bağlı məsələlər də öz həllini tapırdı.  

Hörmətli Əli müəllim, Nazirlər Kabinetinin 2019–

2020-ci illərdə görkəmli şəxslərin adlarının əbədiləşdiril-

məsi komissiyasında hörmətli Əli Əhmədovun başçılığı 

ilə Elza İbrahimovanın yaşadığı binada memorial lövhənin 

qoyulması ilə bağlı qərar yekdilliklə qəbul edilib. Amma 

çox təəssüf ki, 2019–2020-ci illərdə bu məsələyə baxıl-

masına, həmin komissiyada yekdilliklə qərar qəbul 

edilməsinə baxmayaraq, bu günə qədər Elza İbrahimo-

vanın yaşadığı binada həmin memorial lövhə qoyulmayıb. 

Yanvarın 10-da onun 85 illik yubileyidir. Bütün ailə xahiş 

edirdi ki, biz bu məsələni Mədəniyyət komitəsi olaraq 

Milli Məclis çərçivəsində hökumətimizdən, şəxsən Sizdən 

xahiş edək. Çünki bilirsiniz, Elza xanım 30 ildən sonra 

cənab Prezidentin, hörmətli Mehriban xanımın iştirakı ilə 

keçirilən “Xarıbülbül” festivalının sonundakı “Ey Vətən” 

kimi möhtəşəm əsərin, həmçinin şəhidlərimizlə bağlı 

bizim Qarabağ mövzusunda çox unudulmaz əsərlərin də 

müəllifidir. Ona görə çox xahiş edirəm, ailənin, bütün 

mədəniyyət xadimlərinin xahişini nəzərə alaraq yubileyinə 

qədər bu memorial lövhənin o binada qoyulması məsə-

ləsinin həlli üçün əlinizdən gələni əsirgəməyəsiniz. Təşək-

kür edirəm.   

Sədrlik edən. Sağ olun, Qənirə xanım. Tahir Kərimli. 

Tahir müəllim, buyurun. 

T.Kərimli. Təşəkkür edirəm, hörmətli sədr. Mən də 

uğurlu beynəlxalq  səfər münasibəti ilə Sizi təbrik edirəm. 

Hesab edirəm ki, Cənub-Şərqi Asiya dövlətləri ilə bu cür 

münasibətlər əvvəllər o qədər də olmayıb. Dövlətimiz 

üçün yaxşı nəticələr verə bilər.  

İndi isə 7-ci, 12-ci və 9-cu maddələr ilə bağlı qısa çıxış 

etmək istəyirəm. Mən artıq yazılı şəkildə vermişəm. Xahiş 

edərdim, Milli Məclisə yazılı şəkildə təqdim elədiyim 

çıxış hökumətə də çatdırılsın ki, təkcə çıxış olmasın.  

Cənab Baş nazir, bu yaxınlarda Siz Ağsuda “Aqro-

park”ın açılışında oldunuz. Əvvəllər nə Aqropark, nə də 

onun yolu var idi. Amma indi getdiniz, gördünüz. Yolun 

olmağı o camaatda nə qədər məmnunluq yaradır və cənab 

Prezident Rəhimli, Ağsu yolu, bir neçə kənd üçün 17 

milyon yarım pul ayırdı. Adlarını sadalamaq istəmirəm, 

indi o adamlar dua edirlər, hökumətdən razılıq edirlər. 

Vaxtı ilə Qazanxan Ləngəbiz sıra dağlarının ətəyində olan 

kəndlərin suvarılması üçün Ağsuda Qazan arxı çəkdir-

mişdir. Onun üçün vəsait ayrıldı. Misallar çəkə bilərəm.  

Elə məsələlər var ki, yerli icra hakimiyyətinin gücü 

çatmır. Yerli icra hakimiyyəti şəhərin işıqlandırılması, 

Ağsu dolaylarının işıqlandırılması, şəhidlər kompleksinin 

yaradılması və sair sahədə gücü çatan işləri görür. Amma 

mərkəzi hakimiyyətin, hökumətin köməyi olmadan sadala-

dığım, yazılı şəkildə təqdim elədiyim məsələlərin heç 

birini həll eləmək mümkün deyil. Mən çox xahiş edirəm, 

bunlar çox vacibdir və dediyim kimi, onları təkrar eləmək 

istəmirəm.  

Başqa bir məsələyə də toxunmaq istəyirəm. Azərbay-

canda vətənpərvərliyi inkişaf etdirmək, dövlətçilik ənənə-

lərimizi artırmaq, vətəndaşlarımızın keçmişdə məğrur, 

qürurlu dövlətlərin və dövlət başçılarının olduğunu unut-

maması üçün təklif edirəm ki, Şeyx İbrahimə, Hacı Çələ-

biyə, Cavanşirə heykəllər qoyulsun. Qəbələ şəhəri Albani-

yanın paytaxtı olub. Çox ciddi siyasi əhəmiyyəti var, 2500 

illiyi keçirilsin. İndi yeni Şamaxı Ağsu sayılır. Qoruq elan 

edildi. Cənab Prezident vəsait ayırdı. Hesab edirəm ki, 

köhnə Şamaxıda ən azı dörd lay mədəni abidə qatları var, 

oranı qoruq elan eləmək lazımdır. Bu istiqamətdə 

hökumətdən yardım gözləyirəm. Bir daha xahiş edirəm, 

cənab nazir Samir Şərifov demişdir, zəlzələdən sonra 450 

nəfərin evinin təmiri üçün vəsaitə ehtiyac var, o pul da 

ayrılsın. Təşəkkür edirəm.  

Sədrlik edən. Çox sağ olun, Tahir müəllim. Tahir 

müəllim, Siz narahat olmayın, yazılı surətdə verilən bütün 

çıxışlar stenoqrama düşür, xüsusən  bu büdcə müzaki-

rələrində hökumət üzvlərinə çatdırılır.  

Müşfiq Məmmədli. Müşfiq müəllim, sualınız var, bu-

yurun.  Bir dəqiqə.  

M.Məmmədli. Hörmətli xanım sədr, hörmətli de-

putatlar, hörmətli hökumət üzvləri, hörmətli Baş nazir. Sə-

hiyyə islahatlarının tətbiqində səhiyyənin müxtəlif sahə-

sinin spesifik xüsusiyyətlərinin diqqətdən qaçması dövlət 

proqramlarının icrasında bəzən çatışmazlıqlara gətirib 

çıxarır. Buna misal olaraq “Uşaqların icbari dispanseri-

zasiyası haqqında” Qanunda və “Ana və uşaqların sağ-

lamlığının qorunması üzrə Dövlət Proqramı”nın icrasında 

meydana gələn məsələləri misal göstərmək olar. Buna sə-

bəb ilkin səhiyyə sistemində və əvvəlki poliklinik sistem-

dən ailə sağlamlıq sisteminə keçid nəticəsində icra mexa-

nizminin pozulmasıdır. Bu prizmadan yanaşdıqda dövlət 

proqramları necə həyata keçiriləcəkdir?  

Başqa bir məsələ. Səhiyyə müəssisələrinin publik 

hüquqi şəxslər kimi adları, funksiyası dəyişsə də, onlar 

büdcə vəsaitlərindən istifadə edən səhiyyə qurumları kimi 

fəaliyyət göstərməkdədir. Bu da bəzən artıq xərclərin 

meydana çıxmasına və neqativ hallar üçün münbit şərait 

yaradılmasına səbəb olur. Publik hüquqi şəxslərin saxlan-

ma xərclərinə görə deyil, dövlət sifarişlərinin yerinə yeti-

rilməsi həcminə görə maliyyələşməsində hansı addımlar 

atılacaqdır? Diqqətinizə görə minnətdaram. 

Sədrlik edən. Çox sağ olun. Musa Qasımlı. Musa 

müəllim, buyurun. 

M.Qasımlı. Hörmətli xanım sədr, hörmətli cənab Baş 

nazirimiz, hörmətli millət vəkilləri. İlk növbədə parlament 

diplomatiyamızın yeni, uğurlu addımı münasibəti ilə, 

hörmətli xanım sədr, mən Sizi təbrik edirəm. Çox qısaca, 

3 dəqiqəni aşmamaq şərti ilə bir neçə məsələyə münasibət 

bildirmək istəyirəm. Bu gün 1 nömrəli məsələ işğaldan 

azad edilmiş ərazilərimizin bərpası, dirçəlişi olduğundan 

digər bütün məsələlər başlıca hədəfə yönəlməlidir. Ona 

görə də hesab edirəm ki, birinci, bu gün dövlətimizə qarşı 

bəzi ölkələrin təxribat, pozuculuq işləri davam etdiyindən 

büdcədə bu sahəyə, yəni ölkəmizin müdafiə və təhlükəsiz-

liyinin təmin edilməsi üçün xərclərin daim artırılmasına 

ehtiyac var.  

İkinci. 57 rayonun dotasiya almaması ölkəmizin inki-

şafının göstəricilərindən biridir. Nəzərdən qaçırmayaq ki, 

işğaldan azad edilmiş ərazilərdə çox böyük işlər görülür. 

Amma necə edə bilərik ki, dotasiya almayan rayonların 

sayı artsın? Hesab edirəm, bundan ötrü mütləq digər ra-

yonlarda infrastrukturun qurulmasına ehtiyac var. Seçil-

diyim 72 saylı Yardımlı-Masallı rayonunun seçki dairəsi-

nin kəndlərinin təbii qazla təmin olunmasına ehtiyac var. 

Çünki insanların bəziləri ehtiyacdan meşələrə üz tuturlar, 

ağaclar qırılır, su problemi olur. Bu cür və digər məsələ-

lərin həllinə ehtiyac var.  

Üçüncü. Təhsilimizin sağlamlaşdırılması məsələsinin 

vacib olduğu heç kimdə şübhə doğurmur. Hökumətimiz ən 

ucqar dağ kəndlərində müasir avadanlıqla çox gözəl 

məktəblər tikib. Amma hörmətli xanım sədr, orada dərslər 

hansı keyfiyyətdə keçirilir? Ona görə hesab edirəm ki, 

bizim təhsilimizin sağlamlaşdırılması üçün sertifikatlaş-

manın keçirilməsi vacibdir. Büdcədə bu məsələlərə daim 

diqqət artırılmalıdır ki, təhsil sağlamlaşandan sonra digər 

ölkələrin kəşfiyyat, təxribat, pozuculuq işlərinin də qarşısı 

alınacaq və bir çox problemlər həll olunacaq.  

Sonda bir daha cənab Baş nazirimiz hörmətli Əli 

müəllim Əsədova, hörmətli hökumət üzvlərinə dərin hör-

mət və ehtiramımı bildirirəm. Qanun layihəsinə səs verə-

cəyəm. Diqqətinizə görə sağ olun.  



 505 

Sədrlik edən. Çox sağ olun, Musa müəllim. Elə 3 

dəqiqə də çıxış etdiniz. Çox sağ olun.  

Zahid Oruc. Zahid müəllim, buyurun.  

Z.Oruc. Təşəkkür edirəm. Hörmətli sədr, hörmətli Baş 

nazir, hörmətli Məclis və hökumət üzvləri! Yaşadığımız 

ildə minimum əmək haqqının 300 manat olması fonunda 

inflyasiyanın həddi istehlak səbətinin dəyərinin daha 

ədalətli indeksasiyasını tələb edirdi. Məsələn, 2019-cu ildə 

250 manatlıq minimum əmək haqqının alıcılıq qabiliyyəti 

2022-ci ilin 300 manatlıq minimum əmək haqqından daha 

yüksəkdir. Minimum istehlak səbətinin dəyərinin cəmi 7 

faiz artırılması o deməkdir ki, onun strukturunun ən azı 70 

faizi qida məhsullarından formalaşan bu normativdə ağır-

lıqlı olaraq qida inflyasiyasının səviyyəsi 15 faizdən yük-

səkdir və bu, heç şübhəsiz ki, əhalinin alıcılıq qabiliyyətini 

aşağı salıb. Yəni siz ötən ilin noyabrında 100 manata al-

dığınız ərzağı indi 115 manata deyil, 125 manata alırsınız.  

Eyni zamanda, xidmətlər sahəsində təkcə qaz, elektrik, 

su və kanalizasiya tarifləri hesabına 1 nəfər üçün mini-

mum istehlak səbətinin aylıq dəyəri 14 manat artıb. Nə-

hayət, bizim hazırkı istehlak səbətimiz vətəndaşın mərkəzi 

istilik sisteminə çıxış normativinə söykənir. O zaman 

gəlin, baxaq, yalnız əhalinin 10 faizinin belə mərkəzi sis-

temlərə çıxışı var. Minimum istehlak səbətində müəy-

yənləşmiş kvota ilə bir ailəni 10 gündən artıq istilik ilə 

təmin etmək mümkün deyil. Ona görə də Dünya Bankının 

ölkəmizi orta gəlirli ölkə kateqoriyasına aid etməsi 

fonunda bizim istehlak səbətinin üçüncü dünya ölkələri 

standartlarında saxlanılması doğru deyil. Əgər o normativ-

lər dəyişəcəksə, bu, əhaliyə ödənişləri artıracaq.  

2022-ci ildə yarım kiloqramlıq çörəyin qiyməti 50 

qəpikdən 65 qəpiyə çatdı. Müqayisə üçün, deyək ki, çörək 

ən çox Macarıstanda 65 faiz, ən az Norveçdə 8 faiz ba-

halaşdı. Əslində, qiymətlər, həm də bir az öncə dediyimiz 

kimi, su, elektrik enerjisi və yanacağın tariflərinin 

artırıldığı üçün yüksəldi. Bu sahədə beynəlxalq mötəbər 

qurum sayılan FAO təşkilatı dünyada qiymət artımının 

2023-cü ildə də davam edəcəyini bildirir. Xatırladaq ki, 

dünyada ən çox çörək istehlak edən xalqlar sırasındayıq. 

Hər nəfər üçün çörək və çörək məhsulları istehlakının illik 

norması 119 kiloqramdır. Türkiyə üçün bu rəqəm 104, 

Bolqarıstanda 95, Yunanıstanda 89 kiloqram təşkil edir. 

Nə qədər ki ölkəmizdə müasir aqrotexnologiyalar tam 

olaraq tətbiq olunmayıb, qənaətli yanacaq texnologiyaları 

və məhsuldarlıq 50 sentnerə çatdırılmayıb, xaricdən asılı-

lıq davam edəcək.  

Yükdaşımalar sahəsi ölkəmizin əlverişli coğrafi möv-

qeyi, dövlət başçısının strateji layihələri, bu sahədə ger-

çəkləşən layihələrə Şimal-Cənub və Şərq-Qərb tranzit 

qovşağı, dəmir yolları şəbəkəsi və sairə baxdıqda ən pers-

pektivli sahə olmalıdır. Xatırladaq ki, ötən ilin rəqəmləri 

dərc olunmadığı üçün təsəvvür yaransın deyə, biz 2019-cu 

ilin nəticələrindən çıxış edirik. Deyə bilirik ki, bu sahədə 

yükdaşımalar 250 milyon ton təşkil edir. Daşınan malların 

88 faizi avtomobil nəqliyyatı, 8,4 faizi dəmir yolları, 3,4 

faizi dəniz və 0,1 faizi hava nəqliyyatının payına düşür. 

Lakin büdcəni gəlirdən və vətəndaşları 100 milyonlarla 

dollar qazancdan məhrum edən, onları Rusiya, Türkiyə və 

Gürcüstan yükdaşımacıları qarşısında zəif salan bir neçə 

amildir. İlk növbədə, iri yük daşıyan avtomobilləri üçün 

2012-ci ilədək Avro 5, həmin ildən sonra Avro 6 standartlı 

yanacaq istifadə olunduğu halda, neft ölkəsində biz hələ 

də onu kütləvi istehsal edə bilmirik.  

Beləliklə, maşın parkının köhnəliyi, ehtiyat hissəsələri-

nin bahalığı, logistika və anbar, qaraj və digər göstəricilərə 

malik böyük şirkətlərin yarana bilməməsi qeyri-rəsmi 

“Dozvol” adlanan sənədlərin alınmasında şəffaflığın ol-

maması, ixtisaslı kadrların hazırlanması üçün Elm və 

Təhsil Nazirliyinin sahibkarların ehtiyaclarını öyrənmə-

məsi öz mənfi təsirini göstərir. İndi dövlətimizin Vətən 

müharibəsində qələbəsindən, eləcə də Rusiya–Ukrayna 

savaşı ilə böyük qitələrarası iqtisadi əlaqələrin köklü də-

yişməsindən sonra Zəngəzur dəhlizinin açılmasından daha 

çox qonşu dövlətlərdə özəl şirkətlər deyil, milli şirkət-

lərimiz qazanmalıdır.  

Hörmətli sədr, sonuncu bəndi söyləmirəm. Ümidvaram 

ki, çox səmərəli aparılan müzakirələr, qaldırılmış bu 

təkliflərə üçüncü oxunuşda hökumət tərəfindən münasibət, 

mövqe bildiriləcək və çox səmərəli, keyfiyyətli bir büd-

cəni qəbul edə biləcəyik. Sağ olun.  

Sədrlik edən. Sağ olun. Tamam Cəfərova. Tamam 

xanım, buyurun.  

T.Cəfərova. Hörmətli xanım sədr, hörmətli cənab Baş 

nazir və hökumət nümayəndələri, dəyərli həmkarlar və 

media nümayəndələri! Hər birinizi salamlayıram. Sahibə 

xanım, mən də Sizi növbəti uğurlu səfəriniz münasibəti ilə 

təbrik edirəm.  

Müzakirə olunan 2023-cü il dövlət büdcəsi 

Azərbaycanın müstəqillik tarixinin ən böyük büdcəsidir. 

Həmçinin postmüharibə dövrünün prioritet istiqamətlərinə 

uyğun olaraq hazırlanmış, eyni zamanda, müasir çağırış-

ları özündə ehtiva edən, növbəti ildə iqtisadi islahatların 

dərinləşməsi üçün baza formalaşdıran bir sənəddir.  

Ölkəmizə qarşı regionun və dünyanın ayrı-ayrı döv-

lətlərinin qərəzli münasibəti, müxtəlif vasitələrlə təzyiqlər 

etmək cəhdlərinin müşahidə olunduğu bir vaxtda 2023-cü 

il dövlət büdcəsi layihəsində hər şeydən öncə milli təhlü-

kəsizliyin təmin olunması, ölkənin müdafiə qabiliyyətinin 

gücləndirilməsi və iqtisadi inkişafın prioritet olaraq 

müəyyən olunması çox təqdirəlayiqdir. Cənab Prezident 

İlham Əliyevin “Azərbaycan Respublikasının işğaldan 

azad edilmiş ərazilərinə Böyük Qayıdışa dair I Dövlət 

Proqramı”nın qəbul olunması haqqında imzaladığı Sərən-

camda azad edilmiş ərazilərə Böyük Qayıdış  Azərbay-

canın 2030-cu ilədək  5 illik prioritetlərindən biri kimi 

qiymətləndirilir. Bu, milli prioritetlərə əsaslanan “Azər-

baycan Respublikasının 2022–2026-cı illərdə sosial-iqti-

sadi inkişaf Strategiyası”nın reallaşdırılmasına xidmət 

edən mühüm bir sənəddir və bu sənədin maliyyə tə-

minatının dövlət büdcəsinin layihəsində ayrıca yer alması 

təqdirəlayiq hal olmaqla, həm də növbəti ilin büdcəsini 

fərqləndirən mühüm məqamlardan biridir. Bu da vətən-

daşların sosial-iqtisadi vəziyyətinin yaxşılaşdırılmasına 

xidmət edəcəkdir. Torpaqlarımızın işğaldan azad olun-

masından sonra yeni inkişaf mərhələsinə başlayan ölkəmiz 

üçün sosialyönümlü büdcənin qəbul edilməsi, sosial məsə-

lələrə daha çox maliyyə ayrılması bütün vətəndaşlarımız 

tərəfindən yüksək qiymətləndirilir. 2023-cü il üçün dövlət 

büdcəsi layihəsini kifayət qədər uğurlu hesab edirəm və 

dəstəkləyirəm. 

“Azərbaycan Respublikası regionlarının 2019–2023-cü 

illərdə sosial-iqtisadi inkişafı Dövlət Proqramı”nın icrası 

təmsil etdiyim Şamaxı rayonunda da  uğurla davam et-

dirilir. Son illərdə rayonda müasir infrastrukturun yaradıl-

ması, yolların çəkilməsi və işıqlandırılması, məktəb, uşaq 

bağçalarının tikintisi sahəsində xeyli işlər görülmüşdür. 

Bütün bunların məntiqi nəticəsi olaraq Şamaxının siması 

köklü şəkildə dəyişib. Fürsətdən istifadə edərək cənab 

Prezident İlham Əliyevə rayonumuza göstərdiyi diqqətə 

və qayğıya görə təşəkkürümü bildirirəm. 

Azərbaycanın Birinci vitse-prezidenti xanım Mehriban 

Əliyevanın rəhbərliyi altında Heydər Əliyev Fondu 

tərəfindən Şamaxıda tarixi abidələrin bərpası, məktəb və 

uşaq bağçalarının tikintisi sahəsində xeyli işlər görüldü-

yünü xüsusən vurğulamaq və xanım Mehriban Əliyevaya 

şamaxılıların dərin təşəkkürünü və sevgisini çatdırmaq 

istəyirəm. 

Hökumət nümayəndələrinin burada  olmağından isti-

fadə edərək Şamaxının inkişafı ilə bağlı etdiyimiz mü-

raciətlərə diqqətlə yanaşdıqları üçün cənab Baş nazirə, 

iqtisadiyyat və maliyyə nazirlərinə, infrastrukturla bağlı 

aidiyyəti qurumların rəhbərlərinə, o cümlədən  “Azəriqaz” 

İstehsalat Birliyinin, “Azərbaycan Avtomobil Yolları” 

Dövlət Agentliyinin, “Azərişıq” Açıq Səhmdar Cəmiy-

yətinin rəhbərlərinə təşəkkürümü bildirirəm. 

Hörmətli hökumət üzvləri, Azərbaycanın turizm 

mərkəzlərindən birinə çevrilən Şamaxı 2023-cü il üçün 

türk dünyasının turizm paytaxtı seçilmişdir və bu, bəzi 

problemlərin həllinə daha çox diqqət ayrılmasına zərurət 

yaradır. Rayonun Ərçiman, Qaleybuğurd, Keçməddin, 

Qaladərəsi kəndləri yol və körpü infrastrukturunun olma-

dığına görə turizm xəttindən kənarda qalır və bu, dağ 

kəndlərindən əhalinin köçməsinə səbəb olur.  

Digər bir məsələ 2019-cu ildə baş vermiş zəlzələnin 

fəsadlarının aradan qaldırılması ilə bağlıdır. Əhaliyə dəy-

miş zərərin böyük hissəsi 4 il ərzində aradan qaldırıl-

mışdır. Bu problemin aradan qaldırılması üçün vəsait 

mərhələli şəkildə ayrılır. Bu gün hələ də evlərində təmir 

işləri başlamayan Şamaxı və Ağsu sakinləri bizə çoxsaylı 

müraciətlər ünvanlayırlar.  

Şamaxı rayonunun bir sıra kənd və qəsəbələrində ciddi 

su çatışmazlığı mövcuddur. O cümlədən Sabir və Şəhriyar 

qəsəbələrinin su-kanalizasiya sisteminin qurulması ilə 

bağlı problemlər qalmaqdadır. Dövlət proqramında nəzər-

də tutulmuş bu məsələnin 2023-cü ildə öz həllini tapması 

bu qəsəbələrdə əhalinin həyat şəraitinin  yaxşılaşdırılması 

ilə bağlı ən vacib məsələlərdən biri olardı. 

Sədrlik edən. Sağ olun. Məlahət İbrahimqızı. Məlahət 

xanım, sualınız var? Buyurun.  

M.İbrahimqızı. Çox sağ olun, xanım sədr. Mən də Sizi 

uğurlu səfəriniz münasibəti ilə təbrik edirəm. Vaxtım çox 

azdır. Hörmətli hökumət üzvləri, cənab Baş nazir, hör-

mətli həmkarlarım! Gələn il Azərbaycan xalqının Ulu 

Öndəri, dahi lider Heydər Əliyevin 100 illiyidir. Bil-

diyimiz kimi, Ulu Öndərimiz Azərbaycan xalqı üçün 

əbədiyaşar xəzinə, nadir incilər, nadir əsərlər miras qoyub, 

Azərbaycan xalqının mədəniyyətini, incəsənətini, tarixini 

zənginləşdiribdir. Belə incilərdən biri də təmsil olundu-

ğum Nəsimi rayonundadır. 4-cü mikrorayonda Ulu Ön-

dərimizin 1974-cü ildə inşa etdirdiyi və açılışında özünün 

iştirak etdiyi uşaq kitabxanası var. İnanın ki, bu, Azər-

baycanın bəlkə də ən gözəl uşaq kitabxanasıdır. Mən bu 

məsələni parlamentdə də dəfələrlə qaldırmışam. Mə-

dəniyyət Nazirliyinin əvvəlki və hazırkı rəhbərliyinə yazılı 

formada göndərmişəm. Bakı Mədəniyyət İdarəsinə mü-

raciət etmişəm. Kitabxana darmadağın vəziyyətdədir, min-

lərcə nadir kitab məhz orada olur. Əgər o kitabxana da-

ğılacaqsa, heç olmasa, kitablar yığışdırılsın, yaxud da gə-

lən il 100 illiklə bağlı bu kitabxana təmir olunub xalqın 

istifadəsinə verilsin. Xanım sədr, şərait yaratdığınıza görə 

çox sağ olun. 

Sədrlik edən. Çox sağ olun. Bu Sizin qısa çıxışınız idi. 

Sual, təklif deyildi. Etibar Əliyev, buyurun.  

E.Əliyev. Təşəkkür edirəm, hörmətli xanım sədr. 

Hörmətli Baş nazir, hörmətli hökumət üzvləri. Mən ikinci 

oxunuşda çıxışımı nəticə əsaslı büdcəyə keçid prosesinin 

sürəti və keyfiyyəti üzərində qurmaq istəyirəm. Ölkə 

Prezidentinin 2019-cu il 4 fevral “Orta müddətli xərclər 

çərçivəsinin hazırlanması Qaydası”nın təsdiq edilməsi 

haqqında” Fərmanda dəyişikliyə əsasən 2022-ci ildən 

etibarən nəticə əsaslı büdcə mexanizmi artıq bütün büdcə 

istiqamətlərini əhatə etməli idi. Amma belə görünür ki, 

hətta 2023-cü ildə də bu mexanizmin bütün büdcə isti-

qamətlərini əhatə etməsi mümkün olmayacaq. Faktiki  

olaraq fərmanın tələbi pozulur və hazırda yalnız pilot ola-

raq seçilmiş kənd təsərrüfatı, ekologiya və təhsil sektor-

larını əhatə edir. Pilot olaraq seçilmiş təhsildə vəziyyət 

necədir? Təhsilə ayrılan ümumi xərclərin 4,4 milyard 

manatının 2 milyardı orta təhsilin payına düşür. Nəticəni 

ölçəcək meyarlar isə yoxdur. Müəllimlərin əmək haqqın-

dakı əsaslı artımlar, məktəb infrastrukturunun ilbəil yaxşı-

laşdırılması nəyi dəyişdi? Repetitor xidmətinin sferasını 

daraltdımı? Xeyr. İndi uşaq bağçasına gedən, ibtidai 

sinifdə təhsil alan uşaqlara da repetitor tuturlar. Bütün 

ixtisas qrupları üzrə abituriyentlərin təxminən 50 faizi 

keçid balını toplaya bilmir. Yerdə qalanların böyük kəsimi 

200-300 bal toplayır. Orta məktəblərdə oxuyan və məzun 

olub qəbul imtahanlarında 500-dən yuxarı bal toplayan 

uşaqların nəticələri ailə institutunun nəticələridir. 50-200 

bal toplayanlar isə Azərbaycan məktəbinin simasıdır. 

Büdcə vəsaitinin bu böyük hissəsi uşaqları məktəbə qay-

tara bildimi? Xeyr. X-XI siniflərdə dərsə davamiyyət 40 

faizi ötmür. Nəticəni nə ilə ölçürük? Niyə orta təhsilin 

keyfiyyət indikatorları yoxdur? Buna baxmayaraq, təhsil 

və aqrar sektorları strateji planlara əsasən monitorinq he-

sabatlarını yayımlayırlar. Amma sənəddə nəticəni ölçəcək 

heç bir kəmiyyət və keyfiyyət indikatoru yoxdur. Adından 

da göründüyü kimi, bu mexanizm nəticəyə görə büdcənin 

xərclənməsini tələb edir. Əgər nəticəni ölçəcək göstə-

ricilər yoxdursa, bunun monitorinqi necə aparıla bilər.  

Yenə də şəffaflıq məsələsinə toxunuram. Təhsil xərclə-

rinin timsalında “Azərbaycan Respublikasının 2022–2026-cı 

illərdə sosial-iqtisadi inkişaf Strategiyası”nda nəzərdə 

tutulmuş tədbirlərin maliyyə təminatı üzrə 178,4 milyon 

manat vəsaitin konkret təyinatı, xərci maddələr üzrə əks 

olunmayıb. 228 milyon elmə vəsait ayrılıb. Bu, çox kiçik 

vəsaitdir. Görünür ki, hədəfimizdəki tədqiqat universiteti 

qurmaq niyyətimiz yaxın gələcəkdə baş tutmayacaq.  

Büdcə müzakirələrində belə bir sualın cavabı aydın ol-

malıdır ki, struktur dəyişikliyi, – söhbət Elm və Təhsil 

Nazirliyinin yaradılmasından gedir, – elmin maliyyələş-

məsində, elm xərclərinin nəticəliyinin və səmərəliliyinin 

yüksəldilməsində hansı dəyişikliklərə səbəb olacaq və bu 

dəyişikliklər hansı mexanizmlər əsasında mümkün ola-

caq? Dünyada elmin inkişafının “drayver”i universitetlər-

dir. Son dəyişikliklərdən sonra universitetlərin elmin inki-

şafındakı rolunun artırılması istiqamətində hansı addımlar 

gözlənilir?  

130 milyon manatın saatda 30 kilometr sürətlə hərəkəti 

barədə. Bu, metafora deyil, söhbət nəqliyyatın intellektual 

idarəetməsindən gedir. Bakı Nəqliyyat Agentliyi paytaxt-

da sürət limitini 30 kilometr-saata endirməklə bağlı göz-

lənilməz, həm də absurd bir qərar qəbul edib. Belə ol-

malıdır? 130 milyon dəyəri olan nəqliyyatın intellektual 

idarəetmə sisteminin tətbiqində məqsəd həm də şəhərdəki 

mövcud orta sürəti artırmaq olub. Həmçinin Bakı Nəqliy-

yat Agentliyi parketmə məsələsinə sərt yanaşma tətbiq 

etməklə, qanunsuz parklanmanı tənzimləməklə dolayısı ilə 

həmin orta sürətin artırılması məqsədini qarşıya qoy-

muşdur.  

Ümumiyyətlə, nəqliyyat sahəsində, piyada keçidləri, 

yol nişanları və tənzimlənmə ilə bağlı indiyədək atılan 

bütün rəqəmsal və qeyri-innovativ addımlar paytaxtda orta 

sürəti artırmağa, tıxacda iməkləyən avtomobillərin orta 

sürət vahidini yüksəltməyə yönəlikdir. Son məqsəd məhz 

bundan ibarət idi. Bunun qarşılığında isə əksinə, paytaxtda 

nəqliyyatı tənzimləməyə səlahiyyəti olan dövlət qurumu 

birdən-birə sürət həddini endirdi. İnformasiya göstərir ki, 

vətəndaşların əksəriyyətini maşınlar yerüstü piyada 

keçidlərində vururlar. Özü də 30 kilometr-saatla hərəkət 

edən maşınlar piyadanı vurmurlar. Qaranlıqda keçid zo-

laqları görünmür. Belə getsə, heç görünməyəcək də. Çünki 

artıq buna öyrəşmişik. Yəqin ki, bunu da intellektual 

idarəetməyə aid edərək külli-miqdarda vəsait xərcləməkdə 

davam edirlər. Təşəkkür edirəm, sağ olun. 

Sədrlik edən. Sağ olun. Jalə Əhmədova. Buyurun.  

J.Əhmədova. Hökumət və media nümayəndələri, 

2023-cü ilin dövlət büdcəsinin gəlirləri 30,7 milyard ma-

nat proqnozlaşdırılıb. Bu da ölkə tarixinin ən yüksək gös-

təricisi olmaqla 2022-ci illə müqayisədə 5,2 faiz, 2021-ci 

illə müqayisədə isə 16,4 faiz çoxdur. Mən qanunverici-

liyin tələbinə uyğun olaraq hazırlanmış 2023-cü ilin büdcə 

layihələrini müsbət dəyərləndirirəm. Əvvəlki illərdə ol-

duğu kimi, 2023-cü ilin dövlət büdcəsi də sosial yönlü ola-

raq proqnozlaşdırılmışdır.  

Əmək haqları, pensiyalar, müavinətlər və digər ödəniş-
lərin artımı  məqsədi ilə 2023-cü ilin dövlət büdcəsində 

15,2 milyard manat vəsait nəzərdə tutulur ki, bu da 2022-ci 

illə müqayisədə 1,3 milyard manat və ya 9,3 faiz çoxdur. 

Təbii ki, bu da ilk növbədə xalqın rifahının yaxşılaşdırıl-

ması deməkdir.  

Büdcədə işğaldan azad edilmiş ərazilərin bərpası və yeni-

dən qurulması, Böyük Qayıdış planının təmin etdirilməsi, 

Silahlı Qüvvələrimizin müdafiə qabiliyyətinin daha da 

möhkəmləndirilməsi, dövlətimizin milli təhlükəsizliyinin 

gücləndirilməsi, azad olunmuş ərazilərdə hərbi hissələrin 

yerləşdirilməsi, dövlət sərhədlərinin etibarlı qorunması 

məqsədləri ilə ayrılmış xərclər 2023-cü ilin dövlət büdcə-

sinin layihəsində əsas istiqamətlərdəndir. Bu istiqamətdə 

dövlət büdcəsindən vəsait ayrılmasında ilbəil artım müşahi-

də olunur və işğaldan azad edilmiş ərazilərin bərpası üçün 

nəzərdə tutulan 3 milyard manat vəsait Azərbaycanın qüdrə-

tindən, müharibədən çıxmağımıza baxmayaraq, ölkəmizin 

güclü iqtisadiyyata sahib olmasından xəbər verir.  

Həmçinin büdcədə təhsillə yanaşı, regional inkişaf, 

bölgələrdə məşğulluğun təmin olunması, kənd təsərrüfatının 

inkişafına dair prioritetlərin yerinə yetirilməsi ilə bağlı mə-
sələlərin maliyyələşməsi də nəzərə alınıb. Bu da təbii olaraq 

bölgələrin inkişafında öz müsbət təsirini göstərəcəkdir.  

Mənə yaradılmış şəraitdən istifadə edərək təmsil etdi-

yim Salyan rayonunda bir sıra problemləri də qeyd etmək 

istərdim. 2022-ci il büdcə müzakirəsində də qeyd etdiyim 

kimi, Salyan şəhərində ən qlobal problem kanalizasiya 

sisteminin yoxluğudur. Şəhərdə mədəniyyət evi, gənclər 

evi, demək olar ki, yoxdur. İdman meydançaları və park-

lanma yox səviyyəsindədir. Salyanın kəndlərində mə-

dəniyyət evləri, kitabxanalar, bağçalar tikilməlidir və bu 

da bölgədəki işsizliyə töhfə olardı.  

Problemlərlə yanaşı, rayonda görülən işləri – Sarvan, 

Ərəbqardaşbəyli, Aşağı Kürkənd, Arbatan və Qızılağac 

kəndlərində məktəblərin əsaslı təmir edilməsini və yeni 

məktəb binalarının tikilib istifadəyə verilməsini vurğula-

maq istəyirəm. Regionların sosial-iqtisadi inkişafına dair 

dövlət proqramına uyğun olaraq, ölkəmizdə həyata keçiri-

lən qazlaşdırma siyasəti, abonentlərin elektrik enerjisi tə-

minatının yaxşılaşdırılması sahəsində görülən işlər Salyan 

rayonunda da uğurla həyata keçirilmişdir. Mərhələli şə-

kildə həyata keçirilən qazlaşdırma prosesi 59 saylı Salyan 

seçki dairəsi ərazisində yerləşən  bütün kəndləri əhatə edib. 

Qazlaşdırılmayan yeganə kəndimiz Ərəbqardaşbəylidir.  

Regionda görülən bütün işlər məhz dövlətimizin başçısı 

tərəfindən aparılan uğurlu siyasətin müsbət nəticəsi kimi 

qiymətləndirilir. Mənə yaradılmış şəraitdən istifadə edərək 

seçicilərim və şəxsən öz adımdan cənab Prezidentə və 

hökumət nümayəndələrinə dərin təşəkkürümü bildirirəm. 

Diqqətinizə görə minnətdaram. 

Sədrlik edən. Sağ olun. Rauf Əliyev. Buyurun, Rauf 

müəllim.  

R.Əliyev. Təşəkkür edirəm. Hörmətli Sahibə xanım, 

hörmətli Baş nazir, hökumət nümayəndələri, həmkarlarım, 

media işçiləri. Mənə birinci oxunuşda şərait yaratdığınız 

üçün Sizə, Sahibə xanım, öz minnətdarlığımı bildirirəm. 

Geniş və ətraflı danışmışam. Bu gün çox qısa müraciətim 

və xahişim hörmətli Baş nazirədir. 

Hörmətli Əli müəllim, seçildiyim Xəzər rayonu – Piral-

lahı rayonunda çox işlər görülüb. Ona görə Sizə, iqtisa-

diyyat nazirinə, maliyyə nazirinə öz təşəkkürümü bildiri-

rəm. Amma elə layihələr var ki, bu günə qədər öz həllini 

tapmayıb. Seçicilər, demək olar ki, hər gün görüşlərə 

gəlirlər, bu məsələlərin həllini istəyirlər. Mən başa düşü-

rəm ki, biz böyük qələbə çalmışıq. Bu gün işğaldan azad 

olunan torpaqlarda bərpa işləri gedir. Mən bunu dəstək-

ləyirəm və başa düşürəm. Amma problem nədədir? Bilir-

siniz ki, Xəzər rayonunda, 5 qəsəbədə yeraltı sular çıxır. 

Bu, təbiətdən asılı bir məsələdir. Mən təklif etmişəm və 2 

nəfər millət vəkili Sizə məktub da göndərmişik. Xahiş edi-

rik ki, ona baxasınız. Təklif ondan ibarətdir ki, ildə bir 

qəsəbə salınsın. Bu gün Şağan qəsəbəsi çox ağır vəziy-

yətdədir.  Yağışlar yağandan sonra vəziyyət daha da gər-

ginləşir. Xahiş edərdim ki, bu məsələyə baxasınız. 

İkinci məsələ qeydiyyatsız yaşayış evləri ilə bağlıdır. Bu-

rada həmkarlarım bu məsələni qaldırdılar. Xəzər rayonunda 

15 min ev var. Pirallahı rayonunda 1500 ev var. Bu insanlar 

qeydiyyatsız yaşayırlar. Müraciət edirlər ki, qaz, işıq veril-

sin, su çəkilsin və sair.  Biz “Azərişığ”a, Azəriqaz”a müra-

ciət edirik. Oradan da çox doğru cavab göndərirlər ki, bu 

insanlar qeydiyyatsız yaşayırlar və ona görə həmin yaşayış 

yerləri ilə heç bir layihə hazırlaya bilmirlər. Ona görə də 

xahiş edirəm ki, bu məsələ ilə bağlı tapşırıq verəsiniz. 

Üçüncü məsələ. Həmkarlarım burada məsələ qaldırdı. 

Bu, məktəblərdə şagird sıxlığı ilə bağlıdır. Məsələn, Mər-

dəkan, Buzovna, Şağan, Qala qəsəbələrində 1200 yerlik 

məktəbdə 4500 uşaq oxuyur. Mən başa düşürəm ki, bu, 

Elm və Təhsil Nazirliyinin səlahiyyətində deyil. Təklif  

ondan ibarətdir ki, dövlət proqramı yaradılsın, qəbul olun-

sun və tədricən əlavə korpuslar – ildə 1-2 korpus tikilsin. 

Beləliklə də, o məsələ öz həllini tapar. Diqqətinizə görə 

minnətdaram.  

Sədrlik edən. Sağ olun. Jalə Əliyeva. Jalə xanım, Siz 

keçən dəfə çıxış etməmisiniz?  

Yerdən. (Eşidilmir.)  

Sədrlik edən. Yox idiniz? Buyurun. Xahiş edirəm, 

konkret.  

J.Əliyeva. Təşəkkür edirəm. Hörmətli Sahibə xanım, 

hörmətli hökumət üzvləri. Bəli, Azərbaycan özünün ən 

yeni tarixinin qürurverici mərhələsini yaşayır. Azərbaycan 

Zəfər çalıb və bu Zəfər ölkə həyatının bütün sahələrində 

öz əksini tapıb. Eləcə də bir ölkənin inkişafı üçün ana qay-

naq, əsas mənbə olan büdcəmizdə də bu Zəfər çox aydın 

şəkildə özünü göstərir. Biz müzakirə etməkdə olduğumuz 

bu büdcəni, əslində, Zəfər büdcəsi də adlandıra bilərik. 

Başdan söyləmək istəyirəm ki, mən büdcə layihəsinə 

birmənalı olaraq səs verəcəyəm. Yeri gəlmişkən, höku-

mətimizə, Samir müəllim, şəxsən Sizə və  büdcənin hazır-

lanmasında əməyi  keçən bütün hökumət üzvlərinə təşək-

kür etmək istəyirəm, uğurlarınızın davamını arzulayıram. 

Mən seçildiyim rayonlarla – Zərdab və Ucar rayonları 

ilə bağlı bəzi məsələləri diqqətinizə çatdırmaq istəyirəm. 

Birinci növbədə məktəb tikintisi haqqında danışmaq istər-

dim. Məktəblərimiz son 20 ilin ən böyük nailiyyətlərin-

dəndir. Lakin təmirsiz, qəzalı vəziyyətdə, bugünkü inkişa-

fımızla heç bir şəkildə bir araya sığmayan məktəblərimiz 

hələ də qalmaqdadır. Həmin məktəblərin əsaslı təmiri və 

ya yenidən tikintisi ilə bağlı əlaqədar qurumlara müraciət 

etdiyimiz zaman aldığımız cavab bundan ibarət olur ki, 

məsələ ölkə üzrə növbəlilik əsasında həllini tapır. Təbii, 

biz anlayırıq ki, bu vəziyyətdə olan bütün məktəbləri bir 

anda təmir etmək mümkün deyil, bir növbəlilik olmalıdır. 

Amma bir məsələni də unutmayaq ki, həmin məktəblərdə 

təhsil alan uşaqlarımız böyümək üçün növbəlilik gözlə-

mirlər. Zaman bir göz qırpımında uçub gedir və uşaqların 

öz vaxtında, öz zamanında lazımi şəkildə təhsil almaları, 

əlbəttə ki, hər birimiz üçün çox əhəmiyyətlidir. Mən konk-

ret olaraq Zərdab rayonunun bir neçə məktəbinin adını 

çəkmək istərdim. Zərdab rayonunda qəzalı vəziyyətdə 

olan körpü kəndləri Quşçu, Məlikli, Şəftəhal, Bəyim, 

Əlibəyli tam orta məktəbləri üçün yeni binaların tikintisi, 

rayonun şəhər 2 saylı Gəlmə, Gəndəbil, Şahhüseynli, Bı-

çaqçı, Gödəkqobu, Məmmədqasımlı kənd orta məktəb-

lərinin  əsaslı təmirinə və  ya tikintisinə ehtiyac vardır. 

Eyni zamanda, hörmətli hökumət üzvlərinin diqqətini 

bir neçə məsələyə də yönəltmək istəyirəm. İmkan daxilin-

də büdcədə bu məsələlərin nəzərə alınmasını xahiş edirəm. 

Birinci növbədə şəhid ailələri və Qarabağ əlilləri üçün 

Zərdab rayonunda tikilməsi nəzərdə tutulan 36 mənzilli 

bina üçün vəsaitin ayrılmasıdır. Zərdab rayonunun Məlikli 

və Körpükənd kənd xəstəxanalarının qəzalı vəziyyətdə 

olmalarını nəzərə alaraq yeni binaların tikintisi, Zərdab 

Rayon Mərkəzi Stadionunun əsaslı təmiri, qəzalı 

vəziyyətdə olan Tarix–Diyarşünaslıq Muzeyi üçün yeni 

binanın tikintisi, Ucar rayonunun Bərgüşad kəndində 

elektrik xəttinin çəkilişi işlərinin tamamlanması, yenə də 

Ucar rayonunun Bərgüşad kəndində yeni mədəniyyət 

evinin tikintisi, Ucar rayonunun Lək kəndində mövcud  

olan və bir zamanlar çox möhtəşəm abidə sayılan, lakin 

indi bərbad vəziyyətə düşən mədəniyyət evinin əsaslı 

təmiri üçün vəsaitə ehtiyac vardır. Bütün bunları diq-

qətinizə çatdıraraq, eyni zamanda, daha əvvəlki illərdə 

irəli sürdüyümüz təkliflərin içərisindən nəzərə alınan və 

həyata keçirilən təkliflərimiz üçün həm seçicilərim, həm 

də öz adımdan hökumət üzvlərinə dərin təşəkkürümü bil-

dirmək istəyirəm. Sonda bir daha büdcə layihəsinə səs ve-

rəcəyimi bildirirəm və hörmətli həmkarlarımı da səs 

verməyə dəvət edirəm. Təşəkkür edirəm.  

Sədrlik edən. Çox sağ olun, Jalə xanım. Sabir Rüs-

təmxanlı. Sabir müəllim, buyurun.  

S.Rüstəmxanlı. Hörmətli sədr, hörmətli Baş nazir, hö-

kumət üzvləri və hörmətli Məclis. Mən öncə Vətən 

müharibəsində qələbəmizdən sonra yeni coğrafi, iqtisadi 

şərtləri və tələbləri nəzərə alaraq 2023-cü il dövlət büd-

cəsinin uğurla hazırlanması və müzakirəyə çıxarılması ba-

xımından hökumət üzvlərinin ağır zəhmətini qeyd etmək, 

onlara razılıq və təşəkkürümü bildirmək istəyirəm.  

Amma bugünkü çıxışlardan və ümumiyyətlə, bu mü-

zakirələrdən görünür ki, bizdə büdcənin müzakirəsi ilə 

hökumətin hesabatı bir-birinə qarışdırılır.  Çünki hökumə-

tin işi ilə bağlı bir çox fikir, təklif var. Onlar büdcənin 

müzakirəsində deyilir. Gələcək üçün mən təklif edərdim 

ki, hökumətin müzakirəsinə 1 gün deyil, 2 gün vaxt 

ayrılsın və burada səslənən bir çox fikir orada deyilsin. 

Büdcənin müzakirəsi daha konkret olsun. 

Müharibə edən ölkələrin təkcə orduları savaşmır, həm 

də bütün siyasi, iqtisadi, mənəvi, psixoloji, intellektual 

potensial, o cümlədən büdcələri savaşır. Bu baxımdan 

Azərbaycanın bütün sahələrdəki üstünlüyü göz qabağın-

dadır. Amma bunu nəzərə alıb Azərbaycan hökumətinin, 

onun sosial-iqtisadi siyasətinin qələbədən sonrakı əsas 

xətti də xalqa söykənmək və xalqa xidmət prinsipləri ol-

malıdır, çünki bu qələbə xalqın sayəsində mümkün olub.  

2023-cü il Qarabağ ili və ordu quruculuğu ilidir. Çünki  

düşmənlərimiz yeni müharibəyə hazırlaşır, revanş haq-

qında düşünürlər. Ölkəmizdə son illərdə aparılan islahat-

ların nəticələri, məncə, göz qabağındadır. Kimsə bunu  

inkar edə bilməz. Bu islahatlar nəticəsində əhalini ən çox 

narahat edən vergi, əmlak, xidmət, gömrük sahələrində 

neqativ hallar xeyli azalmışdır. Bu xətt davam etdiril-

məlidir. Bu baxımdan əhalinin sosial müdafiəsinə xüsusi 

diqqət yetirilməlidir. Şəhid ailələrinə, qazilərə, müharibə 

əlillərinə dövlətin qayğısının xırda məmurlar tərəfindən 

kölgələnməsinə qətiyyən yol vermək olmaz və belə 

halların qarşısı sərt şəkildə alınmalıdır.  

Yeri gəlmişkən, deyim ki, sosial müdafiənin çərçivə-

lərini və ünvanlarını daha dəqiq müəyyənləşdirən bu işdə 

əyriliyin, aztəminatlı ailələrin haqqına göz dikilməsinin 

qarşısını alan daha etibarlı bir sistem işlənib hazırlan-

malıdır. Mənim fikrimcə, indiki halda sosial yardım  şə-

bəkələri çox asanlıqla sosial oğurluq şəbəkələrinə və əha-

lini narazı salmaq meydanına çevrilir və çevrilə bilər.   

Ailələr uşaq pulu alarkən buna imkan yox idi. Ən bö-

yük  sənəd uşaq idi. Amma indi sosial müdafiə sənədləş-

dirmələri  qohumbazlıq,  çək-çevir, sənəd labirinti üçün və 

bu yardımlardan imtina bəhanələri üçün münbit şərait ya-

radır. 

 Mən mədəniyyət xadimi, mədəniyyət işçisi kimi bir 

məsələyə də münasibətimi bildirmək istəyirəm. Dünya 

təcrübəsinə görə, büdcə sosial-iqtisadi inkişaf tənzimlə-

məsi funksiyasını yerinə yetirmək üçün büdcədə elm xərc-

ləri 1,5-3 faizdən, təhsil xərcləri ümumi daxili məhsulun 

5-7 faizindən, səhiyyə xərcləri ümumi daxili məhsulun 5 

faizindən az olmamalıdır. Nə qədər ki elm, təhsil, səhiyyə 

xərcləri bu göstərilən rəqəmlərdən asılıdır, orada ölkənin 

normal inkişafından söhbət gedə bilməz. Çünki mədəniy-

yət də ikinci bir cəbhədir. Bir cəbhədə ordu quruluşu, ikin-

ci cəbhə mədəniyyətdir.  

Biz mədəniyyət sahəsi ilə bağlı hər dəfə deyirik. Mən 

hesab edirəm ki, rayonların mədəniyyət idarələrini birləş-

dirmək, kitabxanaları ixtisara salmaq... Rayonlara kitab 

göndərilməsi, demək olar, dayandırılıb. Xaricə kitab gön-

dərmək üçün poçt xərcləri 5-6 dəfə artırılıb. Bu qiymət 

qoymaları kim müəyyənləşdirir? Kitabımızı dünyaya 

yaymalıyıq, amma əksinə, orada qiymətləri artırırlar. 

Mən bir təklifimi də səsləndirmək istəyirəm. Ölkədə su 

qıtlığını nəzərə alaraq Yardımlı və Lerik arasında çox 

dərin, dar, lakin uzun bir dərə, kanyon var. Orada Azər-

baycanın ən gözəl su anbarını tikmək olar. Bunu, xahiş 

edirəm, İqtisadi İnkişaf Nazirliyi nəzərə alsın. 

Neftçalada Kürün şorlaşmasının qarşısını almaq üçün 

Kürün qırağında gözəl bir iş gedir, o, davam etdirilməlidir. 

Neftçalanın Şorçulu və Xəzər kəndində 30 min əhali 

yaşayır. Yolu keçilməzdir. Mən çox istərdim ki, qarşıdakı 

ildə o yolun bərpası nəzərə alınsın. 

Nəhayət, çox istərdim ki, bir sıra rayonlarda, o cüm-

lədən Neftçala rayonunda qazlaşma işi bu il başa çatdırıl-

sın. Təşəkkür edirəm.     

Sədrlik edən. Çox sağ olun, Sabir müəllim.  

Hörmətli həmkarlar, etiraz etmirsinizsə, səsə qoyaq. 

Qalan 6 nəfər, xahiş edirəm, çıxışlarınızı yazılı surətdə ve-

rin. Onu da deyim ki, burada oturan insanların bir neçəsi 

artıq çıxış edib. Kimsə cəmiyyətə fikirlərini  çatdırmaq 

istəyirsə, buyursun. Jurnalistlər, media nümayəndələri var, 

çıxıb orada öz fikirlərinizi bildirə bilərsiniz. Hörmətli 

həmkarlar, səsə qoymazdan əvvəl müzakirələri kəsirik.   

Tahir müəllim, Sizin bir sözünüz olmayacaqsa, mən 

Samir müəllimə söz verəcəyəm. Samir müəllim, buyurun. 

Azərbaycan Respublikasının maliyyə naziri hörmətli 

Samir Şərifov.  

S.Şərifov, Azərbaycan Respublikasının maliyyə naziri.  

Hörmətli xanım sədr, hörmətli cənab Baş nazir, 

hörmətli millət vəkilləri, iclas iştirakçıları! İlk növbədə 

Azərbaycan Respublikasının Prezidenti möhtərəm cənab 

İlham Əliyev tərəfindən Milli Məclisə təqdim olunmuş 

Azərbaycan Respublikasının 2023-cü il dövlət büdcəsi 

haqqında qanun layihəsinin, onunla birlikdə büdcə zərfinə 

daxil edilmiş digər qanunvericilik aktlarının və sənədlə-

rinin müzakirəsində aktiv iştirak etməklə dəyərli təkliflə-

rinizə və hökumət üzvlərinə yaradılmış şəraitə görə Sizə, xa-

nım sədr, Milli Məclisin rəhbərliyinə, komitə sədrlərinə və 

hörmətli millət vəkillərinə təşəkkürümü bildirmək istərdim.  

Milli Məclisin bütün komitələrində 2023-cü ilin büdcə 

dinləmələrinin birinci və ikinci oxunuşlarında iştirak etmiş 

deputatlar tərəfindən səsləndirilən suallarla bağlı cavablar, 

açıqlamalar və izahedici məlumatlar təqdim etmişik. He-

sab edirəm ki, bu, Milli Məclisin plenar müzakirələrinin 

səmərəli keçirilməsinə öz töhfəsini verir. Fürsətdən isti-

fadə edərək hörmətli deputatlara növbəti ilin dövlət büdcə-

si layihəsinin hazırlanmasına, təqdim olunan müşahidə-

edici sənədlərin keyfiyyəti, əhatəliyi və məzmunu ilə bağlı 

verdikləri qiymətə görə təşəkkürümü bildirmək istərdim.   

Həmçinin İqtisadi siyasət, sənaye və sahibkarlıq ko-

mitəsinin sədri hörmətli Tahir müəllim tərəfindən ölkə-

mizdə dövlət maliyyəsinin və büdcə prosesinin idarə olun-

masının keyfiyyətcə yeni mərhələyə keçməsi ilə bağlı 

hökumətin gördüyü işləri dəyərləndirdiyinə görə və büdcə 

şəffaflığı, hesabatlığına dair əsas diaqnostik qiymətlən-

dirmə fəaliyyətlərindən biri olan Beynəlxalq Büdcə Tərəf-

daşlığı Təşkilatının müəyyən etdiyi açıq büdcə indeksində 

Azərbaycanın dünya üzrə orta göstəricidən 12 bal yuxarı 

qərarlaşması, 8 əsas büdcə sənədinin ictimaiyyətə açıqlan-

ması indeksinin əhatə etdiyi 120 ölkədən təmin edilmiş 17 

ölkədən biri olması göstəricilərlə bağlı plenar iclasın bi-

rinci oxunuşda ətraflı məlumat verildiyinə görə dərin 

təşəkkürümü bildirmək istərdim.  

Hörmətli millət vəkilləri, birinci oxunuş plenar iclasda 

və komitələrdə müzakirələr zamanı tərəfinizdən irəli sürü-

lən təklif və tövsiyələr ilkin olaraq təhlil edilmiş, büdcə 

xərclərinin artırılmasını tələb edən təkliflər üçün əlavə 

maliyyə təminatının yaradılmasına 2023-cü il və sonrakı il 

üçün də makroiqtisadi sabitliyin qorunub saxlanması, 

makrofiskal uyğunluğun təmin olunması  prizmasından 

yanaşılmışdır. Zənnimizcə, təqdim olunan 2023-cü il 

dövlət büdcəsinin qanun layihəsi “Azərbaycan Respubli-

kasının 2022–2026-cı illərdə sosial-iqtisadi inkişaf Stra-

tegiyası”nın və Böyük Qayıdış proqramının reallaşdırıl-

ması, dövlət sərhədlərimizin bərpası və etibarlı mühafizə-

sinin daha da möhkəmləndirilməsini, ordumuzun müdafiə 

qabiliyyətinin və milli təhlükəsizliyinin daim gücləndiril-

məsi, silah arsenalının yenilənməsi və müasir hərbi infras-

trukturların təchizatlarının yaradılmasının təmin edilməsi 

kimi strateji çağırışların mərhələli həlli vəzifəsini təmin edir. 

Eyni zamanda, 2023-cü il dövlət büdcəsi layihəsində 

dövlətin digər funksiyalarının, o cümlədən beynəlxalq 

fəaliyyət, məhkəmə-hüquq, mərkəzi və yerli idarəetmə 

sistemlərinin, dövlətin digər funksiyalarının fəaliyyətini 

təmin etməklə yanaşı, dövlət borcuna xidmət göstərilməsi, 

iqtisadi artımı, sahibkarlığın inkişafını dəstəkləyən həssas  

və aztəminatlı əhalinin sosial müdafiəsi, elm, təhsil, 

səhiyyə, sosial təminat sahələrində islahatların bundan 

sonra da davam etdirilməsini təmin edən proqram və 

tədbirlər üçün maliyyə təyinatı yaradılmışdır. 

Bununla belə, hörmətli deputatlarımızın çıxışlarında 

təmsil etdikləri regionların qaz və su təchizatı, kanaliza-

siya, məktəblərin, idman, mədəniyyət, səhiyyə müəssisə-

lərinin, yol infrastrukturlarının inşası, yenidən qurulması 

və əsaslı təmiri, habelə zəlzələ nəticəsində dağılmış evlə-

rin bərpa olunması, yaxud yenidən tikilməsi və sair qaldır-

dıqları məsələlərin aidiyyəti dövlət orqanları tərəfindən 

araşdırılması əsasında növbəti 2023-cü il büdcə təsisatları 

çərçivəsində həll edilməsi və ya sonrakı illərin büdcə 

layihələrində, sifarişlərində nəzərə alınması üçün müvafiq 

addımlar atılacaq.  

Bugünkü icbari tibbi sığorta sistemi ilə dəstəklənən tibb 

xidmətləri zərfinə əlavə xidmətlərin daxil edilməsi 

təklifinə ilk növbədə aidiyyəti dövlət qurumlarının – Sə-

hiyyə Nazirliyinin və İcbari Tibbi Sığorta üzrə Dövlət 

Agentliyinin təhlili əsasında baxılmasını və əlaqələn-

dirilməsini məqsədəuyğun hesab edirik. 

Büdcə zərfinin əhatəliyi ilə bağlı səsləndirilən, o cüm-

lədən Hesablama Palatasının rəyində əks olunan fikirlərlə 

əlaqədar bildirmək istərdim ki, “Büdcə sistemi haqqında” 

Qanuna uyğun olaraq, bütün sənədlər Azərbaycan Res-

publikasının Milli Məclisinə təqdim olunmuş, büdcə 

zərfində yer almışdır. Bu sənədlərin tamlığının sual doğur-

ması, zənnimizcə, subyektiv bir fikirdir və biz onu qəbul  

etmirik. Lakin sualların aradan qaldırılması üçün təklif 

olunduğu kimi, bu məsələnin hazırda təkmilləşdirilməsi 

üzərində iş aparılan büdcə qanunvericiliyi, büdcə məcəl-

ləsinin yeni layihəsi çərçivəsində baxıla bilər.  

Vahid büdcə təsnifatının təkmilləşdirilməsi, o cümlədən 

bir sıra xərc istiqamətlərinin publik hüquqi şəxslərə 

məqsədli vəsaitlərin ödənilməsi, büdcədənkənar fondların 

xərclərinin, subsidiya və maliyyə yardımlarının dövlət 

büdcəsində daha ətraflı əks etdirilməsi üçün bu sahədəki 

beynəlxalq tələblər və ya təcrübə nəzərə alınmaqla növbəti 

ildə zəruri addımların atılması nəzərdə tutulur. Bir sıra 

məhsulların satışının əlavə dəyər vergisinə cəlb edilmə-

məsi təklifinə bu günədək oxşar güzəştlərin verilməsinin 

nəticələrinin təhlili əsasında qərarın qəbul edilməsini 

məqsədəuyğun hesab edirik. Beləliklə, əsas təkliflərlə 

bağlı bu məlumatları diqqətinizə çatdırmaq istərdim.  

Başqa bir məsələ ilə də bağlı məlumatın verilməsini 

zəruri hesab edirəm. Bu da dünyasını dəyişənlərlə əlaqə-

dardır. Burada deputat Qüdrət Həsənquliyev tərəfindən 

belə bir fikir söylənildi ki, Azərbaycanda kişilərin 47 faizi 

65 yaşına çatmadan dünyasını dəyişir. Hesab edirəm ki, 

bu, tamamilə yanlış bir fikirdir. Ola bilsin ki, bu məlu-

matlar Qüdrət müəllimə veriləndə düzgün yozulmayıb, 

düzgün interpretasiya edilməyib. Bununla bağlı aşağıdakı 

məlumatları nəzərinizə çatdırmaq istərdim. 2023-cü ilin 

statistikasını götürsək, ölkəmizdə 76 min 878 nəfər dünya-

sını dəyişmişdir. Onlardan 40 min 261 nəfər kişilər, 36 

min 617 nəfər qadınlardır. Kişilərin 18 min 922 nəfəri 65 

yaşındadır, bu, 47 faizi təşkil edir. 21 min 339 nəfəri isə 

65 yaşdan yuxarı kişilər olmuşdur, bu da 53 faizdir. Yəni 

47 faiz anlamına yalnız bu göstərici gəlir. 

Ümumiyyətlə, ölkəmizdə statistik göstəricilərə görə, 

kişilərin sayı 5 milyon 74 nəfər, onlardan 65 yaşdan yu-

xarı olanlarının sayı 341 min nəfərdir, yəni 6,7 faizdir. 65 

yaşına çatmamış kişilərin sayı isə 4 milyon 733 min 

nəfərdir, bu, 93,3 faizdir. Beləliklə, əhalinin 65 yaşadək 

yaşayan hissəsinin müəyyən edilməsi hansısa statistik 

məlumatlarla deyil, demoqrafik hesablamalara əsasən 

müəyyən olunmalıdır. Yəni məntiqi olaraq daha yüksək 

xüsusi çəkiyə malik olan, burada qeyd olunduğu kimi, 

93,3 faiz hissənin daha çox dünyasını dəyişməsi kifayət 

qədər məntiqlidir.  Bunu da qeyd etmək istərdim ki, həmin 

qruplardan, yəni 65 yaşınadək olan 19 min əhalinin 

ümumi kişilərin sayında dünyasını dəyişənlərin xüsusi 

çəkisi 0,4 faiz təşkil edir. Müvafiq olaraq 65 yaşından çox 

olan 341 min nəfər kişidən 21 min nəfər dünyasını 

dəyişib. Bu isə 6 faiz təşkil edir.  

Beləliklə, hörmətli Qüdrət müəllim, qeyd etmək istər-

dim, son illərin ölüm ehtimallarına əsasən aparılan qiy-

mətləndirmələr göstərir ki, yeni doğulan əhalinin 79,5 

faizi 65 yaşına çatır, kişilər üzrə isə bu, 75,5 faiz, qadınlar 

üzrə 83,5 faizdir. Bununla əlaqədar hesab edirəm ki, biz 

məsələnin düzgün təqdim edilməsində hər hansı yozma-

lara şərait yaratmamalıyıq.  

Mən digər məsələyə də toxunmaq istərdim. Hörmətli 

həmkarlar, yuxarıda qeyd olunan çağırışları, hazırdakı 

mövcud iqtisadi şəraiti nəzərə almaqla, həmçinin ölkənin 

makroiqtisadi proqnozunu əsas götürərək 2023-cü ilin 

dövlət büdcəsi xərclərini əlavə olaraq artırmağı məqsə-

dəuyğun hesab etmirik. Bununla belə, dövlət büdcəsi 

layihəsində göstərilən məcmu gəlirlər və xərcləri dəyişmə-

dən saxlayaraq, yəni mövcud xərclər daxilində dövlət 

büdcəsinin komponentlərində və strukturunda aşağıdakı 

dəyişikliklərin edilməsini təklif edirik: 

1. Dövlət büdcəsindən Naxçıvan Muxtar Respubli-

kasına nəzərdə tutulan dotasiyanın 31,1 milyon manat 

azaldılması. Bu azalma Naxçıvan Muxtar Respublikasının 

müraciəti əsasında muxtar respublikanın bir tərəfdən gəlir-

lərinin artması, – söhbət özünün təmin etdiyi gəlirlərdən 

gedir, – digər tərəfdən isə Azərbaycan Respublikası Prezi-

dentinin 2022-ci il 27 oktyabr tarixli Fərmanına uyğun 

olaraq, Azərbaycan Respublikası Dövlət Təhlükəsizlik 

Xidməti strukturunda dəyişikliklər edilərək Naxçıvan 

Muxtar Respublikasının Dövlət Təhlükəsizlik Xidmətinin 

bazasında Naxçıvan Muxtar Respublikası üzrə baş idarə-

nin və digər ərazi orqanlarının yaradılması və yeni yaradı-

lan strukturların 11,1 milyon manat təşkil edən xərclərinin 

dövlət büdcəsinin mərkəzləşdirilmiş xərclərindən maliy-

yələşməsi ilə əlaqədardır.  

2. 31,1 milyon manat məbləğində dotasiya xərclərinin 

azaldılması nəticəsində dövlət büdcəsinin mərkəzləşdiril-

miş xərclərində sərbəstləşən vəsaitin isə aşağıdakı istiqa-

mətlərə yönəldilməsi təklif olunur. Qanun layihəsinin 7.1-ci 

maddəsi üzrə Ümumi dövlət xidmətləri xərc bölməsi 

daxilində həmin vəsaitin 15,9 milyon manatı beynəlxalq 

fəaliyyət xərcləri üçün, yəni burada, əsasən, yeni səfirlik-

lərin açılması, onların fəaliyyətinin təmin edilməsi, bey-

nəlxalq fəaliyyət sahəsində Azərbaycan dövlətinin maraq-

larının müdafiə edilməsi üçün hüquq məsləhətçilərinin 

cəlb edilməsi və səfirliklərimizin təhlükəsizliyinin artırıl-

ması ilə bağlı xərclərin təmin edilməsi üçün vəsaitin ayrıl-

ması nəzərdə tutulur.   

Yerdə qalan 4,1 milyon manat Milli Məclisin saxlan-

ması xərcləri üçün, 11,1 milyon manat isə 7.2-ci maddə 

üzrə Müdafiə və milli təhlükəsizlik xərc bölməsinin Milli 

təhlükəsizlik köməkçi bölməsinə yönəldiləcəkdir. Qeyd 

etdiyim kimi, Naxçıvan Muxtar Respublikasının baş ida-

rəsinin saxlanılması xərclərinin, mərkəzləşdirilmiş xərc-

lərinin maliyyələşdirilməsi üçündür.  

3. “İçərişəhər” Dövlət Tarix-Memarlıq Qoruğu İda-

rəsinin və Şəmkir rayonunun yerli xərclərinin tənzimlən-

məsi üçün  qanunun müvafiq xərc maddələri arasında cəm 

olaraq 1,5 milyon manat məbləğində yerdəyişmələrin 

aparılması da zəruri hesab edilir. Bu hesabla icmal büd-

cədə də dəyişikliklər baş verəcək. Naxçıvan Muxtar Res-

publikasının büdcəsinin gəlirlərinin 20 milyon manat 

artırılması nəticəsində icmal büdcənin gəlirləri 33 milyard 

26 milyon manat, xərcləri isə 37 milyard 969 milyon ma-

nat təşkil edəcək, kəsiri isə 4 milyard 944 milyon manat, 

yəni eyni səviyyədə qalacaqdır. İcmal büdcənin tərkibində 

Naxçıvan Muxtar Respublikasının büdcəsinin gəlir və 

xərcləri bərabər olmaqla 635,3 milyon manat, dövlət 

büdcəsindən ayrılan dotasiya 449,8 milyon manat, öz 

gəlirləri isə 185,5 milyon manat təşkil edəcəkdir. 

Eyni zamanda, qeyd olunmalıdır ki, edilən dəyişikliklər 

büdcə qaydasının tələblərinə uyğundur və icmal büdcənin 

qeyri-neft baza kəsirinin, qeyri-neft ümumi daxili məh-

sulun xüsusi çəkisinə hədəflənən yuxarı xəttinin göstəri-

cisini keçməyəcəkdir. 

Təklif olunan düzəlişlər nəzərə alındığı təqdirdə qanun 

layihəsinin 7.1-ci maddəsinin Ümumi dövlət  xidmətləri 

bölməsi üzrə 3 milyard 786 milyon 680 min 983 manat 

rəqəminin 3 milyard 775 milyon 563 min 483 manat rə-

qəmi ilə əvəz edilməsi, həmçinin Müdafiə və milli 

təhlükəsizlik bölməsi üzrə də müvafiq dəyişikliklərin və 

mədəniyyət, incəsənət, informasiya, bədən tərbiyəsi, 

mənzil və kommunal təsərrüfatı bölmələri üzrə qanunun 

7.7-ci, 7.8-ci, 7.10-cu maddələrində müvafiq dəyişiklik-

lərin, eyni zamanda, qanunun 15-ci maddəsində icmal 

büdcə xərclərinin yuxarı həddinin 37 milyard 949 milyon 

346,5 min manat rəqəminin 37 milyard 969 milyon 346,5 

min manat rəqəmi ilə əvəz edilməsi təklif olunur. 

Hörmətli xanım sədr, hörmətli iclas iştirakçıları! Azər-

baycan Respublikasının Prezidenti möhtərəm cənab İlham 

Əliyevin tapşırığına uyğun olaraq, 2023-cü ilin dövlət 

büdcəsi haqqında Azərbaycan Respublikasının qanun la-

yihəsində təklif edilən düzəlişlər də nəzərə alınmaqla qa-

nun layihəsini bir daha dəstəkləyərək Milli Məclisin ple-

nar iclasının növbəti oxunuşuna və qəbul edilməsinə səs 

verməyə sizləri çağırıram. Diqqətinizə görə minnətdaram.   

 Sədrlik edən. Çox sağ olun, Samir müəllim.  

Hörmətli həmkarlar, biz indi səsverməyə keçəcəyik. 

Bildiyiniz kimi, ikinci oxunuş olduğuna görə biz qanun 

layihəsinə maddələr üzrə münasibət bildirməliyik. 17 

maddə var. Mən onları üç-üç səsə qoyacağam. Xahiş edi-

rəm, diqqətli olun. Beləliklə, 1-ci, 2-ci və 3-cü maddələrin 

qəbul edilməsinə səs verin. Buyurun.   

 
Səsvermənin nəticələri (saat 12.32 dəq.) 

Lehinə 88 

Əleyhinə 2 

Bitərəf 2 

Səs vermədi 2 

İştirak edir 94 

Nəticə: Qəbul edildi 

 

Çox sağ olun, qəbul edildi.  

İndi isə xahiş edirəm, 4-cü, 5-ci və 6-cı maddələrə mü-

nasibət bildirin. Buyurun.  

 
Səsvermənin nəticələri (saat 12.33 dəq.) 

Lehinə 89 

Əleyhinə 2 

Bitərəf 2 

Səs vermədi 0 

İştirak edir 93 

Nəticə: Qəbul edildi 

 

Çox sağ olun, qəbul edildi.  

7-ci, 8-ci və 9-cu maddələri səsə qoyuram. Buyurun, 

münasibət bildirin.  

 
Səsvermənin nəticələri (saat 12.33 dəq.) 

Lehinə 89 

Əleyhinə 2 

Bitərəf 2 

Səs vermədi 3 

İştirak edir 96 

Nəticə: Qəbul edildi 

 

Çox sağ olun, qəbul edildi.  

10-cu, 11-ci, 12-ci maddələrə səs verək. Buyurun.  

 
Səsvermənin nəticələri (saat 12.33 dəq.) 

Lehinə 88 

Əleyhinə 2 

Bitərəf 3 

Səs vermədi 3 

İştirak edir 96 

Nəticə: Qəbul edildi 

 

Qəbul edildi.   

İndi isə xahiş edirəm, 13-cü, 14-cü və 15-ci maddələrə 

münasibət bildirin.  

 
Səsvermənin nəticələri (saat 12.34 dəq.) 

Lehinə 90 

Əleyhinə 2 

Bitərəf 2 

Səs vermədi 1 

İştirak edir 95 

Nəticə: Qəbul edildi 

 

Çox sağ olun, qəbul edildi.  

İki maddəmiz qalıb. Xahiş edirəm, 16-cı və 17-ci mad-

dələrə də  münasibət bildirin.   

 
Səsvermənin nəticələri (saat 12.34 dəq.) 

Lehinə 90 

Əleyhinə 2 

Bitərəf 3 

Səs vermədi 0 

İştirak edir 95 

Nəticə: Qəbul edildi 

 

Çox sağ olun, qəbul edildi.  

Hörmətli həmkarlar, indi isə mən qanun layihəsini ikin-

ci oxunuşda bütövlükdə səsə qoyuram. Buyurun.  

 
Səsvermənin nəticələri (saat 12.34 dəq.) 

Lehinə 93 

Əleyhinə 2 

Bitərəf 1 

Səs vermədi 0 

İştirak edir 96 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, gündəliyin 2-ci məsələsi Dövlət 

Sosial Müdafiə Fondunun 2023-cü il büdcəsi haqqında, 3-cü 

məsələ isə İşsizlikdən sığorta fondunun 2023-cü il büdcəsi 

haqqında qanun layihələridir. Mən təklif edirəm ki, Əmək 

və sosial siyasət komitəsinin sədri hörmətli Musa Quliyev 

hər iki məsələ haqqında ümumi məlumat versin. Müza-

kirəni birgə aparaq, səsverməni isə ayrılıqda keçirəcəyik. 

Musa müəllim, buyurun.  

M.Quliyev, Milli Məclisin Əmək və sosial siyasət 

komitəsinin sədri.  

Çox sağ olun. Hörmətli xanım sədr, hörmətli cənab Baş 

nazir, hörmətli hökumət üzvləri, hörmətli həmkarlar. Həm 

komitələrdə, həm də birinci oxunuş plenar iclasda hər iki 

büdcə layihəsi haqqında ətraflı məlumat verildi və kon-

septual baxımdan dəstəkləndi. Həm komitələrdə, həm də 

plenar iclasda çıxış edən, fikir söyləyən, təkliflərini verən 

və qanun layihəsinə dəstək verən deputat həmkarlarıma 

bir daha təşəkkürümü bildirirəm. Onu da bildirmək istə-

yirəm ki, birinci oxunuşdan sonra hər iki qanun layihəsinə 

dair nə əlavələr, nə də etirazlar, dəyişiklik olmayıbdır. Qı-

saca olaraq bir daha xatırlatmaq istəyirəm ki, geniş təq-

dimata ehtiyac yoxdur. 

Dövlət Sosial Müdafiə Fondunun 2023-cü il üçün 

gəlirləri və xərcləri bərabər olmaqla 6 milyard 264 milyon 

manat proqnozlaşdırılır. Bu da cari ilin büdcəsinə nisbətən 

657,7 milyon manat və ya 11,7 faiz çox olacaqdır. Yəni bu 

büdcə imkan verəcək ki, cari ildə həm pensiyaçılarımızın, 

həm müavinət alanlarımızın, həm də digər kateqoriyadan 

sosial dəstəyə ehtiyacı olan vətəndaşlarımızın sosial mü-

dafiəsi etibarlı şəkildə təmin olunsun. 

2018–2023-cü illər ərzində Dövlət Sosial Müdafiə Fon-

dunun büdcəsi 2,5 milyard manat və ya 67 faiz artmışdır. 

Məcburi dövlət sosial sığorta aktları üzrə daxilolmaların 

62,7 faizi qeyri-büdcə sektorunun, 37,3 faizi isə  büdcədən  

maliyyələşən təşkilatların hesabına təmin ediləcəkdir.  

Orta aylıq əmək haqqının cari ilin sonuna 838 manat 

təşkil edəcəyi proqnozlaşdırılır ki, bu da gələn ildə pensi-

yaların orta hesabla 14-15 faiz artımının təmin edilməsinə 

imkan yaradacaqdır. 

Növbəti ildə yaşa görə pensiyanın orta aylıq məbləğinin 

cari ildəki 399 manatdan 56 manat artaraq 455 manata, 

əlilliyə görə pensiyanın 324 manatdan 45 manat artaraq 

369 manata, ailə başçısını itirdiyinə görə pensiyanın 328 

manatdan 46 manat artaraq 374 manata yüksəlməsi 

proqnozlaşdırılır.  

Eyni zamanda, gələn ildə sosial müavinətlərin də böyük 

bir qismində artımlar var ki, bu da sosial müavinətlər 

istiqamətində etibarlı təminat yaradacaqdır. Büdcə layihə-

sini dəstəkləməyinizi xahiş edirəm.  

Hörmətli həmkarlar, hörmətli xanım sədrin qeyd etdiyi 

kimi, biz birinci oxunuşda İşsizlikdən sığorta fondu ilə 

Dövlət Sosial Müdafiə Fondu büdcəsini birgə təqdim 

etmişdik. Söyləmək istəyirəm ki, ikinci oxunuş üçün də 

İşsizlikdən sığorta fondunun büdcə layihəsi də eyni qay-

dada həm komitələrdə, həm də plenar iclasda ətraflı mü-

zakirə olunmuş, təkliflər verilmiş və heç bir dəyişiklik 

aparılmamışdır. 

Bir daha qısaca xatırlatmaq istəyirəm ki, cari ilin 

büdcəsinə nisbətən gələn ildə İşsizlikdən sığorta fondunun 

büdcəsi 31,3 milyon manat və ya 17,3 faiz çox proqnoz-

laşdırılır. Bu, təxminən 212,7 milyon manat olacaqdır. 

İşsizlikdən sığorta fondunun büdcəsinin xərc istiqaməti 13 

istiqaməti əhatə edir ki, bunların da daha böyük bir hissəsi 

aktiv sosial müdafiə tədbirlərinin genişlənməsinə, o cüm-

lədən 41 faizi özünüməşğulluq proqramlarının təmin olun-

masına yönələcəkdir.  

Bunları nəzərə alaraq və birinci oxunuşda ətraflı müza-

kirə olunduğunu qeyd edərək hər iki büdcə layihəsinə dəs-

tək verməyinizi xahiş edirəm. Diqqətinizə görə təşəkkür 

edirəm.   

Sədrlik edən. Çox sağ olun, Musa müəllim.  

Hörmətli həmkarlar, bu qanun layihələrinə İqtisadi si-

yasət, sənaye və sahibkarlıq komitəsində də baxılıb. Tahir 

müəllim, xahiş edirəm, komitənin rəylərini bildirin.  

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Hörmətli xanım sədr, hörmətli həmkarlar. Xanım sədr, 

düşünürəm ki, hörmətli Musa müəllim kifayət qədər ətraflı 

məlumat verdi. Birgə keçirilən komitə iclaslarında həm 

bizim tərəfimizdən, həm də müvafiq nazirlik tərəfindən 

geniş məlumatlar, izahatlar verildi. Müzakirələr kifayət 

qədər konstruktiv keçib. Biz də İqtisadi siyasət, sənaye və 

sahibkarlıq komitəsi olaraq hər iki fondun iqtisadi cə-

hətdən maliyyə dayanıqlığını yüksək hesab edirik. Ümu-

miyyətlə, 2023-cü ilin dövlət büdcəsindən Dövlət Sosial 

Müdafiə Fondunun büdcəsinin tarazlaşması üçün 1 mil-

yard 467 milyona qədər vəsait ödənilməsini də məqbul he-

sab edirik. Eyni zamanda, hər iki fondun dayanıqlığını 

iqtisadi cəhətdən yüksək qiymətləndiririk. Çünki bizə təq-

dim olunmuş materiallarda əmsalların, keyfiyyət göstərici-

lərinin gələn il də büdcə qarşısında duran vəzifələrin ye-

rinə yetirilməsinə imkan verəcəyini vacib sayırıq. Komi-

təmizin rəyi müsbətdir və həmkarlarımdan hər iki layihəni 

dəstəkləməyi xahiş edirəm. 

Sədrlik edən. Tahir müəllim, çox sağ olun.  

Hörmətli həmkarlar, biz qanun layihələrinə əvvəlcə 

əsas kimi münasibət bildirməliyik. Ona görə də mən 

qanun layihələrini əsas kimi qəbul edilməsi üçün bir-bir 

səsə qoyacam. İndi xahiş edirəm, Dövlət Sosial Müdafiə 

Fondunun büdcəsi haqqında qanun layihəsinin əsas kimi 

qəbul edilməsinə münasibət bildirin. Buyurun.  
 

Səsvermənin nəticələri (saat 12.41 dəq.) 

Lehinə 90 

Əleyhinə 1 

Bitərəf 2 

Səs vermədi 3 

İştirak edir 96 

Nəticə: Qəbul edildi 

Çox sağ olun, əsas kimi qəbul edildi.  

İndi isə xahiş edirəm, İşsizlikdən sığorta fondunun büd-

cəsi haqqında qanun layihəsinə əsas kimi münasibət 

bildirin.  

 
Səsvermənin nəticələri (saat 12.42 dəq.) 

Lehinə 89 

Əleyhinə 2 

Bitərəf 3 

Səs vermədi 0 

İştirak edir 94 

Nəticə: Qəbul edildi 

 

Çox sağ olun, əsas kimi qəbul edildi.  

Müzakirələrə heç kim yazılmayıb. Ona görə də qanun 

layihələrini bir-bir... Yazılanlar var. Sahib Alıyev. Sahib 

müəllim, buyurun. 

S.Alıyev. Təşəkkür edirəm, hörmətli xanım sədr. Hör-

mətli cənab Baş nazir, dəyərli hökumət üzvləri və həm-

karlar. Vaxtın azlığını nəzərə alaraq rəqəmlər üzərində da-

yanmaq istəməzdim. Sadəcə, tezislərlə, ayrı-ayrı sahələrlə 

bağlı öz fikrimi bildirmək istəyirəm. Bunlardan biri 

özünüməşğulluqdur. Az öncə qeyd edildiyi kimi, bütün 

sosial sahələrdə artımlar nəzərdə tutulub və bu, bir neçə 

ildir, ardıcıl olaraq davam etdirilir. Ədalət naminə de-

məliyik ki, artımlarla yanaşı, bir neçə ildir, ardıcıl olaraq 

Əmək və Əhalinin Sosial Müdafiəsi Nazirliyində şəffaf-

laşdırma yönündə addımların atıldığını da görürük. Bu, 

beynəlxalq hesabatlarda da artıq təsbit olunur, çox 

sevindiricidir. Əlbəttə ki, hər iki fond üçün ayrılan vəsait 

onların qarşısında duran vəzifələrin yerinə yetirilməsinə 

şərait yaradır. Amma söhbət bunun necə yerinə yetirilmə-

sindən gedir. Biz deputatların ən çox üzləşdiyimiz şikayət-

lər məhz özünüməşğulluğa cəlb edilmənin uzun çəkməsi 

ilə, məhz sosial müavinəti haqq etdikləri halda, onu ala 

bilməmələri ilə, əlilliyin təyin edilməsinin ləğvindəki bəzi 

narazılıqlarla bağlıdır ki, buradan bunları səsləndirmək 

istəyərdim. Birincisi, özünüməşğulluq üçün ayrılan vəsait, 

bir daha vurğulayıram ki, rayonların vəziyyəti nəzərə alı-

naraq ayrılmalıdır. Məsələn, bu vəsait Tərtər kimi işsiz-

liyin çox yüksək səviyyədə olduğu rayonla turizm rayon-

larına eyni cür ayrılmalı deyil. Ümumiyyətlə, özünüməş-

ğulluqdan heç 1 qəpik də olsun, vəsait qalmalı deyil, sona 

kimi xərclənməlidir. Çünki işsizlərin sayı həddən artıq 

çoxdur. Bu işsizlərin içərisində müharibə veteranlarının 

sayı çoxdur. Bizim müharibə veteranlarının 8000 nəfərinin 

fiziki məhdudiyyəti əlillik dərəcəsi almasına imkan ver-

mir. Amma eyni zamanda, heç bir işdə də işləmirlər. Bu, 

nəzərə alınmalıdır. Nəzərə alınmalıdır ki, 80 min manatlıq 

müavinət onlar üçün indiki halda həddən artıq azdır.  

Bundan başqa, biz bir məsələni nəzərə almalıyıq. Az 

öncə dediyim kimi, əlillərin əlillik dərəcəsi almalarında, 

hətta qazilərimizin də problemləri var. Bu yaxınlarda 

Tərtərdə iki adam əlillik dərəcəsi aldı. Bu proses 2 il 

çəkdi. Kəllə-beyin travması olan bir adama əlillik dərəcəsi 

veriblər, amma eyni zamanda da, yazıblar ki, o, işləməyə 

yararsızdır. Deyirlər ki, ola bilər, növbəti dəfə üçüncü 

dərəcəli deyil, ikinci dərəcəli əlillik verildi. Yəni bu şəxs 

təzədən nə qədər gözləyəcək? Ümumiyyətlə, bunun üçün 

kompensasiya ödənilməlidir, yoxsa ödənilməməlidir?  

Baxırıq ki, əlillər üçün vəsaitlər artırılır. Əlbəttə ki, 

onlar maşınla, şəhid ailələri, qazilərimiz evlərlə təmin 

edilirlər. Bunlar çox yaxşı hallardır. Amma elə əlillik 

dərəcəsi olanlar var ki, – söhbət qazilərimizdən gedir, – 

onlara maşın verilir, amma müəyyən səbəblərdən, mə-

sələn, kəllə-beyin travması olduğuna görə digərlərinə 

verilmir. Amma onların hər ikisi vətən uğrunda əlil olub. 

Bəlkə onlar üçün təyin olunan maşınlar yaxınlarına veril-

sin ki, əlilləri rahat hara isə aparıb gətirsinlər.  

Bununla bərabər, o maşınların satılmasına qadağa qo-

yulub. Bəlkə onlar o maşınları satıb daha uyğun gələnini 

almaq istəyirlər, yaxud hansısa problemlərinin həllinə 

yönəldəcəklər. Bu onların rahatlığı üçündürsə, mənə elə 

gəlir ki, bu qadağa da aradan götürülsə, pis olmazdı. 

Ümumiyyətlə, yaxşı olar, bizim dövlət qurumlarında 

nəzərə alsınlar ki, 31, 65 və 81 faiz və daha artıq əlillik də-

rəcəsi, eyni zamanda, onların şəhidliyə yaxınlıq dərəcələ-

ridir. Bizim Birinci vitse-prezidentimiz hörmətli Mehriban 

xanımın onlara göstərdiyi analıq qayğısını, bacı şəfqətini 

nəzərdən qaçırmamalıyıq. Cənab Prezidentimizin diqqəti-

ni nəzərdən qaçırmamalıyıq. Çox təəssüf ki, bəzən bunu 

görməzdən gələnlər olur.  

Eyni zamanda, mən təklif edərdim ki, həm əlillərin, 

həm də müharibə veteranı olub əlillik ala bilməyənlərin 

sanatoriyada dincəlmələri üçün Həmkarlar İttifaqına ay-

rılan vəsait artırılsın.  

Sədrlik edən. Vüqar Bayramov. Vüqar müəllim, sualı-

nız var? Xahiş edirəm, bir dəqiqə. Buyurun. 

V.Bayramov. Hörmətli xanım sədr, çox qısa olaraq 

hörmətli Sahil müəllimdən bir məsələyə aydınlıq gətir-

məsini xahiş edərdim. Dövlət Sosial Müdafiə Fondunun 

növbəti il üçün təqdim olunmuş büdcə layihəsinə əsasən 

fondun sosial sığorta və aparıcı gəlirləri 9,6 faiz, fondun 

gəlirləri 11,7 faiz, dövlət büdcəsinin transferlərinin həcmi 

isə 19,4 faiz artacaq. Bu üç mühüm indikatorun müqa-

yisəsi göstərir ki, ən az artım faiz etibarı ilə sosial sığorta 

haqları üzrə gəlirlərdir. Daha çox dövlət büdcəsindən 

transferlərin həcmində artımlar var. Sosial sığorta üzrə 

gəlirlər büdcə transferləri ilə müqayisədə iki dəfə az artıb. 

Bu kontekstdə birinci sualım ondan ibarətdir ki, belə olan 

halda fondun fiskal dayanıqlığını Sahil müəllim necə 

qiymətləndirir? Fondun gəlirləri növbəti il üçün fiskal 

dayanıqlı hesab oluna bilər?  

İkinci sualım ondan ibarətdir ki, haqlar üzrə gəlirlərin 

az olması proqnozlara konservativ yanaşma ilə bağlıdır-

mı? Çox sağ olun. 

Sədrlik edən. Sağ olun. Fazil Mustafa. Fazil müəllim, 

buyurun. 

F.Mustafa. Hörmətli xanım sədr, hörmətli hökumət 

üzvləri, parlament üzvləri, media nümayəndələri. Mən də 

hesab edirəm ki, Dövlət Sosial Müdafiə Fondunun gəlir-

ləri ilə bağlı məsələyə, bir detala xüsusi diqqət yetir-

məliyik. Burada proqnozlaşdırılan, ümumi 6,26 milyard 

manat mədaxilin 1,7 milyardı büdcə təşkilatlarından, 1,4 

milyardı büdcə transferindən, 1,2 milyardı isə publik 

hüquqi şəxslərdən daxil olmaqla, əslində, dövlət sektoruna 

aid müəssisələrin hesabına formalaşır. Yəni belə bir hazır 

mexanizm istər-istəməz nəyi qarşımıza qoyur? Biz deyirik 

ki, ümumi daxili məhsulda özəl sektorun payı 75-80 faizi 

üstələyir. Amma reallıqda bu, sənədlərdə özünü göstərmir. 

Demək, Azərbaycanda Dövlət Sosial Müdafiə Fondunun 

gəlirlərinin artmasının əsas problemi özəl sektorun inkişaf 

etməməsi ilə bağlıdır. Bu məsələni qaldırsaq, hesab edi-

rəm ki, daha dayanıqlı bir fond formalaşdırmaq olar və 

əhalinin də pensiya və başqa təminatlarını həyata keçir-

mək olar.  

Bir çox hallarda biz pensiya yaşının azaldılması ilə 

bağlı fikirlər səsləndirəndə bunu bir populizm kimi qiy-

mətləndirirlər. Olsun. Biz insanların vəziyyətini nəzərə 

alaraq bir çox hallarda bunu deyirik. Amma bu yaş mü-

zakirə olunmursa, təkcə rəqəmlər üzərində də durmaq istə-

mirəm ki, nə qədər adam 65 yaşına çatmamış dünyasını 

dəyişir. Ancaq reallıq budur ki, pensiya yaşına çatmamış 

dünyasını dəyişən insanların hesabına yığılan ödədiyi 

vəsait onun ailə üzvlərinə verilmir. Bu nə dərəcədə 

ədalətlidir? Artıq bu mexanizmi həll eləməliyik. Onsuz da, 

bu insanların böyük əksəriyyəti bizim səhiyyə sistemi-

mizin normal səviyyədə olmamasından, yaxud da sağ-

lamlıqla bağlı müəyyən problemlərin olmasından dünya-

sını dəyişir.  

Mən əvvəl də dedim, indi uşaq pulu ilə də bağlı məsələ 

qaldıranda bunu deyirlər. Təsəvvür edin, bir valideyn öz 

maaşını və ya müavinətini hara xərcləyir? Biri diabet, biri 

ürək, digəri onkoloji xəstədir. Onun maaşının ayda 

minimum 80-100 manatı zəruri dərmanlara, ya da müalicə 

xərclərinə gedir. Demək, onun aldığı müavinət, maaş 

yetərli deyil. İllik inflyasiya səviyyəsinə baxsaq, görərik 

ki, bu insanların hər hansı bir şəkildə ailəsini təmin elə-

mək imkanı yoxdur. Mən burada Hesablama Palatasının 

rəyində də diqqət elədim. Bildirilir ki, növbəti ildə 

müavinət məbləğində dəyişiklik edilməyəcəyi təqdirdə 

uşağın anadan olmasına və üç yaşınadək uşaqlara qulluqla 

əlaqədar və dəfn üçün müavinətlər nəzərdə tutulmuş və-

saitin məbləğinə yenidən baxılması vacibdir. Əslində, bu-

nu niyə vurğulayıbdır? Bu uşaqların 1 yaşdan 18 yaşa qə-

dər, lap 1 yaşdan 6 yaşa qədər tam təminatını həyata ke-

çirə bilmiriksə, heç olmasa, doğulanda və öləndə insana  

dəyərvermə məsələsini həll eləməliyik. Yəni indi onlara 

birdəfəlik müavinət 28 milyon manat həcmində ayrılıb, 

adambaşına 300 manat verilir və bu da 71 min uşaq üçün 

nəzərdə tutulur. Əslində, bu məbləğin 300 manatdan ar-

tırılması vacibdir. Yəni biz artıq müharibə aparan ölkəyik 

və çoxlu şəhid veririk. Dediyimiz kimi, bir çox insanımız 

sağlamlıq ucbatından, müəyyən mənada naşı müalicə 

səbəbindən dünyasını dəyişir. Son vaxtlar Azərbaycanda 

onkoloji xəstəlikdən ölənlərin sayı xeyli artıb. Digər şəkər, 

ürək xəstəliyindən əziyyət çəkən insanlar dünyasını vax-

tından əvvəl dəyişirlər. Kimin ki pulu yoxdur, müalicə 

üçün Türkiyəyə, Avropaya gedə bilmir, Azərbaycanda 

keyfiyyətli müalicə olunmadığına görə çox vaxt həyatını 

itirir. Koronavirusdan da çox sayda insan həyatını itirdi. 

Dəfn pulu 41 milyon ayrılır. Deyək ki, burada sığorta olu-

nanlar üçün 350 manat, pensiyaçı üçün 720 manat nəzərdə 

tutulur.  

Məşğulluqla bağlı məsələyə ciddi diqqət yetirməliyik. 

Bizə kim müraciət edirsə, onu başımızdan eləmək üçün 

məşğulluğa göndəririk. Məşğulluq da özü başından eləyir, 

çünki bilirik ki, orada yalandan hansısa qeyri-müəyyən bir 

iş təklif edirlər, adam işlə təmin olunmur və işsizlərin sayı 

artmağa başlayır. Biz bu mexanizmi necə canlandıra 

bilərik? Bu o deməkdir ki, dövlət əli ilə iş yeri açılması 

ideyası artıq absurddur. Bunu özəl sektor, sahibkar edə 

bilər. Sahibkarın önünü açmaq lazımdır ki, iş yeri açsın, 

vətəndaş işsizlikdən əziyyət çəkməsin. Deyirlər ki, adam-

lar işləmək istəmir. Hamı işləmək istəyir. İş yeri açsanız, 

yaxşı maaş versəniz, hamı gedib işləyəcəkdir. Bu... 

Sədrlik edən. Sağ olun. Etibar Əliyev. Buyurun, Etibar 

müəllim. 

E.Əliyev. Çox təşəkkür edirəm, hörmətli Sahibə xanım. 

Hörmətli hökumət üzvləri, dəyərli həmkarlar. Mən də 

təqdim edilən sənədləri öyrənərkən bir neçə sual ortaya 

çıxdı və aidiyyəti şəxslərdən bu suallara cavab istərdim. 

İşsizlikdən sığorta fondunun 2023-cü il büdcəsi ilə bağlı 

təqdim edilən layihəyə əsasən növbəti ildə fondun illik 

gəlirlərinin 25 faizi, yəni 53 milyon manatı bu ilin sonuna 

fondun istifadə olunmamış vəsaiti olacaq. Hələ ötən il 

fondun layihəsi müzakirə edilərkən bu sualı sizə ünvan-

lamışdım ki, ölkədə işsizliyin indiki səviyyəsində, hətta 

işsizlik statusu alanların sayının belə yüksək olmasına 

rəğmən, işsizlik müavinəti verilənlərin sayının bu qədər az 

olması necə izah olunur? Bu yolla fondun vəsaitinə qənaət 

etməyə çalışırsınız. Yeri gəlmişkən, Hesablama Palata-

sının bu layihə ilə bağlı rəyində olan məlumatlara əsasən 

2017-ci ildə işsiz kimi qeydiyyata alınmış şəxslərin 18,1 

faizi, 2018-ci ildə 5,6 faizi, 2019-cu ildə 0,7 faizi, 2020-ci 

ildə 0,2 faizi və 2021-ci ildə isə 1,1 faizi sığorta ödənişi ilə 

təmin olunmuşdur. Amma işsizlik sığortası alanların 

sayının bu qədər az olmasının səbəbləri  barədə izahat elə 

Hesablama Palatasının rəyində də yoxdur.  

Yeri gəlmişkən, daha bir məsələni də qeyd etmək istər-

dim. Son iki ildə Dövlət Statistika Komitəsi nədənsə Döv-

lət Məşğulluq Agentliyinin yerli  qurumlarında işsiz sta-

tusu verilmiş şəxslərin sayını dərc eləmir. Bunun da sə-

bəblərini bilmək maraqlı olardı. Bu layihəyə baxanda da 

belə anlaşılır ki, əslində, fondu İşsizlikdən sığorta fondu 

əvəzinə Məşğulluq tədbirləri fondu adlandırmaq daha 

doğru olardı. Layihəyə əsasən gələn il fondun 212,7 mil-

yon manatlıq vəsaitinin yalnız 11 milyon manatı, yaxud 

cəmi 5,17 faizi işsizliyə görə sığorta ödənişlərinə ayrıla-

caqdır.  Fondun vəsaitinin 87,5 milyon manatı, yaxud 41,1 

faizinin isə özünüməşğulluq tədbirlərinin təşkilinə ayrıl-

ması nəzərdə tutulur. Amma bu sahədə nəzərdə tutulan 

tədbirlər barəsində heç bir məlumat və izahat yoxdur. Bu 

tədbirlər nədən ibarətdir? Onların nəticəsi nə olacaq? Niyə 

fondun vəsaitinin 41 faizi siyasi nəticələri bəlli olmayan 

bu istiqamətdə yönləndirilir?  

Bundan əlavə, fondun vəsaitinin 22 milyon manatı, 

yaxud 10,3 faizi peşə hazırlığının təşkilinə, 3,5 milyon 

manatı haqqı ödənilən ictimai işlərin təşkilinə yönlən-

diriləcək. Amma bu tədbirlərin gözlənilən nəticələri, ya-

xud da əvvəlki illərdə belə işlərin nəticələri barədə yenə 

heç bir izahat yoxdur.  

Fondun diqqəti cəlb edən xərclərindən biri də müvafiq 

icra hakimiyyəti orqanının müəyyən etdiyi orqanın əhaliyə 

sosial sahədə xidmətlərin təşkili üzrə fəaliyyətlərin müş-

tərək maliyyələşdirilməsi ilə bağlıdır. Bu istiqamətdə 35 

milyon manat fondun vəsaitinin 16,5 faizi yönləndiriləcək. 

Burada da söhbətin hansı sosial xidmətlərdən getdiyi bəlli 

deyil. Beləliklə, ilbəil qeyri-müəyyənliklər artır. Təşəkkür 

edirəm, sağ olun. 

Sədrlik edən. Sağ olun. Qənirə Paşayeva. Buyurun. 

Q.Paşayeva. Hörmətli xanım sədr, hörmətli həmkarlar, 

hökumət üzvləri! Mən bu layihəni dəstəkləyəcəm. Onu da 

vurğulamaq istəyirəm ki, hörmətli Sahil müəllimin rəh-

bərlik elədiyi qurumlar hər zaman müraciətlərimizə çox 

çevik reaksiya verirlər. Amma qaldıracağımız məsələlər 

çox ciddi məsələlərdir. Mən Mədəniyyət komitəsinin rəh-

bəri kimi bu ay ərzində qəbulda ortaya çıxan çox ciddi bir 

məsələdən danışmaq istəyirəm. Çünki bu büdcədə də 

məşğulluğa vəsaitin ayrılması çox önəmli bir məsələdir. 

Məşğulluq məsələsini biz dəstəkləyirik. Amma ortada bir 

məsələ var, mən istəyirəm, bunu Əli müəllim, bütün höku-

mət üzvləri bilsinlər. Çünki bu məsələnin həlli vacibdir. 

Şəhid ailələri gəlirlər, onlara məşğulluqdan bütün avadan-

lıqlar verilib. Qazilərlə də bağlı problemlər var. Amma o 

avadanlıqları aparıb evlərinə yığıblar. Çünki o avadan-

lıqlarla işləmək lazımdır. Amma işləyəcək yer yoxdur. 

Mən şəxsən özüm gələn müraciətlər əsasında həm Bakının 

rayonları – Sabunçudan, Xətaidən Əzizbəyova qədər, həm 

də elə millət vəkili seçildiyim Tovuz rayonunun qurum 

rəhbərləri ilə danışmışam. Əsas söz bundan ibarətdir: bi-

zim torpağımız yoxdur, bizə versinlər ki, biz də verək. 

Yerimiz yoxdur, bizə versinlər, verək. Bu avadanlıqlar nə 

üçün verilir? Dövlət bu qədər vəsait ödəyir, bu avadan-

lıqlar alınır. Bunlar insanlarımızın məşğulluğunu güclən-

dirmək üçün verilir.  

Bəzi rayonlar məsələ qaldırırlar ki, rayonumuzda döv-

lətin ehtiyatda olan fondunda torpaq var. Ondan bir hissə 

keçərsə, belə deyək, bələdiyyə torpaqlarının hesabına və 

sair, biz bunun üçün ayıra bilərik. Ona görə mən çox xahiş 

edirəm ki, bu məşğulluqla bağlı, özəlliklə bəzi rayonlarda 

şəhid ailələri və qazilərin məşğulluğu ilə... Təkərlərin ya-

manması, bu maşınlara servis xidmətinin göstərilməsi 

üçün avadanlıq verilib. Hamı bilir ki, bunu insan evinin 

içərisində eləyə bilməz. Bu avadanlıqlar verilirsə, bunun 

üçün bir yer olmalıdır. Yaxud vətəndaşın saç ustası kimi 

çalışması üçün yerin açılması lazımdır. Avadanlıqlar ve-

rilib. Amma ona görə çox xahiş edilir ki, rayonlar üzrə bu 

məsələyə baxılsın.  

Ümumiyyətlə, bəzi rayonlarda qazilərin məşğulluğu ilə 

bağlı torpaq verilməsində də problem var. Çünki deyirlər, 

ehtiyat fondu gərək bizə keçsin ki, biz də bu məsələdə 

dəstək olaq.  

Digər xahiş edəcəyim məsələ. Bəzi şeylərə individual 

yanaşma olmalıdır. Bunların sayı çox deyil. Qarşımıza 

belə bir mənzərə gəlir ki, evin tək bir oğlu şəhid olub. 

Atası yoxdur, ana və bir oğlu olub, o oğul da evlənib. Mən 

bununla bağlı nazirliyə müraciətlər də eləmişəm. Çox 

xahiş edirik ki, qanunvericilikdə bunlara ayrıca baxılsın.  

Məsələn, şəhidin anası Mingəçevirdədir, gəlini üçün isə 

Samuxda ev verilib. Ana hələ də kirayə evlərdə, onun, bu-

nun yanında yaşayr. Qadının bircə oğlu var idi, yəni başqa 

nə qızı, nə də həyat yoldaşı var. Şəhidlərin həyat yol-

daşları və uşaqlarına ev verməklə yanaşı, düşünürük ki, bir 

oğlu olmuş şəhid analarına da belə imkanların yaradılması 

çox yaxşı olardı. Bu məsələ ilə bağlı xahiş edərdim. 

Üçüncü məsələ qazilərimizlə bağlıdır. Onların əlilliyi-

nin alınma prosesi uzun çəkir. Çünki sinirlə, əsəblə bağlı 

bəzi xəstəliklər var. Maştağada, bu sahə ilə bağlı xəstəxa-

nalarda bu insanlar uzun müddət müalicə alırlar. Deyirlər, 

hələ bir neçə ay baxaq, görək, bu müalicələrin nəticəsində 

onlar sağalırmı, yoxsa əlilliyə düşürmü. Bu dövr ərzində 

bu müalicələr çox uzun vaxt çəkdiyindən onların dərman 

təminatına baxaq. Çünki əlillik alandan sonra problem 

yoxdur, onlar bütün təminatları əldə edirlər. Amma əlillik 

alana qədər bu proses çox uzanır, dərmanlar bahadır. Bu 

məsələni elə bu sahə ilə bağlı olduğu üçün demək istəyirəm.  

Son məsələ. Evlənmiş, amma nikah sənədi almamış 

şəhid ailələrimiz var. Amma rəsmi nikah yoxdur, toyları 

olub, övladları var. Sonra həyat yoldaşı şəhid olub. 

Onların da şəhid ailəsi statusu almasına baxılmasını xahiş 

edirəm. Təşəkkür edirəm. 

Sədrlik edən. Sağ olun. Bildiyimə görə, Sahil müəllim 

çıxış etmək istəyir. Sahil müəllim, burada bir neçə suallar 

səsləndi, xahiş edirəm, buyurun.  

Hörmətli həmkarlar, saat 1-dir, ancaq biz fasiləyə bir az 

gec çıxacağıq. Sahil müəllimə qulaq asaq, səsverməmizi 

keçirək, ondan sonra mən fasiləni elan edəcəyəm. 

Buyurun, Sahil müəllim.  

S.Babayev, Azərbaycan Respublikasının əmək və əhali-

nin sosial müdafiəsi naziri. 

Təşəkkür edirəm, xanım sədr. Hörmətli cənab Baş 

nazir, hörmətli millət vəkilləri, hörmətli media nümayən-

dələri! Hər kəsə, xüsusən bu layihəyə ciddi dəstəyini bil-

dirmiş hər iki komitə sədrimizə, həm Musa müəllimə, həm 

də Tahir müəllimə öz dərin minnətdarlığımı bildirmək 

istəyirəm, dəyərli fikirlərini bildirdilər. Eyni zamanda, He-

sablama Palatasına da verdikləri müsbət rəyə görə öz 

təşəkkürümü bildirmək istəyirəm. Palatanın rəyində gös-

tərilən nüanslarla bağlı da növbəti etaplarda biz öz fəaliy-

yətimizdə müəyyən təkmilləşmələr, yeniliklər etməyə 

çalışacağıq.  

Həm birinci oxunuşla bağlı plenar iclasımızda, həm də 

komissiya iclaslarında səsləndirilmiş fikirlər, o cümlədən 

bu gün səsləndirilmiş fikirlərlə bağlı mən bloklar üzrə ca-

vab verməyə çalışacağam. Çünki müxtəlif millət vəkilləri-

miz tərəfindən fəaliyyətin müxtəlif istiqamətlərinə dair də-

yərli fikirlər bildirilmişdir. Onlar tərəfimizdən ətraflı təhlil 

olunmuşdur. Görülmüş və görüləcək işlərlə bağlı məlu-

matı qısa olaraq diqqətinizə çatdırmağa çalışacağam.  

Birinci, məşğulluq məsələsi ilə bağlı qeyd olunur. Həm 

İşsizlikdən sığorta fondunun ümumi büdcəsi çərçivəsində, 

həm də görülmüş işlərlə bağlı əsas mövqeyi bildirmək is-

təyirəm. Əmək və Əhalinin Sosial Müdafiəsi Nazirliyi ola-

raq niyyətimiz, eyni zamanda, bu sahədə görülən işlərin 

ana məqsədi məhz aktiv məşğulluq proqramlarının geniş-

ləndirilməsidir. Bu barədə daha öncə də danışmışdıq. 

Aktiv məşğulluq proqramları genişləndirilmədən biz ölkə-

də ələbaxımlılığı artıracağıq. Ona görə də əsas hədəf məhz 

özünüməşğulluq, peşə hazırlığı, ortaq maliyyələşdirmə 

proqramları və digər aktiv məşğulluq tədbirləridir ki, biz 

işsiz şəxsə öz gəlirini, öz qazancını əldə etmək imkanını 

yaradaq. Əksinə, biz portfeli daha çox genişləndirərək iş-

dən sığorta aksiz seqmentinə güc versək, o zaman bu, 

insanları işləməməyə sövq edən bir mexanizmə çevri-

ləcəkdir. Ona görə də həm tərtib olunan büdcədə, həm də 

tətbiq olunan  proqramlarda məhz bu istiqamətə xüsusi 

diqqət yetirilir. Düşünürəm ki, bu sahədə siyasətimiz növ-

bəti dövrdə də davam edəcəkdir.  

Məşğulluq proqramları çərçivəsində, qeyd edim ki, biz 

cəmi 4 il ərzində 400 minə yaxın işsizi məşğulluq mər-

kəzləri, məşğulluq marafonları, əmək yarmarkaları və sair 

vasitə ilə işə düzəltmişik. Yəni il ərzində təqribən 100 min 

şəxsi işə düzəldirik. Əlavə olaraq 55 min şəxs özünüməş-

ğulluqla təmin edilibdir.  

Hörmətli millət vəkillərimiz qeyd etdilər ki, bəzən uzun 

çəkir, bəzən hər kəs bura cəlb oluna bilmir. Bəli, ildə 15-

16 min ailəni təmin edə bilirik. Müraciətlər bəzən 80-90 

minə çatır. Bu müraciətlərin içində prioritetləşmənin apa-

rılması, onlara müvafiq təlimlərin keçirilməsi, təlimlərdən 

sonra paralel olaraq onların ehtiyaclarının, aktivlərinin 

müəyyən edilməsi, o aktivlərin satın almaq qanunverici-

liyinə uyğun olaraq, təchiz edilməsi və paylanması bir 

dövrdür. Ona görə də bunun müraciətdən dərhal 10, 15, 20 

gün sonra təmin edilməsi ən azından təlimlərin həyata 

keçirilməsi və aktivlərin təmin edilməsi baxımından qeyri-

mümkündür. Prosesin tam şəffaf olması, elektronlaşması 

üçün bütün tədbirlər görülübdür. Bu gün növbəyə götü-

rülmə tam elektron qaydada aparılır, vətəndaş-məmur tə-

ması olmadan elektron sistem üzərindən vətəndaşın sosial 

vəziyyəti qiymətləndirilərək, eyni zamanda, o növbə 

əsasında aktivlərin təqdimatı zamanı da atılan bütün ad-

dımlar tam video və fotoçəkilişlərlə birgə aparılır. Bütün 

bu məlumatlar həmin işsiz şəxsin və ya proqrama cəlb 

edilmiş şəxsin yaradılmış elektron portalda kabinetinə 

yerləşdirilir. Maraqlanan şəxs nazirliyin saytından istə-

nilən şəxsin adını və soyadını yazaraq ona təqdim olun-

muş aktivləri özü təqdimat dövrünü, onunla bağlı sertifi-

katları onun keyfiyyət uyğunluğunu və digər məlumatları 

izləyə bilər.  

Paralel olaraq şəhid ailələrinə, müharibə əlillərinə, mü-

haribə veteranlarına xüsusi dəstəyin göstərilməsi xüsusi 

diqqətdə saxlanılıbdır. Mən bildirim ki, bu günədək post-

müharibə dövründə artıq  məhz bu kateqoriyadan olan bi-

zim 9000 şəhid ailəsi üzvünə, müharibə veteranlarına və 

müharibə əlillərinə özünüməşğulluq aktivləri təqdim olu-

nubdur. Yəni son ilin kvotasının 50 faizindən çoxu məhz 

bu kontingentə ayrılıbdır. Növbəti illərdə də bu istiqamət 

daim diqqətdə saxlanılacaqdır. Eyni zamanda, 16 mindən 

çox şahid ailəsi üzvü, müharibə əlili və müharibə veteranı 

da işə düzəldilibdir, məşğulluq proqramlarına cəlb edilib-

dir. Yəni həm özünüməşğulluq proqramında, həm iş dü-

zəltmədə, həm də digər seqmentlər üzrə bu bizim üçün ən 

vacib sahələrdən biridir və bu istiqamətdə dəstəyimiz 

davamlı olaraq aparılacaqdır.  

Növbəti qeyd olunan məsələlər sosial müdafiə fondu-

nun büdcəsi ilə bağlı idi. Vüqar müəllimin gəlirlərin artı-

mında olan dinamika ilə bağlı sualı var idi. Vüqar müəl-

lim, mən rəqəm olaraq bildirim ki, icra faizlərinə və digər 

istiqamətlərə də baxsaq, qeyri-büdcə seqmenti birmənalı 

olaraq büdcə seqmentindən öndədir. Biz transferin 

məbləği ilə də qiymətləndirsək, cəmi 3-4 il öncə transferin 

məbləği Dövlət Sosial Müdafiə Fondunun gəlirlərində 38 

faizlik bir paya malik idi. Artıq cari ildə bunun 20-21 faizə 

düşməsi planlaşdırılır. Yəni biz bu seqmentdə dövlət 

büdcəsindən asılılığın azaldılması və Dövlət Sosial Mü-

dafiə Fondunun maliyyə dayanıqlığının artırılması istiqa-

mətində çox ciddi şəkildə irəliləyirik, addımlayırıq. İllik 

proqnoz icra büdcələrində də baxsaq, görürük ki, qeyri-

büdcə seqmenti üzrə toplanılan məcburi dövlət sosial 

sığorta haqlarının məbləği orta hesabla proqnozdan 15 

faizə qədər daha yüksək olur. Büdcə seqmenti üzrə isə 

proqnoz ilə nisbətən başa-baş gedirik.  

Növbəti il üzrə rəqəmlərdəki fərq nədən irəli gəlir? 

Əlbəttə ki, proqnozlaşmada hər zaman konservativ yanaş-

ma olmalıdır. Çünki bu, ən həssas seqmentdir, ən həssas 

kontingentdir və Dövlət Sosial Müdafiə Fondunun ödəyə-

cəyi pensiyalar və sosial sığorta hesabına olan müavinət-

lərin dayanıqlı və qarantiya olunmuş bir mənbəyi olmalı-

dır. Bu nöqteyi-nəzərdən proqnozlaşma zamanı konserva-

tiv yanaşma əsas tutulur. Ümumi olaraq büdcə gəlirlərin-

dəki payını... Əgər dövlət sektoruna baxsaq, o zaman da 

görəcəyik ki, yenə ümumi gəlirlərdə həm transferin, həm 

də dövlət sektorundan toplanılan məcburi dövlət sosial 

sığorta haqlarının cəmi məbləği təqribən son 3 il ərzində 

10 faizədək azalıbdır, özəl sektor 50 faizə çatıbdır. Bu, 

ümumi gəlirlərin içindədir.  

Ümumilikdə, müavinət və təqaüdlərin artırılması ilə 

bağlı çox böyük islahatlar həyata keçirilibdir. 2019-cu 

ildən bu günədək 3 böyük sosial islahat paketi olubdur və 

onun sonuncusu da cari ilin elə yanvar ayında həyata 

keçirildi. Bu paketlər çərçivəsində 4 milyon insanı əhatə 

edən 6 milyardlıq vəsait illik olaraq məhz bu sahəyə 

yönəldilibdir. Burada pensiyaların minimum 2,2 dəfə ar-

tırılması, median pensiyaların 90 faiz artırılması, müavinət 

və təqaüdlərin 3,5 dəfə artırılması kimi rəqəmləri qeyd edə 

bilərik. Hər halda dünyada sosial ödənişləri belə dinamik 

şəkildə artıran çox az sayda dövlət var. Amma əlbəttə ki, 

biz davamlı olaraq bu istiqamətdə fəaliyyəti izləyirik və 

növbəti dövrlərdə də dövlətin birmənalı siyasətində hər 

zaman sosial sahəyə diqqətin artırılması dayanır və bu 

istiqamətdə işlər davam etdiriləcəkdir. Cənab Prezident 

əksər bəyanatlarında, çıxışlarında bildirib ki, Azərbaycan 

dövlətinin, Azərbaycan hökumətinin fəaliyyətinin mərkə-

zində məhz Azərbaycan vətəndaşının rifahı durur və 

Azərbaycan vətəndaşının rifahının təmin olunması üçün 

də bu ödənişlər ardıcıl olaraq həyata keçiriləcəkdir.  

Görülmüş işlər barədə, xüsusən ümumi şəkildə yazılmış 

büdcə maddələrinin nəticələrinə dair məlumatların açıq-

lanması barədə suallar səsləndirildi. Biz bildirmək istə-

yirik ki, hər ay nazirliyin fəaliyyətinə dair hesabat, rüblük 

icmallar qurumun saytında qoyulur. Hər halda bütün 

millət vəkillərinə, bütün komitə sədrlərinə nazirliyin hər 

bir maddə üzrə gördüyü işlərə dair hesabatını hər rüb 

təqdim edirik. Ona görə də həm özünüməşğulluqla bağlı, 

həm digər aktiv məşğulluq tədbirləri ilə bağlı, Dövlət 

Sosial Müdafiə Fondunun fəaliyyəti, Dövlət Tibbi Sosial 

Ekspertiza və Reabilitasiya Agentliyinin, Sosial Xidmətlər 

Agentliyinin və digər qurumların hər birinin fəaliyyətinə 

dair rüblük hesabatlar təqdimat şəklində bütün millət 

vəkillərimizə təqdim olunur və bunu ardıcıl olaraq da 

edəcəyik. Eyni ilə də bizim Hesablama Palatası ilə anlaş-

mamız əsasında cari məlumatlar Hesablama Palatasına da 

mütəmadi təqdim edilir.  

Pensiya yaşı və ümumiyyətlə, 65 yaşına çatan insanla-

rın pensiya və müavinət arasında bölgüsü ilə bağlı. Ötən 

iclasda da müəyyən rəqəmlər səsləndirilmişdir. Bildirim 

ki, bu gün 65 yaşa çatan insanlar arasında təqribən 60 faiz 

pensiya alan, 40 faiz isə sosial müavinət alanlardır. Yəni o 

rəqəm də bir az səhv qeyd edilmişdir və bu, tam olmalıdır. 

Belə deyək, sosial sığortaya bağlı bir sistem yaratmışıq. 

Bu gün bir qəpik də sosial sığorta ödəməyən, ömür boyu 

qeyri-formal çalışan və dövlətə, Dövlət Sosial Müdafiə 

Fonduna hər hansı bir vəsait ödəməyənlərlə uzun illər 

boyu sosial sığorta haqqı ödəyən şəxsi eyniləşdirmək 

olmaz. O zaman biz o pensiya sistemini dağıdarıq, sığorta 

əsaslı pensiya sisteminə malik olmarıq. Dünyanın bütün 

ölkələrində pensiya sisteminin məhz sosial sığorta 

seqmentinə bağlanması aparılır. Ona görə də sosial sığorta 

ödənişi həyata keçirmiş insanların hər biri pensiya çətiri 

ilə əhatə olunur. Burada da Azərbaycan dövləti çox hu-

manist bir addım atıbdır. Dövlət başçımızın təşəbbüsü ilə 

2019-cu ildə böyük sığorta stajı amnistiyası həyata 

keçirilibdir. Xüsusən nəzərə alınıbdır ki, məcburi köçkün-

lərimiz  80-ci illərin sonlarında, 90-cı illərdə gələndə bir 

çox məlumatlarını, əmək kitabçalarını və sair sənədlərini 

itiriblər. Nəzərə alınıb ki, Azərbaycanda uzun illər aşağı 

gəlirli əmək haqqı olubdur. Bütün bunları nəzərə alaraq 

fərdi uçot sistemində 2006-cı ildən sonra 1 qəpik belə 

ödənişi olan hər kəsə 25 il sosial sığorta amnistiyası veri-

libdir və onlara pensiya təyin olunubdur. Əgər hər hansı 

bir şəxs 2006-cı ildən indiyədək 1 qəpik belə sosial sığorta 

ödənişi etməyibsə, bu şəxsə təkrar olaraq pensiya təyin 

edilməsi nə dərəcədə ədalətli olacaqdır? Onda digər 

şəxslərə necə etməliyik? Sığortanı vaxtlı-vaxtında ödəyə-

nə necə etməliyik? Amma dövlətimiz o şəxsləri də unut-

mayıbdır. O şəxslərə də yaşa görə sosial müavinət təyin 

olunub. Bu müavinətin məbləği son 3 il ərzində təqribən 3 

paket çərçivəsində iki dəfədən çox artırılıbdır. Bu sahədə 

dəstək davamlı olaraq veriləcəkdir.  

Bir də ömür uzunluğu və pensiya dövrü ilə bağlı bir 

məqam vurğulandı. Bir daha vurğulamaq istəyirəm ki, bu, 

sığorta sistemidir və bu, aktual hesablamalara əsaslanan 

bir sistem olmalıdır. Pensiya sistemi, pensiya dövrü 12 il 

olaraq hesablanır. Bu gün təqdim etdiyimiz bu cəhdlər 

çərçivəsində pensiyaçıların 68 faizi 12 ildən çox alır. Yəni 

12 ildən az deyil, 12 ildən çox alır. Bəzən fikir səslən-

dirilir ki, pensiya yaşı gec olduğuna görə pensiyaya çıxan-

dan sonra ömür uzunluğu az olub. Xeyr. Bugünkü pensi-

yaçıların 68 faizi 12 ildən çox alır. Çünki bizdə pensiya 

yaşı 65 olsa da, xüsusi kateqoriyalara edilmiş endirimlər 

çərçivəsində bu gün səmərəli pensiya yaşı 61 və 62-dir, 65 

deyil. Bunu da nəzərə almağınızı xahiş edirəm.  

Yekun olaraq müxtəlif sosial yardımlarla bağlı sadələş-

dirmə, asanlaşdırma qeyd olundu. Bu asanlaşdırma, 

sadələşdirmələr həyata keçirilibdir. Ünvanlı sosial yardım 

alan ailələrimizin sayı 60 min, vətəndaşlarımızın sayı 250 

mindən çoxdur. Bu məqsədlər üçün də 200 milyona yaxın 

vəsait təkcə cari il ərzində ona ödəniləcək. Bu sistem də 

tam elektronlaşıbdır. “Ventos” adlanan elektron sistem 

üzərindən vətəndaş-məmur təması minimuma endirilərək 

aparılır. Avropa Sosial Təminat Forumunda Beynəlxalq 

Sosial Təminat Assosiasiyası tərəfindən bu sistem Avropa 

üçün ən yaxşı təcrübə mükafatına layiq görüldü və ünvanlı 

sosial yardım üzrə elektron sistemlə Azərbaycan Avropa 

ölkələrinə nümunə olaraq göstərildi. Ona görə də bu 

istiqamətdə fəaliyyətimiz davamlı olaraq təkmilləşməyə 

əsaslanacaqdır. Düşünürəm ki, bu sahədə sizlərin dəstəyi 

ilə qanunvericiliyə ediləcək dəstəklər, dəyişikliklər, tək-

milləşmələr çərçivəsində əhatə dairəsi daha da genişlən-

diriləcəkdir.  

Bir daha hər kəsə öz dərin minnətdarlığımı bildirirəm. 

İndiyədək göstərdiyiniz dəstəyə görə təşəkkür edirəm. 

Azərbaycan Respublikası Prezidentinin qarşımızda qoy-

duğu hədəflərə əsasən Azərbaycan vətəndaşının rifahının 

daha da yaxşılaşdırılması üçün, daha geniş sosial müdafiə 

sisteminin və məşğulluq sisteminin qurulması üçün növ-

bəti il üçün təqdim olunan büdcə layihələrinə dəstək 

verməyinizi xahiş edirəm. Çox sağ olun.  

Sədrlik edən. Çox sağ olun, Sahil müəllim.  

Hörmətli həmkarlar, biz səsverməyə... 

Yerdən. (Eşidilmir.) 

Sədrlik edən. Fasiləsiz? Bizim məsələmiz çoxdur. 

Fasiləsiz, yoxsa fasilə ilə?  

Yerdən. (Eşidilmir.) 

Sədrlik edən. Fasiləsiz. Hörmətli həmkarlar, biz bu 

məsələ ilə bağlı səsverməyə keçirik. İkinci oxunuşdur de-

yə, xatırladıram, əvvəlcə, maddə-maddə səs verəcəyik. 

Sonra isə mən bütövlükdə bir-bir səsə qoyacağam. Belə-

liklə,  Dövlət Sosial Müdafiə Fondunun 2023-cü il büdcəsi 

haqqında qanun layihəsində 6 maddə var və mən onları 

üç-üç səsə qoyacağam. Xahiş edirəm, 1-ci, 2-ci və 3-cü 

maddələrə münasibət bildirin. Buyurun. 

 
Səsvermənin nəticələri (saat 13.17 dəq.) 

Lehinə 85 

Əleyhinə 3 

Bitərəf 1 

Səs vermədi 1 

İştirak edir 90 

Nəticə: Qəbul edildi 

 

Çox sağ olun, bu maddələr qəbul edildi.  

İndi isə mən 4-cü, 5-ci və 6-cı maddələri səsə qoyuram. 

Buyurun. 

Səsvermənin nəticələri (saat 13.18 dəq.) 

Lehinə 83 

Əleyhinə 5 

Bitərəf 0 

Səs vermədi 1 

İştirak edir 89 

Nəticə: Qəbul edildi 

 

Çox sağ olun, bu maddələr də qəbul edildi.  

İndi isə mən qanun layihəsini bütövlükdə səsə qoyu-

ram. Buyurun, münasibət bildirin.  

 
Səsvermənin nəticələri (saat 13.18 dəq.) 

Lehinə 84 

Əleyhinə 5 

Bitərəf 1 

Səs vermədi 2 

İştirak edir 92 

Nəticə: Qəbul edildi 

 

Çox sağ olun. Beləliklə, Dövlət Sosial Müdafiə Fon-

dunun 2023-cü il büdcəsi haqqında qanun layihəsi ikinci 

oxunuşda qəbul edildi.  

İndi isə, hörmətli həmkarlar, İşsizlikdən sığorta fon-

dunun 2023-cü il büdcəsi haqqında qanun layihəsini mad-

dələr üzrə səsə qoyacağam. 5 maddədən ibarətdir və mən 

onların üçünü bir, ikisini isə bir səsə qoyacağam. Xahiş edi-

rəm, 1-ci, 2-ci və 3-cü maddələrə münasibət bildirəsiniz.  

 
Səsvermənin nəticələri (saat 13.19 dəq.) 

Lehinə 86 

Əleyhinə 4 

Bitərəf 2 

Səs vermədi 0 

İştirak edir 92 

Nəticə: Qəbul edildi 

 

Çox sağ olun, qəbul edildi.  

Mən 4-cü və 5-ci maddələri səsə qoyuram. Buyurun.  

 
Səsvermənin nəticələri (saat 13.19 dəq.) 

Lehinə 81 

Əleyhinə 6 

Bitərəf 2 

Səs vermədi 1 

İştirak edir 90 

Nəticə: Qəbul edildi 

 

Çox sağ olun, qəbul edildi.  

İndi isə mən qanun layihəsini bütövlükdə səsə qo-

yuram. Buyurun, münasibət bildirin.  

 
Səsvermənin nəticələri (saat 13.19 dəq.) 

Lehinə 83 

Əleyhinə 6 

Bitərəf 1 

Səs vermədi 0 

İştirak edir 90 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, biz gündəliyin 4-cü məsələsinə 

keçirik. Bu məsələ Azərbaycan Respublikasında 2023-cü 

il üçün yaşayış minimumu haqqında qanun layihəsidir. 

Qanun layihəsi haqqında məlumat vermək üçün, Tahir 

müəllim, mən yenə də Sizdən xahiş edəcəyəm, buyurun, 

məlumat verin.  

T.Mirkişili. Çox sağ olun, xanım sədr. Hörmətli 

həmkarlar, təqdim olunmuş qanun layihəsində 2023-cü il 

üzrə ölkədə yaşayış minimumunun artırılması təklif 

olunur. Belə ki, ölkə üzrə bu məbləğin 210 manatdan 246 

manata, əmək qabiliyyətli əhali üçün 220 manatdan 261 

manata, pensiyaçılar üçün 176 manatdan 199 manata, 

uşaqlar üçün isə 193 manatdan 220 manata artırılması 

təklif olunur. Qeyd edim ki, yaşayış minimumundan isti-

fadə qaydaları “Yaşayış minimumu haqqında” Qanunda 

müəyyən olunub. Yaşayış minimumundan, əsasən, aztə-

minatlı ailələrə ünvanlı dövlət sosial yardımın göstəril-

məsi sisteminin formalaşması və tətbiqində, fiziki şəxs-

lərin gəlirlərinin vergiyə və icbari ödənişlərə cəlb edilmə-

yən həddinin əsaslandırılmasında istifadə olunur. Ölkə 

üzrə yaşayış minimumunun artırılması daha çox vətəndaş-

larımızın bu güzəştlərdən yararlanmasına şərait yarada-

caqdır. Həmkarlarımdan qanun layihəsini bir daha dəstək-

ləmələrini xahiş edirəm. Sağ olun.   

Sədrlik edən. Tahir müəllim, çox sağ olun.  

Hörmətli həmkarlar, qanun layihəsinə Əmək və sosial 

siyasət komitəsində də baxılıb. Ona görə, Musa müəllim, 

xahiş edirəm, rəy bildirin. 

M.Quliyev. Çox sağ olun. Hörmətli xanım sədr, hör-

mətli həmkarlar. Hörmətli Tahir müəllim Mirkişili ətraflı 

məlumat verdi. Komitəmizin rəyi müsbətdir. Xahiş edi-

rəm, qanun layihəsinə ikinci oxunuşda səs verəsiniz. Sağ 

olun.   

Sədrlik edən. Çox sağ olun, Musa müəllim.  

Hörmətli həmkarlar, qanun layihəsini əsas kimi qəbul 

etməliyik. Buyurun, münasibət bildirin.   

Səsvermənin nəticələri (saat 13.21 dəq.) 

Lehinə 84 

Əleyhinə 2 

Bitərəf 2 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Mən qanun layihəsini səsə 

qoyacağam. Qanun layihəsi 2 maddədən ibarətdir. Xahiş 

edirəm, 1-ci maddəyə münasibət bildirin.  

 
Səsvermənin nəticələri (saat 13.22 dəq.) 

Lehinə 86 

Əleyhinə 2 

Bitərəf 2 

Səs vermədi 0 

İştirak edir 90 

Nəticə: Qəbul edildi 

 

Çox sağ olun, 1-ci maddə qəbul edildi.  

İndi isə xahiş edirəm, 2-ci maddəyə münasibət bildirin.   

 
Səsvermənin nəticələri (saat 13.22 dəq.) 

Lehinə 81 

Əleyhinə 2 

Bitərəf 2 

Səs vermədi 0 

İştirak edir 85 

Nəticə: Qəbul edildi 

 

2-ci maddə də qəbul edildi. Çox sağ olun.  

İndi isə mən qanun layihəsini bütövlükdə səsə qoyu-

ram. Buyurun. 

 
Səsvermənin nəticələri (saat 13.23 dəq.) 

Lehinə 83 

Əleyhinə 2 

Bitərəf 2 

Səs vermədi 1 

İştirak edir 88 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Növbəti 5-ci məsələ Azərbaycan Respublikasında 

2023-cü il üçün ehtiyac meyarının həddi haqqında qanun 

layihəsidir. Musa müəllim, sizin komitənin məsələsidir. 

Xahiş edirəm, məlumat verin.  

M.Quliyev. Çox sağ olun, hörmətli xanım sədr. 

Hörmətli həmkarlar, aztəminatlı vətəndaşlarımıza ünvanlı 

sosial yardımın təyin edilməsi üçün vacib indikator olan 

ehtiyac meyarının məbləği gələn il cari ildəkindən 23 faiz, 

yaxud 46 manat artırılaraq 246 manat məbləğində nəzərdə 

tutulur. Bu, 2007-ci ildən bəri ən yüksək rəqəmdir. Artıq 

rəqəmlər təsdiq olunandan sonra gələn il ehtiyac meyarı 

yaşayış minimumuna bərabərləşəcəkdir. Bu da imkan 

verəcək ki, həm ünvanlı dövlət sosial yardım alan vətən-

daşlarımızın dairəsi genişlənsin, həm də hər bir ailəyə 

çatacaq dövlət sosial yardımın məbləği yüksəlsin. Pozitiv 

layihədir, dəstəkləməyinizi xahiş edirəm. Birinci oxunuş 

zamanı həm komitədə, həm də plenar iclasda əlavə tək-

liflər olmamışdır. Təşəkkür edirəm.  

Sədrlik edən. Çox sağ olun, Musa müəllim.  

Qanun layihəsinə İqtisadi siyasət, sənaye və sahibkarlıq 

komitəsində də baxılıb. Tahir müəllim, Sizin rəyinizə 

qulaq asırıq. Buyurun.  

T.Mirkişili. Hörmətli xanım sədr, bizim komitənin də 

layihə ilə bağlı rəyi müsbətdir. Həmkarlarımdan dəstək-

ləmələrini xahiş edirəm.  

Sədrlik edən. Çox sağ olun, Tahir müəllim.  

Hörmətli həmkarlar, ikinci oxunuşdur, qanun layihə-

sinin əsas kimi qəbul edilməsinə münasibət bildirməliyik. 

Buyurun, münasibət bildirin.  

 
Səsvermənin nəticələri (saat 13.25 dəq.) 

Lehinə 87 

Əleyhinə 2 

Bitərəf 2 

Səs vermədi 0 

İştirak edir 91 

Nəticə: Qəbul edildi 

 

Çox sağ olun, əsas kimi qəbul edildi.  

Çıxış etmək istəyən yoxdur. Mən qanun layihəsini 

maddələr üzrə səsə qoyacağam. 2 maddədən ibarətdir. 1-ci 

maddəni səsə qoyuram. Buyurun.  

 
Səsvermənin nəticələri (saat 13.25 dəq.) 

Lehinə 88 

Əleyhinə 1 

Bitərəf 2 

Səs vermədi 0 

İştirak edir 91 

Nəticə: Qəbul edildi 

Çox sağ olun, 1-ci maddə qəbul edildi.  

İndi isə 2-ci maddəni səsə qoyuram. Buyurun.  

 
Səsvermənin nəticələri (saat 13.26 dəq.) 

Lehinə 84 

Əleyhinə 1 

Bitərəf 1 

Səs vermədi 0 

İştirak edir 86 

Nəticə: Qəbul edildi 

 

Çox sağ olun, bu maddə də qəbul edildi.  

Mən qanun layihəsini bütövlükdə səsə qoyuram. Bu-

yurun.  

 
Səsvermənin nəticələri (saat 13.26 dəq.) 

Lehinə 87 

Əleyhinə 1 

Bitərəf 2 

Səs vermədi 0 

İştirak edir 90 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, 6-cı maddəyə keçirik. Bu məsələ 

də Vergi Məcəlləsində dəyişiklik edilməsi haqqında qanun 

layihəsidir. Məsələyə dair məlumat vermək üçün, Tahir 

müəllim, Sizə söz verirəm. Sizin komitədə baxılıb. Buyurun. 

T.Mirkişili. Çox sağ olun, xanım sədr. Hörmətli həm-

karlar, bildiyiniz kimi, “Büdcə sistemi haqqında” Qa-

nunun tələblərinə uyğun olaraq, növbəti ilin büdcə zərfi 

layihəsində büdcədən azadolmalar və güzəştlərlə bağlı 

qanun layihələri də büdcə zərfinə daxil edilməlidir. Möh-

tərəm cənab Prezident tərəfindən Milli Məclisə daxil 

olmuş Vergi Məcəlləsinə edilən dəyişiklik bu zərfin bir 

hissəsidir. Dəyişiklik kifayət qədər böyükdür. 5 istiqamət-

dən və 42 dəyişiklikdən ibarətdir. Mən birinci oxunuş za-

manı, xanım sədr, layihə haqqında geniş məlumat vermiş-

dim. Amma bəzi xüsusi məsələləri qeyd etmək istərdim. 

Düşünürəm ki, bunlar bu gün üçün də kifayət qədər 

aktualdır.   

Xatırladım ki, noyabrın 16-da möhtərəm cənab Pre-

zident tərəfindən “Azərbaycan Respublikasının işğal-

dan azad edilmiş ərazilərinə Böyük Qayıdışa dair I 

Dövlət Proqramı” qəbul olunmuşdur. Bu dövlət proqra-

mı 2022–2026-cı illəri əhatə edir. Bu məcəlləyə daxil 

edilmiş dəyişikliklərin bir çoxunu bu proqramda olan bir 

çox məsələnin həlli baxımından da kifayət qədər vacib 

hesab edirik.  

Xatırladım ki, Azərbaycanda son illər ərzində vergi 

sahəsində aparılan islahatlar öz nəticələrini verməkdədir. 

Belə ki, həm dövlət-sahibkar münasibətlərində etimad 

mühitinin inkişaf etdirilməsi, inzibatçılığın təkmilləşdiril-

məsi, könüllü vergi ödəmənin səviyyəsinin daha da art-

ması  Azərbaycanda bu istiqamətdə dövlət büdcəsinin ver-

gidən gələn gəlirlərinin artmasına və sahibkarların məm-

nunluq səviyyəsinin daha da yüksəlməsinə nail olmuşdur. 

Bildiyiniz kimi, növbəti ildə təkcə dövlət büdcəsi gəlir-

lərində Dövlət Vergi Xidməti ilə yığılan gəlirlərin 1 

milyard 600 milyon manatdan çox artırılması bu istiqa-

mətdə aparılan islahatların bariz nümunələrindən biridir.  

Qeyd edim ki, daxil olan dəyişiklikdə ən böyük istiqa-

mətlərdən biri işğaldan azad edilmiş ərazilər üzrə vergi 

təkliflərinin verilməsi ilə bağlıdır. Dəyişikliklər böyük 

olsa da, mən bir neçəsini xüsusi qeyd etmək istərdim. 

Birinci əsas mühüm dəyişikliklərdən biri işğaldan azad 

edilmiş ərazi rezidentlərinin 2023-cü il yanvarın 1-dən 

etibarən 10 il müddətinə mənfəət gəliri, əmlak, torpaq və 

sadələşdirilmiş vergidən azad edilməsi təklif olunub.  

Digər mühüm dəyişikliklərdən biri bu ərazilərdə isteh-

sal fəaliyyəti ilə məşğul olan sahibkarlarımızın xammal və 

material idxalının 2023-cü il yanvarın 1-dən etibarən 10 il 

müddətinə əlavə dəyər vergisindən azad edilməsi planlaş-

dırılıb. Bu ərazilərdə otel xidməti göstərən sahibkarlarımız 

üçün bu xidmətlərə görə nağdsız qaydada ödənilmiş ƏDV-nin 

30 faizinin istehlakçılara qaytarılması təklif olunur. Bütöv-

lükdə, keçən dövr ərzində qəbul olunmuş qaydaların analizi 

göstərir ki, bu sahə üzrə azaldolmaların və güzəştlərin sahib-

karlığın inkişafında mühüm töhfəsi olacaqdır.  

Məhz bunları nəzərə alaraq Azərbaycanda növbəti ildə 

aqrar emal fəaliyyəti ilə məşğul olan sahibkarların böyük 

bir hissəsinin, xüsusən də idxal mallarını əvəz edəcək qida 

məhsulları istehsalçılarının əldə etdikləri gəlirlərin 50 

faizinin vergidən azad olunması planlaşdırılır.  

Təklif olunan dəyişikliklərin böyük bir hissəsi sosial 

xarakterli güzəştlərə də aiddir. Belə ki, növbəti ildən 

etibarən şəhid statusu verilmiş şəxslərin valideynlərinin, 

dul arvad və ərlərinin və övladlarının əmək haqqı gəlirləri 

ilə bağlı 800 manat məbləğində vergi güzəştlərinin veril-

məsi planlaşdırılır ki, bu da ölkədə şəhid ailələrinə dövlət 

tərəfindən verilən xüsusi qayğının bariz nümunəsinin 

dayanıqlı və ardıcıl siyasəti deməkdir.  

Birinci oxunuşda həmkarlarım qanun layihəsini dəstək-

ləmişlər. Bizim sualı olan və çıxış etməyən həmkarları-

mızla bağlı ayrıca müzakirəmiz olmuşdur. Bütövlükdə, 

komitənin rəyi ikinci oxunuşda müsbətdir və həmkar-

larımdan layihəni bir daha dəstəkləməyi xahiş etmək 

istərdim.  Çox sağ olun.  

Sədrlik edən. Çox sağ olun, Tahir müəllim.  

Hörmətli həmkarlar, biz qanun layihəsini əvvəlcə əsas 

kimi qəbul etməliyik. Buyurun, münasibət bildirin.  

 
Səsvermənin nəticələri (saat 13.30 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, əsas kimi qəbul edildi.  

Çıxış etmək istəyən yoxdur. Mən qanun layihəsinə 

maddələr üzrə münasibət bildirməyinizi xahiş edəcəyəm. 

Qanun layihəsində 3 maddə var. 1-ci maddəyə münasibət 

bildirin. Buyurun.  

 
Səsvermənin nəticələri (saat 13.31 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, 1-ci maddə qəbul edildi.  

2-ci maddəni səsə qoyuram. Səs verin.  
 

Səsvermənin nəticələri (saat 13.31 dəq.) 

Lehinə 84 

Əleyhinə 0 

Bitərəf 2 

Səs vermədi 0 

İştirak edir 86 

Nəticə: Qəbul edildi 

               

Çox sağ olun, 2-ci maddə də qəbul edildi.  

3-cü maddəyə münasibət bildirməyinizi xahiş edirəm. 

Buyurun.  

 
Səsvermənin nəticələri (saat 13.31 dəq.) 

Lehinə 85 

Əleyhinə 0 

Bitərəf 1 

Səs vermədi 0 

İştirak edir 86 

Nəticə: Qəbul edildi 

 

Çox sağ olun, bu maddə də qəbul edildi.  

İndi isə mən qanun layihəsini bütövlükdə səsə qoyu-

ram. Buyurun.  

 
Səsvermənin nəticələri (saat 13.32 dəq.) 

Lehinə 88 

Əleyhinə 0 

Bitərəf 1 

Səs vermədi 0 

İştirak edir 89 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Gündəliyin 7-ci məsələsinə keçirik. Gömrük Məcəllə-

sində dəyişiklik edilməsi haqqında qanun layihəsi müza-

kirəyə təqdim edilir. Məsələyə dair məlumat vermək üçün, 

Tahir müəllim, yenə də Sizdən xahiş edəcəyəm. Məlumat 

verin.  

T.Mirkişili. Çox sağ olun, xanım sədr. Hörmətli həm-

karlar,  qanun layihəsinə edilən dəyişiklik aşağıdakılardan 

ibarətdir.  

Bildiyiniz kimi, Gömrük Məcəlləsinin 334.1-ci maddə-

sinə görə, gömrük orqanları tərəfindən gömrük işi sahəsin-

də aşkar edilmiş cinayətlər və gömrük qaydaları əleyhinə 

inzibati xətalar haqqında işlər üzrə məhkəmələrin qərarları 

əsasında dövlət mülkiyyətinə keçirilmiş  malların və nəq-

liyyat vasitələrinin satışından əldə edilən vəsait və cərimə-

lərin 93 faizi müvafiq icra hakimiyyəti orqanının hesabına 

köçürülür. Bu vəsaitdən istifadə istiqamətləri qanunda 

göstərilib. Edilən dəyişiklik bu istiqamətlərə yeni bir isti-

qamətin əlavə olunmasını nəzərdə tutur. Yəni dövlət büd-

cəsinə köçürülməklə gömrük orqanı əməkdaşlarının aylıq 

vəzifə maaşlarına əlavələrin verilməsi təklif olunur. Hesab 

edirik ki, bu dəyişiklik gömrük orqanlarında işləyən insan-

ların sosial vəziyyətinin daha da yaxşılaşmasına xidmət 

edəcəkdir.  

Biz birinci oxunuşda dəstəkləmişik. İkinci oxunuşda da 

səs verməyinizi xahiş edirəm. Çox sağ olun.  

Sədrlik edən. Tahir müəllim, çox sağ olun.  

Hörmətli həmkarlar, qanun layihəsini əvvəlcə əsas kimi 

qəbul etməliyik. Buyurun, münasibət bildirin.   

 
Səsvermənin nəticələri (saat 13.33 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Mən qanun layihəsini 

maddələr üzrə və sonra bütövlükdə səsə qoyacağam. La-

yihə 1 maddədən ibarətdir. Xahiş edirəm, bu maddəyə səs 

verin. Buyurun.   

 
Səsvermənin nəticələri (saat 13.34 dəq.) 

Lehinə 85 

Əleyhinə 0 

Bitərəf 0 

Səs vermədi 0 

İştirak edir 85 

Nəticə: Qəbul edildi 

 

Çox sağ olun, qəbul edildi.  

İndi isə mən qanun layihəsini bütövlükdə səsə qoyu-

ram. Buyurun.  

 
Səsvermənin nəticələri (saat 13.34 dəq.) 

Lehinə 88 

Əleyhinə 0 

Bitərəf 1 

Səs vermədi 1 

İştirak edir 90 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Növbəti 8-ci məsələ “Əmək pensiyaları haqqında” Qa-

nunda dəyişiklik edilməsi barədə qanun layihəsidir. Məsə-

ləyə dair məlumat vermək üçün, Musa müəllim, xahiş edi-

rəm, məlumat verin. Sizin komitənizdə baxılıb. Buyurun.   

M.Quliyev. Çox sağ olun, hörmətli xanım sədr. Hör-

mətli həmkarlar, birinci oxunuşda məsələ barəsində ətraflı 

məlumat vermişdik. Heç bir sual daxil olmamışdır. Qısaca 

olaraq xatırlatmaq istəyirəm ki, “Əmək pensiyaları haq-

qında” Qanuna təklif edilən dəyişikliklər vətəndaşlarımı-

zın  pensiya təminatının yaxşılaşmasına, onların pensiyaya 

çıxma şərtlərinin yumşaldılmasına xidmət  edir. Belə ki,  

qanunun 22-1-ci maddəsinə görə,  2006-cı ildən 2018-ci 

ilə qədər 1 gün sığorta stajı olan vətəndaşlarımıza 25 il staj 

hədiyyə olunur. Gələn ildən isə bu 25 il staj 1 il də azal-

maq şərti ilə ilbəil azalacaqdır. Təqdim olunan dəyişik-

liklər bu staj məsələsini 3 il daha artırmağı təklif edir. Bu 

da vətəndaşlarımızın pensiyaya çıxma şərtlərini yumşaldır. 

Xahiş edirəm, qanun layihəsini dəstəkləyəsiniz. 

Sədrlik edən. Çox sağ olun, Musa müəllim.  

Hörmətli həmkarlar, qanun layihəsini əsas kimi qəbul 

etməliyik. Buyurun, münasibət bildirin.  

 
Səsvermənin nəticələri (saat 13.36 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Mən qanun layihəsini mad-

dələr üzrə səsə qoyacağam. Layihə 2 maddədən ibarətdir. 

1-ci maddəyə münasibət bildirin. Buyurun.  

 
Səsvermənin nəticələri (saat 13.36 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Çox sağ olun, qəbul edildi.  

İndi isə 2-ci maddəyə münasibət bildirməyinizi xahiş 

edəcəyəm. Buyurun.  

 
Səsvermənin nəticələri (saat 13.37 dəq.) 

Lehinə 82 

Əleyhinə 0 

Bitərəf 1 

Səs vermədi 0 

İştirak edir 83 

Nəticə: Qəbul edildi 
 

Çox sağ olun, qəbul edildi.  

İndi isə mən qanun layihəsini bütövlükdə səsə qoyu-

ram. Buyurun.  
 

Səsvermənin nəticələri (saat 13.37 dəq.) 

Lehinə 85 

Əleyhinə 0 

Bitərəf 1 

Səs vermədi 1 

İştirak edir 87 

Nəticə: Qəbul edildi 

Çox sağ olun, qanun layihəsi ikinci oxunuşda qəbul 

edildi. 

İndi isə növbəti məsələyə keçirik. 9-cu məsələ “Sosial 

sığorta haqqında” Qanunda dəyişiklik edilməsi barədə qa-

nun layihəsidir. Məsələyə dair məlumat vermək üçün yenə 

də, Musa müəllim, Sizdən xahiş edəcəyəm. Buyurun.  

M.Quliyev. Çox sağ olun. Hörmətli xanım sədr, hör-

mətli həmkarlar, “Sosial sığorta haqqında” Qanuna təklif 

olunan dəyişikliklər cənab Prezidentin sərəncamı ilə im-

zalanmış “Azərbaycan Respublikasının işğaldan azad 

olunmuş ərazilərinə Böyük Qayıdışa dair I Dövlət Proq-

ramı” ilə səsləşən müddəalardır. Bu dəyişikliyə görə, iş-

ğaldan azad edilmiş ərazilərdə çalışan qeyri-dövlət və 

qeyri-neft sektoru işçilərinin və ya hüquqi şəxslərin sosial 

müdafiəsinin və sığorta olunan əməyinin stimullaşdırılma-

sı niyyəti ilə bu dəyişiklik  təklif olunmuşdur. 

Qanunun 1-ci maddəsinə “məcburi dövlət sosial sığorta 

haqlarının subsidiyalaşdırılması” anlayışı əlavə edilir. 

Həmçinin qanuna yeni 14-1-ci maddə əlavə olunur. Azər-

baycan Respublikasında işğaldan azad edilmiş ərazilərdə 

məcburi dövlət sosial sığorta haqlarının subsidiyalaşdırıl-

ması təklif olunur. Təklif edilən dəyişikliyə görə, işğaldan 

azad edilmiş ərazilərdə fəaliyyət göstərən sığorta edənlərin 

ödədikləri məcburi dövlət sosial sığorta haqları tam və ya 

qismən dövlət büdcəsi hesabına subsidiyalaşdırılacaqdır. 

Sosial sığorta haqlarının subsidiyalaşdırılması 2023–2026-cı 

illərdə 100 faiz, 2026–2029-cu illərdə 80 faiz, 2029-cu 

ildən 2031-ci ilədək 60 faiz, 2031-ci ildən 2033-cü ilədək  

40 faiz miqdarında təmin ediləcək.  

Qanundakı digər dəyişikliyə görə, işğaldan azad olun-

muş ərazilərdə fərdi qaydada, yəni muzdlu işçi cəlb etmə-

dən bir sıra  peşələrdə fəaliyyət göstərən fiziki işçilərin, o 

cümlədən baytarlıq praktikası ilə məşğul olan şəxslərin 

ödədikləri sosial sığorta haqları 100 faiz dövlət büdcəsi və-

saiti hesabına bu müddət ərzində subsidiyalaşdırılacaqdır.  

Birinci oxunuşdan sonra qanun layihəsi ilə bağlı ko-

mitəyə heç bir dəyişiklik, etiraz və əlavə daxil olmamışdır. 

Xahiş edirəm, ikinci oxunuşda qanun layihəsini dəstəklə-

yəsiniz. Təşəkkür edirəm.  

Sədrlik edən. Çox sağ olun, Musa müəllim.  

Hörmətli həmkarlar, qanun layihəsini əsas kimi səsə 

qoyuram. Buyurun, münasibət bildirin.  

 
Səsvermənin nəticələri (saat 13.40 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Mən qanun layihəsini 

maddələr üzrə, sonra isə bütövlükdə səsə qoyacam. Qanun 

layihəsi 2 maddədən ibarətdir. Xahiş edirəm, 1-ci mad-

dəyə münasibət bildirin. Buyurun.  

 
Səsvermənin nəticələri (saat 13.41 dəq.) 

Lehinə 85 

Əleyhinə 0 

Bitərəf 1 

Səs vermədi 1 

İştirak edir 87 

Nəticə: Qəbul edildi 

Çox sağ olun, 1-ci maddə qəbul edildi.  

2-ci maddəyə münasibət bildirin.  

 
Səsvermənin nəticələri (saat 13.41 dəq.) 

Lehinə 82 

Əleyhinə 0 

Bitərəf 1 

Səs vermədi 0 

İştirak edir 83 

Nəticə: Qəbul edildi 

 

Çox sağ olun, 2-ci maddə də qəbul edildi.  

İndi isə qanun layihəsini ikinci oxunuşda bütövlükdə 

səsə qoyuram.  Buyurun.  

 
Səsvermənin nəticələri (saat 13.41 dəq.) 

Lehinə 82 

Əleyhinə 0 

Bitərəf 1 

Səs vermədi 0 

İştirak edir 83 

Nəticə: Qəbul edildi 

 

Çox sağ olun, qanun layihəsi ikinci oxunuşda  qəbul 

edildi.  

Növbəti 10-cu məsələ “Dövlət rüsumu haqqında” Qa-

nunda dəyişiklik edilməsi barədə qanun layihəsidir. Məsə-

ləyə dair məlumat vermək üçün, Tahir müəllim, xahiş 

edirəm, məlumat verəsiniz. Buyurun. 

T.Mirkişili. Çox sağ olun, xanım sədr. Hörmətli həm-

karlar, qanun layihəsi Miqrasiya Məcəlləsinə edilən dəyi-

şikliyə uyğun olaraq hazırlanmışdır. Belə ki, mövcud qa-

nunvericiliyə görə, Azərbaycanda vətəndaşlığı olmayan 

şəxslərə və əcnəbilərə iş icazəsi 1 il müddətinə verilir və 

hər dəfə də bir il müddətinə artırıla bilər. Təklif olunan 

dəyişikliyə görə, işğaldan azad olmuş ərazilərdə çalışacaq 

əcnəbilərə və vətəndaşlığı olmayan şəxslərə bu icazə 2 il 

müddətinə və hər dəfə də 2 il müddətinə artırılmaqla 

veriləcək. Məhz buna uyğun olaraq, eyni zamanda, dövlət 

rüsumu müəyyənləşdirilmişdir. Belə ki, təklif olunan 

dəyişikliyə görə, Azərbaycanda bu ərazilərdə çalışan və-

təndaşlara, vətəndaşlığı olmayan şəxslərə və xarici vətən-

daşlara icazə 1 il 6 aya qədər verildikdə və bu icazə 10 iş 

günü ərzində olduqda 1600 manata, 2 ilə qədər verildikdə 

isə 1800 manata, 15 iş günü müddətində verildikdə 1 il 6 

aya qədər 1400 manata, 2 ilədək 1600 manata, 20 iş günü 

müddətində verildikdə isə 1 il 6 aya qədər 1200 manat, 2 

ilə qədər isə 1400 manat dövlət rüsumu müəyyən olun-

muşdur. Birinci oxunuşdan sonra hər hansı bir təklif daxil 

olmadığına görə, xanım sədr, olduğu kimi səsə qoyma-

ğınızı xahiş edirəm. Sağ olun. 

Sədrlik edən. Tahir müəllim, çox sağ olun.  

Hörmətli həmkarlar, qanun layihəsinin əsas kimi qəbul 

edilməsinə münasibət bildirin. Buyurun.  

 
Səsvermənin nəticələri (saat 13.43 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Mən qanun layihəsini 

maddələr üzrə səsə qoyacam. 2 maddədən ibarətdir, xahiş 

edirəm, 1-ci maddəyə münasibət bildirək.  

 
Səsvermənin nəticələri (saat 13.44 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Çox sağ olun, qəbul edildi.  

2-ci maddəni səsə qoyuram. Buyurun.  

 
Səsvermənin nəticələri (saat 13.44 dəq.) 

Lehinə 84 

Əleyhinə 0 

Bitərəf 1 

Səs vermədi 1 

İştirak edir 86 

Nəticə: Qəbul edildi 

 

Çox sağ olun, bu maddə də qəbul edildi.  

İndi mən qanun layihəsini bütövlükdə səsə qoyacam. 

Buyurun.  
 

Səsvermənin nəticələri (saat 13.44 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

Çox sağ olun, qanun layihəsi ikinci oxunuşda qəbul 

edildi.  

11-ci məsələ Miqrasiya Məcəlləsində dəyişiklik edilməsi 

haqqında qanun layihəsidir. Məsələyə dair məlumat vermək 

üçün mən Milli Məclis sədrinin birinci müavini, Hüquq 

siyasəti və dövlət quruculuğu komitəsinin sədri hörmətli Əli 

Hüseynliyə söz verirəm. Əli müəllim, buyurun. 

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri.  

Çox sağ olun, hörmətli xanım sədr. Miqrasiya Məcəl-

ləsinə edilən dəyişiklik “Dövlət rüsumu haqqında” Qa-

nunla üzvi surətdə bağlıdır. Hörmətli Tahir müəllim geniş 

məlumat verdi. Xanım sədr, mənim bu məsələ ilə bağlı bir 

qeydim var. Keçən dəfə suallar meydana çıxdı. Mən də o 

sualları cavablandırdım. Söhbət “işğaldan azad olunmuş 

ərazilər” ifadəsindən gedir. Artıq bu bizim qanunvericili-

yimizdə var. Amma biz düşünürük ki, bu ifadənin anlayı-

şının sahəvi qanunda, Mülki Məcəllədə, Torpaq Məcəl-

ləsində verilməsi artıq zəruridir. Bu barədə düşüncələrimiz 

var və gələcəkdə Məclisi bu barədə mütləq məlumatlandı-

racağıq. Təşəkkür edirəm.  

Sədrlik edən. Əli müəllim, çox sağ olun.  

İndi isə qanun layihəsini əsas kimi səsə qoyuram. Hör-

mətli həmkarlar, buyurun, münasibət bildirin.  
 

Səsvermənin nəticələri (saat 13.46 dəq.) 

Lehinə 87 

Əleyhinə 0 

Bitərəf 1 

Səs vermədi 1 

İştirak edir 89 

Nəticə: Qəbul edildi 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Mən qanun layihəsini mad-

dələr üzrə səsə qoyacam. 2 maddədən ibarətdir. 1-ci mad-

dəyə səs verin. Buyurun.  

 
Səsvermənin nəticələri (saat 13.46 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 
 

Qəbul edildi. 2-ci maddəyə münasibət bildirin.  
 

Səsvermənin nəticələri (saat 13.46 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 
 

Çox sağ olun, 2-ci maddə də qəbul edildi.  

İndi isə qanun layihəsini bütövlükdə səsə qoyuram. 

Buyurun.  
 

Səsvermənin nəticələri (saat 13.47 dəq.) 

Lehinə 89 

Əleyhinə 0 

Bitərəf 0 

Səs vermədi 1 

İştirak edir 90 

Nəticə: Qəbul edildi 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, gündəliyimizin növbəti 12-ci mə-

sələsi “Sosial müavinətlər haqqında” Qanunda dəyi-

şikliklər edilməsi barədə qanun layihəsidir. Musa müəllim, 

sizin komitənizdə baxılıb. Xahiş edirəm, məlumat verin. 

M.Quliyev. Çox sağ olun, hörmətli xanım sədr. Hör-

mətli həmkarlar, “Sosial müavinətlər haqqında” Qanuna 

təklif edilən dəyişikliklər də işğaldan azad olunmuş 

ərazilərdə işləyən mütəxəssislərin sosial müdafiəsinin 

gücləndirilməsi məqsədi ilə hazırlanmışdır. Belə ki, 

qanunun 4-cü maddəsinə yeni bir müavinət növünün təsis 

olunması ilə bağlı dəyişiklik təklif olunur. Bu müavinət 

növü Azərbaycan Respublikasının işğaldan azad edilmiş 

ərazilərində işləyən mütəxəssisə ilkin maddi məişət 

şəraitinin dəstəklənməsi üçün müavinət adlandırılır.  

Eyni zamanda, qanuna əlavə edilən 7.0.14-cü maddə ilə 

bu kateqoriyadan olan mütəxəssisə verilməsi nəzərdə tutu-

lan müavinətin təyin olunması şərtləri də müəyyənləşir. 

Belə ki, Azərbaycan Respublikası Əmək Məcəlləsinin 21-

1-ci maddəsindəki şərtlər nəzərə alınmaqla işğaldan azad 

edilmiş ərazilərdə işləmək üçün azı 1 il müddətində 

bağlanmış əmək müqaviləsi olduqda belə mütəxəssislərin 

maddi məişət şəraitinin dəstəklənməsi üçün 2023-cü il 

yanvarın 1-dən 5 il müddətinə birdəfəlik müavinət təsis 

olunacaqdır. Qanun layihəsi birinci oxunuşda həm ko-

mitədə, həm də plenar iclasda dəstəklənmişdir. Əlavə və 

dəyişiklik yoxdur. Xahiş edirəm, ikinci oxunuşda da 

qanun layihəsinə səs verəsiniz. Təşəkkür edirəm.  

Sədrlik edən. Çox sağ olun, Musa müəllim.  

Hörmətli həmkarlar, qanun layihəsinə əsas kimi səs 

verməliyik. Buyurun, münasibət bildirin.  

Səsvermənin nəticələri (saat 13.49 dəq.) 

Lehinə 89 

Əleyhinə 0 

Bitərəf 1 

Səs vermədi 0 

İştirak edir 90 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Mən maddələr üzrə səs-

verməyə keçirəm. Qanun layihəsi 2 maddədən ibarətdir. 1-ci 

maddəyə səs verin. Buyurun.  

 
Səsvermənin nəticələri (saat 13.50 dəq.) 

Lehinə 85 

Əleyhinə 0 

Bitərəf 1 

Səs vermədi 0 

İştirak edir 86 

Nəticə: Qəbul edildi 

 

Çox sağ olun, 1-ci maddə  qəbul edildi.  

İndi isə mən 2-ci maddəni səsə qoyuram. Buyurun.  

 
Səsvermənin nəticələri (saat 13.50 dəq.) 

Lehinə 84 

Əleyhinə 0 

Bitərəf 1 

Səs vermədi 0 

İştirak edir 85 

Nəticə: Qəbul edildi 

 

Çox sağ olun,  qəbul edildi.  

İndi isə mən qanun layihəsini bütövlükdə səsə qoyu-

ram. Münasibət bildirməyinizi xahiş edirəm.  
 

Səsvermənin nəticələri (saat 13.50 dəq.) 

Lehinə 85 

Əleyhinə 0 

Bitərəf 1 

Səs vermədi 0 

İştirak edir 86 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, gündəliyin 13-cü məsələsi Əmək 

Məcəlləsində dəyişiklik edilməsi haqqında qanun layihə-

sidir. Məsələyə dair məlumat vermək üçün, Musa müəl-

lim, xahiş edirəm, buyurun. 

M.Quliyev. Çox sağ olun, hörmətli xanım sədr. Hör-

mətli həmkarlar, bu dəyişiklik də işğaldan azad olunmuş 

ərazilərdə işləməklə bağlıdır. Dəyişikliyə görə, Əmək 

Məcəlləsinə yeni “Azərbaycan Respublikasının işğaldan 

azad edilmiş ərazilərində işləyən mütəxəssis” anlayışı əla-

və olunur. Mütəxəssisə qoyulan tələblər, ona irəli sürülən 

güzəşt və imtiyazların verilməsi üçün şərtlər, güzəşt və 

imtiyazların da dairəsi müəyyənləşdirilib. Belə ki, peşə 

ixtisas, orta ixtisas və ali təhsil haqqında sənəd olmalıdır. 

Son 60 ay ərzində 24 ay əmək stajı olmalıdır və əmək 

müqaviləsi bağlanmalıdır. Belə olan hallarda aşağıdakı 

şərtlər daxilində mütəxəssisə güzəşt və imtiyazlar müəy-

yən olunacaqdır. Bu şərtlər hansılardır? İşəgötürən işğal-

dan azad edilmiş ərazidə vergi uçotunda olmalıdır. İş yeri, 

faktiki ünvan işğaldan azad edilmiş ərazilərdə olmalıdır və 

işğaldan azad edilmiş ərazilərdə çalışan mütəxəssislər 

həmin ərazilərdə məskunlaşdırılmalıdır. Bu şərtlər daxilin-

də iki növ güzəşt və imtiyaz müəyyən olunur.  

Deməli, əlavə və əsas məzuniyyətdən başqa, mütəxəs-

sislərə 5 təqvim günü məzuniyyət veriləcək və ağır, zərərli 

işlərdə və iqlim şəraitinə görə işləmək üçün əlverişli 

olmayan iş yerlərində işçilərə tətbiq olunan əmsallar eyni 

ilə işğaldan azad edilmiş ərazilərdə çalışan mütəxəssislərə 

də şamil olunacaqdır. Qeyd olunan dəyişikliklər cənab 

Prezidentin “Azərbaycan Respublikasının işğaldan azad 

olunmuş ərazilərinə Böyük Qayıdışa dair I Dövlət Proq-

ramı”nın təsdiq edilməsi haqqında sərəncamı ilə həma-

həng səslənir. Hesab edirəm ki, bu dəyişiklik həmin ərazi-

lərdə işləyən vətəndaşlarımızın əməyinin stimullaşdırılma-

sına da xidmət edəcəkdir. Xahiş edirəm, ikinci oxunuşda 

qanun layihəsini dəstəkləyəsiniz. Sağ olun. 

Sədrlik edən. Çox sağ olun, Musa müəllim.  

Hörmətli həmkarlar, qanun layihəsini əsas kimi səsə 

qoyuram. Buyurun.  

 
Səsvermənin nəticələri (saat 13.53 dəq.) 

Lehinə 89 

Əleyhinə 0 

Bitərəf 1 

Səs vermədi 0 

İştirak edir 90 

Nəticə: Qəbul edildi 

 

Çox sağ olun, əsas kimi qəbul edildi.  

Çıxış üçün heç kim yazılmayıb. Mən qanun layihəsinə 

maddələr üzrə münasibət bildirməyinizi xahiş edəcəm. 

Qanun layihəsi 2 maddədən ibarətdir. Buyurun, 1-ci mad-

dəyə münasibət bildirin.  

 
Səsvermənin nəticələri (saat 13.54 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, qəbul edildi.  

2-ci maddəyə münasibət bildirin. Buyurun.  

 
Səsvermənin nəticələri (saat 13.54 dəq.) 

Lehinə 84 

Əleyhinə 0 

Bitərəf 1 

Səs vermədi 1 

İştirak edir 86 

Nəticə: Qəbul edildi 

 

Çox sağ olun, 2-ci maddə də qəbul edildi.  

İndi isə mən qanun layihəsini bütövlükdə səsə qoyu-

ram. Buyurun. 

 
Səsvermənin nəticələri (saat 13.55 dəq.) 

Lehinə 86 

Əleyhinə 0 

Bitərəf 1 

Səs vermədi 1 

İştirak edir 88 

Nəticə: Qəbul edildi 

Çox sağ olun, qanun layihəsi ikinci oxunuşda qəbul 

edildi.  

14-cü məsələ “Tibbi sığorta haqqında” Qanunda dəyi-

şiklik edilməsi barədə qanun layihəsidir. Məsələ haqqında 

Səhiyyə komitəsinin sədri hörmətli Əhliman Əmiraslanov 

məlumat verəcək. Əhliman müəllim, buyurun. 

Ə.Əmiraslanov, Milli Məclisin Səhiyyə komitəsinin 

sədri.  

Hörmətli sədr, hörmətli Baş nazir, hökumət üzvləri, 

həmkarlar. “Tibbi sığorta haqqında” Qanunda dəyişiklik 

edilməsi barədə qanun layihəsi birinci oxunuşda qəbul 

olunduqdan sonra Səhiyyə komitəsinə əlavə təklif və 

iradlar daxil olmamışdır. Xahiş edirəm, qanun layihəsini 

ikinci oxunuşda da dəstəkləyəsiniz. Təşəkkür edirəm.  

Sədrlik edən. Çox sağ olun, Əhliman müəllim.  

Hörmətli həmkarlar, qanun layihəsini əsas kimi qəbul 

etməliyik. Buyurun, münasibət bildirin.  

 
Səsvermənin nəticələri (saat 13.56 dəq.) 

Lehinə 88 

Əleyhinə 0 

Bitərəf 1 

Səs vermədi 0 

İştirak edir 89 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Mən qanun layihəsini 

maddələr üzrə, sonra bütövlükdə səsə qoyacam. 1 

maddədən ibarətdir. Xahiş edirəm, bu maddəyə səs verin.   
 

Səsvermənin nəticələri (saat 13.56 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Çox sağ olun, qəbul edildi.  

İndi isə qanun layihəsinə bütövlükdə münasibət bildirin. 

Buyurun.  

 
Səsvermənin nəticələri (saat 13.56 dəq.) 

Lehinə 88 

Əleyhinə 0 

Bitərəf 1 

Səs vermədi 1 

İştirak edir 90 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, 15-ci məsələ “Büdcə sistemi haq-

qında” Qanunda dəyişiklik edilməsi barədə qanun layi-

həsidir. Məsələyə dair məlumat vermək üçün, Tahir müəl-

lim, sizin komitənizin məsələsidir, buyurun, məlumat verin. 

T.Mirkişili. Sağ olun, xanım sədr. Hörmətli həmkarlar, 

qanun layihəsi “Tibbi sığorta haqqında” Qanuna edilən 

dəyişiklikdən irəli gələrək hazırlanmışdır. Belə ki, “Tibbi 

sığorta haqqında” Qanuna edilən dəyişikliyə görə, ayrıca 

İcbari tibbi sığorta fondunun yaradılması nəzərdə tutul-

muşdur. Bu fondun gəlir və xərcləri müvafiq icra haki-

miyyəti orqanının müəyyən etdiyi orqan tərəfindən təsdiq 

olunacaqdır. Mövcud mahiyyətə əsasən İcbari tibbi sığorta 

fondu büdcədənkənar fond olduğu üçün onun gəlir və 

xərcləri icmal büdcənin gəlir və xərclərinə aid edilməlidir. 

Qanun layihəsi bununla bağlı hazırlanmışdır. Layihəni 

dəstəkləməyinizi sizdən xahiş edirəm. Sağ olun. 

Sədrlik edən. Tahir müəllim, çox sağ olun.  

Hörmətli həmkarlar, qanun layihəsinə əsas kimi mü-

nasibət bildirin. Buyurun.  
 

Səsvermənin nəticələri (saat 13.58 dəq.) 

Lehinə 86 

Əleyhinə 0 

Bitərəf 1 

Səs vermədi 1 

İştirak edir 88 

Nəticə: Qəbul edildi 
 

Çox sağ olun, qanun layihəsi əsas kimi qəbul edildi.  

Çıxışa yazılan yoxdur. Mən səsverməyə keçirəm. 

Qanun layihəsində 2 maddə var. Buyurun, 1-ci maddəyə 

münasibət bildirin.  
 

Səsvermənin nəticələri (saat 13.58 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 
 

1-ci maddə qəbul edildi.  

İndi isə 2-ci maddəyə münasibət bildirməyinizi xahiş 

edəcəm. Buyurun.   
 

Səsvermənin nəticələri (saat 13.58 dəq.) 

Lehinə 86 

Əleyhinə 0 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Çox sağ olun, 2-ci maddə də qəbul edildi.  

İndi isə qanun layihəsinə bütövlükdə münasibət bildirək.   
 

Səsvermənin nəticələri (saat 13.59 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 

                

Çox sağ olun, qanun layihəsi ikinci oxunuşda qəbul 

edildi.  

16-cı məsələyə keçirik. Bu məsələ “Nağdsız hesablaş-

malar haqqında” Qanunda dəyişiklik edilməsi barədə qa-

nun layihəsidir. Tahir müəllim, buyurun, yenə də Siz  mə-

lumat verin. 

T.Mirkişili. Sağ olun, xanım sədr. Hörmətli həmkarlar, 

bildiyiniz kimi, mövcud qanunvericiliyə əsasən tibb 

müəssisələri tərəfindən göstərilən tibbi xidmətlərin bir 

əməliyyat çərçivəsində həcminin 500 manatdan artıq olan 

hissəsi nağdsız qaydada həyata keçirilməlidir. Qanun 

layihəsi tibb müəssisələri ilə yanaşı, eyni zamanda, tibbi 

praktika ilə məşğul olan fiziki şəxslər tərəfindən göstərilən 

xidmətin də qanunun bu maddəsinin tətbiq olunmasını 

özündə ehtiva edir. Bu, eyni zamanda, bütövlükdə, eyni 

hüquqi rejimin hər kəsə tətbiq olunması məqsədi ilə 

hazırlanmışdır. Layihəni dəstəkləməyinizi sizdən xahiş 

edirəm. 

Sədrlik edən. Tahir müəllim, çox sağ olun. Qanun layi-

həsinə əsas kimi münasibət bildirməyinizi xahiş edəcəm. 
 

Səsvermənin nəticələri (saat 14.00 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Mən səsverməyə keçə-

cəyəm. Bu qanun layihəsində 2 maddə var. 1-ci maddəyə 

münasibət bildirin. Buyurun.  

 
Səsvermənin nəticələri (saat 14.00 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, 1-ci maddə qəbul edildi.  

2-ci maddəni səsə qoyuram.  

 
Səsvermənin nəticələri (saat 14.01 dəq.) 

Lehinə 87 

Əleyhinə 0 

Bitərəf 1 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, 2-ci maddə də qəbul edildi.  

İndi isə mən qanun layihəsinə bütövlükdə münasibət 

bildirməyinizi xahiş edəcəyəm.  

 
Səsvermənin nəticələri (saat 14.01 dəq.) 

Lehinə 85 

Əleyhinə 0 

Bitərəf 1 

Səs vermədi 0 

İştirak edir 86 

Nəticə: Qəbul edildi 

 

Çox sağ olun. Hörmətli həmkarlar, bu qanun layihəsi də 

ikinci oxunuşda qəbul edildi. Bununla da bizim büdcə 

zərfi ilə bağlı daxil olan sənədlərlə məsələlərimiz bitdi. 

Mən bizim qonaqlarımıza “çox sağ olun” deyirəm. Əli 

müəllim, çıxış etmək  istəyirsiniz, yoxsa üçüncüdə?  

Yerdən. (Eşidilmir.) 

Sədrlik edən. Çox sağ olun.  

Hörmətli həmkarlar, biz növbəti məsələlərə keçirik. 

Gündəliyin son üç məsələsi beynəlxalq sazişlərin təsdiq 

edilməsi ilə bağlıdır. Bu qanun layihələri “Normativ hü-

quqi aktlar haqqında” Konstitusiya Qanununa uyğun ola-

raq, bir oxunuşda baxılıb qəbul ediləcək. Beləliklə, hör-

mətli həmkarlar, biz gündəliyin 17-ci məsələsinə keçirik. 

Bu məsələ  “Azərbaycan Respublikası Hökuməti ilə Bir-

ləşmiş Millətlər Təşkilatının Təhsil, Elm və Mədəniyyət 

Təşkilatı arasında 2023-cü il 14-17 mart tarixlərində Bə-

dən Tərbiyəsi və İdman üzrə Nazirlərin və Yüksək Vəzi-

fəli Şəxslərin VII Beynəlxalq Konfransının (MİNEPS 

VII), eləcə də əlaqədar yığıncaqların təşkilinə dair Ev Sa-

hibliyi haqqında” Sazişin təsdiq edilməsi barədə qanun la-

yihəsidir. Məsələyə dair məlumat vermək üçün mən Bey-

nəlxalq münasibətlər və parlamentlərarası əlaqələr komi-

təsinin sədr müavini hörmətli Sevinc xanım Fətəliyevaya 

söz verirəm. Sevinc xanım, buyurun.  

 S.Fətəliyeva, Milli Məclisin Beynəlxalq münasibətlər 

və parlamentlərarası əlaqələr komitəsi sədrinin müavini.  

Çox sağ olun, Sahibə xanım. Hörmətli millət vəkilləri! 

Təqdim olunan qanun layihəsi UNESCO-nun Bakıda 

keçirilməsi planlaşdırılan artıq VII iclasıdır. Bu, növbəti 

2023-cü ilin 14-17 mart tarixlərində baş tutacaq. 

UNESCO-nun üzv dövlətlərinin, 100-ə yaxın ölkənin 

nümayəndələri, idman nazirləri və yüksək vəzifəli rəsmi 

şəxslər həmin konfransda iştirak edəcəklər. Konfransın 

əsas məqsədləri ondan ibarətdir ki, idman, bədən tərbiyəsi 

və fiziki aktivlik sahəsində mövcud beynəlxalq siyasətdə 

baş verən dəyişiklikləri qiymətləndirmək və eyni zaman-

da, müxtəlif yaşda olan, bütün fiziki şəraitdə olan qadın və 

kişilər arasında idmanı və fiziki fəaliyyəti təşviq etmək 

üçün idmana inklüziv çıxışın hərtərəfli baxışını, inkişafını 

təmin etməkdir. Nəzərə alaq ki, Azərbaycan həm beynəl-

xalq tədbirlərin keçirilməsində, həm də idman yarışlarının 

keçirilməsində ev sahibliyi etməkdə kifayət qədər 

təcrübəli bir dövlətdir. Təcrübə göstərir ki, bu cür tədbirlər 

həm ikitərəfli münasibətlərin, əlaqələrin inkişafına, həm 

də Azərbaycanın dünyada tanınmasına səbəb olur. Ona 

görə millət vəkillərindən xahiş edirəm ki, bu məsələni 

dəstəkləsin. Çox sağ olun.  

Sədrlik edən. Sevinc xanım, ətraflı məlumatınıza görə 

çox sağ olun. Çıxış etmək istəyən yoxdur. Mən məsələni 

səsə qoyacağam. Buyurun, münasibət bildirin.  

 
Səsvermənin nəticələri (saat 14.05 dəq.) 

Lehinə 85 

Əleyhinə 1 

Bitərəf 0 

Səs vermədi 0 

İştirak edir 86 

Nəticə: Qəbul edildi 

 

Çox sağ olun, qəbul edildi.  

Hörmətli həmkarlar, gündəliyin 18-ci və 19-cu 

məsələləri möhtərəm cənab Prezidentin bir məktubu ilə 

Milli Məclisə daxil olub və hər iki qanun layihəsi 

Azərbaycan Hökuməti ilə Qırğızıstan Nazirlər Kabineti 

arasında sazişlərin təsdiq edilməsi ilə bağlıdır. Beləliklə, 

18-ci məsələ “Azərbaycan Respublikası Hökuməti ilə 

Qırğız Respublikası Nazirlər Kabineti arasında Azərbay-

can-Qırğız İnkişaf Fondunun yaradılması haqqında” 

Sazişin, 19-cu məsələ isə “Azərbaycan Respublikası Hö-

kuməti ilə Qırğız Respublikasının Nazirlər Kabineti ara-

sında bitki karantini sahəsində əməkdaşlıq haqqında” 

Sazişin təsdiq edilməsi barədə qanun layihələridir. Sevinc 

xanım, mən Sizdən xahiş edəcəyəm, iki məsələ ilə bağlı 

birgə məruzə verin, səsverməni ayrı aparacağıq.  

S.Fətəliyeva. Çox sağ olun, Sahibə xanım. Hörmətli 

həmkarlar, bildiyiniz kimi, türkdilli dövlətlərlə ikitərəfli 

əlaqələrimiz gündən-günə artır. Bu, Qırğız Respublikasına 

da aiddir. Ötən ay Prezident İlham Əliyevin Qırğızıstana 

baş tutan uğurlu səfəri tarixi və strateji əhəmiyyət daşıyır. 

Bu səfər zamanı aparılan görüşlər, imzalanan sazişlər, 

müqavilələr və verilən bəyanatlar türk dünyasının birliyinə 

və iki dövlət arasında əlaqələrin genişlənməsinə böyük 

töhfə verir.  

Azərbaycan və Qırğızıstan arasında müxtəlif sahələrdə 

əlaqələr genişlənir və inkişaf etdirilir. Təqdim olunan 

qanun layihəsində inkişaf fondunun yaradılması məsələsi 

qeyd olunur. Burada məqsəd ondan ibarətdir ki, Azərbay-

can Respublikası və Qırğız Respublikası arasında iqtisadi 

əməkdaşlığı genişləndirmək, Qırğız Respublikasının iqti-

sadiyyatını modernləşdirmək, inkişaf etdirmək və müxtəlif 

imkanlardan səmərəli istifadə edərək qarşılıqlı əlaqələrin 

və münasibətlərin daha da genişlənməsinə və dərinləşmə-

sinə töhfə verməkdir. İki dövlət arasında inkişaf fondunun 

yaradılması dövlətlər arasında inkişafa, iqtisadiyyatın inki-

şafına böyük töhfə verəcək. Buna görə millət vəkillərindən 

xahiş edirəm, bu məsələyə səs versinlər.  

Digər məsələ isə “Azərbaycan Respublikası Hökuməti 

ilə Qırğız Respublikasının Nazirlər Kabineti arasında bitki 

karantini sahəsində əməkdaşlıq haqqında” Sazişin təsdiq 

edilməsi barədədir. Burada qeyd etməliyik ki, bu cür 

sazişlər artıq bir sıra dövlətlərlə imzalanıb. Burada həm 

Türkiyəni, Qazaxıstanı, Özbəkistanı, həm də digər ölkələri 

qeyd etmək lazımdır. Sazişə əsasən tərəflər öz arasında 

karantin tətbiq edilən zərərli orqanizmlərin meydana gəl-

məsi, həmçinin onlara qarşı mübarizə və nəzarət metodları 

ilə bağlı məlumatları mübadilə edəcəklər.  

Saziş həmin səfər çərçivəsində 2020-ci il oktyabrın 11-də 

Bişkek şəhərində imzalanmışdır. 14 maddədən ibarətdir. 

Bundan sonra Azərbaycan və Qırğızıstan karantin tətbiq 

edilən zərərli orqanizmlərin digər tərəfin ərazisinə 

keçməsinin qarşısının alınması üçün təftiş zəruri olduqda 

laboratoriya müayinələri, bitki və bitkiçilik məhsulların-

dan və onlardan əhəmiyyətli vasitələr kimi işlənməsi ilə 

bağlı lazımi tədbirləri həyata keçirmək üçün bütün vasitə-

lərdən istifadə edəcək. Tərəflər öz ərazisində genetik mo-

difikasiya olunmuş bitkilərin və zərərvericilərin bioloji 

mübarizə obyektlərinin daxil olmasını məhdudlaşdırmaq 

və qarşısını almaq hüququna malikdir.  

Sədrlik edən. Sevinc xanım, çox sağ olun.  

Çıxış etmək istəyən yoxdur. Mən qanun layihələrini 

bir-bir səsə qoyacağam. İndi isə xahiş edirəm, “Azər-

baycan Respublikası Hökuməti ilə Qırğız Respublikası 

Nazirlər Kabineti arasında Azərbaycan-Qırğız İnkişaf 

Fondunun yaradılması haqqında” Sazişin təsdiq edilməsi 

barədə qanun layihəsinə münasibət bildirin.  

 
Səsvermənin nəticələri (saat 14.09 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Çox sağ olun, qəbul edildi.  

İndi isə, hörmətli həmkarlar, “Azərbaycan Respublikası 

Hökuməti ilə Qırğız Respublikasının Nazirlər Kabineti 

arasında bitki karantini sahəsində əməkdaşlıq haqqında” 

Sazişin təsdiq edilməsi barədə qanun layihəsini səsə qoyu-

ram. Xahiş edirəm, münasibət bildirin.  

 
Səsvermənin nəticələri (saat 14.09 dəq.) 

Lehinə 83 

Əleyhinə 0 

Bitərəf 0 

Səs vermədi 1 

İştirak edir 84 

Nəticə: Qəbul edildi 

 

Çox sağ olun, qəbul edildi.  

Hörmətli həmkarlar, bununla da iclasımız başa çatdı. Mən 

hamıya minnətdaram. Növbəti iclasımız noyabrın 29-da 

olacaq. Sağ olun.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XI SESSİYASI İCLASININ 

 

PROTOKOLU № 110 
 

Milli Məclisin iclas salonu. 

29 noyabr 2022-ci il. 

 

İclasa Azərbaycan Respublikası Milli Məclisinin 

sədri Sahibə Qafarova  sədrlik etmişdir. 
 

İclasda Milli Məclisin 108 deputatı iştirak etmişdir. 
 

Qeydiyyat (saat 11.00 dəq.) 

İştirak edir 98 

Yetərsay 83 

 

İclasın gündəliyinə aşağıdakı məsələlər daxil idi: 

 

1. “Azərbaycan Respublikasının İnsan hüquqları üzrə 

müvəkkili (ombudsman) haqqında” Azərbaycan Respubli-

kasının Konstitusiya Qanununda dəyişiklik edilməsi ba-

rədə Azərbaycan Respublikası Konstitusiya qanununun 

layihəsi (ikinci oxunuş). 

2. Azərbaycan Respublikasının 2009-cu il 4 dekabr 

tarixli 930-IIIQ nömrəli Qanunu ilə təsdiq edilmiş “Miq-

rasiya orqanlarında qulluq keçmə haqqında Əsasnamə”də 

dəyişiklik edilməsi barədə Azərbaycan Respublikası qa-

nununun layihəsi (ikinci oxunuş). 

3. Azərbaycan Respublikasının Cinayət Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

4. Azərbaycan Respublikasının Cinayət-Prosessual 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 

5. Azərbaycan Respublikasının 1995-ci il 10 yanvar 

tarixli 947 nömrəli Qanunu ilə təsdiq edilmiş “Hərbi qul-

luqçuların dövlətə vurduqları ziyana görə maddi məsu-

liyyəti haqqında Əsasnamə”də dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

6. Azərbaycan Respublikasının Vergi Məcəlləsində də-

yişiklik edilməsi haqqında Azərbaycan Respublikası qanu-

nunun layihəsi (üçüncü oxunuş). 

7. “Hüquqi şəxslərin dövlət qeydiyyatı və dövlət re-

yestri haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (üçüncü oxunuş). 

8. Azərbaycan Respublikasının Torpaq Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

9. “Daşınmaz əmlakın dövlət reyestri haqqında” Azər-

baycan Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(üçüncü oxunuş). 

10. “Dövlət torpaq kadastrı, torpaqların monitorinqi və 

yerquruluşu haqqında” Azərbaycan Respublikasının Qa-

nununda dəyişiklik edilməsi barədə Azərbaycan Respub-

likası qanununun layihəsi (üçüncü oxunuş). 

11. “Qrant haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi (üçüncü oxunuş). 

12. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

13. Azərbaycan Respublikasının Mülki Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

14. “Daşınmaz əmlakın dövlət reyestri haqqında” Azər-

baycan Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(üçüncü oxunuş). 

15. “Notariat haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (üçüncü oxunuş). 

16. Azərbaycan Respublikasının Vergi Məcəlləsində, 

“Sosial sığorta haqqında”, “Bələdiyyələrin maliyyəsinin 

əsasları haqqında”, “Tibbi sığorta haqqında” və “Daşınar 

əmlakın yüklülüyü haqqında” Azərbaycan Respublikası-

nın qanunlarında dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

17. “Büdcə sistemi haqqında”, “İşsizlikdən sığorta haq-

qında” və “Hesablama Palatası haqqında” Azərbaycan Res-

publikasının qanunlarında dəyişiklik edilməsi barədə Azər-

baycan Respublikası qanununun layihəsi (üçüncü oxunuş). 

18. “Dövlət rüsumu haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

19. “Baytarlıq haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

20. “Dövlət qulluğu haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

21. Azərbaycan Respublikasının Əmək Məcəlləsində və 

Azərbaycan Respublikasının Vergi Məcəlləsində dəyişik-

lik edilməsi haqqında Azərbaycan Respublikası qanunu-

nun layihəsi. 

22. Siyasi partiyalar haqqında Azərbaycan Respublikası 

qanununun layihəsi (birinci oxunuş). 

23. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

24. “Yol hərəkəti haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

25. “Valyuta tənzimi haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

26. Azərbaycan Respublikasının “Banklar haqqında”, 

“Poçt haqqında”, “Fərdi məlumatlar haqqında” qanun-

larında və İnzibati Xətalar Məcəlləsində dəyişiklik edil-

məsi barədə Azərbaycan Respublikası qanununun layihəsi 

(birinci oxunuş). 

27. “Gömrük tarifi haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

28. Azərbaycan Respublikasının Əmək Məcəlləsində, 

Azərbaycan Respublikasının Ailə Məcəlləsində, Azərbay-

can Respublikasının Cinayət Məcəlləsində, Azərbaycan 

Respublikasının Cinayət-Prosessual Məcəlləsində, “Uşaq 

hüquqları haqqında”, “Vəkillər və vəkillik fəaliyyəti haq-

qında”, “Təhsil haqqında”, “Sosial xidmət haqqında”, 

“Azərbaycan Respublikasında dövlət daktiloskopik və ge-

nom qeydiyyatı haqqında” və “Ümumi təhsil haqqında” 

Azərbaycan Respublikasının qanunlarında dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişlər: Sahibə Qafarova, Etibar Əliyev, Razi 

Nurullayev, Aydın Mirzəzadə, Vüqar İskəndərov, Sahib 

Alıyev, Fazil Mustafa, Tamam Cəfərova, Qüdrət 

Həsənquliyev, Naqif Həmzəyev, Zahid Oruc 

 
Təklif: Gündəlik qəbul edilsin 

Səsvermənin nəticələri   (saat 11.01 dəq.)  

Lehinə                    102 

Əleyhinə                      0 

Bitərəf                      0 

Səs vermədi                      1 

İştirak edir     103 

Nəticə: Qəbul edildi 

 

1. “Azərbaycan Respublikasının İnsan hüquqları 

üzrə müvəkkili (ombudsman) haqqında” Azərbaycan 

Respublikasının Konstitusiya Qanununda dəyişiklik 

edilməsi barədə Azərbaycan Respublikası Konstitusiya 

qanununun layihəsi (ikinci oxunuş). 

 

Çıxış etmişlər: Sahibə Qafarova, Əli Hüseynli, Zahid 

Oruc, Qüdrət Həsənquliyev, Fazil Mustafa, Hikmət 

Məmmədov, Erkin Qədirli 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.34 dəq.)  

Lehinə   107 

Əleyhinə   0 

Bitərəf 0 

Səs vermədi   0 

İştirak edir     107 

Nəticə: Qəbul edildi 

 

Təklif: 1 ̶ 3-cü maddələr qəbul edilsin 

Səsvermənin nəticələri (saat 11.50 dəq.) 

Lehinə 107 

Əleyhinə 1 

Bitərəf 0 

Səs vermədi 1 

İştirak edir 109 

Nəticə: Qəbul edildi 

 

Təklif: 4 ̶ 6-cı maddələr qəbul edilsin 

Səsvermənin nəticələri (saat 11.50 dəq.) 

Lehinə 106 

Əleyhinə 1 

Bitərəf 0 

Səs vermədi 2 

İştirak edir 109 

Nəticə: Qəbul edildi 

 

Təklif: 7 ̶ 9-cu maddələr qəbul edilsin 

Səsvermənin nəticələri (saat 11.51 dəq.) 

Lehinə 109 

Əleyhinə 0 

Bitərəf 0 

Səs vermədi 0 

İştirak edir 109 

Nəticə: Qəbul edildi 

 



 597 

Təklif: 10 ̶ 12-ci maddələr qəbul edilsin 

Səsvermənin nəticələri (saat 11.51 dəq.) 

Lehinə 108 

Əleyhinə 0 

Bitərəf 0 

Səs vermədi 1 

İştirak edir 109 

Nəticə: Qəbul edildi 
 

Təklif: 13 ̶ 15-ci maddələr qəbul edilsin 

Səsvermənin nəticələri (saat 11.51 dəq.) 

Lehinə 107 

Əleyhinə 0 

Bitərəf 0 

Səs vermədi 0 

İştirak edir 107 

Nəticə: Qəbul edildi 
 

Təklif: 16 ̶ 18-ci maddələr qəbul edilsin 

Səsvermənin nəticələri (saat 11.52 dəq.) 

Lehinə 107 

Əleyhinə 1 

Bitərəf 0 

Səs vermədi 0 

İştirak edir 108 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 11.52 dəq.) 

Lehinə 106 

Əleyhinə 1 

Bitərəf 0 

Səs vermədi 1 

İştirak edir 108 

Nəticə: Qəbul edildi 



 598 

2. Azərbaycan Respublikasının 2009-cu il 4 dekabr 

tarixli 930-IIIQ nömrəli Qanunu ilə təsdiq edilmiş 

“Miqrasiya orqanlarında qulluq keçmə haqqında 

Əsasnamə”də dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 
 

Çıxış etmişlər: Sahibə Qafarova, Kamal Cəfərov  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.53 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 11.54 dəq.) 

Lehinə 107 

Əleyhinə 0 

Bitərəf 0 

Səs vermədi 1 

İştirak edir 108 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 11.54 dəq.) 

Lehinə 107 

Əleyhinə 0 

Bitərəf 0 

Səs vermədi 1 

İştirak edir 108 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 11.54 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 

 

3. Azərbaycan Respublikasının Cinayət Məcəlləsin-

də dəyişiklik edilməsi haqqında Azərbaycan Respub-

likası qanununun layihəsi (üçüncü oxunuş). 

 

Çıxış etmişlər: Sahibə Qafarova, Əli Hüseynli  

 
Təklif: Qanun qəbul edilsin 

Səsvermənin nəticələri (saat 11.56 dəq.) 

Lehinə 108 

Əleyhinə 0 

Bitərəf 0 

Səs vermədi 0 

İştirak edir 108 

Nəticə: Qəbul edildi 

 

4. Azərbaycan Respublikasının Cinayət-Prosessual 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 

 

Çıxış etmişdir: Sahibə Qafarova 

 
Təklif: Qanun qəbul edilsin 

Səsvermənin nəticələri (saat 11.56 dəq.) 

Lehinə 108 

Əleyhinə 0 

Bitərəf 0 

Səs vermədi 0 

İştirak edir 108 

Nəticə: Qəbul edildi 

 

5. Azərbaycan Respublikasının 1995-ci il 10 yanvar 

tarixli 947 nömrəli Qanunu ilə təsdiq edilmiş “Hərbi 

qulluqçuların dövlətə vurduqları ziyana görə maddi 

məsuliyyəti haqqında Əsasnamə”də dəyişiklik edilməsi 

barədə Azərbaycan Respublikası qanununun layihəsi 

(üçüncü oxunuş). 

 

Çıxış etmişlər: Sahibə Qafarova, Ziyafət Əsgərov  

 
Təklif: Qanun qəbul edilsin 

Səsvermənin nəticələri (saat 11.57 dəq.) 

Lehinə 109 

Əleyhinə 0 

Bitərəf 0 

Səs vermədi 0 

İştirak edir 109 

Nəticə: Qəbul edildi 

 

6. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

 

Çıxış etmişlər: Sahibə Qafarova, Aydın Hüseynov 

  
Təklif: Qanun qəbul edilsin 

Səsvermənin nəticələri (saat 11.59 dəq.) 

Lehinə 106 

Əleyhinə 0 

Bitərəf 0 

Səs vermədi 0 

İştirak edir 106 

Nəticə: Qəbul edildi 

 

7. “Hüquqi şəxslərin dövlət qeydiyyatı və dövlət 

reyestri haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi (üçüncü oxunuş). 

 

Çıxış etmişlər: Sahibə Qafarova, Nurlan Həsənov  

 
Təklif: Qanun qəbul edilsin 

Səsvermənin nəticələri (saat 11.59 dəq.) 

Lehinə 107 

Əleyhinə 0 

Bitərəf 0 

Səs vermədi 1 

İştirak edir 108 

Nəticə: Qəbul edildi 

 

8. Azərbaycan Respublikasının Torpaq Məcəlləsin-

də dəyişiklik edilməsi haqqında Azərbaycan Respubli-

kası qanununun layihəsi (üçüncü oxunuş). 

 

Çıxış etmişlər: Sahibə Qafarova, Tahir Rzayev, Qüdrət 

Həsənquliyev 

 
Təklif: Qanun qəbul edilsin 

Səsvermənin nəticələri (saat 12.04 dəq.) 

Lehinə 97 

Əleyhinə 3 

Bitərəf 2 

Səs vermədi 0 

İştirak edir 102 

Nəticə: Qəbul edildi 

 

9. “Daşınmaz əmlakın dövlət reyestri haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (üçüncü oxunuş). 

 

Çıxış etmişlər: Sahibə Qafarova, Tahir Mirkişili  

 
Təklif: Qanun qəbul edilsin 

Səsvermənin nəticələri (saat 12.04 dəq.) 

Lehinə 99 

Əleyhinə 1 

Bitərəf 2 

Səs vermədi 0 

İştirak edir 102 

Nəticə: Qəbul edildi 

 

10. “Dövlət torpaq kadastrı, torpaqların monitorin-

qi və yerquruluşu haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (üçüncü oxunuş). 

 

Çıxış etmişdir: Sahibə Qafarova 

 
Təklif: Qanun qəbul edilsin 

Səsvermənin nəticələri (saat 12.04 dəq.) 

Lehinə 97 

Əleyhinə 3 

Bitərəf 0 

Səs vermədi 2 

İştirak edir 102 

Nəticə: Qəbul edildi 
 

11. “Qrant haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 
 

Çıxış etmişlər: Sahibə Qafarova, Tahir Mirkişili, 

Etibar Əliyev 
 

Təklif: Qanun qəbul edilsin 

Səsvermənin nəticələri (saat 12.10 dəq.) 

Lehinə 106 

Əleyhinə 0 

Bitərəf 0 

Səs vermədi 0 

İştirak edir 106 

Nəticə: Qəbul edildi 
 

12. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 
 

Çıxış etmişlər: Sahibə Qafarova, Tahir Mirkişili  
 

Təklif: Qanun qəbul edilsin 

Səsvermənin nəticələri (saat 12.11 dəq.) 

Lehinə 105 

Əleyhinə 2 

Bitərəf 0 

Səs vermədi 0 

İştirak edir 107 

Nəticə: Qəbul edildi 

13. Azərbaycan Respublikasının Mülki Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

 

Çıxış etmişlər: Sahibə Qafarova, Tahir Mirkişili, 

Nurlan Həsənov 

 
Təklif: Qanun qəbul edilsin 

Səsvermənin nəticələri (saat 12.13 dəq.) 

Lehinə 99 

Əleyhinə 0 

Bitərəf 0 

Səs vermədi 2 

İştirak edir 101 

Nəticə: Qəbul edildi 

 

14. “Daşınmaz əmlakın dövlət reyestri haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (üçüncü oxunuş). 

 

Çıxış etmişdir: Sahibə Qafarova 

 
Təklif: Qanun qəbul edilsin 

Səsvermənin nəticələri (saat 12.14 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

15. “Notariat haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (üçüncü oxunuş). 

 

Çıxış etmişdir: Sahibə Qafarova 

 
Təklif: Qanun qəbul edilsin 

Səsvermənin nəticələri (saat 12.14 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

16. Azərbaycan Respublikasının Vergi Məcəlləsində, 

“Sosial sığorta haqqında”, “Bələdiyyələrin maliy-

yəsinin əsasları haqqında”, “Tibbi sığorta haqqında” 

və “Daşınar əmlakın yüklülüyü haqqında” Azərbaycan 

Respublikasının qanunlarında dəyişiklik edilməsi ba-

rədə Azərbaycan Respublikası qanununun layihəsi 

(üçüncü oxunuş). 

 

Çıxış etmişlər: Sahibə Qafarova, Tahir Mirkişili, Musa 

Quliyev, Siyavuş Novruzov, Əhliman Əmiraslanov, 

Ziyafət Əsgərov 

  
Təklif: Qanun qəbul edilsin 

Səsvermənin nəticələri (saat 12.20 dəq.) 

Lehinə 107 

Əleyhinə 0 

Bitərəf 0 

Səs vermədi 0 

İştirak edir 107 

Nəticə: Qəbul edildi 

 

17. “Büdcə sistemi haqqında”, “İşsizlikdən sığorta 

haqqında” və “Hesablama Palatası haqqında” Azər-

baycan Respublikasının qanunlarında dəyişiklik edil-

məsi barədə Azərbaycan Respublikası qanununun la-

yihəsi (üçüncü oxunuş). 

 

Çıxış etmişlər: Sahibə Qafarova, Tahir Mirkişili, Musa 

Quliyev 

 
Təklif: Qanun qəbul edilsin 

Səsvermənin nəticələri (saat 12.21 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 

 

18. “Baytarlıq haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (üçüncü oxunuş). 

 

Çıxış etmişlər: Sahibə Qafarova, Tahir Rzayev 

 
Təklif: Qanun qəbul edilsin 

Səsvermənin nəticələri (saat 12.23 dəq.) 

Lehinə 105 

Əleyhinə 0 

Bitərəf 0 

Səs vermədi 1 

İştirak edir 106 

Nəticə: Qəbul edildi 

 

19. “Dövlət rüsumu haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (üçüncü oxunuş). 

 

Çıxış etmişlər: Sahibə Qafarova, Məşhur Məmmədov, 

Tahir Rzayev 

 
Təklif: Qanun qəbul edilsin 

Səsvermənin nəticələri (saat 12.23 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 

 

20. “Dövlət qulluğu haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (üçüncü oxunuş). 
 

Çıxış etmişlər: Sahibə Qafarova, Əli Hüseynli  
 

Təklif: Qanun qəbul edilsin 

Səsvermənin nəticələri (saat 12.24 dəq.) 

Lehinə 107 

Əleyhinə 0 

Bitərəf 0 

Səs vermədi 0 

İştirak edir 107 

Nəticə: Qəbul edildi 

21. Azərbaycan Respublikasının Əmək Məcəlləsində 

və Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi. 

 

Çıxış etmişlər: Sahibə Qafarova, Sevinc Hüseynova, 

Tahir Mirkişili  

 
Təklif: Qanun qəbul edilsin 

Səsvermənin nəticələri (saat 12.28 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 

 

22. Siyasi partiyalar haqqında Azərbaycan Res-

publikası qanununun layihəsi (birinci oxunuş). 

 

Çıxış etmişlər: Sahibə Qafarova, Fəzail İbrahimli, Əli 

Hüseynli, Zahid Oruc, Ziyafət Əsgərov, Elşən Musayev, 

Tahir Rzayev, Fəzail Ağamalı, Fazil Mustafa, Azay Quli-

yev, Azər Badamov, Elman Nəsirov, Razi Nurullayev, 

Siyavuş Novruzov, Tahir Kərimli, Hikmət Məmmədov 

 
Təklif: Layihə birinci oxunuşda qəbul edilsin 

Səsvermənin nəticələri (saat 15.53 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

23. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 

 

Çıxış etmişlər: Sahibə Qafarova, Kamal Cəfərov, 

Erkin Qədirli, Nigar Arpadarai, Şahin İsmayılov 

 
Təklif: Layihə birinci oxunuşda qəbul edilsin 

Səsvermənin nəticələri (saat 16.02 dəq.) 

Lehinə 87 

Əleyhinə 0 

Bitərəf 0 

Səs vermədi 1 

İştirak edir 88 

Nəticə: Qəbul edildi 

 

24. “Yol hərəkəti haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 
 

Çıxış etmişlər: Sahibə Qafarova, Kamal Cəfərov  
 

Təklif: Layihə birinci oxunuşda qəbul edilsin 

Səsvermənin nəticələri (saat 16.03 dəq.) 

Lehinə 89 

Əleyhinə 1 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

25. “Valyuta tənzimi haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər: Sahibə Qafarova, Tahir Mirkişili, Əli 

Hüseynli, Siyavuş Novruzov, Rüfət Quliyev 

 
Təklif: Layihə birinci oxunuşda qəbul edilsin 

Səsvermənin nəticələri (saat 16.12 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

26. Azərbaycan Respublikasının “Banklar haqqın-

da”, “Poçt haqqında”, “Fərdi məlumatlar haqqında” 

qanunlarında və İnzibati Xətalar Məcəlləsində dəyişik-

lik edilməsi barədə Azərbaycan Respublikası qanunu-

nun layihəsi (birinci oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 16.13 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə: Qəbul edildi 

 

27. “Gömrük tarifi haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

 

Çıxış etmişlər: Sahibə Qafarova, Tahir Mirkişili, Ay-

dın Mirzəzadə  

 
Təklif: Layihə birinci oxunuşda qəbul edilsin 

Səsvermənin nəticələri (saat 16.16 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

28. Azərbaycan Respublikasının Əmək Məcəllə-

sində, Azərbaycan Respublikasının Ailə Məcəlləsində, 

Azərbaycan Respublikasının Cinayət Məcəlləsində, 

Azərbaycan Respublikasının Cinayət-Prosessual Mə-

cəlləsində, “Uşaq hüquqları haqqında”, “Vəkillər və 

vəkillik fəaliyyəti haqqında”, “Təhsil haqqında”, 

“Sosial xidmət haqqında”, “Azərbaycan Respubli-

kasında dövlət daktiloskopik və genom qeydiyyatı 

haqqında” və “Ümumi təhsil haqqında” Azərbaycan 

Respublikasının qanunlarında dəyişiklik edilməsi ba-

rədə Azərbaycan Respublikası qanununun layihəsi (bi-

rinci oxunuş). 

 

Çıxış etmişlər: Sahibə Qafarova, Jalə Əliyeva, Əminə 

Ağazadə, Zahid Oruc, Bəxtiyar Əliyev, Fazil Mustafa, 

Etibar Əliyev, Sədaqət Vəliyeva, Nigar Arpadarai 

 Təklif: Layihə birinci oxunuşda qəbul edilsin 

Səsvermənin nəticələri (saat 16.41 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

 

 

Azərbaycan Respublikası 

Milli Məclisinin sədri 

 

Sahibə  Qafarova 

MİLLİ MƏCLİSİN İCLASI 
 

29 noyabr 2022-ci il. Saat 11. 
 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, hörmət-

li media nümayəndələri. Hörmətli həmkarlar, xahiş edi-

rəm, qeydiyyatdan keçək. Buyurun. 
 

Qeydiyyat (saat 11.00 dəq.) 

İştirak edir 98 

Yetərsay 83 
 

 Çox sağ olun, iclasa başlaya bilərik. 

 İndi isə xahiş edirəm, gündəliyə də münasibət bildirin. 

Gündəlik hamıya paylanıb.  
 

Səsvermənin nəticələri (saat 11.01 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə: Qəbul edildi 



 614 

Çox sağ olun, gündəlik qəbul edildi. 

30 dəqiqəmiz var, 10 nəfər çıxış eləyə bilər. Xahiş 

edirəm, yazılın. 

Etibar Əliyev, buyurun. 

Sonuncu çıxış Zahid Oruc, yox, Naqif Həmzəyev, Sizin 

çıxışınız olacaq. 

Etibar Əliyev. Buyurun, Etibar müəllim.  

E.Əliyev. Təşəkkür edirəm, Sahibə xanım. BMT-nin 

İnkişaf Proqramının saytına görə, Azərbaycanda 15 ̶ 24 

yaş arasında olan əhalinin savadlılıq dərəcəsi 100 faizdir. 

Prezident İlham Əliyev Türk Dövlətləri Təşkilatının 9-cu 

Zirvə Görüşündə soydaşlarımızın dünyada savadlılıq mə-

sələsinə toxundu. Dövlətimizin başçısı haqlı olaraq bunları 

dedi: “Təəssüf ki, öz ölkəsindən kənarda yaşayan 40 mil-

yon azərbaycanlının əksəriyyəti ana dilində təhsil almaq 

imkanından məhrumdur”. 

 Təhsil bəşəri dəyərdir və dünyanın nüfuzlu şəxsləri bu 

mövzunu prioritet hesab edirlər. Əslində, XXI əsrdə mil-

yonlarca insanı təhsil hüququndan məhrum edənlər fikri 

qəribliyə salmaq əvəzinə, cəhaləti genişləndirdiklərinə 

görə xəcalət çəkməlidirlər. Qorxu və cəhalət XXI əsrin 

silahı olmamalıdır. İranlı hüquq müdafiəçisi, 2003-cü ildə 

Sülh üzrə Nobel mükafatına layiq görülmüş Şirin Ebadi-

dən müsahibələrinin birində İrandakı ən ciddi problemin 

nədən ibarət olduğu soruşulub. Ebadinin cavabı belə olub, 

əlbəttə ki, təhsil və təhsil. Təhsilin bütün növləri insanlara 

iqtisadi və mənəvi azadlıq verir. 

 İranda 2009-cu ildə bütün dünyanı sarsıdan utancverici 

bir hadisə baş verdi. İran hakimiyyəti nobelçi qadının 

bank seyfindən onun pulu ilə bərabər Nobel medalını, 

diplomunu və Ermənistanla bacı ölkə olan Fransa Prezi-

dentinin 2006-cı ildə ona verdiyi “Fəxri Legion” ordenini 

oğurladı. Beynəlxalq aləmin müdaxiləsindən sonra Ebadi-

nin təltifini və diplomunu qaytardılar. Pulu isə qaytar-

madılar. 

 Ebadi müsahibəsində bunu təsdiq edib. “Mənim aktiv-

lərimi və pulumu oğurladılar”. Məcburiyyət qarşısında qa-

lan nobelçi qadın  Londona mühacirət etməyə məcbur ol-

du. İran nobelçini ölkədən qovan ölkədir. Belə olan halda, 

sıravi insanların hüququndan necə danışmaq olar? 

 Milli Məclis ötən iclasda təkcə elm sahəsində 230 

Nobel mükafatı laureatının vətəni olan İsraildə səfirliyin 

təsis edilməsi haqqında qərar qəbul etdi. Bəli, biz tərəqqi 

və inkişafın tərəfdarıyıq. O ki qaldı Fransaya, Fransanın 

rumın əsilli böyük bir dramaturqu var, Ejen İonesko. Onun 

ötən əsrin 1960-cı illərində yazdığı “Kərgədan” pyesi 

olduqca maraqlı bir əsərdir. Pyesin qısa məzmunu belədir. 

Cəmiyyəti birdən-birə kərgədanlaşma bürüyür və sürətlə 

yayılır. Yalnız bir nəfər Beranje kərgədanlaşmır, onun 

söylədiyi monoloq indiki fransız cəmiyyətinin simasını 

əks etdirir. Senatın bədnam qətnaməsinin əleyhinə bir 

nəfər səs verib. Demək, Senatda bir Beranje var. İones-

konun uzaqgörənliyi özünü doğrultdu. XXI əsrin 20-ci 

illərində kərgədanlaşma onun vətənindəki Senatı bürüdü. 

Yəqin xətirlərinə dəyməz, çünki onlar İoneskonu çox 

istəyirlər. Təşəkkür edirəm, sağ olun. 

Sədrlik edən. Sağ olun. 

Razi Nurullayev, buyurun. 

R.Nurullayev. Hörmətli xanım sədr, hörmətli deputat-

lar. Bu günə qədər Elm və Təhsil Nazirliyini tənqid etmə-

mişəm. Gözləmişəm ki, bəlkə yanaşmalar dəyişər, qar-

şılıqlı hörmət olar. Ha çalışırlar ki, hər şey daha yaxşı ol-

sun, daha pis olur.  Qurulan mexanizmi söküb yeni sistem 

qururlar. O da köhnə sistemə 24 saat dua oxutdurur. 

 İmişlidə işə ehtiyacı olanlar qapımızı döyür, İcra 

Hakimiyyətinin qarşısına toplanırlar. Niyə həll etmirlər? 

Atama, qardaşıma, bacıma, qohum-əqrəbama görə xahiş 

etmirəm ki. İmişlidə neçə aylardır ki, yalnız texniki işlər 

üzrə 38 vakansiya var. Niyə ora uyğun insanları təyin et-

mirlər? Gözləyirlər ki, o məqsədlər üçün ayrılan pulu döv-

lətin büdcəsinə qaytarsınlar? Bəs o insanların ah-na-

ləsindən, göz yaşlarından qorxmurlar? Haqqı deyim ki, 

Elm və Təhsil Nazirliyində təhsil naziri ilə danışmaq prob-

lemi yoxdur. Amma neçə aylardır ki,  zəng etmirəm, mək-

tub göndərmirəm və etməyəcəm də. Əgər hər şey havadan 

asılı qalırsa, nə mənası?  

Ümumiyyətlə, bir sıra hallarda dövlət qurumlarının 

birinci şəxsləri ilə danışanda problem həll olunmur, ək-

sinə, daha çətinə düşür. Düzdür, il yarım öncə hörmətli 

nazirdən bir dəfə kimsəsiz bir  gənc xanımı xahiş etmişəm 

və onu məktəbə işə götürüblər. Biz onun həyatını xilas 

etmişik. Çünki evdə ailə başçısı olmayan üç xanım var idi. 

Onların taleyi necə olacaqdı, bir Allah bilir.  Bu il imtahan 

verib, İmişli üzrə ən yüksək balı da topladı. 

 Xahiş etdiklərim, əsasən, təhsilli olan kimsəsiz gənc 

xanımlardır. Çünki ya iş görməklə onların həyatını xilas 

edəcəyik, ya da onlar bu dünyanın burulğanına düşüb 

məhv olacaqlar. Axı, vakansiya ola-ola aylarla, illərlə in-

sanları incitməyə nə ad vermək olar? Elm və Təhsil Na-

zirliyində yalnız nazir müavini Firudun Qurbanovla danışa 

bilirəm. Digər müavinlər telefonu da qaldırmır, hörmət-

sizlik edirlər. Bir də Bakı Təhsil İdarəsinin müdiri hör-

mətli Mehriban Vəliyeva ilə danışmaq və haqlı məsələləri 

həll etmək olur. Hər ikisinə təşəkkür edirəm. Elm və 

Təhsil Nazirliyini anlamaqda çox çətinlik çəkirəm, çox. 

Deyim ki, elmimiz və təhsilimiz yüksək səviyyədədir, bu 

da yalan olar. Bəs bu qədər özünəgüvənmə, saymamazlıq, 

laqeydlik haradan və nədən qaynaqlanır? Bu suala cavab 

tapmaqda kömək istəyirəm. Hörmətli xanım sədr, təşəkkür 

edirəm. 

Sədrlik edən. Razi müəllim, nazir Emin Əmrullayev o 

gün burada idi. Özü də ünsiyyətə çox açıq adamdır, me-

diaya da açıqdır. Lazım olan məsələlərlə bağlı deputatlar 

da ona  yanaşırdılar. Nəyə görə Siz Elm və Təhsil Na-

zirliyini belə sərt tənqid edirsiniz? Əgər hansısa prob-

lemlər varsa, ̶  Siz deyirsiniz, məktub yazmıram, ̶ yazma-

yacaqsınızsa, təbii ki, cavab da almayacaqsınız.  Ancaq 

Siz məktub yazıb göndərmisinizsə, xahiş edirəm, bir dəfə 

də  təkrar eləyin, göndərin, biz onu nəzarətə götürərik. 

Ancaq  Sizin bütün Elm və Təhsil Nazirliyi haqqında belə 

danışmağınız, mən düşünürəm ki, düzgün deyil. 

Aydın Mirzəzadə. Buyurun, Aydın müəllim. 

A.Mirzəzadə. Təşəkkür edirəm, hörmətli Sahibə xa-

nım. Bir neçə gün bundan əvvəl Azərbaycan Respubli-

kasının Prezidenti cənab İlham Əliyev ADA Universi-

tetində keçirilən beynəlxalq tədbirdə çıxış etdi. İlk dəfə 

deyil ki, dövlətimizin başçısı universitet auditoriyasında 

düşünən beyinlər qarşısında daxili və xarici siyasət 

məsələləri, eyni zamanda, Azərbaycanın prinsipial möv-

qeləri ilə bağlı çıxış edir və bu çıxışlarında cənab Pre-

zidentimiz kifayət qədər obyektiv, dəqiq fikirlərini bölü-

şən bir dövlət xadimi kimi həmişə diqqəti cəlb edir. Budə-

fəki çıxışı da həm Azərbaycan, həm də dünya ictimaiy-

yətinin diqqətində oldu. 

 Bu günlər Avropa mətbuatında cənab Prezidentin çı-

xışındakı ayrı-ayrı müddəalar geniş müzakirə olundu. Bir 

daha cənab Prezidentimiz dünyaya bəyan etdi ki, Azər-

baycanın müstəqilliyini heç kəs şübhə altına almasın, heç 

kəs Azərbaycanın suveren hüquqlarını poza bilməz, heç 

kəs Azərbaycan sərhədlərinin qurulmasına mane ola bil-

məz. Hesab edirəm ki, onun Azərbaycan–Ermənistan 

münasibətlərinə dair fikirləri növbəti dəfə dünya tərəfin-

dən, ilk növbədə Ermənistan və onu müdafiə edən dairələr 

tərəfindən diqqətə alınmalıdır. 

 Cənab Prezident Azərbaycan ̶ İran münasibətlərinə dair 

prinsipial mövqeyini də ortaya qoydu. Bu mövqe əvvəllər 

də dəfələrlə bildirilib. Baxmayaraq ki, Azərbaycan İrana 

təmkinli münasibət göstərmək, onun daxili işlərinə 

qarışmamaq siyasəti yeridibdir. Ancaq bununla belə, çox 

təəssüf ki, İran tərəfdən son dövrlərdə ən yüksək səviy-

yələrdə Azərbaycanın müstəqilliyini şübhə altına alan, 

Azərbaycanı qorxutmaq məqsədi daşıyan bəyanatların 

verilməsi Azərbaycan tərəfindən sakit qarşılana bilməzdi. 

Dövlət başçısının, Ali Baş Komandanın İranın münasi-

bətinə sərt mövqe bildirməsi hər bir azərbaycanlının ürə-

yindən oldu.  

Əlbəttə ki, cənab Prezidentimizin, eyni zamanda, göz-

lənilən Brüssel görüşündən imtina səbəbini də izah etməsi 

tamamilə məntiqli idi. Hesab edirəm ki, dünya artıq Azər-

baycana başqa  bir gözlə baxmağa başladı. Müstəqilliyini 

yeni qazanmış və dünyada artıq öz sözünü deməyi bacaran 

kiçik bir ölkənin BMT Təhlükəsizlik Şurasının daimi üzv-

lərindən birinin rəhbərinin iştirak etdiyi görüşdən imtina 

etməsi, hesab edirəm ki, Azərbaycanın gücünü, nüfuzunu, öz 

hüquqlarını qorumaq bacarığına malik olduğunu göstərir.  

Çox təəssüf ki, Fransa son dövrlərdə Azərbaycana qarşı 

ədalətsiz mövqe tutur. Çox təəssüf ki, burada Fransanın 

rəsmi hakimiyyəti də iştirak edir. Fransa Senatının anti-

Azərbaycan qətnaməsi təkcə Senatın fikri deyildi. Bu, 

eyni zamanda, Fransa hakimiyyətinin də fikri idi. Makron 

partiyasının Senatda 23 senatoru var və onların hamısı 

qətnamənin lehinə səs verdi. Mən yada salım ki, Fransanın 

görkəmli ədibi Viktor Hüqo 26 fevralda anadan olub. 26 

fevral isə Azərbaycan üçün faciə günüdür. Hesab edirəm 

ki, Fransa... 

Sədrlik edən. Sağ olun. 

Vüqar İskəndərov, buyurun. 

V.İskəndərov.  Hörmətli Sahibə xanım, əziz həmkar-

lar. Mən büdcə müzakirəsi zamanı üzrlü səbəbdən iclasda 

olmadığım üçün  seçildiyim Şəki şəhəri ilə bağlı bir neçə 

məsələni diqqətinizə çatdırmaq istəyirəm. 

“Azərsu” ASC-nin sifarişi ilə 2010-cu ildən Şəki şəhə-

rinin su təchizatı və kanalizasiya şəbəkəsinin yenidən 

qurulması işlərinə başlanmışdır. 12 il davam edən, hələ də 

bitməyən layihə çərçivəsində şəhər ərazisində 347 kilo-

metr uzunluğunda su, 266 kilometr uzunluğunda isə ka-

nalizasiya şəbəkəsinin qurulması nəzərdə tutulmuşdur. 12 

ildə  layihənin 60 faizi icra olunub. 

 Şəhərin bütün yolları və küçələri qazıldığından həm 

yarğanlar əmələ gəlmiş, həm də, ümumiyyətlə, müvəqqəti 

salınan asfalt örtüyünün çökməsi nəticəsində yollar keçil-

məz hala düşmüşdür. Hazırda şəhər ərazisində daha çox 

istifadə edilən, ümumi uzunluğu 40 kilometr olan, şəhərə 

giriş-çıxışı təmin edən 4 prospekt və 6 küçənin təcili 

surətdə əsaslı təmirə ehtiyacı yaranmışdır.  Bunu da yerli 

büdcə hesabına etmək qeyri-mümkündür. Ona görə də 

məsələnin Dövlət İnvestisiya Proqramına salınmasını əhali 

adından xahiş edirik və bu barədə mən məktubla da höku-

mətə müraciət edəcəyəm. 

 İkinci məsələ, apardığımız araşdırmaya görə şəhər 

yollarının təmiri üçün Şəkidən 5-10 dəfə kiçik olan 

rayonlara Şəkidən 1-2 dəfə çox vəsait ayrılır. Əlimizdə 

rəqəmlər var, onu da təqdim edəcəyəm. Bu, həm şəhərdə 

abadlıq, təmizlik, həm də mənzil fonduna ayrılan vəsaitlə 

bağlı olan məsələlərə aiddir. 

 Bir məsələ ilə bağlı isə əhali adından təşəkkürümüz 

var. Bizim və Şəhər İcra Hakimiyyətinin müraciətinə görə 

şəhərimiz tam müasir işıq dirəkləri ilə təmin olunmuşdur. 

İşıqlanmaya ayrılan vəsait dəfələrlə artırılmışdır. Müraciə-

timizə olan reaksiyaya və dəstəyə görə dövlət başçımıza, 

hökumətimizə əhalimiz adından böyük təşəkkürümüzü 

çatdırıram. Diqqətiniz üçün minnətdaram.  

Sədrlik edən. Çox sağ olun. 

Sahib Alıyev. Sahib müəllim, buyurun. 

S.Alıyev. Təşəkkür edirəm. Hörmətli xanım sədr, 

dəyərli həmkarlar. Qarabağda Rusiyanın müvəqqəti hərbi 

kontingentinin müvəqqəti nəzarəti altında olan torpaqları-

mızdan son günlər ordumuzun mövqeləri ardıcıl atəşə tu-

tulur ki, mən bu cür təxribatlara şərait yaradılmasını 

qətiyyətlə pisləyirəm. Rusiya hərbi kontingentinin təxribat 

törədən qanunsuz silahlı dəstələr yerində oturdularkən, baş 

verənləri Azərbaycan Ordusunun atəşkəsi pozması kimi 

təqdim etməsi və həmin açıqlamalarda bizim yaşayış 

məntəqələrinin dəyişdirilmiş adlarla göstərilməsi faktı da 

heç cür anlaşılan deyil. Ağdərənin adı indi Kalininqrad ad-

landırılan Köniqsberq kimi sonradan dəyişdirilib Ağdərə 

olmayıb. Elə əvvəldən Ağdərə idi. Belə primitiv addım-

larla Vardanyan kimi dələduzu təlimatlandırıb, Xankən-

dinə göndərməklə regionda uzunmüddətli qalmalarını tə-

min etməyə çalışanlar və bunun elə belə də olacağını 

düşünənlər yanılırlar. Azərbaycan cəmiyyətinin Ukrayna-

da baş verənlərə neqativ yanaşması daha çox beynəlxalq 

hüququn kobud şəkildə pozulmasına görə idisə, bəzən 

hətta hər iki tərəfin bu qarşıdurmaya cəlb edildikləri dü-

şüncəsi dominantlıq təşkil edirdisə, Vardanyan kimi 

dələduzun Qarabağda peyda olması başqa reallığı da üzə 

çıxarır. Hər kəs aydın görür ki, hay əsilli cinayətkar ünsür 

Armen Sarkisyanla soydaşı “Taşir” Samvel deyilən tip 

Ukraynada hansı missiyanı yerinə yetirməyə yönləndi-

riliblərsə, Vardanyan da bənzər tapşırıqla Azərbaycan-

dadır. Xatırladım ki, Ukrayna kəşfiyyatı Sarkisyanın özü 

kimi cinayətkar ünsürlərdən “Vaqner”ə bənzər yeni muzd-

lu dəstə düzəltdiyini və onu da hay əsilli milyarder Samvel 

Karapetyanın maliyyələşdirdiyi xəbərini yazıb. Hiss 

olunur ki, Vardanyana da bənzər missiya tapşırıblar. Sadə-

cə, o, ikisi birində funksiyasını yerinə yetirir, yəni öz təx-

ribatlarını özü maliyyələşdirməlidir. 

 Əlbəttə, dövlətimizin uyğun strukturları bu reallığı 

görməzdən gələ bilməzlər və əminəm ki, gəlməyəcəklər 

də. Dələduz Vardanyan qanunsuz silahlı dəstələrlə birgə 

ya Qarabağdan rədd ediləcək, ya da tutulub Bakıya gə-

tiriləcək. Orasını da deyim ki, nə qədər pafoslu danışsa da, 

özünü hay patriotu kimi göstərməyə çalışsa da, bu 

dələduzun özü də Qarabağa göndərilməsindən heç də razı 

görünmür. Onun bütün çıxışlarında bu, açıq-aydın sezilir. 

Yəni hiss olunur ki, o, bəlkə də son bir ildə intihar edil-

dikləri bildirilən rusiyalı milyarderlərin siyahısında yer 

almamaq üçün Qarabağa ezamiyyətə razı olub.  

Sonda onu da deyim ki, Slavyanka ilə İvanovka adlı kən-

dlər və orada rusların yaşamaları, həmin kəndlərin Azər-

baycanda yerləşdiyi şübhə altına alınmadığı kimi, Qa-

rabağdakı yaşayış məntəqələrinin adlarının haylar arzulayan 

şəkildə təqdim edilməsi də heç nəyi dəyişmir. “Qarabağ 

Azərbaycandır!” Diqqətinizə görə təşəkkür edirəm.  

Sədrlik edən. Sağ olun, Sahib müəllim. 

Fazil Mustafa. Buyurun, Fazil müəllim. 

F.Mustafa. Hörmətli xanım sədr, hörmətli millət vəkil-

ləri. Bildiyimiz kimi, Gürcüstan və Azərbaycan arasında 

çox yaxşı qonşuluq və dostluq münasibətləri vardır. 

Tbilisidə İlya Çavçavadze adına Dövlət Universiteti var. 

2010-cu ilə qədər bu universitetdə Azərbaycan dili və 

ədəbiyyatı ixtisası üzrə müəllimlər hazırlanırdı. Təəssüflər 

olsun ki, artıq 10 ildən çoxdur yeni kadrlar hazırlanmır. 

Bir çox məktəblərdə Azərbaycan dili və ədəbiyyatı fənnini 

yaşlı müəllimlər tədris edir. Hazırda elə məktəblər var ki, 

yaşlı müəllimləri əvəz edəcək bir kimsə yoxdur. Həmin 

məktəblər uçurumun bir addımlığındadır. Yaşlı müəllimlər 

müəyyən səbəblər üzündən məktəbi tərk edəsi olsalar, 

milli məktəblərimiz bağlanmaq ehtimalı qarşısında qala-

caqdır, ya da gürcüləşəcəkdir. 

 Məktəb ilk növbədə ona görə Azərbaycan dilli məktəb 

adlanır ki, orada Azərbaycan dili və ədəbiyyatı fənni keçi-

rilir. Bu problemi həll etmək üçün 2019-cu ildə Azərbay-

can dövləti tərəfindən yeni bir layihə işlənib hazırlandı. 

Layihədə il ərzində 40 nəfər üçün kvota ayrılması, tələbə-

lərin bütün xərclərinin qarşılanması nəzərdə tutulurdu. 

COVID-19-la bağlı əngəllər bu məsələnin icrasını həyata 

keçirməyi istisna etdi. Bu layihə sonradan Gürcüstanın 

Təhsil  və Elm Nazirliyi tərəfindən də dəstəklənmədi. Mil-

li məktəblərimizdə kadr çatışmazlığı təkcə Azərbaycan di-

li və ədəbiyyatı fənləri üzrə deyil, digər sahələr üzrə də 

mövcuddur. 

 Problemi həll etmək üçün ən optimal variant Tbilisidə 

Azərbaycan və Gürcüstan dövlətlərinin birgə səyi ilə univer-

sitetin yaradılmasıdır. Necə ki, bizdə İtaliya – Azərbaycan, 

Azərbaycan – Fransa universitetləri var. Niyə Gürcüstan – 

Azərbaycan universiteti yaradılmasın və kadrlarımızı ora-

da hazırlamayaq? Bu, strateji bir məsələdir. 

 Digər tərəfdən, bir gerçəkliyi  Azərbaycan cəmiyyətin-

də artıq qəbul eləməliyik. Gürcüstanda olan din xadimləri-

mizin əksəriyyətini ya İran öz təhsil müəssisələrində, dini 

müəssisələrində hazırlayır, ya da ora ezam olunaraq müəy-

yən dərəcədə öhdəliklər altında onları Borçalıya qayta-

rırlar. Orada, demək olar ki, dini istiqamətdə Azərbaycan 

dövlətinin bütün təhsil mexanizmləri ortadan qalxıbdır və 

daha çox təhsilin aşağı səviyyədə olması nəticəsində Gür-

cüstanda azərbaycanlılar arasında olan cəhalətin səviyyəsi 

inanılmaz dərəcədə artmaqdadır. Bu, sabah bizim üçün  

soydaşlarımızın bir faciəsi olaraq qiymətləndiriləcəkdir və 

biz indidən bu məsələyə reaksiya verməliyik. Bakıda pul-

suz imkanlar yaradılmalıdır, əsli oradan olan insanların 

dini təhsil almasına şərait yaradılmalı, kadrları özümüz ha-

zırlamalıyıq. Oranın vətəndaşıdır, amma burada rahat təhsil 

alandan sonra gedib orada həm də azərbaycanlıların ma-

rağına xidmət edə biləcəkdir. Diqqətinizə görə sağ olun. 

Sədrlik edən. Sağ olun. Tamam Cəfərova, buyurun. 

T.Cəfərova. Hörmətli xanım sədr, hörmətli həmkarlar 

və media nümayəndələri. Hər birinizi salamlayıram. No-

yabrın 25-də  Azərbaycan Respublikasının Prezidenti cə-

nab İlham Əliyev ADA Universitetində keçirilən “Orta 

Dəhliz boyunca: geosiyasət, təhlükəsizlik və iqtisadiyyat” 

mövzusunda beynəlxalq konfransda çıxış etmişdir. Dünya-

nın tanınmış beyin mərkəzlərinin nümayəndələrinin iştirak 

etdiyi konfransda çıxışı zamanı dövlətimizin başçısı ölkə-

nin daxili və xarici siyasəti ilə əlaqədar strateji baxış təq-

dim etmiş, beynəlxalq ictimaiyyətə vacib mesajlarını çat-

dırmışdır. Cənab Prezidentin beynəlxalq konfransdakı 

proqram xarakterli çıxışı ilə ABŞ prezidentlərinin “State 

of the Union” adlanan xalqa müraciətləri arasında paralel 

aparmaq olar. ABŞ prezidentləri bu müraciətlərində ölkə-

nin daxili və xarici vəziyyəti və gələcək planlar haqqında 

hər il xalqa  və Konqresə ətraflı məlumat verirlər. “State 

of the Union”ların heç bir məcburedici hüquqi qüvvəsi ol-

masa da, bu müraciətlərin siyasi əhəmiyyəti olduqca 

böyükdür.  Belə ki, 100 ilə yaxın ABŞ-ın daxili və xarici 

siyasətini müəyyən edən məşhur “Monro doktrinası” da 

millətə müraciət idi. Soyuq müharibə dövründə Qərb dün-

yasının SSRİ-yə qarşı siyasi kursunu müəyyən edən 

Eyzenhauer, Reyqan, Karter doktrinaları məhz “State of 

the Union” əsasında formalaşıb. Analoji olaraq Azər-

baycan Prezidentinin ADA Universitetindəki çıxışını da 

məzmununa və siyasi əhəmiyyətinə görə “State of the 

Union” kimi qiymətləndirmək olar. 

Dövlət başçısının çıxışında vurğuladığı mühüm məsə-

lələrdən biri ondan ibarət idi ki, Azərbaycanın milli təh-

lükəsizlik və inkişaf strategiyasının bünövrəsində siyasi 

sabitlik faktoru dayanır.   

Azərbaycanın Ermənistanla münasibətləri dinc yolla 

həll etmək, regional kommunikasiyaları açmaq niyyəti 

məhz məntiqlə izah olunmalıdır. Müharibə iqtisadiyyata 

mane olur, investorları qaçırır, regional layihələrin davam-

lılığına mənfi təsir göstərir, regiona kənar aktorların və 

onların destruktiv maraqlarının cəlb olunmasına şərait ya-

radır. İqtisadi-siyasi sabitlik, Azərbaycanın Cənubi Qaf-

qazda ən proqnozlaşdırılan dövlət olması bugünkü reallığa 

gətirib çıxardı və Azərbaycan bir çox regional və beynəl-

xalq layihələrin açar bəndlərindən birinə çevrildi. Antik 

dövrdə “Bütün yollar Romaya aparır” ifadəsi var idi. Şərq-

Qərb, Şimal-Cənub istiqamətlərində gedən nəqliyyat, 

enerji, informasiya axınlarının və layihələrin, xüsusi ilə 

Avropanı Asiya ilə bağlayan Orta Dəhlizin də Azərbaycan 

üzərindən keçməsini nəzərə alsaq, bu deyimi bu cür deyə 

bilərik: “Bütün yollar Azərbaycana aparır”. 

Diqqətinizə görə təşəkkür edirəm.  

Sədrlik edən. Sağ olun. 

Qüdrət Həsənquliyev. Buyurun, Qüdrət müəllim.  

Q.Həsənquliyev. Təşəkkür edirəm. Hörmətli sədr, hör-

mətli həmkarlar, media nümayəndələri. Bu günlərdə biz 

hamımız dinlədik, Azərbaycan Respublikasının Prezidenti 

İranın Azərbaycana qarşı düşmənçilik siyasətini pislədi və 

bəyan etdi ki, biz Cənubda yaşayan soydaşlarımızın milli 

hüquqlarını qoruyacağıq. Bundan sonra İranın Azərbay-

candakı səfiri İranın bayrağının üzərinə Azərbaycan 

Respublikası Prezidentinin “dəmir yumruğ”unu qoyub 

sosial şəbəkədə yaydı. Bu, nə deməkdir? Bildiyim qədər, 

səfir şovinist fars molla rejiminin ən adi  hüquqlardan 

məhrum etdiyi Cənubi azərbaycanlıdır. O işarələrlə deyir 

ki, Ermənistandan sonra Prezidentin bir yumruğu da bizi 

heçə sayan, kölə etmiş, milli mənliyimizə həqarət edən 

fars molla rejiminin başına dəyməlidir.    

Mən dünən mətbuatdan oxudum ki, Amerika Birləşmiş 

Ştatlarının  analitik mərkəzləri İrandakı  vəziyyəti təhlil 

ediblər. İranın İnqilab Keşikçiləri Korpusu bir video-çarx 

hazırlayıb. Həmin video-çarxda onlar deyirlər ki, biz birinci  

Bakını, sonra Yerusəlimi azad edəcəyik. Vaxtı ilə İraq  ̶  İran 

müharibəsində də deyirdilər ki, əvvəl Kərbəlanı, sonra Ye-

rusəlimi azad edəcəyik. Əslində, onlar bununla İran xalqının 

diqqətini sosial problemlərdən yayındırmaq  və həmçinin 

farsları rejim ətrafında birləşdirmək istəyirlər ki, baxın, əgər 

siz öz hüquqlarınız uğrunda mübarizə aparsanız, biz sizə 

demokratiya versək, hüquqları tanısaq, o zaman bunu azər-

baycanlılar üçün də etməliyik. O zaman İranın bütövlüyünə 

təhlükə yaranacaq. Ona görə də siz gərək dözəsiniz, öz 

hüquqlarınız uğrunda mübarizə aparmayasınız.  

Hörmətli sədr, hörmətli həmkarlar, mən əvvəllər də bu 

məsələni qaldırmışam. Azərbaycanda dövlət quruculuğu 

istiqamətində atılan addımlar, siyasi proseslər, cəmiyyəti-

mizin inkişafı zəruri edir ki, biz yeni Konstitusiya qəbul 

edək. Hesab edirəm ki, həmin  yeni Konstitusiyada ilk 

dəyişəcəyimiz məsələ Azərbaycan dövlətinin adının dəyiş-

dirilməsi olmalıdır. Biz bütöv Azərbaycanın cəmi 20 

faizini təşkil edirik. Ona görə bizim haqqımız yoxdur ki, 

Azərbaycan adına iddia edək. Ölkəmizin adı Şimali 

Azərbaycan olmalıdır.  Necə ki, başqa bölünmüş xalqlar, 

məsələn, Cənubi Koreya, Şimali Koreya var. Biz də, bütün 

dünya birliyi də bilməlidir ki, Azərbaycan da 200 il əvvəl 

2 imperiya tərəfindən ikiyə bölünüb. Yəni biz ikiyə 

bölünmüş bir xalqıq. Düşünürəm ki, bu, həm də Cənubi 

azərbaycanlılar üçün əlavə bir stimul olar. Buna görə də 

mən bu məsələni bütün ictimaiyyətimizin, xalqımızın, 

dövlət rəsmilərinin diqqətinə çatdırmağı zəruri hesab et-

dim. Diqqətinizə görə çox sağ olun.  

Sədrlik edən. Sağ olun. 

Naqif Həmzəyev, buyurun. 

N.Həmzəyev. Hörmətli xanım sədr, dəyərli həmkarlar, 

media nümayəndələri, hər birinizi salamlayıram. Bil-

diyiniz kimi, ötən həftə Azərbaycan parlamenti ASEAN 

Parlamentlərarası Assambleyasına müşahidəçi üzv seçildi. 

Bu, Azərbaycan parlamentinin, parlament diplomatiyası-

nın növbəti uğurudur. Xanım sədr, bu, Sizin növbəti 

uğurunuzdur. Normalda bu təşkilata üzv olmaq üçün vaxt 

tələb edilirsə, ancaq Azərbaycanın bu müraciəti qısa bir 

müddətdə qəbul edildi. Mən düşünürəm ki, cənab Prezi-

dentin xarici siyasətinə Azərbaycan parlamenti tərəfindən 

verilən bu dəstək və Azərbaycana verilən bu qiymət 

Azərbaycanın qüdrətindən xəbər verir. Növbəti illərdə də 

Azərbaycan parlamenti parlament diplomatiyasını uğurla  

həyata keçirəcəkdir. Bu işdə, xanım sədr, Sizə və bütün 

deputatlara uğurlar arzulayıram. 

Bildiyiniz kimi, bir neçə gün bundan öncə gənclər və 

idman naziri hörmətli Fərid Qayıbov işə piyada gəldi, 

diqqəti ictimai nəqliyyatdan istifadəyə çəkdi, Bakıdakı 

tıxacların qarşısını almaq üçün alternativ irəli sürdü. Mən də 

bunu alqışlayıram və ümid edirəm ki, digər nazirliklər, 

dövlət qurumları və məmurlar da bu aksiyaya qoşulacaqlar. 

Ancaq etiraf edək ki, pik saatlarda nə metrodan, nə də 

ictimai nəqliyyatdan istifadə etmək mümkün olmur. Mən 

şəxsən cəhd etdim, ancaq əvvəllər saat 8-də, 9-da çətin idisə, 

saat 10-da belə metroda yer tapmaq çox çətin oldu, 3-4 

vaqon buraxmalı olduq. Mən düşünürəm ki, bu məsələyə 

ciddi yanaşmaq lazımdır. Nəzərə almaq lazımdır ki, Bakıda 

əhalinin sayı artıbdır. Əvvəlki rejimlə metronun və yaxud 

ictimai nəqliyyatın işləməsi bu problemi həll edə bilməz.  

Bununla yanaşı, biz məktəblərin payız tətili zamanı 

gördük ki, həqiqətən də, Əhmədlidən şəhərin mərkəzinə 

15 dəqiqəyə gəlmək olur. Bu o deməkdir ki, tıxac birbaşa 

olaraq məhz bizim məktəblərlə, məktəbdə təhsil alan 

şagirdlərlə bağlıdır. Çünki hər evdən 1 avtomobil çıxır ki, 

bu uşaqları məktəbə gətirsin. Bu baxımdan da mən təklif 

edirəm, məktəblilər və müəllimlər üçün ən azı gündə 2 

dəfə ictimai nəqliyyat pulsuz olsun və ictimai nəqliyyatda 

da avtobusların sayı artırılsın ki, biz Bakı şəhərində məhz 

bu tıxac problemini müəyyən dərəcədə həll edə bilək. 

Bununla yanaşı, çox təəssüf olsun ki, gənclər arasında 

kriminallığa maraq artmaqdadır və sosial şəbəkələrdə bu 

cür video-çarxlar yayılır. Ötən gün gənc bir uşağın qətlə 

yetirilməsi də  bizi çox üzdü, yəni idmançının, gələcəyi 

olan bir şəxsin öldürülməsi bizi üzdü. Mən düşünürəm ki, 

bununla bağlı biz orta məktəblərdə və gənclər arasında 

maarifləndirmə və təbliğat işlərini gücləndirməliyik. Ça-

lışmalıyıq ki, bu cür halların qarşısını alaq. Diqqətinizə 

görə təşəkkür edirəm.  

Sədrlik edən. Sağ olun.  

Zahid Oruc. Buyurun, Zahid müəllim.  

Z.Oruc. Hörmətli sədr, sentyabrın 1-də Xankəndinə 

gələn Ruben Vardanyanın bir vaxtlar Qarabağdan İrəvana 

yüksək vəzifələrə gedən sadiq nazirlərdən özünə komanda 

formalaşdırması göstərir ki, bölgəyə qaranlıq gündəliklə 

gələn bu adam sərvətlərini yeni separatizm hərəkatına 

qoyur. Onun dünya ermənilərinə nümunəyə çevrilməsi, 

əlbəttə, təhlükəlidir. Lakin bizi xaricdə yaşayan milli iş 

adamlarımızın azad torpaqlara humanitar yardım deyil, öz 

biznes maraqlarına sərmayə qoymaması daha çox narahat 

etməlidir.  

Azərbaycanlı milyonçular da xarici vətəndaşlıqlarını 

Qarabağ üçün qurban verərdilərmi? Vardanyanla müqa-

yisə və yarış naminə deyil, azad ərazilərə investisiya qo-

yub qazanmaqdan ötrü onlar qayıdışa hazırdırlarmı?  

Hökm deyil ki, nazir vəzifəsinə gəlsinlər. Bəlkə dövlət 

onlara yerli hakimiyyətdə vəzifə də  tapşırar. Bəllidir ki, 

Qarabağ və azərbaycanlı genetikalı yüzlərcə milyonçu var. 

Lakin bölgə mənsubiyyətinə görə deyil, Vətən mühari-

bəsində olduğu kimi, Böyük Qayıdışda da bir millət kimi 

hərəkət etmək daha önəmlidir.  

Azərbaycan Ukraynadan fərqli olaraq BMT və ATƏT-

dən, Amerika və Almaniyadan yardım gözləmir. İslam 

Konfransı Təşkilatı da donorluq etmir. Belə şəraitdə xaric-

də yaşayan imkanlı soydaşların qayıdışı xüsusi təyinatlı 

kimi nümunə olardı. Biz xarici, milli burjuaziyanı köçkün-

lər üçün ev tikməyə çağırmırıq. Onların belə hüquqi öh-

dəliyi yoxdur. Qarabağda qazanmaqdan ötrü Ağdamın 

məşhur üzüm emalı zavodlarına, Zəngilanın, Qubadlının 

zəngin meyvə bağlarına investisiya gərəkdir. O üzdən 

dünya azərbaycanlıları 30 illik əhdlərini unutmamalıdırlar. 

Dövlət sahibkarları Böyük Qayıdış üçün əksər ödənişlər-

dən, vergi və rüsumlardan azad edir. Pullarını ölkədən çı-

xaranlara əlavə toxunulmazlıq və zəmanət gərəkdirsə, onu 

da açıq bəyan etsinlər. Onsuz da müqəddəs torpaqlarda 

itki yoxdur. Xalqa yatırılan kapital batmır. Bir özəl mək-

təbin, yaxud klinikanın tikilməsi ordunun tankı, topu 

qədər önəmlidir. Çünki müharibənin iqtisadi yollarla 

davamıdır. Baxın, Rusiya zənginlərinin çoxmilyardlıq 

sərvətləri xarici banklarda müsadirə olunur, onları dövlətə 

qarşı qaldırmaq üçün güclü yerlərindən vururlar. Lakin 

bizim milyonçular Azərbaycanın siyasətinə görə təhlükə 

yaşamır. Böyük Qayıdışa dair birinci Dövlət Proqramına 

milyardlar xərclənir, amma xalqın vergiləri ilə deyil, 

xaricdən gələn kənar hər dollar sərmayə ingilis, alman, 

yaxud yəhudi iş adamları üçün örnəkdir.  

100 il əvvəl erməni Mantaşovlar, Ter  ̶  Qukasovlar pul-

larını Bakı neft mədənlərinə yatırırdılar. Sonra bizim milli 

burjuaziyamız xalqın önünə çıxdı. İndi rəhmətlik Zeynal-

abdin Tağıyevlər, Murtuza Muxtarovlar sağ olsaydılar sər-

vətlərini aparıb azad torpaqlara qoyardılar. Lakin nə etmək 

olar? Qarabağda neft yoxdur. Əlbəttə, dünyada hər şey 

pulla ölçülmür. Vətəni olmayıb milyonlara sahib o qədər 

yoxsul var ki. Ona görə də ermənilərlə savaşda hamının 

silahlı döyüşməsinə ehtiyac yoxdur. Dövlətimiz Var-

danyanları  özü neytrallaşdıracaq. Əvəzində xaricdən gə-

lən milyonçularımız Qarabağda qazansalar düşmən üzərində 

qələbəni davam etdirərlər. Diqqətinizə görə sağ olun.   

Sədrlik edən. Sağ olun. 

Hörmətli həmkarlar, biz indi gündəliyin məsələlərinə 

keçirik. Bu gün bizim 28 məsələmiz var. Onu da qeyd 

edim ki, gündəliyin ilk iki məsələsi ikinci oxunuşda olan 

qanun layihələridir. 

 Beləliklə, gündəliyin 1-ci məsələsi “Azərbaycan Respub-

likasının İnsan hüquqları üzrə müvəkkili (ombudsman) haq-

qında” Konstitusiya Qanununda dəyişiklik edilməsi barədə 

Konstitusiya qanununun layihəsidir. Məsələyə dair məlumat 

vermək üçün mən Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri hör-

mətli Əli Hüseynliyə söz verirəm.  Əli müəllim, buyurun.  

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri. 

Çox sağ olun, hörmətli xanım sədr. Birinci oxunuşda 

çıxış etmiş bütün deputat həmkarlarıma təşəkkürümü bil-

dirirəm. Çünki qanun layihəsinin zərurəti hamı  tərəfindən 

müdafiə edildi. Qanun layihəsini zəruri edən əsas amil isə 

BMT tərəfindən dəstəklənən təsisatlarda bizim Ombuds-

man Aparatının “A” statusunun “B”-yə endirilməsi olmuş-

du. İndi məqsədimiz bu dəyişikliklərlə onu yenidən bərpa 

etməkdir. Ona görə bu qarşılıqlı anlama görə təşəkkür 

edirəm. Həqiqətən də, qanun layihəsinin qəbul edilməsi ilə 

ona nail olacağıq ki, “A” statusu bərpa olunacaq. 

Eyni zamanda, hörmətli xanım sədr, həm komitə 

iclasında, həm də plenar iclasda Hüquq siyasəti və dövlət 

quruculuğu komitəsinin sədr müavini, üzvləri bir sıra 

hüquqi məsələlər qaldırmışdılar. O məsələlər isə Konsti-

tusiya Qanununun Konstitusiyamızın əsas mətninə uyğun-

laşdırılması ilə bağlı idi. Bu təklifləri mən də bölüşürdüm 

və biz qanunvericilik təşəbbüsü subyekti  ilə müzakirələr 

apardıq. Bir sıra dəyişikliklər olub, onu diqqətinizə çatdır-

maq istəyirəm.  

Beləliklə, qanun layihəsinin 1.1-ci maddəsindən “qa-

nunlarına” sözü, 3.2-ci maddəsindən “əvvəllər” sözü çıxa-

rılır. Eyni zamanda, qanun layihəsinin 13-2-2-ci maddə-

sində, yəni milli preventiv qrupun üzvlərinə münasibətdə 

“əvvəllər” sözünün çıxarılması  qanunvericilik təşəbbüsü 

subyekti ilə razılaşdırılmışdır. 

Beləliklə, hesab edirəm ki, artıq ombudsman haqqında 

Konstitusiya Qanununun layihəsi bizim Konstitusiyanın 

əsas mətninə uyğundur. Bu baxımdan həm qanunvericilik 

təşəbbüsü subyektinin, həm də parlamentin hüquqşünas-

larına təşəkkürümü bildirirəm. İkinci oxunuşda səsə 

qoyulmasını xahiş edirəm.  

Sədrlik edən. Çox sağ olun, Əli müəllim. 

Hörmətli həmkarlar, bu məsələyə İnsan hüquqları 

komitəsində də baxılmışdır. Ona görə mən komitənin sədri 

hörmətli Zahid Orucdan xahiş edəcəyəm ki, komitənin 

rəyini bildirin. Buyurun. 

Z.Oruc, Milli Məclisin İnsan hüquqları komitəsinin sədri. 

Hörmətli sədr, hörmətli Məclis üzvləri. Burada hörmətli 

Əli müəllim dəyişiklikləri qeyd etdi, komitədə müzaki-

rələr elə bu istiqamətdə olubdur və komitə üzvləri layihə-

nin lehinədir. Çox sağ olun.  

Sədrlik edən. Çox sağ olun, Zahid müəllim. 

Hörmətli həmkarlar, hələ müzakirəyə keçməzdən əvvəl 

ikinci oxunuşdur deyə biz qanun layihəsini əsas kimi qəbul 

etməliyik. Xahiş edirəm, qanun layihəsinə əsas kimi mü-

nasibət bildirək. Diqqətli olun, çünki bizə 95 səs lazımdır. 

 
Səsvermənin nəticələri (saat 11.34 dəq.) 

Lehinə 107 

Əleyhinə 0 

Bitərəf 0 

Səs vermədi 0 

İştirak edir 107 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi. 

Çıxış etmək istəyənlər var. Birinci çıxış edən Qüdrət 

Həsənquliyev. Qüdrət müəllim, buyurun. 

 Q.Həsənquliyev. Təşəkkür edirəm, hörmətli sədr. Mən 

bir neçə təklif vermişdim, amma biz hörmətli Əli 

müəllimlə o məsələlərlə bağlı söhbətlər etdik. Hazırda bir 

məsələyə münasibət bildirmək istəyirəm. Bu, 5.3-cü 

maddədir.  

Hörmətli sədr, əvvəllər də mən demişəm ki, bizdə, çox 

təəssüf ki, qanun layihələri hazırlananda işçi qrupunun 

üzvləri bir çox hallarda Konstitusiyanın əsas tələblərinə 

riayət etmirlər, yəni diqqət yetirmirlər. Halbuki istənilən 

qanun layihəsi hazırlananda əsas diqqət Konstitusiyaya 

yönəlməlidir. Azərbaycan Respublikası Konstitusiyasının 

71-ci maddəsinin III hissəsində qeyd olunur ki, Azərbay-

canda dörd halda insan hüquq və azadlıqları qismən, həm 

də müvəqqəti məhdudlaşdırıla bilər. Bu dörd haldan 

birincisi, fövqəladə vəziyyət, ikinci, müharibə vəziyyəti 

zamanı, üçüncü, hərbi vəziyyət və səfərbərlik elan olun-

duqda. Yəni bu hallarda da insan hüquqları məhdudlaş-

dırıla bilər. Ölkədə epidemiya olduğu təqdirdə mütləq föv-

qəladə vəziyyət elan olunmalıdır, yəni bu, Konstitusiyanın 

112-ci maddəsinin tələbidir. Mən əvvəllər də bu məsələni 

qaldırmışam. Düzdür, Azərbaycanda indi karantin rejimi 

elan olundu. Birinci, karantin rejimini elan etmiş operativ 

qərargahın, belə deyək, statusu bəlli deyildi ki, onun hansı 

səlahiyyətləri var və kim tərəfindən yaradılıb. Bu günə 

qədər də bəlli deyil ki, Prezident yaradıb, Nazirlər Kabi-

neti yaradıb, yaxud Baş nazir öz qərarı ilə yaradıb. Elə 

mətbuatda deyildi ki, operativ qərargah yaradılıb. Onun 

üzvləri kimlərdir, onun sədri kimdir, bu günə qədər də 

bəlli deyil, baxmayaraq ki, artıq epidemiya  2 ildən 

artıqdır davam edir və indi də bitmiş hesab etmək olar. 

  Ona görə mən əvvəllər də demişdim, burada 5.3-cü 

maddədə yazılır ki, “fövqəladə və ya hərbi vəziyyətin, 

habelə epidemiya əleyhinə rejimin, sanitariya-gigiyena və 

karantin rejimlərinin elan edilməsi Müvəkkilin fəaliyyətini 

dayandırmır və ya məhdudlaşdırmır”. Amma burada ya bir 

göndərici norma olmalıydı, ya da yazılmalıydı ki, 

Konstitusiyanın 71-ci maddəsinin III hissəsində göstərilən 

hallarda, yəni insan hüquq və azadlıqlarının məhdudlaş-

dırılması ombudsmanın hər hansı bir hüququnu məhdud-

laşdırmır, ombudsmana şamil olunmur. Bununla da mə-

sələ bitməli idi. Amma bu gün bizdə, ümumiyyətlə, qa-

nunvericilikdə sanitariya-gigiyena və karantin rejimi de-

yilən bir şey yoxdur. Yəni bunun hüquqi rejimi hər hansı 

bir rəsmi normativ hüquqi aktla bəlli deyil. Belə olmadığı 

halda bunu götürüb Konstitusiya qanununa bu formada 

daxil etməyimiz, hesab edirəm, düzgün deyil. 

 Mən bu məsələni qaldırmışdım. Çox təəssüf ki, gö-

rünür, Əli müəllim bunu razılaşdıra bilməyib. İndi bir 

daha bu məsələni qaldırıram. Biz üçüncü oxunuşa qədər 

bu məsələni kim ki qanunvericilik təşəbbüsü ilə çıxış edib, 

onların qarşısında qaldıraq və bunu Konstitusiyaya uyğun-

laşdıraq. Diqqətinizə görə çox sağ olun.    

Sədrlik edən. Sağ olun. 

Fazil Mustafa. Buyurun, Fazil müəllim.  

F.Mustafa. Hörmətli xanım sədr, hörmətli millət vəkil-

ləri. Mən də komitə iclasında bu qanun layihəsinə səs ver-

mişəm və müsbət fikirlərimi söyləmişəm. Zəruri dəyişik-

liklərdir və hörmətli Əli müəllim də qeyd etdi, burada 

bizim bir qrup iradımız da  nəzərə alınıbdır. Amma burada 

konkret 1 maddə üzərindən fikrimi bildirmək istəyirəm. 

Bir az da mücərrədləşməni götürməyin tərəfdarıyam.  

12.2.9-cu maddədə ombudsmana belə bir səlahiyyət 

verilir ki, hüquq pozuntularının qarşısının alınması və 

aşkar edilmiş pozuntuların aradan qaldırılması məqsədi ilə 

dövlət orqanlarının, bələdiyyələrin və digər qurumların 

nümayəndələrini dəvət etməklə tədbirlər görmək. Ombuds-

man nə tədbir görə bilər? Bu tədbir açıqlanmalıdır. İndi də 

praktikada ombudsman nə qədər məktublar yazır, nə qədər 

iradlar bildirilir, bu iradları hansısa bir dövlət orqanının 

icra etməsi deyilən bir məcburiyyəti olmadığına, heç 

mənəvi məsuliyyəti də olmadığına görə heç biri həyata 

keçmir. Ona görə də belə mücərrəd funksiyanı, yaxud 

tədbiri açıqlamalıyıq ki, nə tədbirlər görür. Məsələn, 

onunla bağlı ölkə Prezidentinə hansısa məmurun qanun 

pozuntusunu ortadan qaldırmadığına görə addım atması ilə 

bağlı hansısa bir sənəd göndərirsə, onun nəticəsi ortaya 

çıxa biləcəkmi? Ona görə də belə mücərrəd funksiyaları 

səlahiyyəti onsuz da yetərli səviyyədə olmayan ombuds-

manın üzərinə qoymağımız doğru deyil.  

Burada çox hörmətli Zahid müəllim bundan əvvəl çıxış 

etdi, çox dəyərli bir çıxış idi. Amma orada bir fikirlə mən 

razı deyiləm, yəni Murtuza Muxtarov olsaydı, Zeynalab-

din Tağıyev olsaydı, gətirib kapital qoyardı. Qətiyyən 

qoymazdı. Nə təhər qoyardı? İndi onlarca sahibkarın 

əlimizdə işi var. Qalıblar icra orqanı ilə məhkəmə orqanı 

arasında, top kimi oradan ora vururlar. Pandemiyanın şərt-

lərində, böhran vəziyyətində ağır vəziyyətə düşüblər, heç 

biri problemini həll edə bilmir. Biz burada qanunlar qəbul 

edirik, sahibkarlığın inkişafına dəstək, nə bilim, kiçik, orta 

biznesə dəstək, bunların heç biri həyatda icra olunmur. 

Bunu bilmək lazımdır. Yəni burada deyək ki, kimə yaxın, 

hansı isə bir sahibkar çevrəsi varsa, onun problemi həll 

olunur. Qalanlarının heç birinin məsələsi həll olunmur. 

 Ona görə də bu kiçik sahibkarlığın, başqalarının o 

qədər böyük problemləri var ki, ombudsmana da yüzlərcə 

müraciət edirlər. Ombudsman da onu sənədləşdirir, gön-

dərir, amma göndərəndən sonra da yenə də onun problemi 

həll olunmur. O baxımdan da biz ombudsmana əgər hansı 

isə səlahiyyət veririksə, daha ciddi, konkret addımlar 

atılması istiqamətində normativ  qaydada verməliyik ki, 

bu, tələb etsin. Ora bələdiyyənin, dövlət orqanlarının nü-

mayəndələrini gətiribdir, nə olsun? Gəldilər, aktlaşdırdılar, 

amma getdi, həmin qanun pozuntusu ortadan qaldırılmadı, 

onda nə olacaq? 

 Biz, əslində, bu cür geniş səlahiyyətlər verəndə həm də 

ombudsmanın nüfuzuna da təsir edir. Onlarca vətəndaş 

müraciət edir, o da göndərir hara isə, həll olunmursa, yenə 

də ombudsman istitutunun özünə münasibətdə insanların 

inamsızlığı yaranır. Biz bu inamı bərpa etməliyik, heç 

olmasa, ölkədə bir mexanizm var ki, o mexanizm vasitəsi 

ilə yanlışları, nöqsanları, qanun pozuntularını düzəltmək 

perspektivi, imkanı var? 

Bu perspektiv yoxdur, açığı, son dövrlərdə biz özümüz 

də çətinlik çəkirik. Artıq mən millət vəkili olaraq bir çox 

nazirliklərə müraciət etmirəm, xeyri yoxdur. Siz təsəvvür 

edin ki, mən Xüsusi Olimpiya Komitəsinin prezidentiyəm, 

biz gələn il Berlində böyük bir olimpiadada Azərbaycanı 

təmsil edəcəyik. Əmək və Əhalinin Sosial Müdafiəsi 

Nazirliyi tərəfindən bizə vəsait ayrılmalı idi ki, idmançılar 

9 növ üzrə məşq etsinlər. O pul ayrılmadı, başqa yerə yö-

nəldildi. İndi biz deyəndə, kimisə tənqid edəndə, deyirlər, 

yəqin şəxsi xahiş edib, ona görə biz o xahişi yerinə 

yetirməmişik. Amma bu ölkənin marağını təmsil edən 

məsələlərdə biz artıq heç bir məsələni həll etmək iqti-

darında deyilik. O baxımdan da mən hesab edirəm ki, om-

budsmanın səlahiyyətini artıraq, konkretləşdirək, heç ol-

masa, bu qurum vasitəsi ilə ölkə Prezidentinə, onun ça-

ğırışlarına dəstək verilsin, heç olmasa, alt qatda hansı isə 

bir qurum nöqsanları aşkara çıxarıb çatdırsın ki, Prezident 

tərəfindən də müvafiq addımlar atmaq mümkün olsun. 

Diqqətinizə görə sağ olun. 

Sədrlik edən. Sağ olun. 

Hikmət Məmmədov. Buyurun, Hikmət müəllim.  

H.Məmmədov. Hörmətli xanım sədr, hörmətli millət 

vəkilləri. Mən Azərbaycan Respublikasının İnsan hüquq-

ları üzrə müvəkkili haqqında qanun layihəsini dəstək-

ləyirəm və hesab edirəm ki, istər pandemiya, istər 44 gün-

lük müharibə, istərsə də postmüharibə dövründə, doğrudan 

da, bu təsisat nə qədər əhəmiyyətli rol oynadığını sübut 

etməyi bacardı. Doğrudan da, insan hüquqları ilə bağlı, 

bütövlükdə, xalqımızn hüquqları ilə bağlı ən aktual 

məsələləri lazımi şəkildə beynəlxalq ictimaiyyətin, müva-

fiq beynəlxalq hüquq təşkilatlarının diqqətinə təqdim et-

məyi bacardı.  

Ancaq mən düşünürəm ki, bununla bağlı bir məsələ də 

var. Tutaq ki, təkcə ombudsman institutu, ixtisaslaşmış 

institutlar deyil, Azərbaycanın cəmiyyətində fəaliyyət 

göstərən çoxsaylı qeyri-hökumət institutları, vətəndaş cə-

miyyəti institutları və insan hüquqları ilə bağlı 

ixtisaslaşmış müxtəlif institutlar, təşkilatlar var, onlar da 

bayaqdan bəri çox hörmətli millət vəkilləri 

həmkarlarımızın qaldırdığı məsələləri 

aktuallaşdırmalıdırlar. Söhbət ondan gedir ki, hamımız 

deyirik, Azərbaycan Prezidenti artıq 3 dəfədir, İranda 

yaşayan və İran vətəndaşı olan azərbaycanlıların təhsil 

hüququndan danışır, amma çox təəssüf, Azərbaycanda bu 

məsələ ilə bağlı bir ictimai səfərbərlik görünmür.  

Bunun əvəzində nə baş verir? Bizim səsləndirdiyimiz 

fikirlər, əslində, İranda yaşayan azərbaycanlılara çatmır, 

çünki orada internet məhdudlaşdırılıbdır, İranda yaşayan 

azərbaycanlıların informasiya əldə etmək hüquqları 

məhdudlaşdırılıbdır. Bizim dediklərimiz bir növ bütöv 

orqanizm olan millətimizin o ümumi sinxron kütləvi 

hərəkətləri üçün yetərli olmur. Halbuki bu lazımdır. Bu-

nun əvəzində nə baş verir? İranın “Səhər” televiziyası 

Azərbaycanın informasiya məkanına müdaxilə edir, bizim 

obyektiv informasiya almaq hüquqlarımızı məhdudlaşdı-

rır,  hətta bizim yerli televiziyalara etdiyimiz çıxışlarla 

bağlı süjetlər təqdim edir və bizim fikirlərimizi manipul-

yasiya edir, yaxud bizim əleyhimizə yönləndirmiş olur.  

Ona görə də, mən düşünürəm ki, hazırkı mərhələdə 

xalqımızın ümumi hüquqları ilə bağlı olan məsələlər, tutaq 

ki, təkcə ombudsman məsələsi deyil, millət vəkili məsələsi 

deyil, Azərbaycan cəmiyyətinin bütün ictimai institut-

larının məsələsidir və bu, ümumi rezonans şəklində bütün 

bizim bu ixtisaslaşmış institutlarımızı əhatə etməlidir. 

 Seyid Cəfər Pişəvəri yazırdı ki, “Gənc məşrutəmizin 

başqalarının əlində dəstəvuz olmasına səbəbiyyət verən 

məsələ bizim xalqımızın elmsiz olması idi”. Ona görə də 

mən düşünürəm ki, bax, hazırda baş verən münasibətlər, 

proseslər kontekstində bunun məntiqi nəticə ilə sonuc-

lanması üçün heç olmasa İranda yaşayan azərbaycanlı-

larımızın təhsil hüquqları əldə etməsi... 

Sədrlik edən. Sağ olun. 

Əli müəllim, Sizin sözünüz olacaq? Buyurun. 

Ə.Hüseynli. Sadəcə, hörmətli Sahibə xanım, əlbəttə, 

biz bu fikirlərin komitəmizin iclasında müzakirəsini da-

vam etdirəcəyik. Qüdrət müəllimin qaldırdığı məsələ yeni 

deyil, özü də qeyd etdi. İki il bundan əvvəl biz qanun-

vericiliyimizdə, İnzibati Xətalar Məcəlləsində dəyişiklik 

edəndə də səsləndirmişdi. Qüdrət müəllim, onun Konsti-

tusiyaya uyğunluğu  məsələsini yenə işçi qaydasında 

müzakirə edərik. Amma burada gördüyünüz, əlbəttə ki, 

qanunvericiliyin analogiyasıdır. Yəni bizim digər qanun-

larda eyni ifadələr artıq qeyd olunur. Amma müzakirəmizi 

və bəlkə də mübahisəmizi, düşünürəm, işçi qaydasında 

etdirərik. Mən, təbii ki, mütləq qanunvericilik təşəbbüsü 

subyekti ilə də bu fikri bölüşəcəyəm.  

Fazil müəllimin 12-ci maddə ilə bağlı fikri, yəni belə 

bir səlahiyyət veririk və o işləməyəcək, səmərəli olma-

yacaq fikri. Fazil müəllim, deməli, hər dəfə ombudsmanın 

illik məruzələrində bu fikir səslənir ki, onlara hər hansı bir 

səlahiyyət verilsin. Bizim də arqumentimiz, düşünürəm, 

Siz də onunla razılaşarsınız, ondan ibarətdir ki, ̶ hörmətli 

xanım sədrlə də indi bu məsələni müzakirə etdik, ̶  əgər 

ona hər hansı səlahiyyətlər verilsə, artıq ombudsman ol-

mayacaq, çünki onun konstitusion mənası itəcək. Onun 

gücü onun hesabatındadır. Ombudsmanın gücü, səlahiy-

yəti məsələni ictimailəşdirməkdədir. Əslində, 12.2.9-da da 

onun bu səlahiyyətləri var, sadəcə, əlavə olan odur ki, həm 

də dəvət edə bilər. Yəni məsələ ilə bağlı məktub da 

göndərə, həm də dəvət edə bilir. Yəni bu, xüsusi bir sə-

lahiyyət də deyil. Bu, iş prosesidir, insan hüquqlarının po-

zulması faktının araşdırılmasının üsuludur. Yazılı və ya-

xud real görüşdə. Burada başqa bir şey baş verməyib. 

Bir fikri də xüsusi vurğulamaq istəyirəm. Biz hər za-

man insan hüquqları məsələsində ancaq ombudsman 

haqqında danışırıq. Konstitusiyamıza görə, insan hüquq-

larının qorunması bütün dövlət orqanlarının borcudur, 

vəzifəsidir. İnsan hüquqlarını qorumaq hamımızın vəzi-

fəsidir. Bu baxımdan düşünürəm ki, 12.2.9-cu maddə hər 

hansı xüsusi bir səlahiyyət vermir ki, biz düşünək, onu ne-

cə yerinə yetirəcəyik, amma həm də onun səlahiyyət-

lərinin yerinə yetirilməsi üsulunu daha rahat etmiş olur. 

Təşəkkür edirəm.  

Sədrlik edən. Çox sağ olun. 

Hikmət müəllim, mən üzr istəyirəm, Sizin çıxışınız 

kəsildi. 

Fərid müəllim, Siz xəbər verin, biz 5 dəqiqəyə keç-

məmişdik. Hikmət müəllim, ona görə də istəyirsiniz, da-

vam edin, ya da yazılı surətdə verin. Buyurun.  

H.Məmmədov. Xanım sədr, mən yazılı surətdə ve-

rərəm. Çox sağ olun.  

Sədrlik edən. Sağ olun.  

Erkin müəllim, bu məsələ ilə bağlı çıxış etmək istə-

yirsiniz? Buyurun.  

E.Qədirli. Çox sağ olun, hörmətli xanım sədr. Birin-

cisi, fürsətdən istifadə edib, bir halda ki, ombudsman 

haqqında Konstitusiya Qanunu müzakirə olunur, mən 

ümumi təklifimi bir daha təkrarlamaq istərdim. Düzdür, 

bu, gələcəkdə referendum tələb edəcək, amma hər halda 

ombudsman institutunu gücləndirmək üçün ona insan 

haqları məsələlərində qanunvericilik təşəbbüsü hüququ 

vermək lazımdır. Bunu ümumi şəkildə deyirəm. 

 Qüdrət bəyin qaldırdığı məsələ, əslində, həm də nəzəri 

baxımdan çox maraqlıdır və əlbəttə ki, Əli bəyin də dediyi 

kimi, onu yəqin komitədə ayrıca müzakirə edərik. Yalnız 

burada bir şeyi xatırlatmağın, məncə, yeri var. Çünki 

Konstitusiyanın 71-ci maddəsində həmin  məhdudiyyət-

lərin əsasları göstərilib. Onlar insan haqlarının təminatı 

kimi göstərilib. Ombudsman haqqında Konstitusiya Qa-

nununun 5-ci maddəsi isə ombudsmanın müstəqilliyinin 

təminatlarıdır. Yəni burada kontekstlər bir az fərqlidir. Ola 

bilsin, karantin rejimi fövqəladə vəziyyət elan olunmadan, 

deyək ki, hansı isə müəssisədə elan olunub, heç ölkədə və 

yaxud bölgədə də yox. Amma ombudsmanın o müəssisəyə 

girişi, çıxışı olmalıdır, onun o müəssisədə səlahiyyətlərini 

icra etmək imkanları olmalıdır. Yəni karantin rejimlərinin 

belə bir az daha dar kontekstləri ola bilir, fövqəladə rejim 

elan olunmadan. Ona görə, düşünürəm ki, bax, bir ipucu 

kimi mən bunu burada hazır həqiqət və yaxud fikir kimi 

söyləmirəm. Amma komitədə əgər bu fikrə qayıtsaq, 

müzakirə etsək, məncə, bir az da bu kontekstdən nəzərə 

almaq lazımdır. Yəni burada təməl insan haqları konteksti 

ayrı, ombudsmanın müstəqilliyinin institusional təminat-

ları ayrı.  

Sədrlik edən. Sağ olun, Erkin müəllim. Erkin müəllim, 

sadəcə, xahiş edirəm, gələn dəfə Siz müzakirələr çərçivə-

sində deyin. Artıq müzakirə bitmişdir, komitə sədri fikrini 

bildirdi.  

Hörmətli həmkarlar, ikinci oxunuşda biz qanun layi-

həsinə, bildiyiniz kimi, maddələr üzrə münasibət bildir-

məliyik. Layihədə 18 maddə var, mən onları 3-3 səsə qo-

yacağam. Xahiş edirəm, diqqətli olun. 1-ci, 2-ci, 3-cü 

maddələrə münasibət bildirin. Buyurun. 

 
Səsvermənin nəticələri (saat 11.50 dəq.) 

Lehinə 107 

Əleyhinə 1 

Bitərəf 0 

Səs vermədi 1 

İştirak edir 109 

Nəticə: Qəbul edildi 

 

Çox sağ olun, bu maddələr qəbul edildi. 

4-cü, 5-ci, 6-cı maddələri səsə qoyuram. Buyurun.  

 
Səsvermənin nəticələri (saat 11.50 dəq.) 

Lehinə 106 

Əleyhinə 1 

Bitərəf 0 

Səs vermədi 2 

İştirak edir 109 

Nəticə: Qəbul edildi 

 

Çox sağ olun, qəbul edildi. 

7-ci, 8-ci, 9-cu maddələrə münasibət bildirin. 

 
Səsvermənin nəticələri (saat 11.51 dəq.) 

Lehinə 109 

Əleyhinə 0 

Bitərəf 0 

Səs vermədi 0 

İştirak edir 109 

Nəticə: Qəbul edildi 

 

Qəbul edildi.  

10, 11 və 12-ci maddələrə münasibət bildirin.  

 
Səsvermənin nəticələri (saat 11.51 dəq.) 

Lehinə 108 

Əleyhinə 0 

Bitərəf 0 

Səs vermədi 1 

İştirak edir 109 

Nəticə: Qəbul edildi 

 

Qəbul edildi. 

13,14, 15-ci maddələrə münasibət bildirin. 

 
Səsvermənin nəticələri (saat 11.51 dəq.) 

Lehinə 107 

Əleyhinə 0 

Bitərəf 0 

Səs vermədi 0 

İştirak edir 107 

Nəticə: Qəbul edildi 

 

Çox sağ olun, qəbul edildi.  

Nəhayət, xahiş edirəm, 16-cı, 17-ci, 18-ci maddələrə 

münasibət bildirin. 

 
Səsvermənin nəticələri (saat 11.52 dəq.) 

Lehinə 107 

Əleyhinə 1 

Bitərəf 0 

Səs vermədi 0 

İştirak edir 108 

Nəticə: Qəbul edildi 

 

Çox sağ olun, bu maddələr də qəbul edildi. 

İndi isə mən qanun layihəsini bütövlükdə səsə qoyu-

ram. Buyurun. 

 
Səsvermənin nəticələri (saat 11.52 dəq.) 

Lehinə 106 

Əleyhinə 1 

Bitərəf 0 

Səs vermədi 1 

İştirak edir 108 

Nəticə: Qəbul edildi 

 

Çox sağ olun, Konstitusiya Qanununun layihəsi ikinci 

oxunuşda qəbul edildi. 

Hörmətli həmkarlar, gündəliyin 2-ci məsələsinə keçirik. 

Bu məsələ “Miqrasiya orqanlarında qulluq keçmə haq-

qında Əsasnamə”də dəyişiklik edilməsi barədə qanun layi-

həsidir. Məsələyə dair məlumat vermək üçün mən Hüquq 

siyasəti və dövlət quruculuğu komitəsinin üzvü hörmətli 

Kamal Cəfərova söz verirəm. Kamal müəllim, buyurun.  

K.Cəfərov, Milli Məclisin Hüquq siyasəti və dövlət 

quruculuğu komitəsinin üzvü.  

Çox sağ olun,  hörmətli xanım sədr. Birinci oxunuş za-

manı hər hansı rəy və təklif olmadığından, qanun layihə-

sinin olduğu kimi səsə qoyulmasını xahiş edirəm.  

Sədrlik edən. Çox sağ olun, Kamal müəllim. 

Hörmətli həmkarlar, ikinci oxunuşdur, xatırladıram, 

qanun layihəsini əsas kimi qəbul etməliyik. Buyurun. 

 
Səsvermənin nəticələri (saat 11.53 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur və mən qanun layihəsini 

maddələr üzrə səsə qoyacağam. Bu qanun layihəsində iki 

maddə var. 1-ci maddəyə münasibət bildirək. 

 
Səsvermənin nəticələri (saat 11.54 dəq.) 

Lehinə 107 

Əleyhinə 0 

Bitərəf 0 

Səs vermədi 1 

İştirak edir 108 

Nəticə: Qəbul edildi 

 

Çox sağ olun, qəbul edildi. 

2-ci maddəni indi səsə qoyuram. Buyurun. 

 
Səsvermənin nəticələri (saat 11.54 dəq.) 

Lehinə 107 

Əleyhinə 0 

Bitərəf 0 

Səs vermədi 1 

İştirak edir 108 

Nəticə: Qəbul edildi 

 

Qəbul edildi, çox sağ olun.  

Qanun layihəsini mən bütövlükdə səsə qoyuram. Bu-

yurun, münasibət bildirin. 

 
Səsvermənin nəticələri (saat 11.54 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, gündəliyin 3-cü məsələsindən baş-

layaraq növbəti 18 məsələ üçüncü oxunuşda olan qanun 

layihələridir. Onu da qeyd edim ki, gündəliyin 3-cü və 4-cü 

məsələləri möhtərəm cənab Prezidentin bir məktubu ilə 

Milli Məclisə daxil olub, mahiyyətcə də bir-birinə yaxındır. 

Beləliklə, gündəliyin 3-cü məsələsi Cinayət Məcəllə-

sində dəyişiklik edilməsi haqqında, gündəliyin 4-cü məsə-

ləsi isə  Cinayət-Prosessual Məcəlləsində dəyişiklik edil-

məsi haqqında qanun layihəsidir. Əli müəllim, mən Sizdən 

xahiş edəcəyəm ki, iki layihə haqqında birgə məlumat 

verəsiniz. Buyurun.  

Ə.Hüseynli. Çox sağ olun, xanım sədr. Hər iki layihə 

Avropa Şurası Konvensiyasının müsadirə edilən əmlak 

maddəsi ilə bağlı hazırlanıb. Hər iki oxunuşda deputatlar 

tərəfindən dəstəklənmişdir. Üçüncü oxunuşda səsə qoyul-

masını xahiş edirəm.  

Sədrlik edən. Çox sağ olun.  

Çıxış etmək istəyən yoxdur və mən qanun layihələrini 

bir-bir səsə qoyacağam. İndi isə xahiş edirəm, Cinayət 

Məcəlləsində dəyişiklik edilməsi haqqında qanun layihə-

sinə münasibət bildirin. Buyurun. 

 
Səsvermənin nəticələri (saat 11.56 dəq.) 

Lehinə 108 

Əleyhinə 0 

Bitərəf 0 

Səs vermədi 0 

İştirak edir 108 

Nəticə: Qəbul edildi 

Çox sağ olun, qanun layihəsi üçüncü oxunuşda qəbul 

edildi. 

 İndi isə 4-cü məsələyə münasibət bildirək. Bu, Cina-

yət-Prosessual Məcəlləsində dəyişiklik edilməsi haqqında 

qanun layihəsidir. Səsə qoyuram, buyurun. 

 
Səsvermənin nəticələri (saat 11.56 dəq.) 

Lehinə 108 

Əleyhinə 0 

Bitərəf 0 

Səs vermədi 0 

İştirak edir 108 

Nəticə: Qəbul edildi 

 

Çox sağ olun, qəbul edildi. 

Hörmətli həmkarlar, 5-ci məsələyə keçirik. Bu məsələ 

“Hərbi qulluqçuların dövlətə vurduqları ziyana görə maddi 

məsuliyyəti haqqında Əsasnamə”də dəyişiklik edilməsi 

barədə qanun layihəsidir. Məsələyə dair məlumat vermək 

üçün mən Müdafiə, təhlükəsizlik və korrupsiya ilə mü-

barizə komitəsinin sədri hörmətli Ziyafət müəllim Əsgəro-

va söz verirəm. Ziyafət müəllim, buyurun.  

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri. 

 Çox sağ olun. Hörmətli xanım sədr, hörmətli həmkar-

lar, ikinci oxunuşdan sonra heç bir əlavə və təklif olmadı-

ğına görə səsə qoymağınızı xahiş edirəm. 

Sədrlik edən. Çox sağ olun, Ziyafət müəllim. 

Hörmətli həmkarlar, çıxış etmək istəyən yoxdur və mən 

qanun layihəsini səsə qoyuram. Buyurun, münasibət bil-

dirin. 

Səsvermənin nəticələri (saat 11.57 dəq.) 

Lehinə 109 

Əleyhinə 0 

Bitərəf 0 

Səs vermədi 0 

İştirak edir 109 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, gündəliyin 6-cı və 7-ci məsələləri 

cənab Prezidentin bir məktubu ilə Milli Məclisə daxil olub 

və mahiyyətcə bir-birinə yaxın olan qanun layihələridir. 

Gündəliyin 6-cı məsələsi Vergi Məcəlləsində dəyişiklik 

edilməsi haqqında, gündəliyin 7-ci məsələsi isə “Hüquqi 

şəxslərin dövlət qeydiyyatı və dövlət reyestri haqqında” 

Qanunda dəyişiklik edilməsi barədə qanun layihələridir. 

Ona görə də təklif edirəm, layihələrin təqdimatları ayrılıq-

da edilsə də, müzakirəni, lazım olsa, biz birgə aparaq. 6-cı 

məsələyə dair məlumat vermək üçün mən İqtisadi siyasət, 

sənaye və sahibkarlıq komitəsinin üzvü hörmətli Aydın 

Hüseynova söz verirəm. Aydın müəllim, buyurun.  

A.Hüseynov, Milli Məclisin İqtisadi siyasət, sənaye və 

sahibkarlıq komitəsinin üzvü. 

 Təşəkkür edirəm, hörmətli xanım sədr. Sizin də qeyd 

etdiyiniz kimi, bu, üçüncü oxunuşdur. Üçüncü oxunuşda 

təqdim olunan layihə ilə bağlı ikinci oxunuşda hər hansı 

bir təklif daxil olmayıb, mətn olduğu kimi saxlanılır. Ona 

görə də millət vəkillərindən xahiş edirəm, qanun layihə-

sinə səs versinlər. Sağ olun.  

Sədrlik edən. Çox sağ olun.  



 648 

7-ci məsələ barəsində Nurlan müəllim, bəli, hörmətli 

Nurlan Həsənov məlumat verəcək. Buyurun, Nurlan müəllim.  

N.Həsənov, Milli Məclisin Hüquq siyasəti və dövlət 

quruculuğu komitəsinin üzvü. 

 Hörmətli Sahibə xanım, dəyərli deputat həmkarlar. Hər 

iki oxunuş zamanı qanun layihəsi ilə bağlı hər hansı bir 

təklif daxil olmamışdır, olduğu kimi səsə qoyulmasını 

xahiş edirəm. Sağ olun.  

Sədrlik edən. Çox sağ olun, Nurlan müəllim. 

Çıxış etmək istəyən yoxdur və mən qanun layihələrini 

bir-bir səsə qoyacağam. 

Hörmətli həmkarlar, xahiş edirəm, 6-cı məsələyə mü-

nasibət bildirək. Bu, Vergi Məcəlləsində dəyişiklik edil-

məsi haqqında qanun layihəsidir. Buyurun. 
 

Səsvermənin nəticələri (saat 11.59 dəq.) 

Lehinə 109 

Əleyhinə 0 

Bitərəf 0 

Səs vermədi 0 

İştirak edir 109 

Nəticə: Qəbul edildi 
 

Çox sağ olun, qanun layihəsi üçüncü oxunuşda qəbul 

edildi.  

7-ci məsələni mən səsə qoyuram, buyurun, səs verin. 
 

Səsvermənin nəticələri (saat 11.59 dəq.) 

Lehinə 107 

Əleyhinə 0 

Bitərəf 0 

Səs vermədi 1 

İştirak edir 108 

Nəticə: Qəbul edildi 



 649 

 

 Çox sağ olun, bu qanun layihəsi də üçüncü oxunuşda 

qəbul edildi.  

  Hörmətli həmkarlar, gündəliyin növbəti 3 məsələsi, 

yəni 8-ci, 9-cu və 10-cu məsələləri də cənab Prezidentin 

bir məktubu ilə Milli Məclisə daxil olub və mahiyyətcə də 

bir-birinə bağlıdır. Gündəliyin 8-ci məsələsi Torpaq Mə-

cəlləsində dəyişiklik edilməsi haqqında, gündəliyin 9-cu 

məsələsi “Daşınmaz əmlakın dövlət reyestri haqqında” 

Qanunda dəyişiklik edilməsi barədə, gündəliyin 10-cu 

məsələsi isə “Dövlət torpaq kadastrı, torpaqların monito-

rinqi və yer quruluşu haqqında” Qanunda dəyişiklik edil-

məsi barədə qanun layihələridir. Odur ki, təklif edirəm, bu 

layihələrin də təqdimatları ayrılıqda edilsin, müzakirəsi 

isə, lazım olsa, birgə aparılsın. 

 8-ci, 9-cu məsələlərə dair məlumat vermək üçün mən 

Aqrar siyasət komitəsinin sədri hörmətli Tahir müəllim 

Rzayevə söz verirəm. Tahir müəllim, buyurun, eşidirik Sizi.  

T.Rzayev, Milli Məclisin Aqrar siyasət komitəsinin 

sədri. 

İki oxunuşda qanun layihələri haqqında elə bir irad, təklif 

bildirilmədiyinə görə səsə qoyulmasını xahiş edirəm.  

Sədrlik edən. Çox sağ olun, Tahir müəllim. 

9-cu məsələ barəsində İqtisadi siyasət, sənaye və 

sahibkarlıq komitəsinin sədri hörmətli Tahir Mirkişili mə-

lumat verəcək. Tahir müəllim, buyurun.  

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri. 

Çox sağ olun, hörmətli xanım sədr. Hörmətli həm-

karlar, bizdə də birinci və ikinci oxunuşlar zamanı hər 

hansı bir təklif daxil olmadığı üçün mətni olduğu kimi sə-

sə qoymağınızı xahiş edirəm. Çox sağ olun.  

Sədrlik edən. Çox sağ olun, Tahir müəllim. 

Çıxış etmək istəyən var. Qüdrət müəllim Həsənquliyev, 

buyurun.  

Q.Həsənquliyev. Təşəkkür edirəm, hörmətli sədr. Mən 

bu məsələyə münasibət bildirmişdim. Qeyd etmişdim ki, 

Azərbaycan Respublikasının Konstitusiyası ilə bütün ver-

gilər və dövlət ödənişlərinin həcmi qanunla müəyyən 

olunmalıdır. Yəni biz qanunu qəbul etməliyik, cənab Pre-

zident də imzalamalıdır. Bundan sonra vətəndaşlardan 

hansısa vergi  və əlavə ödəniş almaq olar. Burada biz səla-

hiyyət veririk, məsələn, Torpaq Məcəlləsində etdiyimiz 

dəyişikliyin 4-cü maddəsindəki “müvafiq icra hakimiyyəti 

orqanının (qurumun) müəyyən etdiyi məbləğdə xidmət 

haqları ödənilir”. 

 Dövlət orqanlarına xidmət haqları, ̶ mən keçən dəfə 

izah etdim, ̶ “Dövlət  rüsumu haqqında” Qanunla müəy-

yənləşib ki, dövlət orqanının göstərdiyi xidmətə görə və-

təndaş rüsum ödəyir və onun qarşılığında da hər hansı bir 

sənədi alır, lisenziya alır və sair. 

Burada, Konstitusiyanın 73-cü maddəsini mən oxuyu-

ram, − bizim Konstitusiya da birbaşa hüquqi  qüvvəyə 

malikdir, − burada, 73-cü maddənin II hissəsində deyilir 

ki, “heç kəs qanunla nəzərdə tutulmuş əsasları olmadan və 

qanunda göstərilmiş həcmdən”, ̶  yəni həcm qanunda gös-

tərilməlidir,  ̶  “əlavə vergilər və başqa dövlət ödənişləri 

ödəməyə məcbur edilə bilməz”. 

Bax, indi biz bunu, qanunu Konstitusiyaya zidd qəbul 

etdik, vətəndaş gedib məhkəməyə verdi. Dedi ki, mən 

ödəməyəcəyəm, mənim sənədimi ver, o da verməyəcək, 

verdi məhkəməyə. Məhkəmə hansı qərarı qəbul edəcək? 

Konstitusiyanı əsas tutacaq, yoxsa bizim Torpaq Məcəl-

ləsində etdiyimiz bu dəyişikliyi?  

Ona görə, bilirsiniz, mən hərdən başa düşmürəm, elə 

məsələlər var ki, hə, məqsədəuyğunluq baxımından indi 

Konstitusiya  nəzərə alınmır, hansısa ali dəyərlər, dövlətin 

ali məqsədləri nəzərdə tutulur. Halbuki mən onu da 

düzgün hesab etmirəm. Amma burada, tutaq ki, o məbləği 

Milli Məclis müəyyənləşdirsə, nə olacaq ki? Hökumət 

təklif versin, amma deputatlar da xalqın təmsilçiləri kimi 

burada müzakirə etsinlər, qanunu qəbul edək, həmin 

xidmət haqqını ödəsinlər də. Niyə bunu icra orqanı Milli 

Məclisdən kənar, Konstitusiyaya zidd etmək istəyir? Mən 

bunu heç cür başa düşə bilmirəm, bu hansı ehtiyacdan  

qaynaqlanır ki, biz Konstitusiyanı pozaq.  

Yenə də deyirəm, Konstitusiya birbaşa qüvvəyə malik-

dir. Əgər bizim savadlı vətəndaşlarımız olacaqsa, verə-

cəklər məhkəməyə, bizim qəbul etdiyimiz bu qanun onsuz 

da tətbiq olunmayacaq. Diqqətinizə görə çox sağ olun.  

Sədrlik edən. Sağ olun. 

8-ci məsələyə münasibət bildirin. Buyurun. 
 

Səsvermənin nəticələri (saat 12.04 dəq.) 

Lehinə 97 

Əleyhinə 3 

Bitərəf 2 

Səs vermədi 0 

İştirak edir 102 

Nəticə: Qəbul edildi 
 

Çox sağ olun, qanun layihəsi üçüncü oxunuşda qəbul 

edildi. 

9-cu məsələni səsə qoyuram. Buyurun, münasibət 

bildirin. 
 

Səsvermənin nəticələri (saat 12.04 dəq.) 

Lehinə 99 

Əleyhinə 1 

Bitərəf 2 

Səs vermədi 0 

İştirak edir 102 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

İndi isə 10-cu məsələyə, xahiş edirəm, münasibət bil-

dirin. Buyurun. 

 
Səsvermənin nəticələri (saat 12.04 dəq.) 

Lehinə 97 

Əleyhinə 3 

Bitərəf 0 

Səs vermədi 2 

İştirak edir 102 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

Hörmətli həmkarlar, gündəliyin 11-ci məsələsinə ke-

çirik. “Qrant haqqında” Qanunda dəyişiklik edilməsi ba-

rədə qanun layihəsidir. Məsələyə dair məlumat vermək 

üçün, Tahir müəllim, mən yenə də Sizə söz verirəm. Bu-

yurun, Tahir müəllim. 

T.Mirkişili. Çox sağ olun, xanım sədr. Hörmətli həm-

karlar, bu qanun layihəsi ilə bağlı yenə birinci və ikinci 

oxunuşlar zamanı hər hansı bir təklif daxil olmadı. Ona 

görə, xanım sədr, xahiş edirəm, mətni olduğu kimi səsə 

qoyasınız. Çox sağ olun.  

Sədrlik edən. Tahir müəllim, sağ olun. 

Mən görürəm, Etibar müəllim yazılıb. Əslində, üçüncü 

oxunuşdur. Etibar müəllim, buyurun, yazılmısınız, deməli, 

sözünüz var. Buyurun.  

E.Əliyev. Təşəkkür edirəm, hörmətli Sahibə xanım. 

Mən birinci oxunuşda dəyişiklik olunan bu maddə ilə 

bağlı yazılışa iradımı bildirmişdim. Yəni onu oxumuşdum 

da, belə yazılmışdı ki, “müvafiq icra hakimiyyəti orqa-

nının müəyyən etdiyi orqanın (qurumun) Azərbaycan Res-

publikasının adından və ya müvafiq icra hakimiyyəti orqa-

nının müəyyən etdiyi orqanın (qurumun) adından aldığı 

qrantların reyestri müvafiq icra hakimiyyəti orqanının 

müəyyən etdiyi orqanın (qurumun) müəyyən etdiyi qayda-

da aparılır”. Mən iradımı bildirmişdim ki, bu cümlə Azər-

baycan dilinin strukturuna uyğun gəlmir və təkrarçılıq var. 

Ancaq görünür ki, bu, dəyişiklikdə nəzərə alınmayıb və 

yenə heç olmasa, anlaşıqlıq yaratmaq üçün “müvafiq icra 

hakimiyyəti orqanı” ifadəsinin birini seyrəltməyiblər. Ol-

sun. Burada başqa bir məsələni qeyd etmək istəyirəm. 

Bu dəyişiklikdə əsas məsələ şəffaflığa nail olmaqdır. 

Ancaq bu qrantların verilməsində şəffaflığa necə əməl 

olunur? Məsələn, mən bir misal çəkim. 2016 ̶ 2017-ci 

tədris ilinə qədər Azərbaycan Respublikası Təhsil Na-

zirliyi iki müsabiqə həyata keçirib. Birincisi, ilin ən yaxşı 

müəllimi, ikincisi, ilin ən yaxşı məktəbi. Təhsil Nazirliyi 

kifayət qədər də maliyyə vəsaiti ayırırdı. Sonradan, 2016 ̶ 

2017-ci illərdə Təhsil Nazirliyi bunu Təhsildə inkişaf və 

innovasiyalar üzrə qrant müsabiqəsi ilə əvəz elədi.   

İndi fikir verin, hörmətli xanım sədr, bu qrantları 

nazirliyin Təhsilin inkişafı proqramları şöbəsi həyata 

keçirir. Burada çox ciddi şəkildə maraqların toqquşması 

var. Belə olan halda biz heç cür şəffaflıqdan danışa bil-

mərik. Bu qrant layihələri çox vaxt çox qapalı şəkildə hə-

yata keçirilir və heç bir monitorinq aparılmır, eyni 

zamanda,  layihələrin davamlılığı, nəticəliyi barədə heç bir 

məlumat verilmir. Düşünürəm, yaxşı olar ki, bütün bu 

layihələr, yəni təhsil, səhiyyə, idman, gənclər – bunların 

hamısı Azərbaycan Respublikasının Qeyri-Hökumət Təş-

kilatlarına Dövlət Dəstəyi Agentliyinə verilsin. Əgər o, 

agentliyə verilsə, düşünürəm ki, burada maraqların toq-

quşması amilinə də biz rast gəlmərik. Yəni siz təsəvvür 

edin, mən bir dəfə agentliyin qarşısındakı kitab mağaza-

sının yanından keçirəm. Görürəm, agentliyin qarşısında 

xeyli insan var. Deyirəm ki,  agentlikdə nə məsələdir, 

görəsən? Hamısı gəlib orada qrant yazdırmağa. Çünki 

müəllimin qrant yazmaq bacarığı yoxdur. Birdən-birə də 

bu qədər vəsait ayrılır. Müəllim təlim keçməlidir. Təlim 

keçəndən sonra da, – kifayət qədər qrant üslubu, qrantların 

strukturu var, – onun yazılmasında müəllimin, məktəb 

direktorunun kifayət qədər təcrübəsi olmalıdır. Ona görə 

də maraqların toqquşması məsələsinə son qoymasaq, dü-

şünürəm ki, biz heç bir şəffaflıqdan danışa bilməyəcəyik. 

Burada xüsusi ilə reyestrin şəffaf olması, düşünürəm ki, 

olduqca vacibdir. Əlbəttə ki, bütün bunlara baxmayaraq, 

layihənin lehinə səs verəcəyəm, ancaq bunun da nəzərə 

alınmasını vacib hesab edirəm. Sağ olun.  

Sədrlik edən. Sağ olun. 

Həmkarlarım mənə xatırlatdılar ki, keçən dəfə bu mə-

sələ ilə bağlı Ziyafət müəllim açıqlama vermişdi, ancaq 

mən indi Tahir müəllimə söz vermək istəyirəm. Tahir 

müəllim, buyurun, bu sizin komitənin məsələsidir.  

T.Mirkişili. Xanım sədr, Siz çox doğru qeyd etdiniz, 

Etibar müəllim, həqiqətən, birinci oxunuşda məsələni qal-

dırmışdı və Ziyafət müəllim münasibət də bildirmişdi. 

Ona görə mən çıxışımda qeyd etmədim, çünki bu zatən 

qanun layihəsi ilə bağlı təklif deyildi. Amma mən bir daha 

xatırlatmaq istərdim ki, misal üçün deyim, çünki bu 

məsələ burada tez-tez qalxır, tutaq ki, bu reyestrin aparıl-

masını, məsələn, Ədliyyə Nazirliyi edəcək. Biz qanun ya-

ratmaq   praktikasına  görə,  bura  yaza  bilmərik  ki,  bunu  

Ədliyyə  

Nazirliyi edəcək. Biz qanun praktikasına görə yaz-

malıyıq ki, bunu müvafiq icra hakimiyyəti orqanı edəcək. 

Amma müvafiq icra hakimiyyəti orqanına da bu səlahiy-

yəti ya Azərbaycan Respublikasının Prezidenti, ya da 

Azərbaycan Respublikasının Baş naziri verir. Biz burada 

yaza bilmərik ki, Azərbaycan Respublikası Prezidentinin, 

yaxud Baş nazirinin müəyyən etdiyi icra orqanı. Ona görə 

də tamamilə doğru olaraq yazılır ki, “müvafiq icra haki-

miyyəti orqanının müəyyən etdiyi icra orqanı”. 

 Ola bilər, təkrar görünə bilər. Amma qanunvericilik 

baxımından bu, tamamilə doğrudur və icra orqanlarının 

səlahiyyət bölgüsünə də tam uyğundur. Sağ olun.  

Sədrlik edən. Sağ olun, Tahir müəllim. 

Hörmətli həmkarlar, mən qanun layihəsini səsə qo-

yuram. Buyurun, münasibət bildirin. 

 
Səsvermənin nəticələri (saat 12.10 dəq.) 

Lehinə 106 

Əleyhinə 0 

Bitərəf 0 

Səs vermədi 0 

İştirak edir 106 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, 12-ci məsələyə keçirik. Vergi Mə-

cəlləsində dəyişiklik edilməsi haqqında qanun layihəsi 

üçüncü oxunuşda müzakirəyə təqdim edilir. Məsələyə dair 

məlumat vermək üçün, Tahir müəllim, yenə də Sizdən 

xahiş edəcəyəm. Buyurun, məlumat verin.  

T.Mirkişili. Hörmətli xanım sədr, bu qanun layihəsi də 

üçüncü oxunuşda olduğu üçün bir daha qeyd etmək 

istərdim ki, birinci və ikinci oxunuşlar zamanı məlumat 

verilib. Kifayət qədər maraqlı qanun layihəsidir. Hər hansı 

bir təklif daxil olmadığına görə əvvəlki mətni olduğu kimi 

səsə qoymağınızı Sizdən xahiş edirik. Sağ olun.  

Sədrlik edən. Çox sağ olun. 

Çıxış etmək istəyən yoxdur. Mən qanun layihəsini 

üçüncü oxunuşda səsə qoyuram. Buyurun. 

 
Səsvermənin nəticələri (saat 12.11 dəq.) 

Lehinə 105 

Əleyhinə 2 

Bitərəf 0 

Səs vermədi 0 

İştirak edir 107 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

Hörmətli həmkarlar, gündəliyin növbəti 3 məsələsi – 

bunlar 13-cü, 14-cü və 15-ci məsələlərdir, – bu məsələlə-

rin hamısı cənab Prezidentin bir məktubu ilə Milli Məclisə 

daxil olub və mahiyyətcə də bir-birinə bağlıdırlar. 13-cü 

məsələ Mülki Məcəllədə dəyişiklik edilməsi haqqında, 14-cü 

məsələ “Daşınmaz əmlakın dövlət reyestri haqqında” 

Qanunda dəyişiklik edilməsi barədə, gündəliyin 15-ci mə-



 657 

sələsi isə “Notariat haqqında” Qanunda dəyişiklik edil-

məsi barədə qanun layihələridir. Yenə də təklif edirəm ki, 

hər 3 məsələ haqqında ümumi bir məlumat verilsin. Qa-

nun layihələrinə, Tahir müəllim, sizin komitədə  və Hüquq 

siyasəti və dövlət quruculuğu komitəsində baxılmışdır. 

Mən xahiş edəcəyəm ki, Tahir müəllim, əvvəlcə Siz məlu-

mat verin. Buyurun.   

T.Mirkişili. Çox sağ olun, hörmətli xanım sədr. Hör-

mətli həmkarlar, hər 3 qanun layihəsi daşınmaz əmlakın 

üzərində hüquqların qeydiyyatı zamanı elektron vasitə-

lərdən istifadə olunması ilə bağlıdır. Biz birinci və ikinci 

oxunuşlar zamanı bu qanun layihəsini dəstəkləmişik. Hər 

hansı bir dəyişiklik bizə daxil olmamışdır. Ona görə həm-

karlarımdan yenə üçüncü oxunuş üçün qanun layihəsini 

dəstəkləməyi xahiş edirəm. Sağ olun.  

Sədrlik edən. Çox sağ olun, Tahir müəllim. 

Nurlan müəllim, komitənizin rəyi haqqında Siz məlu-

mat verəcəksiniz. Buyurun.  

N.Həsənov. Hörmətli Sahibə xanım, hər 3 qanun layi-

həsi ilə bağlı komitənin rəyi müsbətdir. Səsə qoyulmasını 

xahiş edirəm.  

Sədrlik edən. Çox sağ olun, Nurlan müəllim. 

Hörmətli həmkarlar, çıxış etmək istəyən yoxdur. Mən 

qanun layihələrini bir-bir səsə qoyacağam. 13-cü məsə-

ləyə, xahiş edirəm, münasibət bildirək.  
 

Səsvermənin nəticələri (saat 12.13 dəq.) 

Lehinə 99 

Əleyhinə 0 

Bitərəf 0 

Səs vermədi 2 

İştirak edir 101 

Nəticə: Qəbul edildi 

Çox sağ olun, qanun layihəsi üçüncü oxunuşda qəbul 

edildi. 

14-cü məsələni mən səsə qoyuram. Buyurun, münasibət 

bildirin. 

 
Səsvermənin nəticələri (saat 12.14 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

 

Çox sağ olun, 14-cü məsələ də üçüncü oxunuşda qəbul 

edildi.  

İndi isə 15-ci məsələni səsə qoyuram. Buyurun. 

 
Səsvermənin nəticələri (saat 12.14 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

Hörmətli həmkarlar, biz gündəliyin 16-cı məsələsinə 

keçirik. Bu məsələ Azərbaycan Respublikasının Vergi 

Məcəlləsində, “Sosial sığorta haqqında” və digər 3 qanun-

da  dəyişiklik edilməsi barədə qanun layihəsidir. Məsələyə 

dair, Tahir müəllim, yenə də Siz məlumat verəcəksiniz. 

Buyurun.  

T.Mirkişili. Çox sağ olun, xanım sədr. Hörmətli həm-

karlar, qanun layihəsi 6 qanunda edilən dəyişiklikdir. Bu 6 

qanunda edilən dəyişiklik vergitutma məqsədi ilə dav-

ranışların aydınlaşması ilə bağlıdır. Birinci və ikinci oxu-

nuşlar zamanı hər hansı bir təklif daxil olmamışdır. Ona 

görə qanun layihəsini səsə qoymağınızı Sizdən xahiş edi-

rəm.  

Sədrlik edən. Çox sağ olun, Tahir müəllim. 

Hörmətli həmkarlar, qanun layihəsinə 3 komitədə də 

baxılıb. Birinci komitə hörmətli Musa müəllimin komi-

təsidir, Əmək və sosial siyasət komitəsi. Musa müəllim, 

xahiş edirəm, komitənin rəyini bildirin. 

M.Quliyev, Milli Məclisin Əmək və Sosial siyasət 

komitəsinin sədri. 

Çox sağ olun. Hörmətli xanım sədr, hörmətli millət 

vəkilləri, komitənin rəyi müsbətdir. Xahiş edirəm, dəs-

təkləyəsiniz. Təşəkkür edirəm.  

Sədrlik edən. Çox sağ olun. 

Regional məsələlər komitəsinin rəyi barədə komitənin 

sədri hörmətli Siyavuş Novruzovdan xahiş edəcəyəm. Si-

yavuş müəllim, buyurun, rəyi bildirin.  

S.Novruzov, Milli Məclisin Regional məsələlər komitə-

sinin sədri. 

Çox sağ olun. Hörmətli sədr, hörmətli deputatlar. Bizim 

komitənin də rəyi müsbətdir, qəbul olunmasını təklif edirik. 

Hörmətli xanım sədr, bizim Regional məsələlər ko-

mitəsi ilə əlaqədar bir məsələ olduğuna görə, əgər imkan 

varsa, bir-iki kəlmə ilə onları da çatdırım.  

Son vaxtlar Rusiya sülhməramlılarının Azərbaycan to-

ponimlərini dəyişdirməsi ilə   əlaqədar  deyim  ki, o yerlə-

rin bir çoxunun adları möhtərəm  cənab  Prezident tərə-

findən qanunvericilik təşəbbüsü ilə Milli Məclisə təqdim 

olunub və Regional məsələlər komitəsi tərəfindən də mü-

zakirə olunub, məsələn, Suqovuşan, Çinarlı, Hünərli, Ba-

harlı və digərləri – bunların hamısı təqdim olunubdur. 

Görünür ki, Rusiya sülhməramlıları  noyabr ayının 10-dan 

başlamış prezidentlərin və Ermənistanın Baş nazirinin 

görüşlərinə, imzaladıqları bütün üçtərəfli sənədlərə, hətta 

öz prezidentlərinin, Rusiya Prezidentinin imzasına hör-

mətsiz yanaşırlar. Çünki o sənədlərin hər birində bu yer-

lərin adı bizim qeyd etdiyimiz adla gedir. Bunu köhnə adla 

ora təqdim etməyin heç bir yeri yoxdur. 

 Bununla əlaqədar biz Regional məsələlər komitəsi ola-

raq Rusiya Federasiyası parlamentinin Regional komitə-

sinə müraciət hazırlamışıq. Sizinlə məsləhətləşəndən sonra 

bu müraciəti onlara göndərəcəyik. O cümlədən digər 

strukturlara, bizim Müdafiə Nazirliyinə bunu göndərəcə-

yik. Onsuz da ermənilər tərəfindən Qərbi Azərbaycanda 

mindən artıq bizim toponimimiz dəyişib. Torpaqlarımız 

işğal altında olan dövrdə isə qeyri-qanuni dəyişdirilib, indi 

o kəndlərin, rayonların adları bir-bir özünə  qaytarılır. 

Belə olan halda, xüsusi ilə də sentyabr ayından sonra Ru-

siya sülhməramlılarının sülh yaratmaq əvəzinə separa-

tizmə dəstək verməsi, separatizmi dəstəkləməsi və separat-

çıların bilavasitə xidmətində durması heç də düzgün olan 

hal deyil. Əgər onlar öz funksiyalarını yerinə yetirə bil-

mirlərsə, biz xahiş edək ki, onlar öz funksiyalarını da-

yandırsınlar. Separatçı bizə lazım deyil, bizə  sülh yaradan 

lazımdır. Təşəkkür edirəm.  

Sədrlik edən. Sağ olun. 

İndi isə qanunumuza, səsverməyə qayıdaq. Səhiyyə ko-

mitəsinin sədri hörmətli Əhliman Əmiraslanovdan xahiş 

edəcəyəm. Əhliman müəllim, sizin komitədə də baxılıb bu 

qanun layihəsinə. Buyurun, münasibətinizi bildirin.  

Ə.Əmiraslanov, Milli Məclisin Səhiyyə komitəsinin sədri. 

Hörmətli Sahibə xanım, hörmətli millət vəkilləri. Qa-

nun layihəsi Səhiyyə komitəsi tərəfindən də dəstəklənib. 

Xahiş edirəm, qanun layihəsini səsə qoyasınız.  

Sədrlik edən. Çox sağ olun. 

Ziyafət müəllim, sualınız, təklifiniz qanun layihəsi ilə 

bağlıdır,  yoxsa  Siyavuş müəllimin dediyi məsələ ilə?  

Z.Əsgərov. Bir arayış vermək istəyirdim. Hörmətli 

xanım sədr, Siyavuş müəllim burada məsələ qaldırdı. 

Bizim o toponimlərin qəsdən dəyişdirilməsi ilə bağlı. Mən 

onunla əlaqədar bir arayış vermək istəyirdim.  

Rusiya sülhməramlıları belə bir bəyanat verdilər ki, 

guya bu adları ona görə belə deyirlər ki, bu, Rusiya 

Müdafiə Nazirliyinin Moskvada olan xəritəsində belə 

gedib. Sovet vaxtı, ola bilsin, belə idi, amma baxmayaraq 

ki, o adların çoxu elə deyildi.  Ağdərə elə Ağdərədir.  

İkinci bir tərəfdən, əgər Rusiyanın dövlət başçısı də-

fələrlə bəyanat verib deyirsə, Qarabağ Azərbaycanın əra-

zisidir və müharibə vaxtı təsdiq etdi ki, döyüşlər Azərbay-

can ərazisində gedir, Azərbaycanın da ixtiyarı var, bu topo-

nimləri dəyişsin. Sən bunu mən dəyişdiyim toponimlə de, 

niyə erməni toponimi, uydurma erməni adları ilə deyirsən?  

Ona görə, mən hesab edirəm, Siyavuş müəllimin 

qaldırdığı məsələ çox haqlı məsələdir. Mən bu arayışı 

vermək istəyirdim. Çox sağ olun.  

Sədrlik edən. Sağ olun. 

Hörmətli həmkarlar, yenə də qanun layihəsinə qayı-

dırıq. Mən qanun layihəsini səsə qoyuram. Buyurun, mü-

nasibət bildirin. 
 

Səsvermənin nəticələri (saat 12.20 dəq.) 

Lehinə 107 

Əleyhinə 0 

Bitərəf 0 

Səs vermədi 0 

İştirak edir 107 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

Hörmətli həmkarlar, biz 17-ci məsələyə keçirik. “Büdcə 

sistemi haqqında”, “İşsizlikdən sığorta haqqında” və “He-

sablama Palatası haqqında” qanunlarda dəyişiklik edilməsi 

barədə qanun layihəsi üçüncü oxunuşda müzakirəyə təqdim 

edilir. Məsələyə dair məlumat vermək üçün yenə də hörmətli 

Tahir Mirkişiliyə söz verirəm. Tahir müəllim, buyurun.  

T.Mirkişili. Çox sağ olun, xanım sədr. Qanun layihəsi 

büdcədənkənar fondların maliyyə hesabatlarının verilməsi 

ilə bağlıdır. Birinci və ikinci oxunuşlar zamanı deputat 

həmkarlarımın hər hansı bir təklifi olmayıb. Ona görə 

layihəni olduğu kimi bir daha səsə qoymağınızı Sizdən 

xahiş edirəm. Sağ olun.  

Sədrlik edən. Çox sağ olun. 

Musa müəllim, sizin komitənizdə də baxılıb. Buyurun, 

məlumat verin.  

M.Quliyev. Çox sağ olun, komitə üçüncü oxunuşa da 

müsbət rəy veribdir. Xahiş edirəm, üçüncü oxunuşda səs 

verəsiniz. Təşəkkür edirəm.  

Sədrlik edən. Çox sağ olun, Musa müəllim. 

Çıxış etmək istəyən yoxdur və mən qanun layihəsini 

səsə qoyuram. Buyurun, münasibət bildirin. 

 
Səsvermənin nəticələri (saat 12.21 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, gündəliyin 18-ci və 19-cu məsə-

lələri cənab Prezidentin bir məktubu ilə Milli Məclisə da-

xil olub və mahiyyətcə bir-birinə yaxındır. Gündəliyin 18-ci 

məsələsi “Dövlət rüsumu haqqında” Qanunda dəyişiklik 

edilməsi barədə, gündəliyin 19-cu məsələsi isə “Baytarlıq 

haqqında” Qanunda dəyişiklik edilməsi barədə qanun layi-

hələridir. Ona görə də təklif edirəm, layihələrin təqdimat-

ları ayrılıqda edilsin, amma müzakirə birgə aparılsın. 18-ci 

məsələ ilə bağlı mən xahiş edirəm, İqtisadi siyasət, sənaye 

və sahibkarlıq komitəsinin üzvü hörmətli Məşhur Məm-

mədov məlumat versin. Məşhur müəllim, buyurun.  

M.Məmmədov, Milli Məclisin İqtisadi siyasət, sənaye 

və sahibkarlıq komitəsinin üzvü. 

Hörmətli xanım sədr, hörmətli deputatlar, ikinci oxu-

nuşdan sonra komitəyə heç bir təklif daxil olmamışdır. 

Komitənin ümumi rəyi müsbətdir, xahiş edirəm, bu qa-

nuna səs verəsiniz. Təşəkkür edirəm.  

Sədrlik edən. Çox sağ olun, Məşhur müəllim. 

Qanun layihəsinə Aqrar siyasət komitəsində də baxılıb. 

Ona görə, Tahir müəllim, Sizdən xahiş edəcəyəm, məlu-

mat verin.  

T.Rzayev. Hörmətli sədr, komitənin rəyi müsbətdir. 

Səsə qoyulmasını xahiş edirəm.  



 664 

Sədrlik edən. Çox sağ olun. Tahir müəllim, 19-cu mə-

sələ ilə də bağlı, xahiş edirəm, məlumat verin.  

T.Rzayev. Hörmətli sədr, hər iki oxunuşda heç bir 

təklif, irad bildirilməyib, ona görə də səsə qoyulmasını 

xahiş edirəm.  

Sədrlik edən. Çox sağ olun. 

Çıxış etmək istəyən yoxdur və mən məsələləri bir-bir 

səsə qoyacağam. 18-ci məsələyə, xahiş edirəm, münasibət 

bildirin. 

 
Səsvermənin nəticələri (saat 12.23 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

19-cu məsələni səsə qoyuram. Buyurun. 

 
Səsvermənin nəticələri (saat 12.23 dəq.) 

Lehinə 105 

Əleyhinə 0 

Bitərəf 0 

Səs vermədi 1 

İştirak edir 106 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, 20-ci məsələyə keçirik. Bu məsələ  

“Dövlət qulluğu haqqında” Qanunda dəyişiklik edilməsi 

barədə qanun layihəsidir. Əli müəllim, mən Sizdən xahiş 

edəcəyəm, məlumat verin. Buyurun.  

Ə.Hüseynli. Çox sağ olun, xanım sədr. Bu layihə yeni 

inzibati vəzifələrin təsnifatlarının müəyyənləşdirilməsi ilə 

bağlı hazırlanmışdır. Təkliflər daxil olmamışdır. Üçüncü 

oxunuşda səsə qoyulmasını xahiş edirəm.  

Sədrlik edən. Çox sağ olun, Əli müəllim. 

Çıxış etmək istəyən yoxdur və mən qanun layihəsini 

səsə qoyuram. Buyurun, münasibət bildirin. 

 
Səsvermənin nəticələri (saat 12.24 dəq.) 

Lehinə 107 

Əleyhinə 0 

Bitərəf 0 

Səs vermədi 0 

İştirak edir 107 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. Hörmətli həmkarlar, bununla da üçüncü oxunuşda 

olan qanun layihələri başa çatdı. Biz gündəliyin növbəti 

məsələlərinə keçirik. Gündəliyin 21-ci məsələsi Əmək və 

Vergi məcəllələrində dəyişiklik edilməsi haqqında qanun 

layihəsidir. Qeyd edim ki, qanun layihəsi uyğunlaşdırma 

xarakteri daşıyır və ona görə də bir oxunuşda baxılıb qə-

bul ediləcək. Məsələyə dair məlumat vermək üçün mən 

Əmək və sosial siyasət komitəsinin üzvü hörmətli Sevinc 

xanım  Hüseynovaya söz verirəm. Sevinc xanım, buyurun.  

S.Hüseynova, Milli Məclisin Əmək və sosial siyasət 

komitəsinin üzvü. 

Təşəkkür edirəm. Hörmətli xanım sədr, hörmətli həm-

karlar. Müzakirəmizə təqdim olunmuş qanun layihəsi 

“Sağlamlıq imkanları məhdud şəxslərin təhsili (xüsusi 

təhsil) haqqında” və “Təhsil haqqında” Azərbaycan Res-

publikasının qanunlarında dəyişiklik edilməsi barədə 

Azərbaycan Respublikasının 2022-ci il 13 may tarixli 536 

nömrəli Qanununun tətbiqi və “Sağlamlıq imkanları məh-

dud şəxslərin təhsili (xüsusi təhsil) haqqında” Azərbaycan 

Respublikası Qanununun tətbiq edilməsi barədə Azərbay-

can Respublikası Prezidentinin 2001-ci il 19 iyul tarixli 

Fərmanında dəyişiklik edilməsi haqqında Azərbaycan 

Respublikası Prezidentinin 2022-ci il 8 iyul tarixli 1711 

nömrəli Fərmanının icrası məqsədi ilə hazırlanmışdır. 

Məlumat üçün bildirirəm ki, cari ilin 13 may tarixində 

qəbul edilmiş adı çəkilən Qanunun 2-ci maddəsinə əsasən 

ümumi təhsil müəssisələrinin növlərində dəyişiklik edilə-

rək yeni redaksiyada verilmişdir. Mövcud qanunvericiliyə 

əsasən sağlamlıq imkanları məhdud olan uşaqlar xüsusi 

təhsil müəssisələrində, ümumi təhsil müəssisələrinin sağ-

lam şagirdlərinin təhsil aldıqları eyni siniflərdə və ya 

ümumi təhsil müəssisələrinin xüsusi şərait yaradılmış xü-

susi siniflərində sağlam şagirdlərindən ayrı təhsil almaq 

hüquqlarına malikdirlər. Birinci halda təhsil qaydası 

xüsusi təhsil, ikinci halda inklüziv təhsil, üçüncü halda isə 

inteqrasiyalı təhsil adlanır.  

Qeyd olunan qanunlarda yaz sessiyası müddətində edil-

miş dəyişikliklərə əsasən ümumi təhsil müəssisələrinin xa-

rakterinə görə ümumi və internat tipli təhsil müəssisə-

lərinə bölündüyü, onların  özlərinin də ümumi təyinatlı 

inteqrasiya təlimli və xüsusi təhsil müəssisələri kimi qrup-

laşdırılması öz əksini tapmışdır. Azərbaycan Respublika-

sının Əmək Məcəlləsinin 118-ci maddəsinin birinci his-

səsinin “c” bəndi və ikinci hissəsinin “ç” bəndinin, həm-

çinin Azərbaycan Respublikasının Vergi Məcəlləsinin 

102.6.2-ci və 102.6.3-cü maddələrinin ümumi təhsil müəs-

sisələrinin  hazırda mövcud olan növlərinə uyğunlaşdırıl-

ması aparılmışdır. 

 Layihə Əmək və sosial siyasət komitəsinin iclasında 

ətraflı müzakirə olunmuş və yekdilliklə Milli Məclisin 

plenar iclasına tövsiyə edilmişdir. Qanun layihəsinin le-

hinə səs verməyinizi xahiş edirəm.  

Sədrlik edən. Çox sağ olun, Sevinc xanım. 

Hörmətli həmkarlar, bu qanun layihəsinə İqtisadi si-

yasət, sənaye və sahibkarlıq komitəsində də baxılıb. Tahir 

müəllim, mən Sizdən xahiş edirəm, rəyinizi bildirin.  

T.Mirkişili. Xanım sədr, bizim komitənin də rəyi müs-

bətdir. Çox sağ olun.  

Sədrlik edən. Çox sağ olun, Tahir müəllim. Hələ belə 

lakonik cavab verməmişdiniz. 

Hörmətli həmkarlar, çıxış etmək istəyən yoxdur və mən 

qanun layihəsini səsə qoyuram. Buyurun, münasibət bil-

dirin. 

 
Səsvermənin nəticələri (saat 12.28 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 

 

Çox sağ olun, qanun layihəsi qəbul edildi. 

Hörmətli həmkarlar, bizim 7 məsələmiz qalır və bu mə-

sələlərin hamısı birinci oxunuşda olan qanun layihələridir. 

Ona görə də, xahiş edirəm, çıxışlar zamanı birinci oxu-

nuşun tələblərini nəzərə alın. İndi biz gündəliyin 22-ci 

məsələsinə keçirik və bu məsələ Siyasi partiyalar haq-

qında qanun layihəsidir. Qanun layihəsini təqdim etmək 

üçün mən Milli Məclis sədrinin müavini, İctimai birliklər 

və dini qurumlar komitəsinin sədri hörmətli Fəzail İb-

rahimliyə söz verirəm. Fəzail müəllim, buyurun.  

F.İbrahimli, Milli Məclis sədrinin müavini, İctimai 

birliklər və dini qurumlar komitəsinin sədri. 

Hörmətli sədr, hörmətli həmkarlar və mətbuat nü-

mayəndələri. Bu qanun layihəsinin təqdimatı iki formada 

aparıla bilər. Birinci,  qanun layihəsinin birinci variantı və 

təkmilləşmiş variant arasındakı fərqlərin izahı formasında. 

Amma mən hesab edirəm ki, bu sizə təqdim edilib, 

müqayisəli təhlil var. Hər biriniz bu məsələ ilə yaxından 

tanışsınız, o fərqləri yaxşı bilirsiniz. Ona görə də mən 

qanun layihəsinin zəruriliyi, onun konseptual baxımdan va-

cibliyi ilə bağlı bəzi məqamları sizinlə bölüşmək istərdim.  

Hamımıza məlumdur ki, Azərbaycanda son illərdə ar-

dıcıl, sistemli islahatlar gedir. Bu islahatlar nəticəsində 

Azərbaycanın  cəmiyyət və dövlət həyatında böyük dəyi-

şikliklər baş verib. Bu dəyişikliklərin, təbii ki, təşəbbüs-

çüsü və birbaşa rəhbəri cənab Prezident İlham Əliyevdir. 

Azərbaycanın taleyüklü məsələlərində həmişə öz sözünü 

deyən Milli Məclis baş verən dəyişikliklərdən kənarda 

qala bilməzdi. Təbii ki, öz təşəbbüsünü hüquq müstəvisin-

də reallaşdıra bilərdi və belə də oldu. Parlamentdə təmsil 

olunan siyasi partiyaların nümayəndələri, 11 nəfər Milli 

Məclisin sədri Sahibə xanım Qafarovaya müraciət edib, 

Siyasi partiyalar haqqında qanun layihəsinin vacibliyi ilə 

bağlı fikirlərini bildirdi. 

 Hansı zərurət belə bir qanunun ərsəyə gəlməsinə rəvac 

verir? Qanun, bilirsiniz, 30 il bundan qabaq qəbul edilib. 

30 ildə Azərbaycanda  gedən bütün proseslər hər birimizin 

gözünün qarşısındadır. Mən sizi yormamaq üçün, sadəcə 

olaraq, cüzi bir müqayisə aparmaq istərdim. 30 il bundan 

əvvəlki Azərbaycan, iqtisadi böhran və siyasi hərc-mərclik 

məngənəsində əzilən Azərbaycan, 20 faiz torpağını itirən, 

boynubükük Azərbaycan. İşğala məruz qalan Azərbaycan, 

1 milyonluq qaçqınlıq taleyini yaşayan Azərbaycan. Bu 

gün vəziyyət necədir? Qalib Azərbaycan, müstəqil Azər-

baycan, beynəlxalq münasibətlər sistemində söz sahibi 

olan Azərbaycan, dünya dövlətlərinin boy sırasında uca 

görünən Azərbaycan. Belə olan tərzdə bu qanun layihəsi 

bu günün tələblərinə mütləq cavab verməli idi. Bu, mə-

sələnin iqtisadi və siyasi tərəfləri. 

 Hüquqi tərəflərinə gəldikdə, 1995-ci ildə bizim Konsti-

tusiya qəbul edilib. Azərbaycanda hüquqi müstəvidə hər 

şey dəyişib, müasirləşib, yeniləşib və bu qanun layihəsi də 

bu tələblərə cavab verməli idi. Azərbaycanda hüquqi döv-

lət və vətəndaş cəmiyyəti quruculuğu sahəsində böyük 

uğurlar əldə edilib. Bu, qanun layihəsində ifadə olunmalı 

idi. Ona görə də bütün bunların hamısı əsaslandırıldı. 

 Milli Məclisin sədri Sahibə xanım Qafarovaya mən 

təşəkkür edirəm ki, bu müraciət qəbul edildi və Milli 

Məclisin 3 komitəsinə ̶  Hüquq siyasəti və dövlət qurucu-

luğu komitəsinə, İnsan hüquqları komitəsinə, İctimai 

birliklər və dini qurumlar komitəsinə göstəriş verildi ki, 

Siyasi partiyalar haqqında qanun layihəsi hazırlanıb par-

lamentə təqdim edilsin. 

 İş başlananda ilk növbədə qanun layihəsinin prinsipləri 

müəyyən olunmalı idi. Bu qanun layihəsi iki mühüm 

prinsipə söykənir. Birincisi, Azərbaycan hüquqi müstəvidə 

Avropa məkanının tərkib hissəsi olduğu üçün Avropanın 

qabaqcıl dövlətlərinin təcrübəsi nəzərə alınmalı idi. Diq-

qətlə oxusanız, sırf nəzərə alınıb. İkincisi, siyasi sistemin 

xüsusiyyətləri burada öz əksini tapmalı idi. Tam şəkildə 

öz əksini tapıb. Beləliklə, bu işin gedişində mütəxəssislər 

və ekspertlər tərəfindən 20 ölkənin təcrübəsi öyrənildi. 

Ancaq eyni zamanda, siz bilirsiniz ki, Venesiya Komissi-

yasının siyasi partiyaların fəaliyyətinin tənzimlənməsinə 

dair 2010-cu və 2020-ci ildə tövsiyələri var idi. Bu töv-

siyələr də nəzərə alınmaqla, qanun layihəsi hazırlandı və 

Milli Məclisə təqdim edildi. Mən deyim, iyul ayının 26-da 

Milli Məclisin siyasi partiyalara müraciəti oldu. Milli 

Məclisə 47 siyasi partiyadan 250-yə qədər təklif daxil oldu 

və rəsmi qeydiyyata alındı. Bütün bunlardan əlavə, Zahid 

Oruca təşəkkür edirəm, onun rəhbərlik etdiyi Sosial Təd-

qiqatlar Mərkəzi bu qanun layihəsinin ayrı-ayrı müd-

dəaları ilə bağlı ciddi surətdə sosial sorğu apardı. Bütün 

deyilənlər, partiyaların təklifi, sorğular, nəticələr ümumi-

ləşdirildi və nəhayət, ictimai müzakirəyə buraxıldı. Bu, 

siyasi partiyalarla müzakirə olundu. Parlamentdə təmsil 

olunan bütün siyasi partiyaların rəhbərləri, üzvləri, eyni 

zamanda, respublikadan kifayət qədər  siyasi partiyaların 

iştirakı ilə 3-4 saatlıq dinləmə keçirildi. Beləliklə, bu qa-

nun layihəsi ictimai müzakirəyə çıxarıldı. Mən deyərdim 

ki, o dövrdə bütün mətbuatın gündəliyini zəbt etdi. 

İkinci mərhələ isə eyni ilə qeyri-hökumət təşkilatları ilə 

baş verdi. Orada ziyalılar, politoloqlar və sair iştirak et-

dilər. Nəhayət, bütün bu müzakirələrdə gəlinən nəticələr 

ondan ibarət oldu ki, hər kəs prinsip etibarı ilə Siyasi 

partiyalar haqqında qanunun qəbul edilməsinə tərəfdardır. 

Amma təbii ki, partiya mənafeyi, şəxsi münasibət, 

məsələləri qavrama tərzi fikir müxtəlifliyinə səbəb oldu, 

bütün bunlar hamısı sistem halında təhlil edildi və nəti-

cədə birinci müzakirədən sizə təqdim edilmiş müzakirəyə 

qədər olan bir məsafədə 66 dəyişiklik baş verdi. Hesab 

edirəm ki, ən çox narahat edən məsələlər aradan götü-

rülüb. Axırıncı dəfə bizim 3 komitənin birgə iclasında ye-

nə də parlamentdə olan siyasi partiyaların iştirakı ilə bu 

məsələ müzakirə olundu və son variant sizə təqdim edilib. 

Onu da deyim ki, məsələlər müzakirə olunduqdan sonra 

mətbuat konfransı keçirildi. Yenə də jurnalistlərin qarşı-

sında onları maraqlandıran qaranlıq məsələlərə tam aydın-

lıq gətirildi.  

Bu gün bu qanun layihəsi sizə təqdim olunub. Buyurun, 

fikrinizi deyə bilərsiniz. Təbii ki, qanun layihəsinin tək-

milləşməsinə kömək edə biləcək ağıllı, düşüncəli, məntiqli 

bütün fikirlər yenə də ölçülüb-biçiləcək, təhlil ediləcək və 

növbəti dəfə, ikinci oxunuşda  qanun layihəsində öz əksini 

tapa bilər. Təşəkkür edirəm, sağ olun.  

Sədrlik edən. Çox sağ olun, Fəzail müəllim. 

Hörmətli həmkarlar, artıq burada qeyd edildi, qanun 

layihəsinə Milli Məclisin iki komitəsində də baxılıb. 

Hüquq siyasəti və dövlət quruculuğu komitəsində və İnsan 

hüquqları komitəsində də baxılıb. Əli müəllim, mən xahiş 

edirəm, Siz də komitənizin rəyini bildirin. Buyurun.  

Ə.Hüseynli. Çox sağ olun, hörmətli xanım sədr. Hüquq 

siyasəti və dövlət quruculuğu komitəsinin ümumən rəyi 

müsbət olmuşdur. Bir nəfər əleyhinə səs vermişdir. Xüsusi 

vurğulamaq istəyirəm, bu gün biz bu qanun layihəsini 

konseptual baxımdan müzakirə edəcəyik və onu söyləmək 

istəyirəm ki, “Normativ hüquqi aktlar haqqında” 2010-cu il 

tarixli Konstitusiya Qanunu onsuz da 1992-ci ilin “Siyasi 

partiyalar haqqında” Qanununa yenidən baxmağı zəruri 

edirdi. Yəni biz bunu mütləq etməli idik. Çünki bütövlükdə, 

qanunların hazırlanması, quruluşu, formatı “Normativ 

hüquqi aktlar haqqında” Qanunda təsbit olunmuşdur və 

1992-ci il tarixli qanun birmənalı uyğun gəlmirdi. 

 İkinci zərurət ondan ibarət idi ki, bu illər ərzində, ̶  

hörmətli Fəzail müəllim də qeyd etdi, ̶  yəni təxminən 

bizim müstəqilliyimiz dövründə Avropa ölkələrində, o 

cümlədən bir sıra postsovet ölkələrində də siyasi partiyalar 

haqqında qanunvericilik dəyişmiş, inkişaf etmişdi. Biz də, 

təbii ki, “Siyasi partiyalar haqqında” Qanunda bu dövr 

ərzində bir sıra mütərəqqi düzəlişlər onsuz da etmişdik. 

Amma indi yenidən Avropa Şurasının Venesiya Komis-

siyasının həm də o ölkələrlə bağlı verdiyi tövsiyələr, 

mütərəqqi təcrübə tərəfimizdən öyrənildi. Beləliklə, ikinci 

zəruri  amil qabaqcıl Avropa təcrübəsini bizim siyasi par-

tiyalar haqqında qanunvericiliyə gətirmək idi. Sözsüz ki, 

Avropa Şurasının qeyd etdiyi kimi, hər bir demokratik 

dövlətdə ifadə azadlığına, toplaşmaq və birləşmək azad-

lığına maksimum təminat verilməlidir. Hesab edirik ki, 

siyasi partiyalar haqqında hazırlanmış yeni qanun məhz 

belə bir təminatı verir. 

 İkincisi, Avropa İnsan Hüquqları Konvensiyası qeyd 

edir ki, siyasi partiyalarda birləşmək hüququ dövlətlər tə-

rəfindən qorunur və qanunla nəzərdə tutulmuş və de-

mokratik cəmiyyət üçün zəruri olan məhdudiyyətlər də nə-

zərdə tutula bilər. Xüsusi vurğulamaq istəyirəm ki, hazır-

lanmış qanun layihəsinin 3.2-ci maddəsi  məhz Avropa İn-

san Hüquqları Konvensiyasının bu tələbini özündə tam eh-

tiva edir. Çünki qanun layihəsində təklif olunan bir sıra məh-

dudiyyətlər də aydın şəkildə göstərilib və mütənasibdir. 

Hörmətli xanım sədr, hörmətli deputatlar. 3 komitə bu 

layihə üzərində işçi qaydasında çalışsa da, hörmətli xanım 

sədr, Sizin tövsiyənizlə təşkil olunmuş ictimai müza-

kirələrdə komitə üzvü olmayan deputatlar da iştirak et-

dilər. Belə demək mümkünsə, bizim parlamentin bir çox 

üzvləri bu layihələrin müzakirəsində artıq iştirak etmişdir. 

Əminəm ki, plenar iclasda da bu qanun layihəsi qəbul 

olunacaq və ölkəmizdə siyasi islahatların həyata keçiril-

məsinə, siyasi sistemə töhfə verəcək yeni Siyasi partiyalar 

haqqında qanun qəbul ediləcəkdir. Təşəkkür edirəm.  

 Sədrlik edən. Çox sağ olun, Əli müəllim. 

 Bəli, biz çalışdıq ki, bu dinləmələrdə bir çox deputat 

iştirak etsin. Çünki biz keçmiş dinləmələrdə gördük, hiss 

etdik ki, bunun çox böyük faydası var.   

 İndi isə istəyirəm, Zahid Oruca söz verəm. Zahid 

müəllim, buyurun, öz komitənizin rəyini bildirin.  

Z.Oruc. Hörmətli sədr, hörmətli Məclis üzvləri. 

Azərbaycanın müstəqilliyi ilə yaşıd olan hakim partiyanın 

yubiley mərasimində Prezident İlham Əliyevin nitqi 30 

illik ictimai-siyasi tariximizin xronikası, eləcə də siyasi 

qüvvələrin yaranması və keçdiyi inkişaf yolunun dolğun 

şəkildə qiymətləndirilməsi idi. Dövlət rəhbəri yeni dövlət 

quruculuğunu güclü partiyalar sistemi ilə birgə gördüyünü 

bəyan etdi və onu alqışlarla qarşılayan yüzlərcə məslək-

daşı ilə bərabər, 50-yə qədər partiya rəhbərinin öz siyasi-

ideoloji baxışlarındakı fərqlərə baxmayaraq, yeni qalib 

siyasi sistemi və yeni milli hədəfləri dövlətlə birgə gör-

məsi, əslində, mühüm tarixi hadisə idi. Unutmayaq ki, 

İlham Əliyev təkcə bir partiyanın sədri deyil, coğrafi sərhəd 

tanımayan milyonlarca azərbaycanlının lideridir. Ona görə 

də dövlət idarəçiliyində baş verən yeni institusional, hətta 

konstitusion dəyişikliklər Siyasi partiyalar haqqında yeni 

qanunun qəbulunu zəruri edir. 

Müzakirələr zamanı “yeni qanuna nə üçün ehtiyac du-

yulur” sualı tez-tez səsləndiyi üçün, – artıq mənə qədər 

burada  hörmətli Fəzail müəllim, Əli müəllim bu yöndə 

fikirlərini bölüşdülər, – 3 mühüm arqumenti də onlara əla-

və etmək istərdim.   

1.Qarabağın azad edilməsi istisnasız olaraq bütün siyasi 

partiyaların  proqramlarının bir nömrəli vəzifəsinin artıq 

yerinə yetirildiyi deməkdir. 1990-cı illərin işğalçılıq dal-

ğasında meydana çıxan siyasi qüvvələr zəfərdən sonra 

qarşıya yeni milli hədəfləri qoya bilərlər. 

2. Əhatəmizdə regional və qlobal miqyasda baş verən 

dəyişikliklər Prezident İlham Əliyevin “bir dil, bir din, bir 

millət, bir dövlət modeli” kimi Azərbaycanın yeni ideoloji 

hədəflərini ortaya qoyub. Belə şəraitdə xalqımız sağlam, 

rəqabətə davamlı, demokratik, sivil siyasi mübarizə ənənə-

sini yaratmağa qadir olan siyasi qüvvələrə ehtiyac duyur. 

3. Yeni qanun layihəsinin irəli sürülməsi o deməkdir ki, 

Azərbaycanın siyasi sistemi və partiyalar institutu öz 

inkişafının tarixi bir mərhələsinə yekun vurur. Dövləti 

zəiflədən, daxili qarşıdurmalara və kəskin siyasi qütbləş-

mələrə yol açan, bəzən hətta siyasi düşmənçilik kimi 

xarakterizə olunan münasibətləri arxada qoyaraq, siyasi 

qüvvələri xarici təsir və təzyiq alətinə çevirməkdən xilas 

edərək, əvəzində onları dövlət və hakimiyyət quruculu-

ğunun ayrılmaz bir parçasına çevirən Prezident İlham 

Əliyev Vətən müharibəsində qələbədən sonra yeni qalib 

siyasi sistem  qurur. 

Hörmətli sədr, burada artıq ictimai dinləmələr, Sizin 

tapşırığınızla sənədin sentyabrın 8-də Milli Məclisin say-

tında dərcindən sonra, hələ komitələrə və plenar müzaki-

rələrə çıxarılmamış keçirilən dinləmələr, rəy sorğuları 

haqqında danışıldı. Mən onlara toxunmaq istəmirəm.   

 Yalnız bildirmək istəyirəm ki, parlament Aparatı müx-

təlif platformalarda bu sənədlə bağlı ifadə edilən rəylərin 

hamısını bir araya gətirərək işçi qrupuna təqdim edirdi və 

bu, dəyişikliklərdə önəmli rol oynadı. Ona görə də yalnız 

mənəvi baxımdan deyil, həm də hüquqi və siyasi cəhətdən 

köhnələn və məğlubiyyət dövrünü özündə əks etdirən 

1992-cı il qanununu yenisi ilə əvəz etmək partiyaları yeni 

kəmiyyət və keyfiyyət mərhələsinə çıxaracaqdır.  

İndi isə mən qısa şəkildə qanun layihəsi ilə bağlı, onun 

konseptual, belə demək mümkündürsə, fəlsəfəsindən bir 

neçə fikri vurğulamaq istəyirəm.  

Hazırda qüvvədə olan, 30 ildə mövcud olan qanun 4 

fəsil, 22 maddədən ibarətdir. Ona ötən illər ərzində 21 qa-

nunla 73 dəyişiklik edilibdir. Hazırda təklif olunan layihə 

6 fəsil, 30 maddədən ibarətdir. Burada əgər 22 maddə, 165 

hissədən ibarət idisə, sentyabrın 8-də təklif olunan layihə-

nin ilkin variantında 30 maddə olmasına baxmayaraq, his-

sələrin sayı 165 idi. İndi isə onların ümumi sayı 319-a çat-

dırılıbdır. Burada söhbət 18 maddənin bütövlükdə dəyiş-

məsindən, 5 əvvəlki maddənin tamamilə çıxarılmasından, 

8-nin isə təkmilləşdirilməsindən gedir. Ona görə də biz 

faktiki olaraq, sözün hüquqi, siyasi mənasında yeni qanun 

layihəsindən danışa bilərik.  

Burada Venesiya Komissiyasının tövsiyələrindən bəhs 

olundu. Aydınlıq gəlsin deyə, – bu məsələ ətrafında da 

media məkanında müxtəlif  spekulyasiyalar var, – 2010-cu 

və 2020-ci illərdə Venesiya Komissiyasının bu məsələlərlə 

bağlı tövsiyəsi 233 müddəadan ibarətdir. Onun yalnız 132-

si partiyalara aiddir. Həmin 132-dən 112 müddəa hazırkı 

layihədə nəzərə alınıbdır.  

Qeyd olunduğu kimi, layihənin hazırlanmasında  47 

partiyanın əvvəl 250, sonrakı dinləmələrdə isə 100-dən ar-

tıq əlavə təklifi olduğuna rəğmən, onların bir-birini təkrar 

edən hissələri tam çıxarılaraq bu layihədə nəzərə alınıb. 

Beləliklə, bu sənəd, bir tərəfdən, parlamentin, o cümlədən  

parlament partiyalarının, əgər rəy sorğusunu və orada 

millətimizin iradəsini də nəzərə aldığımızda və Norveç və 

digər ölkələrdə plebisit, referendumlar və sair qanunve-

ricilik sisteminə gətirmək hadisəsi kimi  mütərəqqi bir ha-

disə olaraq dəyərləndirdiyimizdə, həm də bütün partiyaları 

və xalqın bu qanunun qəbulunda maraqlarının təmsil 

olunduğunu deyə bilərik.  

Burada mühüm məsələlərdən biri məhdudiyyətlərlə 

bağlı məsələyə yanaşmada əks mövqe göstərən qüvvələr, 

kimsə, hər hansı bir məmur və icra orqanı o maddələri öz 

mülahizəsi kimi şərh etməsin deyə, Konstitusiyaya istinad 

olunması istənilmişdir. İndi son layihədə, – gördüyünüz 

kimi, qarşıdadır, müqayisəli paralellər, hər kəsə paylanıb-

dır, – göstərilir ki, qoyulan məhdudiyyətlər, – söhbət 3.1-ci 

maddəsindən gedir, amma mən maddələr üzərində getmək 

istəmirəm, bu, bir qədər ikinci oxunuşun  tələblərinə aid 

olan məsələdir, – Konstitusiyaya uyğun olmalıdır, hüqu-

qun mahiyyətini dəyişməməlidir, qanuni məqsədə yönəl-

məlidir və həmin məqsədə mütənasib olmalıdır. Bu müd-

dəa istənilən siyasi qüvvəni, – olsun müxalif, mərkəzçi, sağ 

və ya sol, – özünü müdafiə üçün ən mühüm müddəalardan 

biridir və yenidir. Bu layihəyə ilk dəfə daxil olunubdur.  

Siyasi partiyanın dövlət qeydiyyatına alınmadan fəaliy-

yət göstərməsinə yol verilmir. Həqiqətən də, bütün hüquqi 

şəxslər üçün bu müddəa işləkdir, partiyalar da hüquqi 

şəxsdir.  

Başqa mühüm məsələlərdən biri siyasi partiyanın bütün 

xalqın adından danışmaq və bütün xalqın adından mü-

raciət etmək hüququ olmayacaq. Bu da ilk dəfədir ki, layi-

həyə təklif olunub.  

İlkin layihədə, yəni 8 sentyabr layihəsində qeyd olun-

muşdu, əgər hər hansı pozuntular baş verirsə, partiyanın 

apellyasiya məhkəməsinin qərarı ilə fəaliyyətinin 1 il 

müddətinə dayandırılması istənilirdi. İndi isə həmin müd-

dətin  daha da qısaldılaraq 2 aydan  6 ay müddətinədək  

formulası seçilibdir.  

Siyasi partiya dövlət orqanlarının, yerli özünüidarəetmə 

orqanlarının, vəzifəli şəxslərin fəaliyyətinə müdaxilə et-

məməlidir. Bu, yeni maddədir, daha doğrusu, bu maddə 

təkmilləşdirilmişdir, amma bunun əksi də doğrudur. Yəni 

partiya onların fəaliyyətinə müdaxilə etməməlidir və ya 

əksinə, dediyimiz kimi, fikir doğrudur.  

Proqrama malik olmaq tələbi qeydiyyatda olan parti-

yalar üçün də şamil olunacaqdır. Bu da ilk dəfədir və başa 

düşüləndir ki, partiyanın mütləq proqramı olmalıdır, proq-

ramsız partiya mövcud olmamalıdır.  

Mübahisə doğuran 1-2 məsələdən bəhs etmək istəyi-

rəm. Bilirsiniz ki, partiyanın təsisçisi üçün 20 il Azərbay-

canda daimi yaşama müddəti təklif olunmuşdu. Burada  

məram, əslində, xoş idi. Amma bu məsələ ətrafında kon-

sensus olmadı və məhz ona görə də ən sonda həmin müddəa 

bütövlükdə layihədən çıxarıldı. Eyni zamanda, bilirsiniz ki, 

nəinki təsis üçün icra orqanları və partiyanın sədri, sədr 

müavinləri üçün də həmin maddə var idi. Bunlar tamamilə 

çıxarıldı, əvəzində stimullaşdırıcı, yəni sens, hansısa yasaq-

lar əvəzinə yeni stimullaşdırıcı müddəalar gəldi.   

Eyni zamanda, şəxs yalnız bir partiyanın üzvü ola 

biləcəkdir. Bu, heç şübhəsiz ki, reyestr tətbiq olunacağı 

təqdirdə faktiki olaraq bir şəxsin ikinci partiyanın üzvü 

olmasına reyestr imkanlarına görə yol verilməyəcək.  

Başqa vacib məsələ, siyasi partiyaya ianələr məsələsi. 

Partiyanın maliyyələşməsi ilə bağlı mühüm müddəalardan 

biridir. Burada yalnız bir mənbədən asılı olmasın deyə, 

əvvəlki layihədə həmin məbləğin, bir şəxsin göstərəcəyi 

yardımın 10 min manatlıq şkalası müəyyənləşmişdi. İndi 



 678 

o, minimum əmək haqqına bağlanır və qeyd olunur ki, 

minimum əmək haqqının  35 mislindən artıq ola bilməz.  

Başqa məsələlər üzərində bir qədər sürətli gedərək, eyni 

zamanda, siyasi partiyaya ayrılmış maliyyə yardımının 

xərclənməsinin yoxlanması məsələsi. Bilirsiniz ki, dövlət 

büdcə vəsaitlərinin auditi zatən Hesablama Palatası tərə-

findən həyata keçirilir. Eləcə də əgər partiyaya başqa 

ianələr varsa, Mərkəzi Seçki Komissiyasının yoxlamasın-

dan keçirilir. 

Dövlət qeydiyyatından keçmiş bütün siyasi partiyaların 

sərbəst fəaliyyətinə təminat verilir. Bu müddəa da ilk 

dəfədir. Siyasi partiyanın fəaliyyətinin dayandırılması və 

dövlət qeydiyyatının ləğvi apellyasiya məhkəməsi tərəfin-

dən aparılacaqdır. Bu da ilk dəfə təklif edilən müddəalar 

sırasındadır.  

Partiyaların yerli şöbələri, yerli dayaq qurumları üçün 8 

sentyabrda irəli sürülmüş layihədə 100 nəfərlik kvota  

müəyyənləşmişdi. Amma bəlli oldu ki, nə qədər xoş mə-

ram varsa ki, hər hansı separatçı partiyalar yaranmasın, 

bölgəsəl partiya olmasın, ölkənin bütün coğrafiyasını əha-

tə etsin, amma partiyaların hələ ki, bu məsələdə ortaq məx-

rəcə gəlmədiyini görərək bu müddəa çıxarıldı. 

Partiyanın qeydiyyatı üçün layihədə 10 min nəfərlik 

təklif indi 5 min nəfərə endirilir və bu çox normal müd-

dəadır. Çünki Venesiya Komissiyasının tələbinə görə əha-

linin səsvermə hüquqlu hissəsinin 1 faizini özündə əhatə 

etməlidir. Bizdə bu mövcuddur. Artıq 6 milyona qədər 

seçici var, yəni 5 min rəqəmi ondan da azdır. 

Mühüm, stimullaşdırıcı məsələlərdən biri partiyaların 

maliyyələşməsi ilə bağlıdır. İndiyə qədər qüvvədə olan 

qanunda o nəzərdə tutulur ki, əgər partiya parlamentə se-

çilə bilmirsə, mandat qazanmırsa, amma onun etibarlı səs 

sayı ümumi səs verən  seçicilərin 3 faizindən yuxarı kvo-

tanı keçirsə, o, dövlət büdcəsindən vəsait ala bilər. İndi 

artıq ən mütərəqqi müddəalardan biri ondan ibarətdir ki, 

25.2.4-ə belə bir müddəa gətirilir ki, artıq həmin partiyalar 

hətta o kvotanı keçmədiyi halda, o baryer götürülür və 

onların maliyyələşməsinə dövlət imkan tanıyır. Seçkilərdə 

2 dəfə iştirak etməyən partiyalara hər hansı cəza tətbiq 

olunması kimi  məsələ də ortadan qalxır və dediyimiz 

kimi, artıq fərqli bir yanaşma sərgilənir.  

Hörmətli sədr, yekunda bir daha parlamentə, onun tim-

salında dövlətimizə və qələbəmizə mühüm töhfə olan açıq, 

demokratik müzakirə mühitinə, prinsipial davranışa, xoş-

görüyə və yüksək siyasi dözümə görə işçi qrupu adından 

Sizə səmimi təşəkkürlərimizi bildiririk. İnanırıq ki, “Media 

haqqında” Qanunun qəbulu zamanı nümayiş etdirdiyiniz 

prinsipiallıq, komandalılıq və dövləti ideallara sədaqət, 

aşkarlıq mühiti Milli Məclislə mətbuat orqanları arasında 

sağlam münasibətləri möhkəmləndirdiyi kimi, siyasi parti-

yalara dövlət və hakimiyyət quruculuğunun əsas institutu 

kimi yanaşılmasında sonadək davam edəcək, mütərəqqi qa-

nun qəbul olunacaq və siyasi mühitin canlanmasına, çoxpar-

tiyalılıq mühitinə töhfə olacaqdır.  Diqqətinizə görə sağ olun.  

Sədrlik edən. Sağ olun, Zahid müəllim. 

Hörmətli həmkarlar, biz müzakirələrə keçirik. Baxıram 

ki, yazılanlar çoxdur. Razısınız, 5 dəqiqəyə keçək? 

Yerdən. (Eşidilmir.) 

Sədrlik edən. Onda bir nəfər hələ fasiləyə qədər çıxış 

edə bilər. Ziyafət Əsgərov. Ziyafət müəllim, buyurun.  

Z.Əsgərov. Çox sağ olun. Hörmətli xanım sədr, hör-

mətli həmkarlar, hörmətli media nümayəndələri.  Mənim 

hörmətli həmkarlarım qanun layihəsinin konseptual ba-

xımdan hərtərəfli izahını verdilər. Mən də, sözsüz ki, öz 

fikirlərimi birinci oxunuşun tələblərinə uyğun olaraq, 

sizinlə bölüşmək istəyirəm.  

Hörmətli həmkarlar, hamınıza məlumdur ki, siyasi 

partiya vətəndaşların ölkəmizin siyasi həyatında iştirakını 

və vətəndaşların siyasi iradəsinin ifadə olunmasını özündə 

ehtiva edir. Buraya hər şeydən əvvəl, ictimai fikrin for-

malaşması, vətəndaşların siyasi təhsili və tərbiyəsi¸ ictimai 

həyatın hər hansı məsələsi üzrə fikirlərin ifadə olunması, 

müxtəlif seçkilərdə namizədlərin irəli sürülməsi və sair 

məsələlər daxildir. 

 Azərbaycan cəmiyyətinin siyasi sisteminin əsasları 

Azərbaycan Respublikasının Konstitusiyasında təsbit edil-

mişdir. Siyasi sistemin əsas ünsürlərindən biri də siyasi 

partiyalardır. Azərbaycan Respublikası Konstitusiyasının 

58-ci maddəsinə görə hər bir vətəndaşın  siyasi partiya və 

digər birliklərdə birləşmək hüququ vardır. Birləşmək 

hüququ könüllülük, üzvlərinin hüquq bərabərliyi, özünü-

idarə, kollegiallıq, qanunçuluq, aşkarlıq prinsiplərinə əsas-

lanır. Bu prinsiplərin həyata keçirilməsinə Azərbaycan Res-

publikası Konstitusiyasının 12-ci maddəsində təminat verilir. 

Hörmətli həmkarlarım, yeri gəlmişkən, deyim ki,  Azər-

baycan Respublikası Konstitusiyasının 18-ci maddəsi belə 

də adlanır: “Dövlətin ali məqsədi”. Yəni burada istər siyasi 

hüquqlar, istərsə də digər mülki hüquqlar, şəxsi hüquqlar 

olsun  ̶  hamısının, əlbəttə, təminatı dövlətin ali məqsədidir, o 

cümlədən də siyasi partiyalarda birləşmək hüququ.  

Eyni zamanda, təminat verir “Azərbaycan Respublika-

sında insan hüquq və azadlıqlarının həyata keçirilməsinin 

tənzimlənməsi haqqında” Konstitusiya Qanunu. Eyni 

zamanda, deməliyəm ki, bu prinsiplər “İnsan hüquqlarının 

və əsas azadlıqların müdafiəsi haqqında” Avropa Şurası-

nın Konvensiyasına da tamamilə uyğundur.  

Təqdim olunmuş qanun layihəsi cəmiyyətdə siyasi 

plüralizmin hüquqi əsaslarını daha da möhkəmləndirməklə 

yanaşı, çoxpartiyalı sistemin təşəkkül tapmasına da kömək 

olacaqdır. Təəssüf ki, biz bu gün siyasi partiyalardan 

danışanda bir çox hallarda çoxpartiyalı sistemi yox, parti-

yaların çoxluğunu nəzərdə tuturuq.  

Əslində, bu qanun layihəsinin əsas məqsədlərindən biri 

də vətəndaş, cəmiyyət və dövlət triadasında, yəni konfi-

qurasiyasında siyasi partiyanın dəqiq təyinatını müəy-

yənləşdirməkdən ibarətdir. Təsəvvür edin ki, hazırda qüv-

vədə olan, – artıq burada qeyd olundu, – “Siyasi partiyalar 

haqqında” Qanun 1992-ci il iyun ayının 3-də qəbul olunub 

və indiyə qədər bu qanunda 70-dən çox dəyişiklik edilib. 

Amma hazırda qanun layihəsinə isə birinci oxunuşa qədər 

60-dan çox, 70-ə qədər dəyişiklik edilib. Bu, nəyin göstə-

ricisidir?  

1. Qanun layihəsinin müzakirəsi üçün respublikada 

fəaliyyət göstərən siyasi partiya və ictimai birliklərin iş-

tirakına tam şərait yaradılmışdır.  

Hörmətli xanım sədr, yeri gəlmişkən, fürsətdən istifadə 

edib, mən buna görə Sizə dərin təşəkkürümü bildirmək 

istəyirəm. Çünki, həqiqətən, həm siyasi partiyaların rəh-

bərlərinin, həm də qeyri-hökumət təşkilatlarının nümayən-

dələrinin Milli Məclisdə olması, qanun layihəsinin internetdə 

Milli Məclisin saytında yerləşdirilməsi – bütün bunlar 

hamısı Sizin tapşırıqlarınızla olub. Çox təşəkkür edirəm.  

2. Bütün demokratik ölkələrdə olduğu kimi, Azərbay-

canda da hüquq münasibətlərinin, bütövlükdə, ictimai mü-

nasibətlərin dinamikası çox çevikdir və hüquqi tənzimlən-

mə tələb edir. 

3. Ölkəmizdə aparılan siyasi, iqtisadi, hüquqi islahatlar 

siyasi sistemin əsas ünsürlərindən biri olan siyasi parti-

yaların da sistemə töhfə verməsini tələb edir. 

Nəhayət, bir məsələ barədə. Heç şübhəsiz, bu qanun 

layihəsinin qəbul edilməsi cəmiyyətdə siyasi və hüquqi 

mədəniyyətin yeni bir mərhələsini formalaşdırmalıdır. Bu 

baxımdan qanunun icrası üçün bizdən, hüquq mühafizə və 

hüquq müdafiə orqanlarından, eyni zamanda, icra orqan-

larından çox şey tələb edilir.  

Birincisi, qanunun siyasi və hüquqi təbliği məsələsi. Bu 

təbliğat nə qədər güclü olsa, cəmiyyətin hüquqi biliyi və 

hüquqi tərbiyəsi bir o qədər də yüksək olar.  

İkincisi, hüquqi mədəniyyət daha yüksək olar.      

Üçüncüsü, əgər hüquqi  mədəniyyət yüksəkdirsə, de-

məli, cəmiyyətdə hüququn aliliyi də çox qorunmuş olacaq-

dır. Hüququn aliliyi isə hüquqi dövlətin bərqərar olması 

deməkdir. Beləliklə, hüquqi... 

Sədrlik edən. Çox sağ olun, Ziyafət müəllim. 

Hörmətli həmkarlar, biz işimizə saat 3-də davam edə-

cəyik. Sağ olun.  

 

(FASİLƏDƏN SONRA) 

 

Sədrlik edən. Hörmətli həmkarlar, iclasımıza davam 

edirik. Növbəti çıxış. Elşən Musayev. Elşən müəllim, bu-

yurun. 

E.Musayev. Təşəkkür edirəm, xanım sədr. Hər kəsi 

salamlayıram və ilk öncə qeyd etmək istəyirəm ki, mü-

zakirəyə çıxarılan qanun layihəsinə heç bir tərəddüd et-

mədən öz müsbət səsimi verəcəm. Çünki bunun üçün bir 

çox səbəblərim var. 

 Əvvəla, hazırda mövcud olan qanun siyasi partiyaların 

fəaliyyətini tənzimləyir, 30 il əvvəl, 1992-ci ildə qəbul 

olunub. Həmin müddət ərzində isə bir çox şey dəyişib. Si-

yasi partiyaların fəlsəfəsi dəyişib, siyasi partiyaların özü, 

baxış bucağı da dəyişib. Ölkədə siyasi konfiqurasiya 

dəyişib. Həmin siyasi konfiqurasiyaya uyğun olaraq, döv-

lətin siyasi partiyalara münasibəti dəyişib və həmin də-

yişikliklərin fonunda, heç şübhəsiz ki, yeni qanunun qəbul 

edilməsinə də çox ciddi ehtiyac var idi.  

Hörmətli Fəzail müəllim qeyd elədi, iki dəfə dinləmə 

keçirildi. Həmin dinləmələrdə hamı iştirak elədi, mü-

zakirələrə qoşuldu, təkliflərini verdi. Hətta bəzi siyasi 

partiyalar tərəfindən iradlar bildirildi və ələlxüsus, qeyd 

eləmək istəyirəm ki, həmin iradları bildirən partiya 

rəhbərlərinin əksəriyyəti həm də rolu olan, təklif eləyən 

siyasi partiya rəhbərləri idi. Amma bu iradlara belə loyal 

yanaşıldı. Hərçənd mənim bu məsələdə bir az fikirlərim 

haçalanır. Misal üçün, mənim düşüncəm ondan ibarətdir 

ki, ardıcıl olaraq bir neçə seçkidə iştirak eləməyən siyasi 

partiyanın qeydiyyatı ləğv olunmalı idi. Çünki siyasi 

fəaliyyətin əsas qayəsi elə seçkidir. Seçkidə davamlı, 10 il, 

15 il iştirak eləməyən partiyanın, ümumiyyətlə, siyasi 

sistemdə nə iştirakı ola bilər, nə funksiyası ola bilər, nə də 

rolu ola bilər. Amma işçi qrup başqa cür yanaşdı, başqa 

prizmadan baxdı. Yəqin ki, ona görə belə yanaşdı ki, 

sabah həmin qüvvələr əllərində nəyisə bayraq eləməsinlər 

və ümumiyyətlə, əllərində bəhanə olmasın. Bəlkə də elə 

bu prizma ən doğru olanı idi. 

 Mən bir çox məsələlərlə bağlı, belə deyək, israrlı 

prinsipiallığımı göstərmişəm. Birinci, bu reyestr məsələsi 

çox düzgün addım idi. Siyasi partiya üzvlərinin qeydiyyatı 

olmalıdır.  

Bu məsələni bir dəfə də qeyd eləmişəm. Bəzi insanlar 

var ki, ciblərində 5-6 partiyanın vəsiqəsini gəzdirirlər və 

hansı harada sərf eləyirsə, orada onu çıxarırlar. Bu reyestr 

məsələsi, əslində, qeyd etdiyim mövzunun həllinə yönəlik 

bir addımdır. Rəqəm məsələsi, 3 nəfərlə, 5 nəfərlə, 10 

nəfərlə siyasi partiya olmaz. Bir ara siyasi partiya 

yaratmaq dəb oldu, bir ara hətta o siyasi partiyaların, belə 

deyək, qeydiyyatı ilə də bağlı problemlər olub. Amma bu 

gün artıq başqa dövrdür. Mən partiya sədri tanıyıram ki, 

rəhbərlik elədiyi təşkilatın möhrünü hara qoyubsa, heç 

özünün də yadına düşmür. Siyasi partiya rəhbəri tanıyı-

ram, həyat yoldaşı belə onun partiyasına üzv olmur ki, get, 

işinlə məşğul ol, səndən siyasətçi olmaz. Ölkədə siyasi 

partiyalar var ki, adındakı hərflərin sayı üzvlərin sayından 

çoxdur. Məncə, elə bu qanunun əsas qayəsi ondan ibarət-

dir ki, bu məsələlər həllini tapsın. Siyasi partiyalara bir 

hörmət olunsun. Siyasi partiyaların bir nüfuzu qalxsın.  

Son olaraq, bir məsələyə də toxunmaq istəyirəm. Bu, 

əslində, dinləmədə səslənmişdi. Adını çəkməyəcəm, kimin 

tərəfindən, bizə qarşı qatı müxalif olan insanlardan biri 

dedi ki, kimin nəyinə lazımdır, mənim 5 min, 10 min, 20 

min üzvüm var. İstəyərəm 5 nəfərlə siyasi partiya yara-

daram. Məncə, belə absurd fikirlərə, ümumiyyətlə, yer 

vermək olmaz. Sənin əgər beş nəfər üzvün varsa, get, 

onun üzərinə bir nəfər də artır, futbol komandası yarat,  si-

yasi partiya yox. Siyasi partiya anlayışını ciddiyyətə 

almaq lazımdır və hesab edirəm ki, qəbul edəcəyimiz bu 

qanun həmin ciddiyyəti bütün sahələrdə təmin eləyəcək. 

Diqqətinizə görə minnətdaram. 

Sədrlik edən. Sağ olun. 

Tahir Rzayev. Tahir müəllim, buyurun. 

T.Rzayev. Çox sağ olun. Hörmətli sədr, hörmətli de-

putat həmkarlar, media nümayəndələri. Dünyada baş ve-

rən ciddi dəyişikliklər, həyatın yeniləşməsi, mövcud və-

ziyyət reallıqları, çətinlikləri qəbul etməyi, çətinlikləri 

aradan qaldırmaq üçün yollar aramağı, nəticələr çıxarmağı 

tələb edir. Azərbaycanda hökm sürən ictimai-siyasi sa-

bitlik, insanların həmrəyliyi istənilən sahədə islahatların 

həyata keçirilməsinə və nəticələrin uğurlu olmasına 

zəmanət verir. İcra, idarəetmə, qanunvericilik, məhkəmə-

hüquq, səhiyyə, təhsil, yerli özünüidarəetmə orqanlarında 

həyata keçirilən son illərin islahatları bu baxımdan xa-

rakterikdir və ölkəmizin inkişafında mühüm rol oynamış-

dır. Siyasi sistemdə də yetkinliyin, müstəqilliyin, təşəb-

büskarlığın təmin edilməsi başlıca şərtdir. Bu, ölkənin 

taleyüklü məsələlərinin həllində mövqelərin, maraqların 

aydınlaşdırılması, bir məqsəd üçün qüvvələrin, imkanların 

səfərbər olunması baxımından başlıca əhəmiyyətə malik-

dir.   Azərbaycanın ictimai-siyasi həyatında baş verən 

köklü dəyişikliklər bütün sahələrdə olduğu kimi, 30 il 

bundan əvvəl qəbul edilmiş “Siyasi partiyalar haqqında” 

Qanuna yenidən nəzər salmağı, yeni  bir qanunun qəbul 

edilməsini zərurətə çevirmişdir. Bu, ölkədə siyasi sistemin 

formalaşması, siyasi partiyaların mühüm problemlərin 

həllində fəal iştirak etməsi, öz mövqeyinə və gücünə 

arxalanması üçün vacibdir. Çünki indiki vaxtda siyasi 

sistemin möhkəmləndirilməsi üçün güclü, xalqın mənafe-

yini düşünən, mövqeyini müdafiə edən siyasi təşkilatlara, 

partiyalara ciddi ehtiyac vardır. Buna görə də Azərbaycan 

dövləti siyasi partiyaların milli maraqlar uğrunda həmrəy-

liyinə, demokratik prinsiplərə əməl edilməsinə və şəffaf-

lığın təmin olunmasına böyük önəm verir. Siyasi partiya-

lar və qanunvericilik hakimiyyəti ilə əlaqələr şöbəsinin 

yaradılması, 44 günlük müharibə dövründə siyasi qüvvələ-

rin həmrəyliyi, siyasi partiyalarla vaxtaşırı dialoqların 

qurulması və YAP-ın təsis edilməsinin 30 illik yubileyi 

münasibəti ilə keçirilən tədbirə bütün siyasi partiyaların 

dəvət olunması bunun əyani nümunəsidir. 

Qeyd etmək lazımdır ki, siyasi partiyaların ümumxalq 

mənafeyi mövqeyindən çıxış etmək, çətin anda birləşmək 

və birgə mübarizə aparmaq amalı yeni qanun layihəsində 

öz əksini tapmışdır. Yaxşı haldır ki, bu, hamılıqla müdafiə 

edilir. Qanun layihəsinin “Normativ hüquqi aktlar haq-

qında” Konstitusiya Qanununun tələblərinə uyğun hazır-

lanması, onun bir neçə dəfə siyasi partiyaların, vətəndaş 

cəmiyyəti təşkilatlarının, media nümayəndələrinin iştirakı 

ilə geniş müzakirə edilməsi, əsaslı təkliflər verilməsi nəti-

cəsində bəzi müddəaların layihədən çıxarılması və çox-

saylı dəyişikliklərin edilməsi göstərir ki, o, xalqın siyasi 

iradəsini ifadə edir, demokratik norma və prinsiplərə 

əsaslanır. Qanun layihəsi ölkədə siyasi mühitin formalaş-

masına, canlanmasına, yeni cəmiyyət quruculuğu prosesi-

nin sürətləndirilməsinə və çoxpartiyalılıq üçün əsasların 

genişləndirilməsinə, siyasi partiyalar arasında səmərəli, 

sağlam əməkdaşlığa, faydalı dialoqa xidmət edir.  

Partiyalar milli dəyərlərə, əxlaq normalarına, adət-ənə-

nələrimizə hörmətlə yanaşmalı, təhqirdən, şantajdan, 

yalan, uydurulmuş faktlardan, insan şəxsiyyətini alçaltmaq 

cəhdlərindən kənar olmalıdırlar. Əməllə, işlə, sağlam mü-

nasibətlərlə, insani keyfiyyətlərlə fərqlənməlidirlər. Siyasi 

partiya rəhbərinin qışqıra-qışqıra, təhqir dili ilə danışması, 

özünü hamıdan qabiliyyətli, bilikli kimi təqdim etməsi, 

xalqın adından bəyanatlar səsləndirməsi, ağa qara deməsi 

yolverilməzdir və bu, cəmiyyətdə ikrah hissi doğurur. 

Yetkinləşmə, sağlamlaşma, vətəndaş cəmiyyəti, dövlətlə 

siyasi partiyalar arasında səmərəli əməkdaşlığın inkişaf 

etdirilməsi, sağlam dialoq mühitinin yaradılması, vətən-

daşların ölkənin  siyasi həyatında fəal iştirakının təmin 

edilməsi qanunda əsas vəzifə kimi qarşıya qoyulur və bu, 

inkişafımıza, beynəlxalq aləmdəki nüfuzumuza öz faydalı 

töhfəsini göstərəcəkdir. 

Qanun layihəsi mükəmməl hazırlanıb, çox ciddi müza-

kirələrdən keçib və bu günümüzün siyasi mənzərəsini, 

reallıqları əks etdirən bir sənəd kimi dəyərlidir. Mən onun 

hazırlanmasında iştirak eləyən bütün insanlara öz min-

nətdarlığımı bildirirəm. Qanuna səs verəcəm və deputat 

həmkarlarımdan da qanun layihəsinin dəstəklənməsini xa-

hiş edirəm. Çox sağ olun. 

Sədrlik edən. Sağ olun. 

Fəzail Ağamalı, buyurun. 

F.Ağamalı. Təşəkkür edirəm. Hörmətli xanım sədr, 

hörmətli həmkarlar. Siyasi partiyalar haqqında qanun layi-

həsi ilə bağlı istər ictimai müzakirələrdə, istərsə də komitə 

və bugünkü plenar yığıncaqda hörmətli həmkarlarım 

Fəzail müəllimin, Əli müəllimin  və Zahid müəllimin kifa-

yət qədər tutarlı, arqumentə söykənən təqdimatları oldu və 

məncə, bu təqdimatlar əsasında da heç bir fikir söylə-

mədən bu qanun layihəsini qəbul etmək olardı. Lakin bu-

nunla bərabər, əlbəttə, hər birimizin qanun layihəsinə konk-

ret, lakonik münasibətimiz də olmalıdır. 

 Təbii ki, bu gün ölkə Prezidenti səviyyəsində Azərbay-

canda sistemli və ardıcıl şəkildə digər islahatlarla bərabər 

siyasi islahatlar da aparılır. Mənə belə gəlir ki, yeni 

konfiqurasiya şəraitində Azərbaycan dövlətinin daha fərq-

li, üstün cəhətlərə, keyfiyyətlərə malik olduğu zaman 

kəsiyində təqdim edilmiş olan bu qanun layihəsi Milli 

Məclisin, xüsusi olaraq, hörmətli Sahibə xanım Qafarova-

nın siyasi sistemimizə ciddi töhfəsi kimi qəbul edilməlidir 

və belə də qiymətləndirilməlidir. 

 Dövlətçiliyimizin güclənməsi, cəmiyyətimizin üstün 

inkişaf səviyyəsinə qalxması, mövcud çağırışlar və real-

lıqlar ölkəmizin siyasi sistemində, ictimai-siyasi mühitin-

də əhəmiyyətli rol oynayan siyasi partiyaların yerinin və 

rolunun artırılmasını ciddi şəkildə zəruri edir. Nəzərə 

alsaq ki, bu gün Azərbaycan dövlətinin, Azərbaycan xalqı-

nın qarşısında olduqca vacib hədəflər var və bu hədəflərə 

çatmaqda, heç şübhəsiz ki, siyasi partiyalar da iqtidarda, 

müxalifətdə olmasından asılı olmayaraq, öz töhfəsini 

verməlidir. Bu baxımdan təqdim olunan qanun layihəsi 

qeyd etdiyim şərtlərə tamamilə cavab verir.  

Qanun layihəsi işçi qrupu tərəfindən birlikdə hazırlan-

mışdır və bəlli olduğu kimi, onun yüksək səviyyədə iki 

ictimai dinləməsi keçirilmişdir. Burada fərqli fikirlər oldu 

və bu fərqli fikirlər, – bu gün təqdimatdan da bəlli oldu, – 

çox mühüm əhəmiyyət kəsb edən qanun layihəsinin tək-

milləşməsinə xidmət göstərən təkliflər nəzərə alınmışdır. 

Bəzi mübahisə doğuran maddələr, müddəalar ortadan qal-

dırılmışdır və düşünürəm ki, bu, həm də qanun yaradıcı-

lığında fərqli fikirlərin ortalaması və onlardan bəhrələnə-

rək, demək olar ki, bütün  cəmiyyətin tələblərinin qəbul 

edildiyi bitkin bir qanunun ortaya gəlməsi anlamına gəlir. 

 Əlbəttə, qanun layihəsinin, bütövlükdə, konsepsiyası 

haqqında danışanda demək lazımdır ki, ölkəmizdə siyasi 

partiyaların fəaliyyəti üçün geniş və əlverişli imkanların 

yaradılması, partiyaların siyasi sistemdə yerinin və 

rolunun artırılması, onların fəaliyyət prinsipləri və mə-

suliyyətləri də bu qanun layihəsində kifayət qədər dəqiq 

şəkildə müəyyən olunmuşdur. Layihənin istər strukturu, 

istərsə də, bütövlükdə, onun bir layihə olaraq ortalığa gəl-

məsi Azərbaycan qanunvericiliyinin tələblərinə uyğundur 

və birinci oxunuşun tələblərinə tamamilə cavab verir. Mən 

də dəyərli həmkarlarımı qanun layihəsinə müsbət  münasi-

bət bildirməyə dəvət edirəm. Təşəkkür edirəm.  

Sədrlik edən. Çox sağ olun, Fəzail müəllim. 

Fazil Mustafa. Fazil müəllim, buyurun. 

F.Mustafa. Hörmətli xanım sədr, hörmətli millət vəkil-

ləri. Bu qanunun dəyişdirilməsi və yeni qanunun qəbul 

olunması istiqamətində atılan addımlar parlamentdə təmsil 

olunan partiyaların təşəbbüsü ilə başladı. Bu təşəbbüs 

Milli Məclisin sədri hörmətli Sahibə xanıma ünvanlananda 

qanunun siyasi və ictimai əhəmiyyətini çevik dəyərlən-

dirərək komitələrə ayrı-ayrılıqda göstəriş verdi və üç ko-

mitə bu istiqamətdə çalışmalara başladı. Mən hesab edi-

rəm ki, bu, həm  təkcə üç komitənin müəllifi olduğu qanun 

layihəsi deyil, həm də Milli Məclisin sədrinin bilavasitə 

bu prosesi nəzarətdə saxladığı, öz təklif və tövsiyələrini 

verdiyi ciddi bir sənəddir.  

Təbii ki, 1992-ci ildə siyasi partiyalar haqqında qəbul 

olunan qanunla bağlı burada söhbət aparıldı, o qanun da 

kifayət qədər səviyyəli hazırlanmış qanun idi. Amma döv-

rün reallıqları dəyişdi. Yəni 2020-ci ilin 10 noyabrından 

sonra başlanan bir proses, yeni dövr bəlkə də birinci, 

siyasətdə, siyasi baxışda, siyasi düşüncədə dəyişikliyi tə-

ləb edirdi və bu yeni dövrü məhz elə siyasi partiyalar haq-

qında qanunla başlamaq, məncə, daha ağlabatan idi. Bi-

rinci növbədə, ölkədə siyasi mədəniyyətin, siyasi mühitin 

sağlamlaşması istiqamətində addımlarla müşayiət olun-

malı idi. 

 Bu qanun layihəsi müzakirəyə çıxarılan vaxt mən 

təsadüfən bir də qayıdıb partiyamızın proqramının üzərin-

də bir gəzişmə elədim və  baxdım ki, proqramda 43 də-

yişiklik elədim. Artıq zaman şərtləri dəyişibdir. Qarabağın 

işğaldan azad olunması istiqamətində orada xeyli  müd-

dəalar var, hansı yolla azad edəcəyik, Ali Baş Komandan 

Azərbaycan əsgərinə əmr verərək Qarabağı ən yüksək 

səviyyədə azad elədi, Azərbaycan xalqına geri qaytardı. 

Yəni bu problemlər həllini tapdı. Digər tərəfdən, inteq-

rasiya, NATO-ya inteqrasiya, başqa məsələlər qoyulurdu, 

heç bu gün mən o inteqrasiyanın tərəfdarı deyiləm. Təbii 

ki, Azərbaycanın, əslində, indiki durumunun daha fərqli 

olduğu düşüncəsindəyəm. Yəni adi bir partiyanın nü-

munəsində nələrin dəyişdiyi düşüncə, ideya olaraq ortaya 

çıxmağa başladı. 

Siyasi partiyalara münasibətin dəyişməsi də, açığı, 

söyləyim ki, bu parlamentdən başladı. Çünki ilk dəfə idi 

azlıqda olan partiyaların təmsilçiləri parlamentdə komitə 

sədrinin müavini, parlament sədrinin müavini səviyyəsin-

də təmsilçilik əldə elədilər və Azərbaycanda bir partiya 

qorxusu sindromu ortadan qalxdı. Ölkə Prezidenti məhz 

bu addımı ilə göstərdi ki, güvənmək lazımdır. Axı, bu 

siyasi quruluşları nə qədər kənara itələsəniz, nə qədər kə-

narda tutsanız, bu hansısa xarici ölkələrin istifadə elədiyi 

materiala çevrilir. Amma bunu Azərbaycan dövlətinin 

faydasına istifadə eləmək üçün ona iştirakçılıqda imkan 

yaradacaq səviyyədə güvənmək lazımdır və bu güvənmək 

də öz nəticəsini məhz bu qanunda verir. Amma bəzi 

müddəalar var ki, bu qanunda da, müzakirələrdə, təbii ki, 

dəyişdi. Bu da müsbət haldır. Bizdə bir çox qanunlar belə 

rahatlıqla, fikirlər nəzərə alınaraq, açıq etiraf eləyək ki, 

dəyişmir. Yeganə qanundur ki, burada  bəlkə də 60-dan 

çox müddəada dəyişiklik oldu. Hətta mən bəzi dəyişik-

likləri heç etməzdim. Həddən artıq liberal  bir yanaşma or-

taya çıxdı. Bu da bizim hörmətli komitə sədrlərinin birlik-

də məşvərəti ilə baş verdi. Bu da təqdirəlayiq bir haldır. 

 Təbii ki, burada qeyd olundu, heç bir qanun mükəm-

məl deyil, yəni əgər orada sabah əlavə dəyişikliklər ola-

caqsa, zaman bunu tələb edəcək. Bir müddəaya mən 

burada toxunmaq istəyirəm. Hörmətli Zahid müəllim də 

qeyd elədi ki, partiyaların xalqın adından danışmaq, xalqın 

adından sui-istifadə eləmək hüququ yoxdur. Bunun cəzası 

nədir? Necə yəni xalqın adından. Məncə, bu ifadələr, bu 

cür ifadələr, ümumiyyətlə, çıxmalıdır. Partiya, mən xalqın 

adından deyirəm ki, Azərbaycan xalqı Fransa Senatının bu 

addımını lənətləyir. Xalqın adından danışdım da. Danış-

mayım bunu? Yəni belə ifadələrlə bu qanunu məhdudlaş-

dırıcı səviyyəyə gətirmək olmaz. Yəni kifayət qədər nor-

mal, fəaliyyəti tənzimləyən müddəalar varsa, ̶ mən başqa 

misalları artıq çəkmirəm, ̶ onun üzərində durub, gələcəkdə 

bu qanunun yaxşı, çevik işləməsi və partiyaların, həqi-

qətən də, bu qanundan yararlanaraq, dövlət həyatında ak-

tiv rol almasını təmin eləyə biləcək praktik sistem qurul-

ması vacibdir. Bir daha bu qanunu dəstəkləyirəm. 

Sədrlik edən. Sağ olun, Fazil müəllim. 

Azay Quliyev, buyurun. 

A.Quliyev. Təşəkkür edirəm. Hörmətli xanım sədr, 

hörmətli həmkarlar. İlk növbədə mən də qanun layihəsinin 

şəffaf şəkildə hazırlanmasına, eyni zamanda, həm parla-

mentdə təmsil olunan və olunmayan siyasi partiyaların, 

həm də qeyri-hökumət təşkilatlarının iştirakı ilə ayrı-

ayrılıqda ictimai dinləmələr keçirildiyinə və qanuna veri-

lən kifayət qədər təkliflərin nəzərə alınmasına şərait yarat-

dığına görə, hörmətli Sahibə xanım, Sizə təşəkkür edirəm. 

Bu da təsadüfi deyil, çünki bu qanun layihəsi sıradan bir 

qanun layihəsi deyil. Bu, ilk növbədə cənab Prezidentin 

həyata keçirdiyi siyasi islahatların hüquqi bazasının 

etibarlı şəkildə möhkəmlənməsinə və ölkədə, deməli, 

siyasi konfiqurasiyanın daha təkmil formada formalaş-

masına xidmət edən qanun layihəsidir. Əlbəttə, mənim 

hörmətli həmkarlarım layihə ilə bağlı çox müsbət məqam-

ları qeyd etdilər. Mən bunları təkrarlayıb, vaxtınızı almaq 

istəmirəm. Fürsətdən istifadə edib, bir neçə təklifi, təbii ki, 

birinci oxunuşun qaydalarına əsasən diqqətinizə çatdırmaq 

istəyərdim.  

Birmənalı şəkildə demək olar ki, qanun layihəsi, həqi-

qətən də, kifayət qədər demokratik imkanları və liberal 

dəyərləri özündə əks etdirən bir layihədir və biz bunu çox 

asanlıqla istənilən ixtisaslaşmış beynəlxalq ekspertlərin 

müzakirəsinə təqdim edə bilərik. Bununla yanaşı, dü-

şünürəm ki, bəzi təklifləri də nəzərə almalıyıq. Xüsusi ilə 

mənim burada diqqətimi çəkən məqamlardan biri də budur 

ki, qanun layihəsində qadınların siyasi həyatda iştirakı ilə 

bağlı müddəalar çox deyildir. Yəni mən burada rast 

gəlmədim. Bilirsiniz ki, bu, ümumiyyətlə, qadınların si-

yasi həyatda iştirakı ilə bağlı olan qanunvericilik beynəl-

xalq ekspertlər tərəfindən qiymətləndirilən zaman məhz 

bu gender məsələsi xüsusi qeydiyyata alınır. Düşünürəm 

ki, biz də bu məsələyə vacib məsələ kimi yanaşmalıyıq. 

Həm də Azərbaycanın öz daxili seqmentində də qadınların 

rolunu artırmaq üçün müəyyən müddəalar bura gətirilə 

bilər. Misal üçün, təklif edirəm ki, qeydiyyat üçün tələb 

olunan partiya üzvlərinin, təsisçilərin və yaxud da 

seçkilərdə partiya namizədlərinin 30 faizə yaxını, ̶  indi, 

təbii, bu rəqəmlərə baxıla bilər, 20-30 faiz civarında olan 

bir rəqəmi tətbiq etmək olar, ̶  qadınlardan ibarət olsun. Bu 

olarsa, əlbəttə ki, qadınların ölkənin ictimai-siyasi həya-

tında müəyyən iştirakına şərait yarada bilər. Eyni za-

manda, bəlkə biz burada hətta siyasi partiyaları təşviq edə 

bilərik, müəyyən stimullaşdırıcı məqamlar nəzərdə tutula 

bilər ki, məhz qadın millət vəkilləri seçilən partiyalara və 

yaxud bələdiyyələrə dövlət vəsaitindən, büdcədən ayrılan 

vəsait daha da artıq ola bilər. 

Digər bir məsələ maliyyələşmə ilə bağlıdır. Bilirsiniz 

ki, partiyaların şəffaf və ədalətli şəkildə maliyyəşdirilməsi 

mexanizminin qanunda əks olunması bu qanunun ən vacib 

elementlərindən biridir, uğurlu bir məqamdır, bunu qeyd 

etmək lazımdır. Bununla yanaşı, mən təklif edərdim ki, 

qanun layihəsindən dövlət maddi yardımı anlayışını biz 

çıxaraq. Ümumiyyətlə, “siyasi institutlara dövlət tərəfin-

dən maddi yardım verilir” ifadəsi, məncə, çıxarılmalıdır. 

Dünyada bunun təcrübəsi var. Deyək ki, bu ya “subsidiya” 

sözü ilə əvəz oluna bilər, ya da biz bunu “büdcədən maliy-

yələşdirmə” ifadəsi ilə əvəz edə bilərik. 

 Başqa bir məsələ ianələrlə bağlıdır. Layihədə ianənin 

maksimum məbləği göstərilir, ancaq ödəniş forması qeyd 

olunmur. Məncə, şəffaflığın təmin olunması üçün biz bu-

nu nağdsız və bank hesabı ilə həyata keçirməliyik. Bu 

orada əks olunmalıdır. Digər bir məsələ, “bank əməliy-

yatları apara bilməz” müddəasına da biz baxmalıyıq. 

Burada da müəyyən təkmilləşmə işləri aparıla bilər.  Xü-

susən mən hesab edirəm ki, MSK-nın və Hesablama Pala-

tasının burada rolu artırılmalıdır ki, onlar daimi əsaslarda 

onlayn qaydada bu prosesin qanunauyğunluğunu təmin 

edə və yaxud nəzarət edə bilsinlər. 

Növbəti məsələ, təklif edərdim ki, biz bu ianələrlə bağlı 

təkcə fiziki şəxslərə deyil, hüquqi şəxslərə də şərait yara-

daq və eyni zamanda, bütün ianə verən şəxslərin adları 

şəffaf şəkildə, hesab edirəm, ictimailəşməlidir və hamı 

görməlidir ki, kim hansı partiyaya nə qədər ianə verir.  

Nəhayət, bir məsələyə də mən siyasi partiyalar və 

QHT-lər kontekstindən yanaşılmasının tərəfdarıyam və 

düşünürəm ki, partiyalara qeyri-hökumət təşkilatlarını 

təsis etmək səlahiyyəti qanunvericilik səviyyəsində qada-

ğan olunmalıdır. Digər bir tərəfdən, partiya rəhbərlərinin 

siyasi partiya yaratmaq, üzr istəyirəm, qeyri-hökumət təş-

kilatı yaratmaq və eyni zamanda, QHT-lərin rəhbərliyində 

təmsil olunmasına da məhdudiyyət qoyulmalıdır. Çünki 

təcrübə onu göstərir ki, bəzi siyasi partiyalar bu imkandan 

istifadə edirdilər, qanunsuz olaraq maliyyə qaynaqları əldə 

edirdilər ki, bu da qanunun birbaşa pozulması deməkdir.  

Bütövlükdə, əlbəttə, növbəti oxunuşlarda digər məsə-

lələrə diqqəti ayırarıq. Mən bunu çox müsbət layihə kimi 

qiymətləndirirəm və səs verməyinizi xahiş edirəm.  

Sədrlik edən. Sağ olun, Azay müəllim. 

Azər Badamov, buyurun.  

A.Badamov. Təşəkkür edirəm. Hörmətli xanım sədr, 

hörmətli həmkarlar. Qanun layihəsinin təqdimatında qeyd 

olunduğu kimi, “Siyasi partiyalar haqqında” Qanun 30 il 

əvvəl qəbul olunub. O zaman ölkədə fərqli siyasi mühit 

mövcud idi. Qüvvədə olan qanunda siyasi partiyaların 

təsis edilməsi və fəaliyyət göstərməsi ilə bağlı tələblər bu 

günün reallığına uyğun gəlmir. Qanun qəbul olunandan 

ötən 30 ildə ölkə böyük inkişaf yolu keçib. Bu dövrdə 

dövlətçiliyin əsasları yaradıldı və möhkəmləndi. Hüquqi 

baza bu günün çağırışlarına uyğunlaşdırıldı. Ölkənin hə-

yatı tamamilə dəyişildi və Azərbaycan qalib ölkəyə çev-

rildi. Məhz yaranmış yeni reallıq partiyalarla iqtidar ara-

sında dialoq mühitini özündə ehtiva edən yeni siyasi 

konfiqurasiyanı formalaşdırdı. Dövlət başçısının rəhbərliyi 

altında həyata keçirilən islahatlar sosial-iqtisadi sahəni, 

idarəetmə sistemini, o cümlədən hakimiyyətin qollarını 

əhatə etdi. Siyasi sistem də cəmiyyətin aktiv bir hissəsi 

olduğundan bu, ölkədə dərinləşən islahatlar prosesindən 

kənarda qala bilməz. Bu, bu gün daha fəal siyasi mühitin 

formalaşması üçün yeni reallığın çağırışıdır. 

 Hörmətli həmkarlar, qanun layihəsinin ilkin variantı 

bir neçə ay əvvəl Milli Məclisin internet səhifəsində 

ictimai müzakirələrə verilmişdi. O cümlədən siyasi parti-

yaların və qeyri-hökumət təşkilatlarının rəhbərlərinin işti-

rakı ilə ictimai dinləmələr də keçirildi. Həm də noyabrın 

23-də Milli Məclisdə təmsil olunan siyasi partiyaların 

nümayəndələri və 3 komitənin birgə iştirakı ilə qanun 

layihəsinin müzakirəsi aparıldı. Müzakirələr zamanı layi-

hənin bir çox maddələrinin tələblərində yumşaldılmalar 

edildi, siyasi partiyaların fəaliyyətinin daha əlçatan şəkildə 

qurulmasına imkan veriləcək bir qanunun yaradılması ilə 

bağlı təkliflər səsləndi. 

 Qeyd olunduğu kimi, ictimai müzakirələr zamanı 47 

siyasi partiyadan 250-dən çox təklif daxil oldu. Təbii ki, 

qanun layihəsinin ictimai dinləmələri və müzakirəsi za-

manı səsləndirilən səmərəli təkliflər təqdim olunmuş 

layihədə nəzərə alındı. Əvvəlcə qeyd etmək istəyirəm ki, 

ölkə həyatı üçün vacib olan bu qanun layihəsinin ictimai 

müzakirəyə verilməsi və səsləndirilən təkliflərin nəzərə 

alınması Milli Məclisin ictimaiyyət üçün açıq olduğunun 

göstəricisidir və bunun, ölkəmizin hər bir sahəsini əhatə 

edən geniş islahatların real həyatda ifadəsi olduğunu hesab 

edirəm. Müzakirələr zamanı verilmiş təkliflər əsasında 

layihədə 60 dəyişiklik edildi. Bu dəyişikliklər, əsasən, 

aşağıdakıları özündə ehtiva etdi.  

Siyasi partiya iki dəfə ardıcıl şəkildə seçkidə iştirak 

etmədikdə fəaliyyətinə xitam verilməsi tələbi ləğv olundu.  

Partiyanın təsisçiləri üçün 20 il Azərbaycanda yaşamaq 

tələbi layihədən çıxarıldı.  

Təsisçilərin sayı da 200-dən 50 nəfərə endirildi. Siyasi 

partiyanın qeydiyyatdan keçirilməsi üçün 10 min üzv 

kvotası 5 minə endirildi. Sənədlərin toplanması, səhvlərin 

düzəldilməsi və digər məsələlərlə bağlı müddətlər siyasi 

partiyaların marağına uyğun uzadıldı və ya azaldıldı. Yəni 

təqdim olunmuş bu qanun layihəsində ayrı-ayrılıqda 

götürüldükdə çoxlu dəyişikliklər edildi və mükəmməl bir 

qanun ərsəyə gələrək bu gün keçirilən plenar iclasımızın 

müzakirəsinə təqdim olundu.  

Hesab edirəm ki, qanun layihəsi bu günün çağırışlarına 

cavab verir və mükəmməl bir hüquqi sənədin layihəsi 

ərsəyə gəlmişdir. Siyasi partiyalar haqqında qanun layi-

həsi qəbul olunandan sonra ölkədə siyasi mühitin aktiv-

liyinin yeni bir mərhələsi açılacaq. Məqsəd isə daha 

demokratik cəmiyyətin yaranmasına töhfə verməkdir. Qa-

nundakı yeni tələblər ölkəmizin inkişafına və dövlət müs-

təqilliyinin daha da möhkəmlənməsinə töhfə verəcəkdir. 

Hesab edirəm ki, qanun layihəsi konseptual baxımdan 

birinci oxunuşun tələblərinə cavab verir və dəstəkləyirəm. 

Diqqətinizə görə təşəkkür edirəm.  

Sədrlik edən. Sağ olun. 

Elman Nəsirov. Buyurun, Elman müəllim.  

E.Nəsirov. Çox sağ olun. Hörmətli xanım sədr, hör-

mətli həmkarlar, məşhur bir deyim var, deyir: “Dünyada, 

həyatda əbədi heç nə yoxdur”. Amma mənə elə gəlir ki, 

var, əbədi olan bir şey var, o da dəyişikliklərdir. Dəyişik-

liklər həmişə var və hətta, səhv etmirəmsə, qədim yunan 

filosofu Fales söyləyirdi: “Hər şey axır, hər şey dəyişir”.  

Əslində, son 30 il ərzində dünyamız 3 dəfə qlobal səviy-

yədə dəyişib. 1991-ci ildə Sovet İttifaqı dağılarkən dünya 

tamamilə dəyişdi, 2001-ci ilin 11 sentyabr hadisələrindən 

sonra dünya əvvəlki dünya olmadı, fərqli bir dünya oldu. 

Eyni zamanda, hesab edirəm ki, bu ilin 24 fevralında Rusiya 

– Ukrayna müharibəsi başlayandan sonra da dünyanın bütün 

arxitekturası dəyişməkdədir və qarşıda bizi hansı dünya 

gözləyir, onu proqnozlaşdırmaq belə çətindir.  

Bu reallıqlar fonunda elə Azərbaycan da çox ciddi 

dəyişib, eyni zamanda, Azərbaycan təkcə özü dəyişməyib, 

həm də dünyanı dəyişib. Elə dünya da bizi dəyişdirib. 

Çünki burada qarşılıqlı bir asılılıq var. Biz tarixi qələbəyə 

imza atmış, yeni tarixi reallıqlar yaratmış dövlətik. Belə 

vəziyyətdə, heç şübhəsiz, Azərbaycanda cənab Prezidentin 

rəhbərliyi altında həm də siyasi islahatlar həyata keçirilir 

və hesab edirəm ki, bu gün müzakirə etdiyimiz Siyasi 

partiyalar haqqında qanun layihəsi də siyasi sistemdə baş 

verən  həmin dəyişikliklərin, siyasi islahatların məntiqi 

davamıdır və onun əsas mühüm elementlərindən biri kimi 

qiymətləndirmək lazımdır.  

Hörmətli xanım sədr, mən də Sizə təşəkkür edirəm, 

hesab edirəm, tarixi əhəmiyyətli bir qərarı ki biz 3 

oxunuşda qəbul edəcəyik, bu ideyanın ortaya atılmasında 

və bunun müdafiəsində Sizin də xidmətləriniz böyükdür. 

Hər qanun yadda qalmır. Hesab edirəm, onilliklər keçə-

cək, bu qanun  ̶  “Siyasi partiyalar haqqında” Qanun yad-

daşlarda qalacaq və deyəcəklər ki, məhz Azərbaycan 

parlamentində VI çağırış deputatlarımız bu qanunu qəbul 

etdi. Deməli, bu, həm şərəfli, həm də böyük məsuliyyət 

tələb edən bir işdir. Mən bunu xüsusi ilə qeyd etmək 

istəyərdim. 

Hesab edirəm, çox mütərəqqi bir qanundur və hətta o 

qədər mütərəqqidir, mən siyasi opponentlərimizin qeydlə-

rini diqqətlə izləyirəm, inanın ki, fundamental məsələlərdə 

daha müzakirə etməli bir şey qalmayıb, ancaq xırda, 

epizodik məsələlərdən danışırlar. Bu da onu göstərir ki, 

həqiqətən də, təkmil bir qanun bizim müzakirəmizə verilib 

və Azərbaycanın bundan sonrakı partiya sisteminin, 

çoxpartiyalı sistemin inkişafı üçün çox mühüm həlqə 

olacaq, çox mühüm hadisələrdən biri olacaq. 

 Çox zaman biz görürdük, tənqid edirdilər ki, bəs prezi-

dent seçkilərində tələblərlə siyasi partiyaların yaradılması 

tələbləri arasında böyük fərq var. Yəni prezident vəzifəsi 

ali vəzifədir, onun üçün bu qədər tələblər yoxdur. Amma 

siz partiyaların yaranması üçün bu qədər tələblər qoy-

musunuz. Mən bir neçəsini sadalayım.  

Prezident seçkilərində yaş senzinin aşağı həddi var, 35 

yaşından aşağı heç kim prezident ola bilməz. 35-dən 

yuxarı başlanılır. Ancaq partiyanı yaratmaq üçün heç bir 

yaş senzindən söhbət getmir. 

Oturaqlıq senzi. Prezident seçilməsi üçün qanunla 10 il 

oturaqlıq senzi tətbiq olunub, müəyyən edilib. Bu qanunda 

daha oturaqlıq senzi də yoxdur. 

Eyni zamanda, prezident seçkilərində təhsil senzi var. 

Prezident olmaq istəyən şəxs ali təhsilli olmalıdır. Amma 

Siyasi partiyalar haqqında qanunda bu da yoxdur. Siyasi 

partiya, məlum olduğu kimi, politologiya elmi onun çox 

sadə bir tərifini verir.  “Siyasi partiya ilk növbədə vətən-

daşların siyasi iradələrini ifadə etmək üçün yaratdıqları 

kollektiv bir alətdir”. Kollektiv bir alətdir və hesab edirəm 

ki, vətəndaşlarımızın öz siyasi iradəsini ifadə etmələri 

üçün bu qanunda bütün imkanlar yaradılıb. Bu nöqteyi-

nəzərdən, hesab edirəm ki, əslində, bu qanunun qüvvəyə 

minməsi ilə bundan sonra Azərbaycanda partiyalararası 

əməkdaşlıq, ümummilli məsələlərdə ortaq mövqedən çıxış 

etmək kimi bizim çox mühüm siyasi əxlaqi dəyərlərimiz 

daha da inkişaf edəcək. Mən də bu qanunun lehinə səs 

verəcəyəm. Təşəkkür edirəm.  

Sədrlik edən. Sağ olun.  

Razi Nurullayev. Buyurun, Razi müəllim.  

R.Nurullayev. Hörmətli xanım sədr, hörmətli depu-

tatlar, Siyasi partiyalar haqqında qanun layihəsinə səs 

verəcəyəm. Çünki aparılan müzakirələrdə verilən təkliflə-

rin nəzərə alınması, müzakirələrin açıq və şəffaf keçiril-

məsi buna əsas verir. Bu qanunun müzakirəsi zamanı orta-

ya çıxan gerçəklik həm də bir siqnal oldu, qanunun qəbul 

edilməsinin vacibliyini ortaya qoydu. 

 Ölkəmizdə iqtidarı, Prezidenti tənqid etmək, zəiflət-

mək naminə Azərbaycanın düşmənləri ilə belə əməkdaşlıq 

etmək, onların sözünü dəstəkləmək və onların televiziya-

larında tənqidi fikirləri ilə görünən siyasətçilərin olması 

təəssüf doğurur. Bu gün İran, Ermənistan televiziyalarında 

onların çıxışlarından və tənqidlərindən istifadə olunursa, 

bu onlar üçün utanc və faciədir. Parlamentdə olan mü-

xalifəti də tənqid edirlər ki, siz necə müxalifətsiniz və 

buna necə səs verə bilərsiniz? Müxalifət olaraq vəzifəmizi 

çox dürüst yerinə yetirə də bilirik. Nə etməliyik? Yumruq 

davasına çıxmaq, qarışıqlıq salmaq, spikerin sözünü 

kəsmək, hər məsələyə etiraz etmək, zalı tərk etmək, səsi 

imkan verdikcə qışqırmaq, əl-qol ilə danışmaq bizlik de-

yil. Daha mədəni və təsirli yollar var və bundan da istifadə 

edirik. 

 Son zamanlar bizi də və şəxsən məni də çox sərt şə-

kildə təhqir edirlər. Çünki Prezident İlham Əliyevin Azər-

baycan naminə gözəl çıxışları olur, dövlətimiz naminə 

onları dəstəkləyirəm. Səbəbini deyim, bilsinlər. Prezident 

İlham Əliyevi ona görə dəstəkləyirik ki, o bizim arzu-

larımızı gerçəkləşdirir, o, bu gün Məhəmməd Əmin 

Rəsulzadənin, Əbülfəz Elçibəyin ideyalarını, proqramını 

gerçəkləşdirməklə məşğuldur. Biz müxalifət olaraq 

başımızın üzərində Rəsulzadənin, Elçibəyin portretini as-

mışıq. Amma onların əsrlər boyu həyata keçməyən arzu-

larını İlham Əliyev həyata keçirir. Qəbul etmək istəmirlər. 

Əgər ədalətli, dövlətçi insanlar olsaq, gərək başımızın 

üzərindən İlham Əliyevin şəklini asaq. Çünki rəhbərlik 

etdiyimiz partiyaların, rəhbərlik etdikləri partiyaların 

proqramını məhz İlham Əliyev bir-bir həyata keçirmək-

dədir. İndi gərək bu qanunla partiya proqramını da dəyiş-

sinlər və ya dəyişiklik edilsin. Bütün partiyaların proqra-

mında Qarabağ məsələsinin həlli var, İranda yaşayan 

soydaşlarımızın hüquqlarının müdafiəsi var, bütöv azər-

baycançılıq var. İndi o mövzular bir neçə partiyanın in-

hisarında deyil. Təzada bax ki, indi iqtidar partiyası Bütöv 

Azərbaycana işarə vurur, İranda yaşayan azərbaycanlıların 

hüquqlarını müdafiə etməkdən ötrü tədbirlər görür, amma 

Azərbaycanın ən zəif vaxtlarında Bütöv Azərbaycan de-

yənlər, Cənubi Azərbaycanda yaşayan həmvətənlərimizin 

hüquqlarını qoruyanlar ölkəmizin tarixdə görünməyən 

güclü vaxtında tərəflərini və ideallarını dəyişiblər. Bu, 

xalqımız üçün xəyanətə bərabər tutulacaq hərəkət, sizlər 

üçünsə faciədir. 

 Əlavə olaraq qeyd edim ki, müxalifətçiliyi də gərək 

kişi kimi edəsən. Xaricdə Prezidentə və onun ailəsinə qar-

şı aparılan iyrənc kampaniya hər zaman cəmiyyət tərə-

findən pis qarşılanıb. Bütün dövrlərdə belə cılız adamlara 

verilən rollar öz baxış dairəsini genişləndirməyib. Çünki 

onların mübarizə metodu müxalifətçilik deyil. 

 Prezident ölkənin simvollarından biridir. Bu simvollara 

çamur atan, dil uzadan bu ölkənin vətəndaşı ola bilməz. 

Taleyüklü məsələlərdə Prezidentin yanında olmaq hər bir 

vətəndaşın borcudur. Bu bizim dövlətçiliyə olan sev-

gimizdən irəli gəlir. Ölkəmizin çətin bir dönəmdən keçdiyi 

vaxtda bu cür yaramaz hərəkətlər   xəyanətdən  də   pisdir.  

Azərbaycanın rifahı üçün birlik zamanıdır. Mən də bu 

qanuna səs verəcəyəm və hesab edirəm ki, bu qanunun 

indiki zamanda qəbul edilməsi dediyim səbəblər ucbatın-

dan yerinə düşür. Təşəkkür edirəm, xanım sədr.  

Sədrlik edən. Sağ olun, Razi müəllim. 

Siyavuş Novruzov. Buyurun, Siyavuş müəllim. 

S.Novruzov. Təşəkkür edirəm, hörmətli xanım sədr. İlk 

növbədə belə bir qanunun ərsəyə gəlməsində göstərdiyiniz 

dəstəyə görə Sizə öz təşəkkürümüzü bildiririk. Həmçinin 

komitə sədrləri konseptual baxımdan ətraflı şəkildə məlumat 

verdilər, Ziyafət müəllim bunun hüquq cəhətdən əsas 

aspektləri barədə məlumat verdi. Hesab edirəm ki, bu 

baxımdan Siyasi partiyalar haqqında qanun layihəsinin indi 

qəbul olunmasının zərurəti  iştirakçıların hər biri tərəfindən 

tam, aydın şəkildə ortaya qoyuldu və Məclisdə olan hər bir 

siyasi partiya rəhbəri də bu qanun layihəsini dəstəkləyir. 

 Qeyd etmək istəyirəm ki, Siyasi partiyalar haqqında 

qanun layihəsi gələcəkdə fəaliyyət göstərmək istəyən bü-

tün siyasi partiyalar üçün bərabər, azad, şəffaf şəkildə tam 

fəaliyyət istiqaməti ortaya qoyur. O baxımdan da qanunun 

ikinci oxunuşda müxtəlif məziyyətləri, detalları haqqında 

biz fikirlərimizi söyləyəcəyik. Ümumi konseptual baxım-

dan qanun bütün siyasi fəaliyyətlə məşğul olan insanların 

tələblərinə cavab verir. 

 Qeyd etmək istərdim ki, Azərbaycanda siyasi sistemin 

formalaşması Ümummilli Liderin adı ilə bağlıdır. Məhz 

onun dövründə, onun hakimiyyətə gəlişindən sonra Azər-

baycanda çoxpartiyalı sistem əsasında seçkilər keçirilibdir, 

parlament seçkiləri, prezident seçkiləri, bələdiyyə seçkiləri 

keçirilibdir və onun fəaliyyəti dövründə siyasi partiyaların 

hər biri üçün şərait yaradılıbdır. Cənab Prezidentin fəaliy-

yəti dövründə bu daha geniş, davamlı şəkildə inkişaf edir. 

Amma vaxtı ilə, – burada 1992-ci ilin qanununu qeyd 

etdilər, – 1992-ci ildə qanun qəbul olunanda, siyasi parti-

yalar yarananda Azərbaycanda siyasi partiyalar zərurətdən 

yaranmırdı, dəbdən ötrü yaradılırdı. Hərə bir partiya yara-

dırdı, biri Qərbdən, biri Şərqdən, biri Türkiyədən adını 

götürürdü və siyasi partiyanın mahiyyəti nədən ibarətdir, 

ortada heç nə yox idi. Qeyd edim ki, bəziləri silahlı qüv-

vələr saxlayırdı, bəziləri dövlət çevrilişlərinə cəhdlərlə, 

bəziləri başqa-başqa işlərlə məşğul idi, siyasi partiyanın 

funksiyasını məhz bugünkü qanunda qoyulan tələblər 

əsasında deyil, özlərinin düşündüyü, bildiyi və arzuladığı 

istiqamətdə həyata keçirirdilər. Bax, bu qanunun indi bu 

formada, tam şəkildə olması hər bir vətəndaşın və hər bir 

siyasi partiyanın qanun qarşısında bərabər olmasını ortaya 

qoyur. Hesab edirəm ki, bu, çox vacib amillərdən biridir. 

 Digər bir tərəfdən, burada bir fikir səsləndi. Bu gün 

cənab Prezidentin apardığı fəaliyyət, apardığı yol Ümum-

mili Lider Heydər Əliyevin yoludur. Heydər Əliyev siyasi 

xəttidir, Heydər Əliyevin arzu, istəyidir. Bunu başqa-

başqa yerlərə yazmağa ehtiyac yoxdur. Çünki Azərbay-

canı, Azərbaycan xalqını, Azərbaycan dövlətini hamı 

düşünübdür. Amma Heydər Əliyev hamıdan çox düşünüb-

dür və bu gün Prezidentimiz də o yolu davam elətdirir və 

çox gözəl də davam etdirir. Məhz cənab Prezidentin ADA 

Universitetində 2 saat 30 dəqiqəlik çıxışı, – mən deyər-

dim, hər bir çıxışı gözəldir, hər bir çıxışı yaxşıdır, – lakin 

o 2 saat 30 dəqiqəlik çıxışında ilin, bəlkə də əsrin yeku-

nunu vurdu. Ümumilikdə, Azərbaycanın yaxın 6 aydan 

tutmuş 30 ilə qədər proqramını ortaya qoydu. Mən hesab 

edirəm ki, ikinci, üçüncü oxunuşlarda məhz elə Prezi-

dentin o çıxışlarında qarşıya qoyduğu vəzifələr də hər bir 

siyasi partiyanın qarşısına qoyulan vəzifə idi ki, gələcəkdə 

hər bir siyasi partiya öz nizamnaməsinə uyğun şəkildə 

hansı fəaliyyəti göstərməlidir.  

Burada qeyd olundu, siyasi partiyaların hamısı dəvət 

olunmuşdur. Dəvətə gəlməyən, iştirak eləməyən, cəsarəti 

çatmayan siyasi partiyadır? Cəsarətli siyasi partiya 

rəhbəri, siyasi təşkilatın üzvü gəlib oturar, fikrini söyləyər. 

Burada heç kəsi güllələmirdilər, tutmurdular, heç kəsə heç 

nə demirdilər. Hamı üçün şərait yaradılmışdı. O baxımdan 

da mən hesab edirəm ki, qanun layihəsi çox gözəl hazır-

lanıbdır. İkinci oxunuşda detallarını təqdim edə bilərik. 

Məsləhət olsa, səsə qoyaq, qəbul eləyək, keçək o birisi 

məsələlərimizi də müzakirə edək. Çünki hamı bu qanunun 

tərəfdarıdır. Sağ olun. 

Sədrlik edən. Sizin icazənizlə, mən iki nəfərə söz verə-

cəyəm, sonra səsə qoyacağıq. Tahir Kərimli siyasi parti-

yanın rəhbəridir və Hikmət Məmmədov YAP-dan. Bu-

yurun, Tahir müəllim, Siz, sonra isə  Hikmət müəllim, Siz. 

Buyurun, Tahir müəllim. 

T.Kərimli. Təşəkkür edirəm, hörmətli sədr. Vaxtı al-

mamaqdan ötrü mən də komitə iclaslarında dediklərimin 

çoxunu təkrar eləməyəcəm, amma eyni zamanda, parla-

ment rəhbərliyinə, şəxsən xanım sədrə və komitə sədrlə-

rinə təşəkkürümü bildirirəm. 

 Deməli, “Normativ hüquqi aktlar haqqında” Kons-

titusiya Qanununun 53-cü maddəsində göstərilir ki, “nor-

mativ hüquqi aktın mətni lakonik formada, normaların 

ziddiyyətli təfsirini istisna edən sadə və aydın dildə, Azər-

baycan ədəbi dilinin və hüquq terminologiyasının rəsmi 

işgüzar üslubuna əməl etməklə tərtib edilir”. Bu nöqteyi-

nəzərdən bəzi fikirlərimi bildirmək istəyərdim. Vaxt al-

mamaqdan ötrü, birinci, burada siyasi partiyaların orqan-

ları dedikdə, idarəetmə, icra və nəzarət orqanı nəzərdə tu-

tulur. Mən hesab edirəm ki, icra özü elə idarəetmədir. 

“İdarəetmə”  “qərarverici” sözü ilə əvəz olunsun.  

İkinci, nümayəndəlik. Nümayəndəlik sanki aşağı təşki-

latdan qurultaya nümayəndə seçilməsi üçün verilib. Hal-

buki Seçki Məcəlləsi və digər qanunlara əsasən, siyasi 

partiyanın yuxarı orqanları da, deyək ki, seçki komis-

siyalarına və digərlərinə nümayəndə seçə bilərlər. O geniş-

ləndirilsin. Bundan başqa, 3.5-ci maddədə yazılır: “Siyasi 

partiyaların fəaliyyətinin dövlət tərəfindən hüquqi tənzim-

lənməsi siyasi plüralizmin təşviqinə xidmət etməlidir”. 

Amma qanunda izah olunmur, ümumiyyətlə, başqa qanun-

larda da izah olunmur ki, siyasi plüralizm nədən ibarətdir? 

Yəni bunun hüquqi qiyməti. Mən hesab eləyirəm ki, belə 

bir anlayışa tərif versək yaxşı olar. Deməli, siyasi 

plüralizm müxtəlif siyasi qüvvələrin dövlət orqanlarında 

təmsil olunmaq üçün onların arasında rəqabətin mövcud-

luğunu təşkil edən prinsipdir. Mənə elə gəlir ki, bu bizi 

müəyyən qədər vəziyyətdən çıxara bilər. 

Eyni zamanda, misal üçün deyək ki, burada bir mad-

dənin içərisində birində yazılır, “şikayət verə bilər”. İkinci 

cümləsində yazılır, “şikayət edə bilər”. Buna da düzəliş 

olunsun ki, eyni cür olsun. Bir yerdə “şikayət verir”, o 

birində “edir” şəklində olmasın. Deməli, burada, eyni za-

manda, göstərilir ki, yenə maddədədir. Azərbaycan Res-

publikasının konstitusiya quruluşuna... Təəssüf ki, bu 

müddəalar, yəni konseptual müddəalar maddələrdə ifadə 

olunur, ona görə də ikinci oxunuşa oxşayır. Amma hesab 

edirəm ki, bunlar vacibdir, ikinci oxunuşa kimi düzəldilsə 

yaxşı olar. Deməli, “konstitusiya quruluşunun zorla dəyiş-

dirilməsi, ərazi bütövlüyünün parçalanması, hakimiyyətin 

zorla ələ keçirilməsi və ya saxlanması, kütləvi iğtişaşlara, 

terrorçuluğa açıq çağırışlar edilməsi”. Nəzərə alaq ki, 

Cinayət Məcəlləsinin 278-ci maddəsində bu mövcuddur. 

Orada, Cinayət Məcəlləsinin 401-ci maddəsində göstərilir, 

yəni onunla uyğun olmalıdır. Orada “saxlanması” sözü 

deyil,  “saxlanılması” gedir. Həm də “saxlanması” bu mə-

naya uyğun deyil.  Mənə elə gəlir ki, bu barədə düşünsək, 

pis olmaz. 

 Bundan başqa, 7.1.1-ci maddədə “siyasi partiyanın 

fəaliyyətinin Azərbaycan Respublikasının normativ hü-

quqi aktlarına və nizamnaməsinə uyğunluğu öyrənilir” 

yazılır. Müvafiq icra hakimiyyəti orqanının müəyyən et-

diyi orqan siyasi partiyanın fəaliyyətinin normativ hüquqi 

aktlarının və nizamnaməsinin tələblərinə uyğunluğunu 

yoxlayarsa, sonradan nəyi öyrənir? Axı, bu maddədə var, 

yoxlayır. İndi dalınca yazıb ki, öyrənir. Mənə elə gəlir ki, 

buna bir qədər düzəliş etmək yaxşı olardı. Deməli, eyni 

zamanda, qanunun 7.2-ci maddəsi çərçivəsində normativ 

hüquqi aktların və siyasi partiyanın nizamnaməsinin 

pozulması halı ilə bağlı görüləcək tədbirlər qeyd olunur. 

Burada gedir, “partiyada üzv sayının 4500-dən aşağı ol-

ması halı istisna olmaqla” müəyyən olunur. Mənə elə gəlir 

ki, “4500-dən aşağı olma” sözləri rus dilindən tərcümədir, 

elə bir kəlmə ilə “4500-dən az olması”dır. Məncə, rus 

dilindən tərcümə olunub. “Aşağı olması halı” nə 

deməkdir? Mənə elə gəlir ki, bu da düzəldilməlidir. Eyni 

zamanda, nəzərinizə çatdırım, İnzibati Xətalar Məcəlləsi-

nin 125.4-cü maddəsində, Mülki Prosessual Məcəllənin 

135.1-ci maddəsində və “Poçt haqqında” Qanunda, hamı-

sında birmənalı şəkildə göstərilir ki, məktublar, korrespon-

densiya işləri sifarişli poçt vasitəsi ilə göndərilir. Amma 

burada nədən olur, böyrünə biz “təqdim edir” sözlərini də 

yazırıq. Mənə elə gəlir ki, qanunvericiliyə ziddiyyət təşkil 

edir. Onu düzəltmək lazımdır. 

 Siyasi partiyanın, deməli, ləğvi “siyasi partiyaya qarşı 

tətbiq edilə biləcək ən son zərurət tədbiri hesab edilir”. 

“Ən son zərurət” ifadəsi hüquqi terminologiya deyil. 

Bilmirəm, bura bunu niyə salıblar? Ona görə də bu məsələ 

də, vaxt azdır deyirəm, başqa halda müəyyən olunmalıdır. 

“Dövlət bayrağı haqqında” Qanuna da  uyğunlaşdır-

malısınız, lazımdır. Bir sıra məsələlər də vardır ki, komitə 

iclasında demişəm. Ona görə də təkrar edib, vaxtınızı 

almaq istəmirəm. Təşəkkür edirəm.  

Sədrlik edən. Tahir müəllim, çox sağ olun. Mən 

düşünürəm ki, elə burada dediklərinizin hamısını komitə 

iclasında demişdiniz.  Bu, ikinci oxunuşa uyğundur, amma 

çox sağ olun, mən istəyirdim ki, Sizin fikrinizi də biz 

eşidək. Çox sağ olun. 

Hikmət müəllim, buyurun. Sabir müəllim Rüstəmxanlı 

yoxdur, elə? Mən burada olan bütün siyasi partiyalara, 

kim yazılmışdı, söz vermək istəyirdim.  

Yerdən. (Eşidilmir.) 

Sədrlik edən. Aydındır. 

Hikmət müəllim, buyurun. 

H.Məmmədov. Hörmətli xanım sədr, hörmətli millət 

vəkilləri. Doğrudan da, çox ciddi bir qanun layihəsini mü-

zakirə edirik. Mən düşünürəm ki, Siyasi partiyalar haq-

qında qanun ölkəmizin siyasi sistemində yeni keyfiyyət 

dəyişikliyi yaradacaq qədər mükəmməl bir qanundur. Li-

beral, demokratik bir qanundur. Əvvəlindən bəri belə bir 

qanunun qəbul olunmasına diqqət göstərdiyinizə görə, xa-

nım sədr, Sizə təşəkkür edirik. Doğrudan da, Milli Məclis-

də bütün siyasi partiyaların iştirakı ilə belə dinləmələr 

keçirildi. Sonra qeyri-hökumət təşkilatlarının iştirakı ilə 

dinləmələr keçirildi. Mediada çox geniş müzakirə olundu 

və nəticə etibarı ilə qanun cilalanaraq hazırkı vəziyyətinə 

gəlib çatıbdır. Mən düşünürəm ki, bu qanun layihəsini 

qəbul etmək olar. 

 Bütövlükdə siyasət məhəlli hadisə deyil, siyasət kütləvi 

hadisədir. Ona görə mən düşünürəm ki, hətta qanun 

layihəsinin birinci variantında olan 10 min tələb də qala 

bilərdi. İndi madam ki, bu azaldıldı, bu da özlüyündə 

ayrıca bir hadisədir və mən düşünürəm ki, qanun yara-

dıcılığında mütərəqqi, demokratik yanaşmadır.  

Heç kəsə sirr deyil ki, Azərbaycanın siyasi sistemi 

1991 ̶ 1992-ci illərdən sonra formalaşmağa başladı və bu 

dövr Azərbaycanın siyasi həyatında, bütövlükdə, Azərbay-

canın müstəqillik tarixində çox ekstremal hadisələrlə 

müşayiət olunurdu. Yəni biz Qarabağ müharibəsinə cəlb 

olunmuşduq. 30 il davam edən münaqişə dövründə də biz 

yenidən siyasi sistemimizi nizamlamağa çalışırıq. Ancaq 

əsas o paradiqmal keyfiyyət, yəni siyasi sistemin məhz 

Qarabağ münaqişəsi ətrafında, ərazi bütövlüyümüzün 

pozulması ətrafında formalaşması bizim siyasi siste-

mimizə müəyyən radikal keyfiyyətlər daxil etmişdir. Bax, 

mən düşünürəm, vaxt çatıb ki, indi ondan xilas olaq. Elə 

yeni qanunun fəlsəfəsi ondan ibarətdir. Ona görə də siyasi 

sistemimizdə ənənəsi qoyulan o radikal davranışlar 30 il 

davam etdi. Bu gün artıq ondan xilas ola bilərik. Bu gün 

yeni bir siyasi sistem qura bilərik. Bu gün yenidən bütün 

siyasi təşkilatlar dərindən bir pauza edib, yeni reallığı ye-

nidən qiymətləndirib və yeni siyasi mədəniyyəti də bu fəl-

səfə üzərində qura bilər. Mən düşünürəm ki, qəbul edəcə-

yimiz qanun məhz bunu dəstəkləyəcək bir qanun layihəsidir. 

 Azərbaycanın siyasi sisteminin əsas problemlərindən 

biri də ondan ibarətdir ki, Azərbaycan cəmiyyətində cə-

miyyəti fikir istehsalı ilə zənginləşdirəcək əsas genera-

torlar, ideya generatorları, düşüncə generatorları, fikir ge-

neratorları siyasi partiyalardır. Çox təəssüf ki, bu siyasi 

partiyalar bu vaxta qədər bu funksiyasını lazımınca yerinə 

yetirə bilməyiblər. Ona görə də siyasi sistemimizin rəng 

palitrası çox olsa da, zəngin və koloritli deyil. Mən dü-

şünürəm ki, yeni qanunun təqdim etdiyi imkanlar bir də 

siyasi partiyalarımızın bu keyfiyyətini üzə çıxaracaq.  

Ayrı bir məsələ ondan ibarətdir ki, siyasi təşkilatlanma 

dəyərlər və ideyalar ətrafında təşkilatlanmadır. Dediyimiz 

səbəblərdən 1990-cı illərin əvvəllərində bizdə fərdlər və 

şəxslər ətrafında məhəlli təşkilatlanma oldu. İndi yaxşı 

olar ki, Azərbaycan siyasi sisteminin daxili aktorları hesab 

olunan siyasi faktorların hər biri özünü öz proqramında və 

nizamnaməsində bu qanuna uyğun olaraq yenidən tanıtsın. 

Beləliklə, həm özünün dəstəkçilərinin sayını artırmış 

olsun, həm də Azərbaycan siyasi mədəniyyətinə zəngin 

dəyərlər təqdim etsinlər. Məsələn, azərbaycanlılar bilsin-

lər,  əlbəttə, biz bunu bilirik, daha kütləvi şəkildə bu mə-

nimsənilsin ki, yəni liberal dəyərlər nədir, demokratik 

dəyərlər nədir, sosial-demokratik dəyərlər nədir, mühafi-

zəkarlıq nədir və sair. Məsələn, təmsil etdiyim Yeni Azər-

baycan Partiyasının proqram və nizamnaməsində Azər-

baycanın, əslində, siyasi neokonservatizmi böyük dövlət 

xadimi Ulu Öndər  Heydər Əliyev tərəfindən müəyyənləş-

dirilibdir. Qurucu liderimiz azərbaycançılığı və Yeni 

Azərbaycan Partiyasını mühafizəkar dəyərlər üzərində 

yeni universal dəyərlərin qəbul edilməsi kimi görürdü və 

mən düşünürəm ki, Azərbaycan xalqı tərəfindən bu də-

yərlər mənimsənildiyinə görə Yeni Azərbaycan Partiyası 

bu qədər kütləvi partiyaya çevrilməyi bacardı. Ona görə 

də mən düşünürəm ki, yeni qanun yeni şərtlər yaradır. 

Yeni reallıqlarda yeni siyasi mədəniyyətə ehtiyacımız var 

və əminəm ki, siyasi partiyalarımız bu istiqamətdə öz 

töhfələrini verəcəklər. Mən qanun layihəsinə səs verəcə-

yəm. Təşəkkür edirəm. 

Sədrlik edən. Çox sağ olun, Hikmət müəllim. 

Hörmətli həmkarlar, mən qanun layihəsini səsə qoyacam. 

Tahir müəllim,  xahiş edirəm, əgər sualınız, təklifiniz varsa, 

onu işçi qaydada işçi qrupuna verə bilərsiniz. Mən bir dəfə 

artıq Sizə söz vermişdim. Mən xahiş eləyəcəm həm işçi 

qrupundan, həm də, Əli müəllim, Sizdən, Fəzail müəllim, 

başda sizin komitəniz olmaqla Sizdən, Zahid müəllim, 

Sizdən, burada səslənən bütün bu təklifləri, ya da sualları işçi 

formasında, formatında nəzərdən keçirin. Lazımdır bir dəfə 

də yığılmaq. Xüsusi ilə kim  bu sualları veribsə, kim təklif 

veribsə, mən istəyirəm ki, siz bununla çox ciddi məşğul 

olasınız. Bəzi çıxışlarda bir az yanlış fikirlər oldu. Elman 

müəllim, Sizin çıxışınızda bir fakt var idi, sonra  mən xahiş 

edərəm, o barədə Sizinlə danışarlar. 

İndi isə, hörmətli həmkarlar, mən qanun layihəsini... 

Yerdən. (Eşidilmir.) 

Sədrlik edən. Fəzail müəllim, buyurun. 

F.İbrahimli. Mən çox üzr istəyirəm, burada bir fikir, 

istəyirəm, isti-isti özünün cavabını tapsın. Bir fikir səs-

ləndi, xalqın adından danışmaq fikri. Zahid müəllim bir 

cür dedi, Fazil müəllim başqa cür.  Konstitusiyanın 4-cü 

maddəsində yazılır: “Xalqın seçdiyi səlahiyyətli nümayən-

dələrindən başqa, heç kəsin xalqı təmsil etmək, xalqın 

adından danışmaq və xalqın adından müraciət etmək hüququ 

yoxdur”. Bu qanun Konstitusiyaya uyğun olduğu üçün 

partiya sədrlərinə də bu hüquq verilmir. Təşəkkür edirəm.  

Sədrlik edən. Sağ olun, Fəzail müəllim. 

İndi isə, hörmətli həmkarlar, xahiş edirəm, qanun layi-

həsinə münasibət bildirin. Buyurun. 

 
Səsvermənin nəticələri (saat 15.53 dəq.) 



 710 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

 Hörmətli həmkarlar, gündəliyin 23-cü və 24-cü 

məsələləri cənab Prezidentin bir məktubu ilə Milli Məclisə 

daxil olub. Lakin bu layihələrdə müxtəlif məsələlər tən-

zimləndiyinə görə onların təqdimatı və müzakirəsi ayrılıq-

da keçəcək. Gündəliyin 23-cü məsələsi. Bu məsələ İnzi-

bati Xətalar Məcəlləsində dəyişiklik edilməsi haqqında 

qanun layihəsidir. Məsələyə dair məlumat vermək üçün 

mən Hüquq siyasəti və dövlət quruculuğu komitəsinin üz-

vü hörmətli Kamal Cəfərova söz verirəm. Kamal müəllim, 

buyurun. 

K.Cəfərov. Çox sağ olun, hörmətli xanım sədr. Əziz 

həmkarlar, mən kiçik bir statistika ilə başlamaq istəyirəm. 

Cari ilin yalnız son 10 ayında motosikl və mopedçilərin 

iştirakı ilə 196 yol-nəqliyyat hadisəsi qeydə alınıbdır. 18 

nəfər həlak olub, 49 nəfər yaralanıbdır. 135-i isə maddi 

zərərlə nəticələnib. Statistikaya əsasən, moped sürücüləri-

nin iştirakı ilə baş verən yol-nəqliyyat hadisəsində daha 

çox gənclər xəsarət alır və dünyasını dəyişir. Müşahidə 

göstərir ki, moped sürücüləri yol-nəqliyyat nişanlarına, 

işıqforlara məhəl qoymurlar. Çalışdıqları kuryer və poçt 

şirkətləri onları tələsdirirlər. Mopedlər tıxac zamanı çətin-

lik yaradırlar, xaotik sürürlər. Eyni zamanda, gənclərin 

dəbilqəsiz və bəzi hallarda sükanı bir əli ilə idarə etməsi, 

yolların əks istiqamətində və səkilərdə sürməsi qəza risk-

lərini daha da artırır. Həm özlərinin, həm də digər sər-

nişinlərin həyatını təhlükə altına salır. Daha dəqiq desək, 

digər nəqliyyat vasitələrinin sürücüləri daha çox maddi 

zərər görsə də, yaralanan və həlak olan elə moped sürü-

cülərinin özləri olur. 

 Bu cür halların təkrar olunmasının əsas səbəbi də yol 

hərəkəti qaydalarını pozan mopedçilərin cəzasız qalması-

dır. Cəzasız qalmaları onları yeni pozuntular törətməyə 

təşviq edir. Yol hərəkəti zamanı bu cür ölüm və qəza 

hallarının qarşısını almaq,  mopedçilərin və digər sərnişin-

lərin həyatını qorumaq üçün həm “Yol hərəkəti haqqında” 

Qanunda, həm də İnzibati Xətalar Məcəlləsində dəyişiklik 

təklif edilir. Dəyişikliyə əsasən, konstruktiv maksimal 

sürəti 50 km saatdan artıq olan bütün nəqliyyat vasitə-

lərinin dövlət qeydiyyat nişanı ilə təmin edilməsi və sürəti 

50 km saatdan çox olan mopedçilərin sürücülük vəsiqəsi 

alması təklif edilir. Bu yanaşma həm moped sürücülərinin, 

həm də onların çalışdıqları şirkətlərin məsuliyyətini artıra-

caq. Yol hərəkəti qaydalarını pozan mopedçilər asanlıqla 

müəyyən ediləcək və digər nəqliyyat vasitələrinin sürücü-

ləri kimi yol hərəkəti qaydalarına tabe olacaqlar. 

 Hazırda moped sürücülərinin  sayının minlərcə oldu-

ğunu nəzərə alaraq, qanunun 6 ay sonra qüvvəyə minməsi 

təklif edilir. Baş Dövlət Yol Polisi İdarəsinin məlumatına 

əsasən, bu prosesin asan və şəffaf keçirilməsi üçün xüsusi 

komissiya yaradılıb. Mopedçilərin sürücülük vəsiqəsi al-

maq üçün A1 imtahanlarının məzmunu sadələşdirilib. Bil-

dirilib ki, hazırda Baş Dövlət Yol Polisi İdarəsi gün ərzin-

də rahatlıqla 400 nəfərin imtahan prosesindən keçməsini  

təmin edə bilir. İmtahan müddəti isə cəmi 15 dəqiqədir. 

Eyni zamanda, vətəndaş cəmiyyəti üzvlərinin sürücülük 

vəsiqəsi imtahanlarının keçirilməsi prosesində iştirakı 

təmin ediləcək. Qanun layihəsinin məruzəçisi kimi mən də 

bir neçə imtahan müşahidəsində iştirak edəcəyəm və ma-

rağı olan digər həmkarlarım da mənə qoşula bilərlər.  

Hörmətli xanım sədr, əslində, digər layihə də bununla 

bir qədər əlaqəlidir. İcazə versəniz, elə onu da məruzə elə-

yərdim. Çox qısadır.  

Sədrlik edən. Əslində, biz bir az ayrı cür planlaşdır-

mışdıq. Eybi yoxdur, deyin. Buyurun. 

K.Cəfərov. Çox sağ olun. Həmçinin layihəyə əsasən, 

nəqliyyat vasitəsinin rəngi dəyişdirildikdə onun 10 gün 

ərzində dövlət qeydiyyatından keçirilərək uçota alınması 

təklif edilir. Bu tələbə riayət edilməməsi inzibati məsuliy-

yətə səbəb olacaqdır. Bundan əlavə, İnzibati Xətalar Mə-

cəlləsində təklif olunan dəyişikliyə əsasən, polis əməkdaş-

ları ilə sürücülərin təmasının azaldılması, potensial konf-

liktlərin aradan qaldırılması məqsədi ilə dayanma və 

durma qaydalarının pozulması ilə bağlı bütün növ inzibati 

xətalara görə məsuliyyətin foto və ya video qeydiyyat 

funksiyalarına malik xüsusi texniki vasitələrdən istifadə 

edilməklə, elektron qaydada tərtib edilən qərarlar əsasında 

müəyyən edilməsi təklif edilir. Çox sağ olun. 

Sədrlik edən. Çox sağ olun, Kamal müəllim.  

Mən baxıram, yazılanlar var. Erkin Qədirli. Erkin 

müəllim, sualınız, təklifiniz var? Buyurun. 

E.Qədirli. Hörmətli xanım sədr, mən hamınızdan çox 

üzr istəyirəm, mən bundan əvvəlki səsvermədə yanlış düy-

məni basdım. Komitədə də hamı bilir ki, mən əleyhinə səs 

vermişdim. Amma orada bitərəf getdi, o mənim yanlışım-

dır, diqqətsizliyimdən. Xahiş edirəm, mümkündürsə, pro-

tokolda əks olunsun ki, layihənin əleyhinə səs vermişəm. 

Çox sağ olun. 

Sədrlik edən. Bu səsvermə ciddi məsələdir. Ona görə 

yazılı surətdə, xahiş edirəm, verərsiniz, təbii ki, Sizin 

fikriniz orada bilinəcək. Çox sağ olun.  

Nigar  Arpadarai. Nigar xanım, buyurun. 

N.Arpadarai. Hörmətli Sahibə xanım, çox sağ olun. 

Mən belə başa düşdüm ki, müzakirə ümumidir. Ona görə 

bu mövzu ilə bağlı fikrimi bildirmək istərdim. Əslində, 

çox önəmli bir mövzudur. Hörmətli xanım sədr, çünki 

bizdə şəhərimizdə gündən-günə görürük ki, kuryer, qida 

çatdırılma xidmətləri artır və çox zaman burada bizim 

gənclərimiz çalışır, pul qazanırlar. Təbii ki, biz onları 

dəstəkləyirik, alqışlayırıq, belə deyim, onların işləmə im-

kanlarını və bütün bu məsələləri. Amma belə hallar olur, 

bəzən sərxoş vəziyyətdə də bu mopedləri sürürlər və çox 

zaman olur ki, qəzalar törədilir və qəzalar zamanı onu 

törədəni də tapmaq mümkün olmur. Ona görə də onların 

qeydiyyatı mütləq olaraq önəmlidir və təbii ki, mən də bu 

qanun layihəsinə səs verəcəm. 

 Sadəcə, burada fürsətdən istifadə edərək, mən təklifimi 

irəli sürmək istərdim ki, əslində, biz velosipedin nəqliyyat 

vasitəsi kimi istifadəsini təşviq etməliyik. Təbii ki, bu 

haqda çox müddətdir danışılır, lakin hesab edirəm, bu isti-

qamətdə biz kifayət qədər iş görmürük. Çünki bu məsələ 

mənim təmsil etdiyim rayona, mərkəzə çox aiddir. Yəni 

biz mərkəzdə velosiped yollarının çəkilişini görürük, am-

ma onlardan istifadə olunmur. Nəyə görə istifadə olun-

mur? Çünki bu, təzə başlayıbdır və təbii ki, şəhərdən kə-

narda heç bir infrastruktur yaradılmayıb, bu şəbəkə yox-

dur. Amma, əslində, biz velosipeddən nəqliyyat vasitəsi 

kimi istifadə etsəydik, onda həmin o  mopedlərdən istifadə 

edənlərin bir qismi də velosipedə keçərdi və onda qəza-

ların da sayı az olardı. Hesab edirəm ki, bunu biz şəhərin 

mərkəzindən, bulvardan da başlaya bilərik. Bulvarımız 16 

kilometrdir. Orada velosipeddən əyləncə kimi istifadə 

edirlər. Amma velosiped üçün sırf nəqliyyat vasitəsi kimi 

biz bulvar ərazisini nəzərdən keçirə bilərik. Ona görə bu 

təklifimi irəli sürmək istədim. Qanun layihəsinin isə 

lehinə səs verəcəyəm. Çox sağ olun.  

Sədrlik edən. Sağ olun, Nigar xanım. 

Şahin İsmayılov. Buyurun, Şahin müəllim.  

Ş.İsmayılov. Çox sağ olun, hörmətli xanım sədr. Mən 

də vaxtı çox almadan qısa bir şəkildə fikirlərimi ifadə 

etməyə çalışacağam.  

Təbii ki, müzakirə olunan məsələ kifayət qədər aktual-

dır. Hörmətli Kamal müəllim də motosikletlərin iştirakı ilə 

baş verən qəzalarda yaralananlar, xəsarət alanlar, dünyasını 

dəyişənlərin barəsində rəqəmlər səsləndirdi. Amma mən qısa 

bir təklif vermək istərdim. Təklif nədən ibarətdir?  

Burada, qanunda sürəti 50 kilometr saat limit göstərilir. 

Bu gün nəzərə almaq lazımdır ki, istər bizim şəhərdə, 

istərsə də dünyanın bir çox şəhərlərində kifayət qədər 

geniş istifadə olunan digər nəqliyyat vasitələrindən biri də 

elektrikli skuterlərdir. Bu skuterlərin mühərrik həcmi, təbii 

ki, yoxdur, amma onların da sürəti 60 kilometr sürətə 

qədər çata bilir. Statistik məlumatlar göstərir ki, elektrikli 

skuterlər də kifayət qədər qəzalara səbəb olur və yaxud 

sürənlər də yol hərəkəti qaydalarına əməl etmirlər.  

Xaricdə bu problemi aradan qaldırmaq üçün həmin 

skuterlərə fərqlənmə nişanlarının taxılması məcburiyyəti 

gətirilir. Yaxşı olar ki, bizdə də bu təcrübədən istifadə 

olunsun. Düşünürəm ki, gələcəkdə biz nəzərə alsaq ki, 

skuterlər kifayət qədər artan templə yayılmağa başlayıb. 

Fərqlənmə nişanlarının olması gələcəkdə qəzaları törədən-

lərin, kimlərin günahkar olub-olmamasını araşdırmaq  

baxımından da  kifayət qədər faydalı olardı. Çox sağ olun. 

Sədrlik edən. Çox sağ olun, Şahin müəllim. Skuterin 

sürətinin göstəricisi var?  

Ş.İsmayılov. 60 kilometrə qədər qalxa bilirlər.  

Sədrlik edən. Əlbəttə, elə deyirsiniz, guya skuter sü-

rürsünüz. Qalxa bilir, ancaq göstərici var?  

Ş.İsmayılov. Bəli, var. 

Sədrlik edən. Lap yaxşı. Çox sağ olun.  

İndi isə hörmətli həmkarlar, mən qanun layihələrini bir-

bir səsə qoyacağam. 23-cü məsələni səsə qoyuram. Buyu-

run, münasibət bildirin.  
 

Səsvermənin nəticələri (saat 16.02 dəq.) 

Lehinə 87 

Əleyhinə 0 

Bitərəf 0 

Səs vermədi 1 

İştirak edir 88 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul 

edildi. 

 İndi isə 24-cü məsələni mən səsə qoyuram. Buyurun, 

münasibət bildirin. 
 

Səsvermənin nəticələri (saat 16.03 dəq.) 

Lehinə 89 

Əleyhinə 1 

Bitərəf 0 

Səs vermədi 0 

İştirak edir 90 

Nəticə: Qəbul edildi 
 

Çox sağ olun,  qanun layihəsi birinci oxunuşda qəbul 

edildi. 

Hörmətli həmkarlar, gündəliyin 25-ci və 26-cı məsələ-

ləri cənab Prezidentin bir məktubu ilə Milli Məclisə daxil 

olub və bu qanun layihələri mahiyyətcə bir-birinə bağlıdır. 

Gündəliyin 25-ci məsələsi “Valyuta tənzimi haqqında” 

Qanunda dəyişiklik edilməsi barədə, gündəliyin 26-cı 

məsələsi isə “Banklar haqqında” Qanunda və digər 2 

qanunda, habelə İnzibati Xətalar Məcəlləsində dəyişiklik 

edilməsi barədə  qanun layihələridir. Odur ki, Tahir müəl-

lim, mən Sizdən yenə də xahiş edəcəyəm, Siz hər iki qa-

nun layihəsi barədə ümumi bir məlumat verin. Buyurun. 

T.Mirkişili. Çox sağ olun, xanım sədr.  Hörmətli həm-

karlar, 25-ci məsələ “Valyuta tənzimi haqqında” Qanunda 

edilən dəyişikliklər, əsasən, valyuta sahəsində münasibət-

lərin tənzimlənməsi ilə bağlı yeni səmərəli mexanizmlərin 

təklifi ilə bağlıdır. Belə ki, dünya iqtisadiyyatında baş 

verən son hadisələr bu sahədə nəzarətin daha da gücləndi-

rilməsinə, daha çox məlumatın toplanmasına və məlumat 

əsasında qərarların qəbul edilməsinə ehtiyac yaratmışdır. 

Məhz bu səbəbdən də “Valyuta tənzimi haqqında” Qanun-

da yeni müddəa əlavə olunur. Yeni müddəaya görə Azər-

baycanda valyuta əməliyyatları barədə vahid informasiya 

sisteminin yaradılması, bankların və valyuta mübadiləsi 

aparan obyektlərin, rezidentlərin, qeyri-rezidentlərin bu 

informasiya sistemində məlumatlarının daxil edilməsi və 

lazım gəldikdə isə bu məlumatdan istifadə olunması ilə 

bağlı müddəa öz əksini tapmışdır. Hesab edirik ki, yeni 

müddəa, yəni vahid informasiya sisteminin yaranması 

Azərbaycanda valyuta tənzimlənməsi sahəsində səmərə-

liliyin daha da artırılmasına imkan verəcəkdir.     

Xanım sədr, mən ikinci məsələni də təqdim edim, 

yoxsa gözləyim? 

Sədrlik edən. Buyurun. 

T.Mirkişili. Hörmətli həmkarlar, 26-cı məsələ də məhz 

bu qanundan irəli gələrək “Banklar haqqında”, “Fərdi mə-

lumatlar haqqında”, “Poçt haqqında” qanunlarda və İnzi-

bati Xətalar Məcəlləsində edilən dəyişiklikdir. Bu qanuna 

görə də banklar və poçt olan milli operatorlar da vahid 

informasiya sisteminə bu məlumatları daxil  etməlidirlər. 

Etmədikləri halda isə İnzibati Xətalar Məcəlləsinə görə 

cərimələr nəzərdə tutulmuşdur. 

Birinci oxunuş üçün biz komitə olaraq qanunu dəstək-

ləmişik. Həmkarlarımdan da səs  vermələrini xahiş edi-

rəm. Çox sağ olun.  

Sədrlik edən. Çox sağ olun, Tahir müəllim. 

Əli müəllim, 26-cı məsələyə sizin komitədə də baxılıb. 

Xahiş edirəm, rəyinizi bildirin.  

Ə.Hüseynli. Sağ olun, xanım sədr. Tahir müəllimin 

fikirlərinin davamı olaraq söyləmək istəyirəm ki, bu hallar 

inzibati məsuliyyət yaradır, daha doğrusu, yaradılması 

nəzərdə tutulan informasiya sisteminə məlumatın təqdim 

edilməməsi və yaxud düzgün təqdim edilməməsi məsuliy-

yət yaradır. 430-cu maddənin dispozisiyasına həmin o ifa-

də gətirilir. Amma yeni 439-1-ci maddə konkret sanksi-

yaları müəyyən edir, kifayət qədər də ciddi sanksiyalardır, 

o cümlədən vəzifəli şəxslər üçün 10 min manatdan yuxarı 

həddə  olan ciddi sanksiyalardır. Təşəkkür edirəm.  

Sədrlik edən. Çox sağ olun, Əli müəllim. 

Müzakirəyə keçirik. Siyavuş Novruzov. Siyavuş müəl-

lim, buyurun. 

S.Novruzov. Təşəkkür edirəm. Hörmətli xanım sədr, 

hörmətli deputatlar. Təqdim olunan layihələrin ikisi də 

vacibdir. Çünki dünyada baş verən prosesləri nəzərə alsaq, 

müharibələrdir və digər məsələlərdir, bu məsələyə ciddi 

yanaşılmalıdır və təhlükəsizlik sistemi ilə ardıcıl bağlı 

olan məsələlərdir. Mən hesab edirəm ki, Azərbaycanda 

bunun tənzimlənməsi vacibdir. Qanun  layihəsinə səs 

verəcəyəm. 

Bir neçə məsələyə toxunmaq istəyirəm. Valyuta tən-

zimi haqqında qanun layihəsini birinci oxunuşda qəbul 

edəcəyik. Amma, ümumilikdə, vaxtı ilə xatırlayırsınızsa, 

biz valyutadəyişmə məntəqələrinin hamısını ləğv etdik və 

bunları bankların filiallarına verdik. Sonra bankların və 

onların filiallarının ləğv olunmasına başlandı. Dövlət 

banklarından başqa az sayda kommersiya bankları fəaliy-

yət göstərir. Onların da, belə deyək, daxilində valyuta-

dəyişmə məntəqələri fəaliyyət göstərir. Azərbaycanda təx-

minən 3 min valyutadəyişmə məntəqəsi ləğv olunub. Hə-

rəsində 2 adam işləyəndə 6 min adam idi. Bu qərarımızla, 

demək olar ki, 6 min insanı kənarlaşdırdıq. 

Biz orada kifayət qədər sərt qaydalar qoymuşduq. 

Götürək ki, əgər kimsə belə məntəqə açmaq istəyirsə, 50 

min manat girov qoymalıdır və sair. Bütün bu tədbirlər 

var. Belə olan halda, vətəndaşların rahatlığı və digər və-

təndaşlar üçün iş yeri olması üçün burada problem nədən 

ibarətdir? Niyə məhz bu, yalnız bankın nəzdində, xüsusi 

yerlərdə olmalıdır? Elə günlər olur ki, ümumiyyətlə, pul 

dəyişmək mümkün olmur. Əgər biz turizmi inkişaf 

etdiririksə, deyirik, xarici vətəndaş gəlirsə, Azərbaycana 

valyuta gətirməlidirsə, bunlar üçün münbit şərait yaratma-

lıyıq ki, gəlsin. Dünyanın hər yerində pasportunu təqdim 

edir, pulunu dəyişir, çıxıb gedir. Pul onun, pasport onun, 

hansı valyutadan istəyir alır, qurtardı, bu məsələ bitdi.  

Digər bir məsələ. Müəyyən kartlardan, hətta əmək haq-

qı kartından pul çıxarılmasına maksimum hədd qoyublar. 

Bir adam pul çıxarmaq üçün gərək ən azı 3 gün vaxt itirə, 

bundan artıq çıxarmaq olmaz. Təbii, mən başa düşürəm ki, 

indi bizdə hər yerdə ̶  böyük marketlərdə, mollarda kart 

sistemi işləyir və kart əsasında nağdsız ödəniş sistemi var. 

Amma biz hələ tam buna gəlib çıxmamışıq. O baxımdan 

da əgər nağd pul çıxarmaq istəyirsənsə, lap Milli Məclisin 

deputatısan, müəyyən hədd var, əmək haqqının hamısını 

sən bir dəfəyə oradan çıxara bilməzsən. Gərək bir neçə 

dəfə, bir neçə gün  yaxınlaşıb oradan əmək haqqını çıxa-

rasan. Bu məsələlər vətəndaşlara, sahibkarlara da o qədər 

yaxşı xidmət sayıla bilməz. Mən hesab edirəm ki, bunda 

da müəyyən bir dəyişiklik etməliyik. 

Sonra hədd qoyulub, valyutanı dəyişmə həddi. Müəy-

yən həddən artıq ola bilməz. İndi bu dəyişmək istəyən 5 

qohumunu yığıb yanına gedib dəyişir. Əgər ona məh-

dudiyyət qoymaq istəyirsə, bu, məhdudiyyət olmur. Bunu 

açıq şəkildə təmin elə getsin,  valyutasını dəyişsin də. 

Bunu oradan bağlayaq, qadağa qoyaq, buradan burax-

mayaq. Bəli, terrorizmin maliyyələşməsinin qarşısını alaq, 

digər valyutanın çıxmasının qarşısını alaq, tərəfdarıyam, 

heç kəs çıxarmamalıdır. Amma elə şeylər var ki, sadə qay-

dadır və bu sadə qaydalara əməl etmək lazımdır. Sağ olun.  

Sədrlik edən. Sağ olun. 

Rüfət Quliyev. Buyurun, Rüfət müəllim.  

R.Quliyev. Hörmətli xanım sədr, hörmətli millət və-

killəri, hörmətli qonaqlar. İlk öncə onu da deyim ki, mən 

bu 2 layihənin ikisinə də səs verəcəyəm. Çox hörmətli 

həmkarım Siyavuş müəllim  bir çox məsələyə aydınlıq 

gətirdi. Mənim də bir sualım var. Şənbə-bazar və bayram 

günləri banklar işləmir. Başa düşürük, bunların bayram, 

istirahət günləridir. Bəs insanlar nə etsin? Turistlərin sayı 

artır, biz artıq turizm sahəsində böyük addımlar atırıq. 

Allahın köməkliyi ilə bu gün-sabah quru sərhədlər də 

açılacaq, insanlar gələcək. Biz turist ölkəsinə çevrilirik. 

Ona görə mən bu qadağalarla əlaqədar xahiş edərdim, bir 

də baxılsın. Yəni onsuz da valyuta ilə işləyən istənilən 

nöqtə bankla əlaqədar olur. Bunlara indi lisenziya ilə, 

hansı məhdudiyyətlər qoyurlar qoysunlar, amma icazə ol-

sun ki, bunların sayı artsın.   

Layihələrə  səs verəcəyəm. Təşəkkür edirəm.  

Sədrlik edən. Çox sağ olun, Rüfət müəllim. Siz qonaq-

ları da salamladınız. Amma bu gün bizim qonaqlarımız 

yoxdur. 

Yerdən. (Eşidilmir.) 

Sədrlik edən. Jurnalistlər qonaq deyil. Onlar bizimlə 

bərabər səhərdən axşama qədər işləyirlər.  

Hörmətli həmkarlar, mən qanun layihələrini bir-bir səsə 

qoyacağam. 25-ci məsələyə, xahiş edirəm, münasibət bil-

dirin.  

 
Səsvermənin nəticələri (saat 16.12 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

İndi isə 26-cı məsələni mən səsə qoyacağam. Xahiş 

edirəm, münasibət bildirin. Buyurun. 

 
Səsvermənin nəticələri (saat 16.13 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə, hörmətli həmkarlar, biz 27-ci məsələyə keçirik. 

Bu məsələ “Gömrük tarifi haqqında” Qanunda dəyişiklik 

edilməsi barədə qanun layihəsidir. Məsələyə dair məlumat 

vermək üçün, Tahir müəllim, bilirəm, yorulmusunuz, am-

ma yenə də söz Sizinkidir. Sadəcə, ətraflı məlumat verin.  

Buyurun.  

T.Mirkişili. Çox sağ olun, xanım sədr. Hörmətli həm-

karlar, bildiyiniz kimi, noyabrın 16-da möhtərəm cənab 

Prezidentin Fərmanı ilə Azərbaycanda Böyük Qayıdışa 

dair birinci Dövlət Proqramı qəbul olundu. Biz keçən həf-

tə də cənab Prezidentin təşəbbüsü ilə Milli Məclisdə işğal-

dan azad olunmuş ərazilərdə vergi və sosial sahədə güzəşt-

lərlə bağlı böyük bir qanun paketi qəbul etdik. Xüsusi ilə 

həmin zonalarda işləyən sahibkarların vergilərdən azad 

olunması, sosial ödənişlərlə, güzəştlərlə bağlı və bununla 

bağlı qanunvericiliyə ayrıca bir terminin də gəlməsi ilə 

bağlı. Hörmətli Əli müəllim də qeyd etmişdi. Bu qanun 

layihəsi də həmin bu paketin davamıdır. 

 Belə ki, təqdim olunmuş qanun layihəsinə görə Azər-

baycanda 2023-cü il yanvarın 1-dən etibarən 10 il müd-

dətinə istehsal fəaliyyəti quran sahibkarların bu məqsədlə 

gətirdikləri xammal və ehtiyat hissələri idxal zamanı bü-

tövlükdə, əlavə dəyər vergisindən azad olunacaqdır. Məhz 

bu azadolma, həmin bölgədə sahibkarların fəaliyyətı za-

manı, bir tərəfdən, mənfəət vergisindən,  digər tərəfdən isə 

idxal etmək istədikləri istehsal fəaliyyəti alətlərinin və 

xammal ehtiyatlarının ƏDV-dən azad olunması həmin zo-

nada sahibkarlığın inkişafı ilə bağlı Azərbaycan dövlətinin 

və hökumətinin atdığı ardıcıl addımların bir hissəsidir.  

Biz qanun layihəsini kifayət qədər mütərəqqi hesab 

edirik və həmkarlarımdan da layihəni dəstəkləmələrini xa-

hiş edirəm. Çox sağ olun.  

Sədrlik edən. Çox sağ olun, Tahir müəllim. 

Aydın müəllim, mən görürəm, çıxış etmək istəyirsiniz? 

Buyurun.  

A.Mirzəzadə. Təşəkkür edirəm. Mənim, sadəcə, bir 

sualım var. Bundan sui-istifadə halının qarşısını almaq 

üçün hər hansı bir mexanizm mümkündürmü? Ola bilər ki, 

hansısa bir sahibkar, şirkət işğaldan azad olunan ərazilərdə 

iş görmək üçün mal idxal edər, amma onu başqa yerlərdə 

istifadə edər. Bunun qarşısının alınması üçün hansısa bir 

mexanizm mövcuddurmu, yaxud yaradılması nəzərdə 

tutulurmu? Təşəkkür edirəm.  

Sədrlik edən. Çox sağ olun. 

Mən Tahir müəllimdən xahiş edəcəyəm, Tahir müəllim, 

sualı eşitdiniz. Buyurun.  

T.Mirkişili. Hörmətli Aydın müəllim, qanunda xüsusi 

olaraq qeyd edilib ki, ƏDV məqsədləri üçün qeydiyyatda 

olan, yəni işğaldan azad olunmuş ərazilərdə rezident mə-

sələsi var. Vergi xidməti tərəfindən qeydiyyatı aparılır, 

müəyyən olunur ki, hansı sahibkarlardır. İdxal olunan 

yalnız istehsal məqsədi ilə ola bilər. Hər hansı digər bir 

ərazidə istifadə etmək üçün o bunu əsas vəsait kimi bəyan 

etməlidir. İşğaldan azad olunmuş ərazi olmazsa, onda hə-

min rüsumları ödəmək məcburiyyətində qalacaq. Mexa-

nizm mövcuddur və düşünürük ki, bundan istifadə olu-

nacaqdır. Sağ olun.  

Sədrlik edən. Çox sağ olun, Tahir müəllim. 

Daha çıxış etmək istəyən yoxdur. Mən qanun layihəsini 

səsə qoyuram. Buyurun. 

 
Səsvermənin nəticələri (saat 16.16 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, biz gündəliyin sonuncu, 28-ci mə-

sələsinə keçirik. Əmək Məcəlləsində və digər 3 məcəllədə, 

eləcə də “Uşaq hüquqları haqqında” Qanunda və digər 5 

qanunda dəyişiklik edilməsi barədə qanun layihəsi birinci 

oxunuşda müzakirəyə təqdim olunur. Qeyd edim ki, qanun 

layihəsinə Milli Məclisin 5 komitəsində baxılmışdır. Mən 

ilk sözü Ailə, qadın və uşaq məsələləri komitəsi sədrinin 

müavini hörmətli Jalə xanım Əliyevaya vermək istəyirəm. 

Jalə xanım, Siz həm də Əmək və sosial siyasət komi-

təsinin üzvüsünüz. Xahiş edirəm, həmin komitənin də 

rəyini bildirəsiniz. Jalə xanım, buyurun.  

J.Əliyeva, Milli Məclisin Ailə, qadın və uşaq məsələləri 

komitəsi sədrinin müavini. 

Təşəkkür edirəm. Çox hörmətli Sahibə xanım, hörmətli 

millət vəkilləri, media nümayəndələri. Azərbaycan Res-

publikasının Prezidenti tərəfindən qanunvericilik təşəb-

büsü hüququ qaydasında təqdim edilən qanun layihəsi 

“Uşaqların cinsi istismardan və cinsi zorakılıqdan mü-

dafiəsi haqqında” Avropa Şurası Konvensiyasının təsdiq 

edilməsi barədə Azərbaycan Respublikası Qanununun 

icrası ilə əlaqədar hazırlanmışdır.  

Layihədə təqdim edilmiş qanunlarda və məcəllələrdə 

təklif edilən dəyişikliklər konvensiyaya uyğun olaraq, 

qabaqlayıcı tədbirlər, qurbanlara yardım və maddi cinayət 

hüququ normalarından irəli gələn öhdəliklərin milli qa-

nunvericilikdə yerinə yetirilməsini nəzərdə tutur.  

Azərbaycan Respublikasının Əmək, Ailə, Cinayət-Pro-

sessual məcəllələrində, “Uşaq hüquqları haqqında”, “Təh-

sil haqqında”, “Sosial xidmət haqqında”, “Ümumi təhsil 

haqqında” və sair qanunlarda təklif edilən dəyişikliklər 

konvensiyaya uyğun olaraq, uşaqların cinsi istismarının, 

onlara qarşı cinsi zorakılığın bütün formalarının qarşısını 

almaq və uşaqları qorumaq, eyni zamanda, belə zorakı-

lığın qurbanı olmuş şəxslərə yardımın göstərilməsi üçün 

zəruri qanunvericilik bazasının yaradılması məqsədi ilə 

hazırlanmışdır.  

Azərbaycan Respublikasının Cinayət Məcəlləsində tək-

lif edilən dəyişikliklər isə konvensiyadan irəli gələn maddi 

cinayət hüququ müddəalarının milli qanunvericilikdə təs-

bit edilməsi məqsədi ilə hazırlanmışdır.  

Mən ilk növbədə Ailə, qadın və uşaq məsələləri komi-

təsinin qanunvericilik sahəsinə aid  edilən qanunlarda nə-

zərdə tutulan dəyişiklikləri təqdim etmək istərdim.  

Birincisi, Ailə Məcəlləsinin 64-cü maddəsində təklif 

olunan 64.0.8-ci  yeni maddəyə əsasən, valideynlər və ya 

onlardan biri  uşaqlara qarşı cinsi istismar və ya cinsi zora-

kılıqla bağlı cinayət törətdikdə valideynlik hüquqlarından 

məhrum edilə bilərlər. 

Digər dəyişiklik isə “Uşaq hüquqları haqqında” Azər-

baycan Respublikasının Qanununda 2 maddədə təklif 

olunan dəyişikliklə bağlıdır. Belə ki, qanunun 4-cü mad-

dəsində təklif olunan dəyişikliyə əsasən, uşaq hüquqları-

nın müdafiəsini təmin edən dövlət qurumlarının sayı artı-

rılmış, bu sahəyə digər hüquq mühafizə orqanları, Azər-

baycan Respublikasının İnsan hüquqları üzrə müvəkkili 

(ombudsmanı) əlavə edilmişdir.    

Sözügedən qanunda daha bir dəyişiklik isə yeni mad-

dənin əlavə olunması ilə bağlıdır. Belə ki, əlavə olunması 

təklif edilən 28-1-ci yeni maddə “Uşaqların cinsi istismar-

dan və cinsi zorakılıqdan müdafiəsi” adlanır.  

İndi isə icazənizlə, Əmək və sosial siyasət komitəsinin 

qanunvericilik sahəsinə aid olan 2 qanun üzrə dəyişik-

likləri təqdim etmək istərdim.  

Belə ki, Azərbaycan Respublikasının Əmək Məcəllə-

sində təklif olunan dəyişikliyə əsasən 17-1-ci yeni maddə 

əlavə olunur. Həmin maddəyə əsasən, uşaqlara qarşı cinsi 

istismar və cinsi zorakılıqla bağlı cinayətə görə məhkum 

olunmuş şəxslər uşaqlarla müntəzəm təmasla əlaqədar işə 

qəbul, təyin və ya cəlb edilə bilməzlər.  

Digər bir qanun isə “Sosial xidmət haqqında” Azərbay-

can Respublikası Qanununda təklif edilən dəyişikliyə 

əsasən, həmin qanunun 7-ci maddəsində yeni bəndin əlavə 

olunması nəzərdə tutulur. Belə ki, 7.1.6-1-ci maddəyə əsa-

sən, uşağın cinsi istismar və cinsi zorakılıq qurbanı olması 

halı da şəxsin, ailənin çətin həyat şəraitində hesab edilmə-

sinin əsaslarından biri kimi təsbit ediləcəkdir. 

Bütövlükdə, uşaqların cinsi istismarının və cinsi zora-

kılığın bütün formalarının qarşısının alınmasına və uşaq-

ların qorunmasına xidmət edən və 10 qanun üzrə mahiy-

yətcə eyni xarakterli dəyişiklikləri ehtiva edən bu hüquqi 

sənəd həm Əmək və sosial siyasət komitəsinin, həm də 

Ailə, qadın və uşaq məsələləri komitəsinin iclaslarında 

ətraflı müzakirə olunmuş və Milli Məclisin plenar iclasına 

yekdilliklə tövsiyə edilmişdir. Odur ki, sizlərdən qanun la-

yihəsinin qəbul edilməsinə səs verməyinizi xahiş edirəm.    

Sədrlik edən. Çox sağ olun, Jalə xanım. 

İndi isə biz digər komitələrin rəylərini dinləyəcəyik. Mən 

Hüquq siyasəti və dövlət quruculuğu komitəsinin üzvü 

hörmətli Əminə xanım Ağazadəyə söz vermək istəyirəm. 

Əminə xanım, buyurun, məsələ ilə bağlı Sizi dinləyirik.    

Ə.Ağazadə, Milli Məclisin Hüquq siyasəti və dövlət 

quruculuğu komitəsinin üzvü. 

Hörmətli xanım sədr, hörmətli deputatlar. Layihənin 

əhəmiyyəti barədə hörmətli Jalə xanım qeyd etdi. Mən 

daha çox Cinayət və Cinayət-Prosessual məcəllələrində 

təklif edilən dəyişikliklərə toxunmaq istərdim.  

Bildiyimiz kimi, qüvvədə olan cinayət qanunvericili-

yində yetkinlik yaşına çatmayan şəxslərin cinsi toxunul-

mazlığına və cinsi azadlığına qarşı törədilmiş cinayətlər 

müəyyən edilmişdir.  Bunlar Cinayət Məcəlləsində müva-

fiq maddələrdir. Mən indi bunları sadalamayacağam. Təq-

dim edilən qanun layihəsində zərərçəkən uşaqların yaşla-

rına uyğun olaraq, belə əməllərə görə cəzaların sərtləş-

dirilməsi nəzərdə tutulur.  

Hörmətli sədr, hörmətli həmkarlar, bu layihədə əsas 

konseptual məqamlardan biri də 152-ci maddədə təklif 

edilən dəyişikliklərdir. Bu maddə zorakılıq olmadan 16 

yaşına çatmayan şəxslə cinsi əlaqədə olma və ya seksual 

xarakterli digər hərəkətləri etməni ehtiva edir.  

Birincisi, bu maddə ilə qadağan edilən münasibətlər 

daha əvvəl qeyd etdiyim yaş kateqoriyalarına uyğun 

təkmilləşdirilir. Eyni zamanda, layihəyə əsasən, 12 yaşına 

qədər olan və ya ona qarşı edilən hərəkətlərin xarakterini 

və mahiyyətini başa düşməyən, yetkinlik yaşına çatmayan 

şəxslə cinsi əlaqədə olma və ya seksual xarakterli digər 

hərəkətlər etmə bu yaşa qədər olan zərərçəkən uşaqların 

bu münasibətə iradəsinin olmasını istisna edir. Ona görə 

həmin bu əməllər 152-ci maddə ilə deyil, müvafiq olaraq, 

Cinayət Məcəlləsinin 149.3.3 və 150.3.3-cü maddələri ilə 

təqib ediləcək və daha ağır cinayət məsuliyyətinə səbəb 

olacaq. 

Bir məsələni də nəzərinizə çatdırım ki, beynəlxalq təc-

rübə təhlil edildiyi zaman həm MDB, həm də Avropa döv-

lətlərində oxşar qanunvericiliyin  olması müəyyən edildi. 

Eyni zamanda, layihə üzrə bəzi təkmilləşdirmə xarakterli 

dəyişikliklər “Normativ hüquqi aktlar haqqında” Konsti-

tusiya Qanununun tələblərindən irəli gəlir. Bildiyimiz 

kimi, Cinayət Məcəlləsi 2000-ci ildən qüvvədədir, Konsti-

tusiya qanunu isə 2010-cu ildə qəbul edilib. Zaman-zaman 

mövcud qanunvericilik həmin Konstitusiya qanununa uy-

ğunlaşdırılıb. Bu layihədə də cinayət təqibi zamanı istər 

müdafiə, istərsə də ittiham tərəfindən hər hansı sui-istifadə 

imkanlarını məhdudlaşdırmaq üçün müvafiq maddələrin 

dispozisiyalarında bəzi ifadələr ləğv  edilir.  

Habelə zorakılığın qurbanı olmuş uşaqlara hüquqi yar-

dım göstərilməsi ilə əlaqədar Cinayət-Prosessual Məcəl-

ləsində də bir sıra mütərəqqi müddəalar əlavə olunmuşdur. 

Həmkarlarımdan qanun layihəsini dəstəkləmələrini xahiş 

edirəm. Diqqətinizə görə təşəkkür edirəm.  

Sədrlik edən. Sağ olun, Əminə xanım. 

Zahid müəllim, sizin komitədə də baxılıb. Xahiş edi-

rəm, rəyinizi bildirin.  

Z.Oruc. Təşəkkür edirəm, hörmətli sədr. Sadəcə, 30 sa-

niyə ərzində onu vurğulayım. Burada ətraflı məlumatlar 

verildi.  

Birinci, dövlət Azərbaycan uşaqlarını qorumaqda ma-

raqlıdır və bu yöndə mütərəqqi dəyişiklikləri konvensiya-

lardan qanunvericilik sisteminə gətirir. 10 qanunda 81 

dəyişiklik ediləcəkdir. Bunun özü mühüm bir hadisədir.  

İkinci, söhbət baş vermiş hadisədən sonrakı tədbirləri de-

yil, qabaqlayıcı mövqedən atılan addımları nəzərdə tutur. 

Komitəmiz bu layihənin lehinə olubdur. Təşəkkür edirəm.  

Sədrlik edən. Çox sağ olun, Zahid müəllim. 

Bu məsələyə Elm və təhsil komitəsində də baxılıb. 

Bəxtiyar müəllim, xahiş edirəm Sizdən, rəyinizi bildirin.  

B.Əliyev, Milli Məclisin Elm və təhsil komitəsinin sədri.  

Təşəkkür edirəm, xanım sədr.  Artıq deputat həmkar-

larımın qeyd etdiyi kimi, “Uşaqların cinsi istismardan və 

cinsi zorakılıqdan müdafiəsi haqqında” Avropa Şurasının 

Konvensiyası 2019-cu ildə qəbul edilib. Həmin kon-

vensiyanın 6-cı maddəsində uşaqların bu məsələlərlə bağlı 

maarifləndirilməsi nəzərdə tutulur.  

Ona görə “Təhsil haqqında” Qanunda 2 maddədə də-

yişiklik təklif edilir. 11.3-1-ci maddədə nəzərdə tutulur ki,  

ümumtəhsil müəssisələri tərəfindən yetkinlik yaşına çat-

mayanların öz inkişaf səviyyələrinə uyğun cinsi istismar 

və cinsi zorakılıq təhlükələri və habelə özünümüdafiə va-

sitələri barədə məlumat almaları təmin edilir. Bu zaman 

onlara cinsi tərbiyəyə dair ümumi məlumat verilir. Təhlü-

kəli vəziyyətlərə, xüsusi ilə yeni informasiya və kommuni-

kasiya texnologiyalarından istifadə qaydalarından irəli gə-

lən hallara xüsusi diqqət yetirilir. Belə  məlumatların təq-

dim edilməsinə yetkinlik yaşına çatmayanların valideynlə-

ri və ya digər qanuni nümayəndələri cəlb edilə bilərlər. 

2-ci dəyişiklik 36-1-ci maddədə, “Pedaqoji fəaliyyətlə 

məşğul olma” maddəsində  edilir. Bu maddədə kimlərin 

pedaqoji fəaliyyətlə məşğul olmasının qadağan edilmə-

sinin nəzərdə tutulduğu sonuncu, 36-1.2.5-ci maddə əlavə 

olunur: “uşaqlara qarşı cinsi istismar və cinsi zorakılıqla 

bağlı cinayətə görə məhkum olunan şəxslər”. Onlar bu 

fəaliyyətə cəlb edilə bilməzlər.  

Eyni dəyişikliklərin “Ümumi təhsil haqqında” Qanunda 

da edilməsi təklif olunur.  

Komitədə bu məsələlər müzakirə edilibdir. Müzakirə 

zamanı elə bir fikir səsləndirildi ki, konvensiyada 6-cı 

maddədə nəzərdə tutulan müddəalar həmin qanun qüvvədə 

olduğu üçün eyni ilə “Təhsil haqqında” Qanunda təklif 

edilən 11.3.1-ci və müvafiq olaraq “Ümumi təhsil haqqın-

da” Qanunun 13.12-1-ci maddələrində aşağıdakı redaksi-

yada verilsin: “Ümumi təhsil müəssisələri tərəfindən yet-

kinlik yaşına çatmayanların öz inkişaf səviyyələrinə uyğun 

cinsi istismar və cinsi zorakılıq təhlükələri, habelə özü-

nümüdafiə vasitələri barədə məlumat almaları təmin 

edilir”. Zəruri hallarda valideynlərlə birgə təqdim edilən 

bu məlumat cinsi tərbiyəyə aid daha ümumi kontekst çər-

çivəsində verilir və təhlükəli vəziyyətlərə, xüsusi ilə yeni 

informasiya-kommunikasiya texnologiyalarından istifadə-

ni əhatə edən vəziyyətlərə xüsusi diqqət yetirilir. 

Eyni ilə bu redaksiyanın “Ümumi təhsil haqqında” Qa-

nunda verilməsi də təklif edilir. Belə olan halda, biz bu qa-

nunda və artıq qüvvədə olan konvensiyanın  müvafiq 

maddəsində hansısa digər şərhlərə yol verilməməsinin qar-

şısını ala bilərik. Bu bir təklifdir. Diqqətinizə görə təşək-

kür edirəm.  

Sədrlik edən. Çox sağ olun, Bəxtiyar müəllim. 

Hörmətli həmkarlar, biz müzakirələrə keçirik. Fazil 

Mustafa. Fazil müəllim, buyurun.  

F.Mustafa. Təşəkkür edirəm. Hörmətli xanım sədr, 

hörmətli millət vəkilləri. Bu, təbii ki, zəruri dəyişikliklər-

dir və mən bunu dəstəkləyirəm.  

Burada 152.2-ci maddədə nəzərdə tutulan 12 yaşına 

çatmayan şəxslər barədə məsələ bəllidir, yəni bu aydındır. 

Amma digər yetkinlik yaşına çatmayan şəxslər barədə 

törədildikdə – məncə, burada biz aydınlaşma gətirməliyik. 

Bu, nə ilə bağlıdır. Bunu hansı ekspert müəyyən edəcək 

ki, bu başa düşməyən yetkinlik yaşına çatmayan digər 

şəxsdir. Yəni yetkinlik yaşına çatmayan 16 yaşında əgər 

ailə qura bilirlərsə, 17 yaşında ailə qura bilirlərsə, hamısı-

nın əsası ola bilər ki, bu başa düşməyib, anlamayıb. Ona 

görə burada qanunda ən azı dəqiqləşmə olsun deyə, mötə-

bər bir ekspert təsdiqi məsələsi üzərində durmaq lazımdır. 

Təhsil müəssisələri ilə bağlı məsələyə gəldikdə isə, 

əslində, xarici ölkələrdə bu tendensiya gedir, ibtidai təhsil 

artıq ayrı məktəbdə keçirilir, orta təhsil ayrı məktəbdə, 

orta kollec səviyyəsindən yuxarıda, 9-cu, 10-cu, 11-ci 

siniflərdə ayrı məktəbdə keçir. Yəni o ölkələrdə artıq cinsi 

istismara rəvac verə biləcək fərqli münasibətlər yaratma 

imkanı olmur. Amma siz Azərbaycan reallığında baxın, 

bir məktəbdə,  ̶  ötən dəfə mən büdcə layihəsində də de-

dim,  ̶  700 yerlik məktəbdə 2400 şagird oxuyur, dörd növ-

bəli təhsil var və uşaqlar şənbə günü də təhsil alırlar. Hamı 

da bir-birinə qaynayıb-qarışıb. Valideyn iclası keçirməyə 

məktəbdə otaq və fürsət yoxdur. Çünki biri çıxırsa, heç 

otağın havasını da dəyişmək mümkün olmur. Ona görə biz 

yəni öz reallığımızda bəzi şeyləri dəyişmədən, bu insan-

ların təmas məsələsini həll etməyimiz də çətin olacaqdır. 

Bu problemə diqqət yetirmək lazımdır. 

Bir də, Sahibə xanım, çox üzr istəyirəm. Burada bir 

məsələyə qısa, mübahisə açmadan toxunmaq istəyirəm. 

Çox hörmət bəslədiyim  Fəzail müəllim  məsələyə ya-

naşdı. Amma bir məsələ diqqətdən qaçdı. Konstitusiyanın 

bu norması rəsmi təmsilçiliklə bağlıdır. Rəsmi təmsilçilik 

zamanı kimsə xalqın adından danışa bilməz, edə bilməz, 

bu başqa. Burada isə bütün xalqın adından, Konstitusi-

yanın norması da olduğu üçün “Siyasi partiyalar haq-

qında” Qanuna köçürülməyib. Bütün xalqın adından da-

nışmaq və ya müraciət etmək hüququ yoxdur.  

Mən buna sadə bir misal göstərəcəyəm, Yeni Azərbay-

can Partiyasının 2021-ci il 21 sentyabr Anım Günü ilə 

bağlı Bəyanatı. Minimum 8 yerdə Azərbaycan xalqının 

adından danışılıbdır. Demək istədiyim odur ki, partiyalara 

bu hansısa rəsmi təmsilçilik deyil ki, haqlıdır. Mən sizə 

oxuya da bilərəm: “Azərbaycan xalqı vətənin mübariz və 

qəhrəman oğulları ilə fəxr edir”. Xalqın adından danış-

maqdır da. Ona görə də bizim bunu partiyalara şamil et-

məyimiz bir az Konstitusiya normasına uyğun gəlmir. Par-

tiya Azərbaycan xalqı adından kiminləsə sənəd imzalasa, 

Konstitusiyanın norması onda o maddəyə, o məsələyə 

daha çox uyğun gələ bilir. Belə məhdudlaşdırıcı normala-

rın əleyhinə olduğumu o baxımdan vurğulamışam. Diq-

qətinizə görə təşəkkür edirəm.  

Sədrlik edən. Sağ olun. 

Etibar Əliyev. Buyurun, Etibar müəllim. 

E.Əliyev. Təşəkkür edirəm, Sahibə xanım. Mən də bu 

dəyişiklikləri çox zəruri dəyişikliklər hesab edirəm və le-

hinə səs verəcəyəm. 

Burada 13.12-1-ci maddədə qeyd edilir: “Ümumi təhsil 

müəssisələri tərəfindən yetkinlik yaşına çatmayanların öz 

inkişaf səviyyələrinə uyğun  cinsi istismar və cinsi zo-

rakılıq təhlükələri, habelə özünümüdafiə vasitələri barədə 

məlumat almaları təmin edilir”. Məlumat necə verilə bilir? 

Bunu pedaqoq verməlidirmi, psixoloq verməlidirmi? Zə-

ruri ədəbiyyatlar varmı? Mən maraqlanmışam, bu istiqa-

mətdə hələlik zəruri ədəbiyyatlar yoxdur. Yenə də bu, 

pedaqoqlar və psixoloqların vicdanına qalır. 

Başqa mühüm bir məsələni deyim. Qeyd edilir ki: “Bu 

zaman uşaqlara cinsi tərbiyəyə dair ümumi məlumat 

verilir, təhlükəli vəziyyətlərə, xüsusi ilə yeni informasiya 

və kommunikasiya texnologiyalarından istifadədən irəli 

gələn hallara xüsusi diqqət yetirilir”. Bunun, bu zərərli 

informasiyaların mənbəyi yeni informasiya və kommuni-

kasiya texnologiyaları... Biz bunun normalarını bilirikmi? 

Valideyn olaraq və yaxud burada bizim deputat həmkar-

larımızın əksəriyyətinin balaca nəvələri var, balaca uşaq-

ları var. Bunun normaları nədir? Bu uşaq neçə yaşında 

bundan istifadə etməlidir? 

Hörmətli xanım sədr, ola bilsin, deputatlarımız üçün 

maraqlı ola bilər. Mən son dövr oxuduğum maraqlı bir ki-

tabdan sitat gətirmək istəyirəm. Bu, “Rəqəmsal nizam-

intizam” adlanır. Qeyd edilir ki, rəqəmsal texnologiya 

kompaniyalarının rəhbərləri 10 il bundan öncə rəqəmsal 

texnologiyaların yaratdığı problemləri  etiraf etməyə baş-

layıblar. İPad-ın yaranmasından bir müddət sonra “Nyu-

York Tayms” qəzetinin jurnalisti Net Vilton “Apple” 

kompaniyasının yaradıcısı Stiv Cobsdan uşaqların yeni 

qurğuya münasibətini soruşub. Cobs jurnalistə deyib: “Biz 

hələ ailəmizdə bundan istifadə etməmişik. Mən həyat 

yoldaşımla uşaqların evdə texnologiyalardan istifadəsini 

məhdudlaşdırmışam”. Vilton bu məqama çox təəccüblənib 

və Silikon vadisinə, digər kompaniya rəhbərlərinə də üz 

tutub. Sən demə, onların əksəriyyəti uşaqlarına rəqəmsal 

qurğulardan istifadə etməyə qadağa qoyublar, ya da çox 

ciddi limit rejimi müəyyənləşdiriblər.  

“Microsoft” kompaniyasının rəhbəri Bill Qeytsin söy-

lədiyinə görə onun uşaqlarının 14 yaşına qədər smart-

fonları olmayıb. Ən varlı adamdır. Adama elə gəlir, bəlkə 

bunu almağa pulu çatmayıb. Xanımı Melinda isə vaxtında 

bu qərarın qəbul edilməsini ağıllı addım hesab edib.  

“Apple” kompaniyasının baş direktoru Tim Kuk bu 

yaxınlarda bildirib ki, bütün qohumlarına sosial şəbəkələr-

dən istifadəyə qadağa qoyub. Baxın, bu norma olduqca 

vacibdir  və hər bir valideyndən, müəllimdən asılı olan bir 

məsələdir. Biz çox vaxt yeni informasiya və kommuni-

kasiya texnologiyalarından gələn təhlükələri qiymətləndir-

mirik. Uşaqların uşaq bağçasından belə onlardan istifadə 

etməsinə sevinirik. Deyirik, uşaqlar nə qədər ağıllıdır, 

burada özlərinə oyunlar tapırlar və yaxud başqa  mövzular 

tapıb məşğul olurlar.  

Düşünürəm ki, digər bir məsələ isə təhlükə ilə bağlıdır. 

Təhlükəli vəziyyətlər haqqında informasiyaların verilməsi. 

Biz uşaqlarımızı məktəbə aparanda görürük ki, məktəb-

lərin arasında bir neçə qəssabxana var. Uşaqlar açıq şəkil-

də görürlər ki, canlının, yəni heyvanın başını kəsirlər. Bu-

nun özü aqressiya yaradır və bu barədə hələ mən indiyə 

qədər bunu qadağan edə biləcək söz-söhbətin şahidi olma-

mışam.  

Ona görə də, əlbəttə ki, uşaq psixologiyası ilə çox ciddi 

məşğul olmaq lazımdır. Düşünürəm, bu gün yenə də 

pedaqoq və psixoloqların üzərinə çox böyük məsuliyyət 

düşüb ki, uşaqları həm zərərli informasiyadan qorusunlar, 

həm də bayaq həmkarlarımın qeyd etdiyi kimi, yetkinlik 

yaşına çatmayanları inkişaf səviyyələrinə uyğun cinsi is-

tismar və cinsi zorakılıq təhlükələrindən qoruya bilsinlər. 

Təşəkkür edirəm, sağ olun.  

Sədrlik edən. Sağ olun. 

Sədaqət Vəliyeva. Buyurun, Sədaqət xanım.  



 734 

S.Vəliyeva. Sahibə xanım, söz verdiyiniz üçün çox tə-

şəkkür edirəm.  Mən qanun layihəsini dəstəkləyirəm və 

həmkarlarımı da dəstəkləməyə dəvət edirəm. Sadəcə, 

burada bir neçə fikrimi bildirmək istəyirdim. 

Həqiqətən də, bizim uşaqlarımızın müdafiəsi üçün döv-

lətimiz tərəfindən çoxlu qanunlar qəbul olunubdur, çox 

işlər görülübdür. Lakin bu gün qloballaşan dünyada baş 

verən hadisələr bizim uşaqlarımızdan da yan keçmir. 

Çünki  həmkarlarım çox gözəl qeyd etdilər ki, internet şə-

bəkəsi, uşaqların maraqları həddindən artıq geniş bir sa-

həni əhatə edir. Düzdür, Azərbaycan gəncliyi hər zaman 

yüksək vətənpərvərlik və digər keyfiyyətləri ilə seçilmiş-

dir. Lakin təəssüf hissi ilə qeyd etmək istərdim ki, son 

dövrlərdə gənclər və yeniyetmələr arasında kriminal halla-

rın artımı da müşahidə edilir.  Düşünürəm ki, bu məsələlər 

çox ciddi məsələlərdir. Nə isə bir addım atmaq lazımdır. 

Xüsusi ilə təhsil müəssisələri yaxından iştirak etməli və 

çox işlər görməlidirlər. Bu istiqamətdə məktəblər böyük 

rol oynayır. Təklif edərdim, məktəblərdə aqressiv davranışla 

seçilən şagirdlər nəzarətə götürülsün. Onların valideynləri ilə 

söhbətlər aparılsın. Həmin şagirdlərlə müəllimlər, psixoloq-

lar tərəfindən  mütəmadi olaraq işlər görülsün. 

Elm və Təhsil Nazirliyi bu istiqamətdə çoxlu proqram-

lar həyata keçirməlidir. Gəncliyin həm tərbiyəvi məsələ-

lərində, həm də inkişafında çox işlər görülməlidir. Hələ 

müəyyən qədər işlər görülməyibdir. Valideynlərin özləri 

ilə söhbətlər aparılmalıdır. Valideynin özü bir çox sahələr-

də maarifləndirilməlidir. Belə işlər aparılarsa, bəlkə gələ-

cəkdə baş verə biləcək neqativ  və kriminal halların qarşısı 

alına biləcək. Bu gün biz hər gün mətbuatda, televiziyada 

çox kriminal hadisə ilə rastlaşırıq. Bu yolverilməzdir. Mən 

düşünürəm ki, məktəblər bu işdə çox işlər görməlidir. Diq-

qətinizə görə təşəkkür edirəm.  

 

Sədrlik edən. Sağ olun, Sədaqət xanım.  

Nigar Arpadarai. Buyurun, Nigar xanım.  

N.Arpadarai. Hörmətli xanım sədr, hörmətli həmkar-

lar. Sonuncu çıxış edirəm, üzrlü hesab edin, bilirəm, hər 

kəs yorğundur. Çox qısa olaraq fikrimi bildirmək istərdim.  

Bu qanun layihələrinə edilən dəyişiklikləri, təbii ki, 

mən də dəstəkləyirəm və səs verəcəyəm. Çünki uşaqların 

cinsi istismar və cinsi zorakılıqdan müdafiə olunması kimi 

mövzular çox əhəmiyyətlidir. Təəssüf ki, bu, bütün qlobal 

dünyanın üzləşdiyi  yeni bir anlayışdır deyərdim. Məsələn, 

bizdə ailə institutunun güclü olması bizi bir çox məsə-

lələrdən qoruyur. Bizdə Qərbdəki qədər bu cinayətlər 

yayılmayıbdır. Amma internetin olması bir çox imkanları 

açdığı kimi, bir çox risklərlə də bizi üzbəüz qoyur. Ona 

görə indi zərərli məlumatlar həm bizim uşaqlar üçün daha 

çox əlçatan olub, həm də onlar belə cinsi istismara gətirə 

biləcək hallarla üzləşirlər, o təhlükə ilə üz-üzə qalıblar. 

 Mənim təklifim ondan ibarət olardı ki, bu mövzuda 

cəzanın sərtləşdirilməsi çox önəmlidir. Amma cəzanın 

sərtləşdirilməsi ilə bağlı biz preventiv mexanizmlər də 

qurmalıyıq və aidiyyəti orqanlar bu istiqamətdə də çalış-

malıdırlar. Əminəm ki, elə də var. Amma burada, mə-

sələn, sosial mediada olan kontentin monitorinqi çox 

önəmlidir. Çünki sosial mediada zərərli məlumatları 

yayan, uşaqlara xüsusi təsir edən, bu mövzuları təşviq 

edən şəbəkələr aşkar olunmalıdır. 

 Hətta mən təklif edərdim ki, məsələn, uşaqların cinsi 

istismarı kimi cinayəti törətmiş insanların tarixçəsi, bir 

reyestri olarsa, onların da sosial mediada artıq özlərini 

necə aparmaları, hansı məsələləri təşviq etmələri nəzarət 

altında olar. Çünki statistika onu göstərir ki, bir dəfə o 

cinayəti edən onu növbəti dəfə də təkrar edir. Ona görə 

təklifim preventiv tədbirlər çərçivəsində sosial mediada 

olan kontent də nəzarət altına alınmalıdır. Çox sağ olun.  

Sədrlik edən. Sağ olun. 

Hörmətli həmkarlar, daha çıxış etmək istəyən yoxdur. 

Mən qanun layihəsini səsə qoyuram. Buyurun, münasibət 

bildirin. 

 
Səsvermənin nəticələri (saat 16.41 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

Hörmətli həmkarlar, bununla da iclasımız başa çatdı. 

Hamıya minnətdarlığımı bildirirəm. Növbəti iclasımız de-

kabrın 2-də olacaq. Sağ olun.  

EDİLMƏMİŞ  

ÇIXIŞLARIN MƏTNLƏRİ 

5 noyabr 2022-ci il. 

 

Ceyhun Məmmədov. Azərbaycan Respublikasının 

Prezidenti, Silahlı Qüvvələrin müzəffər Ali Baş Koman-

danı İlham Əliyevin rəhbərliyi və yenilməz, rəşadətli 

Azərbaycan Ordusunun misilsiz qəhrəmanlığı nəticəsində 

44 gün ərzində ərazi bütövlüyümüz bərpa edildi. 44 gün-

lük Vətən müharibəsində Azərbaycan dövləti qətiyyətli 

qələbə qazandı. Eyni zamanda, bütün Azərbaycan xalqı 

Prezidentimizin ətrafında dəmir yumruq kimi birləşərək 

misilsiz birlik, həmrəylik nümayiş etdirdi və cəmiyyəti-

mizdə mövcud olan xalq–lider–ordu birliyini daha da güc-

ləndirdi.   

Möhtərəm Prezidentimiz öz qətiyyəti, sarsılmaz iradəsi, 

cəsarəti, Azərbaycana edilən bütün təzyiqlərə məharətlə 

sinə gərməsi nəticəsində son dərəcə mürəkkəb, çətin mü-

haribə şəraitində hərbi meydanda, siyasi arenada, informa-

siya müharibəsində parlaq qələbələr qazanaraq Azərbay-

canın ərazi bütövlüyünü bərpa etdi və vətən torpağı uğrun-

da şəhid olan bütün oğul-qızlarımızın qisasını aldı. Əmin-

liklə deyə bilərik ki, İlham Əliyev öz adını milli tariximi-

zin son 200 ildə ən şanlı və müzəffər sərkərdəsi kimi 

Azərbaycan xalqının yaddaşına qızıl hərflərlə əbədi həkk 

etdi. Heç şübhəsiz ki, dövlətimizin qətiyyəti, ordumuzun 

gücü, xalqımızın misilsiz dəstəyi sayəsində əldə olunan bu 

möhtəşəm qələbə tariximizin şanlı zəfəri kimi gələcək 

nəsillərin xatirəsində əbədi yaşayacaq. Ay yarım davam 

edən bu savaş xalq–iqtidar birliyindən güc alan Azərbay-

canın qüdrətinin, milli birliyinin, sarsılmazlığının göstəri-

cisi oldu. Eyni zamanda, Azərbaycan xalqının qazandığı 

Zəfərin möhtəşəmliyi dövlət başçısı İlham Əliyevin müm-

künsüzü mümkünə çevirmək qüdrətindən bəhrələndi, 28 il 

yarım işğal altında qalan Şuşa azad olundu.  

“Qarabağ Azərbaycandır!” ifadəsini qələbəmizin rəm-

zinə çevirən Prezident, Ali Baş Komandan İlham Əliyevin 

fəxrlə söylədiyi bu ifadə həyatda təsdiqini tapdı. Dövlət 

başçımızın ötən il noyabrın 10-da xalqa verdiyi Ermənis-

tan üzərindəki tam və qəti qələbə xəbəri illərdən bəri 

aparılan məqsədyönlü siyasətin, xalq–iqtidar birliyinin 

nəticəsi olaraq bütün Azərbaycan xalqını qürurlandırdı. 

2020-ci il 10 noyabr tarixi Azərbaycan tarixinin şanlı səhi-

fəsinə Zəfər Günü kimi qızıl hərflərlə yazıldı. Məhz həmin 

gün Azərbaycan Respublikasının Prezidenti, Ali Baş Ko-

mandan İlham Əliyevin rəhbərliyi ilə Azərbaycanın rə-

şadətli ordusunun 44 günlük Vətən müharibəsində möhtə-

şəm qələbəsi təmin olundu. Ermənistan bütün dünya icti-

maiyyəti qarşısında məğlubiyyətini etiraf etməyə məcbur 

edildi. Müzəffər Ali Baş Komandanımızın rəhbərliyi ilə 

şanlı Azərbaycan Ordusu 28 ilin hər gününün qisasını aldı. 

Milli həmrəylik, xalqın etimadı, inamı və dəstəyi sayəsin-

də dövlətimizin başçısı bütün diplomatik təzyiqlərə də si-

nə gərərək mürəkkəb məsələlərin öhdəsindən uğurla, 

ləyaqətlə gəlməyi bacardı. Azərbaycan bütün dünya-

ya  həm döyüş, həm də diplomatiya meydanında münaqi-

şənin hərb yolu ilə həllinin mümkünlüyünü sübut etdi. 

Döyüş meydanında Azərbaycan əsgərlərinin qazandığı 

Zəfər diplomatiya meydanında da  qələbəmizi təmin etdi.  

Malik Həsənov. Bu gün artıq 2-ci ildir ki, tariximizin 

şanlı səhifəsi olan Zəfər bayramının 2-ci ildönümünü qeyd 

edirik. Təbiidir ki, bu Zəfər şəhidlərimizin və qazilərimizin 

canı və qanı bahasına əldə edilmişdir. İlk öncə şəhidlərimizə 

Allahdan rəhmət diləyir, qazilərimizə şəfa arzulayıram.  

Biz çox xoşbəxt nəslin nümayəndələriyik. Belə ki, 

Azərbaycanın müstəqilliyinin bərpa edilməsinin, işğal 

olunmuş torpaqlarımızın azadlığa qovuşmasının şahidlə-

riyik.  Bu gün dünyada, ən əsası isə bölgəmizdə baş verən 

geosiyasi proseslər bizə söyləməyə və ümid etməyə əsas 

verir ki, qarşıda bizlər daha böyük, xalqımız və dövlətçi-

liyimiz üçün olduqca vacib əhəmiyyətli hadisələrin şahidi 

olacağıq. 

Vətən müharibəsində Zəfərin əldə edilməsində ən baş-

lıca amil xalqımızın Ali Baş Komandan cənab Prezidentin 

ətrafında birləşərək xalq, dövlət, ordu birliyinə nail olması 

ilə əlaqədardır. Qürurla deyə bilərik ki, bu birlik hələ də 

davam etməkdə və deyərdim, dönməz xarakter almaqda-

dır. Bu birliyimiz imkan verəcək ki, dövlətçiliyimizə qarşı 

son həftələr müşahidə etdiyimiz təhdidlərin də qarşısını 

ala bilək.  

Bu gün Arazın güneyində yaşayan soydaşlarımızın gös-

tərdikləri həmrəylik nümunələri bu birliyin təkcə ölkə-

mizin hüdudları ilə məhdudlaşmadığını, “dünyanın hər ye-

rində azərbaycanlı varsa, həmrəydir” – söyləməyimizə im-

kan verir.  

Vətən müharibəsində əldə edilmiş Zəfər, eyni zamanda, 

türk dünyasında inteqrasiya proseslərini sürətləndirdi. Bu-

rada Azərbaycanın mərkəzi mövqeyi daha qabarıq şəkildə 

ortaya çıxdı ki, bu da olduqca tarixi hadisədir. Deyərdim 

ki, tarixdə heç vaxt bugünkü kimi türk dünyasının bütün-

ləşməsinə rast gəlinməmişdir. Bu proses sürətlə inkişaf 

etməkdədir.  

Vətən müharibəsində əldə edilmiş Zəfər Zəngəzur dəh-

lizinin reallaşması prosesini sürətləndirdi. Qazanılmış Zə-

fərlə Azərbaycanda ordu quruculuğu sahəsində islahatların 

real nəticələri özünü göstərdi və bu gün ordunun müasir 

standartlar səviyyəsinə çatdırılması istiqamətində əməli, 

ardıcıl tədbirlər həyata keçirilir. İşğaldan azad edilmiş 

ərazilərin potensialı ölkə iqtisadiyyatının, xüsusən də kənd 

təsərrüfatı, turizm, yaşıl enerji və digər sahələri inkişaf 

etdirməyə əlavə imkanlar yaradır.  

Çox diqqətəlayiq haldır ki, Vətən müharibəsində əldə 

edilmiş qələbədən sonra ölkəmizin 1918-ci il hüdudları 

məsələsi gündəm qazanmağa başlamışdır.  Hesab edirəm 

ki, qarşıdakı dövr ərzində bu gündəmi daim saxlamaqla 

onu dərinləşdirməyə ciddi ehtiyac vardır. 

Ermənistanla sülh müqaviləsinin bağlanması prosesi 

sürətlənməklə həm Avropa İttifaqı, həm də Rusiya Federa-

siyasının vasitəçilik təşəbbüslərinə ölkəmiz tərəfindən 

müsbət reaksiya verilməklə, danışıqlarda qalib ölkə ritori-

kasının daim gündəmdə saxlanılması cənab Prezidenti-

mizin dövrümüzün görkəmli siyasi xadimi, peşəkar diplo-

mat xüsusiyyətlərinin təzahürüdür. 

Sədaqət Vəliyeva. Bu günlərdə Azərbaycan xalqı ta-

riximizə qızıl hərflərlə yazılmış 8 noyabr Zəfər bayramı-

nın 2-ci ildönümünü qeyd edir. Şanlı Azərbaycan Ordusu 

Müzəffər Ali Baş Komandanımız, cənab Prezidentimiz 

İlham Əliyevin rəhbərliyi altında 21-ci əsrin müharibəsini 

apararaq Ermənistan ordusunu biabırçı və ağır məğlubiy-

yətə uğratdı və özü təkbaşına BMT qətnamələrini icra 

etdi. İkinci Qarabağ müharibəsində qazandığımız parlaq 

qələbə Azərbaycan Ordusunun gücünün, qüdrətinin və 

humanistliyinin dünyaya nümayişi olmaqla yanaşı, 

qürurumuzu özümüzə qaytardı, bizləri qalib xalqa çevirdi. 

Əlbəttə, bu qələbə Azərbaycan Prezidenti cənab İlham 

Əliyevin illər ərzində həyata keçirdiyi siyasətin nəticəsi 

idi. Cənab Prezidentimiz İlham Əliyevin illər ərzində hər 

bir sahədə apardığı müdrik və uzaqgörən siyasət nəticə-

sində işğaldan azad edilmiş torpaqlarımızı heç zaman 

görməyən Azərbaycan gəncləri Ali Baş Komandanımızın 

bir əmri ilə torpaqlarımızı işğaldan azad etdi. Eyni zaman-

da, cənab Prezidentimizin diplomatik sahədə zərgər dəqiq-

liyi ilə ölçüb-biçərək həyata keçirdiyi siyasətin nəticəsində 

Azərbaycanın haqq səsi dünyaya çatdırıldı və erməni 

yalanları ifşa olundu. 

Bu gün işğaldan azad olunmuş ərazilərimizdə sürətli 

bərpa-quruculuq işləri həyata keçirilir. Erməni faşistləri 

tərəfindən viran qoyulmuş Qarabağımız humanist və sülh-

sevər Azərbaycan dövləti tərəfindən cənnətə çevrilməkdədir. 

Bizlər bundan sonra daha diqqətli və məsuliyyətli ol-

malıyıq. Cənab Prezidentimiz İlham Əliyevin uzaqgörən, 

müdrik siyasəti, şəhidlərimizin qanı, qazilərimizin canı, 

əsgər və zabitlərimizin qəhrəmanlığı hesabına əldə olun-

muş bu qələbəni və birliyimizi qorumaq hər bir Azər-

baycan vətəndaşının borcudur. Bizlərə bu qələbəni bəxş 

edən, bizi qalib xalqa çevirən şəhidlərimizə Allahdan rəh-

mət, qazilərimizə şəfa, ordumuza güc-qüvvət diləyirik. 

Uca Tanrı xalqımızı və cənab Prezidentimiz İlham Əliyevi 

qorusun! Zəfər bayramınız mübarək! 

 

 

16 noyabr 2022-ci il 

 

Sadiq Qurbanov. Fransa Senatının Azərbaycan barə-

sində separatçılığı dəstəkləyən və bəşəri dəyərlərə təcavüz 

olaraq qəbul etdiyi qətnamə qərəzlidir, bu qətnaməni şid-

dətlə qınayıram. Fransa unutmamalıdır ki, barəsində qət-

namə çıxarılan Azərbaycan 30 il əvvəlki Azərbaycan de-

yil. Bu gün Azərbaycan güclü dövlətdir,  Fransanın da üz-

vü olduğu   BMT-nin  4 məlum qətnaməsini təkbaşına ye-

rinə yetirən bir dövlətdir, güclü orduya və iqtisadiyyata 

malikdir.  

Dünyada mövcud olan  ikili standartlar bu gün insan-

lığa xidmət etmir, əksinə, zaman-zaman dünya düzəninin 

yenidən qurulmasını zəruri edir. Faciəyə bax ki, mədəni 

abidələri və mənəvi dəyərləri qorumaq üçün yaranan 

UNESCO belə ikili standartlarla məşğul olur. Bu gün 

insan haqlarının qorunmasından danışan Fransanın əcdad-

larının törətdiyi faciələr barədə hər gün yeni-yeni faktlar 

üzə çıxır. Məsələn, “Napoleonun günahı” adlı kitabda 

fransızlar tərəfindən yüz min afrikalının öldürüldüyü qeyd 

edilir. Xüsusi vurğulamaq istəyirəm ki, müəllifin özü də 

elə fransızdır. İkinci bir fakt, tarixi sənədlərdə əks olunur 

ki, fransızlar tərəfindən doqquz yüz mindən çox afrika-

lının ölümünə səbəb olunmuşdur.  

Fransa tarixinə “Varfolomey gecəsi” qırğını kimi düşən 

1572-ci il avqustun 24-ü səhəri Fransanın küçələrində 

axan qan tarixin silinməyən ləkəsidir. Fransa tarixində be-

lə qara ləkələr çoxdur. Davamlı olaraq soyqırımlarla dün-

ya tarixində qanlı iz buraxan Fransanın keçmişi yalnız 

utanc duyulası bir keçmişdir. 

1830-cu ildə Əlcəzairi işğal edən Fransa 1962-ci ilə qə-

dər davam edən 132 illik işğal zamanı 100 minlərcə mü-

səlmanı qətlə yetirib. Fransızlar 1830-cu ildə Əlcəzairin 

işğalı zamanı bəzi müsəlman qəbiristanlıqlarını qazaraq, 

oradakı ölülərin sümüklərini alış-veriş predmetinə çevirə-

rək  tacirlərə satıblar. Ermənistana ideoloji yaxınlığı ilə se-

çilən Fransanın insanlıqdan uzaq bu hərəkətləri ilə biz iş-

ğal altında olan torpaqlarımızda qəbristanlıqların  dağıdıl-

ması zamanı eyniliyin şahidi olduq. Fransa ilə Ermənistan 

bir ailədə böyümüş bacı-qardaş kimi hərəkət edirdilər.      

İkinci Dünya müharibəsi zamanı minlərcə əlcəzairli 

gənc fransız ordusunda nasistlərə qarşı qəhrəmancasına 

döyüşmüşdü və 1945-ci ilin 8 mayında Əlcəzairin şimal-

şərqində yerləşən Setif şəhərində müharibənin qələbə  ilə 

bitməsi ilə böyük sevinc hissi ilə Əlcəzairin milli bay-

raqlarını qaldıran və müstəqillik şüarlarını səsləndirən 

əlcəzairliləri sonra Fransa şiddətli şəkildə cəzalandırmağa 

başladı. Bu məqsədlə Setif və  Gelma şəhərlərində fransız 

əsgərləri tərəfindən öldürülənlərin sayı 45 min nəfər 

olmuşdur. Azadlıq istəyən əlcəzairlilər 1954-cü ildə daha 

bir üsyan etdilər.  1954–1962-ci illər ərzində Əlcəzair 

Azadlıq Müharibəsi zamanı qətlə yetirilən əlcəzairlilərin 

sayı 1,5 milyon olub.   

Lakin Fransa öz qanlı keçmişinə, ləkəli tarixinə baxıb 

utanmaq əvəzinə, Azərbaycan xalqı kimi sülhpərvər bir 

xalq, Qafqazda sülhün qarantı olan Azərbaycan dövləti 

haqqında beynəlxalq hüquqla bir araya sığmayan qətnamə 

qəbul edir. Bu qətnaməni hazırlayanlara tövsiyəmiz odur 

ki, bir az beynəlxalq hüququ öyrənsinlər. Fransa Senatı-

nın, Prezident E.Makronun  korporativ maraqlardan çıxış 

etməsini şiddətlə qınayır və hökuməti ermənilərin separat-

çı mövqeyini dəstəkləməklə Helsinki Yekun Aktında əks 

olunan beynəlxalq hüququn hamılıqla qəbul edilmiş 

suverenlik, ərazi bütövlüyü prinsiplərinə qarşı getməməyə 

çağırırıq. 

Dünyada terrora, ekstremizmə dayaq və türk düşməni 

olan bugünkü Fransa hakimiyyəti fransız romantizm 

məktəbinin ən tanınmış simalarından şair, tarixçi, pub-

lisist, siyasi xadim Alfonso de Lamartinenin “Türklərə 

düşmən olmaq bəşəriyyətə düşmən olmaq deməkdir. Tanrı 

məni bu günahdan qorusun” sözlərini heç unutmasınlar. 

Biz babanız Napoleonun “Mənə türklərdən ibarət ordu ve-

rin, dünyanı fəth edim” həsədlə dediyi türklərik. Unut-

mayın ki, biz türklər bir əlimizdə ədalət, digərində qılınc 

tutarıq! Sonda, böyük tarixi şəxsiyyət, əldə etdiyi dəyərləri 

ayaqlar altına salıb tapdadığınız general De Qoll deyirdi: 

“Qələbə möhtəşəm plan quranın yox, az səhv edənin 

olur”. 

Sahib Alıyev. Fransa Senatının regionda sülhün yaran-

masının  əleyhinə yönələn qətnaməsi onu göstərir ki, 

Azərbaycan çox haqlı olaraq bu ölkənin vasitəçilik mis-

siyasını rədd edir. Çünki İkinci Qarabağ savaşı başlayan-

dan bəri Fransanın təxribatçı,  qərəzli,  bir sıra hallarda isə 

düşməncəsinə davranışlarıyla üzləşmişik. Belə hərəkətləri 

görəndə  istər-istəməz sual yaranır ki, qarşı tərəfə bunun 

üçün əsas verilibmi? Fransanın bu regionda iqtisadi mara-

ğının daha çox Azərbaycanda təminini, sözügedən dövlə-

tin ən yüksək səviyyədə dilə gətirdiyi  “biz sizin də dostu-

nuz olacağıq” vədinə də dayanaraq  Ulu Öndər Heydər 

Əliyevin də, 2018-ci ilə kimi cənab İlham Əliyevin də 

Prezident seçildikdən sonra ilk səfərlərini məhz Parisə 

etdiklərini, Heydər Əliyev Fondunun həmın ölkədəki xeyir-

xah fəaliyyətini nəzərə alaraq, əminliklə deyə bilərik ki, yox! 

Ona görə də Fransa Senatının növbəti məsuliyyətsiz,  

beynəlxalq normalara zidd və təxribatçı addımı, fikrimcə, 

təkcə pislənməməli, həm də simmetrik də olmasa, asim-

metrik cavab addımı atılmalıdır.  

Hələ də müstəmləkəçilik siyasəti yeridən, törətdiyi soy-

qırımlarla, işğallarla Ermənistan kimi kiçik bacılarını köl-

gədə qoyan, sərhədlərindən minlərcə kilometr uzaqda 13 

ayrı-ayrı yerdəki adaları özünün “dənizaşırı torpaqları” ad-

landıran  Fransaya kimliyi xatırladılmalıdır, necə ki, bunu  

Ərəb Liqası Dövlətlərinin Əlcəzairdəki Sammitində cənab 

İlham Əliyev etdi. 

Noyabrın 26-da Fransanın həmin Əlcəzairdə törətdiyi 

dəhşətli  vəhşiliklərdən  birinin növbəti ildönümüdür. Tək-

lif edirəm ki, Azərbaycan parlamentində o vəhşiliyin pis-

ləndiyi qətnamə hazırlansın, çünki insanlıq əleyhinə cina-

yətlər heç vaxt unudulmur və unudulmamalıdır. 

Yaxşı olardı ki, həmin sənəddə Cenevrə Konvensiya-

sını ilk imzalayan,  ən qəddarcasına onu ilk pozan Fransa-

nın təkcə Əlcəzairdə deyil,  hətta 20-ci əsrin ikinci yarısın-

da da dünyanın bir neçə ölkəsində törətdiyi  soyqırımları 

əksini tapsın. Qaradərili deputata “çıx get öz Afrikana” 

deyilən rasizm yuvası Fransa parlamentində qoy bilsinlər 

ki, strateji səbri ilə tanınan ləyaqətli  bir xalq kimi zamanı 

çatanda cavablarını artıqlamasıyla verəcəyik.  

Eyni zamanda, Fransada sayı oradakı haylardan iki dəfə 

çox olan əlcəzairlilər də kimin kim olduğunu görməli-

dirlər. Ola da bilsin ki, bu, növbəti seçkilərdə onların 

davranışına təsirsiz ötüşməyəcək, bizim diasporla daha sıx 

əlaqə qurmalarında bir körpü rolu oynayacaq.  

 

 

17 noyabr 2022-ci il 

 

Arzu Nağıyev. Mən də 2023-cü ilin büdcə layihəsini 

dəstəkləyirəm və lehinə səs verəcəm. Eyni zamanda, təm-

sil etdiyim 104 saylı  Gədəbəy-Tovuz dairəsindən olan se-

çicilərimin də fikrini sizə çatdırmaq istərdim. 

Azərbaycan Respublikası Prezidentinin 2019-cu il 29 

yanvar tarixli Fərmanı ilə təsdiq edilmiş “Azərbaycan 

Respublikası regionlarının 2019–2023-cü illərdə sosial-

iqtisadi inkişafı Dövlət Proqramı”na uyğun olaraq, Tovuz 

və Gədəbəy  rayonlarında  qaz təchizatının, əhalinin elek-

trik enerjisi ilə təminatının yaxşılaşdırılması sahəsində 

davamlı olaraq tədbirlər həyata keçirilir. 

İstərdim ki, Tovuz rayonunun timsalında bir neçə faktı 

nəzərinizə çatdırım. Bu problemlər həm də Gədəbəyə xas-

dır. Hazırda rayonun dağlıq ərazilərində yerləşən 46 ya-

şayış məntəqəsində 2642 evə təbii qaz verilmir. Həmçinin 

rayonun qazlaşmış yaşayış məntəqələrində yeni salınmış 

yaşayış massivlərində təbii qaz təchizatında mövcud olan 

problemlər özünü daha qabarıq şəkildə biruzə verir. Belə 

ki, təbii qazla təmin olunan Qovlar şəhərində 2 massivdə 

65, Aşağı Quşçu kəndində 2 massivdə 350, Aşağı Mülkülü 

kəndində 22, Aşağı Öysüzlü kəndində 4 massivdə 96, 

Azaplı kəndində 4 massivdə 16, Bayramlı kəndində 2 

massivdə 23, Dondar Quşçu kəndində 4 massivdə 75, Düz 

Qırıqlı kəndində 4 massivdə 80, Dönük Qırıqlı kəndində 4 

massivdə 18, Əyyublu kəndində 5 massivdə 125, Xatınlı 

kəndində 25, İbrahimhacılı kəndində 2 massivdə 65, 

Qədirli kəndində 2 massivdə 34, Bozalqanlı kəndində 22 

ev olmaqla, ümumilikdə, təxminən  3 mindən çox əhalinin 

yaşadığı 1016 ev təbii qazla təmin edilmir. Bu isə hər pa-

yız-qış mövsümü ərəfəsində həmin yaşayış massivlərində 

yaşayan sakinlərin kütləvi narahatlığına səbəb olur.  

Diqqətinizə çatdırırıq ki, hazırda rayon əhalisinin bir 

hissəsinin elektrik enerjisi ilə təchizatında ciddi çətinliklər 

vardır. Belə ki, əksər yaşayış məntəqələrinin əraziləri ge-

nişləndiyinə, yeni yaşayış massivləri salındığına, istehlak-

çıların sayı əhəmiyyətli dərəcədə artdığına görə uzun 

müddət istismar olunan elektrik təsərrüfatı real təlabatı 

ödəmək imkanında deyildir. Elektrik təsərrüfatında olan 

nöqsanların vaxtında aradan qaldırılmaması yerli sakinlər 

arasında kütləvi narazılığın yaranmasına şərait yaradır.  

Rayonun Qovlar şəhərində, Abulbəyli, Azaplı, Alakol, 

Əyyublu, Aşağı Quşçu, Aşağı Mülkülü, Aşağı Öysüzlü, 

Ağbulaq, Ağdam, Bozalqanlı, Vahidli, Qaraxanlı, Qədirli, 

Qəribli, Dondar Quşçu, Düz Qırıqlı, Dönük Qırıqlı, İb-

rahimhacılı, Yanıqlı, Yuxarı Öysüzlü, Xatınlı, Hacıalılı, 

Hunanlar, Əlimərdanlı, Əsrik Cırdaxan, Bayramlı, Cəlilli, 

Əhmədabad və Kirən kəndlərində, ümumilikdə, 5000-dən 

çox evə elektrik xətləri vətəndaşların özləri tərəfindən 

primitiv qaydada çəkilmişdir. Bu evlərin əksəriyyətində 

elektrik təsərrüfatı qəzalı və insan həyatı üçün təhlükəli 

vəziyyətdədir. Bir çox yaşayış məntəqələrində transfor-

matorlar, elektrik dirəkləri və naqillər istismara yararsız 

vəziyyətdədir. Ona görə də  əhalinin elektrik təchizatında 

tez-tez fasilələr yaranır. Mütəmadi olaraq  elektrik xətlə-

rində yaranan qüsurlar nəticəsində yaşayış evlərinin yan-

ması, vətəndaşlara məxsus məişət avadanlıqlarının sıradan 

çıxması, kəndli təsərrüfatlarında saxlanılan mal-qaranın 

tələfatı hallarına rast gəlinir. 

Eyni zamanda, rayonun müəyyən yaşayış məntəqələ-

rində transformatorlar həddindən artıq yükləndiyinə görə 

elektrik xətlərində gərginlik normadan çox aşağı olur. Bu 

səbəbdən evləri normal işıqlandırmaq, məişət avadanlıqla-

rından  istifadə etmək mümkün olmur. Odur ki, Tovuz şə-

hərində 52 abonent üçün 1, Qovlar şəhərində 105 abonent 

üçün 1, Dönük Qırıqlı kəndində 12 abonent üçün 1, İb-

rahimhacılı kəndində 28 abonent üçün 1, Alakol kəndində 

18 abonent üçün 1, Aşağı Quşçu kəndində 52 abonent 

üçün 1, Əyyublu kəndində 140 abonent üçün 5, Düz Qı-

rıqlı kəndində 46 abonent üçün 2, Çobansığnaq kəndində 

45 abonent üçün 1, Sarıtala kəndində 55 abonent üçün 1, 

Namxoş kəndində 37 abonent üçün 1, Ağdərə kəndində 36 

abonent üçün 1, Çeşməli kəndində 45 abonent üçün 1, 

Böyük Qışlaq kəndində 50 abonent üçün 1, Pələkli kən-

dində 15 abonent üçün 1, Abulbəyli kəndində 62 abonent 

üçün 2, Düz Cırdaxan kəndində 15 abonent üçün 1, Mül-

külü kəndində 22 abonent üçün 1, Dondar Quşçu kəndində 

17 abonent üçün 1 olmaqla, 22 yaşayış məntəqəsi üzrə 911 



 749 

abonentin keyfiyyətli elektrik enerjisi ilə təmin olunması 

üçün 28 yeni güc mərkəzinin yaradılmasına ehtiyac vardır. 

Odur ki, yuxarıda göstərilənlər nəzərə alınarsa, rayo-

nunun yaşayış məntəqələrində əhalinin təbii qaz və enrji 

ilə təchizatının yaxşılaşdırılması istiqamətində müvafiq 

tədbirlərin görülməsi məqsədəuyğundur. 

 Fürsətdən istifadə edib, bir məsələni də qeyd etmək 

istərdim. Məlumat üçün bildiririk ki, Tovuz şəhərinin 

103769 nəfər əhalinin yaşadığı 84 yaşayış məntəqəsi ilə 

Heydər Əliyev prospektində Tovuzçay çayı üzərində olan, 

1963-cü ildə inşa edilmiş körpü və Tovuz–Böyük–Qışlaq–

Qaralar avtomobil yolunun Dondar Quşçu kəndi ərazisin-

dən keçən hissəsindən ayrılan, Tovuzçay çayı üzərindən 

su keçidi üçün nəzərdə tutulmuş metal boru vasitəsi ilə 

keçən, uzunluğu 3 km olan yol birləşdirir. 3 yaşayış 

məntəqəsinin sakinlərinin rayon mərkəzi ilə əlaqəsi üçün 

Heydər Əliyev prospektində yerləşən körpü əlverişli olsa 

da, 80162 nəfər əhalinin yaşadığı 81 yaşayış məntəqəsinin 

sakinlərinin rayon mərkəzi ilə əlaqəsi üçün məsafənin 

azlığı baxımından Dondar Quşçu kəndi ərazisindən keçən 

sözügedən alternativ yol daha əlverişlidir. Lakin həmin 

yolun yararsız olması, habelə Tovuzçay çayı üzərindən 

keçən hissəsində körpü olmadığından, şəhər mərkəzinə 

gəlmək üçün sakinlər əlavə yol qət etməli olurlar. Yolun 

və körpünün bərpası çox mühüm bir məsələdir. 

Məktəblərlə bağlı da bir məsələyə toxunmaq istərdim. 

Tovuz rayonu üzrə qəzalı vəziyyətdə olan məktəblər – 9, 

əsaslı təmirə ehtiyacı olan birtipli layihələr əsasında inşa 

edilmiş məktəblər – 15-dir. 41 məktəbəqədər təhsil müəs-

sisəsinin 12-si qəzalı vəziyyətdədir və yeni binanın tikinti-

sinə, eyni zamanda, istismara yararsız vəziyyətdə olan 9-

nun əsaslı təmir olunmasına ehtiyac vardır. Habelə sözü-

gedən məkəbəqədər təhsil müəssisələri digər qurumların 

balansında olan uyğunlaşdırılmış binalarda yerləşir. 

Bu problemlərin aradan qaldırılmasında köməklik gös-

tərməyinizi sizdən xahiş edirəm.  

Malik Həsənov (çıxışının davamı). Artıq bir çox həm-

karlarım tərəfindən söyləndiyi kimi, İşğaldan azad edilmiş 

ərazilərə Böyük Qayıdış proqramı, “Azərbaycan Respubli-

kasının 2022–2026-cı illərdə sosial-iqtisadi inkişaf Strate-

giyası” yeni inkişaf mərhələsindəki hədəflərə çatmağa xid-

mət edən mühüm sənəddir. Böyük Qayıdışa dair dövlət 

proqramına nəzər yetirdikdə anlayırıq ki, onun səmərəli 

icrasının təmin edilməsi məqsədi ilə zəruri əlaqələndirmə 

tədbirləri görüləcəkdir. 

Təhsil sahəsində rayonda mövcud olan problemlərdən biri 

də məktəbəqədər təhsil müəssisələri ilə bağlıdır. Rayonda 

fəaliyyət göstərən 20 məktəbəqədər təhsil müəssisəsindən 

12-si üçün yeni bina tikilməsinə ciddi ehtiyac vardır.  

Rayon ərazisində 27 ədəd poçt məntəqəsinin müasir 

tələblərə cavab verən səviyyədə avadanlıqlarla təchiz edil-

məsi, eyni zamanda, 8 kənd ərazisində poçt binalarının 

tikilməsi vacibdir.  

 Ötən illər ərzində əhalinin içməli su ilə təminatının 

yaxşılaşdırılması məqsədi ilə rayonun Boyxanlı, Cəfər-

xanlı, Xəlilabad, Komanlı, Təzəkənd və Üçtəpə kəndlə-

rində subartezian quyuları qazılmışdır. Cəlilabad şəhərin-

də, Privolnoye və Uzuntəpə kəndlərində 75 metr köhnəl-

miş   su xətləri yeni borularla əvəz edilmiş və 58 evə yeni 

su xətti çəkilmişdir. Cəlilabad şəhərində şəhid ailələrinin, 

qazilərin və müharibə iştirakçılarının evlərinə, ümumi-

likdə, 176 metr su, 185 metr kanalizasiya xətti çəkilmişdir.  

 Tərəfimizdən rayon ərazisində suvarma və içməli su 

təchizatı ilə bağlı apardığımız araşdırmalar zamanı aydın 

olmuşdur ki, rayon ərazisində 35 inzibati ərazi dairəsi üzrə 

243 ədəd suvarma su quyuları quraşdırılmalıdır. İçməli su 

problemi həllinə gəldikdə isə burada 62 ədəd subartezian 

quyusunun vurulması vacibdir.  

Ölkəmizdə olduğu kimi Cəlilabad rayonunda da ən 

başlıca problem işsizliklə bağlıdır. Bu problemin səmərəli 

həllinə nail olmaqdan ötrü sənayeləşmə prosesini 

genişləndirmək günün vacib çağırışlarındandır. Ənənəvi 

fəaliyyət növlərinə əsaslanaraq rayon ərazisində istehsal 

müəssisələrinin (çiyələk və digər meyvələrin dondurularaq 

qurudulması, un məmulatlarının istehsalı, məişət tullantı-

ları zavodunun, meşə sənayesi, broyler təsərrüfatlarının, ət 

kəsim məntəqəsinin, gön-dəri istehsalı zavodunun, yun 

emalı zavodunun, tikiş fabrikinin) tikilməsi qeyd etdiyim 

sahədə  inkişafa töhfələr verə bilər.  

Hesab edirəm ki, müzakirələrin gedişində təklif olunan  

büdcə zərfinə daxil olan qanunvericilik sənədləri hörmətli 

həmkarlarımın da çıxışlarında əksini tapan təkliflər də 

nəzərə alınmaqla, mükəmməlləşəcək və qəbul olunacaqdır.  

Məşhur Məmmədov (çıxışının davamı). Bu layihələrin 

büdcə zərfinə daxil edilməsi şəffaflıq baxımından çox 

önəmlidir. Məsələn, Türkiyədə büdcədən ayrılan inves-

tisiya layihələri nəinki sektorlar, hətta bölgələr üzrə parla-

mentə və bütün ictimaiyyətə açıqlanır. 

Büdcə məlumatları bölgələr üzrə də açıqlanmalıdır. Bu-

rada millət vəkilləri müxtəlif bölgələri təmsil edir. Bu ba-

xımdan bizim hər birimizin təmsil etdiyimiz əraziyə büd-

cədən ayrılacaq təhsil, səhiyyə, sosial müdafiə, nəqliyyat və 

sair xərclər barədə məlumat almaq imkanımız olmalıdır. 

Ümumiyyətlə, tarazlı bölgə inkişafı Azərbaycan höku-

mətinin əsas prioritetlərindən biridir. Bu baxımdan büdcə 

zərfində bölgələrin maliyyəşdirilməsinə dair ayrıca kitab 

təqdim edilsə, bu kitabda bütün funksional xərc maddə-

lərinin bölgələr üzrə bölgüsü ilə yanaşı, hər bir rayonda 

həyata keçiriləcək investisiya layihələri də əksini tapar. 

Ümumilikdə, 2023-cü ilin dövlət büdcəsi Azərbaycan 

dövlətinin inkişafına xidmət edir.  

Sonda qeyd etmək istəyirəm ki, mən dövlət  büdcəsi 

haqqında  qanun layihəsinə səs verəcəm və həmkarlarımı 

da səs verməyə çağırıram. 

Müşfiq Məmmədli. Ölkəmizdə həyata keçirilən iqti-
sadi islahatlar və sosial dövlət modelinə uyğun şəkildə 

əhalinin maddi rifah halının yaxşılaşdırılması istiqamə-

tində cənab Prezident İlham Əliyev və Birinci vitse-prezi-

dent xanım Mehriban Əliyeva tərəfindən atılan addımlar 

insanlarımız tərəfindən böyük rəğbətlə qarşılanmaqdadır. 

Müzəffər Ali Baş Komandanın rəhbərliyi altında qalib 

Azərbaycan dövləti regionun ən önəmli və aparıcı ölkə-

sinə çevrilməkdədir. Bu baxımdan 2023-cü ilin dövlət 

büdcəsi son illərin ən böyük və daha çox sosialyönümlü 

olması baxımından mühüm əhəmiyyət kəsb edir. Xüsusən 

səhiyyə və təhsil sahəsinə verilən önəm bu büdcədədə öz 

əksini tapmışdır. 

2023-cü il dövlət büdcəsində səhiyyə xərclərinə 1.906,4 

milyon manat, 2021-ci illə müqayisədə 38,3 faiz çox və-

saitin ayrılması böyük və möhtəşəm bir sıçrayışdır. Bu da 

ölkə rəhbərliyinin səhiyyə və insan sağlamlığına verdiyi 

önəmin göstəricisidir. Son 5 ildə səhiyyə xərclərinin döv-

lət büdcəsinin ümumi xərclərində xüsusi çəkisinin 21 faiz-

dən, mütləq ifadədə isə 1 milyard manatdan çox artmasını 

xüsusi ilə qeyd etmək lazımdır. 

Bir məsələni də qeyd etməyi vacib bilirəm ki, növbəti 

ildən İTSF-nin icmal büdcəyə daxil edilməsi şəffaflığın 

təmin edilməsi baxımından çox mühüm bir addımdır. Nə-

zərə alsaq ki, bu istiqamətdə deputat həmkarlarımın çox-

saylı təklifləri və Hesablama Palatasının bundan öncəki 

müvafiq rəyində öz əksini tapmışdır, bu təkliflərin reallaş-

ması həm də qanunverici orqanla icraedici orqanın sim-

bioz şəkildə fəaliyyətinə bir nümunədir. İTSF-də 2393,2 

milyon manat büdcəsi kifayət qədər böyük rəqəmlərlə 

ifadə olunur, bu da fondun xərclərində şəffaflığın önəmini 

daha da artırır. 

Bu istiqamətdə bəzi fikir və mülahizələrimi sizinlə bö-

lüşmək istəyirəm. Dövlət büdcəsindən ayrılmış vəsaitlərin 

miqdarı ilə yanaşı, müvafiq icraedici orqanların səmərəli 

idarəetmə və şəffaflığın təmini istiqamətində atmalı olduq-

ları addımlar çox mühüm əhəmiyyət kəsb edir. Hesablama 

Palatasının “Böyrəklərin xroniki xəstəliyi sahəsində Azər-

baycan Respublikasında həyata keçirilən fəaliyyətin audi-

tinin nəticələri haqqında”, “İTSDA-nın dövlət büdcəsin-

dən ayrılmış və digər mənbələrdən əldə edilmiş vəsaitlərin 

icrasının auditinin nəticələri haqqında” hesabatlarından da 

göründüyü kimi, vəsaitlərin miqdarından çox, yuxarıda 

göstərilən parametrlərin doğru, düzgün icrası büdcə və-

saitlərinin səmərəli istifadəsində daha önəmli rol oynayır. 

Təcrübə göstərir ki, müvafiq idarəetmə mexanizmləri 

tətbiq edilmədən, kadr islahatlarının və inzibati tədbrilərin 

məcmusu olmadan büdcə vəsaitlərindən səmərəli istifadə 

və şəffaflığı həyata keçirmək də bir qədər çətin olur. 

Bir xüsusu qeyd etmək istəyirəm ki, səhiyyədə dövlət 

proqramlarının həyata keçirilməsində icra mexanizmləri-

nin tətbiqi çox önəmlidir. Səhiyyə islahatlarının tətbiqi 

uğurlu səhiyyə modelinin meydana çıxmasına ümidləri 

artırır. Ancaq bəzən bu proseslər səhiyyənin müxtəlif sa-

hələrinin spesifik xüsusiyyətlərinin diqqətdən qaçırılması, 

dövlət proqramlarının icrasında çatışmazlıqlara gətirib çı-

xarır. Buna misal olaraq, uşaqların icbari dispanserləş-

dirilməsində son 2 ildə meydana çıxan qarışıqlıqları misal 

göstərmək olar. Buna səbəb isə ilkin səhiyyə sistemində 

əvvəlki poliklinik sistemdən ASM sisteminə keçidin düz-

gün tənzimlənməməsi olmuşdur. 

Başqa bir məsələ səhiyyə müəssisələrinin PHŞ olma-

sında meydana çıxan catışmazlıqlardır. PHŞ-lərin adları 

dəyişsə də, əslində, büdcə vəsaitlərindən istifadə edən sə-

hiyyə qurumları kimi fəaliyyət göstərməkdir. PHŞ-nin tə-

sisçisi funksiyasını həyata keçirən TƏBİB korporativ ida-

rəetmənin müasir modellərindən istifadə etsə də, region-

lardakı tibb mərkəzləri direktor adını daşıyan, əslində, 

səhiyyə müdirləri olan şəxslər tərəfindən idarə olunur, 

ştatlar, xüsusən qeyri-tibb ixtisasları əsassız yerə şişirdilir. 

Bu da lazımsız və mənasız xərclərin meydana çıxmasına 

və neqativ hallar ücün münbit şərait yaradılmasına səbəb 

olur. Düşünürəm ki, PHŞ-lərin saxlanma xərclərinə görə 

deyil, dövlət sifarişlərini yerinə yetirməsi həcminə görə 

maliyyələşməsi İTSF-dəki vəsaitlərin səmərəli istifadəsin-

də mühüm rol oynaya bilərdi. 

Bütün bunlarla yanaşı, xüsusi olaraq qeyd emək lazım-

dır ki, səhiyyədə davam edən islahatlar cənab Prezidentin 

2022-ci il 13 may tarixli Fərmanından sonra özünün həl-

ledici və uğurlu mərhələsinə qədəm qoymuşdur. 2023-cü 

ilin büdcəsi də bu islahatların həyata keçirilməsində mü-

hüm rol oynayacaqdır. 

Tahir Kərimli (çıxışının davamı). Ağsu şəhərində 25 

min nəfər əhali və ətraf kəndlərdə yaşayan  daha çox in-

san   içməli su cəhətdən çox korluq çəkir. İnsanlar 80-100 

kilometr məsafədən – İsmayıllıdan, Şamaxıdan fərdi qay-

dada, avtomobillərlə içməyə su gətirirlər. Təcili surətdə 

Ağsu əhalisi  içməli su ilə təmin olunmalıdır.  

 Ağsu rayonunda 3500 hektar suvarmaya ehtiyacı olan 

torpaq var. Bu toraqlar çox məhsuldar torpaqlardır ki, 

suvarılmasını  həll etmək lazımdır. Hesab edirəm ki, Ağsu 

şəhərində, Pirhəsənli, Çiyni, Nuran, Qaraqaşlı, Sanqalan, 

Cəlayir, Padarqışlaq, Rəhimağalı, Xəlilli və Gəraybəyli 

kəndlərində artezian quyuları qazılması üçün dövlət vəsait 

ayırmalıdır. Ümumiyyətlə, səsləndirdiyim problemlərlə 

bağlı mərkəzi hakimiyyət kömək etməsə, bu, yerli ha-

kimiyyətin imkanı daxilindədir. Ağsu rayonunun Padar, 

Ərəbuşağı, Nuran kəndlərinə və həmçinin Ağsu–Bico 

şosse yollarının çəkilməsi olduqca vacibdir. Mən özüm bu 

məsələni dəfələrcə səsləndirmişəm. İlxıcı, Daşdəmirbəyli, 

Padarqışlaq, Şahbəyli kəndlərində məktəblərin təmirə və 

ya yenidən tikilməsinə ehtiyac var. O cümlədən Gəray-

bəyli və Eyyublu kəndləri arasında məktəblilər üçün avto-

bus ayırmaq lazımdır. Suraxanı, Göydəlləkli və Bicoda 

işıq dirəklərinin dəyişilməsinə ciddi ehtiyac var. Kəndoba, 

Bico, Ağabəyli, Sanqalan kəndlərində tibb məntəqələrinin 

açılması vacibdir. Ağabəyli, Axundlu, Qəşəd və digər 

kəndlərdə ATS, telefon, internet xətləri çəkilməlidir və bu 

problem aradan qalxmalıdır. Bico, Ləngəbiz, İlxıçı və 

Kürdmaşı kəndlərinin örüş yerlərini təcili ayırmaq lazımdır.  

Eyni zamanda, bütün böyük kəndlərdə POS-terminallar 

qoyulmalıdır ki, insanlar uzaq yollar qət edərək rayon 

mərkəzinə gəlmədən öz pensiya və digər müavinətlərini 

ala bilsinlər. Kəndoba kəndində böyük xəstəxana bina-

sının çoxdandır ki, ciddi təmirə ehtiyacı var.  

Eyni zamanda, zəlzələdən ziyan görmüş, təmirə ehti-

yacı olan 450 ev üçün təcili şəkildə 4 milyona yaxın vəsait 

ayrılmalıdır. 

Bildirmək istəyirəm ki, yeni bir sistem olmalıdır. Yəni 

sosial müavinət sistemi dəyişilməlidir və hamını təmin 

edəcək uşaq pulu məsələsi həll olunmalıdır.  

Qaz limitinin ləğvinin üstündə ciddi durmaq lazımdır. 

Xüsusən dağ kəndlərində vəziyyət çox acınacaqlıdır. Orada 

yaşayan insanlar məcbur olub ağac kəsirlər və nəticədə 

meşələr qırılır. Mütləq şəkildə qazın qiyməti də ucuzlaş-

malıdır, limiti də ləğv etmək lazımdır.  

Ağsu dolayları, Quba–Şamaxı yolu barədə də verilən 

vədlərə inanırıq. 2023-cü ildə bu məsələnin həll oluna-

cağını gözləyirəm.  

Hesab edirəm ki, Qəbələ şəhərinin 2500 illiyi qeyd 

edilməlidir. Bu bizim dövlətçiliyimizin tarixidir. Qəbələ 

Albaniyanın paytaxtı olub.  

Şamaxı şəhəri qoruq elan olunmalıdır. Qoruq olması 

üçün tədbirlər görülməlidir. Orada ən azı 4 qat mədəniyyət 

abidələrinin qalıqları var. 

Şəki şəhərində Hacı Çələbi xana heykəl qoymaq la-

zımdır. Ağsu şəhərində Mustafa xana heykəl qoymaq la-

zımdır. O adam  Rusiyaya, İrana tabe olmayıb. İran şahı 

deyəndə ki, mənim qələmimə tabe ol, deyirdi ki, mənim 

öz qələmim var. İsmayıllı şəhərində Cavanşirə möhtəşəm 

abidə ucaldılmalıdır.  

Hesab edirəm ki, bu məsələlər də həll olunmalıdır.  

 

 

25 noyabr 2022-ci il 

 

Aqil Məmmədov. 2023-cü ilin büdcə lahiyəsi çox mü-

kəmməl, zəngin və maliyyətutumlu bir lahiyədir. Bu, cə-

nab Prezidentin apardığı uğurlu, balanslı daxili və xarici 

siyasətin yaratdığı reallıqlara söykənən bir büdcə layi-

həsidir. 2023-cü ilin büdcə layihəsi möhkəm təməl üzə-

rində qurulmuş çoxşaxəli iqtisadi sistemin müsbət göstəri-

cisidir. Ən əsası isə sosialyönümlü olmaqla vətəndaşla-

rımızın rifahının yaxşılaşmasına xidmət göstərəcək bir la-

hiyədir. 

Dövlət büdcəsində hərbi xərclərin ilbəil artırılması artıq 

bir ənənə halını alıb. Bəlkə də 2 il əvvəl düşünə bilərdik 

ki, bundan sonra regionda düşmənçiliyə, müharibəyə son 

qoyulacaq, dövlət öz büdcəsini hərbi sahədən daha çox 

sosial-iqtisadi sahəyə, quruculuğa yönəldəcək. Cənab Pre-

zidentin apardığı siyasət məhz bu prinsipə söykənir. Am-

ma bu gün görünən odur ki, 30 il Azərbaycan torpaqlarını 

işğal altında saxlamış Ermənistanda dövlət səviyyəsində 

revanş götürmək cəhdləri hər keçən gün artır. Ermənistan 

ağır durumda olmasına baxmayaraq, əlində-ovucunda olan 

vəsaiti belə silahlanmağa, ayrı-ayrı ölkələrdən yeni silah-

lar almağa sərf etmək niyyətindədir. Hazırda Rusiya sülh-

məramlı kontingentinin müvəqqəti nəzarətində olan Azər-

baycan ərazilərinə intensiv şəkildə müxtəlif növ silahlar 

daşınır, burada erməni silahlı dəstələri tərəfindən qa-

nunsuz mövqelər qurulur. Bu işlərdə Ermənistanı yaxın-

dan-uzaqdan bir sıra dövlətlər dəstəkləyirlər. 

Belə bir şəraitdə Azərbaycanın öz hərbi büdcəsini ye-

nidən artırması zərurətə çevrilir. Artıq Azərbaycan Pre-

zidenti bir neçə dəfə bildirib ki, hərbi xərclər lazım olduğu 

səviyyədə artırılacaq. Cənab Prezident bildirmişdir: “Nə 

qədər lazımdırsa, o qədər də artıracağıq. Çünki biz müha-

ribə nədir, işğal nədir, yaxşı bilirik və təhlükə nədir, onu 

da yaxşı bilirik. Hər an hazır olmalıyıq ki, öz hüququmuzu 

istənilən yolla təmin edək”. 

Hesab edirəm ki, Milli Məclis və hökumət də ölkə 

Prezidentinin bu fikirlərinə dəstəyini ifadə edərək 2023-cü 

il üçün hərbi xərclərin artırılmasına lazımi dəstəyi ver-

məlidir. 

Hərbi xərclərimizin artırılması təkcə yeni silahların 

alınması ilə bağlı deyil, bu gün azad edilən yüksəkliklərə, 

çətin relyefdə yerləşən mövqelərə təminat yollarının çəkil-

məsi, həmin mövqelərin həyati infrastrukturla təmin edil-

məsi də ordumuzun büdcəsinin üzərindədir. 

Ordumuzun işğaldan azad edilmiş torpaqlarda möh-

kəmlənməsi Böyük Qayıdışın əsas təminatçısıdır. Prezi-

dent İlham Əliyevin “Azərbaycan Respublikasının işğal-

dan azad edilmiş ərazilərinə Böyük Qayıdışa dair I Dövlət 

Proqramı”nın qəbul edilməsi üçün imzaladığı Sərəncam 

keçmiş məcburi köçkünlər tərəfindən böyük ruh yük-

səkliyi və sevinclə qarşılanıb. 

Jalə Əhmədova (çıxışının davamı). 2023-cü il dövlət 

büdcəsində 4,4 milyard manat təhsil xərcləri nəzərdə tu-

tulub. 2022-ci illə müqayisədə 536,5 milyon manat və ya 

13,8 faiz çox olan bu vəsait  dövlət sifarişi ilə ali təhsil 

alanların, həmçinin təqaüd yerlərinin sayının artırılması və 

əhalinin aztəminatlı təbəqəsinin ali təhsilə əlçatanlığının 

daha da artırılması və ali təhsilin əhatə dairəsinin genişlən-

dirilməsi məqsədi ilə daha çox tələbə kreditinin verilməsi, 

habelə təhsil müəssisələrində informasiya-kommunikasiya 

texnologiyalarının tətbiqi üzrə artan tələbatın qarşılanma-

sını əhatə edir.  

Kürqaraqaşlı kənd məktəbi əsaslı təmir olunmalı, Arba-

tan kəndində olan uşaq bağçası yenidən tikilməlidir. Sar-

van kəndində uşaq bağçası yoxdur. Həmçinin içməli su, in-

ternet, yol problemləri qlobal problem olaraq qalmaqdadır.  

O cümlədən Salyan rayonunda sakinlərin istirahəti üçün 

yaşıllıqların, parkların salınması, Mədəniyyət Nazirliyinin 

tabeliyində olan klubların və kitabxanaların əsaslı təmir 

edilməsi, uşaq bağçalarının, futbol və digər idman mey-

dançalarının tikilməsi məsələlərinin nəzərə alınmasını, 

idmanın inkişafı üçün regionlara daha çox maliyyə vəsaiti 

ayrılmasını xahiş edirəm. 

Dövlət tərəfindən yetərincə diqqət və qayğı göstərilən 

autizm və daun sindromlu şəxslərə psixoloji dəstəyin, 

diqqət və qayğının daha da artırılmasına ehtiyac olduğunu, 

eləcə də bu kateqoriyadan olan şəxslərin qayğısına qalan 

valideynlərin və ya onlara qulluq edən şəxslərin işlə tə-

minatı məsələsini də qeyd etmək istəyirəm. 

Ərəbqardaşbəyli və Şorsulu kəndlərində sonradan salın-

mış evlərin qazlaşdırılması məsələsinin, habelə Qızılağac, 

Bəydilli və Marışlı kəndlərində elektrik hava xətlərində 

kabelləşmə işlərinin nəzərə alınmasını xahiş edərdim.  

Salyan rayonu üçün xüsusi önəm daşıyan bir məsələni 

də qeyd etmək istəyirəm. Belə ki, Salyan rayonunda vaxti-

lə fəaliyyət göstərmiş bir çox müəssisələr var ki, özəlləş-

dirilib. Lakin özəlləşdirilsə də, bu gün həmin müəssisələr 

fəaliyyətsizdir, avadanlıqlar yararsız hala düşüb çürüyür, 

şəhərin görünüşünə xələl gətirir. Əgər işlədə bilmirdinsə, 

niyə özəlləşdirirdin? Təklif edirəm ki, rayonda işsizliyin 

qarşısının alınması üçün həmin müəssisələrin fəaliyyəti 

bərpa edilsin və bu məsələnin üzərində ciddi nəzarət me-

xanizmi tətbiq edilsin.   

Digər təklifim. Təmsil etdiyim Salyan rayonunda ya-

taqxanada yaşayan aztəminatlı vətəndaşların və gənc ailə-

lərin güzəştli mənzillərdən yararlanması üçün sosial mən-

zillərin tikintisi layihəsinin Salyan rayonunda da həyata 

keçirilməsini təklif edirəm. 

Müşfiq Cəfərov. Çox hörmətli Baş nazirin, o cümlədən 

aidiyyəti hökumət  qurumlarının iştirakını nəzərə alaraq 

dağlıq ərazilərimizdə orta məktəblərin fəaliyyətini təkmil-

ləşdirmək üçün  maraqlı bir təklif irəli sürmək istərdim. 

Təklifim dağlıq rayonlarda fəaliyyət göstərən orta mək-

təblərimizin fəaliyyətini optimallaşdıracaq, əlçatan edəcək 

və ümumilikdə, büdcə üçün səmərəliliyini təmin etmiş 

olacaq. Dağlıq rayonlarda qış mövsümünün sərt keçdiyini 

nəzərə alaraq şagirdlərin davamiyyətinə yol, nəqliyyat, o 

cümlədən məktəblərdə istiliyin yetərincə olmaması kimi 

məsələlər təsir edir. Nəzərə alaq ki, məktəblərdə üç aylıq 

yay tətili məhz yay mövsümündə isti hava iqlimi ilə 

əlaqədardır və müəllim və şagirdlərimizin bu mövsümdə 

istirahətinə hesablanıb. Düşünürəm, dağlıq ərazilərdə yay 

mövsümü təhsil üçün, ümumiyyətlə, həyatın bu ərazilərdə 

canlanması üçün ən əlverişli vaxtdır. Hətta yay mövsü-

mündə dağlıq ərazilərdə təhsil öz işini davam etdirərsə, 

Bakıdan, Gəncədən və digər böyük şəhərlərimizdən peşə-

kar müəllimlərimiz dağlıq ərazilərdə yerləşən kəndləri-

mizə ezam oluna bilər, oradakı şagirdlər üçün tədrisi peşə-

kar səviyyədə rayon və ya kənd məktəbinin müəllimləri ilə 

birlikdə həyata keçirə bilər və bu, təhsildə differensiallıq 

işinin tətbiqinə də öz töhfəsini vermiş olar. Belə olan 

halda dağlıq ərazilərdə təhsil alan şagirdlərimiz qış ay-

larında uzunmüddətli qış tətilinə çıxmış olarlar. Bu isə 

daha öncə qeyd etdiyim qış mövsümündə dağlıq ərazilərdə 

şagirdlərimizi  yol, nəqliyyat və istilik problemləri ilə üz-

üzə qoymaz.  

Dağlıq ərazilərə yay mövsümündə ezam ediləcək müəl-

lim heyəti üçün isə modul tipli hostellər, kəndlərdə fəaliy-

yət göstərən məktəb ərazisində və ya yeni məktəb inşa 

olunduğu təqdirdə, yuxarı mərtəbəsində yataq otaqları inşa 

olunarsa, bu, şəhərdən dağlıq rayona və ya kəndə ezam 

olunan müəllimi, hesab edirəm ki, qane etmiş olar. Belə 

hostellərin kəndlərdə fəaliyyəti kənd turizminə də yeni 

imkanlar yaratmış olar.     

Digər bir məsələ seçicilərim tərəfindən qaldırılıb. Bu 

məsələ iqlim dəyişikliyinin ölkəmizdə də müşahidə olun-

ması ilə bağlıdır. Bu il payız aylarının əksər günlərini qərb 

bölgəsində, xüsusən dağətəyi rayonlarda əsl qış ayı kimi 

yaşadıq. Mənə Gəncə şəhərinin bir sıra uşaq bağçalarından 

istifadə edən uşaqların valideynləri istilik sisteminin veril-

məsi ilə bağlı müraciət etdilər. Bu sahədə təklif edərdim 

ki, istilik sistemlərinin konkret zamanla deyil, iqlim və ha-

va şəraitinə uyğun operativ şəkildə planlanmasıdır. Doğ-

rudur, bunu əvvəlcədən hesablamaq olmur, o səbəbdən bu 

problemin qarşısını almaq üçün dağlıq rayonlarda oktya-

brın 15-dən, dağətəyi və Aran rayonlarında isə noyabrın 1-

dən bağça və orta məktəblərdə istilik sisteminin verilmə-

sini təklif edərdim. Bu il bir bağçadan mənə verilən məlu-

mata görə, qrupda olan uşaqların 15-i xəstələnib və bu da 

qrupun yarısı deməkdir. Belə olan halda davamiyyət aşağı 

düşür və uşaqlar tədrisdən geri qalırlar.  

Fürsətdən istifadə edərək Gəncənin idman ictimaiyyəti 

və öz adımdan cənab Prezidentə şəhərimizdəki idman 

həyatına göstərdiyi qayğı və diqqətə görə təşəkkür edirəm. 

Bu gün biz Gəncədə idmana göstərilən qayğını hiss edirik. 

Böyük idman obyektləri tikilir və istifadəyə verilir. Gən-

cədə inşa olunan İdman sarayı Qafqazın ən böyük idman 

kompleksidir.  

Bu gün Gəncənin futbol həyatında da önəmli addımlar 

atılır. AFFA-nın dəstəyi ilə Gəncə şəhər stadionunun 

ərazisində iki təbii örtüklü stadion salınır. Bundan başqa, 

süni örtüklü stadion bir neçə ildir, istifadəyə verilib. 

Həmçinin əsas meydanın ot örtüyü 5 il öncə dəyişdirilərək 

müasir standartlar səviyyəsində qurulub.  

Eyni zamanda, burada Futbol Akademiyası da tikilir. 

Lakin futbolsevərlərin ən böyük problemi stadion məsə-

ləsidir. Mən bu sahədə də bir təkliflə çıxış etmək istərdim. 

2017-ci ildə cənab Prezidentin sərəncamı ilə şəhərdə İd-

man sarayının inşası başlanan zaman lahiyədə idman qur-

ğusunun yanında 15 min nəfərlik stadion tikilməsi nəzərdə 

tutulmuşdu. Ancaq sonradan stadion layihədən çıxarıldı. 

Mən təklif edərdim ki, bu lahiyəni yenidən gündəmə 

gətirməklə stadion problemini aradan qaldıra bilərik. 

Gəncənin yeganə komandası “Kəpəz”in əvvəlki gücünün 

bərpa olunması üçün şəhər sakinləri daim dəstək olur. 

Mən bütün kəpəzsevərlərin bu xahişini nəzərə almağınızı 

və İdman sarayı ərazisində stadion lahiyəsinə yenidən 

baxılmasını xahiş edirəm. 

Digər bir vacib məqam. Mənə və həmkarlarıma edilən 

müraciətlərin əksəriyyəti ölkənin ikinci böyük şəhərinin 

yol problemi ilə bağlıdır. Bu məsələyə Gəncə şəhərini 

təmsil edən həmkarım Pərvin xanım Kərimzadə də birinci 

oxunuşda toxunmuşdur.  Bu gün Gəncə nəinki ikinci bö-

yük şəhər, hətta deyə bilərəm ki, xarici diplomatların və 

turistlərin ən çox səfər etdiyi məkandır. Əminəm ki, Gən-

cə terroru ilə əlaqədar muzeyin yaradılması bu səfərləri 

daha da intensivləşdirəcək. Nizami yurdu bir çox vacib 

tədbirlərə ev sahibliyi edir. Yol infrastukturu üçün büdcə 

ayrılmasını bütün Gəncə şəhər sakinləri adından cənab 

Baş nazirdən və aidiyyəti nazirliklərdən xahiş edərdim. 

Doğrudur, bu gün şəhərdə su və kanalizasiya sisteminin 

yenidən qurulması istiqamətində işlər hələ də davam edir. 

“Azərsu” da təmirə görə dağıtdığı asfalt örtüyünü bərpa 

edir. Lakin bu, şəhərin problemini yenə də həll et-

mir. Yolların bərpası, düşünürəm ki, ictimai nəqliyyat 

sistemini də yeniləmiş olacaq. Hazırda əhalinin bir çox 

hissəsi ictimai nəqliyyatdan istifadə edir və avtobusların 

yaxşı vəziyyətdə olmadığını dilə gətirirlər. Hazırkı yol-

larla heç bir nəqliyyat şirkəti yeni avtobusların alınıb Gən-

cə şəhərində istifadəyə verilməsində də maraqlı deyil.  

Sədaqət Vəliyeva. Növbəti ilin dövlət büdcəsi düşünül-

müş, balanslı, səmərəli büdcədir. Eyni zamanda, 2023-cü 

ilin dövlət büdcəsi sosialyönümlüdür və vətəndaş məm-

nunluğuna hesablanmışdır. 2023-cü ilin dövlət büdcəsi 

müstəqillik tariximizin ən böyük dövlət büdcəsi olmaqla 

yanaşı, vaxtilə xəyal etdiyimiz büdcədir.  

Ölkəmizdə dövlət siyasətinin mərkəzində vətəndaş 

məmnunluğu dayanır. Vətəndaşların sosial vəziyyətinin 

yaxşılaşdırılması, rifah halının yüksəldilməsi dövlət siya-

sətimizin prioritet hədəflərindəndir. Bu istiqamətdə dövlət 

başçısı, cənab Prezidentimiz İlham Əliyevin rəhbərliyi al-

tında böyük işlər, sosial islahatlar həyata keçirilmiş, möv-

cud qanunvericilik bazası təkmilləşdirilmiş və yeni qanun 

layihələri qəbul edilmişdir. Dünyada hökm sürən qeyri-

sabit iqtisadi vəziyyətə və böhranlara baxmayaraq, ölkə-

miz öz inkşaf tempini qoruyub saxlamağı bacarmışdır. 

Bəzi məsələləri də qeyd etmək istərdim. Yaxşı olardı 

ki, 1994-cü il 9 mart tarixli 103 saylı Qərar ilə təsdiq edil-

miş Təhsil müəssisələrində, xəstəxanalarda və sosial sahə-

nin digər ictimai müəssisələrində vətəndaşların qida nor-

malarının tətbiq edilməsi haqqında qanun layihəsi dəyiş-

dirilsin. Müvafiq qanun layihəsinin təkmilləşdirilməsinə 

ciddi zərurət vardır. 

Peşə təhsili ilə bağlı da bəzi təkliflər irəli sürmək istər-

dim: 

1. Peşə təhsili müəssisələrinin maddi-texniki bazasının 

yüksəldilməsi və müasir tələblərə cavab verən avadanlıq-
larla təmin edilməsi. Hazırda peşə təhsili müəssisələrinin 

maddi-texniki bazasının yenilənməsinə və müasir stan-
dartlara uyğunlaşdırılmasına ciddi ehtiyac vardır. Eyni za-
manda, peşə təhsili müəssisələrinin maddi-texniki bazası-

nın yüksəldilməsi orada təhsil alanların da peşəkarlıq sə-
viyyəsinin yüksəlməsinə gətirib çıxaracaqdır. 

2. Yaxşı olardı ki, peşə təhsilində təhsil alan şəxslərə də 

tələbə kreditləri ayrılsın. Bu sahədə apardığım araşdır-
malar göstərir ki, hər il peşə təhsili müəssisəsində təhsil 

alan onlarca şəxs təhsil haqqını ödəyə bilmədiyi üçün öz 

təhsilini yarımçıq saxlayır. Peşə təhsilində təhsil alan 

şəxslərə tələbə kreditlərinin ayrılması həmin şəxslərin öz 

təhsilini davam etdirməsinə və ixtisaslı kadr olaraq yetiş-
dirilməsinə gətirib çıxaracaqdır. 

3. Peşə müəssisələrində təhsil alan və təhsili bitirdikdən 

sonra öz ixtisası üzrə işlə təmin olunmuş şagirdlər haq-
qında videoçarxların hazırlanması və həmin videoların 

KİV-də və sosial şəbəkələrdə yayımlanması. Bu təqdirdə 

istər məktəblilər, istərsə də valideynlər arasında peşə təh-

silinə maraq və həvəs yaranacaqdır. 

4. Məktəblərlə peşə müəssisələri arasında əlaqələrin 

yaradılması, mütəmadi şəkildə məktəblərdə şagirdlər və 

valideynlərlə görüşlərin keçirilməsi və peşə təhsili haq-

qında məlumatların verilməsi. 

5. Peşə müəssisələri ilə özəl şirkətlər arasında əlaqələrin 

yaradılması, şagirdlərin həmin müəssisələrdə təcrübə 

keçməsi ilə bağlı müqavilələrin imzalanması. Hazırda 

peşə müəssisələrində 120-dən çox ixtisas mövcuddur. Bu 

ixtisasların əksəriyyəti praktiki ixtisaslardır. Bu səbəbdən 

də  peşə müəssisələrində təhsil alan şagirdlərin özəl şirkət-

lərə göndərilərək təcrübə keçməsi həmin şagirdlərin peşə-

kar kadr olaraq yetişdirilməsində böyük rol oynayacaq.   

6. Peşə təhsilinin vacibliyi, əhəmiyyəti və üstünlükləri 

haqqında KİV-də və sosial şəbəkələrdə maarifləndirici 

videoçarxların yayımlanması. 

Soltan Məmmədov. Azərbaycan Respublikasının 

2023-cü il dövlət büdcəsi haqqında qanun layihəsi  dövlət 

büdcəsinin gəlirlərinin və xərclərinin ildən-ilə artması 

tendensiyasının davam etdiyini göstərir. Dövlət büdcəsinin 

gəlirlərinin 30,7 milyard manat və xərclərin 33,3 milyard 

manat məbləğində proqnozlaşdırılması Azərbaycanın 

sürətli sosial-iqtisadi inkişafını nümayiş etdirir. Bu, dövlə-

timizin tarixində rekord göstəricilərdir. Büdcə xərclərinin 

25,3 faizinin Qarabağ və Şərqi Zəngəzurun yenidən qurul-

masına, ordumuzun müdafiə qabiliyyətinin və milli təhlü-

kəsizliyinin gücləndirilməsinə yönəldilməsi müasir döv-

rün çağırışlarından irəli gəlir.  

Daha əvvəlki illərin büdcə müzakirələrində vurğuladı-

ğım bir məsələyə yenidən toxunmaq istərdim. Hesab edi-

rəm ki, dövlət proqramlarının icrasına nəzarət mexanizm-

lərinin təkmilləşdirilməsinə ehtiyac var. Biz Hesablama 

Palatasının rəyində görürük ki, bu proqramların icrası ilə 

bağlı monitorinqin aparılmasında müəyyən bir boşluq var. 

Düşünürəm ki, proqramların icrası ilə bağlı hesabatlılığın 

təmin olunması çox vacibdir. Səhiyyə ilə bağlı proqram-

lara ayrılan vəsaitin həcmi də artırılıb. Əgər vəsait artırılır-

sa, icra prosesinə nəzarət məsələsinə daha diqqətlə ya-

naşılmalıdır.  

Seçiciləri narahat edən bir vacib məsələni də diqqətə 

çatdırmaq istərdim.  Sənədsiz torpaq sahələrinin və evlərin 

dövlət reyestrinə daxil edilməməsi ilə bağlı vətəndaşlardan 

çoxsaylı müraciətlər daxil olur. Bir müddət öncə sənədsiz 

fərdi yaşayış evlərinin inventarlaşdırılmasına başlanılsa 

da, hazırda bu proses dayanıb. Məlum olduğu kimi, Azər-

baycanda bu cür evlərin sayı yüzminlərlədir. O cümlədən 

təmsil etdiyim Xəzər rayonunda da sənədsiz evlər mə-

sələsi ən aktual problemlərdən biridir.  

2015-ci il yanvarın 13-də isə cənab Prezident “Daşın-

maz əmlakın dövlət reyestri haqqında” Qanun qüvvəyə 

minənədək “Əldə edilən və yaranmış daşınmaz əmlak 

obyektləri üzərində hüquqların əldə edilməsini təsdiq edən 

sənədlərin siyahısı”nın təsdiq edilməsi barədə Fərman 

imzaladı. Bu fərman sənədsiz evlərlə bağlı problemin 

böyük qisminin həlli üçün imkan yaratdı. Lakin hələ də bu 

problemdən əziyyət çəkən vətəndaşlar var.  

Nazirlər Kabinetinin 2021-ci il üçün hesabatında mü-

vafiq hüquq müəyyənedici sənədlər olmadan inşa edilmiş 

yaşayış evlərinin və onların altında yerləşən qanuni əsaslar 

olmadan istifadə edilən torpaq sahələrinin sənədləşdiril-

məsi ilə bağlı qanunvericilik aktı qəbul ediləcəyi təqdirdə 

həmin əmlaklara dair mülkiyyət hüququnun qeydiyyata 

alınacağı əks olunmuşdur.  Problemin həlli üçün müvafiq 

qurumlar tərəfindən təkliflər də hazırlanmışdır. “Azərbay-

can Respublikasında bəzi torpaqlardan səmərəliliyin 

artırılması haqqında” Azərbaycan Respublikası Prezidenti 

Administrasiyasının rəhbərinin 2019-cu il 13 may tarixli 

sərəncamı ilə müvafiq işçi qrupu yaradılıb. Çıxarışın ol-

maması səbəbindən isə vətəndaşlar öz evlərinə qeydiyyata 

düşə bilmirlər. Şagirdlərin məktəblərə qəbul olunması, 

tibbi və sosial xidmətlərdən yararlanmasında da çətinlik 

meydana çıxır.  

Bundan əlavə, dövlət büdcəsi də milyonlarla manat 

vəsait itirir. Çünki evlərin müvafiq sənədlərinin olmaması 

vergi və rüsumların toplanmasına da hüquqi imkan yarat-

mır. Əlbəttə ki, sənədsiz evlərin bir qisminin təhlükəli 

hesab olunan ərazilərdə,  neft buruqlarının yaxınlığında, 

yüksək gərginlikli elektrik xətlərinin altında, qaz və su 

borularına yaxın məsafədə yerləşməsi faktdır. Lakin təh-

lükəsizlik baxımından əlverişli ərazilərdə yerləşən evlərin 

qeydiyyatı məsələsini ən azı mərhələli şəkildə həll etmək 

məsələsinə baxmaq olar. 

Tamam Cəfərova (çıxışının davamı). Seçicilərin mü-

raciət etdiyi əsas məsələlərdən biri də işsizlik problemidir. 

Əhalimizin sayının artması yeni iş yerlərinə olan tələbatı 

daha da artırır. Düşünürəm ki, Şamaxıda bir neçə il öncə 

fəaliyyətini dayandırmış zavodların bərpa edilməsi işsizlik 

probleminin həllinə böyük töhfə vermiş olardı. Müvafiq 

qurumlardan bu məsələyə baxılmasını xahiş edirəm. 

Bu gün Şamaxıda böyük turizm və kənd təsərrüfatı 

müəssisələri qurulur. Bu, yüzlərcə daimi iş yerinin 

yaradılması deməkdir. Amma açılan bu yeni iş yerlərində 

peşəkar kadrlara tələbat yaranır. Bir sıra müəssisələrdə 

bəzən ən sadə peşə sahibləri belə Bakıdan dəvət olunurlar. 

Bu baxımdan Şamaxıda  peşə liseyinin fəaliyyətini bərpa 

etməyə ciddi ehtiyac var.  

 

 

29 noyabr 2022-ci il 

 

Ceyhun Məmmədov. Müzəffər Ali Baş Komandan 

İlham Əliyevin rəhbərliyi ilə 44 günlük müharibədə 

rəşadətli Azərbaycan Ordusu parlaq qələbə qazanaraq öz 

ərazilərimizi Ermənistanın işğalından azad etdi.  

İşğal bitsə də, Azərbaycanın ərazi bütövlüyü və suve-

renliyi bərpa olunsa da, Ermənistanın ölkəmizə qarşı mü-

haribəsi hələ də davam edir. Bu özünü mina probleminin 

qalmasında, az qala hər gün insanlarımızın mina qurbanı-

na çevrilməsində aydın göstərir. Bu günə kimi 270 Azər-

baycan vətəndaşı minaya düşüb, onlardan 45 nəfər həyatını 

itirib. Bu, qısa müddətdə kifayət qədər böyük rəqəmdir.  

Bu gün Ermənistan Gümrüdəki zavodda mina isteh-

salını həyata keçirir və qeyri-qanuni silahlı qüvvələr sax-

ladığı Azərbaycan ərazilərini minalamaq cəhdlərini davam 

etdirir.  

Məlum olduğu kimi, cari ilin avqustunda Sarıbaba kən-

di istiqamətində yaşanan gərginlik zamanı minalanma 

problemi özünü qabarıq göstərdi. Qarabağda ermənilərin 

yaşadığı ərazilərdə minalanma halları var və özü də bütün 

bu proses Rusiya sülhməramlılarının gözü qarşısında baş 

verir və onlar belə halların qarşısının alınması üçün heç 

bir real addım atmırlar.  

Bu gün, eyni zamanda, Rusiya sülhməramlı kontingenti 

müvəqqəti yerləşdiyi Azərbaycan ərazilərinə Ermənistanın 

hərbi texnika daşımasına, orada müxtəlif təxribat xarak-

terli tədbirlər keçirməsinə şərait yaradır. Sülhməramlı mis-

siyanın əsas vəzifə və missiyası bölgədə sülhün və birgə-

yaşayışın təmin edilməsidir. Belə olduğu halda, Azərbay-

can Ermənistanın təxribatlarının, Azərbaycan ərazilərinin 

minalanmasının qarşısının alınması ilə bağlı preventiv 

tədbirlər həyata  keçirmək hüququna malikdir və təcrübə 

göstərir ki, zərurət yarandığı hallarda bu istiqamətdə əməli 

addımlar atılacaq.  

Prezident İlham Əliyevin bölgənin gələcəyi ilə bağlı 

çox ciddi hədəf və məqsədləri var. Bizim artıq səbrimiz 

tükənib, əlavə 30 il də gözləmək niyyətimiz yoxdur. “Də-

mir yumruq” hər zaman hazırdır, təxribatlara ən qısa za-

manda son qoyulmalıdır.  

Kamran Bayramov. Son zamanlar Azərbaycan Res-

publikasının Prezidenti cənab İlham Əliyevin təşəbbüsü və 

rəhbərliyi ilə ölkəmizdə aparılan siyasi islahatlar müasir 

dövrün zərurəti olmaqla, siyasi sistemin gücləndirilmə-

sinə, siyasi həyatda iştirakın və təmsilçiliyin artırılmasına, 

demokratik hüquqi dövlətin əhəmiyyətli elementi olan 

çoxpartiyalılığın və siyasi plüralizmin təşviqinə xidmət 

etməkdədir. Bu xüsusda, siyasi partiyalar da ölkəmizin 

ictimai-siyasi həyatının ayrılmaz və tərkib hissəsi olmaqla, 

vətəndaşların siyasi həyatda iştirak etmək üçün real və 

səmərəli vasitəsinə çevrildi və zaman keçdikcə, yeni siyasi 

konfiqurasiya formalaşdıqca, siyasi partiyaların fəaliyyəti-

nin qanunvericilik tənzimlənməsinin təkmilləşdirilməsinə 

zərurət yarandı. 

Bu baxımdan birinci oxunuşda müzakirəmizə təqdim 

olunmuş Siyasi partiyalar haqqında yeni qanun layihəsi, 

şübhəsiz ki, müasir inkişaf   hədəflərinə,  ölkəmizdə  cərə-

yan  edən  siyasi  proseslərə, cənab Prezidentin həyata ke-

çirmiş olduğu islahatlar kursuna, cəmiyyətimizdə forma-

laşmış demokratik mühitə cavab verir, siyasi partiyaların 

təsis edilməsi, dövlət qeydiyyatı, fəaliyyətinin təşkili, üzv-

lük və maliyyələşdirilməsi məsələlərində yeni yanaşmaları 

özündə ehtiva edir, yeni siyasi mədəniyyət ənənələrinin 

bərqərar olunması üçün zəmin yaradır. 

Demokratik dəyərlərin təşviqinə və şəffaflığın qorun-

masına yönələn bu qanun layihəsinin Milli Məclisin say-

tında yerləşdirilməsi və ictimaiyyət üçün açıq olması, si-

yasi partiyaların, politoloqların, jurnalistlərin iştirakı ilə 

ictimai dinləmələrdə müzakirə edilməsi, layihəyə dair 

yüzlərcə təklifin təqdim edilməsi və onlara baxılması 

həmin sənədin təkmilləşdirilməsinə, daha dolğun və qa-

baqcıl olmasına xidmət etdi. 

Şübhəsiz ki, bu qanunun qəbul edilməsi ilə Azərbaycan 

vətəndaşlarının siyasi partiyalar yaratmaq hüquqları və 

imkanları genişlənəcək, habelə siyasi partiyaların özlərinin 

ictimai-siyasi həyatda, seçkilərdə daha fəal iştirak etmək 

perspektivləri reallaşacaq, onlar tərəfindən dövlətin və 

cəmiyyətin inkişaf etdirilməsi üzrə öz baxış, ideya və 

təkliflərinin sərbəst ifadə və təşviq edilməsi asanlaşacaq.  

Bununla yanaşı, müzakirə etdiyimiz qanun layihəsi 

çoxpartiyalılıq sisteminin təkmilləşdirilməsini, dövlətin 

siyasi potensialının gücləndirilməsini, siyasi partiyaların 

fəaliyyətinin stimullaşdırılmasını təmin edir, dövlət və 

siyasi partiyalar arasında konstruktiv şəkildə qarşılıqlı 

fəaliyyətin genişləndirilməsini, siyasi partiyaların ölkə-

mizin ictimai-siyasi həyatında rolunun gücləndirilməsini, 

cəmiyyətdə siyasi nüfuzunun artırılmasını labüd edir. 

Heç şübhə yoxdur ki, Siyasi partiyalar haqqında qanu-

nun qəbulu və gələcəkdə tətbiqi ölkəmizin siyasi sistemi-

nin dayaqlarının daha da möhkəmləndirilməsinə, müxtəlif 

siyasi qüvvələr arasında dialoqun genişləndirilməsinə, cid-

di hədəflərə hesablanmış köklü və məqsədyönlü islahat-

ların davam etdirilməsinə imkan yaradacaqdır. Bununla 

əlaqədar həmkarlarımı qanun layihəsinə səs verməyə 

çağırıram. 

Kamaləddin Qafarov. Noyabrın 25-də Bakıda, ADA 

Universitetində “Orta Dəhliz boyunca: geosiyasət, təhlü-

kəsizlik və iqtisadiyyat” mövzusunda keçirilmiş beynəl-

xalq konfrans bütün region ölkələrinə fayda verəcək Orta 

Dəhliz layihəsinin tam istismara verilməsi məqsədinə nail 

olmaq baxımından çox önəmli tədbirdir. Konfransda işti-

rak edən ölkə Prezidenti cənab İlham Əliyevin öz çıxı-

şında təqdim etdiyi açıqlamalar isə istər bu beynəlxalq 

layihənin tezliklə tam reallaşması üçün ən optimal yolların 

müəyyən edilməsi, istərsə də Orta Dəhlizin üzərində yer-

ləşən bütün ölkələrin bu məqsədlə icra etməli olduğu vəzi-

fələrin təhlili baxımından xüsusi əhəmiyyət kəsb edir. 

 İlk növbədə, dövlətimizin başçısı istənilən genişmiq-

yaslı layihənin icrası üçün önəmli elementlərdən birinin 

məhz sabitlik olduğunu vurğuladı. Əlbəttə ki, bu xüsusda 

Azərbaycan bir çox digər ölkələrə gözəl nümunə ola bilər. 

Prezidentimiz cənab İlham Əliyevin uğurla həyata keçir-

diyi daxili siyasət sayəsində uzun illərdir ki, ölkəmizdə 

ictimai-siyasi sabitlik və davamlı iqtisadi inkişaf vardır. 

Uğurlu dövlət siyasətinin bir nəticəsi də budur ki, Azər-

baycanın beynəlxalq arenada oynadığı rol günü-gündən öz 

əhəmiyyətini artırır. Orta Dəhliz beynəlxalq layihədir və 

onun uğurla tamamlanması və maksimal səmərəliliklə 

istismarının təmin olunması üçün bu dəhlizin üzərində 

olan bütün digər ölkələr də öz üzərlərinə düşən vəzifələrin 

icrasına tam məsuliyyətlə yanaşmalıdırlar. 

Öz çıxışında Prezidentimiz İlham Əliyev vurğuladı ki, 

Azərbaycanın coğrafi mövqeyinin əsas üstünlüyü ölkənin 

Avropa ilə Asiyanın arasında yerləşməsindədir. Bu 

üstünlükdən maksimum səmərə ilə istifadə edə bilmək 

üçün ilk növbədə infrastrukturun fiziki olaraq mövcudluğu 

ən vacib məsələdir. Məhz bu məsələnin həlli məqsədi ilə 

də Azərbaycan bu sektora uzun illər ərzində sərmayə 

yatırıb. İndi isə bu yatırımlar öz nəticəsini göstərir. Bu gün 

artıq Azərbaycan geniş dəmir yolları və avtomobil yolları 

infrastrukturuna malikdir. Həmçinin ölkəmizin nəqliyyat-

kommunikasiya layihələrinin nisbətən yeni elementi olan 

Bakı Beynəlxalq Dəniz Ticarət Limanının beynəlxalq 

daşımalarda rolu getdikcə artır. Bundan başqa, birbaşa 

ölkə Prezidentinin təşəbbüsü və göstərişi əsasında işğaldan 

azad edilmiş ərazilərdə yeni inşa olunan beynəlxalq hava 

limanları sərnişin daşımaları ilə yanaşı, yük daşımalarına 

da öz töhfələrini verəcək. Bütün bunlar Azərbaycanın Asi-

ya ilə Avropa arasında yaradılan yeni nəqliyyat layihə-

lərində rolunu daha da artıracaq və eyni zamanda, bütün 

bu layihələrdə iştirak edən digər ölkələrin xalqlarının 

rifahının yüksəlişinə xidmət edəcəkdir. 

Qeyd etmək lazımdır ki, möhtərəm dövlət başçımız et-

diyi əhatəli çıxışından sonra konfrans iştirakçılarının sual-

larını cavablandırarkən ifadə etdiyi fikirlərdə də mühüm 

açıqlamalar  vermişdir. O cümlədən İran və Ermənistan 

tərəfindən gələcəkdə Orta Dəhliz beynəlxalq layihəsinin 

gerçəkləşməsinə hər hansı əngəl yaradıla biləcəyi barədə 

suala verdiyi cavabında cənab Prezident İlham Əliyev belə 

bir problemin yaşanmayacağını düşündüyünü bildirdi. 

Dövlət başçımız öz fikirlərini əsaslandıraraq ilk növbədə 

Ermənistanın regionda nə coğrafi, nə başqa bir imkanı, 

yaxud üstünlükləri olmadığını vurğuladı. Qeyd olundu ki, 

Ermənistan faktiki olaraq dalana dirənmiş ölkədir, asılı 

ölkədir və onun müstəqilliyi çox simvolikdir. Hətta bu 

ölkənin dəmir yolları da Rusiya Dəmir Yolları Şirkətinə 

məxsusdur. Buna görə də, Azərbaycan faktiki olaraq Zən-

gəzur dəhlizi ilə bağlı müzakirələrini Ermənistanla deyil, 

Rusiya ilə aparır. İrana gəlincə isə, dövlət başçımızın qeyd 

etdiyi kimi, cənub qonşumuz özü regional kommunikasiya 

layihələrində maraqlı olmalıdır. Ona görə ki, bu layihələr 

heç kimə qarşı deyil, əksinə, hamının xeyrinədir. İstənilən 

halda Azərbaycan bu layihəni irəli aparmaq üçün əlindən 

gələni edəcəkdir. 

Ölkə Prezidenti İlham Əliyevin beynəlxalq konfransda 

söylədiyi, sonralar dünyanın aparıcı xəbər agentliklərinin, 

eləcə də əksər beyin mərkəzlərinin çox böyük maraq gös-

tərdiyi, üç saata yaxın davam edən çıxışı diplomatiyamızın 

və dövlətimizin xarici  siyasətinin ən parlaq səhifələrindən 

biri kimi qiymətləndirilməlidir. 

Malik Həsənov. Bu gün müzakirəmizə təqdim olunan 

Siyasi partiyalar haqqında Azərbaycan Respublikası qanu-

nunun layihəsi dövlətçiliyin möhkəmləndirilməsi, birləş-

mək hüququ kimi ümumbəşəri və konstitusion hüquqdan 

istifadənin mümkünlüyü baxımından olduqca əhəmiyyətli-

dir. Çoxpartiyalı sistemin mövcudluğu dövlət quruluşunun 

vacib atributlarından olmaqla, vətəndaş hüquq və azadlıq-

larının qorunması baxımından da əhəmiyyətlidir. Eyni 

zamanda, çoxpartiyalı sistemin mövcudluğu və ya daha 

çox vətəndaşın ictimai proseslərdə iştirakçılığının təmin 

edilməsi dövlətin gələcək inkişafını təmin edən başlıca 

faktorlardan biridir. 

Bildiyimiz kimi, hazırda qüvvədə olan qanun 1992-ci 

ilin iyun ayında qəbul edilmişdir. Hamımıza yaxşı məlum-

dur ki, qanunlar daha çox onların qəbul olunduğu zamanın 

tələbləri ilə uyğunlaşırlar. Bu baxımdan da artıq 30 illik 

bir zaman keçmişdir. Ölkəmiz bütün sahələrdə ağılasığ-

mayacaq dərəcədə sürətli tərəqqi əldə etmişdir. Əldə edil-

miş tərəqqi həm də ictimai münasibətlər sistemində özünü 

aydın şəkildə təcəssüm etdirməkdədir. Eyni zamanda, 

dünya da dəyişmişdir. Bütün bu dəyişikliklərə və dəyişik-

liklərdən qaynaqlanan yeni çağırışlara əsaslanan yeni qa-

nuna ehtiyac vardır ki, bu gün biz sizlərlə bu istiqamətdə 

addımlar atırıq.  

Qanun layihəsi kifayət qədər peşəkarlıqla hazırlanmış-

dır. Bunu ilk öncə onun strukturu ilə bağlı deyə bilərik ki, 

layihə geniş və optimal struktura malikdir. Belə ki, qanun 

layihəsi 6 fəsil və 30 maddədən ibarətdir. Göründüyü ki-

mi, yeni layihədə münasibətlər sisteminin açılması və 

aydınlaşdırılmasına ciddi yanaşma ortaya qoyulmuşdur. 

Burada onu da xüsusi ilə qeyd etmək vacibdir ki, qanun 

layihəsi müzakirəmizə təqdim edilməzdən öncə geniş 

şəkildə ictimai müzakirəyə verilmiş, parlamentdə dinləmə 

təşkil edilmişdir. Hesab edirəm ki, bu, qanunun məzmun 

baxımından xeyli zənginləşməsinə imkan yaratmışdır. 

 Qanun layihəsində siyasi partiyaların yaradılması, qey-

diyyata alınması və ləğvi qaydalarında dəyişikliklər, siyasi 

partiyanın fəaliyyətinə nəzarət təklif olunur ki, bu, gü-

nümüzün vacib tələblərindəndir. Qanun layihəsində siyasi 

partiyaların qeydiyyata alınması üçün tələb edilən mini-

mum üzvlərin sayının 5 minə qaldırılması təklif olunur. 

Hazırda bu tələb min nəfərdir, əvvəlki variantda bu rəqəm 

10 min idi. Buradan da görünür ki, 5 min sayının müəy-

yənləşməsində ictimai müzakirələrin nə dərəcədə böyük 

təsiri olmuşdur. 

 İctimai dinləmələrin qanun məzmununa müsbət yön-

dən təsirlərindən biri də 2 dəfə ardıcıl olaraq parlament, 

prezident və ya bələdiyyə seçkilərində iştirak etməyən 

partiyaların dövlət qeydiyyatının ləğv ediləcəyi müd-

dəasının layihədə yer almaması ilə bağlıdır. Bu qəbildən 

olan digər məqam, siyasi partiya yaradılarkən ən azı 200 

təsisçisi olması tələbi 50 təsisçiyə qədər endirilib, amma 

həmin şəxslərin tam fəaliyyət qabiliyyətli olması tələbi 

saxlanıb ki, bu da doğru yanaşma hesab edilməlidir. 

Əvvəlki layihədə siyasi partiya yaratmaq istəyən şəxsin 

son 20 ildə Azərbaycanda daimi yaşamalı olması tələbi 

yeni redaktədə yoxdur ki, qeyd etdiyim kimi, bu da uğurlu 

təşkil edilmiş ictimai müzakirələrdən çıxan nəticələrdən 

biri kimi qeyd edilməlidir. Qanun layihəsində mövcud 

olan yeni innovativ yanaşmalardan biri də siyasi partiya 

üzvlərinin reyestrinin aparılmasıdır ki, bu da olduqca 

vacibdir.  

Təklif olunan yeniliklərdən biri də partiyaların dövlət 

büdcəsindən maliyyələşməsi qaydası ilə bağlıdır. Belə ki, 

mövcud qanunvericiliyin tələbinə əsasən, dövlət büdcəsi 

hesabına ayrılan vəsaitin 40 faizinin parlamentdə təmsil 

olunan partiyalara bərabər, 50 faizinin isə deputat səslə-

rinin sayına görə ayrılması saxlanılır. Vəsaitin 5 faizi Milli 

Məclisə keçirilmiş təkrar və əlavə seçkilər nəticəsində, 

həmçinin fəaliyyətdə olan deputatların partiya mənsubiy-

yətinin yaranması (dəyişməsi) ilə əlaqədar Milli Məclisdə 

təmsil olunan yeni siyasi partiyalara bərabər qayda prinsi-

pi ilə verilir. Vəsaitin 2,5 faizi irəli sürdüyü namizədlərin 

Milli Məclisə keçirilmiş seçkilərdə etibarlı səslər qazan-

mış, lakin parlamentdə təmsil olunmayan siyasi partiyalar 

arasında bərabər bölünür. Vəsaitin 2,5 faizi isə bu siyasi 

partiyalar arasında qazanılmış səslərin sayına uyğun ola-

raq, proporsional qaydada bölünür. 

Qanun layihəsi siyasi partiyalara Azərbaycandan kənar-

da istənilən növ (hər növ maliyyə təşkilatları daxil olmaq-

la) hesab açmağı qadağan edir ki, bu da dövlət təhlükə-

sizliyi baxımından vacibdir. Siyasi partiyanın pul vəsaitini 

yalnız milli valyutada və nağdsız qaydada, bank hesabına 

köçürmə yolu ilə qəbul edə bilməsi prinsipi təqdirəlayiqdir. 

Təklif olunan qanun layihəsi özündə bir çox yenilikləri 

ehtiva edir və hesab edirəm ki, birinci oxunuşda qəbul 

olunmaq kimi standartlara tam cavab verir və mən bu 

qanunun lehinə səs verəcəyəm. 

Sadiq Qurbanov. Bu gün müzakirəyə çıxarılmış Siyasi 

partiyalar haqqında yeni qanun layihəsi haqqında fikir-

lərimi bildirməyi zəruri hesab edirəm. Əvvəlcə onu qeyd 

edim ki, bu qanunun hazırlanması prosesinin özü də qar-

şılıqlı siyasi münasibətlərin təzahürüdür. Belə ki, siyasi 

partiyalar haqqında qanunvericiliyin təkmilləşdirilməsi 

təklifinin özü də ilk olaraq müxalif siyasi partiyalardan 

gəlib. Bu təklif parlamentin sədri xanım Sahibə Qafaro-

vanın konstruktiv münasibəti ilə qarşılanıb. Parlamentin 

sədri siyasi dialoq və plüralizm şəraitində təkliflərin, mü-

zakirənin təşkil olunmasına şərait yaradıb. Buradan Sahibə 

xanıma bu cür şərait yaratdığı üçün təşəkkür edirəm! 

Bütün bunlar Azərbaycanda yaradılmış münbit  siyasi mü-

hitin mövcudluğundan xəbər verir. Bu siyasi mühitin 

ənənələri Ümummilli Lider Heydər Əliyev tərəfindən qo-

yulub. Heydər Əliyevin müasir tariximizin ən gərgin 

dönəmlərindən olan 1993-cü il 15 iyun tarixli Milli 

Məclisdəki tarixi çıxışını xatırlatmaq istəyirəm. Heydər 

Əliyev: “Azərbaycan xalqının tarixi nailiyyəti olan Azər-

baycan Respublikasının dövlət müstəqilliyini qorumağı, 

möhkəmləndirməyi, inkişaf etdirməyi özüm üçün ən əsas 

vəzifələrdən biri hesab edirəm” söyləyərək Azərbaycan 

siyasətinin strateji hədəflərini müəyyən etmişdir. Hesab 

edirəm ki, siyasətlə məşğul olan hər bir şəxs bu siyasi 

hədəfləri özünə örnək götürməlidir.    

Heydər Əliyev həmin tarixi çıxışında cəmiyyətdə siyasi 

plüralizmin vacibliyini vurğulayaraq söyləyir: “Azərbay-

can Respublikasının dövlət müstəqilliyi ən əsas məsələdir. 

Müstəqil Azərbaycanda demokratiya inkişaf etdirilməlidir. 

Siyasi plüralizmə geniş yol verilməlidir. Azərbaycan Res-

publikasında Konstitusiyanın pozulmasına, qanunun 

pozulmasına yol verilməməlidir. Dövlət quruculuğu və cə-

miyyətin formalaşması məhz demokratik prinsiplər əsasın-

da olmalıdır. Siyasətdə və iqtisadiyyatda sərbəstlik, hür-

riyyət, insan azadlığı, insan haqlarının qorunması və sər-

bəst iqtisadiyyat, bazar iqtisadiyyatı prinsipləri bərqərar 

olmalıdır”.    

Siyasi palitramızda fikir müxtəlifliyi normal qarşılan-

malı və cəmiyyətimizin üstünlüyü kimi qəbul edilməlidir.  

Qeyd edim ki, bu günlərdə otuz illiyini qeyd etdiyimiz 

Yeni Azərbaycan Partiyası da müxalifət partiyası kimi 

yaranıb. O dövrün qanunları ilə YAP-ın fəaliyyətinə bir 

sıra məhdudiyyətlər qoyulmuşdu. Yerli təşkilatların for-

malaşmasına, özəklərin yaradılmasına qarşı süni maneələr 

yaradılsa da, partiya yaradıldı və gərgin bir siyasi şəraitdə 

mübarizəyə qoşuldu, Ulu Öndərin rəhbərliyi ilə tezliklə 

Azərbaycanın siyasi səhnəsində aparıcı qüvvəyə çevrildi. 

 Hesab edirəm, qəbul edilən qanun layihəsi siyasi 

fəaliyyətin həyata keçirilməsi üçün hüquqi təminatlar 

yaradacaq. Nəticədə,  bütövlükdə, Azərbaycanın siyasi hə-

yatı zənginləşəcək. Güclü sosial bazaya istinad edən parti-

yalara bu qanunla daha geniş fəaliyyət imkanları yarana-

caq. Hesab edirəm ki, inkişaf etmiş dövlətlərdə olduğu 

kimi,  bu qanun layihəsinin qəbul edilməsindən sonra si-

yasi fəaliyyət ciddi bir peşəyə çevriləcək. Bu isə, bütöv-

lükdə,  Azərbaycanın sağlam inkişafına xidmət edəcək. 

Heydər Əliyev siyasətini rəhbər tutan uğurlu siyasi 

varis cənab İlham Əliyev siyasi fəaliyyət  üçün  siyasi 

plüralizm və  hüquqi təminatlar yaradır. Təsadüfi deyil ki, 

cənab Prezident İlham Əliyev ictimai nəzarətin güclən-

məsini vurğulayaraq, ictimai-siyasi institutların inkişaf 

etdirilməsi zərurətini vurğulayaraq “Biz cəmiyyətdə də elə 

ab-hava yaratmalıyıq ki, ictimai nəzarət güclənsin” 

demişdir.  

 Bu qanun layihəsi onu deməyə əsas verir ki, hakimiy-

yət bütün siyasi qüvvələrin güclü olmasında maraqlıdır. 

Bütün siyasi partiyaların təklifləri nəzərə alınaraq 66 

dəyişiklik olub. Burada çıxış edən müxalifət partiyasının 

rəhbəri millət vəkili Fazil Mustafa etiraf etdi ki, hətta  

onlar bu qədər demokratik və humanist ola bilməzlər.     

Son olaraq onu qeyd etməliyəm ki, bu qanun layihəsi 

güclü Azərbaycan dövlətinin ictimai-siyasi  həyatına yaxşı 

mənada xüsusi töhfə olacaq. Odur ki, sizi qanun layihəsinə 

səs verməyə çağırıram.  

Sahib Alıyev. Məndən öncə edilən çıxışlarda vurğu-

landığı kimi, bu layihə təkcə Konstitusiyamız, “Normativ 

hüquqi aktlar haqqında” Konstitusiya Qanunu, bir sıra 

beynəlxalq konvensiyalar, Venesiya Komissiyasının tövsi-

yələri, təmsilçilik demokratiyasının oturuşduğu ölkələrin 

təcrübəsi nəzərə alınaraq hazırlanmayıb,  burada həm də 

Azərbaycan siyasi sisteminin özünəxaslığı da qorunub 

saxlanıb. Venesiya Komissiyasının 132 tövsiyəsindən 20-

nin nəzərə alınmaması da daha çox bununla bağlıdır  ki,  

ATƏT-in Demokratik Təsisatlar və İnsan Haqları Büro-

sunun siyasi partiyalarla bağlı uyğun sənədində də belə 

hallara yol verildiyi öz əksini tapıb.  

Fikrimcə, bu layihə bizim çağdaş parlamentçilik tari-

ximizdə hazırlanan  kimi   ictimai  baxışa  təqdim   edilən,  

maraqlı tərəflərin iştirakı ilə geniş dinləmələr keçirilən, 

onların təkliflərinə tam açıq olan, irəli sürülən təkliflərin 

xeylisinin nəzərə alındığı  qanunvericilik aktlarından biri, 

bəlkə də birincisidir.  

Bu qanun layihəsini bir neçə baxımdan önəmli sayıram 

və onun niyə məhz indi meydana çıxmasının da, ̶  edilən 

çıxışlardan da göründüyü kimi, ̶ bir neçə səbəbi var ki, 

mən də əsas  saydıqlarım  haqqında  öz fikirlərimi bölüşə-

cəyəm.  

Önəmindən başlasaq, qabaqcıl ölkələrin təcrübəsi gös-

tərir ki, onların uğurlarının kökündə oturuşmuş təmsilçilik 

demokratiyası durur. Bir ölkədə təmsilçilik demokratiyası 

isə o zaman oturuşmuş xarakter alır ki, orada cəmiyyətdə 

önəmli çəkisi olan ikidən artıq partiyanın yer aldığı  güclü 

çoxpartiyalı sistem var.  

Bizdə  ölkəmiz üçün ehtiyac duyulandan xeyli artıq  ̶  

58 partiya  qeydiyyatdan keçsə də, bu, hələ çoxpartiyalı 

sistem demək deyil.  Çünki həmin partiyaların hamısı da 

olmasa,  çoxunun fəaliyyətinə diqqət yetirsək, proqramsız-

lıq, platformasızlıq və sistemsizlik görəcəyik. Onların ək-

səriyyəti Azərbaycanda partiya quruculuğunun ilk illərin-

dən qalma xaos matrisasından hələ qurtula bilməyiblər. 

Amma qurtulmaq, cəmiyyət üzərində yetərincə təsiri, 

çəkisi,  təkmil proqram və platforması, fərqli ideologiyası 

olan siyasi birliklərə çevrilmək lazımdır ki, fikrimcə, Si-

yasi partiyalar haqqında yeni qanun, aşırı bürokratçılıq ki-

mi qiymətləndirilə biləcək  bəzi maddələri nəzərə alma-

saq, belə bir perspektiv vəd edir. 

Qanun layihəsinin niyə məhz indi meydana çıxma sə-

bəblərinə gəldikdə, onu şərtləndirən birinci səbəb hörmətli 

Fəzail İbrahimlinin də vurğuladığı kimi, cənab İlham 

Əliyevin dörd il bundan öncə buradakı çıxışında anonsunu 

etdiyi islahatlarla yanaşı, həm də İkinci Qarabağ savaşının 

ortaya çıxardığı reallıqdır. 

 İkinci Qarabağ savaşında biz təkcə torpaqlarımızı azad 

etmədik, o savaşdan həm də milli təəssübkeşlik hissi, regio-

nal, etnik bağlılıqdan və siyasi baxışlardan çox yüksəkdə 

olan bir dövlət xalqı, formalaşmış millət kimi çıxdıq. Yəni 

çoxkonfessiyalı və çoxmillətli bir dövlət kimi, gücümüzün 

həm də fərqliliyimizdə olduğunu artıq təsdiqləmişik.  

Bu reallıq da göstərir ki,  ölkənin bu günü və gələcəyi 

ilə bağlı yadların diktəsi ilə formalaşdırılan yox, milli 

maraqlara dayanan müxtəlif siyasi baxışların mövcudluğu 

bizim üçün təhlükə deyil, güc mənbəyidir. Amma bu 

baxışların da cəmiyyətdə yetərincə  tərəfdarları olmalıdır, 

çoxpartiyalı sistemsiz isə bu mümkünsüzdür.  

Cənab Prezident dəfələrlə vurğulayıb ki, əgər güclü 

iqtisadiyyat qurmasaydıq, iqtisadi potensialımız imkan 

verməsə idi, bizim müstəqil siyasət yeritməmiz heç də 

asan olmayacaqdı.  Doğrudan da, elədir, ancaq  orası da 

var ki, iqtisadi potensialları bizdən qat-qat böyük olsa da, 

müstəqil siyasət yeritməyi bacarmayan ölkələr də az deyil. 



 780 

Hesab edirəm ki, bu, bir tərəfdən, lider faktoruna bağlı-

dırsa, digər tərəfdən də oradakı siyasi sistemin mahiy-

yətindən, partiyaların kənar təsirlərə yatımlı olmalarından 

qaynaqlanır.  

Bu gün Azərbaycanın başında milli maraqları hər 

şeydən üstün tutan, onu təmin etmək üçün bütün riskləri 

gözə alan və hər cür təzyiqlərə tab gətirməyi bacaran 

güclü bir lider durur.  Amma biz elə etməliyik ki, bugünkü 

reallıq institutlaşmış xarakter alsın və başında kimin dur-

masından asılı olmayaraq dövlətimiz 100 il sonra da müs-

təqil siyasət yeritməyi bacarsın. Bunun üçünsə düzgün, 

bütün mümkün risklərdən sığortalanmış, yeni dövrün ca-

ğırışlarına adekvat cavab verən  uğurlu partiya quruculuğu 

gərəkir ki, fikrimcə,  müəyyən təkmilləşmələrdən sonra bu 

layihə o baxımdan hüquqi baza rolunu oynaya bilər.  

Sədaqət Vəliyeva. Hər bir zamanın özünün tələbləri 

olduğu üçün zaman keçdikcə tələblər də zamana uyğun  

olaraq dəyişir. Bu mənada Siyasi partiyalar haqqında qa-

nun layihəsinin Milli Məclisin bugünkü plenar iclasının 

gündəliyinə daxil edilməsi həmin layihənin daha da tək-

milləşdirilməsinə hesablanmışdır. Ölkəmizdə yeni siyasi 

mühit formalaşmışdır ki, bu mənada 30 il əvvəl qəbul edil-

miş qanun layihəsinin müasir dövrün tələb və çağırışlarına 

uyğunlaşdırılmasına ciddi zərurət və ehtiyac vardır. Siyasi 

partiyalar haqqında qanun layihəsinin müzakirəsi siyasi 

partiyaların fəaliyyətinin səmərəliliyini və effektliliyini 

yüksəldəcək. Qanun layihəsinin müzakirəsi zamanı Milli 

Məclisdə bir sıra ictimai dinləmələr və müzakirələr ke-

çirilmişdir. Bütün bunların nəticəsi olaraq isə, ümumi-

likdə, 18 maddədə 45 dəyişiklik edilmişdir. Əsas dəyişik-

liklərdən  ̶  siyasi partiya 2 dəfə ardıcıl şəkildə seçkidə 

iştirak etmədikdə fəaliyyətinə xitam verilməsi tələbi ləğv 

edilmiş, partiya təsisçiləri üçün 20 il Azərbaycanda ya-

şamaq tələbi çıxarılmış, təsisçilərin sayı 200-dən 50 nəfərə 

endirilmiş, siyasi partiyaların marağına uyğun sənədlərin 

toplanması, səhvlərin düzəldilməsi və digər məsələlərlə 

bağlı müddətlər iki dəfəyə qədər uzadılmış,  siyasi parti-

yanın qeydiyyatdan keçirilməsi üçün üzv sayı 10 mindən 5 

minə endirilmişdir. Bütün bu dəyişikliklər yumşalmalarla 

yanaşı, əlçatanlığa hesablanmışdır.  

Əminəm ki, yeni qanun layihəsi mükəmməl və 

ölkəmizin siyasi mühitinin inkişafına böyük təkan vermiş 

olacaq. 

Soltan Məmmədov. Siyasi partiyalar haqqında yeni 

qanun layihəsi ətrafında uzun müddətdir ki, müzakirələr 

gedir. Hesab edirəm ki, mövcud qanunun yenilənməsi zə-

rurəti ilə bağlı indiyə qədər keçirilən ictimai dinləmələrdə, 

eləcə də bugünkü müzakirələrdə səslənən fikirlər tama-

milə əsaslıdır.  

Biz indi tariximizin yeni bir mərhələsinə qədəm qoy-

muşuq. Belə bir dövrdə Azərbaycanda siyasi dialoqun də-

rinləşməsi, siyasi partiyaların fəaliyyəti üçün daha əlve-

rişli hüquqi şərtlərin formalaşdırılması vacib əhəmiyyətə 

malikdir. Bu baxımdan, yeni qanunun qəbulu, düşünürəm 

ki, Azərbaycanda milli birliyin və həmrəyliyin daha da 

möhkəmləndirilməsinə xidmət edəcək. 

Layihənin hazırlanmasında Azərbaycanda fəaliyyət 

göstərən bir çox siyasi partiyaların təkliflərinin nəzərə 

alınması da onu göstərir ki, bizim ölkəmizdə sağlam siyasi 

münasibətlər mühiti formalaşıb. Müzakirələrin gedişində 

layihəyə 70-ə yaxın dəyişiklik edilib. Partiyaların  maliy-

yələşməsi, idarə edilməsi, ölkənin ictimai-siyasi həyatına 

təsir imkanlarının artırılması ilə bağlı bir sıra vacib 

məsələlər qanun layihəsində əksini tapıb. Qeydiyyat üçün 

sənədlərin toplanması ilə bağlı müddət artırılıb. Eyni 

zamanda, partiyanın təsis edilməsi, sənədlərin yoxlanıl-

ması ilə tələb olunan göstəricilər dəyişdirilib. Bir sıra 

məhdudiyyətlər aradan qaldırılıb.  Partiyaların qeydiyyatı 

və fəaliyyəti üçün hüquqi prosedurlar daha da sadələş-

dirilib. Bu onu deməyə əsas verir ki, əsas məqsəd məhz 

daha sağlam siyasi mübarizə qaydalarının formalaşdırıl-

masına nail olmaqdır.  

Layihə ilə bağlı təşkil olunan ictimai dinləmələr, apa-

rılan müzakirələrin ümumi məzmunu göstərir ki, Azərbay-

canda konstruktiv siyasi rəqabət mühiti formalaşıb. Bu, 

ölkəmizdə demokratik cəmiyyət quruculuğunun ən mü-

hüm şərtlərindən biridir. Məhz bu kontekstdə qiymətlən-

dirsək, Siyasi partiyalar haqqında yeni qanunun qəbulu 

Azərbaycanda həyata keçirilən çoxşaxəli islahatların 

tərkib hissəsi kimi qiymətləndirilə bilər.Hesab edirəm ki, 

bugünkü müzakirələr də layihənin daha da təkmilləşdiril-

məsinə xidmət edəcək. 

 Azərbaycan qarşısında böyük hədəfləri və ali məq-

sədləri olan güclü bir dövlətdir. Bu baxımdan, bizim ölkə-

mizdə siyasi fəaliyyət üçün hüquqi bazanın ən mükəmməl 

səviyyədə olması vacibdir. Əlbəttə ki, yeni qanun layihəsi 

həm yeni dövrün tələblərinə, həm də cəmiyyətin göz-

ləntilərinə uyğun olmalıdır. Əminəm ki, layihənin işlənil-

məsində bütün bu məqamlar nəzərə alınıb. 

